
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᔫᓂ 7, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ 

ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, 

ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᐅᓪᓗᒃᑯᑦ, ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᖃᐃᕐᓂᖅ, ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᐱᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᑲᑎᒪᔨᐅᖃᑎᒃᑲ, ᐅᑉᓗᒃᑯᑦ. ᑏᕖᒃᑯᓪᓗ ᑕᐅᑐᒃᑐᑦ, ᓈᓚᐅᑎᒃᑯᓪᓗ ᑐᓵᔪᑦ, ᑕᒪᕐᒥᒃ ᑐᓐᖓᓱᒡᓕᑦ. 

(ᑐᓵᔨᑎᒎᓕᖅᑐᖅ) ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 050 - 6(2): ᐃᓚᒌᓂᑦ ᐱᓂᕐᓗᕐᓂᓕᕆᓂᕐᒧᑦ ᒪᓕᒐᕐᒧᑦ ᓄᓇᓕᓐᓂ 

ᑐᓴᕋᓱᐊᕐᕕᖃᕐᓂᖏᑦ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ, ᑲᑎᒪᔨᐅᖃᑎᒃᑲᓗ ᕼᐊᓘᖅᐸᑉᓯ. ᐅᑉᓗᑦᓯᐊᖅ. ᑐᓵᔪᑦ 

ᑕᐅᑐᒃᑐᓪᓗ, ᕼᐊᓘᖅᐸᑉᓯ, ᖃᒪᓂ’ᑐᐊᕐᒥᐅᑕᓪᓗ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑉᓗᒥ ᑖᒃᑯᐊ 

ᐃᖅᑲᖅᑐᐃᔪᓕᕆᔨᒃᑯᑦ ᓄᓇᓕᖕᓂ ᐃᓚᒋᔭᐅᔪᓂᑦ ᐋᓐᓂᖅᑎᖅᑕᐅᔪᐃᑦ ᐱᖁᔭᖓ ᐱᔾᔪᑎᒋᓪᓗᒍ ᑖᒃᑯᐊ 

ᐱᖓᓱᖕᓂᒃ ᐊᕐᕕᓂᓕᖕᓂ ᓄᓇᓕᖕᓄᓐᖓᐅᓚᐅᖅᑐᐃᑦ ᐅᖃᓪᓚᒋᐊᖅᑐᖅᖢᑎᒃ ᐃᖃᓗᖕᓂ, ᒥᑦᑎᒪᑕᓕᖕᒥ, 

ᐃᒡᓗᓕᒃ, ᓴᓂᕋᔭᒃ, ᐃᖃᓗᒃᑑᑦᓯᐊᖅ, ᐅᖅᓱᖅᑑᖅ, ᑲᖏᖅᖠᓂᖅ ᐊᒻᒪ ᓇᐅᔮᑦ. ᑕᒪᒃᑯᐊ ᑲᑎᒪᓂᐅᖃᑦᑕᓚᐅᖅᑐᐃᑦ 

ᐊᒥᓱᓄᑦ ᐃᓚᐅᓚᐅᖅᑐᐃᑦ ᐊᒻᒪ ᑖᒃᑯᐊ ᐳᑭᖅᑕᓕᒃᑯᑦ, ᐃᓚᐅᓚᐅᖅᑐᐃᑦ ᐃᓄᓪᓕᕆᔨᒃᑯᑦ, ᐃᓱᒪᓕᕆᔨᒃᑯᑦ, 

ᐃᓕᓐᓂᐊᖅᑎᑦᓯᔩᑦ ᐊᒻᒪ ᐃᖅᑲᖅᑐᐃᔨᕋᓛᑦ ᑖᒃᑯᐊ ᐃᓚᐅᓚᐅᕐᒥᔪᐃᑦ.  

 

ᐅᖃᖅᑏ, ᑖᒃᑯᐊ ᖁᕕᐊᒋᔭᐅᓪᓚᕆᓚᐅᖅᑐᑦ ᑕᒪᓐᓇ ᓄᓇᓕᖕᓄᑦ ᑖᒃᑯᐊ ᐱᒻᒪᕆᐅᖕᒪᑕ ᑕᒪᓐᓇ ᐱᖁᔭᖅ 

ᐱᖁᔭᖓᓂᑦ ᐋᓐᓂᐊᖅᑎᕆᑦᑕᐃᓕᒪᓂᕐᒧᑦ ᑐᕌᒐᖃᕐᓗᓂ. ᐃᖅᑲᖅᑐᐃᔪᓕᕆᔨᒃᑯᑦ ᖁᕕᐊᓱᒃᐳᑦ ᑖᒃᑯᐊ 

ᐃᓚᐅᓚᐅᖅᑐᐃᑦ ᑕᒪᓐᓇ ᑲᒪᒋᔭᐅᕙᓪᓕᐊᑎᓪᓗᒍ ᖃᓄᖅ ᐱᐅᓯᕚᓪᓕᕈᓐᓇᕐᒪᖔᑦ ᐱᖁᔭᖅ. ᑖᒃᑯᐊ 

ᐋᓐᓂᖅᑎᖅᑕᐅᔪᐃᑦ, ᐋᓐᓂᖅᑎᖅᑕᐅᓯᒪᔪᐃᑦ ᐊᒻᒪ ᓄᓇᓖᑦ ᐊᒻᒪ ᐃᓚᒌᑦ. ᖁᔭᓐᓇᒦᒃ, ᐅᖃᖅᑏ.. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 051 - 6(2): ᐳᕙᓪᓗᓐᓇᖅ ᓴᖅᑭᓯᒪᓂᖓ ᐸᓐᓂᖅᑑᒥ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ. ᐅᖃᖅᑎᑦᓯᔨ, ᒪᑭᑦᑐᖓ ᒫᓐᓇ 

ᑐᓴᖅᑎᑦᓯᒍᐊᖅᖢᖓ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᖃᓄᖅ ᐱᓕᕆᐊᖃᖅᓯᒪᖕᒪᖔᑕ ᒫᓐᓇᒧᑦ ᑎᑭᖦᖢᒍ 

ᐳᕙᒡᓗᒃᑐᓕᕆᓂᐅᑉ ᒥᒃᓵᓄᑦ ᐸᖕᓂᖅᑑᕐᒥ. 

ᓯᕗᓪᓕᖅᐹᒥᒃ ᐅᖃᖅᑎᑦᓯᔩ, ᒪ’ᓈᕈᐊᕋᒃᑲ ᕼᐊᒻᓚᒃᑯᖏᓐᓄᑦ ᑲᑎᒪᔨᐅᔪᑦ ᐱᓕᕆᔨᐅᔪᓪᓗ ᐊᒻᒪ ᐸᖕᓂᖅᑑᕐᒥᐅᑦ 

ᒫᓐᓇᒧᑦ ᑎᑭᖦᖢᒍ ᐱᓕᕆᖃᑎᖃᑦᓯᐊᖅᓯᒪ’ᒪᑕ ᐅᕙᑉᑎᒻᓂᒃ ᐊᒃᓱᕈᕐᓇᖅᑐᒃᑰᖅᑎᖦᖢᒋᑦ ᐋᓐᓂᐊᖅᑕᐃᓕᑎᑦᓯᓂᐅᑉ 

ᒥᒃᓵᓄᑦ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓅᖃᑎᒃᑲ ᑲᑎᒪᔨᐅᖃᑎᒃᑲᓗ ᖃᐅᔨᒪᖁᔭᒃᑲ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 

ᐱᓕᕆᔪᐃᑦ ᖃᓄᑐᐃᓐᓇᖅ ᐱᔪᓐᓇᖅᑕᒥᖕᓂᒃ ᑕᒪᓐᓇ ᐳᕙᒡᓗᖕᓂᖅ ᐊᒥᓱᓂᒃ ᑕᖅᑭᓂᒃ ᓴᖅᑭᑉᐸᓪᓕᐊᓯᒪᑎᓪᓗᒍ. 

ᑕᒪᒃᑯᐊ ᓄᓇᓕᖕᒥᐅᑕᐃᑦ ᖃᐅᔨᒪᑎᑕᐅᓗᑎᒃ ᐱᒻᒪᕆᐅᑎᑕᐅᔪᖅ. 

 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᑎᒪᖃᑦᑕᖅᑐᐃᑦ ᕼᐊᒻᓚᒃᑯᑦ ᓯᑎᐱᕆᒥ ᐱᒋᐊᖅᖢᓂ ᑕᒪᓐᓇ 

ᑲᒪᒋᔭᐅᓂᖓ ᐱᓪᓗᒍ ᐊᒻᒪ ᓄᓇᓕᖕᒥᐅᑦ ᖃᑉᓯᐅᖕᒪᖔᑖ ᐳᕙᒡᓗᒃᑐᐃᑦ ᖃᐅᔨᒪᑎᑕᐅᔪᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ ᖃᐅᔨᒪᑎᑦᓯᓂᐊᕐᒥᔪᑦ ᐱᖓᓱᐃᑦ ᑕᖅᑮᑦ ᓇᓪᓕᕌᖓᑕ. ᑕᒪᓐᓇ 

ᓴᖅᑭᔮᖅᑎᑦᓯᓂᐊᖅᑐᖅ ᐊᒻᒪ ᑲᓐᖑᓇᖅᑐᓂᑦ ᓴᐳᔾᔨᓗᓂ. 

 

ᐅᖃᖅᑏ, ᑖᒃᑯᐊ ᑕᒪᓐᓇ ᓲᖅ ᓇᓗᓇᐃᖅᑕᐅᓚᐅᓐᖏᒻᒪᖔᑦ ᓄᓇᓕᖕᒥ ᑭᓯᐊᓂ ᐅᒃᐱᕈᓱᒃᑐᖓ ᑕᒪᓐᓇ 

ᐅᓗᕆᐊᓇᖅᑐᒦᓕᕐᒪᑦ ᓇᓗᓇᐃᖅᑕᐅᓚᐅᖅᑐᖅ. ᑕᒪᓐᓇ ᓯᕗᓂᐊᓂ ᐅᓗᕆᐊᓇᖅᑐᒦᓐᖏᓐᓂᕋᖅᑕᐅᓂᖓ ᑕᒪᓐᓇ 

ᓯᐊᖕᒪᒃᐸᓪᓕᐊᓂᖓᓂᒃ ᐱᔫᔭᓚᐅᓐᖏᒻᒪᑦ. ᑭᓯᐊᓂ, ᑕᒪᓐᓇ ᐳᕙᒡᓗᖕᓂᕐᒥᑦ ᑲᒪᒋᔭᖃᕐᓂᖅ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ ᐱᓕᕆᐊᕆᔭᖓᑦ.  

 

2021 ᐄᐳᕉᒥ ᑲᓇᑕᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖃᖅᑎᑦᓯᔪᐃᑦ, 

$1,300,000 ᐊᕐᕌᒍᑕᒫᑦ ᑖᒃᑯᐊ ᐳᕙᒡᓗᖕᓂᕐᒧᑦ ᐃᖅᑲᓇᐃᔭᖅᑐᒃᓴᓂᑦ, ᐃᓄᖕᓂᒃ ᖃᐅᔨᒪᓂᖅᓴᐅᓗᑎᒃ ᐊᒻᒪ 

ᑖᒃᑯᐊ ᐃᓕᓐᓂᐊᖅᑎᑦᓯᓗᑎᑦ ᖃᐅᔨᓴᕐᓂᖃᕐᓗᑎᒡᓗ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᖃᑎᖃᖅᑐᐃᑦ 

ᐸᖕᓂᖅᑑᕐᒥᐅᑕᓂ ᑕᒪᓐᓇ ᒫᓐᓇᓗ ᐱᐅᓯᕚᓪᓕᕐᓂᖓ ᐊᒥᓲᓐᖏᓐᓂᖅᓴᐅᓪᓗᑎᒃ. ᑕᒪᓐᓇ ᐊᒻᒧᒃᐸᓪᓕᐊᔫᔭᓕᖅᑐᐃᑦ 

ᐋᓐᓂᐊᖅᑐᐃᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᓐᓄᑦ ᐊᒻᒪ ᓄᓇᓕᖕᓄᑦ ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 052 - 6(2): ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ ᓄᓇᓕᓐᓂ 

ᐃᓚᐅᑎᑦᑎᓂᖏᑦ ᐊᒻᒪᓗ ᐱᔨᑦᑎᕋᕐᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑎ, ᑖᒃᑯᐊ ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ ᑲᑐᔾᔨᓪᓗᑎᒃ 

ᐱᓕᕆᖃᑎᖃᖅᑐᐃᑦ ᓄᓇᓕᖕᓂ ᓄᓇᓕᕋᓛᑦ ᑲᑎᒪᔨᖏᓐᓂᒃ. ᑖᒃᑯᐊ ᐱᓕᕆᖃᑎᖃᕐᓂᖅ ᓄᓇᓕᖕᓂ 

ᑐᑭᓯᐊᓇᓱᒃᖢᒋᑦ ᐱᔨᑦᑎᕋᕐᓂᕐᒥᒃ ᐱᓕᕆᐊᖃᖅᑎᓪᓗᒋᑦ. 

 

ᓄᓇᓖᑦ ᕼᐊᒻᓚᒃᑯᓪᓗ ᑖᒃᑯᐊ ᑎᒍᒥᐊᕐᒪᑕ ᐱᒻᒪᕆᐅᔪᐃᑦ ᓄᓇᓕᖕᓄᑦ ᐃᓅᓯᕆᔭᐅᔪᓄᑦ ᐃᓄᖕᓄᑦ ᓄᓇᓕᖕᓂ. 

ᑖᒃᑯᐊ ᐊᕕᒃᑐᖅᓯᒪᓂᕆᔭᕗᑦ ᐃᑲᔪᖃᑦᑕᖅᑐᐃᑦ ᓇᓗᓇᐃᖅᑕᐅᔪᓂᑦ ᓄᓇᓕᖕᓂ. ᑖᒃᑯᐊ ᓄᓇᓕᖕᓂ ᐃᖕᒥᓂᒃ 

ᐱᕈᖅᐸᓪᓕᐊᔪᓐᓇᕐᓂᕐᒥᒃ ᑲᒪᒋᔭᖃᕈᓐᓇᕐᓂᕐᒥᒃ, ᑖᒃᑯᐊ ᐸᕐᓇᒃᑕᐅᔪᐃᑦ ᓇᓗᓇᐃᖅᑕᐅᔪᐃᑦ ᓱᓇ 

ᓯᕗᓪᓕᐅᑎᑕᐅᖕᒪᖔᑦ ᐊᖏᔪᐃᑦ ᐊᒻᒪ ᐊᑭᑐᔪᐃᑦ ᐱᔭᐅᔭᕆᐊᖃᖅᑎᓪᓗᒋᑦ ᓄᓇᓕᖏᖕᓂ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᐃᓕᓴᕆᓪᓗᒍ ᐱᒻᒪᕆᐅᓂᖓ ᑖᑦᓱᒪ ᐱᓕᕆᔾᔪᑎᐅᑉ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᓯᕋᖅᑎᒃᑯᑦ ᐃᓚᐅᑎᑦᑎᖃᑦᑕᖅᐳᑦ ᓄᓇᓕᖕᓂ ᐅᔾᔨᖅᓱᑦᑎᐊᖅᑎᑦᓯᓪᓗᑎᒃ ᐃᓱᓕᑦᑕᕐᕕᖕᓂᒃ ᐊᒻᒪᓗᑦᑕᐅᖅ 

ᒫᓐᓇᐅᔪᖅ ᓴᖅᑭᑉᐸᓪᓕᐊᔪᓪᓗ ᑮᓇᐅᔭᖅᑖᕋᓱᒡᕕᒃᓴᓂᑦ. ᑕᒪᓐᓇ ᐃᓚᐅᑎᑦᓯᓂᖅ ᐱᓕᕆᐊᖑᕙᒃᐳᖅ ᑲᑎᓯᒪᓪᓗᑎᒃ 

ᐅᖄᓚᐅᑎᒃᑯᑦ ᑲᑎᒪᓂᒃᑯᑦ, ᑲᑎᓪᓚᑦᑖᕐᓂᒃᑯᑦ, ᖃᖓᑦᑎᐊᓵᖑᓂᖅᓴᕐᓗ ᖃᕆᑕᐅᔭᒃᑯᑦ 

ᐱᓕᕆᖃᑎᒌᖕᓂᖅᓴᐅᓂᐅᓵᖅᑐᖅ. 

 

ᐅᖃᖅᑏ, ᓄᓇᓕᖕᓂ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᑲᔪᖅᑐᐃᖃᑦᑕᖅᑐᑦ ᐱᕙᓪᓕᐊᓂᖏᓐᓂᒃ ᓄᓇᓕᖕᓂ 

ᖃᐅᔨᒃᑲᐃᕙᑦᑐᑎᒡᓗ, ᐃᓕᓐᓂᐊᖅᑎᑦᑎᕙᑦᑐᑎᒡᓗ ᐊᑐᒐᒃᓴᓂᒃ ᓂᕈᐊᖅᑕᐅᓯᒪᔪᓄᑦ, ᑲᑎᒪᔨᓄᑦ, ᒪᐃᔭᓄᓪᓗ. 

ᐊᕐᕌᒍᓄᑦ ᓯᑕᒪᓄᑦ ᕼᐊᒻᓚᐅᑎᓪᓗᒋᑦ ᑖᓐᓇ ᐱᓕᒻᒪᒃᓴᕐᓂᖅ ᐊᑐᐃᓐᓇᐅᑎᑦᓯᔪᖅ ᐱᓕᕆᔾᔪᑎᑦᓴᓂᒃ ᐱᔨᑦᑎᕋᕐᓂᕐᒧᑦ 

ᓄᓇᓕᖏᓐᓂᒃ ᐃᓱᒪᓕᐅᖃᑦᑕᕐᓂᖏᓐᓄᑦ ᐋᖅᑭᑦᓯᒪᓂᕐᒥᒃ ᓯᕗᓂᑦᓴᖓᓄᑦ ᕼᐊᒻᓚᒃᑯᑦ ᐃᓅᕝᕕᐅᓪᓗᓂ, 

ᐱᓐᖑᐊᕐᕕᐅᓪᓗᓂ, ᐃᖅᑲᓇᐅᔭᕐᕕᐅᓪᓗᓂᓗ. 

 

ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᑦ ᐃᓚᓯᕙᓪᓕᐊᖏᓐᓇᖅᐳᑦ ᓄᑖᓂᒃ ᐃᓕᓐᓂᐊᕈᑎᑦᓴᓂᒃ ᒫᓐᓇ ᐱᓕᒻᒪᑦᓴᕈᑎᒃᓴᓄᑦ 

ᐅᓄᖅᓯᒋᐊᖅᑎᓪᓗᒋᓪᓗ ᐃᑲᔫᑎᑦᓴᑦ ᐊᑐᐃᓐᓇᐅᔪᑦ ᐊᒻᒪᓗ ᑐᕌᒐᖃᖅᑐᑎᑦ ᐅᓄᖅᓯᒋᐊᖁᓪᓗᒋᑦ ᓄᓇᓕᓐᓂ 

ᐱᔨᑦᓯᕋᐅᑏᑦ ᒪᓕᒋᐊᓕᖏᑦ ᐊᒻᒪᓗ ᐱᓕᕆᐊᖑᑦᑎᐊᕐᓂᖏᑦ ᓄᓇᓕᖕᓂ ᓯᕗᓕᖅᑎᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᓄᓇᕗᑦ ᒐᕙᒪᒃᑯᓐᓂ ᐱᔨᑦᓯᕋᖅᑏᑦ ᑖᒃᑯᐊ ᐱᔨᑦᓯᕋᖅᑐᐅᔪᐃᑦ 

ᐱᐅᓯᕚᓪᓕᕈᓐᓇᖁᓪᓗᒋᑦ ᓄᓇᓖᑦ ᐱᔨᑦᓯᕋᐅᑎᖏᑦ. ᑖᒃᑯᐊ ᐱᓕᕆᖃᑎᒌᒃᑲᓐᓂᕈᒪᕙᕗᑦ ᓄᓇᓕᖕᓂ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᓐᓄᑦ ᒥᓂᔅᑕᒋᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 053 - 6(2): ᒥᑭᓂᖅᓴᓄᑦ ᐃᒥᓕᕆᕝᕕᒃ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ, 

ᐸᓐᓂᖅᑑᕐᒥᐅᓪᓗ ᐅᓐᓄᓴᒃᑰᖅᑲᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑉᓗᒥ ᓇᖏᖅᓯᔪᖓ ᓇᓗᓇᐃᖅᓯᓪᓗᖓ ᑕᒪᓐᓇ ᐃᖅᑲᓇᐃᔭᕐᓂᕐᒧᑦ ᓄᑖᖅ 

ᓄᓇᕗᒻᒥᐅᑕᓄᑦ ᐋᒡᒌᓯ 22-ᒥ ᐱᒋᐊᕐᓂᐊᖅᑐᐃᑦ ᑖᒃᑯᐊ ᓄᓇᕗᑦ ᓄᓇᓕᖕᓄᑦ ᐱᓕᒻᒪᒃᓴᕐᓂᕐᒧᑦ ᑲᑐᔾᔨᖃᑎᒌᖏᑦ 

ᐃᓚᐅᓪᓗᑎᒃ, ᑖᒃᑯᐊ ᐃᓄᓕᕆᔨᒃᑯᑦ ᑐᕌᖓᔪᓂᒃ ᐃᖅᑲᓇᐃᔭᖅᑐᐃᑦ ᐃᒪᕐᒥᒃ ᑲᒪᒋᔭᖃᕐᓂᖅ, ᑖᒃᑯᐊ ᐃᒪᕐᒥᒃ 

ᑲᒪᒋᔭᖃᖃᑦᑕᖅᑐᐃᑦ ᐃᓕᓐᓂᐊᑎᑕᐅᓂᖏᑦ.  

 

ᑕᒪᓐᓇ ᐱᐅᓯᕚᓪᓕᕐᓂᖓᓄᑦ ᑲᒪᒋᔭᐅᓂᖓ ᐃᒪᖅ ᐊᒻᒪ ᐃᓕᓐᓂᐊᖅᑐᖃᕐᓗᓂ ᑖᒃᑯᐊ ᑭᖑᕝᕕᖅᓯᒪᔪᓐᓇᖅᑐᐃᑦ 

ᐃᖅᑲᓇᐃᔭᖅᑎᒃᓴᐃᑦ. ᑖᒃᑯᐊᓗ ᐊᒥᓱᑦ ᐃᖅᑲᓇᐃᔭᕈᓐᓃᖅᐸᓪᓕᐊᑎᓪᓗᒋᑦ ᑖᒃᑯᐊ $749,656 

ᑮᓇᐅᔭᖃᖅᑎᑕᐅᓂᐊᖅᑐᖅ ᐃᖃᓗᒃᑑᑦᓯᐊᖅ, ᐃᒡᓗᓕᒑᕐᔪᒃ, ᐊᐅᓱᐃᑦᑐᖅ, ᐃᒡᓗᓕᒃ, ᑭᒻᒥᕈᑦ, ᐸᖕᓂᖅᑑᖅ, 

ᓴᓂᑭᓗᐊᖅ, ᑕᓗᕐᔪᐊᖅ ᐊᒻᒪ ᑎᑭᕋᕐᔪᐊᖅ. 

 

ᓄᓇᕗᒻᒥᐅᑦ ᑖᒃᑯᐊ ᐃᓕᓐᓂᐊᖅᑐᐃᑦ ᐃᓕᓐᓂᐊᕌᓂᒃᑐᐃᑦ ᐊᔪᓐᖏᑦᓯᐊᕐᓂᐊᖅᑐᐃᑦ ᓄᓇᓕᖕᓂ, ᒐᕙᒪᒃᑯᓐᓂ, 

ᐅᕝᕙᓘᓐᓃᑦ ᐅᔭᕋᒃᑕᕆᐊᖑᔪᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᑯᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 054 - 6(2): ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᖏᑦ ᐃᓕᓐᓂᐊᕐᕕᓐᓂ 

ᐊᓄᕌᖅᑎᑦᑎᔾᔪᑎᓄᑦ (ᑯᕌᔅ) 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. ᑕᒪᓐᓇ ᓄᕙᖕᓇᕐᔪᐊᖅ ᖃᐅᔨᒪᔪᖓ 

ᓄᕙᖕᓇᕐᔪᐊᖑᖕᒪᑦ, ᐊᓂᖅᓵᖅᑐᕐᓂᕐᒧᑦ ᐱᔾᔪᑎᖃᖅᖢᓂ ᐱᔪᖅ. ᑖᒃᑯᐊ ᐊᓂᖅᓵᖅᑐᕈᓐᓇᑦᓯᐊᕐᓂᖅ ᐃᓕᓐᓂᐊᕐᕕᐅᑉ 

ᐃᓗᐊᓂ ᐊᒻᒪ ᐃᓕᓐᓂᐊᕐᕖᑦ ᓇᔪᒐᐅᔪᓂ ᐃᓕᓐᓂᐊᖅᑐᓄᑦ, ᐃᓕᓐᓂᐊᖅᑐᓂᒃ ᖃᓄᐃᓐᖏᑦᓯᐊᖁᓐᓇᖅᑐᐃᑦ 

ᐃᓕᓐᓂᐊᖅᑐᓄᑦ. 

 

ᐅᖃᖅᑏ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖅᑖᖅᓯᒪᔪᐃᑦ $4,500,000 ᑲᓇᑕᐅᑉ ᒐᕙᒪᒃᑯᖏᓐᓂ ᑖᒃᑯᐊ 

ᓴᓗᒻᒪᕈᓐᓇᖁᓗᒋᑦ ᐊᓂᖅᓵᖅᑐᓕᕆᓂᕐᒧᑦ ᐃᒡᓗᕐᔪᐊᖑᔪᐃᑦ ᐃᓕᓐᓂᐊᕐᕖᑦ ᐃᓗᐊᓂ. ᑕᒪᓐᓇ ᑮᓇᐅᔭᖅ 133 

ᐊᓂᖅᓵᖅᑐᕆᕈᑕᐅᔪᓂᑦ ᐊᒻᒪ ᓱᑉᓗᓕᖏᓐᓂᑦ ᓴᓗᒻᒪᖅᓴᖅᑕᐅᓂᐊᖅᑐᐃᑦ 921 ᓴᓗᒻᒪᖅᓯᐅᖅᑏᑦ ᐊᓯᔾᔨᖅᑕᐅᓗᑎᒃ. 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᓄᕙᖕᓇᕐᔪᐊᖅ ᓯᐊᒻᒪᒃᑕᐃᓕᖁᓐᓇᕐᒪᑦ ᐃᓕᓐᓂᐊᖅᑐᖅ ᒪᑐᐊᖅᓯᒪᓂᖅ, ᐊᒡᒐᒥᒃ ᑕᓯᐅᖅᑕᐃᓕᒪᓂᖅ, 

ᐅᖓᓯᒃᑐᕋᐅᑎᓂᖅ ᐊᒻᒪ ᐊᓂᖅᓵᕈᓐᓇᑦᓯᐊᕐᓂᕐᒥᒃ ᐱᔭᖃᕐᓂᖅ ᐃᓕᓐᓂᐊᕐᕖᑦ ᖃᓄᐃᖁᓇᒋᑦ ᐃᓕᓐᓂᐊᖅᑐᓄᑦ 

ᐊᒻᒪ ᐃᓕᓐᓂᐊᖅᑎᑦᓯᔨᓄᑦ. ᖁᐊᓇ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 068 - 6(2): ᐱᕙᓪᓕᐊᑎᑕᐅᓂᖓ ᐃᓄᒃᑎᑑᕐᓂᖅ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒥᑦᑐᕐᒥᐅᑦ, ᓄᓇᕗᒻᒥᐅᓪᓗ. ᐅᖃᖅᑎᑦᑎᔩ, ᐆᒥᖓ ᑕᐃᒪ 

ᓂᓪᓕᐅᑎᖃᕈᒪᔪᖓ ᑖᓐᓇ ᐅᖃᐅᓯᖅ ᑕᐃᒪ ᓂᓪᓕᐅᑎᒋᓚᐅᖅᓯᒪᒐᒃᑯ ᐊᒻᒪ ᑕᒪᒃᑯᐊ ᒪᑯᐊ ᐅᓇ 

ᐆᒃᑑᑎᒋᓚᐅᖅᑕᕋ ᖃᒧᑏᒃ, ᑕᐃᒪ ᐃᓱᒪᓚᐅᓐᖏᒃᑲᓗᐊᕋᒪ ᐃᕐᖐᓐᓇᑲᐅᑎᒋᐸᓗᒃ ᑕᐃᓐᓇ ᖃᒧᑎᒃ-ᖑᓂᕋᖅᑕᐅᔪᖅ 

ᑕᒫᓂ ᐃᖃᓗᖕᓂ ᐋᖅᑭᒃᑕᐅᑲᐅᑎᒋᓚᐅᕐᒪᑦ ᑖᓐᓇ ᓂᓪᓕᐅᑎᒋᓚᐅᖅᑎᓪᓗᒍ. ᐃᒪᓐᓇᓗ ᐃᓱᒪᒃᑲᓐᓂᓕᓚᐅᖅᐳᖓ 

ᐆᒃᑑᑎᒋᓚᐅᕐᓗᒍᖃᐃ ᑕᐃᒪᖃᐃ ᐆᒃᑑᑎᖃᒃᑲᓐᓂᖃᑦᑕᕈᒪᐃ ᓄᓇᓕᖕᓄᑦ ᑕᒪᒃᑯᐊ ᐱᕚᓪᓕᕈᑎᒃᓴᐃᑦ 

ᑭᒡᒐᖅᑐᖅᑕᓐᓄᑦ ᐱᓗᐊᖅᑐᒥᒃ ᓴᓂᕋᔭᖕᒧᑦ ᐊᒻᒪ ᐃᒡᓗᓕᖕᒧᑦ. ᐃᓱᒪᒋᔭᐅᔾᔫᒥᖃᑦᑕᕈᓐᓇᕐᓂᐊᖅᑐᐃᑦ ᑖᒃᑯᓂᖓ 

ᒐᕙᒪᒃᑯᖏᓐᓂᒃ.  

 

ᑕᐃᒪᓐᓇᐃᓕᑎᓪᓗᖓ ᐅᖃᖅᑎᑦᑎᔩ ᑕᒪᓐᓇ ᐅᖃᐅᓯᖅᐳᓂᓛᒃ ᐅᐱᒋᔭᕆᐊᖃᕋᑦᑎᒍᑦ ᓴᖅᑭᔮᒃᑲᓐᓂᕐᓗᓂ ᑖᒃᑯᐊ 

ᐃᓐᓇᖅᐳᑦ ᐱᔾᔪᑎᒋᓪᓗᒋᑦ. ᑕᐃᒪᓐᓇᐃᓕᑎᓪᓗᖓ ᐅᖃᖅᑎᑦᑎᔨ, ᑕᑯᔪᒥᓇᕋᓗᐊᕐᒥᖕᒪᑦ ᑕᒪᒃᑯᐊ ᐊᑭᑐᔫᑎᓄᑦ 

ᒐᕙᒪᒃᑯᑦ ᑮᓇᐅᔭᖅᑑᑎᒋᓂᐊᖅᑕᖏᓐᓂᒃ ᓴᖅᑭᑦᑎᓕᕌᖓᑕ ᐊᕐᕌᒍᕋᓴᖕᓄᑦ ᑕᐃᒪᓐᓇ 

ᓂᓪᓕᐊᖏᓐᓇᖃᑦᑕᓚᐅᖅᑐᖓ ᑕᓪᓕᒪᖓᓐᓂᒃ ᒪᓕᒐᓕᐅᕐᕕᖕᒦᑎᓪᓗᑕ.  

 

ᐱᕚᓪᓕᕈᑎᒃᓴᓂᒃ ᕿᓂᓚᐅᖅᓯᒪᕗᖓ, ᐃᑲᔪᕈᑎᒃᓴᓂᒃ ᒪᒃᑯᒃᑐᓄᑦ ᕿᓂᓚᐅᖅᓯᒪᕗᖓ, ᐊᒻᒪᓗ ᐃᓐᓇᕐᓄᑦ 

ᓂᓪᓕᐊᓚᐅᖅᓯᒪᕗᖓ. ᑖᒃᑯᐊ ᐱᕚᓪᓕᕈᑎᒃᓴᕗᑦ ᐱᕙᓪᓕᐊᔪᓕᕆᔨᒃᑯᓐᓂ, ᐃᖏᕐᕋᔪᓕᕆᔨᒃᑯᓐᓂ ᓄᓇᓕᖕᓂᓗ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᖏᑦ ᐊᒻᒪᓗ ᐅᖃᐅᓯᕆᓐᖏᒃᑲᓗᐊᕐᓗᒍ ᐅᖃᕈᓐᓇᖅᑰᕐᒥᔭᕋ ᐃᒡᓗᓕᕆᔨᕐᔪᐊᒃᑯᓐᓂ.  

 

ᑕᒪᒃᑯᐊᑕᕝᕙ ᑕᑯᒥᓇᖃᑦᑕᕋᓗᐊᕐᒥᒻᒪᑕ ᑕᒪᒃᑯᐊ ᑭᒡᒐᖅᑐᖅᑕᒃᑲ ᐃᒡᓗᓕᒡᓗ ᓴᓂᕋᔭᒡᓗ ᓴᖅᑭᕕᐅᖃᑦᑕᕈᑎᒃ. 

ᑕᐃᒪᓕ ᑕᐃᒪᐃᓐᓇᐃᓕᑎᓪᓗᖓ ᐅᖃᖅᑎᑦᑎᔩ, ᓱᓕ ᑕᒪᓐᓇ ᐅᖃᐅᓯᓕᕆᓂᖅ ᖃᓄᖅ 

ᓴᖅᑭᔮᖅᑎᑕᐅᒃᑲᓐᓂᕈᓐᓇᕐᒪᖔᑦ ᒐᕙᒪᒃᑯᓐᓂ, ᐊᑕᖏᕐᓗᑎᒃ.  

 

ᑖᓐᓇ ᐅᖃᐅᓯᖅ ᐊᐱᖅᑯᑎᒋᒃᑲᓐᓂᕐᓂᐊᕋᒃᑯ ᑖᔅᓱᒧᖓ ᒥᓂᔅᑕᒧ ᐅᖃᐅᓯᓕᕆᔨᒃᑯᓐᓄᑦ ᐊᐱᖅᑯᑎᒃᓴᕗᑦ 

ᐊᐱᖅᓱᕐᓂᕆᔭᕗᓂᓛᒃ ᓇᓪᓕᖅᐸᑦ ᑖᔅᓱᒧᖓ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 069 - 6(2): ᓇᑦᑎᖅᓯᐅᕐᓂᖃᖅᑎᓪᓗᒋᑦ ᓵᓚᒃᓴᓚᐅᖅᑐᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒥ ᑖᒃᑯᐊ ᓇᑦᑎᖅᓯᐅᕐᓂᖃᓚᐅᖅᑐᐃᑦ ᓵᓚᒃᓴᓚᐅᖅᖢᑎᒃ 

ᐱᔪᖃᓚᐅᕐᒪᑕ:  

 

 ᑖᒃᑯᐊ ᓵᒻ ᐅᒡᔪᒃ, $10,000  

 ᕋᕗᕐᑦ ᐊᒃᖤ, $5,000  

 ᐱᖓᔪᖓ ᑐᐊᕆᔅ ᑐᓗᕆᐊᓕᒃ $4,000  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᐅᐊᐃᓐ ᐊᐅᔭᐅᑦ $3000  

 ᕌᔾᔪ ᒪᓃᓕᔭᒃ $2,000  

 

ᐅᖃᖅᑏ ᖁᔭᓐᓇᒦᖅᐸᒃᑲ ᑖᒃᑯᐊ ᑮᓇᐅᔭᑎᒍᑦ ᐃᑲᓚᐅᖅᑐᐃᑦ ᑖᔅᓱᒧᖓ ᐊᒻᒪ ᑖᒃᑯᐊ ᑲᑎᒪᔨᖏᑦ ᖁᔭᓐᓇᒦᒃ 

ᐊᑭᓕᖅᑕᐅᖏᑦᑐᓪᓗ.  

 

ᐅᖃᖅᑏ, ᓇᑦᓯᓕᖕᒥᐅᑦ ᐃᖃᓗᒐᓱᒃᑐᐃᑦ ᔫᓐ 10-12-ᒧᑦ ᐃᖃᓗᒡᒎᑎᑦᓯᓂᐊᖅᑐᐃᑦ. ᓯᕗᓪᓕᖅ $7,000; ᑐᒡᓕᐊ 

$5,000; ᐱᖓᔪᖓᑦ $3,000; ᓯᑕᒪᖓᑦ $2,000. ᑖᒃᑯᐊ $2,000 ᐃᓐᓇᕐᒥᒃ ᑐᓂᔭᐅᓯᒪᔪᖅ ᑲᑎᒪᔨᖏᓐᓂᒃ. 

ᖁᔭᓐᓇᒦᒃ ᐃᑲᔪᖅᓯᒪᔪᐃᑦ ᑖᔅᓱᒧᖓ ᐱᓕᑦᓯᐊᖅᐳᓯ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅ ᓄᑕᕋᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 070 - 6(2): ᐳᓚᕋᖅᑐᓕᕆᓂᕐᒧᑦ ᑮᓇᐅᔭᖃᖅᑎᑕᐅᓂᖏᑦ ᒥᑦᑎᒪᑕᓕᖕᒥ 

(ᓄᑕᕋᖅ)  

ᓄᑕᕋᖅ: ᐅᖃᖅᑎᑦᑎᔩ, ᓯᕗᓪᓕᖅᐹᒥᒃ ᐃᓅᓕᕐᕕᐅᑦᑎᐊᖁᕙᕋ ᔭᐃᒻᔅ ᑕᖃᐅᒐᖅ ᐋᕆᐊᒃ ᐊᒻᒪᓗ 

ᒥᑦᑎᒪᑕᓕᖕᒥᐅᑕᖅ ᐅᓪᓗᒃᑰᖅᐸᒃᑲ. (ᑐᓵᔨᑎᒍᑦ) ᐅᖃᖅᑎᑦᓯᔩ ᓇᖏᖅᓯᕗᖓ ᐃᑲᔪᖅᑐᐃᒍᒪᓂᓂᒃ 

ᑮᓇᐅᔭᓕᐅᕈᑎᑦᓴᐅᔪᓂᒃ ᒥᑦᓯᒪᑕᓕᒻᒥ.  

 

ᐅᖃᖅᑎᑦᓯᔩ, ᐃᖅᑲᐅᒪᔪᒃᓴᐅᕗᑎᑦ ᐊᐱᖅᓲᑎᖃᔪᒐᒪ ᐃᒃᓯᕙᕙᓪᓕᐊᓕᓵᓕᖅᑎᓪᓗᑕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᓕᕆᔨᒃᑯᑦ ᑕᒪᒃᑯᐊ ᐅᒥᐊᕐᔪᐊᑦ ᑎᑭᑉᐸᒃᑐᑦ ᐱᔾᔪᑎᒋᓪᓗᒋᑦ.  

 

ᑕᓪᓕᒥᕐᒥ, ᒐᕙᒪᑐᖃᒃᑯᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᐅᖃᓚᐅᖅᑐᑦ ᓄᑖᓂᒃ ᑮᓇᐅᔭᓂᒃ ᓄᓇᓕᖕᓄᑦ. 

ᐅᖃᐅᓯᖏᓐᓂᒃ ᐅᖃᖅᖢᒍ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᖅᑑᑎᖃᕐᓂᐊᖅᐳᑦ $500,000-

ᓂᒃ ᐅᑭᐅᓄᑦ ᒪᕐᕉᖕᓄᒃ.  

 

ᕼᐋᒻᒪᓚᒃᑯᓐᓄᑦ ᐋᖅᑭᒋᐊᖅᑕᐅᖁᓪᓗᒋᑦ ᐳᓚᕋᑦᑐᓕᕆᓂᕐᒧᑦ ᓴᓇᓯᒪᔪᑦ ᒥᑦᓯᒪᑕᓕᒻᒥ ᐊᖅᑯᑦ 

ᐊᖏᓪᓕᒋᐊᖅᑕᐅᓗᓂ ᑰᒻᒨᖓᔪᖅ ᐊᖅᑯᓪᓗ ᑐᐊᐸᔮᖅ ᓴᓇᒋᐊᖅᑕᐅᒃᑲᓐᓂᕐᓗᓂ ᐊᒻᒪᓗ ᐋᖅᑮᓗᑎᒃ 

ᓇᓗᓇᐃᒃᑯᑕᓂᒃ. ᒥᑦᓯᒪᑕᓕᒻᒥ ᐅᐸᒍᒥᓇᓛᖑᔭᐅᒻᒪᑦ ᐅᒥᐊᕐᔪᐊᓄᑦ ᐃᓄᓐᓂᒃ ᐅᓯᕙᖅᑐᓄᑦ ᐊᒻᒪᓗ 

ᐱᒋᐊᓪᓚᒃᑲᓐᓂᕐᓂᐊᖅᖢᓂ ᓄᕙᔾᔪᐊᕐᓇᖅ ᒪᓕᒐᖃᕈᓘᔭᓚᐅᖅᑎᓪᓗᒍ. ᐱᕚᓪᓕᕈᑕᐅᓂᐊᕐᓂᖓ ᓴᓇᓯᒪᔪᑦ 

ᐊᑐᐃᓐᓇᐅᒍᓐᓇᑦᓯᐊᕐᓂᐊᕐᓂᖓᓗ ᑰᑉ ᖄᒃᑲᓐᓂᐊᒍᑦ ᐳᓚᕋᑦᑐᓕᕆᓂᕐᒧᑦ ᐱᕚᓪᓕᕈᑎᐅᓂᐊᖅᑐᖅ.  

 

ᐅᖃᖅᑎᑦᓯᔩ ᑕᒪᒃᑯᐊ ᑐᓴᕈᒥᓇᓪᓚᕆᒃᑐᑦ ᓄᓇᓕᒻᒧᑦ ᐊᒻᒪᓗ ᐃᓕᑕᕆᕙᒃᑲ ᓄᓇᓕᒻᒥ ᐃᓚᐅᓚᐅᖅᑐᑦ ᑕᒪᑐᒧᖓ 

ᐱᓇᓱᒃᑕᐅᔪᒧᑦ.  

 

ᐅᖃᖅᑎᑦᓯᔩ, ᓂᕈᐊᖅᑐᖁᑎᕗᑦ ᐃᓕᓴᐅᑎᓂᒃ ᑕᑯᒃᑲᓐᓂᕈᒪᕗᑦ ᐃᖅᑲᓇᐃᔮᓂᓪᓗ. ᒪᓕᒐᓕᐅᖅᑎᐅᓗᖓ 

ᑐᓄᓂᕐᒧᑦ ᐃᑲᔪᖅᑐᐃᖏᓐᓇᕐᓂᐊᖅᐳᖓ ᑮᓇᐅᔭᓕᐅᕈᑎᑦᓴᐅᔪᓐᓇᖅᑐᓂᒃ ᐊᒻᒪᓗ ᐱᓇᓱᒃᑕᐅᔪᓂᒃ ᐅᖃᓵᖅᑕᑦᑐᑦ 

ᐆᒃᑑᑎᒋᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ-ᓂᐊᖁᓐᖒᒧᑦ, ᐸᐅᓗᓯ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 071 - 6(2): ᓘᑎ ᐊᐃᐱᓕ 2022ᒥ ᑐᓂᓐᖑᐊᖅ (ᐊᕿᐊᕈᖅ, ᐸ)  

 

ᓯᕗᓪᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑏ. ᐅᓪᓗᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓈᓚᒃᑐᑦ 

ᐱᓗᐊᓐᖑᐊᖅᑐᒥᒃ ᐃᖃᓗᐃᑦ ᓂᐊᖁᓐᖒᒧᑦ. ᓂᑯᕕᒍᑎᖃᖅᑐᖓ ᐊᔅᓱᐊᓗ ᐅᐱᒍᓱᒍᒪᓪᓗᖓ ᑖᓐᓇ 

ᐅᐱᕐᖔᓕᖅᑎᓪᓗᒍ ᑖᓐᓇ ᒪᓕᒐᓕᐅᖅᑎᐅ ᐃᓛ ᑭᒡᒐᖅᑐᖅᑕᕋ ᑎᒃᑯᐊᖅᑕᐅᓚᐅᕐᒪᑦ 

ᑐᓂᓐᖑᐊᓐᖑᖅᑎᑕᐅᓚᐅᖅᑐᖅ ᑖᓐᓇ ᓘᑎ ᐊᐃᐱᓕ ᐃᓕᓴᕆᒍᒪᓪᓗᒍ.  

ᑖᓐᓇ ᓘᑎ ᐊᐃᐱᓕ ᐊᒃᓱᕈᓪᓚᑦᑖᖅᓱᓂ ᓄᓇᓕᑦᑎᓐᓂᒃ ᑭᒡᒐᖅᑐᐃᑦᑎᐊᖏᓐᓇᖃᑦᑕᖅᓯᒪᒻᒪᑦ 

ᐊᕐᕌᒍᕋᓴᔾᔪᐊᕌᓗᓐᓄᑦ ᐳᖅᑐᓂᖅᐹᒥᑦᑕᐅᖅ ᑕᐅᑐᖃᑎᒋᓪᓗᒍ ᑕᐅᑐᒃᖢᒍᐃᓛᒃ ᐃᓕᓴᕆᒍᒪᑦᑎᐊᕋᒃᑭᑦ ᑖᒃᑯᐊ 

ᑖᓐᓇ ᓇᓗᓇᐃᖅᑕᐅᓚᐅᕐᓂᖓ ᑕᕝᕙᓂ ᐅᐱᕐᖔᕐᒥ ᑐᓂᒃ ᑕᐃᒻᑎᓪᓗᑕ ᑖᓐᓇ ᓂᕆᐅᓇᖅᓯᓂᐊᓕᕋᓗᐊᕆᕗᖅ 

ᑖᒃᑯᐊ ᐆᕙᒃᑯᑦ ᓂᓪᓕᐊᖃᑦᑕᖅᑐᖅ ᐃᓕᓴᐃᔪᖅ ᐊᒥᓱᓂᒃ ᐅᕙᖓ ᐱᖃᑕᐅᓪᓗᖓ. ᑖᒃᑯᐊ ᓂᕐᔪᑏᑦ ᐊᖑᓇᓱᒍᑎᐅᑉ 

ᒥᔅᓵᓄᑦ ᑖᒃᑯᐊ ᐃᓕᓴᕆᒍᒪᑦᑎᐊᖅᐸᒃᑲ ᐊᑭᓕᖅᓱᖅᑕᐅᒐᑎᒃ ᓴᖅᑮᓚᐅᖅᑐᑦ 1, 2, 3 Go-ᖑᓂᕋᖅᑕᐅᔪᑦ. ᑖᒃᑯᐊ 

ᔨᐅᕋᒪᐃᔭ ᕖᕕ, ᕌᕕᓐ ᐸᕕᐊ, ᐋᑕᒥ ᐃᑦᑐᐊᑦᓯᐊᖅ, ᒫᑎᐅ ᐊᓚᐃᓐᖓ ᐊᒻᒪᓗ ᐱᑦᔅ ᐊᓚᐃᓐᖓᖅ. ᖁᔭᓐᓇᒦᒃ 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᑲᖏᖅᓯᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 072 - 6(2): 2022 ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ ᑲᖏᖅᖠᓂᕐᒥ 

(ᑯᓱᒐᖅ)  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐃᑉᐸᒃᓴᖅ ᑲᑎᒪᔨᐅᖃᑎᒐ ᑲᖏᖅᖠᓂᕐᒧᑦ 

ᐅᖄᕐᔪᓚᐅᕐᒪᑦ ᑲᖏᖅᖠᓂᕐᒥ 46-ᖑᖕᒪᑕ ᐃᓕᓐᓂᐊᕌᓂᖕᓂᐊᖅᑐᑦ ᑕᒡᕙᓂ ᐱᓇᓱᐊᕈᓯᑦᑎᓐᓂ. ᓴᕆᒪᒋᕙᕗᑦ 

ᑕᒪᕐᒥᒃ ᐅᑯᐊᖑᕗᑦ:  

 

 ᐊᓚᐃᔭ ᐊᓕᔭᖅ  

 ᑕᐃᓗ ᐊᓗᖅ  

 ᒫᒃᓯᒪᔅ ᐊᒫᖅ  

 ᐊᐃᔅ ᐊᐅᑐᑦ  

 ᐊᐃᒥ ᕗᕋᐅᓐ  

 ᐊᒪᓕ ᕗᕋᐅᓐ  

 ᑳᓄ ᑳᒻᐹᒡ  

 ᑕᐃᕕᑦ ᑦᓴᒃᐅᓄᓐᓱ  

 ᔪᓚᒻ ᓱᑎᐳᐊ  

 ᐋᒻᐳ ᑎᐋᓐ  

 ᖃᐅᒻᒪᖅ ᐊᑯᔅ  

 ᓇᕝᕙᖅ ᕗᕇᓴᓐ  

 ᐳᐱᑐᕉ ᐃᑰᑕᖅ  

 ᒪᓚ ᐃᑎᓐᓄᐊᖅ  

 ᒧᐊᕐᒐᓐ ᖃᑯᑦᑎᓐᓂᖅ  

 ᔭᓯᑲ ᑲᓇᔪᖅ  

 ᐄᑕᓐ ᑯᓗᓛ ᓴᒻᒧᖅᑐᖅ  

 ᒪᑉᓴᓛᒃ ᑯᒪᒃᓯᐅᑎᒃᓴᖅ  

 ᑰᒃ ᖃᑉᓗᐃᑦᑐᖅ  

 ᔭᐃᑲᑉ ᑯᓱᒐᖅ, ᐃᕐᖑᑖᐱᒐ  

 ᓘᒃ ᑯᓱᒐᖅ, ᐅᔪᕈᒐ  

 ᑰᑦᓯᖅ ᐋᔅᒪᓐ  

 ᔪᐊᐃ ᓚᐸᑏᒃ  

 ᑯᕆᔅ ᒪᒃᐸ  

 ᐊᒪᓕ ᒧᐊᕆ  

 ᑕᐃᓗ ᓇᐅᑲᑦᓯᖅ  

 ᓱᕉᓇ ᓂᓚᐅᓛᖅ  

 ᐋᓐᑐᕉ ᐊᐅᓚᔾᔪᑦ  

 ᑯᕆᔅᑏᓐ ᐸᓪᓗᖅ  

 ᑐᕆᓂᑎ ᐸᐸᒃ  

 ᕗᐊᐃᓐ ᐱᓕᑲᑉᓯ  

 ᓴᑭᐅᕆᐊ ᐳᑦᓚᑦ  

 ᒫᑕᓕᓐ ᓴᒻᒧᖅᑐᖅ  

 ᐄᑕᓐ ᓵᑎᐊᓇ  

 ᑲᓵᓐᑐᕋ ᓴᐅᒥᒃ  

 ᑲᓇᑎ ᓯᒍᑦᓴᓐ  

 ᓘᒐᓐ ᓯᒃᓯᒃ  

 ᔫᓴᐃᐊ ᓯᒥᒃ  

 ᐋᑕᒻ ᑕᐃᐸᓈᖅ  

 ᐊᑏᓇ ᑕᓄᔭᖅ  

 ᑖᓇ ᑕᑎ  

 ᕗᕋᐃᑎ ᑕᖅᑐ  

 ᐋᓐᑐᕇ ᐅᒡᔪᒃ  

 ᔩᓂ ᐅᖁᒃᑐᖅ  

 ᐊᓚᐃᑦᑐᖅ ᐅᐊᐃᔅᒪᓐ ᐊᒻᒪ  

 ᑐᕈᐊᐃ ᐅᑦᕗᑦ.  

 

ᐃᑉᐸᒃᓵᓵᑯᓗᒃ ᓄᑕᕋᑯᓘᔮᓚᐅᖅᑐᑦ ᐃᓕᓐᓂᐊᕌᓂᖕᒪᑕ. ᓄᓇᕗᒻᒥᐅᑕᐃᑦ ᐃᓕᓐᓂᖃᑦᑕᕆᑦᑎ 

ᐊᔪᓐᖏᑦᑐᒻᒪᕆᐊᓘᒐᑉᓯ ᓯᕗᓕᖅᑎᑦᓴᐅᒐᑉᓯ ᓄᓇᕗᒻᒥ. ᓴᕆᒪᒋᕙᒃᑲ ᑖᒃᑯᐊ ᑲᖏᖅᖠᓂᕐᒥᐅᑕᐅᖃᑎᒃᑲ 

ᐊᖓᔪᖅᑳᖏᓪᓗ ᑕᒪᕐᒥᒃ ᑐᐹᖅᓯᖃᑦᑕᓚᐅᖅᑐᖅ ᐃᓕᓐᓂᐊᕌᓂᖁᓪᓗᒋᑦ ᓴᕆᒪᓱᖃᑎᒋᕙᒃᑲ ᓴᕆᒪᓱᖃᑎᒋᔪᒪᕙᒃᑲ 

ᐃᓕᑉᓯ ᑲᑎᒪᔨᐅᖃᑎᒃᑳ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ7ᑦ): ᖁᔭᓐᓇᒦᒃ ᐊᓂᒍᐃᓚᐅᖅᑐᓄᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᖃᒪᓂᖅᑐᐊᕐᒧᑦ. ᒥᔅᑕ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 073 - 6(2): ᐱᕙᓪᓕᐊᕋᑖᓚᐅᖅᑐᑦ ᖃᒪᓂᑦᑐᐊᒥ (ᓯᒪᐃᓚᒃ)  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᒥᓂᔅᑕᐅᔪᖅ ᑎᑭᕐᔪᐊᕐᒥ 

ᒪ’ᓈᕈᒪᕙᕋ ᑕᖅᑭᐅᓚᐅᖅᑐᒥ ᖃᒪᓂᑦᑐᐊᓕᐊᕌᓪᓚᒃᑑᓪᓗᐊᓚᐅᕐᒪᑦ ᖃᒪᓂᑦᑐᐊᕐᒦᑦᑎᓪᓗᒍ ᐋᓐᓂᐊᖅᑐᓕᕆᔨᒃᑯᑦ 

ᐃᒡᓗᕐᔪᐊᖁᑎᖏᑦ ᑕᑯᐊᕼᐋᓪᓚᓚᐅᕐᒪᒋᑦ ᐱᓕᕆᔨᐅᕙᒃᑐᓪᓗ ᑲᑎᒪᖃᑎᒋᐊᓪᓚᓚᐅᒃᑲᕗᑦ ᐊᒻᒪᓗ ᐊᕼᐃᐊᓂᒃ 

ᕼᐋᒻᒪᓚᓂ ᑲᑎᒪᔨᐅᔪᑦ ᑲᑎᒪᖃᑎᒋᓚᐅᖅᑕᕗᑦ ᖁᕕᐊᓇᓚᐅᖅᑐᖅ ᑐᕼᐊᕐᓂᖅᑑᒻᒫᓚᐅᖅᑐᖅ 

ᐅᕼᐊᐅᕼᐃᕆᓚᐅᒐᐃᑦ ᐊᐱᖅᑯᑎᒋᓚᐅᒐᐃᑦᑕᐅᖅ ᑲᑎᒪᔨᐅᔪᑦ ᕼᐋᒻᒪᓚᒃᑯᓐᓂ.  

 

ᐊᒻᒪᓗ ᐅᓐᓄᖓᓂ ᑖᒻᓇ ᐱᓗᐊᖅᑐᒥᒃ ᖁᕕᐊᓇᕐᓂᖅᕼᐊᐅ ᖁᕕᐊᓇᖅᓂᖅᐹᖑᓚᐅᖅᑐᖅ ᐅᕙᓐᓄᑦ ᖃᒪᓂᑦᑐᐊᕐᒥ 

ᑖᒃᑯᐊ ᕿᓚᐅᑎᒥᐅᖑᓂᕋᒐᐅᑦᑕᖅᑐᑦ ᐃᓐᓇᐅᔪᑦ ᑲᑎᒪᔨᕋᓛᖏᑦ ᖃᒪᓂᑦᑐᐊᕐᒥ. 65-ᓂᒃ ᐅᑭᐅᓖᑦ 

ᐊᖏᔪᒃᖠᒃᑲᓐᓃᓪᓗ ᕿᓚᐅᑎᒥᐅᖑᓂᕋᒐᐅᑦᑕᖅᑐᑦ ᐊᒻᒪᓗ ᕿᓚᐅᑎᒥᐅᕋᓛᖅᑕᖃᕐᒫᖅᖢᓂᓗ ᐃᓚᐅᖃᑕᐅᑦᑕᖅᑐᑦ 

ᑖᒃᑯᐊ 60-ᓂᒃ ᐅᑭᐅᓖᑦ 64-ᓄᑦ ᑎᑭᓪᓗᒍ ᑲᑎᒪᔨᐅᖃᑕᐅᑦᑕᖅᑐᑦ.  

 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᐊᒐᖃᑦᓯᐊᒥᐊᖅᑕᕐᒪᑕ ᑐᕼᐊᓐᓂᖅᑐᖅᑑᓚᐅᖅᑐᖅ ᐃᕼᐅᒫᓗᒍᑎᒋᔭᐃᑦ 

ᐊᐱᖅᑯᑎᒋᒻᒫᓚᐅᔭᐃᑦ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑐᕼᐋᑦᕼᐃᐊᓚᐅᕐᒪᑦ ᑭᐅᑦᓯᐊᖅᑕᒻᒫᓚᐅᖅᖢᓂ. 

ᖃᒪᓂᑦᑐᐊᕐᒥᐅᑕᐃᑦ ᓇᓗᓇᓐᖏᑦᑐᖅ ᒪ’ᓇᖃᑕᐅᒻᒫᕐᒪᑕ ᑖᓐᓇ ᒪᓕᒐᓕᐅᖅᑎᐅᖃᑎᒐ ᔮᓐ ᒪᐃᓐ. ᒪ’ᓇ 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᐅᖅᑏᑦ ᐅᖃᐅᓯᑦᓴᖏᑦ. ᖁᑦᓯᑦᑐᒧᑦ ᑕᐃᕕᑦ ᐊᕿᐊᕈᖅ.  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 074 - 6(2): ᐳᓛᕆᐊᕋᑖᓚᐅᕐᓂᖓ ᐊᐅᓱᐃᑦᑐᒧᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᐅᖃᖅᑎᑦᑎᔩ, ᐱᕈᓚᐅᖅᓯᒪᕗᖓ ᑲᒥᓯᓈᓗᒻᒥᒃ ᖃᐅᔨᒪᓪᓗᖓ 

ᑲᑉᐱᐊᓇᖅᑐᐊᓘᓪᓗᑎᒃ ᑎᑭᖃᑦᑕᓚᐅᖅᓯᒪᒻᒪᑕ ᕼᐊᓘᕌᓗᐃᑦ ᐊᐅᓱᐃᑦᑐᒥᐅᑕᐅᓪᓗᑕ. ᑲᑉᐱᐊᓇᖅᓱᑎᒃ 

ᖃᓄᐃᓕᐅᕆᐊᖅᑐᖅᑐᐊᓘᒻᒪᑕᑭᐊᖅ ᓇᓗᓇᖃᑦᑕᓚᐅᖅᓯᒪᒻᒪᑦ.  

 

ᑭᓯᐊᓂ ᓱᓕ ᒫᓐᓇ ᐆᒪᑎᓪᓗᖓ, ᐅᐱᑦᑎᐊᓚᐅᕋᒪ ᐅᓪᓗᑐᐃᓐᓇᐅᑎᓪᓗᒍ. ᓯᕗᓕᐅᖅᑎᕗᑦ ᓄᓇᕘᒻᒥ ᓄᓇᖓᓄᑦ 

ᐅᑎᓚᐅᕐᒪᑦ ᖁᕕᐊᒋᔭᐅᑦᓯᐊᖅᓱᓂ ᐋᓪᓚᒋᔭᐅᓐᖏᑦᑎᐊᖅᓱᓂ ᑕᑉᐱᑯᖓ ᐊᐅᓱᐃᑦᑐᒨᓚᐅᕐᒪᑦ ᒪᓕᒍᓐᓇᓚᐅᕐᒪᑦ 

ᐅᓪᓗᑐᐃᓐᓇᕐᒥ. ᐃᒪᓐᓈᓗᒃ ᐊᐅᓱᐃᑦᑐᒥᐅᑦ ᖁᕕᐊᓱᒍᓐᓇᕐᓂᖏᓐᓂᒃ ᖁᕕᐊᓱᓚᐅᕐᒪᑕ. ᐅᐱᒋᔭᐅᑦᑎᐊᖅᓱᓂᓗ 

ᐱᕈᖅᓴᔭᐅᓂᖓ ᓱᕈᓯᐅᓂᖓ ᑕᐅᑐᑦᑕᐅᓪᓗᓂᓘᓐᓃᑦ ᒫᓐᓇᒧᑦ ᑕᐃᒪᓐᓇᐃᑕᐅᖃᑦᑕᕐᒪᑦ. ᑭᓯᐊᓂ ᖃᓄᖅ ᐃᓅᓯᕗᑦ 

ᐊᓯᔾᔨᖅᔪᐊᖅᓯᒪᒻᒪᑦ. ᕼᐊᓘᕌᓗᓐᓂᒃ ᑲᑉᐱᐊᓇᖅᑐᐊᓗᓐᓂᒃ ᐱᓕᕆᔨᖃᓚᐅᖅᓱᓂ ᒫᓐᓇ ᐊᐅᓱᐃᑦᑐᕐᒥ ᐱᕈᕐᓂᑯᒥᒃ 

ᓯᕗᓕᐅᖅᑎᖃᓕᖅᓱᑕ.  

 

ᐊᓱᒃᐊᓗᒃ ᑖᓐᓇ ᐅᐱᒋᒐᒃᑯᑦ ᖁᔭᓐᓇᒦᕈᒪᕙᕋ ᑕᑉᐱᑯᖓᕈᓐᓇᓚᐅᕐᒪᑦ ᐊᒻᒪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑕᑉᐸᐅᓐᖓᕆᐅᓚᐅᕐᒪᑦ ᑐᓐᖓᓱᑦᑎᑕᐅᑦᑎᐊᖅᓱᓂ ᑖᒃᑯᐊ ᐃᒪ ᐃᒪᖃᐅᑏᑦ ᐃᓱᒫᓘᑎᒋᔭᐅᖏᓐᓇᕐᒪᑕ ᑕᒪᒃᑯᐊ 

ᐱᓕᕆᐊᕆᔭᐅᕙᓪᓕᐊᑎᓪᓗᒋᑦ ᒐᕙᒪᒃᑯᓐᓄᑦ ᐃᑲᔪᖅᔪᐊᖃᑦᑕᕐᒪᑕ ᓄᓇᓕᓐᓂ. ᐊᓕᐊᓇᐃᒍᓱᑉᐳᖓ ᑖᓐᓇ 

ᓴᓇᔭᐅᑎᓪᓗᒍ ᑕᑯᓪᓚᑦᑖᖅᓱᓂᐅᒃ ᑕᑯᔪᓐᓇᓚᐅᕐᒪᐅᒃ ᑕᐃᒪᓐᓇᐃᓕᖓᑎᓪᓗᒍ.  

 

ᑕᒪᒃᑯᐊ ᐊᑏ ᓄᓇᓕᓐᓄᑦ ᐳᓚᕋᖃᑦᑕᖅᑕ. ᐳᓚᕋᖃᑦᑕᖅᑕ ᐊᒻᒪᓗ ᐳᓚᕋᖁᔨᒍᑦᓯ ᐅᕙᑦᑎᓐᓂᒃ 

ᖃᐅᔨᒪᑎᑕᐅᑦᑎᐊᖃᑦᑕᖅᑕ ᓲᖃᐃᒻᒪᑦ ᐱᕈᕆᐊᕐᓂᑎᓐᓂᒃ ᐊᓯᑦᑎᓐᓄᑦ ᐊᐅᓚᑕᐅᓚᐅᖅᓯᒪᒐᑦᑕ ᒫᓐᓇ 

ᐊᐅᓚᑦᑎᔨᐅᓕᖅᑐᒍᑦ. ᑕᐃᒪᐃᓐᓇᐃᓕᖓᑎᓪᓗᒍ ᐊᒃᓱᓗᒃ ᐃᒻᒥᓂᒃ ᐅᐱᒍᓱᖃᑦᑕᕋᒪ ᐊᒻᒪᓗ ᐃᓕᑦᓯᓐᓂᒃ 

ᐅᐱᒍᓱᑦᑎᐊᖅᑐᖓ ᐱᓗᐊᓐᖑᐊᖅᑐᖅ ᑖᓐᓇ ᓯᕗᓕᖅᑎᕗᑦ ᓱᕈᓯᑯᓘᓐᓗᓂ ᐃᓐᓇᕈᓚᐅᖅᓯᒪᒻᒪᑦ ᑕᑉᐹᓂ 

ᑕᑉᐱᑯᖓᓗ ᐅᑎᕈᓐᓇᓚᐅᕐᓂᖓᓄᑦ ᖁᔭᓐᓇᒦᖅᐸᓯ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒡᒍᕐᒧᑦ ᒥᔅ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 075 - 6(2): 2022 ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ ᐃᒡᓗᓕᖕᒥ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᓯᔩ. ᐊᑐᕐᓂᐊᖅᑐᓂᒃ ᐅᖃᐅᓯᖃᕈᒪᒧᑦ ᓯᕗᓪᓕᕐᒥ ᐃᒡᓗᓕᖕᒥᐅᑦ 

ᐊᑕᖏᑦᑎᐊᖅᖢᒋᑦ ᐅᓪᓗᒃᑰᖅᐸᒃᑲ ᐊᒻᒪᓗ ᑲᑎᒪᔨᐅᖃᑎᒃᑲ ᐅᓪᓗᒃᑯᑦ. ᖃᐅᒃᐸᑦᑕᐅᖅ ᐃᒡᓗᓕᖕᒥ ᐃᓕᓐᓂᐊᖅᑐᓂᒃ 

ᐊᓂᒍᐃᔪᖃᕐᓂᐊᓕᕐᒥᒻᒪᑦ ᐊᓂᒍᐃᒍᑎᓪᓗ ᐃᒻᒥᓐᓂᒃ ᐱᓇᔪᒋᐊᖃᕐᓂᐊᓕᕐᒥᒻᒪᑕ.  

 

ᑕᐃᔪᒪᓪᓗᒋᑦ ᑖᒃᑯᐊ ᐊᓂᒍᐃᓂᐊᖅᑐᑦ ᖁᑦᑎᖕᓂᖓᓂᒃ 12-ᒥᒃ:  

 

 ᐊᓗᕈᑦ ᑖᒪᔅ  

 ᖃᒪᓂᖅ ᕌᓐᑕ ᓲ  

 ᖃᒪᓂᖅ ᓴᓂᐅᓪ  

 ᖃᒧᒃᑳᖅ ᓯᑕᐃᓯ  

 ᑕᐹᕐᔪᒃ ᑑᓄ  

 ᐅᓛᔪᕈᓗᒃ ᑲᐃᓚᓐ  

 ᐅᖔᓛᖅ ᕼᐊᓐᑕ  

 ᐅᔭᕋᒃ ᑭᓕᐅᕋᓐᔅ  

 

ᑖᒃᑯᐊ ᐊᓂᒍᐃᓂᐊᕐᒪᑕ ᐅᐱᒋᑦᑎᐊᖅᐸᒃᑲ ᐱᓇᔪᓐᓂᐊᖅᑐᓪᓗ ᓇᓗᓇᓐᖏᒻᒪᑕ ᓯᕗᓂᒃᓴᒥᓐᓂᒃ ᐃᓱᒪᖃᑐᐊᕈᑎᒃ. 

ᖁᔭᓐᓇᒦᒃ.  

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

9 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᖅᐸᕗᑦ ᐊᓂᒍᐃᓂᐊᖅᑐᑦ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ 

ᐸᓐᓂᖅᑑᕐᒧᑦ ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 076 - 6(2): 2022 ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ ᐸᓐᓂᖅᑑᒥ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᐱᒍᓱᒍᒪᓪᓗᖓᑦᑕᐅᖅ ᓇᖏᖅᓯᕗᖓ ᑖᒃᑯᐊ 

ᐸᓐᓂᖅᑑᕐᒥ 13ᖑᒻᒪᑕ ᔫᓐ 24ᖑᓕᖅᑲᑦ ᐱᔭᕇᕐᓂᖃᓛᖅᑐᐃᑦ ᖁᑦᑎᖕᓂᓕᒃ 12ᒥᒃ ᑕᐃᑲᓂ ᐊᑕᒍᔪᖅ ᐃᓕᓴᕕᒻᒥ. 

ᑖᒃᑯᐊ ᑕᐃᒍᒪᒻᒥᒐᒃᑭᑦ:  

 

 ᔪᐃᔅ ᐋᑯᓗᒡᔪᒃ  

 ᐋᓚᓐ ᐊᓕᕙᖅᑕᖅ  

 ᐃᓚᐃᔾᔭ ᖄᐱᒃ  

 ᔅᑕᐃᓯ ᖄᐱᒃ  

 ᕋᓃ ᑰᓂᓘᓯ ᒍᐸᓪ  

 ᔭᓯ ᑰᓂᓘᓯ  

 ᒍᕋᔅ ᒥᑦᑐᖅ  

 ᐋᓚᓐ ᓇᑲᓱᒃ  

 ᓘᕋ ᓇᑲᓱᒃ  

 ᑏᓇ ᐃᕕᒃ  

 ᑏᐊ ᖁᓪᓗᐊᓕᒃ  

 ᒪᐃᑯᓪ ᐊᓕᕙᖅᑕᖅ  

 ᐋᓐᑐᕆᐊ ᑎᐊᓚ  

 

ᑖᒃᑯᐊ ᐱᔭᕇᓛᖅᑐᑯᓘᒻᒪᑕ ᑖᕙᓂ ᔫᓐ 24ᖑᓕᖅᑲᑦ ᐅᐱᒋᖃᑎᒋᔪᒪᕙᔅᓯ ᑕᕝᕙᓂ ᑲᑎᒪᔨᐅᖃᑎᒃᑲ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᖅᐸᕗᑦ ᐱᔭᕇᖅᓯᓂᐊᖅᑐᑦ. ᒪᓕᒐᓕᐅᑎᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 077 - 6(2): 2022 ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ ᐊᕐᕕᐊᓂ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ ᐅᖃᖅᑎ, ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. ᑖᖑᒃᑯᐊ ᐊᒥᓱ’ᔪᐃᑦ ᖁᑦᑎᖕᓂᓕᒃ 12ᒥᒃ 

ᐱᐊᓂᖕᓂᐊᖅᑐᓂᒃ ᐅᓂᒃᑳᖅᑕᕐᒪᑕ ᒥᑦᑕᐅᒍᐊᓐᖏᓕᕋᒪ.  

 

ᑕᐃᒃᑯᐊ ᐊᕐᕕᐊᕐᒥᐅᑦ ᖁᑦᑎᖕᓂᓕᒃ 12ᒥᒃ ᐱᐊᓂᒃᓯᓂᐊᑦ ᑕᐃᓂᐊᕋᒃᑭᑦ 44ᖑᖕᒪᑕ. ᑖᓇ ᐊᒥᓱ’ᔪᐃᑦ 

ᐱᐊᓂᖕᓂᐊᓕᕐᒪᑕ ᖁᑦᑎᖕᓂᓕᒃ 12ᒥᒃ. ᑭᓯᐊᓂ ᑕᐃᒃᑯᐊ ᐱᐊᓂᖕᓂᐊᑦ ᐅᖃᐅᔾᔨᒍᐊᖅᑕᒃᑲ ᑕᐃᒃᑯᐊ 

ᐃᓕᓐᓂᐊᖅᑐᑦ ᑖᓐᓇ ᖁᑦᑎᖕᓂᓕᒃ 12ᒥᒃ ᐱᐊᓂᒃᖢᓂ, ᑖᓐᓇ ᐃᓕᓐᓂᐊᕐᓂᕐᒧᑦ ᐃᓱᓕᐅᓐᖏᑦᑐᖅ. 

ᐅᒃᑯᐊᒃᑲᓐᓂᕐᓂᖅ ᐅᒃᑯᐃᖅᑎᓯᓐᓇᕐᒪᑦ ᐃᓕᓐᓂᐊᕆᐊᒃᑲᓐᓂᕐᓗᑎᑦ ᐅᕝᕙᓘᕝᕙ ᓴᓇᓕᕐᓗᑎᑦ 

ᓄᖅᑲᖓᒥᐊᓐᖏᓪᓗᑎᑦ. ᑖᓐᓇ ᖁᑦᑎᖕᓂᓕᒃ 12 ᐱᒋᐊᒃᑲᓐᓂᕐᕕᐅᖕᒪᑦ. ᑖᒃᑯᐊ ᐃᓱᓕᑦᓯᓂᐊᓖᑦ ᖁᑦᑎᖕᓂᓕᒃ 

12ᒥᒃ 44ᖑᔪᑦ ᑕᐃᓂᐊᖅᐸᒃᑲ:  

 

 ᐋᑐ ᐊᒻᒪᒃ  

 ᔮᑭᓖᓐ ᐋᒻᒪᒃ  

 ᑭᐊᕆ ᐋᒻᒪᒃ  

 ᓴᓂ ᔭᐃᒻᔅ ᐋᒻᒪᒃ  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᑕᐃᕕ ᐋᓐᑕᓂ ᐊᖄᑦ  

 ᑏᔭᐃ ᐊᖄᑦᓯᐊᖅ  

 ᕙᐃᐱᐊᓐ ᐊᖄᑦᓯᐊᖅ  

 ᓕᐅᓂ ᐊᓕᖁᑦ  

 ᐋᓕᒃᓵᓐᑐ ᐊᖓᓕᒃ  

 ᓃᕕ ᐊᖓᓕᒃ  

 ᑳᑎ ᐊᕐᓇᕐᔪᐃᓐᓇᖅ  

 ᓯᑦᓂ ᐊᐅᓚᔾᔪᑦ  

 ᑲᐃᑕᓐ ᑰᑉᓚᓐ ᐱᓱᒃᑎ 

 ᑖᓂᐅᓪ ᑰᓕ  

 ᒥᒃ ᐃᕙᓗᐊᕐᔪᒃ  

 ᕆᐋᓐ ᒋᐸᓐᔅ  

 ᓵᓚᒪᓐ ᒋᐸᓐᔅ  

 ᓖᕋ ᐃᒃᑲᖅᓯᖅ  

 ᔩᓚ ᐃᓚᖏᐊᔪᖅ  

 ᑕᐃᕕᖅ ᐃᖢᐊᕐᓂᖅ  

 ᑖᕝᓂ ᐃᑎᓐᓄᐊᖅ  

 ᑲᐃᓚ ᖃᑉᓗᑦᓯᐊᖅ  

 ᒫᑎᓴᓐ ᑲᔾᔪᒃ  

 ᐊᒥᓕ ᖃᓗᔾᔭᖅ  

 ᐱᐊᕆᔅ ᖃᓗᔾᔭᖅ  

 ᑖᓂᐅᓪ ᑯᑉᓗ  

 ᒪᒡ ᒪᓚ,  

 ᒪᐃᑯᓪ ᒪᓚ  

 ᓴᓪᒪ ᒨᔪᕐᓂᖅ  

 ᑲᑕᓯ ᓂᑉᒍᐊᖅᓯ  

 ᐋᓕᓴᓐ ᓂᐱᓴ  

 ᐅᐃᑦᓂ ᐅᖃᑦᓯᐊᖅ  

 ᐅᐃᓕᐊᒻ ᐅᖃᑦᓯᐊᖅ  

 ᕼᐊᓐᓄᕆ ᐱᖑᖅᓴᑦ  

 ᐃᐊᕆᒃ ᔪᓂᐅ ᕿᔪᐊᕐᔪᒃ  

 ᔮᒃᑯᕆ ᓯᐅᐃ  

 ᑐᒦᓗ ᓯᓂᓯᐊᖅ  

 ᑳᓯᑎ ᓴᐃᓐᑦ ᔮᓐ  

 ᑲᐃᑎ ᓱᓗᒃ  

 ᐱᑐ ᓱᕙᒃᓯᐅᖅ  

 ᐃᐅᕆᓐ ᑕᓯᐅᖅ  

 ᑕᑦ ᑖᒻᓴᓐ  

 ᔮᓱᐊ ᑑᒑᖅ  

 ᐳᕋᐃᔭᓐ ᕗᐃᓯ  

 

ᑖᒃᑯᐊ ᖁᕕᐊᓱᖃᑎᒋᕙᒃᑲ ᐊᒻᒪ ᑖᒃᑯᐊ ᐊᖓᔪᖅᑳᖏᑦ ᖃᐅᔨᒪᒐᒪ ᖁᕕᐊᓱᒃᑐ’ᔫᖕᒪᑕ ᑕᒪᑦᑕ ᖁᕕᐊᓱᒃᑐᒍᑦ 

ᐱᐊᓂᒃᑲᑉᓯ. ᐊᕐᕕᐊᕐᒥᐅᑦ ᐅᑉᓗᖃᑦᓯᐊᕆᑦᓯ. ᒪ’ᓇ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᐱᒋᔭᐅᕗᓯ 44 ᐱᔭᕇᕐᓂᐊᖅᑐᑯᓗᐃᑦ. ᐱᔭᕇᕐᓂᐊᖅᑐᐊᐲᑦ. ᓈᓴᐅᑎᓕᒃ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᒥᓂᔅᑕᒋᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦᓄ, ᒥᔅ ᓇᑲᓱᒃ. 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 099 - 6(2): ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓄᑦ ᐱᓇᓱᐊᒐᖅ ᐊᒻᒪᓗ 

ᐱᒋᐊᕈᑕᐅᓯᒪᔪᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓂᑯᕕᑦᑐᖓ 

ᑎᒍᑐᐃᓐᓇᔪᔭᓐᓂᒃ ᐊᐱᖅᑯᒻᒥᒃ ᔫᓐ 3ᖑᑎᓪᓗᒍ ᐃᖃᓗᐃᑦ-ᓯᓈᑉ ᒪᓕᒐᓕᐅᖅᑎᖓᓂᒃ ᔮᓂᑦ ᐱᑦᓯᐅᓛᖅ ᐳᕉᔅᑐᒥᒃ.  

 

ᐅᖃᖅᑎ, ᐅᖃᐅᔾᔨᒍᒪᔪᖓ ᒪᓕᒐᓕᐅᖅᑎᓂᒃ ᐊᖓᔪᖅᑲᐅᑏᓪᓗ ᐃᓕᓴᖅᓯᒐᒪᐃᓛᒃ ᐱᐅᓐᖏᑦᑐᒃᑯᑦ 

ᐊᑦᑐᖅᓯᓂᐅᓯᒪᒻᒪᑦ ᐃᓪᓗᑭᒃᓴᕐᓂᖅ ᓄᓇᕗᒻᒥᐅᓕᒫᓂ ᐱᖃᑕᐅᓪᓗᑎᒃ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᑦ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᒫᓐᓇ ᓴᖅᑭᖅᓯᖃᑦᑕᓐᖏᒻᒪᑕ ᐃᓪᓗᑎᒍᑦ ᖃᓄᐃᓕᖓᓕᕐᒪᖔᑕ ᐃᖅᑲᓇᐃᔭᖅᑎᖏᑦ 

ᐊᖓᔪᖅᑳᒡᒍᑎᕗᓪᓗ ᐅᖃᐅᓯᕆᔭᕋᓗᐊᕗᑦ ᑕᒪᓐᓇ ᑲᓐᖑᓇᖅᑐᓕᕆᓂᒃᑯᑦ ᐃᓱᒫᓗᓇᕐᓂᕆᒻᒪᒍ ᓴᖅᑭᖅᓯᖃᑦᑕᕐᒪᑦ 

ᑕᐃᒪᐃᑦᑐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᒪᐃᓐ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 065 - 6(2): ᒪᑐᐊᖅᓯᒪᔭᕆᐊᖃᕐᓂᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᓪᓗᒥ ᓂᑯᕕᑦᑐᖓ ᐃᓚᒋᐊᖅᓯᒍᒪᓪᓗᖓ 

ᑭᐅᔾᔪᑎᒋᔪᔭᓐᓂᒃ ᐊᐱᖅᓱᕐᓇᐅᑎᓪᓗᒍ ᒪᐃ 31, 2022. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᑐᑭᓯᑎᑕᐅᒋᐊᕈᒪᔪᒻᒪᑦ 

ᒪᑐᐊᖅᓯᒪᒋᐊᖃᕐᓂᐅᔪᓂᒃ ᐊᓯᐊᒎᕐᕕᖃᕋᓂ ᐋᓐᓂᐊᕕᓐᓂ ᓄᓇᕗᑦ ᒐᕙᒪᖓᑕ ᐊᓪᓚᕝᕕᖏᓐᓂ ᐃᓕᓴᕕᓐᓂᓗ. 

ᑕᐃᓐᓇ ᒪᓕᑦᑕᐅᖁᔭᖅ ᐲᖅᑕᐅᓚᐅᖅᓯᒪᑎᓪᓗᒍ. 

 

ᐋᓐᓂᐊᕖᑦ  

 

ᑕᐃᒪᓕ ᐲᖅᑕᐅᑎᓪᓗᒍ ᑕᐃᒃᑯᐊ ᑭᒃᑯᓕᒫᓄᑦ ᑐᐊᕕᕐᓇᖅᑐᒦᓐᓂᕋᐃᔪᑦ 11ᖑᑎᓪᓗᒍ 

ᒪᑐᐊᖅᓯᒪᖃᑦᑕᕆᐊᖃᔪᓐᓃᔪᒻᒪᑕ ᓇᒥᑐᐃᓐᓇᖅ ᑭᓯᐊᓂᓕ ᓴᐳᔾᔨᒍᒪᓪᓗᑕ ᐋᓐᓂᐊᖅᑕᐃᓕᓕᕆᓂᕐᒥᒃ 

ᐋᓐᓂᐊᕕᓐᓂ ᒪᑐᐊᖅᓯᒪᐃᓐᓇᕆᐊᖃᕐᓂᐊᖅᑐᐃᑦ ᓱᓕ. ᐅᓪᓗᒥ ᑕᐃᒪ ᐊᐃᑦᑐᓇᖅᑐᐃᑦ ᖁᐱᕐᕈᐃᑦ ᐱᓪᓗᒋᑦ 

ᐋᓐᓂᐊᖅᑕᐃᓕᓕᕆᔨᒻᒪᕆᒃ ᐅᖃᖅᓯᒪᔭᖏᑦ ᒪᓕᑦᑕᐅᒋᐊᖃᕐᖓᑕ. ᑕᕝᕙᓂ ᒪᓕᒐᐅᑉ ᐊᑖᓂ ᑖᓐᓇ 

ᐋᓐᓂᐊᖅᑕᐃᓕᓕᕆᔨᒻᒪᕆᒃ ᐅᖃᐅᔾᔨᒍᓐᓇᕐᖓᑦ ᒪᓕᑦᑕᐅᖁᔭᒥᓂᒃ ᐊᐃᑦᑐᖅᓯᔪᖃᕐᓂᐅᓴᔪᖃᖅᑑᔮᖅᑎᓪᓗᒍ 

ᑕᒪᓐᓇᓗ ᐋᓐᓂᐊᓇᖅᑐᖅ ᐅᓗᕆᐊᓇᖅᑲᑦ ᑕᐃᒫᓪᓗ ᒪᓕᑦᑕᐅᖁᔭᒥᓂᒃ ᓴᖅᑭᖅᓯᒋᐊᖃᖅᑲᑦ ᓄᖑᑎᑦᑎᒐᓱᐊᕐᓗᑎᒃ, 

ᖃᑦᑏᓐᓇᕈᕐᔫᒥᑎᑦᑎᒐᓱᐊᕐᓗᑎᓪᓗ ᐋᓐᓂᐊᔪᓂᒃ. ᑖᓐᓇ ᐊᐃᑦᑐᖅᑕᐅᔪᓄᑦ ᐊᐃᑦᑐᖅᑕᐅᔾᔭᐃᒃᑯᑎ ᒪᓕᑦᑕᐅᖁᔭᖅ 

ᐃᓱᓕᒃᑲᔭᖅᑐᖅ ᔫᓐ 22ᖑᓕᖅᑲᑦ ᑕᐃᑲᓂ ᖃᐅᔨᒋᐊᖅᑕᐅᒃᑲᓐᓂᕐᓗᓂᓗ ᑲᔪᓯᒋᐊᖃᕐᒪᖔᑦ.  

 

ᖃᐅᔨᒪᒐᑦᑕᑦᑕᐅᖅ ᐱᐅᒻᒥᔪᖅ, ᐊᒥᓱᐊᓗᐃᑦ ᐳᕙᒃᑯᑦ ᐋᓐᓂᐊᖃᖃᑦᑕᓕᕐᖓᑦ ᓄᓇᕗᒻᒥ. ᐊᑐᐃᓐᓇᖃᑦᑕᕈᔅᓯ 

ᒪᑐᐊᕐᓂᒃ ᐱᐅᔪᖅ ᐋᓐᓂᐊᕕᓐᓂ ᐊᐃᑦᑐᖅᑕᐅᓂᐅᓴᖏᓐᓂᖅᓴᐅᓂᐊᕋᔅᓯ ᐳᕙᒃᑯᑦ ᐋᓐᓂᐊᓇᖅᑐᓄᑦ.  

 

ᓄᓇᕗᑦ ᒐᕙᒪᒃᑯᑦ ᐊᓚᕝᕕᖏᑦ  

 

ᓄᓇᕗᑦ ᒐᕙᒪᖓ ᒪᓕᒐᐊᖃᕐᒥᒻᒪᑦᑕᐅᖅ ᓄᓇᕗᒻᒥ ᐊᑦᑕᓇᖅᑐᓕᕆᓂᕐᒧᑦ ᐱᖁᔭᕐᒥᒃ ᐋᓐᓂᐊᓕᖁᓇᒋᑦ 

ᐃᖅᑲᓇᐃᔭᖅᑎᖏᑦ ᓄᓇᕗᑦ ᐃᖅᑲᓇᐃᔭᖅᑎᑦᑎᔨᐅᓪᓗᓂ ᓄᓇᕗᑦ ᒐᕙᒪᖓ, ᐊᑦᑕᓇᖅᑐᒦᔾᔭᐃᒃᑯᑎᓂᒃ 

ᖃᓄᐃᑦᑐᓕᒫᓂᒃ ᐋᖅᑭᑦᑎᕆᓯᒪᔭᕆᐊᓖᑦ ᐃᖅᑲᓇᕿᔭᖅᑎᖏᓐᓄᑦ ᐱᖃᑕᐅᓗᑎᒃ ᐊᑐᐊᒐᓕᐅᕐᓂᖅ, 

ᒪᓕᒐᓕᐅᕐᓂᖅ, ᐱᓕᒻᒪᔅᓴᐃᓂᖅ ᐊᒻᒪᑦᑕᐅᖅ ᐊᑐᖅᑎᑦᑎᓂᖅ ᐋᓐᓂᔾᔭᐃᒃᑯᑎᓂᒃ. ᑐᐊᕕᕐᓇᖅᑐᖅ ᑖᓐᓇ 

ᐲᖅᑕᐅᓚᐅᕋᓗᐊᖅᑎᓪᓗᒍ ᐄᐳᓪ 11ᒥ ᓄᓇᕗᑦ ᒐᕙᒪᖏᑕ ᒪᓕᒋᐊᖃᖅᑕᖏᑦ ᓄᓇᕗᒻᒥ ᐊᑦᑕᓇᖅᑐᓕᕆᓂᐅᑉ 

ᒪᓕᒐᖓᑕ ᐃᓗᐊᒍᑦ ᐊᓯᔾᔨᖅᓯᒪᓐᖏᒻᒪᑕ. ᐊᓯᖏᑦᑕᐅᖅ ᐊᑦᑕᓇᖅᑐᒦᔾᔭᐃᒃᑯᑏᑦ ᐲᖅᑕᐅᕙᐅᓚᐅᖅᑑᒐᓗᐊᑦ 

ᐊᑎᓕᐅᕆᐊᖃᕐᓃᑦ ᐃᓯᖅᑎᓪᓗᒋᑦ ᑭᒃᑯᓐᓂᒃ ᑲᑎᓯᔪᒥᓂᐅᒻᒪᖔᑕ ᖃᐅᔨᒪᔾᔪᑏᑦ. ᑕᐃᒪᐃᒃᑲᓗᐊᖅᑎᓪᓗᒍ 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑐᐊᖅᓯᒪᐃᓐᓇᕆᐊᖃᖅᑯᑦ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᕐᕕᖏᓐᓂᒃ ᓄᕙᓐᓇᕐᔪᐊᖅ 19 ᓯᐊᒻᒪᖁᓇᒍ, 

ᐊᑦᑕᓇᖅᑐᒦᖁᓇᒋᓪᓗ ᐋᓐᓂᐊᓇᖅᑐᒧᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᑦ. 

 

ᐃᓕᓴᕕᓐᓂ  

 

ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖓᑦ ᐃᓕᓴᕕᐅᑉ ᐊᖓᔪᖅᑳᖓᑦ ᒪᓕᑦᑕᐅᖁᔭᕆᐊᓕᒃ ᐊᑦᑕᓇᖅᑐᒦᖁᓇᒋᑦ 

ᐃᓕᓴᐃᔩᑦ, ᐃᓕᓐᓂᐊᖅᑏᓪᓗ. ᑕᐃᒫᓪᓗ ᒪᓕᒋᐊᖃᕆᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᐋᓐᓂᐊᖅᑕᐃᓕᓕᕆᔨᒪᕆᒃᑯᑦ 

ᒪᓕᑦᑕᐅᖁᔭᖏᓐᓂᒃ ᐃᓪᓘᑉ ᐃᓗᐊᓂ ᒪᑐᐊᖅᓯᒪᒋᐊᓖᑦ ᐊᒻᒪ ᑲᑎᕝᕕᐅᕙᑦᑐᓂ ᐃᓕᓴᕖᑦ ᐃᓗᐊᓂ ᐊᒻᒪ 

ᓱᕈᓯᖅᑕᐅᑎᓂᒃ. ᐃᓕᓐᓂᐊᖅᑐᓕᕆᔨᒃᑯᒡᒎᖅ ᑖᔅᓱᒥᖓ ᒪᓕᑦᑕᐅᒋᐊᓕᒻᒥᒃ ᕿᒥᕐᕈᒃᑲᓐᓂᓛᖅᑐᐃᑦ 

ᐋᓐᓂᐊᖅᑕᐃᓕᓕᕆᔨᒻᒪᕆᒃ ᐱᖃᑕᐅᓗᓂ.  

 

ᐋᓐᓂᐊᕕᓐᓂ ᓄᓇᕗᑦ ᒐᕙᒪᒃᑯᖏᑦ ᐊᓪᓚᕝᕕᖏᓐᓂ, ᐃᓕᓴᕕᖏᓐᓂ ᒪᑐᐊᖅᓯᒪᐃᓐᓇᕆᐊᖃᖅᑎᑦᑎᓂᖅ 

ᓴᐳᒻᒥᑦᑎᕗᖅ ᑕᐃᒃᑯᓂᖓ ᐊᐃᑦᑐᖅᑕᐅᒋᐊᑭᓛᖑᔪᓂᒃ. ᑖᓐᓇ ᐃᓚᒋᔭᑐᐃᓐᓇᐅᒻᒪᑦ ᒪᑐᐊᖅ 

ᓯᐊᒻᒪᔾᔭᐃᒃᑯᑎᐅᑎᑕᕗᑦ ᓄᕙᓐᓇᕐᔪᐊᖅ 19ᒥᑦ. ᑕᕝᕙᑦᑕᐅᖅ ᑲᐴᑏᑦ, ᐃᒻᒥᓂᓪᓗ ᖃᐅᔨᓴᕈᑏᑦ ᑕᒪᔾᔭᑦᑕᐅᖅ 

ᖃᐅᔨᓯᒪᒻᒪᒐᑦᑎᒍᑦ ᐊᑑᑎᖃᑦᑎᐊᕕᐅᑎᒍᓐᓇᕐᖓᑕ ᐊᒻᒪ ᐃᒻᒥᓂᒃ ᐃᓄᑑᑎᑦᑎᓂᖅᑕᐅᖅ ᐃᑲᔪᕐᓂᖃᕐᓂᕐᒥᔪᖅ 

ᓄᓇᕗᒻᒥ ᐊᑦᑕᓇᖅᑐᒦᑦᑕᐃᓕᒪᑎᑦᑎᓪᓗᑎᒃ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᕐᓄᑦ ᐊᐱᖅᑯᑎᒥᓂᕐᓄᑦ. ᒥᓂᔅᑕ ᑲᒪᔨᐅᔪᖅ ᐃᖅᑲᓇᐃᔭᖅᑎᓂᒃ 

ᐊᑦᑕᓇᖅᑐᓕᕆᓂᕐᒥᒃ, ᒥᔅ ᓇᑲᓱᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 083 - 6(2): ᐅᔭᕋᕐᓂᐊᕐᕕᓐᓂ ᐊᑦᑕᓇᕐᔭᐃᖅᓯᒪᓂᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒃ ᐃᓕᓴᕆᒃᑲᓐᓂᕈᓐᓇᕋᕕᖓ. 

ᐅᕙᓃᓐᖏᒃᑲᓗᐊᖅᑎᓪᓗᒍ ᑕᐃᓐᓇ ᐊᐱᕆᔪᔪᖅ ᑭᐅᓂᐊᕋᒃᑯ.  

 

(ᑐᓵᔨᑎᒍᑦ) ᐅᖃᖅᑎ, ᐃᓚᒋᐊᖅᓯᒍᒪᒐᒪ ᑭᐅᔾᔪᑎᒋᔪᔭᓐᓂᒃ ᔫᓐ 2ᖑᑎᓪᓗᒍ ᐊᐱᖅᓱᖅᑕᐅᓚᐅᖅᑎᓪᓗᖑ 

ᖁᕐᓗᖅᑑᑉ ᒪᓕᒐᓕᐅᖅᑎᖓᓄᑦ ᐹᐱ ᐊᓇᕕᓗᖕᒧᑦ. 

 

ᐅᖃᖅᑎ, ᐃᖅᑲᓇᐃᖅᑏᑦ ᐊᑦᑕᓇᖅᑐᓕᕆᔨᖏᑦ ᑮᓇᐅᔭᖅᑖᖅᑐᓕᕆᔨᖏᓪᓗ ᐊᑦᑕᓇᖅᑐᓕᕆᓂᕐᒥᒃ 

ᐃᓕᓐᓂᐊᑎᑦᑎᖃᑦᑕᓐᖏᑦᑐᐃᑦ ᐃᖅᑲᓇᐃᔭᖅᑎᓂᒃ ᑭᓯᐊᓂᓕ ᑮᓇᐅᔭᖃᖅᑎᑦᑎᖔᓲᑦ ᑎᒥᐅᔪᓂᒃ 

ᐊᑦᑕᓇᖅᑐᓕᕆᓂᕐᒥᒃ, ᐸᐃᑉᐹᑖᖅᑎᑦᑎᓂᕐᒥᓗ ᐃᓕᓴᑎᑦᑎᓲᓂᒃ. ᑖᒃᑯᐊ ᑲᑎᒪᔩᑦ ᐸᐃᑉᐹᑖᖅᑎᑦᑎᓲᑦ 

ᐅᔭᕋᓐᓂᐊᕐᕕᓐᓂ ᐊᖓᔪᖅᑳᖑᔪᓄᑦ ᐊᒻᒪᓗᑦᑕᐅᖅ ᐃᓕᓐᓂᐊᕈᑎᔅᓴᓂᒃ ᐋᖅᑭᑦᑎᕆᓲᖑᓪᓗᑎᒃ ᒪᓕᑦᑕᐅᒋᐊᓕᓐᓂᒃ 

ᐃᖅᑲᓇᐃᔭᖅᑎᑦᑎᔨᐅᔪᓄᑦ ᒪᓕᒐᕐᓂᒃ ᒪᓕᒍᓐᓇᖁᓪᓗᒋᑦ.  

 

ᐅᖃᖅᑎ, ᑖᒃᑯᐊ ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᔨᖏᑦ ᑲᑎᒪᖃᑎᖃᓚᐅᖅᓯᒪᔪᑦ ᐅᔭᕋᓐᓂᐊᖅᑐᓕᕆᓂᕐᒥᒃ 

ᐊᑦᑕᓇᖅᑐᓕᕆᓂᕐᒥᒃ ᐋᓐᓂᐊᖅᑕᐃᓕᓕᕆᓂᕐᒥᓪᓗ ᑲᑎᒪᔨᕋᓛᕆᔭᖏᓐᓂ ᔫᓐ 2-3ᖑᑎᓪᓗᒍ 2022. 

ᓄᑖᕈᕆᐊᖅᓯᓪᓗᑎᒃ ᐅᔭᕋᓐᓂᐊᖅᑐᓕᕆᓂᕐᒧᑦ ᒪᓕᒐᕐᓂᒃ ᖃᐅᔨᒪᑦᑎᐊᕋᓱᑦᑐᑎᒃ ᑕᒪᒃᑯᐊ ᐱᖁᔭᐃᑦ ᒪᓕᒐᐃᓪᓗ 

ᒪᓕᑦᑎᐊᕋᓗᐊᕐᒪᖔᑕ ᐅᓪᓗᒥ ᑕᐃᒪ ᖃᓄᐃᓕᖓᒋᐊᖃᕐᓂᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, 

ᒥᔅᑕ ᑯᓱᒐᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 075 - 6(2): ᐃᒡᓗᓕᐅᕐᓂᕐᒧᑦ ᑳᓐᑐᕌᒃᑎᑦᑎᖃᑦᑕᕐᓂᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓂᑯᕕᑦᑐᖓ 

ᐃᓚᒋᐊᕆᒍᒪᓪᓗᖓ ᑭᐅᔾᔪᑎᒋᔪᔭᓐᓂ ᐊᐱᖅᓱᕐᓇᐅᓗᒍ ᔫᓐ 1, 2022ᒥ. ᒪᓕᒐᓕᐅᖅᑎ ᓇᑦᓯᓕᒻᒧᑦ ᐊᐱᕆᔪᒻᒫᖓ 

ᓇᓗᓇᐃᖅᓯᖁᔨᓪᓗᓂ ᑭᓇ ᐃᓱᒪᑖᓲᖑᒻᒪᖔᑦ ᑭᖑᓪᓕᖅᐹᖑᓪᓗᓂ ᐃᓪᓗᒧᑦ ᑳᓐᑐᕌᒃ ᐲᖅᑕᐅᒋᐊᖃᕐᒪᖔᑦ. 

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᑳᓐᑐᕌᒃᓕᕆᓂᖅ ᐱᓕᕆᕕᑦᑎᓐᓂ ᑲᒪᒋᔭᐅᖃᑦᑕᖅᑐᖅ ᑯᐊᐸᕇᓴᐅᑉ ᐃᓗᐊᓂ ᐅᐊᑦᑎᔭᐅᓪᓗᑎᒃ 

ᐊᖓᔪᖅᑳᖓᓄᑦ ᐊᐅᓚᑦᑎᔨᒻᒪᕆᒋᔭᖓᓄᑦ. ᑖᓐᓇ ᐊᖓᔪᖅᑳᖅ ᐊᐅᓚᑦᑎᔨᒻᒪᕆᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑎᓕᐅᖅᑎᐅᓲᖑᒻᒪᑦ ᐊᑭᑐᔪᓂᒃ ᐃᓪᓗᓕᐅᕐᓂᐅᓂᐊᖅᑐᓂᒃ ᐊᒻᒪᓗᑦᑕᐅᖅ ᑳᓐᑐᕌᒃᓂᒃ 

ᑐᓂᐅᖅᑲᐃᔨᐅᓪᓗᓂ ᐅᕝᕙᓘᓐᓃᑦ ᖁᔭᓈᕆᔨᐅᓪᓗᓂ ᑳᓐᑐᕌᒃᓂᒃ ᐱᒐᓱᐊᒐᔅᓴᕐᓂᖅ. 

 

ᖁᔭᓈᖅᑕᐅᖃᑦᑕᕐᓂᖅ ᑖᓐᓇ ᓴᖅᑭᒐᔪᐃᑦᑑᒐᓗᐊᖅ ᑭᓯᐊᓂᓕ ᐊᕐᕌᒎᒃ ᒪᕐᕉᒃ ᐊᓂᒍᖅᑎᓪᓗᒋᒃ 

ᐊᑭᑐᔪᐊᓘᖃᑦᑕᖅᓯᒪᒻᒪᑕ ᐊᑭᒋᖁᔭᐅᔪᐃᑦ ᑕᐃᒫᒃ ᑳᓐᑐᕌᒃ ᐃᓚᖏᑦ ᐲᖃᑦᑕᕆᐊᖃᖅᓯᒪᕙᕗᑦ. ᓂᕈᐊᖅᑕᐅᓯᒪᔪᐃᑦ, 

ᒥᓂᔅᑕᐃᓪᓗ ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᖃᑕᐅᖃᑦᑕᓐᖏᒻᒪᑕ ᖃᐅᑕᒫᑦ ᑳᓐᑐᕌᒃ 

ᐊᐅᓚᑕᐅᓂᖓᓂ.  

 

ᑕᐃᒪᐃᓕᓚᐅᕐᓗᖓᓕ ᑖᓐᓇ ᐊᖓᔪᖅᑳᖅ ᐊᐅᓚᑦᑎᔨᒻᒪᕆᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᖃᑎᖃᕋᔭᖅᑐᖅ 

ᖃᐅᔨᒪᔪᓂᒃ ᐱᓕᕆᔨᒻᒪᕆᖏᓐᓄᒃ ᑯᐊᐸᕇᓴᓐ ᐃᓗᐊᓂ ᐊᒻᒪᑦᑕᐅᖅ ᐃᓪᓗᓕᕆᔨᕐᔪᐊᒃᑯᑦ ᒪᓕᒐᕐᓂᐊᖅᑎᖏᓐᓂᒃ 

ᓇᓖᕌᕋᔅᓴᓂᒃ ᐸᕐᓇᐅᑎᔅᓴᓂᓪᓗ ᖃᐅᔨᓴᖅᑐᑎᒃ ᑳᓐᑐᕌᖃᑦᑕᕐᓂᖓ ᐱᔾᔪᑎᒋᓪᓗᒍ ᐊᒻᒪ ᑕᖅᑭᓂᒃ ᒪᕐᕉᓐᓂᒃ 

ᐊᓂᒍᕋᑖᖅᓯᒪᔪᓂᒃ ᐃᓪᓗᓕᕆᔨᕐᔪᐊᒃᑯᑦ ᓇᓖᕌᖃᑦᑕᕆᐊᖃᓚᐅᖅᓯᒪᒻᒪᑕ.  

 

ᑳᓐᑐᕌᒃ ᐱᔭᐅᒐᓱᑦᑐᑦ $70 ᒥᓕᐊᓐᕌᐸᓗᑦᑐᓂ. ᐊᖓᔪᖅᑳᒻᒪᕆᒃ ᑖᓐᓇ ᖃᐅᔨᒪᖃᑎᖃᖃᑦᑕᖅᑐᒥᓂᒃ ᑲᑎᒪᔨᓂᒃ 

ᒥᓂᔅᑕᓂᓪᓗ ᓇᓖᕌᕋᔅᓴᕈᓘᔭᓂᓪᓗ ᐅᖃᐅᓯᖃᖃᑦᑕᖅᑐᒥᓂᐅᓪᓗᑎᒃ ᒥᓂᔅᑕ ᐊᒻᒪ ᐃᓪᓗᓕᕆᔨᕐᔪᐊᒃᑯᑦ.  

 

ᑕᐃᒪᓕ ᐃᓱᐊᓂ ᐋᖅᑭᔅᓯᓕᓚᐅᖅᓯᒪᕗᑦ ᖁᔭᓈᖅᓯᒍᒪᓪᓗᑎᒃ ᑳᓐᑐᕌᒃᓂᒃ ᐱᒐᓱᐊᕋᔅᓴᐅᔪᓂᒃ 

ᐊᑭᑐᑎᑕᐅᓗᐊᖅᑐᐊᓘᒻᒪᑕ ᓴᓇᒍᒪᔪᓄᑦ. ᓄᓇᕗᒻᒥᓕ ᑕᐃᒪ ᑎᑭᐅᑎᒍᓐᓇᔮᓐᖏᓚᑦ 1000ᓂᒃ 

ᐃᓪᓗᓕᐅᕈᒪᔭᖏᓐᓂᒃ ᐊᕐᕌᒎᓂᒃ ᑎᓴᒪᓂᒃ ᐊᒡᒋᖅᑐᓂ ᑭᓯᐊᓂ ᑕᕝᕙ $1000ᕌᖃᑦᑕᓂᐊᖅᑲᑦ ᐆᑦᑐᑎ ᐊᑕᐅᓯᖅ 

ᑕᐃᒫᕌᓗᒃ ᑭᓯᐊᓂ ᐊᑭᓕᖃᑦᑕᕐᓗᑎᒍᑦ ᓴᖅᑭᕈᓐᓇᕋᔭᕋᑦᑎᒍᑦ.  

ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᐅᕙᖓ ᒥᓂᔅᑕᐅᓪᓗᖓ ᐃᑲᔪᖅᓰᓯᒪᔪᖓ ᐊᑐᓕᖁᔭᓕᐊᒥᓂᐅᔪᓂᒃ ᖁᔭᓈᖅᓯᒍᒪᓂᕐᒧᑦ 

ᑖᒃᑯᓂᖓ ᑳᓐᑐᕌᒃᑯᓂᕐᒧᑦ 2022ᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑕᒋᔭᐅᔪᖅ ᐃᖅᖃᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ 

ᓇᑲᓱᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 092 - 6(2): ᐃᓄᖃᓐᖏᑦᑐᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ): ᐅᓪᓗᒥ ᓂᑯᕕᑦᑐᖓ ᐃᓚᒋᐊᕆᒍᒪᓪᓗᖓ 

ᑭᐅᔾᔪᑎᒋᔪᔭᓐᓂᒃ ᔫᓐ 2, 2022ᖑᑎᓪᓗᒍ ᐊᐱᖅᑯᑎᒋᔭᐅᔪᔪᒻᒥᒃ ᒪᓕᒐᓕᐅᖅᑎᐅᖃᑕᐅᔪᒥᒃ ᐃᖃᓗᐃᑦ-ᑕᓯᓗᒻᒧᑦ, 

ᔪᐊᔾ ᕼᐃᒃᔅ.  

 

ᐅᖃᖅᑎ, ᖃᐅᔨᒃᑲᕈᒪᔭᕋ ᒪᓕᒐᓕᐅᖅᑎ ᐅᓪᓗᒥᒧᑦ ᐃᖅᑲᓇᐃᔭᖅᑐᓕᕆᔨᒃᑯᑦ 81ᓂᒃ ᐃᓪᓗᖁᑎᖃᖅᑐᑦ 

ᐃᓯᕋᔅᓴᐅᓕᖅᑐᓕᒃ ᐃᖅᑲᓇᐃᔭᖅᑎᓄᑦ ᑐᕌᖓᔪᓂᒃ ᐊᒻᒪᓗ 81 ᑖᒃᑯᐊ ᐃᓐᓄᒃᑕᐅᓯᒪᔪᐃᓐᓇᐅᓕᖅᑐᑦ ᐊᒻᒪᓗ 

41ᒃᑲᓐᓂᖅ ᐃᓪᓗᐃᑦ ᓴᓇᒋᐊᖅᑕᐅᕖᓐᖓᓚᐅᕐᓗᑎᒃ ᑭᓯᐊᓂ ᐃᓐᓄᑦᑕᐅᒍᓐᓇᓛᕐᖓᑕ. ᑕᖅᑭᓂᒃ 6ᓂᒃ 

ᐊᓂᒍᕋᑖᖅᑐᓂᒃ 219 ᑖᒃᑯᓇᓐᖓᑦ 324ᓂᒃ ᐃᖅᑲᓇᐃᔮᓂᒃ ᐱᒐᓱᐊᒐᔅᓴᓂᒃ ᐃᓪᓗᓂᓪᓗ ᑐᓂᐅᖅᑲᐃᓂᕐᒥᒃ 

ᑲᒪᒍᓐᓇᓚᐅᖅᑐᐃᑦ ᐊᒻᒪ 100 ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐅᑕᖅᑭᕗᑦ ᐃᓪᓗᔅᓴᒥᒃ ᐃᖃᓗᓐᓂ. 55 

ᑭᕙᓪᓕᕐᒥ ᐅᑕᖅᑭᔪᐃᑦ, 27 ᕿᑎᕐᒥᐅᓂ ᐅᑕᖅᑭᔪᑦ ᐊᒻᒪᓗ 28 ᕿᑭᖅᑖᓗᒻᒥ. ᑲᑎᓕᒫᕐᓗᒋᑦ 210 

ᐃᖅᑲᓇᐃᔭᖅᑏᑦ ᐃᓪᓗᒥᒃ ᐅᑕᖅᑭᔪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5. ᐃᓕᓴᖅᓯᓂᖅ ᐳᓛᕆᐊᓯᒪᔪᓂᒃ. ᒥᔅᑕ ᔪᐊᓇᓯ. 

 

 

 

 

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ, ᐊᒻᒪᓗ ᐅᓪᓗᒃᑯᑦ ᕿᑭᖅᑖᓘᑉ ᓂᒋᐊᓂᒥᐅᑦ. (ᑐᓵᔨᑎᒍᑦ) 

ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᐅᖃᖅᑎ ᐃᓕᓴᖅᓯᒍᒪᓪᓗᖓ ᓂᕈᐊᖅᑎᒋᓯᒪᔭᓐᓂᒃ ᐅᕙᖓ ᐊᖏᕐᕋᖓᓂᑦ 

ᑭᓐᖑᓐᖓᕐᓂᑦ.  

 

ᑕᐃᒪ ᐱᓇᓱᐊᕈᓯᐅᓚᐅᖅᑐᒥ ᓂᑯᕕᓚᐅᕐᒥᒐᒪᑦᑕᐅᖅ ᐅᖃᐅᓯᖃᖅᑐᖓ ᑖᔅᓱᒥᖓ ᒪᒃᑯᑦᑐᒥᒃ 

ᓯᕗᓕᖅᑎᕈᖅᐸᓪᓕᐊᔪᒥᒃ ᐱᓐᖑᐊᖅᑐᓕᕆᓂᕐᒥ. ᐅᖃᖅᑎ, ᑲᓇᑕᒥ ᒥᕐᖑᐃᖅᓯᕐᕕᓕᕆᔨᒃᑯᖏᑦ ᑎᒥᖓᑕ 

ᐱᔾᔪᓯᐊᖅᑎᓯᒪᔭᖓ ᔪᐋᓐ ᐅᐃᑦᒫᒃ. ᑐᓐᖓᓱᑦᑎᓚᐅᕐᓚᕗᑦ ᐅᓇ. 

 

>>ᐸᑦᑕᑐᖅᑐᑦ  

 

(ᑐᓵᔨᑎᒎᕈᓐᓃᖅᑐᖅ) ᐅᐱᒋᑦᑎᐊᖅᐸᒋᑦ ᐊᒻᒪᓗ ᖁᕕᐊᓱᖃᑎᒋᕙᒋᑦ ᑕᒪᒃᑯᓄᖓ ᐱᓐᖑᐊᖅᑐᓕᕆᓂᕐᒥᒃ 

ᐱᓕᕆᖃᑦᑕᕋᕕᑦ.  

 

(ᑐᓵᔨᑎᒍᑦ) ᐊᒻᒪᑦᑕᐅᖅ ᐃᓕᓴᕆᒍᒪᒻᒥᔭᕋ ᑖᓐ ᑰᓕ ᐊᖏᔪᖅᑳᖑᔪᖅ ᐱᓐᖑᐊᖅᑐᓕᕆᓂᕐᒥᒃ 

ᒥᕐᖑᐃᓯᕐᕕᓕᕆᓂᕐᒥᓪᓗ ᓄᓇᕗᒻᒥ ᓂᕈᐊᕋᔅᓴᓕᐅᔪᒻᒪᑦ ᐱᔾᔪᓯᐊᕆᔪᔭᖓᓂᒃ ᑖᔅᓱᒪ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᑲᑎᒪᕐᔪᐊᕕᒻᒧᑦ. ᐅᖃᐅᓯᒃᑯᑦ ᐊᐱᖅᑯᑏᑦ.  

 

ᖃᐅᔨᒪᓂᐊᖅᑯᓯ ᐅᕙᓃᔾᔮᖏᒻᒪᑦ ᐅᓪᓗᒥ ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒻᒧᑦ ᐊᒻᒪᓗ ᖁᕐᓗᖅᑑᖅ 

ᒪᓕᒐᓕᐅᖅᑎᖓ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑑᑉ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 121 - 6(2): ᐱᕙᓪᓕᐊᑎᑕᐅᓂᖓ ᐃᓄᒃᑎᑑᕐᓂᖅ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᒪᓕᒐᓕᐅᖅᑏᑦ ᐅᖃᐅᓯᒃᓴᖓᓂᒃ ᐅᖃᐅᓯᖃᖅᑲᐅᒐᒪ ᑕᒪᓐᓇ 

ᐅᖃᐅᓯᖅᐳᑦ ᓴᖅᑭᔮᖅᑎᑕᐅᒃᑲᓐᓂᕆᐊᖃᕐᓂᕋᖅᖢᒍ ᐅᖃᓪᓚᖅᑲᐅᒐᒪ. ᐅᖃᖅᑎᑦᑎᔩ, ᐅᓇ ᑐᕌᖅᑎᑦᑐᒪᔭᕋ ᒥᓂᔅᑕ 

ᐅᖃᐅᓯᓕᕆᓂᕐᒧᑦ.  

 

ᑕᐃᒪ, ᐅᖃᖅᑎᑦᑎᔩ, ᐅᖃᓚᐅᖅᐳᖓ ᑕᓐᓇ ᓯᕗᓕᑦᑎᐊᑎᓐᓃᑦᑐᖅ ᖃᒧᑎᐅᓂᕋᖅᖢᒍ ᖃᒧᑎᖅ-ᓐᖑᖏᖦᖢᓂ. 

ᐊᓱᐃᓪᓛᒃ ᐅᖃᓚᐅᖅᑎᓪᓗᖓ ᑕᐃᓐᓇ ᐃᒡᓗᕐᔪᐊᖅ ᐋᖅᑭᒋᐊᖅᑕᐅᓚᐅᕐᒪᑦ ᑕᐃᒪᓐᓇᐃᓕᓚᐅᖅᑎᓪᓗᖓ. ᑕᐃᒪᓐᓇ 

ᓱᒃᑲᑎᒋᔪᒥᒃ ᑕᑯᔪᒥᓇᖃᑦᑕᕋᓗᐊᖅᐳᖅ ᑭᒡᒐᑐᖅᑕᓐᓄᑦ ᐋᖅᑭᒋᐊᖅᑕᐅᔾᔪᑎᒃᓴᓂᒃ ᐅᕝᕙᓘᓐᓃᑦ 

ᐱᕙᓪᓕᔾᔪᑎᒃᓴᑦᑎᓐᓂ.  

 

ᑕᐃᒪᓐᓇᐃᓕᑎᓪᓗᖓ, ᐅᖃᖅᑎᑦᑎᔩ, ᑕᒪᓐᓇ ᑕᐃᒪ ᒪᓕᒐᓐᖑᖅᓯᒪᖕᒪᑦ ᑕᒪᓐᓇ ᐃᓄᐃᑦ ᐅᖃᐅᓯᖓᑦ 

ᓴᐳᒻᒥᔭᐅᔭᕆᐊᖃᕐᓂᖓ ᓈᓴᐅᑎᖃᖅᖢᓂ 3(1)-ᒥ. ᑕᒪᒃᑯᐊ ᓴᖅᑭᔮᖅᑎᑕᐅᖃᑦᑕᖅᑐᐃᑦ ᐅᖃᐅᓯᕗᑦ 

ᐊᔾᔨᒌᑦᑎᐊᕆᐊᖃᕐᒪᑕ ᖃᓪᓗᓈᑎᑐᑦ, ᐅᐃᕖᑎᑐᓪᓗ ᐊᔾᔨᒋᑦᑎᐊᕐᓗᓂᐅᒃ.  

 

ᑕᐃᒪᓐᓇᐃᓕᑎᓪᓗᖓᓕ ᑕᐃᒪ, ᐅᖃᖅᑎᑦᑎᔩ, ᐃᒪᓐᓇᓕ ᐅᒡᒍᕐᓇᕋᓗᐊᖅᐳᖅ ᑕᐃᒪ ᒪᓕᒐᕐᒥᒃ ᐱᑕᖃᓐᖏᒻᒪᑦ 

ᑕᒪᒃᑯᐊ ᐃᓄᐃᑦ ᐅᖃᐅᓯᖏᑦ ᐊᒻᒪ ᑕᒪᒃᑯᐊ ᓴᖅᑭᔮᖅᑎᑕᐅᖃᑦᑕᖅᑐᐃᑦ, ᐅᓇ ᐆᒃᑑᑎᒋᒃᑲᓐᓂᕐᓗᒍ ᒪᓕᒐᓕᐅᕐᕕᒃ, 

ᐊᑕᖏᖅᓯᒪᖕᒪᑦ ᐅᖃᐅᓯᖏᓪᓗ ᐊᔾᔨᒌᑦᑎᐊᕆᐊᖃᖅᐸᒃᖢᑎᒃ ᖃᒧᑎᖅ-ᖑᓐᖏᑦᑐᖅ ᖃᒧᑎᒃ.  

ᑕᐃᒪᓐᓇᐃᓕᑎᓪᓗᖓ ᑕᐃᒪ, ᐅᖃᖅᑎᑦᑎᔩ, ᑕᐃᒪᖃᐃ ᒥᓂᔅᑕ ᑖᓐᓇ ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪ 

ᐅᖃᐅᓯᓕᕆᓂᕐᒧᑦ ᐃᓱᒪᒃᓴᖅᓯᐅᖅᓯᒪᕗᖃᐃ ᑕᒪᑐᒥᖓ ᐋᖅᑭᒋᐊᖅᓯᓂᕐᒥᒃ ᑖᔅᓱᒥᖓ ᒪᓕᒐᕐᒥᒃ ᑖᓐᓇ ᖃᓄᖅ 

ᐋᖅᑭᒋᐊᖅᑕᐅᑦᑎᐊᒃᑲᓐᓂᕈᓐᓇᕐᒪᖔᑦ, ᐅᖃᐅᓯᕗᑦ ᓴᖅᑭᔮᑎᑕᐅᖃᑦᑕᖅᑎᓪᓗᒍ ᑕᒫᓂ ᓂᐅᕕᕐᕕᖕᓂ ᑯᐊᐸᒃᑯᓐᓂ 

ᐊᒻᒪ ᑕᐃᓐᓇ ᐆᒃᑑᑎᒋᒃᑲᓐᓂᕐᓗᒍ ᖃᒧᑎᒃ.  

 

ᑕᐃᒪᓐᓇᖃᐃ ᐅᖃᐅᓯᓕᕆᔨᒃᑯᑦ ᑕᐃᒪᓐᓇ ᐋᖅᑭᒃᓯᕙᓪᓕᐊᔪᒪᕗᑦ ᐅᕝᕙᓘᓐᓃᑦ ᐃᓱᒪᒃᓴᖅᓯᐅᖅᓯᒪᕙᑦ ᑕᒪᓐᓇ 

ᐅᖃᐅᓯᕗᑦ ᐊᔾᔨᒌᑦᑎᐊᕐᓗᓂ ᒪᓕᒐᕐᒧᑦ ᐊᒃᑐᐊᔪᒥᒃ? ᐃᓱᒪᒃᓴᖅᓯᐅᖅᓯᒪᕗᖅᑲᐃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᐊᐱᕆᖕᒪᑦ ᑖᔅᓱᒥᖓ. 

ᓯᕗᓪᓕᕐᒥᒃ ᓇᓗᓇᐃᕐᕕᒋᔪᒪᕙᕋ ᑕᒪᒃᑯᐊ ᓴᖅᑭᔮᖅᑎᑕᐅᖃᑦᑕᖅᑐᑦ ᓴᖅᑭᑕᐅᓂᐊᓕᕌᖓᑕ 

ᑮᓇᐅᔭᖅᑖᖅᑎᑦᑎᓇᓱᐊᕈᓐᓇᖅᑐᑦ ᐃᓕᖅᑯᓯᓕᕆᔨᒃᑯᑦ ᐋᖅᑭᒃᑕᐅᔪᒃᓴᒥᒃ.  

 

ᑭᓯᐊᓂ ᐋᖅᑭᑦᑎᐊᖅᓯᒪᓐᖏᑦᑐᑦ ᑕᒪᒃᑯᐊ ᑎᑎᕋᖅᓯᒪᔪᑦ ᐃᓄᒋᐊᒃᑐᒃᑯᕕᖕᒦᑐᓪᓘᓐᓃᑦ ᓴᖅᑭᔮᕆᐊᓖᑦ 

ᐋᖅᑭᑦᑎᐊᖅᓯᒪᓐᖏᑦᑕᕌᖓᑕ ᑕᐃᔅᓱᒧᖓ ᑲᒥᓯᓇᒧᑦ ᐅᖃᐅᓯᕐᓄᑦ ᑲᒥᓯᓇᐅᔪᒧᑦ ᐅᓐᓂᕐᓘᑕᐅᔪᓐᓇᖃᑦᑕᖅᑐᑦ 

ᐋᖅᑭᒃᑕᐅᖃᑦᑕᕐᓂᐊᕐᒪᑕ.  

 

ᑕᒪᒃᑯᐊ ᓴᖅᑭᔮᕆᐊᓖᑦ ᐃᓄᒃᑐᑦ ᐅᖃᐅᓰᑦ ᐊᓯᖏᓪᓗ, ᖃᓪᓗᓈᑐᓪᓗ, ᐅᐃᕖᑐᓪᓗ ᓴᖅᑭᔮᕆᐊᓖᑦ. ᑕᒪᒃᑯᐊ 

ᐊᑐᐊᒐᑦᑎᓐᓂᒃ ᒪᓕᒐᑦᑎᓐᓂᒃ ᑎᑎᕋᖅᓯᒪᖕᒪᑕ ᐊᑐᓕᖅᑎᑕᐅᒃᑲᓐᓂᕋᓱᐊᕐᒥᔭᕘᒐᓗᐊᖅ ᐃᓛᓐᓂᒃᑯᑦ ᑕᐃᒪᓐᓇ 

ᑕᐃᓐᓇ ᑎᑎᖅᑲᖅ ᑕᑯᖃᑦᑕᓚᐅᖅᑕᕗᑦ ᐊᕐᕌᒍᒐᓴᖕᓂᒃ ᑕᐃᒪᓐᓇᐃᓕᖓᓚᐅᕐᒪᑦ. ᐃᓛᓐᓂᒃᑯᑦ ᑕᐃᒪᓐᓇ 

ᐊᑯᓂᐅᑎᔪᖅ ᐱᓕᕆᔭᐅᓐᖏᔾᔪᔾᔨᖃᑦᑕᕐᓂᑦᑎᓐᓂᒃ ᐱᓕᕆᖅᑰᔨᔪᓐᓃᖃᑦᑕᕈᑎᒋᔭᖓ. ᐅᖃᐅᔾᔨᓇᓱᒃᑲᓗᐊᖅᖢᓂ 

ᐃᓛᓐᓂᒃᑯᑦ ᐊᔪᕐᓇᖅᑑᖃᑦᑕᕐᓂᖓᓄᑦ.  

 

ᑭᓯᐊᓂ ᐊᒃᓱᕈᒃᑲᓐᓂᕋᓱᒍᓐᓇᖅᑐᒍᑦ ᐃᒪᓐᓇᐃᓕᔪᓐᓇᖅᐳᖓ. ᑕᒪᒃᑯᐊ ᐅᖃᐅᓯᕐᓄᑦ ᖃᐅᔨᓴᖅᑕᐅᕙᓪᓕᐊᓂᐊᖅᑐᑦ 

ᑕᐃᓐᓇ ᐅᖃᐅᓯᖅ 2.0 ᐱᓕᕆᐊᖑᓕᕐᒥᒃᐸᑦᑕᐅᖅ ᑕᒪᓐᓇ ᐊᒃᑐᖅᑕᐅᓂᐊᖅᑐᒃᓴᐅᖕᒥᖕᒪᑦ 

ᐱᓕᕆᒋᐊᓪᓚᒍᑎᒃᑲᓐᓂᕈᑎᒃᓴᑦᑎᓐᓂᒃ ᓴᖅᑭᑦᑐᖃᕐᓂᐊᕐᒥᖕᒪᑦ ᓯᕗᓂᑦᑎᓐᓂ. ᑕᐃᒪᓐᓇᐃᓕᔪᓐᓇᖅᐳᖓ, 

ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓇᖅ. ᑕᒪᓐᓇ ᑕᑯᒋᐊᖅᑕᐅᒃᑲᓐᓂᕐᓂᐊᓕᕐᒪᑦ ᑕᒪᓐᓇ 

ᓴᖅᑭᔮᖅᑎᑦᑎᒃᑲᓐᓂᖅ ᐊᒻᒪ ᓴᐳᒻᒥᒃᑲᓐᓂᕐᓂᖅ ᐅᖃᐅᓯᑦᑎᓐᓂᒃ ᐱᓕᕆᐊᖑᒃᑲᓐᓂᕐᓂᐊᓕᖅᑎᓪᓗᒍ.  

 

ᑕᐃᒪᓐᓇᐃᓕᑎᓪᓗᖓ ᐅᖃᖅᑎᑦᑎᔩ, ᑕᐃᒪ ᑕᒪᓐᓇ ᐅᖃᐅᓯᖅᐳᑦ ᐊᓯᐅᕙᓪᓕᐊᓕᖅᑎᓪᓗᓂ ᑕᒪᒃᑯᐊ 

ᐅᖃᐅᓯᑐᖃᐃᑦ, ᕿᓄᐃᓵᕐᓂᖅ, ᑕᒪᒃᑯᐊ ᐱᑕᖃᓗᐊᕈᓐᓃᖅᑎᓪᓗᒋᑦ ᒪᒃᑯᒃᑐᕗᓪᓗ 

ᖃᓪᓗᓇᐅᔭᕐᓂᖅᓴᐅᓕᖅᑎᓪᓗᒋᑦ, ᑕᐃᒪ ᑕᒪᓐᓇ ᐃᓱᒪᓇᕐᒥᖕᒪᑦ ᐅᖃᖅᑎᑦᑎᔩ, ᑕᒪᓐᓇ ᐅᖃᐅᓯᕗᑦ ᒐᕙᒪᒃᑯᓐᓂᒃ 

ᐊᕕᒃᑐᖅᓯᒪᔪᓂᒃ ᓴᖅᑭᔮᖅᑎᑕᐅᒃᑲᓐᓂᕆᐊᖃᕋᓱᒋᒐᒃᑯ. ᑕᒪᓐᓇ ᓂᓪᓕᐅᑎᒋᓚᐅᖅᓯᒪᖕᒥᒐᒃᑯ ᐃᓐᓇᕐᒥᒃ 

ᐅᐸᑦᑕᐅᒐᒪ ᑭᐅᔭᐅᓚᐅᖅᓯᒪᓐᖏᒻᒪᓪᓕᒎᖅ ᐅᖃᓗᒃᑳᖓᒥ ᒐᕙᒪᒃᑯᓐᓄᑦ ᑭᐅᔭᐅᒍᓂᓕᒎᖅ ᑕᕝᕙ ᖃᓪᓗᓈᑎᑐᑦ 

ᑭᐅᔭᐅᒐᒥ ᑕᒻᒪᖅᐳᖓ, ᐃᒪᓐᓇᐃᓕᖓᖃᑦᑕᕐᒥᖕᒪᑕ.  

 

ᐊᓱᐃᓪᓛᒡᓕ ᑕᐃᒪᓐᓇ ᐅᖃᖅᑎᓪᓗᖓ ᐅᖃᖅᑎᑦᑎᔩ, ᑕᒪᓐᓇ ᐋᖅᑭᒋᐊᕈᑎᒋᔭᖓ ᑕᒪᓐᓇ ᐅᖃᐅᓯᖅᐳᑦ 

ᒪᓕᒐᓐᖑᖅᑎᑕᐅᓯᒪᑎᓪᓗᒍ ᐊᒻᒪ ᑕᒪᓐᓇ ᐅᖃᐅᓯᖅᐳᑦ ᓴᐳᒻᒥᔭᐅᓂᖓ ᓴᖅᑭᔮᖅᑎᑕᐅᒃᑲᓐᓂᕆᐊᖃᖅᑎᓪᓗᒍ, 

ᑕᐃᒪᓕ ᑕᒪᓐᓇ ᖃᓄᖅ ᒐᕙᒪᒃᑯᓐᓂᑐᐃᓐᓇᐅᓐᖏᑦᑐᖅ ᒪᑯᓂᖓᓘᓐᓃᑦ ᓇᖕᒥᓂᖃᖅᑎᐅᔪᓂᒃ 

ᐃᖏᕐᕋᑎᑦᑎᖃᑦᑕᖅᑐᓂᒃ, ᐅᓇ ᐆᒃᑑᑎᒋᖕᒥᓗᒍ ᓂᐅᕕᕐᕕᒃ. ᖃᓄᖅ ᑕᒪᓐᓇ ᐱᓕᕆᐊᕆᑎᓯᒪᓕᕐᒥᖕᒪᖔᒍ ᑖᓐᓇ 

ᐅᖃᐅᓯᕆᕋᑖᖅᖢᓂᐅᒡᓗ ᐅᖃᐅᓯᕗᑦ 2.0-ᒥᒃ. ᖃᓄᕐᓕ ᑕᐃᒪ ᑖᒃᑯᐊ ᓇᖕᒥᓂᖃᖅᖢᓄᑦ ᑎᑭᐅᑎᓯᒪᓕᕆᕕᓯ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᓐᓇ ᐊᐱᕆᖕᒪᑦ ᑲᑎᒪᔨᐅᖃᑎᒐ. ᑕᒪᒃᑯᐊ 

ᐊᕕᒃᑐᖅᓯᒪᖕᒪᑕ ᐅᖃᐅᓯᕐᒧᑦ ᐊᑐᕐᓂᐅᓂᐊᖅᑐᑦ ᓲᕐᓗ ᒪᑯᐊ ᐱᓕᕆᐊᕆᕙᓪᓕᐊᖕᒥᒐᑦᑎᒍ ᐅᖃᐅᓯᕐᓄᑦ 

ᐃᓕᓐᓂᐊᖅᑕᐅᓂᐊᖅᑐᑦ ᑕᒪᒃᑯᓄᖓ ᐃᓕᓐᓂᐊᕆᐅᖅᓴᖅᑐᓄᑦ ᐸᐃᕆᕝᕕᖕᓄᑦ, ᐃᓕᓐᓂᐊᖅᑎᓄᑦ, 

ᐃᓕᓴᐃᔨᒃᓴᓄᓪᓗ. ᐃᓅᑉ ᐅᖃᐅᓯᖓ ᐊᑐᖅᑕᐅᕚᓪᓕᕐᓂᖅᓴᐅᓂᖓᓂᒃ ᐅᖃᕈᓐᓇᖅᐳᖓ. ᐊᒡᓛᓘᓐᓃᑦ 

ᐅᖃᕈᓐᓇᖅᑐᖓ ᑕᕝᕙᓂ ᐃᓕᓴᐃᔨᒃᓴᓐᖑᕋᓱᒃᑐᑦ ᐊᕐᕌᒍᓕᒫᒥᒃ ᐃᓄᒃᑐᐃᓐᓇᑦᑎᐊᒻᒪᕆᒃ ᓯᕗᓪᓕᖅᐹᒥᒃ 

ᐃᓕᓐᓂᐊᖅᑎᑕᐅᖃᑦᑕᓕᖅᑐᑦ. ᐃᓄᒃᑎᑐᑦ ᑖᓐᓇ ᐅᖃᐅᓯᖅ ᓴᓐᖏᒃᑎᕚᓪᓕᕐᓂᐊᕐᒪᑦ ᐃᓕᓐᓂᐊᕐᕕᖕᓂ 

ᐊᑐᓕᕈᓂᔾᔪᒃ. 

 

ᐊᒻᒪ ᑕᒪᑐᒪᓂ ᐃᓄᒃᑐᑦ ᐅᖃᐅᓯᖃᕆᐊᖃᖅᑐᓂᒃ ᓴᓇᕝᕕᖕᓂ ᐱᑕᖃᕆᐊᖃᕐᓂᖏᓐᓂᒃ ᑐᓴᐅᒪᔪᑦ ᐊᒻᒪ 

ᐊᑐᒐᒃᓴᖏᓐᓂᒃ ᑐᓂᓯᒪᖕᒥᔭᕗᑦ. ᑕᒪᒃᑯᐊᑦᑕᐅᖅ, ᓇᓗᓇᐃᖅᓯᓚᐅᕆᕗᖓ ᖃᖓᑦᑎᐊᓵᖅ, ᓇᑦᓯᓕᖕᒥᐅᑎᑐᑦ 

ᐅᖃᐅᓰᑦ ᑲᑎᑕᐅᕙᓪᓕᐊᔪᑦ ᐅᖃᐅᓯᑐᖃᐃᑦ, ᖃᓪᓗᓈᑐᑦ ᐅᖃᕐᓗᒍ, Dictionary-ᖑᖅᑎᑦᑎᕙᓪᓕᐊᔪᑦ 

[ᐅᓕᕐᓇᐃᓯᒍᑏᑦ].  

 

ᑕᐃᒫᑦᑕᐅᖅ ᑖᒃᑯᓇᓐᖓᑦ ᐱᓕᕆᔭᖓᑦᑕ ᐊᔾᔨᖏᓐᓂᒃ ᐃᓕᖅᑯᓯᓕᕆᔨᒃᑯᑦ ᐱᓇᓱᐊᕈᓐᓇᕐᓂᐊᕐᒥᖕᒪᑕ 

ᐃᓕᑦᑎᔾᔪᑎᒋᓗᓂᔾᔪᒃ. ᖁᓚᓐᖏᓚᖓ ᑖᓐᓇ ᐃᓄᒃᑎᑐᑦ ᐅᖃᐅᓯᖅ ᐱᓯᒪᐃᓐᓇᕈᒪᒻᒪᕆᒃᑯᑦᑎᒍ ᐄ, 

ᓴᖅᑭᔮᖅᑎᑦᑐᓐᓇᖅᑕᕗᑦ ᐅᕙᑦᑎᓃᖔᕐᓗᓂ ᑭᓯᐊᓂ ᐱᒋᐊᖅᑳᕆᐊᖃᕐᒪᑦ ᕿᑐᕐᖓᑦᑎᓐᓄᑦ ᐃᕐᖑᑕᑦᑎᓐᓄᑦ 

ᓴᓐᖏᔫᖁᒋᑦᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐸᑦᑕᖅᑐᕋᓗᐊᖅᐳᖓ. ᑕᒪᓐᓇᐃᓛᒃ ᐄ, ᐅᐱᒋᑦᑎᐊᕋᒃᑯ ᑕᒪᓐᓇ 

ᓴᐳᒻᒥᔭᐅᓂᖓ ᐊᒻᒪ ᓴᖅᑭᔮᖅᑎᑕᐅᓇᓱᖕᓂᖓ ᐱᕙᓪᓕᐊᑎᑕᐅᓇᓱᖕᒪᑦ. ᐊᒻᒪᓗ ᑕᐃᒪ ᑖᒃᑯᐊ 

ᐃᓕᓴᕆᔪᒪᑦᑎᐊᕐᒥᒐᒃᑭᑦ ᓄᓇᕗᑦ ᑐᓐᖓᕕᒃᑯᑦ ᑖᔅᓱᒥᖓ ᐃᓄᐃᑦ ᐅᖃᐅᓯᖓᓐᓂᒃ ᐃᓕᓴᕆᔭᐅᑎᑦᑎᓇᓱᖕᒪᑕ 

ᑲᓇᑕᓕᒫᒧᑦ. ᑖᓐᓇ ᐅᖃᐅᓯᖅᐳᑦ ᐊᔾᔨᐅᓐᖏᑎᓪᓗᒋᑦᑕᐅᖅ ᑕᒫᓂ ᑲᓇᑕᒥ. ᑖᒃᑯᐊ ᐅᐱᒋᔪᒪᓪᓗᒋᑦ ᓄᓇᕗᑦ 

ᑐᓐᖓᕕᒃᑯᑦ ᑖᔅᓱᒥᖓ ᐱᕙᓪᓕᐊᑎᑦᑎᓇᓱᖕᒪᑕ.  

 

ᐊᒻᒪᓗ ᑕᐃᒪᓐᓇ ᐅᖃᖅᑎᓪᓗᖓ ᐅᖃᖅᑎᑦᑎᔩ, ᑕᐃᒪ ᑖᒃᑯᐊ ᒐᕙᒪᒃᑯᑦ ᓴᖅᑭᑎᑦᑎᓯᒪᓕᕐᒥᖕᒪᑕ 

ᓴᖅᑭᑎᑦᑎᓯᒪᓕᓐᖏᒻᒪᑕᐃᓛᒃ ᑕᒪᒃᑯᐊ ᐅᖃᐅᓯᖅᐳᑦ ᐊᑐᖅᑕᐅᖃᑦᑕᖅᑎᓪᓗᒋᑦ ᑖᒃᑯᐊ 

ᐊᑭᓕᖅᑕᐅᖃᑦᑕᒃᑲᓐᓂᖃᑦᑕᕐᒪᑕ ᖄᖓᒍᑦ ᑮᓇᐅᔾᔭᒃᓴᖅᑎᓪᓗᒋᑦ. ᑖᒃᑯᐊ ᐅᖃᕈᓐᓇᖅᓯᑎᓪᓗᒋᑦ 

ᖃᐅᔨᓴᕐᓂᖃᖃᑦᑕᓕᖅᑎᓪᓗᒋᑦ ᐸᐃᑉᐹᑎᒍᑦ ᑮᓇᐅᔭᖅᑖᖅᑎᑕᐅᖃᑦᑕᕐᒥᖕᒪᑕ.  

 

ᑕᐃᒪᓕᖃᐃ ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᐳᖅ ᑕᕝᕗᖓ ᐃᒡᓗᕐᔪᐊᕐᒧᑦ ᑕᒪᓐᓇ ᖃᓄᑎᒋ ᑖᒃᑯᐊ 

ᑮᓇᐅᔭᖅᑖᕈᑎᒋᖃᑦᑕᖅᑕᖏᑕ ᖄᖓᒍᑦ, ᖃᓄᒃᑲᓐᓂᖅ ᓴᖅᑭᑎᒃᑲᓐᓂᕈᓐᓇᕐᒪᖔᖅᐱᐅᒃ ᑕᒪᐅᖓ ᓄᓇᕗᒻᒧᑦ. 

ᑖᒃᑯᐊ ᐃᓕᓐᓂᐊᕈᒪᓇᔭᖅᑐᐃᑦ ᐅᖃᐅᓯᑦᑎᓐᓂᒃ ᑕᑯᓐᖑᐊᕋᔭᕈᑦᑎᒍ, ᐃᓕᓴᐃᔩᓪᓗ, ᐃᓗᐊᖅᓴᐃᔩᓪᓗ ᑖᒃᑯᐊ 

ᑕᑯᓐᖑᐊᑐᐃᓐᓇᕐᓗᒋᑦ.  

 

ᖃᓄᕐᓕ ᑕᐃᒪᓐᓇ ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ ᐸᕐᓇᒃᓯᒪᕙᑦ ᑖᒃᑯᐊ ᑮᓇᐅᔭᖓᑕ ᖄᖓᒍᑦ Incentive 

Bonus-ᖑᓂᕋᖅᑕᐅᕙᒃᑐᑦ, ᖃᓄᕐᓕ ᑕᐃᒪᓐᓇ ᐸᕐᓇᐃᑎᒋᓯᒪᕙᖕᒪᖔᑕ ᑕᕝᕗᖓ ᐃᒡᓗᕐᔪᐊᒧᑦ 

ᓇᓗᓇᐃᖅᓯᔪᓐᓇᕈᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᑖᔅᓱᒥᖓ ᐊᐱᕆᖕᒪᑦ. 

ᓯᕗᓪᓕᕐᒥᒃ ᐅᖃᕈᒪᕗᖓ ᑖᓐᓇ ᐅᖃᐅᓯᕐᒧᑦ ᐃᓄᒃᑐᑦ ᐅᖃᕈᓐᓇᑦᑎᐊᕐᓂᕐᒧᑦ ᐅᖃᕈᓐᓇᖅᐸᓪᓕᐊᓂᕐᒧᑦ 

ᑮᓇᐅᔭᒃᑲᓐᓂᐅᖃᑦᑕᖅᑐᖅ ᐱᓕᕆᐊᖑᕙᓪᓕᐊᕗᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂ.  

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓇᓐᖓᑦ ᑲᒪᒋᔭᐅᕗᖅ ᖃᐅᔨᓴᖅᑕᐅᓚᐅᖅᖢᑎᒃ ᐃᓄᐃᑦ ᖃᓄᖅ ᐅᖃᒃᑲᐅᑎᒋᖕᒪᖔᖏᓐᓂᒃ 

ᓇᓗᓇᐃᖅᑕᐅᖃᑦᑕᖅᐳᑦ ᖃᔅᓯᒥᒃ ᐅᖃᕈᓐᓇᕐᓂᖏᓐᓄᑦ ᐃᑲᔫᑕᐅᒃᑲᒃᓂᕐᓂᐊᖅᑐᓂᒃ 

ᐊᑭᓕᖅᑕᐅᓲᖑᔭᕆᐊᔅᓴᖏᓐᓂᒃ. ᐃᒪᓐᓇᐃᓕᔪᓐᓇᖅᐳᖓ, ᖃᐅᔨᓴᖅᑕᐅᔪᒪᑐᐊᕈᑎᒃ ᑭᓇᑐᐃᓐᓇᖅ ᒐᕙᒪᒃᑯᓐᓂᒃ 

ᐃᖅᑲᓇᐃᔭᖅᑎᐅᑐᐊᕈᓂ ᖃᐅᔨᓴᖅᑕᐅᔪᒪᒍᓂ ᐃᓄᐃᑦ ᐅᖃᐅᓯᓕᐅᖅᑎᖏᓐᓄᑦ ᑕᐃᒎᓯᓕᐅᖅᑎᒃᑯᓐᓄᑦ 

ᓇᓗᓇᐃᕈᓐᓇᖅᑐᑦ.  

 

ᐅᖃᒡᒐᕈᓂ ᓲᕐᓗ ᑎᑎᕋᕈᓐᓇᓐᖏᓪᓗᓂ ᐊᕐᕌᒍᒧ ᐊᑕᐅᓯᕐᒧᑦ $1,500-ᓂᒃ ᐊᑭᓕᖅᑕᐅᔪᓐᓇᕋᔭᖅᑐᖅ. 

ᐅᖃᓕᒫᕈᓐᓇᕈᓂ ᑎᑎᕋᕈᓐᓇᕐᓗᓂᓗ ᑭᓯᐊᓂ ᐃᓄᒃᑐᑦ ᓱᓕ ᐃᓕᓐᓂᐊᒃᑲᓐᓂᕆᐊᖃᖅᐸᑦ ᐊᕐᕌᒍᓕᒫᒧᑦ $2,400-

ᓂᒃ ᐊᑭᓕᖅᑕᐅᔪᓐᓇᕋᔭᖅᑐᖅ. ᐃᓄᒃᑐᑦ ᐅᖃᒡᒐᔮᓐᖏᒃᑯᓂ ᐅᖃᓕᒫᒃᑲᐅᑦᑎᐊᕈᓂᓗ ᐅᖃᐅᓯᖅᑕᕐᓂᓪᓗ 

ᖃᐅᔨᒪᓗᓂ ᐊᒻᒪ ᓯᕗᒃᑲᖅᑕᖅᑎᐅᔪᓐᓇᕐᓗᓂ ᐃᓄᒃᑐᑦ ᐅᖃᐅᓯᕐᒥᒃ ᐊᑐᕐᓗᓂ, ᐊᕐᕌᒍᓕᒫᒧᑦ $5,000-ᓂᒃ 

ᐊᑭᓕᖅᑕᐅᔪᓐᓇᖅᑐᖅ. ᑖᒃᑯᐊ ᑕᕝᕙ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 122 - 6(2): ᓇᑦᓯᓕᐅᑉ ᐅᖃᐅᓯᖓᓄᑦ ᐱᓕᕆᐊᖑᔪᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐅᖃᐅᓯᓕᕆᓂᕐᒧᑦ 

ᒥᓂᔅᑕᕆᔭᐅᔪᒧᑦ ᐊᒻᒪᓗ ᐱᔾᔪᑎᓖᑦ ᓇᑦᓯᓕᖕᒥ ᐅᖃᐅᓯᓕᕆᓂᕐᒧᑦ ᐱᓕᕆᐊᖑᖅᑎᑕᐅᓯᒪᔪᑦ.  

 

ᐅᖃᖅᑏ, ᐊᒃᓱᐊᓗᒃ ᖁᕕᐊᓱᖅᑲᐅᔪᖓ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᓐᓂᒃ ᐃᑉᐸᒃᓴᖅ ᑕᕝᕙᓂᓗ 

ᓇᓗᓇᐃᖅᓯᓚᐅᖅᖢᓂ ᐊᑕᐅᓯᐅᓐᖏᑦᑐᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐱᒋᐊᖅᑎᑕᐅᓯᒪᔪᓂᒡᓗ 

ᓴᓐᖏᒃᑎᑉᐹᓪᓕᖁᓪᓗᒍ ᐊᑐᕐᓂᖅᓴᐅᖁᓪᓗᒍᓗ ᓇᑦᓯᓕᖕᒥᐅᑦ ᐅᖃᐅᓯᖓᑦ. ᖁᕕᐊᓱᓗᐊᓚᐅᕐᒥᔪᖓ ᐃᓄᐃᑦ 

ᐅᖃᐅᓯᖏᓐᓂᒃ ᓴᖅᑭᔮᖅᑎᑦᑎᒃᑲᓐᓂᕋᓱᖕᒪᑦ ᑖᒃᑯᐊ ᐃᑲᔪᖅᑎᒌᒃᑯᑦ. ᑖᒃᑯᐊ ᓴᓇᕙᓪᓕᐊᔪᑦ ᓴᓇᕐᕈᑎᒃᓴᓂᒃ 

ᐱᓕᕆᐊᓐᖑᖅᑕᐅᓯᒪᔪᓂᒃ ᐱᓕᒻᒪᒃᓴᐅᑎᓂᒡᓗ ᓇᑦᑎᓕᖕᒥᐅᑦ ᐅᖃᐅᓯᖓ ᐸᐸᖁᓪᓗᒍ ᐆᒻᒪᒃᑲᓐᓂᖁᓪᓗᒍᓗ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᒪᒃᑯᐊ ᐱᓕᕆᐊᓐᖑᖅᑎᑕᐅᓯᒪᔪᑦ ᐱᓕᒻᒪᒃᓴᐅᑏᓪᓗ ᖃᖓ 

ᐊᑐᐃᓐᓇᕈᖅᑎᑕᐅᓛᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᐊᐱᕆᔪᖅ. ᑕᐃᔅᓱᒥᖓ 

ᐅᖃᐅᑎᖃᖅᑎᓪᓗᖓ ᓇᑦᑎᓕᖕᑐᖅ ᐅᖃᐅᓯᖅ ᑲᑎᑕᐅᕙᓪᓕᐊᑎᓪᓗᒍ ᐊᒻᒪ ᓴᖅᑭᑕᐅᕙᓪᓕᐊᑎᓪᓗᒍ, ᐊᔾᔨᖓᓂᒃ 

ᓂᐱᓕᐅᖅᓯᒪᔪᓂᒃ ᑐᒃᓯᕋᕈᓐᓇᖅᐳᑦ ᖃᖓᓕᒫᑦᑎᐊᖅ ᐃᓕᖅᑯᓯᓕᕆᔨᒃᑯᓐᓄᑦ.  

 

ᑕᒪᒃᑯᐊᓗ ᐊᑐᖅᑕᐅᕙᓪᓕᐊᔪᓐᓇᖅᓯᔪᑦ ᖃᕋᓴᐅᔭᒃᑯᑦ ᓇᕿᑦᑕᕈᑎᓄᑦ ᐅᖃᐅᓯᖏᓐᓂᒃ ᐊᑐᕐᓗᑎᒃ 

ᐱᓇᓱᐊᕈᓐᓇᖅᑐᑦ ᐊᒻᒪ ᑕᐃᓐᓇ ᖃᕋᓴᐅᔭᖅᑎᒍᑦᑕᐅᖅ ᐃᑭᐊᖅᑭᕕᒃᑯᑦ ᐅᖃᐅᓯᕐᓂᒃ ᖃᓪᓗᓈᑑᖓᔪᓂᓪᓘᓐᓃᑦ 

ᐃᓄᒃᑎᑑᓕᖅᑎᑕᐅᖁᔨᒍᑎᒃ  

ᑕᐃᑰᓐᓇᑦᑕᐅᖅ ᐊᑐᖅᑕᐅᔪᓐᓇᕐᒥᔪᑦ ᖃᖓᑐᐃᓐᓇᑦᑎᐊᖅ ᑕᒪᒃᑯᐊ ᐊᑐᖅᑳᑎᒋᓕᖅᑑᒐᓗᐊᑦ ᐃᒻᒪᖄ 

ᐅᖃᐅᓯᕆᐊᓂᒃᓯᒪᓐᖏᓗᐊᕋᑦᑎᒍᑦ ᐅᕝᕙᓗᑭᐊᖅ ᑐᓴᖅᑕᐅᓯᒪᓐᖏᓗᐊᕐᓂᑦᑎᒍᑦ 

ᑐᓴᖅᑕᐅᑎᒃᑲᓐᓂᖃᑦᑕᕋᓱᐊᕈᓐᓇᖅᑕᕗᑦ ᐊᑐᖅᑕᐅᒃᑲᓐᓂᕈᒪᑐᐊᖅᐸᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᓂᔅᑕᕆᔭᐅᔪᖅ ᑭᐅᒻᒪᑦ.  

 

ᐅᖃᖅᑏ, ᓄᓇᕗᒻᒥ ᒪᕐᕈᐃᓂᒃ ᐅᖃᐅᓯᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓐᓇᕐᓂᒃ ᐃᖅᑲᓇᐃᔭᖃᑎᖃᖅᑐᑦ ᐃᓄᒃᑐᑦ, 

ᐃᓄᒃᑎᑐᑦ ᐅᓂᒃᑲᐅᓯᕐᓂᒃ ᑎᑎᕋᖅᐸᓪᓕᐊᓪᓗᑎᒃ ᓇᑦᓯᓕᖕᒥᐅᑦ ᐅᖃᐅᓯᖓᑦ ᐊᑐᖅᖢᒍ. ᐊᒻᒪᓗ ᑖᓐᓇ 

ᒥᓂᔅᑕᕆᔭᐅᔪᖅ ᐅᖃᓚᐅᕆᓪᓗᓂ ᐊᔾᔨᖏᓐᓂᒎᖅ ᑐᓂᐅᖅᑲᐃᔪᓐᓇᖅᑐᖅ ᐃᓕᓐᓂᐊᕐᕕᖕᓄᑦ.  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᖅᑲᒃᑯᐊ ᑕᒪᒃᑯᓂᖓ ᐊᑐᐃᓐᓇᖃᕐᕕᐅᔪᓐᓇᕐᒪᖔᖏᓐᓂᒃᑕᐅᖅ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒥᒡᓗ ᑲᑎᒪᔨᐅᖃᑎᒐ. ᐄ, ᐃᑉᐸᒃᓴᖅ ᐅᖃᓚᐅᕋᒪ 

ᑖᒃᑯᐊ ᐅᖃᓕᒫᒐᐃᑦ ᓴᖅᑭᑕᐅᓚᐅᕐᓂᖏᓐᓂᒃ ᐊᒻᒪ 800-ᓂᒃ ᑕᕐᕋᓕᐊᖑᔪᓂᒃ ᐃᓕᓐᓂᐊᕐᕕᖕᓄᑦ 

ᓇᒃᓯᐅᔾᔨᕕᐅᖅᑳᖅᑎᒋᓚᐅᕐᓂᕋᖅᖢᒋᑦ, ᓇᑭᑦ ᐱᔪᒪᒐᔭᕈᑎᒃ ᐃᓛᓐᓂᒃᑯᑦ ᐃᓕᓐᓂᐊᕐᕖᑦ ᑮᓇᐅᔭᓂᒃ 

ᐱᕈᖅᓴᐃᓇᓱᒃᖢᑎᒃ ᑕᒪᒃᑯᓂᖓ ᓂᐅᕕᐊᒃᓴᖃᓲᖑᖕᒥᖕᒪᑕ ᐃᒻᒪᖄ ᐱᕕᖃᕋᔭᖅᐳᑦ ᑕᐃᒪᓐᓇ. ᑭᓯᐊᓂ 

ᑐᑭᓯᑦᑎᐊᒃᑲᓐᓂᕈᒪᒃᐸᑦ ᐊᐱᕆᓚᐅᕐᓗᖓ ᑭᐅᑦᑎᐊᒃᑲᓐᓂᕈᓐᓇᕋᔭᖅᐸᕋ ᓇᑭᑦ ᓂᐅᕕᕈᓐᓇᕋᔭᕐᒪᖔᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᖅ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᔅ ᖁᐊᓴ. ᐅᖃᖅᑏ, ᓇᑦᑎᓕᒃ ᑕᐃᒃᑯᐊ 

ᐃᑦᑕᕐᓂᓴᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑕᖅᑲᒃᑯᓂᖓ ᖃᓄᐃᓕᐅᖅᑎᑦᑎᕈᓘᔭᖅᑐᖅ ᑕᒪᓐᓇ ᐅᖃᐅᓯᖅ 

ᐱᔾᔪᑎᒋᓪᓗᒍ ᐅᖅᓱᖅᑑᕐᒥ.  

 

ᐃᓕᖅᑯᓯᓕᕆᓂᕐᒧᑦ ᑐᕌᖓᔪᑦ, ᐃᓄᒃᑎᑑᓕᖅᑎᑕᐅᓯᒪᔪᑦ ᐃᓕᓐᓂᐊᕈᑎᒃᓴᐃᑦ ᐊᒻᒪᓗ ᐆᒃᑑᑕᐅᓪᓗᑎᒃ 

ᐃᓕᖅᑯᓯᓕᕆᓂᕐᒧᑦ ᑐᕌᖓᔪᑦ ᐃᓄᒃᑎᑐᑦ ᑎᑎᕋᖅᓯᒪᔪᑦ ᐊᒻᒪᓗ ᐃᓄᒃᑎᑐᑦ ᐃᓄᐃᑦ ᐅᖃᐅᓯᖓᑦ ᐊᑐᖅᖢᑎᒃ 

ᐃᓕᓐᓂᐊᖅᑎᑦᑎᓂᖅ. ᑕᒪᒃᑯᐊ ᐱᐅᔫᑎᕐᔪᐊᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᐊ ᐃᖅᑲᓇᐃᔭᖃᑎᖃᕈᓐᓇᕐᒪᖔᖏᓐᓂᒃ ᑖᒃᑯᓂᖓ 

ᑲᑐᔾᔨᖃᑎᒌᖏᓐᓂᒃ ᐊᔾᔨᐸᓗᖏᓐᓂᒃ ᓴᖅᑭᑎᑦᑎᔪᓐᓇᕐᓂᐊᕐᒪᑕ ᕿᑎᕐᒥᐅᑦ ᓄᓇᓕᖁᑎᖏᓐᓂᒃ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ ᖁᔭᓐᓇᒦᒡᓗ ᐊᐱᕆᖕᒪᑦ. ᓯᕗᓪᓕᕐᒥᒃ 

ᐊᐱᖅᑯᑎᒋᖅᑲᐅᔭᖓᓂᒃ ᑭᐅᑦᑎᐊᒃᑲᓐᓂᐊᓪᓚᒡᓚᒍ ᐅᖃᓕᒫᒐᐅᑉ ᒥᒃᓵᓄᑦ. ᐃᑭᐊᖅᑭᕕᒃᑎᒍᑦ ᑎᑭᓴᒐᒃᓴᐅᔪᖅ 

ᐱᔪᒪᑐᐊᕈᓂ. ᑭᓇᑐᐃᓐᓇᖅ ᐱᔪᒪᑐᐊᕈᓂ ᑖᒃᑯᓇᓐᖓᑦ ᖃᓪᓗᓇᐅᔭᕐᓗᒍ Bilingual Education Society 

[ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᓂᕐᒥᒃ ᑲᑐᔾᔨᑲᑎᒌᑦ] ᑕᒪᒃᑯᐊ ᐅᖃᓕᒫᒐᐃᑦ ᓇᓕᐊᑐᐃᓐᓇᖅ 

ᐱᓇᔪᒃᑕᐅᔪᓐᓇᖅᑐᑦ.  

 

ᑖᔅᓱᒧᖓ ᐊᐱᖅᑯᑎᒋᔭᖓᓄᑦ ᖃᓄᑐᐃᓐᓇᖅ ᐃᑲᔪᖅᑕᐅᔪᒪᒃᐸᑕᓘᓐᓃᑦ ᐱᓕᕆᖃᑎᒋᔭᐅᔪᒪᒃᐸᑕᓘᓐᓃᑦ ᑎᒥᐅᔪᐃᑦ 

ᐃᓕᖅᑯᓯᓕᕆᔨᒃᑯᓐᓄᑦ ᐊᐱᕆᖃᑦᑕᖁᔪᑦ ᖃᓄᖅ ᐃᑲᔪᖅᑕᐅᔪᒪᔾᔪᑎᒋᔭᖏᓐᓂᒃ ᐅᕝᕙᓘᓐᓃᑦ 

ᓴᖅᑭᑦᑎᓇᓱᖃᑎᒋᔪᒪᔭᖏᓐᓂᒃ ᐃᑲᔪᖅᑕᐅᔪᓐᓇᕋᔭᕐᒪᑕ ᑮᓇᐅᔭᖅᑎᒍᑐᐃᓐᓇᐅᖏᑦᑐᖅ ᐃᒻᒪᖄᓘᓐᓃᑦ ᑭᒃᑯᓐᓄᑦ 

ᐱᓕᕆᔨᓄᑦ ᐃᑲᔪᖅᑕᐅᒃᑲᓐᓂᕈᓐᓇᕆᐊᒃᓴᖏᓐᓂᒃ ᑐᕌᖅᑎᑕᐅᒃᑲᓐᓂᕈᓐᓇᖃᑦᑕᕋᔭᕐᒪᑕ.  

 

ᑕᒪᓐᓇ ᐱᓕᕆᖃᑎᒌᖕᓂᖅ ᐃᑲᔪᖃᑎᒌᖕᓂᖅ ᐊᑐᕈᒪᑐᐃᓐᓇᑦᑎᐊᖅᑕᕗᑦ ᐃᑲᔪᖅᑕᐅᔪᒪᑐᐊᖅᐸᑕ ᑎᒥᐅᔪᐃᑦ 

ᓄᓇᓕᖕᓃᒃᑐᑦ ᒥᑭᓐᓂᖅᓴᐅᒐᓗᐊᕈᑎᒃ ᐃᓕᖅᑯᓯᓕᕆᔨᒃᑯᓐᓄᑦ ᐅᖃᑐᐊᕈᑎᒃ ᐃᑲᔪᖅᑕᐅᔪᓐᓇᖅᐳᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᖅ ᐃᒡᓗᓕᒑᕐᔪᒃ, ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 123 - 6(2): ᓇᐅᑦᑎᖅᓱᖅᑕᐅᓂᖓ ᐃᒻᐸᓯ ᐅᐊᔅᑦ (Embassy West) ᐃᓄᑐᖃᒃᑯᕕᒃ ᐋᑐᕚᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ (ᑐᓵᔨᑎᒍᑦ): ᐊᐱᖅᑯᑎᒐ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑖᒃᑯᐊ ᐃᓱᒫᓘᑎᖃᕐᒪᑕ ᐃᓚᒋᔭᐅᔪᐃᑦ 

ᐱᔨᑦᓯᕋᕐᓂᐅᔪᐃᑦ ᐃᓐᓇᕐᓄᑦ ᑕᐃᑲᓂ ᐃᐊᒻᐸᓯ ᕗᐊᔅᑦ ᑲᒪᒋᔭᐅᕕᐅᔪᖅ ᐋᑐᕚᒥ.  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᒫᓐᓇᒧᑦ ᖃᓄᖅ ᖃᐅᔨᒪᖕᒪᖔᑕ ᑖᒃᑯᐊ ᓄᓇᕗᑦ ᐃᓐᓇᐅᔪᐃᑦ ᑲᒪᒋᔭᐅᑦᑎᐊᕐᒪᖔᑕ 

ᐅᓗᕆᐊᓇᖏᑦᑐᒥᒃ ᐊᒻᒪ ᐃᓄᐃᑦ ᐃᓕᖅᑯᓯᖓᓂᒃ ᐅᔾᔨᕈᓱᒃᑐᒥᒃ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᕼᐅᕐᒪᑦ. ᑖᕗᖓ ᐋᑐᕚᒧᑦ 

ᐊᐅᓪᓚᐃᑕᖅᑐᒍᑦ ᐃᓄᑐᖃᕐᓂᒃ ᑲᒪᒋᔭᐅᒋᐊᖃᕐᓂᖏᑦ ᒪᓕᒃᖢᒋᑦ. ᓄᓇᕗᑦ ᐃᓗᐊᓂ ᒫᓐᓇ ᐱᑕᖃᓐᖏᒻᒪᑦ 

ᓈᒻᒪᓈᖅᓯᒪᔪᒥᒃ ᐅᕝᕙᓘᓐᓃᑦ ᐃᒡᓖᑦ ᐊᒥᕼᐆᓂᖏᓐᓂᒃ ᐊᒻᒪᓗ ᓈᒪᓈᖅᕼᐃᒪᔪᒥᒃ ᑲᒪᒋᔭᐅᒋᐊᖃᕐᓂᖏᑦ 

ᒪᓕᒃᖢᒋᑦ ᖃᓪᓗᓈᑎᑐᑦ (ᑐᓵᔨᑎᒍᑦ) ᐸᖅᑭᔭᐅᓂᖓ. 

 

(ᑐᓵᔨᑎᒎᖏᑦᑐᖅ) ᐱᑕᖃᓐᖏᓐᓂᕆᔭᐅᔪᖅ ᐋᖅᑭᒃᐸᓪᓕᐊᓂᓗᒃᑲᓗᐊᒃᑲᕗᑦ ᑲᖏᖅᖠᓂᕐᒥ ᒫᓐᓇ 

ᕼᐊᓇᔭᐅᕙᓪᓕᐊᓕᖅᑐᖅ ᐃᓄᑐᖃᐅᕼᐃᕕᒃ ᐆᒃᑑᑎᒋᑉᓗᒍ. ᑕᐃᒃᑯᐊ ᑲᒪᒋᔭᐅᓂᖏᑦ ᐃᐊᒻᐸᓯ ᕗᐊᔅᑦ-ᒥ 

ᐃᓄᑐᖃᐅᕼᐃᕝᕕᒋᔭᐅᔪᒥᒃ ᐊᑎᓕᐅᖅᕼᐃᒪᔪᑎᒍᑦ ᑳᓐᑐᕌᒃ-ᑎᒍᑦ ᐊᐅᓚᑕᐅᔪᖅ ᑕᒪᓐᓇ. ᐃᓛ ᒐᕙᒪᐅᕝᓗᑕ 

ᐊᐅᓚᓐᖏᓐᓇᑉᑎᒍ ᑕᐃᓐᓇ ᐃᓄᑐᖃᐅᕼᐃᕕᒃ ᑭᕼᐃᐊᓂ ᐱᓕᕆᖃᑎᒋᑦᑕᖅᖢᑎᒍ ᑕᐃᒃᑯᐊ ᓇᖕᒥᓂᖅ 

ᐱᓕᕆᕝᕕᖃᖅᑐᑦ ᑕᐃᑉᕼᐅᒥᖓ ᐃᓄᑐᖃᐅᕼᐃᕐᕕᐅᔪᒥᒃ ᐱᓕᕆᖃᑎᒋᑦᑕᐅᔭᖅᖢᑎᒍ ᑲᑎᖃᑎᒋᑦᑕᐅᔭᖅᖢᑎᒍᓪᓗ 

ᓈᒻᒪᒃᑲᓗᐊᕐᒪᖔᑕ ᑲᒪᒋᔭᐅᓂᖏᑦ ᐋᖅᑭᒋᐊᕈᑎᒃᕼᐊᓂᒃ ᐱᑕᖃᕆᐊᖃᕋᔭᓐᖏᒻᒪᖔᑦ ᑲᑎᖃᑎᒋᑦᑕᐅᔭᖅᑕᖅᖢᑎᒍ 

ᖃᐅᔨᕼᐊᕐᓇᖅᑎᒍᓪᓗ ᐱᓕᕆᐊᕆᑦᑕᒐᓄᑦ ᑕᒪᓐᓇ. ᒪ’ᓇ ᐅᖃᖅᑎᑦᕼᐃᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᓕᐊᕈᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑐᑭᓯᐅᒪᔭᕋ ᐋᓐᑎᐅᕆᐅᒦᓐᖔᖅᑐᖅ ᐃᖅᑲᓇᐃᔭᖅᑐᖅ 

ᐃᖅᑲᓇᐃᔮᑦ ᐃᓐᓇᕐᓂᒃ ᐊᖏᕐᕋᖃᖅᑐᓂᒃ ᑲᒪᒋᔭᖃᖅᑐᐃᑦ ᖃᐅᔨᓴᓚᐅᕐᒪᑕ ᐃᓱᒫᓘᑕᐅᔪᐃᑦ ᕿᐱᓘᑕᐅᔪᐃᑦ 

ᐃᓐᓇᐃᑦ ᑲᒪᒋᔭᐅᓂᖏᑦ ᐃᐊᒻᐸᓯ ᕗᐊᔅᑦ ᓇᔪᒐᐅᔪᒥ. ᑖᒃᑯᐊ ᑲᑐᔾᔨᖃᑎᒌᑦ ᓇᓂᓯᓚᐅᓐᖏᑦᑐᐃᑦ ᓈᒻᒪᖏᑦᑐᓂᒃ 

ᑲᒪᒋᔭᐅᓂᖏᓐᓂᒃ ᐱᔨᑦᓯᕋᕐᓂᑯᓪᓗ.  

 

ᒥᓂᔅᑕ ᓲᖅ ᑖᓐᓇ ᐊᖏᕈᑦ ᓄᓇᕗᒻᒦᓐᖔᖅᑐᒥᒃ ᖃᐅᔨᓴᕈᓐᓇᖅᑐᒥᒃ ᐃᐊᒻᐸᓯ ᕗᐊᔅᑦ-ᒥᒃ ᐱᓚᐅᓐᖏᓚᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᔅᓱᒪ ᐊᐱᖅᑯᑎᒋᔮ ᐅᕙᒍᑦ 

ᑲᒪᒋᔭᐅᕕᒋᓐᖏᓐᓇᑦᑎᒍ ᓄᓇᕗᒻᒦᑉᐸᑦ ᓄᓇᕗᒻᒥ ᑲᒪᔪᓐᓇᕋᔭᖅᑐᒍᑦ ᑭᓯᐊᓂ ᓄᓇᕗᑦ ᓯᓚᑖᓃᑦᑐᖅ ᑖᒃᑯᐊ 

ᑎᒥᖃᐅᖅᑐᐃᑦ ᐋᖅᑭᒃᓯᒪᔪᒥᒃ ᒪᓕᒐᑎᒍᑦ ᑖᒃᑯᐊ ᑎᒍᒥᐊᖅᑐᐃᑦ ᐱᔪᓐᓇᐅᑎᒥᒃ. ᑖᒃᑯᐊ ᖃᐅᔨᓴᓚᐅᖅᑐᐃᑦ 

ᐱᐊᓂᒃᓯᒪᓪᓗᑎᒃ ᐃᓚᓯᔪᓐᓇᖅᑐᖓ ᑖᒃᑯᐊ ᐱᓕᕆᖃᑎᒋᔭᕗᑦ ᐃᐊᒻᐸᓯ ᕗᐊᔅᑦ ᐊᒃᓱᐊᓗᒃ. ᑖᒃᑯᐊ ᐱᔨᑦᓯᕋᕐᓂᖓᑦ 

ᐱᐅᔪᖅ ᐃᒡᓗ ᑕᑯᓯᒪᔭᕋ ᓇᔪᒐᖅ. ᑕᑯᓯᒪᔭᕋ ᐃᓐᓇᐃᑦ ᐅᖃᖃᑎᒋᓯᒪᔭᒃᑲ ᑕᐃᑲᓃᑦᑐᐃᑦ.  

 

ᐄ, ᓈᒻᒪᓂᑦᓯᐊᖏᑦᑐᖅ ᐃᓄᐃᑦ ᓄᓇᖓᓐᓃᖏᑦᑐᖅ ᑭᓯᐊᓂ ᑕᐃᒃᑯᐊ ᐃᒡᓗ ᐊᒻᒪ ᐃᖅᑲᓇᐃᔭᖅᑎᖏᑦ 

ᑲᒪᒋᔭᖃᑦᓯᐊᖅᑐᐃᑦ ᐃᓱᒫᓘᑕᐅᔪᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᑖᒃᑯᐊ ᐱᒻᒪᕆᐅᔪᒥᒃ ᐱᓕᕆᐊᖃᖅᑐᐃᑦ 

ᑕᐃᒪᓐᓇ ᐊᓯᐊᓂᒃ  

ᐊᓯᐊᒎᕐᕕᖃᓐᖏᓐᓇᑦᑕ ᑕᐃᒪᓐᓇᐃᓕᐅᕈᓐᓇᖅᑐᓂᒃ ᑕᒪᓐᓇ ᑲᔪᓯᒃᑲᓐᓂᕐᓗᑕ ᐊᐅᓪᓛᖅᑎᑦᓯᔨᐅᔪᑦ ᑕᐃᔅᓱᒥᖓ  

ᖁᑦᑎᒃᑐᒥᒃ ᐱᔨᑦᓯᕋᕐᓂᕐᒥᒃ ᐱᓕᕆᐊᖃᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᒥᓂᔅᑕ ᐅᐱᒍᓱᒃᑐᑦ ᐃᓚᒌᑦ ᐃᓱᒫᓘᑎᖃᕐᒪᑕ 

ᖃᓄᐃᓐᖏᒃᑲᓗᐊᕐᒪᖔᑕ ᐃᓚᖏᑦ ᐅᖓᓯᒃᑐᐃᑦ ᐊᖏᕐᕋᒥᓂᒃ. ᐊᑕᐅᓯᖅ ᑕᒪᓐᓇ ᓇᓗᓇᐃᖅᑕᐅᖃᑦᑕᖅᑐᖅ 

ᓂᕿᓂᒃ ᐃᓄᐃᑦ ᓄᓇᖓᓐᓂᒃ ᑖᒃᑯᐊ ᐃᓐᓇᐃᑦ ᐃᐊᒻᐸᓯ ᕗᐊᔅᑦ-ᒥ ᓂᕆᑎᑕᐅᑦᑕᐃᓕᔪᐃᑦ. ᐃᓄᐃᑦ ᓂᕿᖏᓐᓂᒃ 

ᐃᒋᑕᐅᑐᐃᓐᓇᖃᑦᑕᖅᖢᓂ. 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐅᑭᐅᖅᑕᖅᑐᒥ ᑕᒪᓐᓇ ᓱᕈᑦᑎᕆᓂᕐᒧᑦ ᐸᓯᔭᐅᓇᔭᖅᑐᒍᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᖃᐅᔨᓴᖅᑐᐃᑦ ᐃᓐᓇᐃᑦ ᑲᒪᔪᓕᕆᔩᑦ ᖃᐅᔨᓴᖅᑎᐅᔪᓂᒃ ᑖᒃᑯᐊ 

ᐱᔾᔪᑎᒋᓗᒍ ᑕᒪᓐᓇ ᖃᓄᖅ ᐃᒻᒥᒍᑦ ᖃᐅᔨᓴᕈᓐᓇᖅᐹ ᐃᓄᐃᑦ ᓂᕿᖏᑦ ᐃᐊᒻᐸᓯ ᕗᐊᔅᑦ ᐱᔾᔪᑎᒋᓗᒍ? 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐃᓄᐃᑦ ᓂᕿᖏᑦ ᐱᔾᔪᑎᒋᓗᒋᑦ ᐅᔾᔨᕆᔭᕗᑦ 

ᐃᓐᓇᐃᑦ ᐱᔪᒪᔭᖓᑦ ᐅᕙᒍᑦ ᐃᑲᔪᖅᑐᑦᓯᐊᖅᑕᕗᑦ ᑖᒃᑯᐊ ᓇᓂᑐᐃᓐᓇᖅ ᓄᓇᕗᒻᒦᑦᑐᑦ ᐅᕝᕙᓘᓐᓃᑦ ᓯᓚᑖᓂ, 

ᐃᓐᓇᐃᑦ ᑲᒪᒋᔭᐅᔭᕆᐊᖃᖅᑕᖏᓐᓂᒃ. ᑖᓐᓇ ᐸᓯᔭᐅᔾᔪᑎᒋᔮ ᐃᓐᓇᐃᑦ ᓂᕆᑎᑕᐅᑦᓯᐊᖃᑦᑕᖏᓐᓂᖏᓐᓂᒃ ᑖᒃᑯᐊ 

ᐅᓂᒃᑳᒐᖓ ᐱᔪᒪᑦᓯᐊᕋᔭᖅᑕᕗᑦ ᑖᒃᑯᐊ ᐱᓕᕆᖃᑎᒋᔭᕗᑦ ᐱᔨᑦᓯᕋᕐᓂᕆᔭᖏᑦ ᑕᐃᑲᓂ ᐃᓐᓇᕐᓂ ᑲᒪᑎᓪᓗᒋᑦ.  

 

ᑖᒃᑯᐊ ᐅᔾᔨᕆᔭᕆᐊᖃᖅᑕᕗᑦ ᐸᓯᔭᒃᓴᓂᒃ ᑖᒃᑯᐊ ᑲᑐᔾᔨᖃᑎᒌᖑᔪᓂᒃ ᓴᓇᔪᓂᒃ ᑕᐃᑲᓂ ᐃᐊᒻᐸᓯ ᐅᐊᔅᑦ-ᒥ ᑖᒃᑯᐊ 

ᖃᐅᑕᒫᑦ ᐃᓄᒃᓯᐅᑎᓂᒃ ᓂᕆᖃᑦᑕᖅᑐᐃᑦ ᐃᖃᓗᒃᐱᒃ, ᓇᑦᓯᒥᓂᖅ, (ᑐᓵᔨᑎᒎᕈᓐᓂᖅᑐᖅ) ᑐᒃᑐ, ᒪᒃᑖᖅ 

(ᑐᓵᔨᑎᒍᑦ) ᐊᐃᕕᖅ ᐃᒍᓐᓇᐅᒻᒪᖔᖅ ᐅᕝᕙᓘᓐᓃᑦ ᓄᑖᖑᒻᒪᖔᖅ ᐊᒻᒪ ᐆᓯᒪᔪᑦ. ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᕚᒥᐅᑕᒥᒃ ᐱᓕᕆᖃᑎᖃᖅᑐᐃᑦ ᐃᓄᐃᑦ ᐃᓕᖅᑯᓯᖓᓐᓂᒃ ᐱᔾᔪᑎᖃᖅᑐᐃᑦ 

ᐊᑐᐃᓐᓇᐅᑎᑦᓯᖃᑦᑕᕐᓗᑎᒃ ᑕᓪᓕᒪᐃᑦᑕᕐᓗᒍ ᐱᓇᓱᐊᕈᓯᕐᒥ.  

 

ᓇᓗᓇᐃᕈᓐᓇᖏᑦᑕᕋ ᓱᓕ ᑭᓯᐊᓂ ᐅᖃᐅᓯᕆᔭᕋ ᑖᒃᑯᐊ ᐃᓕᑕᕆᔭᕗᑦ ᐃᓄᐃᑦ ᐃᓕᖅᑯᓯᖓᓂᒃ ᐃᓐᓇᐃᑦ 

ᑕᐃᑲᓃᑦᑐᐃᑦ ᐊᑐᐃᓐᓇᐅᓂᖅᓴᖃᕐᓗᑎᒃ ᐃᓄᐃᑦ ᐃᓕᖅᑯᓯᖓ ᐊᒻᒪ ᐅᖃᐅᓯᖓ ᐱᔾᔪᑎᒋᓗᒍ 

ᐃᖅᑲᓇᐃᔭᖅᑎᒋᔭᕗᑦ ᑕᐃᒪᐃᓐᓇᐃᓕᐅᕋᓱᒃᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ, ᒥᔅᑕ ᒪᓕᑭ. 

 

ᐊᐱᖅᑯᑦ 124 - 6(2): ᐃᒡᓗᐃᑦ ᐃᓄᑐᖃᕐᓄᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐅᓪᓗᒃᑯᑦ ᑭᒡᒐᖅᑐᖅᑕᒃᑲ ᓇᐅᔮᓂ ᓴᓪᓕᕐᒥᓗ. ᐅᖃᖅᑎᑦᑎᔩ ᐊᐱᖅᑯᑎᒋᔪᒪᔭᕋ 

ᒥᓂᔅᑕᐅᔪᒧᑦ ᐃᒡᓗᓕᕆᓂᕐᒧᑦ.  

 

ᐅᖃᖅᑎᑦᑎᔩ ᑲᑎᒪᔨᐅᖃᑎᒃᑲ ᒫᓂ ᓴᖅᑭᑦᑎᓯᓯᒪᓕᕐᒪᑕ ᐅᖃᖃᑦᑕᖅᓯᒪᓪᓗᑎᒡᓗ 

ᐃᓐᓇᐅᓯᕝᕕᒃᓴᖃᕆᐅᖃᕐᓂᖏᓐᓂᒃ ᓄᓇᓖᑦ ᑕᒪᒃᑭᕐᓗᒋᑦ ᓄᓇᕗᑦᒧᑦ. ᑕᕝᕙᓂ ᐊᕕᒃᑐᖅᓯᒪᔪᑦ ᐊᖏᓛᑦ 

ᓄᓇᓕᖕᓃᓐᓇᐅᖏᑦᑐᖅ ᐊᒻᒪᓗ ᐅᖃᖅᑎᑦᑎᔩ, ᐋᓐᓂᖃᑦᑕᕐᓂᖏᑦ ᐊᒻᒪ ᑲᒪᒋᔭᐅᔭᕆᐊᖃᕐᓂᖏᑦ ᑖᒃᑯᐊ 

ᓄᓇᓕᖕᓂ ᑕᒪᒃᑮ ᐃᓐᓇᐃᑦ ᑕᒪᕐᒥᒃ ᑕᐃᒪᐃᑦᑐᑦ ᑲᒪᒋᔭᐅᔭᕆᐊᖃᓐᖏᒻᒪᑕ ᐋᓐᓂᐊᕐᕕᖕᓂ 

ᐋᓐᓂᐊᖅᑐᓕᕆᔨᒃᑯᓐᓂᒃ. ᐃᓚᖏᑦ ᓇᖕᒥᓂᖅ ᐊᔪᖃᑦᑕᖏᒻᒪᑕ ᐱᒡᒐᓐᖏᖦᖢᑎᒃ ᐃᓚᖏᑦ ᐱᒡᒐᖅᑐᑦ ᓲᖃᐃᒻᒪ 

ᐃᓐᓇᐅᒐᒥᒃ.  

 

ᐊᒻᒪ ᐅᖃᖅᑎᑦᑎᔩ ᑖᒃᑯᐊ ᐃᓐᓇᐃᑦ ᐃᖢᐊᕆᔭᒥᓂᒃ ᐃᓅᔭᕆᐊᖃᕋᓗᐊᕐᒪᑕ ᑕᒫᓂ ᓄᓇᕗᑦᒥ. ᐃᓚᖏᓪᓗ 

ᐱᒡᒐᕐᓂᖅᓴᐅᓪᓗᑎᒡᓗ ᐃᓚᖏᓪᓗ ᐱᒡᒐᓐᖏᓐᓂᖅᓴᐅᓪᓗᑎᒃ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᓇᓕᐊᒃ ᓄᓇᓖᑦ ᐃᓐᓇᐅᓯᕝᕕᒃᑕᖃᕐᒪᖔᑦ ᑕᒪᒃᑯᓄᖓ ᐱᒡᒐᖅᑐᓄᑦ ᐊᒻᒪᓗ 

ᐱᒡᒐᓐᖏᓐᓂᖅᓴᐅᔪᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᐃᒡᓗᓕᕆᔨᕐᔪᐊᒃᑯᑎᒍᑦ ᐊᐅᓚᑦᓯᓐᖏᓐᓇᑦᑕ 

ᐃᓐᓇᐅᓯᕝᕕᖕᓂᒃ ᑭᓯᐊᓂ ᐅᖃᕈᓐᓇᖅᑐᖓ ᓄᓇᓖᑦ ᑕᒪᕐᒥᑲᓴᒃ ᐃᒡᓗᕐᔪᐊᓂᒃ ᓴᓇᕝᕕᐅᓯᒪᓕᖅᑐᑦ ᑕᒪᒃᑯᓄᖓ 

ᑐᕌᖓᔪᓂᒃ ᑕᐃᒃᑯᐊ ᓯᑕᒪᓕᐅᒐᔪᒃᑐᑦ ᐃᓐᓇᕐᓄᑦ ᑐᕌᖓᑉᓗᑎᒃ ᒪᔪᕋᐅᑎᖏᓪᓗ ᐊᒃᓴᓗᐊᓄᑦ ᐊᔭᐅᖃᑦᑕᕈᑎᓄᑦ 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕕᑐᓗᐊᓐᖏᑦᑐᓄᑦ ᐋᖅᑭᒃᓱᖅᓯᒪᑉᓗᑎᒃ. ᓄᓇᓖᑦ ᑕᒪᕐᒥᑲᓴᒃ ᑕᐃᒪᓐᓇᐃᑦᑐᓂᒃ ᐃᓪᓕᕆᔭᐅᓯᒪᓕᖅᑐᑦ ᑕᐃᒃᑯᐊ 

ᓄᓇᓖᑦ ᐃᒡᓗᓕᕆᔨᖏᑦ ᓇᓗᓇᐃᖅᓯᖃᑦᑕᕐᒪᑕ ᖃᓄᐃᑦᑐᓂᒃ ᐃᒡᓗᑖᕈᒪᖕᒪᖔᖏᑦ ᐃᒡᓗᑖᕐᕕᒃᓴᖏᑦ 

ᓇᓪᓕᕌᖓᖓᑕ, ᑕᐃᑰᓇ ᑕᒪᓐᓇ ᐱᓕᕆᐊᖑᖃᑦᑕᖅᑐᖅ ᑭᓯᐊᓂ ᐅᖃᖅᑎᑦᓯᔨ, ᐅᖃᕈᓐᖏᓚᖓ ᐅᓇ ᓄᓇᓕᒃ 

ᐃᓐᓇᐅᓯᕝᕕᒃᑕᖃᖅᐳᖅ ᐅᓇ ᐃᓐᓇᐅᓯᕝᕕᒃᑕᖃᓐᖏᓚᖅ ᑕᒪᒃᑯᐊ ᑲᒪᒋᓐᖏᓐᓇᒃᑭᑦ ᐃᒃᓯᕙᐅᑕᖅ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᐃᒪ ᐅᖃᖅᑲᐅᒐᒪ ᐃᓐᓇᐃᑦ ᐃᓚᖏᑦ ᐱᒡᒐᓐᖏᑦᑎᐊᕐᒪᑕ ᐃᓚᖏᓪᓗ 

ᐱᒡᒐᖅᖢᑎᒃ, ᑕᐃᒃᑯᐊ ᐱᒡᒐᓐᖏᓐᓂᖏᑦ ᓄᓇᓕᖕᓃᑦᑐᓐᓇᕐᒪᑕ ᐃᓐᓇᐅᓯᕝᕕᒃᑕᖃᖅᐸᑦ, ᓇᐅᔮᓂ ᐱᑕᖃᓐᖏᒻᒪᑦ 

ᖃᐅᔨᒪᔪᑎᑦ ᓇᐅᔮᓄᐊᖃᑦᑕᖅᓯᒪᒐᕕᑦ ᐊᒻᒪ ᑕᐃᒃᑯᐊ ᐅᖃᐅᓯᕆᖅᑲᐅᔭᑎᑦ ᐊᔭᐅᖅᑕᐅᑦᑕᖅᑐᐃᑦ 

ᐃᓯᕆᐊᖅᑐᕐᕕᖕᒥ ᐊᒃᓴᓗᐊᓕᖕᓅᕆᐊᓕᖕᓄᑦ ᓴᓪᓕᓃᑦᑐᖅ ᐱᑕᖃᓐᖏᖦᖢᓂ ᐃᓐᓇᐅᓯᕝᕕᒃᑕᖃᕋᓗᐊᕐᒪᑦ 

ᑕᐃᑯᓄᖓ ᐊᔭᐅᕆᐊᓕᖕᓄᑦ ᐃᓯᕐᕕᒃᑕᖃᓐᖏᖦᓗᓂ ᐊᒻᒪ ᑖᓐᓇ ᐃᖢᐊᓗᐊᓐᖑᐊᕋᔭᕐᒥJᖅ ᐃᓐᓇᐅᓯᕝᕕᐅᔪᐃᑦ 

ᖁᓕᕇᓗᐊᓐᖏᑦᑐᒦᑦᑐᓐᓇᕈᑎᒃ ᐃᓐᓇᐃᑦ ᑖᓐᓇ ᐱᒡᒐᖅᑐᓄᑦ, ᐱᒡᒐᓐᖏᑦᑑᒐᓗᐊᓄᑦ ᐊᑲᐅᓯᒋᐊᕈᑎᐅᔪᓐᓇᕐᒪᑦ 

ᓄᓇᓕᖕᓄᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᓂᒃ ᓴᖅᑭᔮᖅᑎᑦᑎᔪᓐᓇᕐᒪᖔᑦ ᐃᓐᓇᕐᓄᑦ ᐱᕚᓪᓕᐅᑎᔪᓐᓇᖅᑐᓂᒃ 

ᓄᓇᓕᖕᓂ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒡᓗ ᐊᐱᕆᒐᕕᑦ. ᑕᒪᑐᒧᖓ ᐃᒡᓗᓕᕆᔨᕐᔪᐊᒃᑯᑦ 

ᐃᓛᒃ ᐱᒡᒐᖅᑐᓄᑦ ᐃᑲᔫᑎᒃᓴᓂᒃ ᑎᒥᐅᓐᖏᒻᒪᑕ ᑕᐃᒪᓐᓇᐃᑦᑐᓕᕆᓂᕐᒥᒃ ᐃᑲᔫᑎᖃᕆᐊᖃᖅᑐᓄᑦ ᐃᓅᓯᕐᒧᑦ 

ᐱᕚᓪᓕᕈᑎᒃᓴᓄᑦ ᐱᓕᕆᕝᕕᒃᑕᖃᖅᑐᖅ, ᕿᓂᖃᑦᑕᖅᑐᑦ ᑕᐃᒪᓐᓇᐃᑦᑐᓂᒃ ᐋᓐᓂᐊᖅᑕᐃᓕᒪᔪᓕᕆᔨᒃᑯᓪᓗ 

ᐱᓕᕆᔨᖃᖅᖢᑎᒃ ᐃᑲᔪᖅᑕᐅᔭᕆᐊᖃᖅᑐᖃᕌᖓᑦ ᐱᒡᒐᖅᑐᖅᑐᖃᕌᖓᑦ ᐃᒡᓘᑉ ᐃᓗᐊᓂ ᑕᐃᒃᑯᐊ ᑕᐃᑯᖓ 

ᐃᒡᓗᒧᑦ ᐅᕐᓂᒍᑎᔪᓐᓇᖃᑦᑕᖅᑐᖅ ᕿᒥᕐᕈᓗᑎᒃ ᓇᐅᒃᑯᑦ ᑎᒍᒥᕕᒃᑕᖃᕆᐊᖃᖅᐸ ᖁᕐᕕᖏᑦ 

ᖃᓄᐃᑦᑑᔭᕆᐊᖃᖅᐸᑦ, ᐃᑭᑦᑕᖅᑐᖏᑦ ᐊᒻᒧᒋᐊᕆᐊᖃᖅᐸᑦ ᑕᒪᒃᑯᐊ ᑕᒪᒃᑯᓂᖓ ᐱᓕᕆᔪᖅᑕᖃᖃᑦᑕᖅᑐᖅ 

ᐅᕙᒍᑦ ᐃᒡᓗᓕᕆᔨᕐᔪᐊᒃᑯᑎᒍᑦ ᑕᒪᓐᓇ ᑲᒪᒋᖃᑦᑕᓐᖏᖦᖢᑎᒍᑦ ᑭᓯᐊᓂ ᐃᒡᓗᓕᕆᔨᕋᓛᒃᑯᑦ ᐱᓕᕆᔨᖏᑦ 

ᐱᓕᕆᖃᑕᐅᓕᖃᑦᑕᖅᑐᑦ ᓄᓇᓕᖕᓂ ᑕᒪᒃᑯᓂᖓ ᐋᖅᑭᒋᐊᕆᐊᖃᖅᑐᓂᒃ ᐱᓕᕆᖃᑕᐅᓕᕌᖓᑕ. 

 

ᐅᖃᖅᑎᑦᓯᔨ, ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᖕᓂ ᐃᓱᒪᓕᐅᖃᑦᑕᕐᒪᑕ ᑭᑐᑦ ᐃᒡᓗᕐᔪᐊᓄᑦ ᓇᒧᑦ 

ᐃᑎᕐᓂᐊᕐᒪᖔᑕ, ᖃᐅᔨᒪᔪᖓ ᑕᐃᒃᑯᐊ ᐃᓱᒪᓕᐅᕆᐊᖃᖃᑦᑕᕐᓂᖏᑦ ᑲᑎᒪᔨᖏᑦ ᐃᓐᓇᐃᑦ ᓯᕕᑐᓗᐊᖅᑐᓂᒃ 

ᐅᕝᕙᓘᓐᓃᑦ ᒪᔪᕋᐅᑎᖃᓗᐊᖅᑐᓄᐊᖅᑎᑦᑎᓇᓱᖃᑦᑕᓐᖏᒻᒪ ᐃᓚᖏᑦ ᓄᓇᓕᖕᓂ, ᑕᒪᓐᓇ ᐃᑲᔪᖅᑐᖅᑕᐅᒃᐸᑦ 

ᑕᒪᐃᓐᓂ ᓄᓇᓕᖕᓂ ᖁᕕᐊᓇᕋᔭᖅᑐᖅ. ᑭᓯᐊᓂᑕᖃᐃᓐᓇᓲᖑᖕᒪᑦ ᑕᒪᒃᑯᐊ ᐃᓚᖏᑦ ᓄᓇᓕᖕᓄᑦ ᑕᒪᒃᑯᐊ 

ᐃᑎᕐᕕᐅᖃᑦᑕᖅᑐᑦ ᐃᓐᓇᕐᓄᑦ ᐊᔾᔨᒌᒃᑑᖃᑦᑕᓐᖏᒻᒪᑕ ᑲᑎᒪᔨᖏᓐᓄᓪᓗ ᐊᐅᓚᑕᐅᖃᑦᑕᖅᖢᑎᒃ. 

 

ᐅᖃᕈᓐᓇᖅᐳᖓ ᐃᒪᓐᓇ ᑕᒡᕙᓂ ᐅᑭᐅᓂᒃ ᖃᐃᔪᓂ ᑕᒪᓐᓇ ᐃᓐᓇᐃᑦ ᑕᒪᕐᒥᒃ 

ᐃᓐᓇᐅᓯᕝᕕᖕᒧᐊᕆᐊᖃᓐᖏᓐᓂᖏᓐᓂᒃ ᑐᑭᓯᐅᒪᒐᑉᑎᒍᑦ ᕿᒥᕐᕈᓕᖅᑐᒍᑦ ᖃᓄᐃᑦᑐᓂᒃ ᐃᒡᓗᓂᒃ ᐃᖢᐊᕐᓂᖅᓴᓂᒃ 

ᐱᑕᖃᓐᖏᓚᖄ ᐃᓐᓇᕐᓄᑦ ᓇᔪᖅᑕᐅᔪᓐᓇᖅᑐᓂᒃ ᖃᓄᕐᓗ ᑕᐅᑦᑐᖃᕋᔭᖅᐸᑦ ᑕᒪᒃᑯᓂᖓ ᕿᒥᕐᕈᕙᓪᓕᐊᓕᖅᑐᒍᑦ 

ᒫᓐᓇ ᐱᓕᕆᖃᑎᒋᑉᓗᑎᒍᑦ ᑕᒪᒃᑯᐊ ᑎᒦᑦ ᒐᕙᒪᒃᑯᑦ ᐃᓗᐊᓃᑦᑐᑦ ᑕᒪᑐᒪ ᒥᒃᓵᓄᑦ ᕿᒥᕐᕈᕙᓪᓕᐊᑎᓪᓗᒋᑦ 

ᐃᓚᒋᐊᕐᓗᒍᓗ ᐱᓕᕆᔨᑕᖃᕐᓂᐊᓕᕐᒪᑦ ᕿᒥᕐᕈᓂᐊᖅᑐᓂᒃ ᐃᓐᓇᐃᑦ ᖃᓄᖅ ᑲᒪᒋᔭᐅᑦᓯᐊᒃᑲᓐᓂᕈᓐᓇᕐᒪᖔᑕ 

ᓄᓇᕗᒻᒥ ᓇᓗᓇᓐᖏᑦᑐᖅ ᑖᓐᓇ ᐊᐱᖅᑯᑎᒋᔭᐃᑦ ᑕᐃᒃᑯᓄᖓ ᐱᓕᕆᔨᐅᓂᐊᖅᑐᓄᑦ ᑲᒪᒋᔭᐅᑦᓯᐊᓂᐊᕐᒥᔪᖅ 

ᐅᖃᖅᑎᑦᓯᔨ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑯᑦ) ᐅᖃᖅᑎ, ᐃᓄᑐᖃᖅᐳᑦ ᓈᒻᒪᒃᑐᓂᒃ ᐃᒡᓗᖃᖅᑎᑕᐅᔭᕆᐊᖃᖅᑐᑦ. 

ᐃᓄᑐᖃᓪᓗᐊᑕᕐᓄᑦ ᐃᒡᓗᖃᖅᑎᑕᐅᒍᑎᒃ ᓄᓇᓕᓗᒃᑖᑦᑎᓐᓂ ᐃᓄᑐᖃᖅᐳᑦ 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᕐᕋᖅᓯᒪᔅᓲᔭᕐᓂᖅᓴᐅᔪᓐᓇᕋᔭᖅᑐᑦ ᐱᔪᓐᓇᕐᓂᓕᒫᕐᒥᓂ. ᒥᓂᔅᑕ ᐱᓕᕆᖃᑎᖃᕐᓂᐊᕐᓂᕋᕈᓐᓇᖅᐸ ᓄᓇᕗᒻᒥ 

ᕼᐋᒪᓚᒋᔭᐅᔪᓂᒃ ᓇᓗᓇᐃᖅᑕᐅᓂᖏᓐᓄᑦ ᐱᕕᒃᓴᐅᔪᓐᓇᕋᔭᖅᑐᐃᑦ ᓄᑖᕈᕆᖃᖅᑎᑦᑎᓂᕐᒧᑦ ᓴᓇᓂᕐᒧᓪᓘᓐᓃᑦ 

ᓄᑖᓂᒃ ᐃᓄᑐᖃᓪᓗᐊᑕᕐᓄᑦ ᐃᒡᓗᒋᔭᐅᓇᔭᖅᑐᓂᒃ ᓄᓇᕗᒻᒥ ᓄᓇᓕᓗᒃᑖᕐᓂ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᐃᓛᒃ ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᓂᖓ ᐃᓐᓇᐅᓯᕝᕕᒃᓴᓂᒃ 

ᑲᒪᔨᐅᓐᖏᒻᒪᑕ. ᑖᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑕᒪᑐᒥᖓ ᐱᓕᕆᐊᖃᕐᒪᑕ ᑕᐃᒃᑯᐊ ᐱᓕᕆᖃᑎᒋᓂᐊᖅᑕᕗᑦ 

ᓇᓗᓇᓐᖏᑦᑐᖅ ᑕᒪᑐᒪ ᒥᒃᓵᓄᑦ ᑭᓯᐊᓂ ᐃᓐᓇᐅᓯᕝᕕᓕᐅᕐᓂᐊᖅᐳᒍᑦ ᑕᒪᒃᑯᐊ ᐃᒡᓗᕕᓃᑦ ᓱᓇᕕᓃᑦ, 

ᑎᑎᕋᕐᕕᕕᓃᑦ ᐃᓐᓇᐅᓯᕝᕕᖕᒨᕐᓂᐊᓕᖅᐴᓛᖅᑎᐅᓐᖏᓐᓇᑉᑕ.  

 

ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒥᖓ ᐱᓕᕆᐊᖃᓐᖏᒻᒪᑕ ᑭᓯᐊᓂ ᐃᑲᔪᖅᑐᕐᓂᐊᖅᑐᒍᑦ ᑖᓐᓇ ᑐᕌᖅᑕᕗᑦ ᒪᓕᒃᖢᒍ 

ᐱᓕᕆᐊᕆᓂᐊᕐᓂᕋᖅᑕᕗᑦ ᑕᒡᕙᓂ ᒐᕙᒪᒃᑯᓐᓂ ᐃᓗᐊᓂ ᓇᓗᓇᐃᖅᓯᒪᑦᓯᐊᕐᒪᑕ ᑕᒪᒃᑯᐊ ᐃᓐᓇᐃᑦ ᓄᓇᕗᒻᒥ 

ᐊᖏᕐᕋᖅᓯᒪᓗᑎᒃ ᐅᑦᑐᕈᖅᓴᔭᕆᐊᖃᕐᒪᑕ.  

 

ᑕᐃᑰᓇ ᑕᒪᓐᓇ ᐱᓕᕆᐊᖑᑎᓪᓗᒍ ᐅᖃᖅᑎᑦᓯᔨ, ᐅᖃᕈᓐᓇᖅᑐᖓ ᒐᕙᒪᕗᑦ ᑕᒪᕐᒥᒃ ᑎᒦᑦ 

ᐊᕕᒃᑐᖅᓯᒪᔪᓗᒃᑖᖑᔪᑎᒍᑦ ᐱᓕᕆᖃᑎᒌᖕᓂᐊᖅᑐᒍᑦ ᑕᒪᓐᓇ ᕿᓂᑦᓯᐊᕐᓗᑎᒍᑦ ᖃᓄᖅ ᐱᕚᓪᓕᕈᓐᓇᕐᒪᖔᑦ. 

ᐃᒻᒪᖄ ᓄᑖᓂᒃ ᐅᕝᕙᓘᓐᓃᑦ ᓄᑖᓐᖑᖅᑎᕆᐊᓕᖕᓂᒃ ᑕᒪᒃᑯᓂᖓ ᑕᒪᐃᓐᓂᒃ ᕿᒥᕐᕈᕙᓪᓕᐊᓂᐊᖅᑐᒍᑦ. 

ᓇᓗᓇᓐᖏᑦᑐᖅ ᑕᐃᓐᓇ ᓴᖅᑭᑐᐊᖅᐸᑦ ᐃᓐᓇᕐᓄᑦ ᑐᕌᖅᑐᓂᒃ ᖃᓄᖅ ᐱᓕᕆᐊᖃᕐᓂᐊᕐᒪᖔᑉᑕ ᑕᐃᓐᓇ 

ᓴᖅᑭᑉᐸᑦ ᓇᓗᓇᓐᖏᑦᑐᑦ ᐊᖅᑯᑎᒋᓗᑎᒍᑦ ᑕᒪᑉᑕ ᑕᒡᕙᓂ ᒐᕙᒪᒃᑯᓐᓂᑦ ᐃᒡᓗᖏᓐᓄᑦ ᒥᐊᓂᕆᔭᐅᓂᖏᓐᓄᓪᓗ 

ᐃᓄᑐᖃᑦᑕ ᓄᓇᕗᒻᒥ ᐱᓕᕆᐊᕆᓂᐊᖅᑕᕗᑦ. ᑖᓐᓇ ᖁᓚᕐᓇᓐᖏᑦᑐᖅ ᐅᖃᖅᑎᑦᑎᔨ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᖃᕝᕕᒃ. 

 

ᐊᐱᖅᑯᑦ 125 - 6(2): ᐆᒻᒪᖅᑯᑎᓄᑦ ᐱᖁᑎᕐᔪᐊᑦ ᐊᒻᒪᓗ ᓄᓇᓕᓐᓂ ᖃᐅᒪᖅᑯᑏᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᒪᓕᒐᓕᐅᖅᑎᐅᖃᑎᒃᑲ.  

 

ᐊᐱᖅᑯᑎᒃᑲ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ. ᒥᓂᔅᑕ ᖃᐅᔨᒪᒻᒪᑦ ᓴᓂᑭᓗᐊᖅ ᓄᓇᖓ ᓇᒦᓐᓂᖓ ᐊᒻᒪᓗ 

24ᓂᒃ ᐃᑲᕐᕋᓂᒃ ᖃᐅᒪᐃᓐᓇᓲᖑᔾᔭᓐᖏᓚᖅ ᐅᑭᐅᒃᑯᓪᓗ ᑖᖏᓐᓇᓲᖑᔾᔭᓐᖏᓚᖅ. 

 

ᐅᑭᐅᖅ ᐃᒃᓯᕙᓂᖃᖅᑎᓪᓗᑕ ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑏᑦ ᐊᖏᔪᕈᑎᖃᔪᒻᒪᑕ ᐊᑭᑐᔫᑎᓄᑦ. ᑖᒃᑯᓄᖓ 

ᖁᓪᓕᒃᑯᓐᓄᑦ LEDᒃᑯᓐᓄᑦ ᖃᐅᒻᒪᖅᑯᑎᓂᒃ ᐊᖅᑯᑏᓪᓗ ᖃᐅᒻᒪᖅᑯᑎᖏᓐᓂᒃ ᐱᓕᕆᐊᖑᔪᒥᒃ. ᒥᓂᔅᑕ 

ᐅᖃᕈᓐᓇᖅᐸ ᓴᓂᑭᓗᐊᖅ ᐊᓱᐃᓪᓛᒃ 2023-24ᒧᑦ ᖃᐅᒻᒪᖅᑯᑎᖏᑦ ᓴᓇᔭᐅᓛᕐᓂᖏᓐᓂᒃ ᐊᖅᑯᑏᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ, ᖁᔭᓐᓇᒦᓪᓗ ᐊᐱᖅᑯᑎᖃᕋᕕᑦ. ᑕᑯᑉᓗᒋᑦ 

ᐅᓪᓗᖅᓯᐅᑎᑦ, ᐄ, ᓴᓂᑭᓗᐊᖅ ᓈᒻᒪᓈᑦᓯᐊᖅᑐᖅ 2023-24ᒧᑦ ᓄᓇᓂᒥ ᖃᐅᒻᒪᖅᑯᑏᑦ LED 

ᐊᓯᔾᔨᖅᑕᐅᓛᕐᓂᐊᖅᓯᒪᒻᒪᑕ ᐋᖅᑭᓱᑦᑕᐅᓛᕐᓂᐊᓯᒪᒻᒪᑕ ᓴᓂᑭᓗᐊᕐᒥ, ᑭᖑᕝᕕᖅᑕᐅᓕᕈᑎᒃ 

ᖃᐅᒻᒪᖅᑯᑎᐅᕙᒌᖅᑐᑦ.  

 

ᑐᑭᓯᑦᓯᐊᕐᓂᐊᕐᒪᑕ ᐊᑕᐅᓯᐅᓐᖏᑦᑐᑦ 53 ᖃᐅᒻᒪᖅᑯᑏᑦ ᐊᓯᔾᔨᖅᑕᐅᓛᖅᑐᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ. 

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᒃ ᑐᓴᖅᑎᑦᓯᒋᐊᕋᕕᑦ ᒥᓂᔅᑕ. ᓂᕆᐅᑦᑎᐊᖅᐳᖓ 

ᒥᓂᔅᑕᒥᒃ ᓴᓂᑭᓗᐊᕐᒨᓛᕐᓂᖓᓂᒃ ᐃᑲᓂᑦᓯᐊᑯᓘᒐᓗᐊᖅ.  

 

ᑕᐃᒪ ᐅᓐᓄᒃᑯᑦ ᐅᓪᓗᒃᑯᑦ ᖃᐅᒻᒪᖅᑯᑎᖃᑦᓯᐊᕋᓗᐊᕐᒪᖔᑦ ᑕᑯᑦᓯᐊᓛᕐᒪᑦ ᓄᓇᓕᒻᒥ ᒥᑦᑕᕐᕕᒻᒧᑦ 

ᐊᑦᑕᓇᖅᓯᒍᓐᓇᕐᒪᑦ ᓄᓇᓕᒻᒥ ᐊᒻᒪᓗ ᐃᓚᖏᑦ ᖃᐅᒻᒪᖅᑯᑎᖃᐅᓗᐊᓐᖏᖦᖢᑎᒃ ᐊᖅᑯᑏᑦ. ᒥᓂᔅᑕ ᐅᖃᕈᓐᓇᖅᐸ 

ᐱᐅᓯᐅᕙᑦᑐᒥᒃ ᑐᑦᓯᕋᕈᓐᓇᖁᓪᓗᒋᑦ ᓴᓂᑭᓗᐊᕐᒥᐅᑦ ᓄᑖᓂᒃ ᖃᐅᒻᒪᖅᑯᑎᖃᕐᕕᐅᔪᓐᓇᖅᑐᓂᒃ? ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᓪᓗ. ᖁᓪᓕᒃᑯᑦ 

ᐱᓕᕆᖃᑎᖃᑦᓯᐊᑦᓴᐃᓐᓇᕋᓱᑉᐸᑉᐳᒍᑦ ᕼᐋᒪᓚᓕᒫᓂᒃ. ᕼᐋᒪᓚᒃᑯᑦ ᑭᓐᖑᖅᑕᖏᓐᓂᒃ ᑐᒃᓯᕋᐅᑎᖏᓐᓂᒃ. ᓇᒻᒥᓂᖅ 

ᑐᒃᓯᕋᕈᓐᓇᖅᓱᑎᒃ ᖁᓪᓕᒃᑯᓐᓄᑦ ᖃᐅᒻᒪᖅᑯᑎᖃᒃᑲᓐᓂᖁᔨᒍᑎᒃ ᓇᒥ. ᐃᓐᓇ ᕿᓚᒥᒃᑯᑦ ᑲᒪᒋᔭᐅᔪᓐᓇᓲᖑᓐᖏᒻᒪᑦ.  

 

ᐱᐅᖅᓱᐊᕋᓱᑉᐸᒻᒥᒐᑦᑕ ᑮᓇᐅᔭᓂᒃ ᐊᑲᐅᓈᕋᓱᒃᖢᑕᓗ ᐅᒥᐊᕐᔪᐊᖃᕐᓇᖅᓯᒑᖓᑦ ᑎᑭᑎᑦᓯᒋᐊᖅᓱᑕ ᐊᑭᑭᓐᓂᖅᓴᒃᑯᑦ 

ᑐᑦᓯᕋᕈᑎᒃ ᕼᐋᒪᓚᒃᑯᑦ ᑐᓴᖅᑎᑦᓯᓵᓕᖃᑦᑕᕈᑎᒃ ᑕᕝᕘᓇ ᕼᐋᒪᓚᒃᑯᑦ ᑲᑎᒪᔨᖏᓐᓂᒃ ᐅᖃᖃᑎᖃᕋᔭᖅᐸᑦ ᑕᒪᑐᒪ 

ᒥᒃᓵᓄᑦ ᖁᓪᓕᒃᑯᑦ ᐅᖃᓗᒡᕕᐅᒐᔭᕐᒪᑕ. ᑕᒪᒃᑯᐊ ᖃᐅᒻᒪᖅᑯᑏᑦ ᖃᐅᒪᓂᖅᓴᐅᔪᖅ ᐋᖅᑭᒃᑕᐅᒐᔭᖁᑉᓗᒋᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᒥᓂᔅᑕ ᖃᐅᔨᒪᒻᒪᑦ ᖁᓪᓕᒃᑯᑦ ᒫᓐᓇᓵᖅ 

ᐊᕐᕌᒍᑕᒫᖅᓯᐅᑎᖏᓐᓂᒃ ᐱᔭᕇᖅᓯᒪᔪᑦ ᐅᐊᐃᔭᒨᓕᖓᔪᒧᑦ ᓴᓂᑭᓗᐊᕐᒥ ᐱᔭᕆᐊᖃᖅᓯᒪᔪᑦ ᐱᐊᓂᒃᓯᒪᔪᑦ ᐊᒻᒪᓗ 

ᖃᐅᓱᐃᑦᑐᒥ ᑎᑎᕋᖅᓯᒪᓂᖏᑦ ᓴᓇᓯᒪᔭᖏᑕ ᖁᓪᓕᒃᑯᑦ ᓄᑖᓂᓪᓗ ᐸᕐᓇᐅᑎᓕᐅᕋᔭᕐᓗᑎᒃ ᐅᐊᐃᔭᓕᕆᔾᔪᓯᐅᔪᓂᒃ 

ᐃᑯᒻᒪᖅᑯᑎᓯᐅᑎᓄᑦ ᑕᒪᒃᑯᐊ ᐱᒻᒪᕆᐅᒻᒪᑕ ᓴᓇᔪᖃᓕᖅᐸᑦ ᐃᑯᒻᒪᖅᑯᑎᖃᕐᕕᒻᒥ.  

 

ᒥᓂᔅᑕ ᐅᖃᕈᓐᓇᖅᐸ ᖁᓪᓕᒃᑯᑦ ᐸᕐᓇᐅᑎᖏᑦ ᑕᒪᒃᑯᐊ ᓯᐊᒻᒪᒍᑎᐅᔪᓄᑦ ᐅᐊᐃᔭᐃᑦ ᐃᑯᒻᒪᖁᑎᓯᐅᑎᓄᑦ 

ᑲᔪᓯᓛᕐᓂᖓᓂᒃ ᓴᓂᑭᓗᐊᕐᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ, ᖁᔭᓐᓇᒦᓪᓗ. ᖁᓪᓕᒃᑯᑦ ᓇᐅᑦᓯᖅᑐᖅᐸᒻᒪᑕ 

ᖃᓄᑎᒋ ᓄᑭᓕᐅᑦᓴᕆᐊᖃᖅᐸᒻᒪᖔᑕ ᐃᑯᒻᒪᖅᑯᑎᖃᕐᕕᒻᒥ ᑕᒪᓐᓇ ᐸᕐᓇᐅᑎᒧᓪᓗ ᐃᓚᓕᐅᖅᑕᐅᕙᒻᒪᑦ 

ᑮᓇᐅᔭᖅᑐᕈᑎᑦᓴᐃᓪᓗ ᐸᕐᓇᐅᑕᐅᓕᖅᓱᑎᒃ ᕼᐋᒪᓚᒃᑯᓪᓗ ᐃᒪᐃᖁᔨᓐᓂᕈᑎᒃ ᐱᕙᓪᓕᐊᑎᑦᓯᒋᐊᕈᓐᓇᕐᒥᔪᑦ 

ᐃᑲᔪᖅᑐᐃᓂᕐᒥᒍᑦᑕᐅᖅ ᓄᓇᓕᒻᒥᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓅᓚᐅᓐᖏᓐᓂᓐᓂᑦ ᒪᓕᒐᓕᐅᖅᑎᓄᑦ ᐊᐱᖅᓱᕋᐃᒍᑦᓯ ᒪᓕᒐᓕᐅᖅᑏᑦ, 

ᐅᖃᖃᑦᑕᓐᖏᓪᓗᑎᒃ ᒥᓂᔅᑕᒧᑦ “ᐃᒡᕕᑦ,” ᒥᓂᔅᑕᓚᑐᐃᓐᓇᕐᓂᖅᓴᐅᓗᓯ, ᒥᓂᔅᑕᒧᓪᓘᓐᓃᓛᖃᑦᑕᕐᓗᓯ. 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 126 - 6(2): Hᐋᒻᒪᓚᒃᑯᓐᓄᑦ ᒐᕙᒪᓕᕆᓂᖅ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᐊᐱᖅᑯᑎᒐ ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᓯᖅᑐᓕᕆᔨᒃᑯᓐᓄᑦ. 

ᐅᖃᐅᓯᖃᖅᑐᖅ ᓄᓇᓕᓐᓂ ᒐᕙᒪᓕᕆᓂᖅ.  

 

ᒥᓂᔅᑕ ᖃᐅᔨᒪᒻᒪᑦ ᒥᑦᑎᒪᑕᓕᒻᒥ ᐊᖑᓇᓱᒃᑐᓕᕆᔨᒃᑯᖏᑦ ᐱᒋᐊᖅᑎᑦᓯᕋᑖᓚᐅᕐᒪᑕ ᐱᐅᓯᐅᕙᑦᑐᒥᒃ 

ᐱᓂᐊᕐᓂᕆᓚᐅᖅᑕᖏᑕ ᕼᐋᒪᓚᒃᑯᑦ ᑲᑎᒪᔨᖏᑕ, ᓄᓘᔮᑦ ᐱᔾᔪᑎᒋᑉᓗᒍ. 

ᐅᖃᖅᑎᑦᓯᔨ, ᐃᒫᒃ ᖃᐅᔨᒪᔭᐅᑦᓯᐊᕐᒪᑦ ᐊᑭᕋᖅᑑᑎᓂᖏᑕ ᑲᑎᒪᔩᑦ ᑕᒪᑐᒪ ᐱᓪᓗᒍ.  

 

ᐅᖃᖅᑎᑦᓯᔨ, ᐃᓕᑕᕆᓪᓗᒍ ᑕᒪᓐᓇ ᐱᒻᒪᕆᐅᒻᒪᑦ ᑭᓯᐊᓂ ᑎᑭᓯᐅᒪᑦᓯᐊᕆᐊᖃᕐᒪᑕ ᓄᓇᖃᖅᑐᑦ 

ᖃᓄᐃᑦᑐᖃᕐᓂᖓᓂᒃ.  

 

ᒥᓂᔅᑕ ᖃᐅᔨᒪᒻᒪᑦ ᓄᓇᕗᒻᒥ ᕼᐋᒪᓚᓕᕆᓂᕐᒧᑦ ᐱᖁᔭᖅ ᐱᔪᓐᓇᕐᓂᖃᖅᑎᑦᓯᒻᒪᑦ ᓴᓐᖏᓂᖃᖅᑎᑦᓯᓪᓗᓂᓗ 

ᕼᐋᒪᓚᒃᑯᑦ ᑲᑎᒪᔨᖏᓐᓂᒃ.  

 

ᒥᓂᔅᑕ ᓇᓗᓇᐃᕆᔪᓐᓇᖅᐸ ᖃᓄᖅ ᑲᑎᒪᔩᑦ ᓴᓐᖏᓂᖃᕈᓐᓇᕐᒪᖔᑕ. ᑲᑎᒪᔨᐅᖃᑎᒥᓂᒃ ᐅᑉᐱᕈᓱᒃᑯᑎᒃ ᑭᓇ 

ᓴᓐᖏᓂᕐᒥᓂᒃ ᐊᕗᖓᐅᔾᔨᓗᐊᕐᓂᕈᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᓯᖅᑐᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᓪᓗ ᐊᐱᖅᑯᑎᒋᔮᓄᑦ. 

ᐅᖃᖅᑎᑦᓯᔨ, ᕼᐋᒪᓚᑦ ᑲᑎᒪᔩᑦ ᑭᐅᔭᕆᐊᖃᕐᒥᒻᒪᑕ ᕼᐊᒪᓚᒃᑯᑦ ᐱᖁᔭᖓᑕ ᐊᑖᒍᑦ ᐃᓱᒫᓘᑎᖃᖅᑐᖃᖅᐸᑦ 

ᑲᑎᒪᔨᖏᓐᓂᒃ ᐱᐅᓯᐅᔪᕕᓂᕐᒥᓪᓘᕝᕙ ᐅᕝᕙᓗ ᐱᔪᓐᓇᕐᓂᖃᓐᖏᓪᓗᑎᒃ ᐃᓂᖅᑎᕆᔪᓐᓇᕐᒪᑕ ᑲᑎᒪᔨᐅᖃᑎᒥᓂᒃ 

ᒪᓕᒐᖅᑎᒍᑦ. ᑖᒃᑯᐊ ᑐᓐᖓᕕᖃᑦᑎᐊᕈᑎᒃ ᑕᐃᒪᐃᑦᑐᓐᓇᖅᑐᑦ, ᑕᐃᒪᐃᑦᑑᓚᖓᖦᖤᖅᐳᖅ ᑐᑭᓯᐅᒪᔭᒃᑯᓪᓕ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᒥᓂᔅᑕ ᔪᐊᓇᓯᓗ. ᒪᓕᒐᓕᐅᖅᑎᐅᓪᓗᓂ ᒪᓕᒐᓕᐅᕐᕕᒻᒥ 

ᐅᑉᐱᕆᒐᒃᑯ ᓂᕈᐊᖅᑕᐅᓯᒪᔪᑦ ᑲᑎᒪᔩᑦ ᐱᓕᕆᔪᑦᓴᐅᒻᒪᑕ ᐱᔪᓐᓇᕐᓂᓕᒫᕐᒥᒍᑦ.  

 

191.1 ᓈᓴᐅᑎᒦᑦᑐᖅ ᓄᓇᕗᒻᒥ ᕼᐋᒪᓚᒧᑦ ᒪᓕᒐᖅ ᒥᓂᔅᑕᒥᒃ ᐱᔪᓐᓇᕐᓂᖃᖅᑎᑦᓯᒻᒪᑦ ᐃᒫᒃ ᓄᓇᓕᓐᓂ 

ᑎᒥᖁᑎᖓᓂᒃ ᖃᐅᔨᓴᕐᓗᓂᐅᒃ ᑭᑐᑦ ᐱᔾᔪᑕᐅᔪᑦ ᒪᓕᒡᓗᒋᑦ. ᒥᓂᔅᑕ ᐅᖃᕆᓪᓚᕈᓐᓇᖅᐸᑦ ᖃᓄᐃᒍᑕᐅᔪᓐᓇᖅᑐᑦ 

ᐃᒪᐃᒍᑎᒋᓯᔪᓐᓇᕋᔭᖅᐸᖏᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑐᓕᕆᔨᒃᑯᑦ ᒥᓂᔅᑕᖓᑦ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒥᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᐊᖏᖃᑎᒋᑦᓯᐊᖅᐸᕋ 

ᒪᓕᒐᓕᐅᖅᑎ. ᓄᓇᓕᓐᓂ ᑐᓐᖓᔪᑦ ᓄᓇᓕᒻᒧᑦ ᑐᓐᖓᒻᒪᑕ ᐅᕙᒍᓪᓗ ᒐᕙᒪᒃᑯᑦ ᓇᖑᓗᐃᒋᐊᖃᓐᖏᓐᓇᑦᑕ 

ᐃᓱᒪᓕᐅᕈᑕᐅᔪᓂᒃ ᕼᐋᒪᓚᒃᑯᓐᓄᑦ ᑕᕝᕘᓇ.  

 

ᐅᖃᕈᓐᓇᖅᐳᖓ ᒥᓂᔅᑕᐅᑉ ᐱᔪᓐᓇᕐᓂᕆᔭᖓ ᓇᐅᑦᓯᖅᑐᖁᔭᐅᓯᒍᓐᓇᕐᒪᑦ ᕼᐋᒪᓚᐅᔪᒥᒃ. ᑮᓇᐅᔭᒥᒃ 

ᐊᑐᕐᓂᓗᓐᓂᕈᑎᒃ ᐅᕝᕙᓘᓐᓃᑦ ᕼᐋᒪᓚᒃᑯᑦ ᐊᐅᓚᑦᓯᐊᓐᖏᒃᑯᑎᒃ ᐱᓕᕆᓐᖏᒃᑯᑎᒃ ᐱᓕᕆᔭᕆᐊᖃᖅᑕᒥᓂᒃ 

ᐊᑖᒍᑦ ᒪᓕᒐᐃᑦ ᖃᐅᔨᒪᔭᒃᑯᓪᓕ ᑖᓐᓇ ᐊᑐᖅᑕᐅᒐᔪᐃᑦᑑᒻᒪᑦ ᐱᔪᓐᓇᐅᑎᐅᔪᖅ ᒥᓂᔅᑕᒧᑦ. ᐊᑐᖅᑕᐅᒐᔪᐃᑦᑑᒻᒪᑦ 

ᑕᐃᒪᐃᒻᒪᑦ ᐸᕐᓇᔅᓯᒪᓐᖏᓚᖓ ᐊᑐᕋᔭᕆᐊᒥᒃ.  

 

ᑭᓯᐊᓂᑦᑕᐅᖅ ᐅᖃᕈᒪᕗᖓ ᒥᓂᔅᑕᐅᑉᓗᖓ ᐊᖏᖅᓯᒪᕗᖓ ᐃᓗᖏᖅᓱᖅᓱᖓᓗ ᕼᐋᒪᓚᒃᑯᑦ 

ᐃᓱᒪᓕᐅᖅᐸᓐᓂᖏᓐᓂᒃ ᐱᔪᓐᓇᕐᓂᓐᓂᓕᒫᒥᒍᑦ ᐱᔪᓐᓇᐅᑎᒥᒍᓪᓗ ᐊᒻᒪᓗ ᐅᖃᐅᓯᖏᑦ ᑭᓱᑦ ᐱᔾᔪᑎᐅᔪᑦ 

ᑲᒪᒋᓗᒋᑦ ᐱᓕᕆᖃᑎᒋᓂᐊᖅᐸᕗᑦ ᐊᑐᑦᓴᐃᓐᓇᒋᐊᑐᖏᖅᑰᕐᒪᑦ ᐱᖁᔭᖅ. ᑕᒪᓐᓇ ᓇᐅᑦᓯᖅᑐᕐᓂᑦ ᓄᓇᓕᒻᒥ 

ᕼᐋᒪᓚᐅᔪᒥᒃ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒃ ᒥᓂᔅᑕ ᔪᐊᓇᓯ. (ᑐᓵᔨᑎᒍᑦ) ᐅᖃᖅᑎ, ᓂᕈᐊᖅᑕᐅᒐᒪ 

ᒪᓕᒐᓕᐅᕐᕕᒻᒧᑦ ᐱᑎᑕᐅᓚᐅᖅᓯᒪᒐᒪ, ᐃᓛᒃ ᐃᓕᓐᓂᐊᖅᑎᑕᐅᑦᑎᐊᓪᓚᕆᓚᐅᖅᓯᒪᒐᑦᑕ ᐱᔪᓐᓇᐅᑎᕆᔭᖏᓐᓂᒃ 

ᐆᒪ ᒪᓕᒐᓕᐅᕐᕕᐅᑉ ᐊᒻᒪᑦᑕᐅᖅ ᐱᓕᕆᓂᕆᒋᐊᓕᖏᓐᓂᒃ ᒪᓕᒐᓕᐅᖅᑏᑦ. ᖁᔭᓐᓇᒦᖅᑲᕋ ᐊᓪᓚᕝᕕᓯ 

ᑕᐃᒪᐃᓕᐅᑦᑎᐊᖅᑎᑦᑎᔪᒻᒪᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᕕᖓ ᐱᓕᕆᖃᑎᖃᖅᐸᒻᒪᖔᑦ ᕼᐋᒪᓚᒃᑯᓐᓂᒃ, ᕼᐋᒪᓚᐅᔪᓂᒃ 

ᑲᑎᒪᔨᐅᓂᕐᒧᑦ ᐃᓕᓴᑎᑦᑎᓪᓗᑎᒃ ᓂᕈᐊᖅᑕᐅᕋᑖᒥᓂᐅᔪᓂᒃ ᕼᐋᒪᓚᒃᑯᓐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒥᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒃᑲᓂᕐᖓᑦ. ᐃᖅᑲᐅᒪᔪᖓ ᐃᓕᓐᓂᐊᖅᑎᑕᐅᓚᐅᖅᓯᒪᒻᒥᒐᒪᑦᑕᐅᖅ ᓂᕈᐊᖅᑕᐅᒋᐅᕋᒪ 

ᐊᑑᑎᖃᓪᓚᕆᓚᐅᖅᓯᒪᒻᒪᑕ.  

 

ᐱᓕᕆᕕᒐ ᐅᖃᖅᑎ, ᐱᓕᕆᕕᕗᑦ ᐃᓕᓴᑎᑦᑎᖃᑦᑕᖅᑐᐃᑦ ᓂᕈᐊᖅᑕᐅᕋᑖᒥᓂᐅᔪᓂᒃ ᕼᐋᒪᓚᒃᑯᓐᓄᑦ 

ᑲᑎᒪᔨᐅᓂᐊᓕᖅᑐᓂᒃ ᑐᑭᓯᑦᑎᐊᖅᑎᑕᐅᒐᓱᑦᑐᑎᒃ ᑭᓱᓕᕆᔨᐅᔭᕆᐊᖃᕐᓂᐊᕐᒪᖔᑕ, ᑭᓱᓂᒃ 

ᑲᒪᖃᑦᑕᕆᐊᖃᕐᓂᐊᕐᒪᖔᑕ.  

 

ᐃᓚᖃᕐᒥᔪᖅ ᕼᐋᒪᓚᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᕼᐋᒪᓚᒃᑯᓐᓂ ᐃᓕᓴᐃᔩᑦ ᐱᓕᕆᖃᑎᒋᕙᑦᑕᕗᑦ 

ᐃᓕᓐᓂᐊᑎᑦᑎᖃᑦᑕᖅᑐᑎᒃ ᐊᒻᒪ ᖃᐅᔨᒪᔪᖓ ᒥᑦᑎᒪᑕᓕᒻᒥ ᐃᓕᓐᓂᐊᖅᑎᑕᐅᔪᒻᒪᑕ ᕕᕗᐊᓕ 2020-ᑎᐅᑎᓪᓗᒍ 

ᓄᕙᓐᓇᕐᔪᐊᖅᑕᖃᓕᖅᑎᓪᓗᒍ. ᖃᐅᔨᒪᔪᖓᑦᑕᐅᖅ ᒫᓐᓇᕈᓗᒃ ᐃᓕᓐᓂᐊᖅᑎᑕᐅᒃᑲᓐᓂᓛᕐᒥᒻᒪᑕᑦᑕᐅᖅ. 

ᐃᓛᒃ, ᑐᔅᓯᕋᖃᑦᑕᕈᓐᓇᕐᖓᑕ ᐃᓕᓐᓂᐊᖅᑎᑕᐅᒍᒪᓗᑎᒃ. ᑲᔪᖏᖅᓴᖃᒃᑲ ᕼᐊᒻᓚᐃᑦ, ᕼᐊᒻᓚᒃᑯᓐᓄᑦ ᑲᑎᒪᔩᑦ 

ᑐᔅᓯᕋᖃᑦᑕᖁᓪᓗᒋᑦ ᑐᔅᓯᕋᕆᐊᖃᓕᕋᐃᑉᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 127 - 6(2): ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᖏᑦ ᐃᓕᓐᓂᐊᕐᕕᓐᓂ ᐊᓄᕌᖅᑎᑦᑎᔾᔪᑎᓄᑦ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓗᒃᑰᑦᓯᐊᐸᑦᓯ.  

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐊᐱᖅᓱᕈᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕᐅᑉ ᐅᑲᐅᓯᕆᖅᑲᐅᔭᖓᑕ 

ᒥᔅᓵᓄᑦ, ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕆᔭᒥᓂᖏᓐᓂᒃ, ᐅᖃᖅᑏ. ᐅᖃᖅᑏ, ᐅᖃᓕᒫᕐᓗᒋᑦ.  

 

“ᐅᖃᖅᑏ, ᖁᕕᐊᓱᑉᐳᖓ ᑐᓴᖅᑎᑦᑎᒋᐊᑦᓴᖅ ᓄᓇᕗᑦ ᒐᕙᒪᒃᑯᑦ ᐱᕋᑖᓚᐅᕐᖓᑕ $4.5 ᒥᓕᐊᓐᓂᒃ 

ᒐᕙᒪᑐᖃᒃᑯᓐᓂᒃ, ᐳᔪᕈᔫᔾᔭᐃᒃᑯᑎᖏᓐᓂᒃ ᓴᓂᐅᔾᔭᐃᒃᑯᑎᖏᓐᓂᒃ ᐊᓯᔾᔩᒍᑕᐅᓂᐊᖅᑐᓂᒃ ᐃᓕᓐᓂᐊᕐᕕᓕᒫᓂᒃ 

ᓄᓇᕗᒥ.”  

 

ᓄᕙᓐᓇᕐᔪᐊᕐᖑᓇ, ᒥᓂᔅᑐ ᐊᐱᕆᒍᒪᔭᕋ ᒪᕐᕈᐸᓘᓐᓂᒃ ᐊᕐᕌᒎᓐᓂᒃ ᓄᕙᓐᓇᕐᔪᐊᖅᑕᖃᓕᕐᖓ ᐊᒻᒪᑦᑕᐅᖅ ᐳᕙᒃᑯᑦ 

ᐋᓐᓂᐊᓕᖃᑦᑕᖅᓱᑎᒃ, ᐊᑯᓂᐊᓗᒃ ᑕᐃᒪᐃᓯᒪᒻᒪᑕ ᓄᓇᕘᒥ. ᖃᓄᑎᒋ ᖃᓂᒌᑦᑎᒋᔪᓂᒃ ᑕᒪᒃᑯᐊ ᐃᓕᓴᕖᑦ 

ᐃᓗᐊᓂ ᓯᓚᖓᑕ ᓴᓂᐅᔾᔭᐃᒃᑯᑎᖓ ᐊᓯᓂᑦᑕᐅᖃᑦᑕᖅᑲᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. 

ᑕᒪᒃᑯᐊ ᐃᓕᓴᕕᐅ ᐃᓗᐊᓂ ᐊᓄᕌᕈᑎᖏᑦ ᓄᑖᕈᕆᐊᖃᓕᕋᐃᒻᒪᑕ ᓄᑖᕈᕆᐊᓲᕗᑦ. ᑮᓇᐅᔭᓂᒃ ᑐᔅᓯᕋᓲᖑᔪᒍᑦ 

ᓴᓇᒋᐊᖅᓯᖃᑦᑕᕈᑎᔅᓴᓂᒃ, ᐱᓕᕆᐊᕆᖃᑦᑕᕈᓐᓇᕐᓂᐊᕋᑦᑎᒍ ᐊᓯᓂᖃᑦᑕᕐᓗᒋᑦ ᓴᓗᒻᒪᖅᓴᖃᑦᑕᕐᓗᒋᓪᓗ 

ᐊᓄᕌᕈᑎᖏᑦ ᐃᓕᓴᕕᐅᑉ ᐃᓗᐊᓂ.  

 

ᑮᓇᐅᔭᖁᑎᑦᑕ ᐊᑐᕈᒫᕐᓂᐊᖅᑐᖁᑎᑦᑕ ᐃᓚᒋᖃᑦᑕᖅᑕᖓ. ᐱᓕᕆᐊᕇᓐᓇᕆᐊᖃᕋᑦᑎᒍ ᐊᑕᐅᑦᑎᒃᑯᐊᓗᒃ 

ᐱᓕᕆᐊᕆᒍᓐᓇᐸᖏᒻᒥᔭᕋᓗᐊᕗᑦ, ᑕᒃᑯᐊ ᑮᓇᐅᔭᑦ ᒐᕙᒪᑐᖃᒃᑯᓐᓂᒃ ᐱᓯᒪᔭᕗᑦ, 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

26 

ᑕᐃᒪᐃᓕᐅᖅᑎᑦᑎᒍᓐᓇᓂᐊᖅᑑᓂᖏᓐᓄᑦ. ᐊᕐᕌᒍᑕᒫᑦ ᑭᓯᐊᓂ ᑮᓇᐅᔭᓂᒃ ᑐᔅᓯᕋᕈᑎᒋᒋᐊᖃᑦᑕᓲᕆᒐᑦᑎᒍ 

ᐊᑕᐅᑦᑎᒃᑯᐊᓗᒃ ᐱᓕᕆᐊᕆᒍᓐᓇᓲᕆᕙᖏᒃᑲᓗᐊᕋᑦᑎᒍ. ᖃᓄᑎᒋᓕ ᖃᓂᒌᑦᑕᖅᑎᒋᔪᓂᒃ ᐊᓯᓂᑦᑕᐅᕙᒻᒪᖔᑕ, 

ᖃᐅᔨᒋᐊᓚᐅᕐᓗᒍ ᑭᐅᔪᓐᓇᓛᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᖏᓐᓂᒃ ᐋᖅᑭᑦᑎᕆᖃᑦᑕᕐᓯᒪᔪᔅᓴᐅᔪᓯ ᐃᓕᓴᕕᐅᑉ 

ᐃᓗᐊ ᐊᓂᖅᓵᑐᕐᕕᒋᒋᐊᖓ ᐊᑦᑕᓇᕐᓂᐊᖏᒃᑲᓗᐊᕐᒪᖔᖅ ᖃᐅᔨᒪᒐᓱᐊᖏᓐᓇᕆᐊᖃᕐᖓᑕ. ᒥᓂᔅᑕᐅᑉ 

ᖃᐃᓛᖅᑕᖓ ᓂᕆᐅᕆᑐᐃᓐᓇᕐᓂᐊᓕᖅᑲᕋ, ᖃᓄᑎᒋ ᖃᓂᒌᑦᑕᖅᑎᒋᔪᓂᒃ ᓴᓂᐅᔾᔭᐃᒃᑯᑎᖏᑦ 

ᐊᓯᓐᓂᑦᑕᐅᕙᒻᒪᖔᑕ. 

 

ᑕᐃᒪᓕ ᖃᖓ ᑭᖑᓪᓕᖅᐹᒥᒃ ᐃᓕᓴᕖᑦ ᐊᕐᕕᐊᕐᒥ ᐊᓯᓂᑦᑕᐅᓂᖅᑲᑦ ᓴᓂᐅᔾᔭᐃᒃᑯᑎᖏᑦ ᐊᓄᕌᕈᑎᖏᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᑖᓐᓱᒪ, ᑖᓐᓇ ᑎᒍᑐᐃᓐᓇᑲᐃᓐᓇᕈᒪᔭᕋ 

ᑭᐅᓛᑐᐃᓐᓇᕐᓗᒍ ᐊᐱᖅᑯᑏᑦ. ᖁᐊᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎ ᑎᒍᔭᐅᑐᐃᓐᓇᑲᐃᓐᓇᕐᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ 

ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 128 - 6(2): ᖃᖓᑕᓲᒃᑯᕕᓐᓂ ᐱᖁᑎᕐᔪᐊᑦ (ᕿᓕᖅᑎ) 

 

ᕿᓕᖅᑎ: ᐊᓕᐊᓇᐃᑦ. ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᖁᔭᓐᓇᒦᖅᑲᔅᓯ. ᐋᓯᓪᓕ ᑭᒡᒐᑐᖅᑕᑎᓐᓄᑦ ᓂᓪᓕᐊᒐᑦᑕ 

ᓄᓇᓕᕗᑦ ᐱᔾᔪᑎᒋᓪᓗᒍ, ᓇᖏᖅᓯᔾᔪᑎᖃᖃᑦᑕᕋᑦᑕ ᐃᓕᔅᓯᓐᓄᑦ ᑭᒡᒐᑐᕐᓂᕗᑦ ᐱᔾᔪᑎᒋᓪᓗᒍ ᓄᓇᕘᒥ, ᑕᐃᒫᒃ 

ᑭᓯᐊᓂᐅᓪᓗᓂᓗᓂᓗ. 

 

ᑕᐃᒪᓕ ᑖᓐᓇ, ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᓪᓗᒍ (ᑐᓵᔨᒃᑰᓕᖅᑐᖅ) ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓄᑦ, ᐱᔾᔪᑎᖃᖅᑐᖅ ᖃᖓᑕᓲᒃᑯᕕᐅᑉ ᐃᓪᓗᕈᓘᔭᖏᓐᓂᒃ, ᐱᖁᑎᕈᓘᔭᖏᓐᓂᒃ 

ᐅᖅᑯᕐᒥᐅᓂᒃ ᓂᕈᐊᖅᑕᐅᓯᒪᕕᖕᓂ. 

 

(ᑐᓵᔨᒃᑰᕈᓐᓃᖅᑐᖅ) ᐋᓯᑦ ᕿᓄᔾᔪᑎᓐᓂᒃ ᓇᖏᖅᓯᔾᔪᑎᖃᖅᐳᖓ ᐆᒥᖓ. ᐅᖃᖅᑏ, (ᑐᓵᔨᒃᑰᕈᓐᓃᖅᑐᖅ) 

ᓯᕗᓪᓕᖅᐹᖅ ᓴᖅᑭᕈᒪᔭᕋ, ᐊᐅᓪᓚᕆᐊᖅᑐᕐᕕᒃ ᐊᑐᐃᓐᓇᐅᑦᑎᐊᖏᓐᓂᖓ ᑕᒪᒃᑮᓐᓂᒃ ᓄᓇᓖᓐᓂᒃ ᑭᒡᒐᑐᖅᑖᓐᓂᒃ. 

 

ᐃᓱᒫᓘᑎᓂᒃ ᐅᖃᐅᓯᐅᓯᒪᒐᒪ, ᐊᐅᓪᓚᕆᐊᖅᑐᕐᕖᒎᖅ ᑕᒪᒃᑮᒃ ᖃᖏᖅᑐᒑᐱᒻᒥ ᕿᑭᖅᑕᕐᔪᐊᒥᓗ 

ᐱᐅᓯᕚᓪᓕᓪᓚᕆᕋᔭᒃᑲᓗᐊᕐᖓᑕ ᐊᔪᕈᑎᓕᖕᓄᑦ ᐊᔅᓴᓗᐊᓕᓐᓂᓪᓗ ᐃᔅᓯᕙᐅᑕᖃᕆᐊᖃᖅᐸᑦᑐᓂ 

ᐋᖅᑭᒋᐊᖅᑕᐅᑉᐸᑕ ᐃᓯᕋᕐᓂᓂᖅᓴᕈᕋᔭᕋᓗᐊᕐᖓᑕᒎᖅ. 

 

(ᑐᓵᔨᒃᑰᕈᓐᓃᖅᑐᖅ) ᑖᓐᓇ ᐃᓄᒃᑎᑐᑦ ᓇᓗᓇᐃᒃᑲᓂᐊᕐᔪᓪᓗᒍ. ᐊᐱᖅᑯᑎᒋᒋᐊᓪᓚᒃᑲᓐᓂᖅᑕᕐᓅᓚᐅᖏᓂᕐᓂᑦ. 

ᑕᒪᒃᑯᐊ ᐱᓱᒍᓐᓇᓐᖏᑦᑐᑦ ᐊᔭᐅᖅᑕᐅᕙᑦᑐᑦ, ᐊᔪᕈᑎᖃᖅᑐᐃᑦ ᑎᑭᑦᑕᕋᐃᒐᒥᒃ ᑖᒃᑯᓇᓂᓕ ᐅᕙᖓ 

ᑭᒡᒐᑐᖅᑕᖏᓐᓂᒃ, ᑕᕝᕘᓇ ᐃᓯᕈᑎᖃᓐᖏᒻᒪᑕ ᐅᕙᒍᑦ ᐃᓯᐊᑎᓪᓗᑕ ᐱᒡᒐᖏᑦᑐᑎᒍᑦ. ᑖᒃᑯᐊ ᓲᕐᓗ, 

ᖁᔭᓈᖅᑐᑎᒍ, ᖁᔭᓈᖅᑑᔮᖅᑐᑎᒍᑦ ᑕᐃᒫᖑᓕᖓᖏᑦᑑᒐᓗᐊ, ᑭᓯᐊᓂᓕ ᓇᓗᓇᐃᕈᒪᔭᕋ, ᐃᓅᖃᑎᒋᒐᑦᑎᒍ 

ᐃᑉᐱᓂᐊᒻᒪᑕ, ᐃᓱᒪᖃᖅᑐᑎᓪᓗ ᐅᕙᑦᑎᑐᑦ, ᐃᓚᐅᔪᒪᑦᑎᐊᖃᑦᑕᕐᓂᖏᑦ ᓇᓗᓇᖏᑦᑎᐊᕐᒪᑕ. 

 

ᐅᓇᓗ ᐃᓚᓕᐅᑎᒃᑲᓐᓂᕈᑎᒋᓗᒍ, ᐃᒫᒃ ᐊᐅᓪᓚᕆᐊᖅᑐᓕᕋᐃᖕᒪᑕ ᐃᓚᖏᑦ ᓄᓇᓯᐅᑎᒦᖏᓐᓇᑐᐃᓐᓇᖅᑐᐃᑦ, 

ᐅᖃᒡᓚᑦᑎᐊᕈᓐᓇᖅᑐᐃᑦ, ᐃᓱᒪᖃᑦᑎᐊᖅᑐᑎᒃ. ᐱᒡᒐᕐᓂᒥᓄᑦ ᐃᑰᓇ ᐊᓂᔪᓐᓇᔮᓐᖏᒻᒪᑕ ᐃᑭᔭᖅᑐᓕᕐᒥᒍᑦᑕ 

ᐊᓂᓕᕐᒥᒍᑦᑕ, ᐃᓯᕈᓐᓇᕋᓗᐊᖅᑐᑎᒃ ᐅᖓᑎᖔᖓᒍᑦ ᐊᐅᓪᓚᕆᐊᖅᑐᓕᕋᐃᒐᑦᑕ. ᑕᐃᒪᐃᒻᒪ, ᑖᓐᓇ 

ᐃᓚᒍᑦᓯᐅᑎᒃᑲᓐᓂᑐᐃᓐᓇᖅᑕᕋ. 

 

ᐅᓇᐅᓇ, (ᑐᓵᔨᒃᑰᓕᖅᑐᖅ) ᒥᓂᔅᑐ ᓇᓗᓇᐃᖅᓯᒍᓐᓇᖅᑲ ᐱᓕᕆᕕᖓᑕ ᑮᓇᐅᔭᔅᓴᖁᑎᖏᑦ ᒥᑭᔫᑕᐅᓂᖅᓴᓄᑦ 

ᐊᑭᑐᔪᓄᑦ ᑕᐃᒪᐃᑦᑐᓄᑦ ᓴᓇᒋᐊᖅᓯᓂᕐᒧᑦ ᑐᕌᖓᔪᖅᑕᖃᖅᑳ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᑦ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐄ, ᑖᓐᓇᐃᓛᒃ ᐅᒡᒍᕆᕐᔪᐊᖅᑕᕋ. 

ᑖᒃᑯᐊ ᒥᑦᑕᕐᕖᑦ ᓴᓇᔭᐅᑎᓪᓗᒋᑦ ᐃᓱᒪᒋᔭᐅᓚᐅᖅᓯᒪᖏᒻᒪᑕ. ᒫᓐᓇ ᓄᑖᖑᓕᖅᑐᐃᓪᓕ 

ᑕᐃᒪᓐᓇᐃᑦᑐᖃᕆᐊᖃᐃᓐᓇᖅᓱᑎᒃ. ᑕᐃᒪᓐᓇᑦᑕᐅᖅ ᑖᒃᑯᐊᓪᓗ ᓄᑕᐅᖏᓐᓂᖅᓴᐃᑦ ᓴᓇᔭᐅᒐᐃᒻᒪᑕ. ᑖᓐᓇ 

ᐃᓚᓕᐅᑎᖃᑦᑕᓕᖅᑕᕗᑦ ᒫᓐᓇᐅᔪᖅ. ᑕᒪᒃᑯᐊ ᓄᑖᕈᖅᑎᑕᐅᓂᐊᓕᕋᐃᒐᒥ ᑕᐃᓐᓇ ᐃᓚᓕᐅᑎᖃᑦᑕᓱᑎᒍᑦ. 

 

ᑖᒃᑯᐊ ᐊᐱᖅᑯᑎᕕᑦ ᐃᓗᐊᓂᑦ, ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᕆᔭᐅᖃᑦᑕᖅᑐᐃᑦ ᑕᕝᕘᓇ ᑕᐃᒃᑯᐊ 

ᓴᓇᔭᐅᒃᑲᓐᓂᕐᓂᐊᓕᕋᐃᒻᒪᑕ ᑕᐃᑰᓈᖃᑦᑕᕆᓪᓗᑎᑦᑕᐅᖅ, ᑕᒪᑯᐊ ᓴᓇᔭᐅᓇᓱᓕᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑐ. ᑖᓐᓇ ᐄ, ᐅᒡᒍᓇᖅᓯᒪᔪᖅ ᑭᓯᐊᓂ ᐱᕕᖃᕐᒪᑦ 

ᑮᓇᐅᔭᖅᑕᖃᕐᓂᕋᐃᓃᓪᓗ ᑖᓐᓇ ᑐᓴᖅᑎᐊᖅᑕᕋ.  

 

ᑕᐃᒪᓕ ᐊᐃᑉᐸᖓ ᐊᐱᖅᑯᑎᒋᔪᒪᓪᓗᒍ. (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᒥᕝᕖᑦ ᐊᕙᑎᓄᑦ ᐊᕐᕌᒍᓄᑦ ᑭᓯᐊᓂ 

ᐱᒋᐊᖃᓛᕐᒪᖔᑕ? ᖃᐅᔨᓴᕐᓂᒥᓂᕐᒥᒃ ᐅᓂᒃᑳᓕᐊᒥᓃᑦ ᓴᖅᑭᖅᑕᐅᓚᐅᖅᓯᒪᒻᒪᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ 2014-ᖑᑎᓪᓗᒍ, ᐊᕐᕌᒍᑦ ᖁᓕᐸᓘᓕᖅᑐᑦ. 

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑲ, ᖃᓄ ᐱᓕᕆᕕᖓ ᖃᐅᔨᒋᐊᖃᑦᑕᖅᓯᒪᒻᒪᖔᖅ ᕼᐊᒻᓚᒃᑯᖏᓐᓂᒃ ᕿᑭᖅᑕᕐᔪᐊᒥ 

ᑲᖏᖅᑐᒑᐱᒻᒥᓗ. ᖃᐅᔨᒪᑦᑎᐊᕋᓱᑦᑐᑎᒃ ᑖᓐᓇ ᐊᕙᑎᓄᑦ ᐊᕐᕌᒍᓄᑦ ᑭᓱᓂᒃ ᐱᒋᐊᖃᕐᓂᐊᕐᒪᖔᑕ 

ᐅᓂᒃᑳᓕᐊᒥᓂᖅ ᓴᖅᑭᔮᑦᑎᑦᑎᐊᕋᓗᐊᕐᒪᖔᖅ ᓯᕗᓪᓕᐅᖁᓯᒪᔭᖏᓐᓂᒃ ᑖᒃᑯᐊ ᑕᒪᒃᑮᒃ ᓄᓇᓖᒃ ᐸᕐᓇᐅᑎᖏᓐᓂ, 

ᓄᓇᓕᖏᓐᓄᑦ ᐸᕐᓇᐅᑎᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᑦ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇᐃᓛᒃ ᐅᓂᒃᑳᖅ ᐃᓄᒃᑎᑑᓕᖅᑕᐅᔭᕇᖅᐸᑦ 

ᑕᕝᕗᖓ ᐃᓪᓗᕐᔪᐊᒧᑦ ᑐᓂᕈᒫᖅᑕᕋ. ᑕᐃᓐᓇ 20-ᓂᒃ ᐊᕐᕌᒍᓂᒃ ᐅᓂᒃᑳᓕᐅᖅᑕᐅᓯᒪᔪᖅ, ᐱᔭᕇᖅᓯᒪᓕᖅᑑᒐᓗᐊᖅ 

ᐊᒻᒪᓗ ᑖᒃᑯᐊ ᐃᓄᒃᑎᑑᓕᖅᓯᒪᓕᖅᐸᑕ ᑕᕝᕗᖓ ᐃᓪᓗᕐᔪᐊᒧᑦ ᐃᓯᕈᒫᖅᓱᑎᒃ.  

 

ᑖᓐᓇ ᐸᕐᓇᖅᑕᐅᑎᓪᓗᒍ, ᐄ, ᕼᐊᒻᓚᒃᑯᑦ ᐱᓕᕆᖃᑕᐅᓚᐅᖅᑐᑦ ᑕᒪᒃᑯᐊᑦ ᑭᓱᐃᑦ ᓄᓇᓯᐅᑏᑦ, ᒥᑦᑕᕐᕖᑦ 

ᑕᒪᒃᑯᐊᕈᔪᐃᑦ ᕿᒥᕐᕈᔭᐅᑎᓪᓗᒋᑦ ᑭᓱᓂᒃ ᐱᑖᖃᕐᒪᑕᑭᐊᖅ ᐊᒻᒪᓗ ᑭᓱᓂᒃ ᐱᑖᒃᑲᓐᓂᕆᐊᖃᕐᒪᒃᑭᐊᖅ.  

 

ᑕᐃᒪᓐᓇᐃᑎᓪᓗᒍ ᑖᓐᓇ ᐸᕐᓇᐅᑎᑦᑎᐊᕙᐅᖃᑦᑕᕐᒪᑦ ᐊᒻᒪᓗ ᐸᕐᓇᑉᐸᓪᓕᐊᓗᑎᒃ ᑭᓱᓂᒃ ᑭᖑᕝᕖᓂᐊᕐᓂᖏᓐᓂᒃ 

ᑕᒪᒃᑯᓂᖓᕈᔪᖅ. ᑖᓐᓇ ᐊᑐᑦᑎᐊᕋᓱᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑕᒪᔅᓱᒥᖓ ᓂᕆᐅᒋᔭᒃᓴᖃᑦᑎᐊᕐᓂᑎᓐᓂᒃ ᑲᒪᒋᔭᐅᓂᖓ.  

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᐊᐃᑉᐸᖓ ᐅᓇ (ᑐᓵᔨᑎᒎᓕᖅᑐᖅ) ᐱᓇᓱᐊᕈᓯᐅᓚᐅᖅᑐᒥ ᐃᔅᓯᕙᑎᓪᓗᑕ ᒪᓕᒐᓕᐅᕐᕕᒻᒥ, 

ᒪᓕᒐᓕᐅᖅᑎᐅᖃᑎᒐ ᓴᓂᑭᓗᐊᕐᒥᐅᑕᖅ ᐃᓱᒫᓘᑎᖃᕐᓂᕋᓚᐅᕐᖓᑦ ᐃᓂᖓᓂᒃ ᒥᕝᕕᖓᑕ ᓴᓂᑭᓗᐊᕐᒥ. 

 

ᒥᓂᔅᑐ ᑕᐃᒪ ᖃᐅᔨᒪᒻᒪᑦ ᑲᖏᖅᑐᒑᐱᐅᑉ ᓄᓇᓕᖓᑕ ᑲᔪᓰᓐᓇᓂᕐᒧᑦ ᐸᕐᓇᐅᑎᖓ ᐃᓱᒫᓘᑎᖃᕐᓂᕋᖅᓯᒪᒻᒥᒻᒪᑦ 

ᐃᓂᖓᓂᒃ ᒥᕝᕕᖓᑕ. ᑐᑭᓯᓯᒪᔪᖓ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑮᓇᐅᔭᖃᖏᑐᐃᓐᓇᕆᐊᖃᕐᖓᑕ 

ᐊᐅᓪᓛᖅᓯᒍᑎᔅᓴᐅᔪᓂᒃ ᒥᕝᕖᖕᓂ. 

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑳ ᒐᕙᒪᑐᖃᒃᑯᑦ ᒥᕝᕕᓐᓂᒃ ᐊᑭᑐᔪᖅᑐᕈᑎᔅᓴᓄᑦ ᐃᑲᔫᑎᖏᑦ 

ᑮᓇᐅᔭᖃᖅᑎᔅᓯᓲᖑᒻᒪᖔᑕ ᒥᕝᕕᓐᓂᑦ ᐊᐅᓪᓛᖅᑎᒍᑎᔅᓴᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᖓ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᒥᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐅᖃᐅᓯᕆᕋᑖᖅᑕᖓ ᐃᓗᐊᓃᖅᑐᖅ, 

ᐊᑐᖅᑕᐅᔪᓄᑦ ᐋᖅᑭᒋᐊᕈᑎᓂᒃ ᑖᔅᓱᒧᖓ ᑐᕌᖓᖃᑦᑕᕐᒪᑦ. ᓄᑖᓂᒃ ᓴᖅᑮᓇᓱᓐᓂᐊᕈᑦᑕ ᓄᑖᒃᑯᑎᒍᑦ 

ᑭᓯᐊᓂᐅᒐᔭᖅᓱᓂ, ᑕᐃᓐᓇ ᒐᕙᒪᑐᖃᒃᑯᓐᓂᒃ ᐱᑕᕆᖃᑦᑕᖅᑕᕗᑦ ᑕᒪᒃᑯᓂᖓ ᐋᖅᑭᒋᐊᕈᑎᒃᑲᓐᓂᑐᐃᓐᓇᕐᓂᒃ 

ᑕᐃᒪᓐᓇᐃᓕᖓᔪᖅ ᑖᔅᓱᒧᖓ ᑐᕌᖓᓪᓗᓂ. ᑭᓯᐊᓂ ᓄᑖᕐᒥᒃ ᓴᖅᑮᒍᒪᒍᑦᑕ ᐊᓯᖏᑦᑎᒍᑦ ᑐᔅᓯᕋᕈᓐᓇᖅᓱᑕ 

ᒐᕙᒪᑐᖃᒃᑯᓐᓂᒃ ᐊᒻᒪᓗ ᐅᕝᕙᓘᓐᓃᑦ ᐅᕘᓇᑦᑎᐊᒻᒪᕆᒃ ᐃᓪᓗᕐᔪᐊᒃᑯᑦ, ᑕᐃᒪᓐᓇ ᒪᕐᕈᐃᓕᖓᓪᓗᓂ ᑖᓐᓇ 

ᐅᖃᐅᓯᕆᕙᕋ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᒃ ᒪᓕᒐᓕᐅᖅᑎᖓ. ᒥᔅᑐ ᕼᐃᒃᔅ. 

 

ᐊᐱᖅᑯᑦ 129 - 6(2): ᐃᖃᓗᐃᑦ ᐅᒥᐊᕐᔪᐊᒃᑯᕕᖓᓄᑦ ᐊᐅᓚᔾᔪᑏᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

>>ᐃᒡᓚᖅᑐᑦ 

 

ᐅᖃᖅᑏ, ᐊᐱᖅᑯᑎᒐ ᑐᕌᖓᓂᐊᖅᑐᖅ, ᐊᐱᕆᒋᐊᒃᑲᓂᕐᓗᖓ ᐃᖃᓗᐃᑦ-ᒪᓂᕋᔭᐅᑉ ᐊᐱᖅᑯᑎᒋᖅᑲᐅᔭᖓᓄᑦ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑐᖓᓄᑦ. 

 

ᐅᖃᖅᑏ, ᐅᓪᓗᑐᐃᓐᓇᐅᑎᓪᓗᒍ ᒥᓂᔅᑐ ᐊᐱᕆᔭᐅᔪᒻᒫᑦ ᖃᓄᖅ ᐊᐅᓚᑕᐅᒐᔭᕐᒪᖔᑦ ᐃᖃᓗᓐᓂ 

ᑐᓚᑦᑕᕐᕕᓕᐊᖑᔪᖅ. ᑕᐃᔅᓱᒪᓂ ᒥᓂᔅᑐ ᐅᖃᔪᒻᒪᑦ, ᐅᖃᖅᑕᐅᑎᒋᔪᓐᓇᖏᓐᓂᕋᖅᑐᓂ ᐋᖅᑮᓚᐅᓐᖏᒻᒪᑕ ᓱᓕᒎᖅ.  

 

ᐅᖃᖅᑏ, ᒥᓂᔅᑑᑉ ᑭᐅᔾᔪᑎᖓᓂᒃᑕᐅᖅ ᐅᖃᔪᒻᒥᒻᒪᑦ, ᑕᐃᓐᓇ ᐅᑭᐊᔅᓵᖅ ᒪᑐᐃᓛᖅᐸᓪᓚᐃᓕᕐᖓᒡᒎᖅ ᑐᓚᑦᑕᕐᕕᒃ 

ᐃᖃᓗᓐᓂ. ᐃᓱᒫᓗᒋᓪᓚᕆᒃᑲᒃᑯ ᑖᓐᓇ. ᑕᐃᒪ ᐱᖓᓱᖅᑲᐃ ᑕᖅᑭᐅᓕᕐᖓᑖ ᒪᑐᐃᓛᓕᕐᖓᑦ ᑐᓚᑦᑕᕐᕕᒃ.  

 

ᓱᓕ ᐊᐅᓚᑕᐅᔾᔪᑎᔅᓴᖓᓂᒃ ᐸᕐᓇᑕᐅᓯᒪᔫᔮᕋᓂ. ᒐᕙᒪᒃᑯᓐᓄᑦ ᐊᐅᓚᑕᐅᓗᓂ ᑳᓐᑐᕌᖅᑕᐅᓗᓂᓘᓐᓃᑦ 

ᐅᕝᕙᓘᓐᓃᑦ ᑐᓚᑦᑕᕐᕕᓕᕆᔨᓂᒃ ᓴᖅᑭᖅᓯᔪᖃᕐᓗᓂ ᑎᒥᐅᔪᓂᒃ. ᑖᒃᑯᐊ ᓇᓕᐊᑐᐃᓐᓇᖅ ᒪᓕᑦᑕᐅᑉᐸᑕ, 

ᐃᖅᑲᓇᐃᔭᖅᑎᓯᐅᕆᐊᖃᕋᔭᕐᒥᔪᑦ ᐃᓕᓴᑎᑕᐅᓗᑎᓪᓗ. 

 

ᐅᖃᖅᑏ, ᓯᕗᓪᓕᖅᐹᖅ ᐊᕆᖅᑯᑎᒐᓕ, ᖃᖓ ᑕᐃᓐᓇ ᐊᐅᓚᑕᐅᒍᑎᔅᓴᕆᕋᔭᖅᑕᖓ, ᖃᖓ ᓂᕈᐊᖅᑕᐅᓛᖅᑲ? 

ᒥᓂᔅᑐ, ᐊᐱᕆᔭᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᒥᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᐅᖃᔪᒐᒪ ᑕᒪᓐᓇ ᐱᓕᕆᐊᖑᒻᒪᑦ 

ᒫᓐᓇ. ᓇᓖᕌᕋᔅᓴᐃᑦ ᐃᓱᒪᔅᓴᖅᓯᐅᕈᑎᒋᔭᐅᒻᒪᑕ ᒪᕐᕉᓐᓄᑦ ᑐᓚᑦᑕᕐᕖᓐᓄᑦ ᐱᓕᕆᐊᖑᔫᓐᓄᑦ, ᐆᒧᖓᓗ.  

ᐱᓯᒪᖏᑕᒃᑲ ᓇᓖᕌᕋᔅᓴᐃᑦ ᒫᓐᓇ ᑭᓯᐊᓂ ᐱᓕᕆᐊᖑᓱᒋᔭᕋᓕ ᑕᒪᓐᓇ, ᐱᓕᕆᐊᖑᓱᒋᔭᕋᓗᐊᕋ ᓇᓖᕌᕋᔅᓴᐃᑦ 

ᕿᒥᕈᔭᐅᓪᓗᑎᒃ. ᑕᐃᒪᓕ ᐱᒍᒃᑯ ᐱᑐᐊᕈᒃᑯ, ᖃᐅᔨᒪᔪᖓᐃᓛᖅ ᑐᐊᕕᕐᖓᑦ ᐃᓱᒪᖓ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑑᑉ ᓇᓗᓇᐃᖅᓯᕕᒋᓐᖏᒻᒫᖓ ᖃᖓᒃᑯᑦ ᑕᒪᓐᓇ 

ᐃᓱᒪᓕᐅᕈᑕᐅᓛᕐᒪᖔᖅ, ᖃᐅᔨᒋᐊᕐᕕᒋᓛᖅᐸᕋ. ᑖᓐᓇ ᐃᓱᒪᓕᐅᕈᑕᐅᓂᐊᕐᓂᖓ ᑐᐊᕕᕐᓇᖅᑑᓕᕐᒪᑦ ᐅᖃᖅᑏ.  

 

ᑐᑭᓯᐅᒪᓂᕋ ᒪᓕᒃᖢᒍ ᐊᖕᒪᓗ ᐅᖃᐅᓯᕆᖃᑦᑕᖅᓯᒪᓂᑰᒋᒐᑦᑎᒃᑯᑦ ᑕᐃᓐᓇ ᑐᓚᒃᑕᕐᕕᒃ ᑕᒫᓂ ᐃᖃᓗᖕᓂ. 

ᑕᐃᑲᓂᑦᑕᐅᖅ ᓴᓇᔭᐅᖃᓯᐅᔾᔭᐅᖕᒥᔪᖅ ᓂᐅᕋᐃᕕᖕᒥᒃ, ᐅᓐᓄᐊᖑᒐᓗᐊᖅᐸᑦ ᐅᓪᓘᒐᓗᐊᖅᐸᑦ 

ᐊᑐᖅᑕᐅᖏᓐᓇᖃᑦᑕᕐᓂᐊᖅᑐᖅ. ᐊᒻᒪᓗ ᒪᑯᐊ ᐅᒥᐊᕐᔪᐊᑦ ᑎᑭᑉᐸᓪᓕᐊᑎᓪᓗᒋᑦ ᓱᓇᒃᑯᑖᑕᖃᐅᖅᑐᑦ 

ᓂᐅᕋᖅᑕᐅᔭᕆᐊᓖᑦ, ᐅᓇᓂᒃᑲᓐᓂᕐᓘᓐᓃᑦ ᑕᒪᒃᑯᐊ ᓴᓇᔭᐅᓯᒪᔪᑦ ᐊᑐᖅᑕᐅᕈᓘᔭᖃᑦᑕᕐᓂᐊᕐᒪᑕ.  

 

ᑕᐃᒃᑯᐊ ᓂᐅᕋᐃᔪᒪᔪᑦ ᐅᓯᓕᖅᑐᕈᒪᔪᓪᓘᓐᓃᑦ ᐊᑭᓕᖅᓲᑎᒃᓴᖏᓐᓂᒃ ᐋᖅᑭᒃᓯᓯᒪᓕᖅᐱᓯ? ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᖏᕐᕋᔪᓕᕆᓂᕐᒧᑦ ᒥᓂᔅᑐᒋᔭᐅᔪᖅ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᓐᓇ ᐋᒃᑲ. ᑕᒪᓐᓇ ᒫᓐᓇ 

ᐃᖅᑲᓇᐃᔮᕆᕙᓪᓕᐊᔪᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᑕᒪᒃᑯᐊ ᐅᖃᐅᓯᕆᓕᕈᑦᑎᒃᑯ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᕿᖑᓪᓕᖅᐹᕐᓗ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᑕᒪᓐᓇ ᑐᐊᕕᕐᓇᖅᑑᔪᒋᔭᕋ ᑕᐃᒃᑯᐊ ᑮᓇᐅᔭᓕᐅᕆᐊᖃᕐᒥᖕᒪᑕ 

ᑲᒻᐸᓂᐅᔪᑦ ᑮᓇᐅᔭᖅᑐᕈᑏᓪᓗ ᑕᒪᒃᑯᐊᖑᓂᐊᕐᒪᑦ ᑐᑭᓯᓇᑲᐅᑎᒋᒃᐸᑦ ᐱᐅᓂᖅᓴᐅᓇᔭᖅᖢᓂ 

ᐅᑕᖅᑭᐅᑎᓐᖏᑐᐃᓐᓇᕐᓗᒍ ᐊᑭᓕᖅᓱᐃᔪᑦ ᑕᐃᒃᑯᐊ ᐊᑐᖅᑐᑦ ᐊᑭᓕᖅᓱᐃᓂᐊᕐᒥᖕᒪᑕ.  

 

ᒪᑯᐊᓕᑭᐊ ᐅᒥᐊᕐᔪᐊᒃᑯᑦ ᓂᐅᕋᐃᖃᑦᑕᕐᒪᑕ ᓯᒡᔭᒥ ᐊᐃᔭᐅᔪᓐᓇᖃᑦᑕᕐᒪᑕᐃᒃᑯᐊ ᐅᕝᕙᓘᓐᓃᑦ ᑳᓐᑐᓛᑦᑎᒥᒃ 

ᐊᑐᖅᖢᑎᒃ ᐊᒡᔭᖅᑕᐅᑎᑦᑎᖃᑦᑕᕐᒪᑕ ᐅᕙᑦᑎᖏᓐᓄᑦ.  

 

ᐊᒻᒪᓗ ᐅᐊᑦᓯᔨᖃᑦᑎᐊᖅᖢᑎᒃ ᑕᐃᑲᓂ ᓴᐃᒍᐊᖃᖅᖢᑎᒃ ᒫᓃᖅᑭᑎᑕᐅᓐᖏᑦᑐᑦ. ᒪᑯᐊ ᑎᑭᓵᕕᓃᑦ ᓂᐅᕕᐊᕕᓃᑦ. 

ᐅᓇ ᐊᐱᖅᑯᑎᒋᔪᒪᔭᕋ ᖃᓄᕐᓕ ᐅᐊᑦᑎᔨᖃᕐᓂᐊᖅᐸᑦ ᖃᓄᕐᓗ ᐋᖅᑭᒃᓱᐃᓂᐊᖅᐸᑦ 

ᑮᓇᐅᔭᖅᑐᕈᑎᐅᒃᑲᓐᓂᕐᓂᐊᖅᐸᑦ ᑳᓐᑐᓛᒃᑏᑦ ᑕᐃᒃᑯᐊ ᑭᓯᐊᓂ ᐃᓯᕈᓐᓇᕐᓂᐊᖅᐸᑦ ᐅᕝᕙᓘᓐᓃᑦ ᑕᐃᒃᑯᐊ 

ᐊᐃᒃᖠᖅᑐᑦ ᑕᐃᑯᖓ ᐃᓯᖃᑕᐅᔪᓐᓇᕐᓂᐊᕆᕙᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒥᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒪᒃᑯᐊᓕᒫᑦ ᒫᓐᓇ ᐱᓕᕆᐊᕆᕙᓪᓕᐊᔭᕗᑦ 

ᐊᒻᒪᓗ ᑕᕆᐅᖅ ᓴᐳᒻᒥᐅᓯᖅᑕᐅᓯᒪᓂᖓᓄᑦ ᐸᕐᓇᐅᑦ ᑕᐃᑲᓂ ᓂᐅᕋᖅᑕᐅᕙᓪᓕᐊᔪᑦ ᑕᒪᒃᑯᐊ ᑭᓲᓂᖏᑦ 

ᒪᓕᒡᓗᒋᑦ ᐊᒡᒍᖅᑐᖅᑕᐅᖃᑦᑕᕐᓂᐊᕐᒪᑕ ᐃᓚᒋᔭᐅᖃᑕᐅᔪᖅ ᑕᒪᓐᓇ ᖃᓄᖅ ᓂᐅᕋᖅᑕᕕᓃᑦ ᑕᒫᓂ ᐃᖃᓗᖕᓂ 

ᐊᒡᒍᖅᑐᖅᑕᐅᖃᑦᑕᕐᓂᐊᕐᒪᖔᑦ ᖃᓄᐃᑦᑑᓂᖏᑦ ᐱᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

ᐊᐱᖅᑯᑦ 130 - 6(2): ᐊᓯᐅᔨᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ 

ᑲᓇᑕᓕᒫᒥ ᐱᓕᕆᐊᕆᔭᐅᓂᖓᓄᑦ ᐸᕐᓇᐅᑎᒃ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ ᐊᐱᖅᑯᑎᒋᓂᐊᖅᑕᕋ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ 

ᒥᓂᔅᑕᕆᔭᐅᔪᖅ.  

 

ᐄ, ᑕᒫᓂ ᐃᓚᒋᔭᐅᖃᑕᐅᒐᒪ ᐋᖅᑭᒃᓱᐃᕙᓪᓕᐊᑎᓪᓗᑕ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ ᒪᑯᐊ ᔭᒐᐅᖅᑲᔭᐅᔪᑦ 

ᐃᓄᐊᖅᑕᕕᓃᓪᓗ ᒪᒃᑯᒃᑐᑦ ᐃᓛᒃ ᓂᕕᐊᖅᓵᑦ ᐊᒻᒪᓗ ᒪᑯᐊ ᒪᕐᕉᖕᓂᒃ ᑕᕐᓂᖃᕐᓂᕋᖅᑕᐅᖃᑦᑕᖅᑐᑦ ᐊᕐᓇᐅᖃᑎᒌᑦ 

ᐊᖑᑕᐅᖃᑎᒌᑦ ᑕᒪᒃᑯᐊᕈᓘᔭᐃᑦ.  

 

ᑕᒪᒃᑯᐊ ᐋᖅᑭᒃᑕᐅᓚᐅᖅᓯᒪᖕᒪᑕ ᔫᓐᖑᓚᐅᖅᑐᒥ ᒪᓕᒐᓕᐅᕐᕕᒃ ᖃᐅᔨᒪᔪᖅᑕᐅᔪᖅ ᑕᐃᒃᑯᐊ ᔫ 2019-ᒥ ᐅᓂᒃᑳᑦ 

ᓴᖅᑭᑕᐅᓚᐅᖅᓯᒪᖕᒪᑕ ᐊᒻᒪᓗ ᑕᐃᔅᓱᒪᓂ ᐊᕐᕌᒎᓪᓗᐊᓕᖅᑐᖅ ᐊᐳᖅᑐᖅ ᔫᓂ 7, 2021, ᒥᓂᔅᑕᐅᑉ ᐅᖃᐅᓯᖏᑦ 

ᐅᕘᓇ ᓂᓪᓕᐅᑎᒋᔭᐅᓚᐅᖅᑐᖅ, ᑕᐃᒃᑯᐊ ᐊᐅᓚᔾᔭᐃᔾᔪᑏᑦ ᐸᕐᓇᐅᑏᑦ ᓴᖅᑭᑕᐅᓂᐊᕐᓂᕋᖅᑕᐅᓪᓗᑎᒃ.  

 

ᑕᐃᔅᓱᒪᓂ ᒪᓕᒐᓕᐅᕐᕕᒃ ᓇᓗᓇᐃᖅᓯᕕᐅᓚᐅᖅᓯᒪᔪᖅ “ᑐᑭᖃᑦᑎᐊᖅᑐᒥᒃ ᑭᐅᓂᐊᕐᓗᓂ ᐱᕕᖃᕆᐊᖃᖅᑐᒍᑦ 

ᐊᒻᒪᓗ ᐃᖅᑲᓇᐃᔭᖅᑎᓄᑦ ᑮᓇᐅᔭᖅᑐᕈᑎᓄᓪᓗ ᐱᔪᒪᓂᕐᒧᓪᓗ ᑕᒪᒃᑯᐊ ᐋᖅᑭᒋᐊᖅᑕᐅᔪᓐᓇᖅᑐᑦ 

ᐅᑭᐅᖅᑕᖅᑐᓕᒫᓂᒃ ᒐᕙᒪᐃᑦ ᖁᒃᑎᖕᓂᕇᑦ, ᑎᒥᐅᔪᑦ, ᐃᓄᐃᓪᓗ ᑲᑐᔾᔨᖃᑎᒌᖏᑦ.” 

 

ᐅᖃᖅᑏ, ᐱᕐᔪᐊᖑᕗᖅ ᐃᓕᓴᕆᔭᕆᐊᖃᖅᑕᕗᑦ ᑕᒪᓐᓇ ᐱᔭᕐᓂᖏᑦᑑᓂᖓ ᐊᔾᔨᒋᓐᖏᑦᑑᓂᖓᓗ ᐊᒻᒪᓗ 

ᑐᑭᓯᓇᑦᑎᐊᖅᑐᒥᒃ ᓵᑕᒃᓴᐅᔾᔪᑎᒃᓴᒥᒃ ᑕᒪᒃᑯᓂᖓ ᐱᑕᖃᕆᐊᓕᒃ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᓇᓪᓕᐊᑦ 

ᒥᓂᔅᑕᐃᑦ ᑲᑎᒪᔨᖏᓐᓃᖃᑕᐅᔪᖅ ᑐᑭᒧᐊᑦᑎᑦᑎᔨᒋᔭᐅᒻᒪᖔᑦ ᑕᒪᒃᑯᓂᖓ ᐱᓕᕆᐊᖅᑖᕆᓯᒪᔭᖏᑦ ᑲᓇᑕᓕᒫᒥᑦ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦᑎᒍᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ, ᒥᓂᔅᑕᕆᔭᐅᔪᖅ ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒥᒃ ᐅᖃᖅᑎᑦᑎᔩ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᑦᑎᐊᕋᕕᑦ 

ᓱᓕᓪᓗᑎᓪᓗ ᑖᒃᑯᐊ ᑭᒡᒐᖅᑐᖅᑕᐅᑦᑎᐊᕆᐊᓖᑦ ᐊᒻᒪᓗ ᓂᐱᖃᐅᑕᐅᒃᑲᓐᓂᑦᑎᐊᕆᐊᖃᖅᐸᑦᑐᐃᑦ ᒐᕙᒪᒃᑯᓄᓪᓗ 

ᑕᐃᒫᔅᓴᐃᓐᓇᖅ. ᑖᒃᑯᐊ ᐃᓄᓕᕆᔨᒃᑯᑦ ᐊᒻᒪ ᐃᖅᑲᖅᑐᐃᔪᓕᕆᔨᒃᑯᑦ ᑲᒪᒋᔭᖃᖅᐸᑦᑐᑦ ᑖᒃᑯᐊ 

ᐱᓕᕆᖃᑎᖃᖅᑐᑎᒃ ᓯᕗᓕᖅᑎᓄᑦ ᒐᕙᒪᓕᕆᔨᒃᑯᓪᓗ ᐱᓕᕆᖃᑎᒌᑦᑐᑎᒃ ᑖᒃᑯᐊ ᑖᔅᓱᒥᖓ ᐱᓕᕆᖃᑦᑕᖅᑐᐃᑦ 

ᒫᓐᓇᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 2022-ᒥ ᐱᕙᓪᓕᐊᔪᑦ ᐅᓂᒃᑳᑦ ᑲᓇᑕᓕᒫᒥᑦ ᐊᐅᓚᔾᔭᐃᔾᔪᑏᑦ 

ᐸᕐᓇᐅᑏᑦ ᒪᕐᕉᒃ ᐱᓇᓱᐊᕈᓯᐅᓕᖅᑑᒃ ᓴᖅᑭᑕᐅᓚᐅᖅᓯᒪᖕᒪᑎᒃ ᒪᐃ 3-ᒥ ᐊᒻᒪᓗ ᒐᕙᒪᒃᑯᓐᓄᑦ ᑕᒪᒃᑯᐊᓗ 

ᐱᓕᕆᐊᕆᔭᐅᕙᓪᓕᐊᓯᒪᔪᑦ ᑕᒪᒃᑯᐊ ᐱᐅᒋᑦᑎᐊᖅᑕᒃᑲ ᐅᖃᖅᓯᒪᔪᖅᑕᖃᕆᓪᓗᓂ:  

 

“ᐊᕐᕌᒍᒥ ᐊᒡᒋᖅᑐᒥᒃ ᓄᓇᕗᒻᒧᑦ ᑎᑎᕋᓐᖓᖅᐸᓪᓕᐊᓂᐊᓕᖅᑐᑦ ᑕᒪᒃᑯᓄᖓ ᐊᐅᓚᔾᔭᐃᔾᔪᑎᓄᑦ ᑐᕌᖓᓂᐊᖅᑐᓂᒃ 

ᐃᖅᑲᓇᐃᔭᖃᑎᖃᕐᓗᑎᒃ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓂ.”  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᖓ ᑖᓐᓇ ᐱᔭᕇᖅᑕᐅᓂᐊᕐᒪᖔᑕ ᐊᒻᒪᓗ ᐱᓕᕆᑯᐊ ᐃᓚᐅᖃᑕᐅᓂᐊᕐᒪᖔᑦ 

ᐃᓚᐅᖕᒪᖔᖏᓪᓘᓐᓃᑦ ᐅᑭᐅᖅᑕᖅᑐᖅ ᐃᓛᒃ ᓄᓇᕗᒻᒥ ᐊᐅᓚᔾᔭᐃᔾᔪᑏᑦ ᐸᕐᓇᐅᑏᑦ ᐱᓪᓗᒋᑦ. ᐊᒻᒪᓗ ᒥᓂᔅᑕ 

ᐅᖃᖅᑲᐅᔪᖅ ᑖᒃᑯᐊ ᒐᕙᒪᓕᕆᔨᒃᑯᑦ ᑕᒪᒃᑯᓂᖓ ᐱᓕᕆᐊᖃᕐᓂᐊᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕐᓇᐃᑦ ᑲᑐᔾᔨᖃᑎᒌᑦ ᒥᓂᔅᑕᕆᔭᐅᔪᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᐅᖃᕋᑖᕋᒪ ᑖᒃᑯᐊ ᐱᖓᓲᓪᓗᑎᒃ ᐱᓕᕆᖃᑎᒌᖃᑦᑕᕐᖓᑕ ᑖᔅᓱᒧᖓ 

ᐋᖅᑭᒋᐊᕈᑎᔅᓴᓐᓂᒃ ᐱᓗᐊᖅᑐᒥᒃ ᐅᓂᒃᑳᓕᐅᕐᓂᕐᒧᑦ ᑕᐃᓐᓇ ᐅᖃᐅᓯᕆᔭᖓ ᖃᓄᒃᑲᓐᓂᖅ 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒧᓐᖓᐸᓪᓕᐊᓂᐊᓕᖅᑭᑕ. ᑕᐃᓐᓇ ᐅᓂᒃᑳᖅ ᐊᕐᕌᒍᑕᒫᖅᓯᐅᑎᐅᖃᑦᑕᖅᑐᖅ, ᑕᕝᕙ ᑖᒃᑯᐊ ᒪᓕᑦᑐᒋᑦ 

ᖃᓄᖅᑑᕈᑎᒋᒃᑲᓐᓂᖃᑦᑕᖅᑕᕗᑦ ᑖᒃᑯᐊ ᐱᓕᕆᖃᑎᒋᓪᓗᒋᑦ ᐊᒻᒪᓗ ᑕᐃᒃᑯᐊ ᒐᕙᒪᒃᑯᓐᓄᑦ 

ᑎᒍᒥᐊᖅᑕᐅᓐᖏᑦᑐᐃᑦ ᐊᓯᖏᑦ ᐱᓕᕆᖃᑎᒋᓲᕆᒻᒥᒐᑦᑎᒍ ᐋᖅᑭᒋᐊᕈᑎᔅᓴᓂᑦ ᖃᓄᖅᑑᖅᑐᑕ ᑭᓐᖒᒪᒋᔭᐅᔪᓂᓪᓗ 

ᐱᓗᐊᖅᑐᒥᒃ.  

 

ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᑦᑕᖅᓯᒪᒻᒥᒐᑦᑕ ᒐᕙᒪᑐᖃᒃᑯᓐᓂ ᖃᓄᒃᑲᓐᓂᖅ ᐱᓗᐊᖅᑐᒥᒃ 

ᓂᐱᖃᐅᑎᐅᒃᑲᓐᓂᖁᓪᓗᖏᑦ ᐋᖅᑭᒋᐊᕈᑎᔅᓴᐃᑦ ᑖᒃᑯᐊ ᐸᕐᓇᐅᑎᐅᔪᐃᑦ, ᑲᑎᒪᖃᑎᒌᓐᓂᕐᒥᒃ ᐸᕐᓇᓕᕋᐃᒻᒪᑕ 

ᑕᐃᒫᒃ. ᑖᒃᑯᐊ ᖃᓄᖅ ᖃᐃᖅᑯᔨᓂᒃᑯᑦ ᖃᐃᖁᔭᐅᓪᓗᑎᒃ ᑲᑎᒪᖃᑎᒋᓲᕆᒐᑦᑎᒍ ᑲᑎᒪᔨᕋᓛᑦ ᐱᖃᓯᐅᑎᓪᓗᒋᑦ. 

ᑕᐃᒪ ᑕᐃᒃᑯᐊ ᑕᐃᑲᓐᖓᑦ ᖃᓄᖅᑑᕈᑎᔅᓴᑲᓐᓂᕐᓂᒃ ᓄᓇᕘᓕᒫᒧᑦ ᐅᕝᕙᓗ ᑲᓇᑕᓕᒫᒧᑦ ᐊᑦᑐᐊᔪᒥᒃ 

ᐸᕐᓈᕆᔭᖃᖅᐸᓪᓕᐊᓯᒪᔪᒍᑦ ᑖᒃᑯᐊᓗ ᐅᓪᓗᒥᒧᑦ ᑲᔪᓯᔫᒐᓗᐊᑦ ᑭᓯᐊᓂ ᑲᑎᒪᖃᑎᒌᓐᓇᖃᑦᑕᖅᓯᒪᓐᖏᒻᒥᒐᑦᑕ 

ᒫᓐᓇᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 2020-22 ᐱᕙᓪᓕᐊᓂᕐᒧᑦ ᐅᓂᒃᑳᑦ ᑲᓇᑕᒥ ᐊᐅᓚᔾᔭᐃᔾᔪᑏᑦ 

ᐸᕐᓇᐅᑎᖏᓐᓄᑦ ᐱᒋᐊᖅᑕᐅᓚᐅᖅᓯᒪᖕᒪᑦ ᐊᐅᔭᐅᓚᐅᖅᑐᒥ ᑕᒫᓂ ᐃᖃᓗᖕᓂ ᐊᒻᒪᓗ ᑲᖏᖅᖠᓂᕐᒥ. ᐊᕐᓇᐃᑦ 

ᑐᓪᓕᓂᖏᑦ ᓯᕗᒃᑲᖅᑕᖅᑏᑦ ᐊᕐᓇᐃᑦ ᑲᑎᓚᐅᖅᓯᒪᖕᒪᑕ ᐊᒻᒪᓗ ᐊᖑᑏᑦ ᐊᕐᓇᐃᓪᓗ 

ᓇᓕᖅᑯᐊᕇᑎᑕᐅᓂᖅᓴᐅᖁᓪᓗᒋᑦ ᑕᒪᑐᒥᖓ ᑐᕌᒐᖃᖅᓯᒪᓪᓗᑕ. ᒥᓂᔅᑕᖃᐃᑦ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᖃᖓ 

ᑲᑎᒪᒃᑲᓐᓂᓛᕐᒪᖔᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᓗ ᐅᖃᐅᓯᕆᒃᑲᓂᕐᓗᒍ ᑭᐅᔾᔪᑎᒋᕋᑖᖅᑕᕋ. ᑕᐃᒪ 

ᐅᓂᒃᑳᓕᐊᖑᔪᖅ ᑲᑎᖅᓱᖅᑕᐅᓪᓗᑎᒃ ᐅᖃᕋᑖᕋᒪ ᓴᖅᑭᐸᓪᓕᐊᓂᐊᕐᓂᖏᓐᓂᒃ ᑕᕝᕙ ᑖᒃᑯᐊ 

ᕿᒥᕐᕈᔭᐅᕙᓪᓕᐊᓕᖅᑐᐃᑦ ᑐᓴᕋᓱᓐᓂᖃᖅᐸᓪᓕᐊᓕᖅᑐᒍᑦ. ᑖᒃᑯᐊ ᐱᓕᕆᖃᑎᒋᓂᐊᕐᒥᒐᑦᑎᒍ ᓯᕗᓕᖅᑎᓄᑦ 

ᒐᕙᒪᓕᕆᔨᒃᑯᓪᓗ.  

 

ᐊᒻᒪᓗ ᑭᖑᓪᓕᖅ ᐊᐱᖅᑯᑎᒋᔭᖓ ᑕᐃᒪ ᖁᓪᓖᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑕᒃᑯᐊᑦᑕᐅᖅ ᐱᓕᕆᖃᑦᑕᖃᑦᑎᒍ 

ᑕᐃᒃᑯᐊ ᖃᓄᐃᓕᖓᓕᕐᒪᖔᑕ ᕿᒥᕐᕈᑲᓐᓂᓚᐅᕐᓗᒋᑦ ᑭᐅᑦᑎᐊᑲᓐᓂᕈᓐᓇᕐᓂᖅᓴᕆᒐᔭᖅᑕᕋ ᑖᓐᓇ. ᒫᓐᓇ 

ᐊᓯᔾᔨᖅᓯᖅᑐᔅᓯᒪᕈᔪᖃᑦᑕᕐᖓᑕ ᐃᖅᑲᓇᐃᔭᖅᑎᖏᓪᓗ ᐊᒻᒪᓗ ᐱᓕᕆᐊᖏᑦ ᒫᓐᓇ ᑲᔪᓰᓐᓇᖅᑑᒐᓗᐊᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 131 - 6(2): ᕿᓂᕐᓂᕐᒧᑦ ᐹᖅᓴᐃᓂᕐᒧᓪᓗ ᐃᓕᓐᓂᐊᖅᑎᑦᑎᓂᖅ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᓕᓴᕆᒃᑲᓐᓂᕋᕕᓐᖓ. ᓄᓇᓕᓐᓂᑦ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ ᐊᐱᕆᔪᒪᔪᖓ ᐸᖅᓴᐃᔩᑦ ᑕᐃᒃᑯᐊ ᐃᓕᓐᓂᐊᖅᑎᑕᐅᖃᑦᑕᖅᓯᒪᖕᒪᑕ ᓴᓂᕋᔭᕐᒥ ᐊᒻᒪᓗ ᒪᕐᕉᖕᓂᒃ 

ᓄᓇᓖᖕᓂᒃ.  

 

ᐅᖃᖅᑏ, ᑕᐃᒃᑯᐊ ᐅᓇᑕᖅᑐᖅᓴᐃᑦ ᐃᓕᓐᓂᐊᖅᑎᑦᑎᓚᐅᖅᓯᒪᖕᒪᑕ ᐸᖅᓴᐃᔨᓂᒃ ᓄᓇᕗᒻᒥ. ᖁᔭᓐᓇᒦᖅᐸᒃᑲ 

ᓴᓂᕋᔭᒃ ᐃᓚᒋᔭᐅᖃᑕᐅᓚᐅᕐᒪᑦ.  

 

ᐅᖃᖅᑎ, ᓇᓗᓇᐃᖅᓯᒃᑲᓐᓂᕈᒪᔪᖓ ᐃᓕᓐᓂᐊᖅᑎᑦᑎᓚᐅᖅᓯᒪᖕᒪ ᑕᐃᒃᑯᐊ ᑲᑕᐃᖃᑦᑕᖅᖢᑎᒃ. ᒥᓂᔅᑕᒥᒃ 

ᐊᐱᕆᔪᒪᔪᖓ ᐱᓕᕆᕕᐊ ᐊᒻᒪᓗ ᐸᕐᓇᐃᔩᑦ ᖃᓄᒃᑲᓐᓂᖅ ᐃᖅᑲᓇᐃᔭᖃᑎᒌᒃᐱᓯ ᓄᓇᓕᖕᓂ ᒐᕙᒪᒃᑯᖏᓐᓂᓪᓗ 

ᐱᔨᑦᑎᖅᑏᑦ ᐊᒻᒪᓗ ᕿᓂᖅᑎᖏᓐᓂᒃ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂᑦ ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑎ, ᒥᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓐᓇᒦᕈᒪᓪᓗᖓ ᑖᓐᓇ ᐊᐱᖅᓱᕐᒪᑦ. 

ᓄᓇᕗᒻᒥ ᑐᐊᕕᕐᓇᖅᑐᓕᕆᓂᖅ ᐱᓕᕆᕕᒃᐳᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑕᐃᒃᑯᓂᖓᑐᐃᓐᓇᐅᓐᖏᑦᑐᖅ 

ᐸᖅᓴᐃᔩᑦ ᑎᒥᖁᑎᖏᓐᓂᒃ ᓄᓇᒃᑰᖅᑎᓪᓗᒋᑦ, ᐸᖅᓴᐃᔪᖃᖅᑎᓪᓗᒍᓗ ᕿᓂᖅᑐᖃᖅᑎᓪᓗᒍ ᓄᓇᒥᑦ. ᑕᐃᒃᑯᐊ 

ᑕᕆᐅᕐᒦᑦᑐᓪᓕ ᐊᐅᓚᑕᐅᒧᑦ ᓯᑯᓯᐅᑎᓕᕆᔨᒃᑯᓐᓄᑦ ᑕᐃᒪᓐᓇ ᐊᔾᔨᒌᓐᖏᓐᓂᖏᑦ ᑕᒪᒃᑯᐊ 

ᓇᓗᓇᐃᒃᑲᐃᓐᓇᕈᒪᓪᓗᒋᑦ.  

 

ᐱᓕᕆᕕᒃᐳᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑲᑐᔾᔨᖃᑎᒌᓐᓂᒃᑯᑦ ᑐᑭᒧᐊᒃᑎᖃᕐᒪᑕ ᐊᐅᓚᑕᐅᓪᓗᑎᒡᓗ 

ᐅᓇᑕᖅᑐᖅᓴᒃᑯᓐᓄᑦ. ᐱᓕᕆᕕᒃᐳᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑕᐃᒃᑯᓂᖓ ᕿᓂᓕᕌᖓᒥᒃ 

ᐱᓕᒻᒪᒃᓴᓕᕌᖓᒥᒡᓗ ᑕᒪᒃᑯᐊ ᐸᖅᓴᐃᔩᑦ ᐊᒻᒪᓗ ᖁᔭᒋᓗᒋᑦ ᓄᓇᓕᖕᓂ ᐱᑕᖃᐅᖃᑦᑕᕐᒪᑕ 

ᐊᑭᓕᖅᓱᖅᑕᐅᖏᑦᑐᓂᒃ, ᐃᑲᕐᕋᒐᓵᓗᖕᓄᑦ ᑖᒃᑯᐊ ᐃᖅᑲᓇᐃᔭᖃᑦᑕᕐᒪᑕ ᐊᓯᐅᓯᒪᔪᖅᑕᖃᖅᑎᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖃᐅᔨᒪᔪᐃᓐᓇᐅᒐᑦᑕ ᐅᖄᓚᔪᖃᖅᑎᓪᓗᒍ ᑐᐊᕕᕐᓇᖅᑑᖃᑦᑕᕐᒪᑦ 

ᐱᐅᓕᔭᐅᔭᕆᐊᖃᕐᒪᑕ ᑕᐃᒃᑯᐊ ᔭᒐᐅᖅᑲᔪᑦ. ᑐᕌᓐᑦ-ᒦᖔᖃᑦᑕᕐᖓᑕᐃᒃᑯᐊ ᐋᑐᕚᒥᓘᓐᓃᑦ.  

 

ᐅᑎᕐᕕᒋᔪᒪᓪᓗᒍ ᑕᐃᓐᓇ ᐊᐱᖅᑯᑎᕆᖅᑲᐅᔭᖓ ᑲᑐᔾᔨᖃᑎᒌᓐᓂᒃᑰᖃᑦᑕᕋᔅᓯ ᑐᐊᕕᕐᓇᖅᑐᓕᕆᔩᑦ ᐸᕐᓇᐅᓯᐅᖅᐹᑦ 

ᐃᒻᒪᖃ ᑕᒫᓂ ᓴᓂᕋᔭᕐᒥᓪᓘᓐᓃᑦ ᖃᖓᑕᓲᖅᑕᖃᕐᒪᑦ ᑕᐃᓐᓇ ᕿᑎᐊᓃᑦᑎᐊᕐᒪᑦ ᓄᓇᕗᓕᒫᖅ ᑕᑯᓐᓇᖅᖢᒍ. 

ᓄᓇᕐᔪᐊᖅ ᑕᑯᓐᓇᕈᑦᑎᒃᑯᑦ ᑭᕙᓪᓕᕐᒦᒃᑲᓗᐊᕈᕕᑦ ᕿᑎᕐᒥᐅᓂᒃ ᕿᑭᖅᑖᓘᑉ ᓂᒋᐊᓂ ᐅᐊᖕᓇᖓᓂᓘᓐᓃᑦ 

ᕿᑎᐊᓃᒃᑲᑦᑕ. ᖃᓄᕐᓕ ᑐᐊᕕᕐᓇᖅᑐᓕᕆᔩᖅᑲᐃ ᖃᖓᑕᓲᖃᖅᐸᑕ ᐊᐅᓪᓚᑐᐃᓐᓇᕆᐊᓕᖕᒥᒃ ᓲᕐᓗ ᓴᓂᕋᔭᖕᒥᑦ, 

ᐃᖅᑲᓇᐃᔭᖃᑎᒌᒡᓗᒋᑦ ᑕᐃᒃᑯᐊ ᓯᕗᒃᑯᑦ-ᖃᖓᑕᓲᒃᑯᑦ ᕿᓂᖅᑏᑦ, ᐸᖅᓴᐃᔨᖏᑦ ᑐᕆᐊᓐᑕᓐᒦᑦᑐᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂᑦ ᒐᕙᒪᒃᑯᓪᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓄᓇᕘᒥ ᑐᐊᕕᕐᓇᖅᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᑕᒪᒃᑯᓂᖓ ᖃᐅᔨᓴᖅᑳᕆᐊᖃᖅᑐᑦ ᖃᖓᑕᓲᖅᑕᖃᕐᓂᐊᖅᐸᑦ ᓄᓇᕗᒻᒥ ᑐᓐᖓᔪᒥᒃ. 

ᒫᓐᓇ ᕿᒥᕐᕈᓇᒃᑕᕗᑦ ᖃᓄᑎᖏᑦ ᑮᓇᐅᔭᖅᑐᖅᑎᒋᓂᐊᕐᒪᖔᑕ ᐊᒻᒪᓗ ᒐᕙᒪᒃᑯᓐᓄᑦ ᐊᐅᓚᑕᐅᒃᐸᑦ ᓄᓇᕗᑦ 

ᐃᓗᐊᓂ ᖃᖓᑕᓲᖃᕐᓗᓂ. ᓇᓃᓐᓂᐊᕐᓂᖓ ᑖᓐᓇ ᓇᓗᓇᐃᖅᓯᔪᓐᓇᖏᑦᑐᖓ ᓇᓕᐊᖕᓂᒃ ᓄᓇᓕᖕᓂᒃ ᑕᐃᓐᓇ 

ᖃᖓᑕᓲᖅ ᒥᑦᑎᒪᖃᑦᑕᕐᓂᐊᕐᒪᖔᖓᑦ. ᑭᓯᐊᓂ ᑕᒪᒃᑯᐊ ᐱᓕᕆᐊᕆᔭᕗᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᕐᒥᒃ ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᕈᒥᓇᑦᑎᐊᖅᑐᖅ ᒐᕙᒪᒃᑯᑦ ᖃᖓᑕᓲᕐᒥᒃ ᖃᓄᖅ 

ᐊᑭᖃᕋᔭᕐᒪᖔᑦ ᕿᒥᕐᕈᔪᐃᑦ. ᐅᖃᐅᑎᔪᒪᕙᒋᑦ ᓴᓂᕋᔭᒃ ᑕᕝᕙ ᐱᐅᓪᓚᕆᒐᔭᖅᑐᖅ ᑕᐃᑲᓂ ᑐᕌᖅᑕᕐᕕᐅᓗᓂ.  

 

ᐅᖃᖅᑎᓪᓗᖓ ᑕᐃᒪᓐᓇ, ᒥᓂᔅᑕ ᐊᖏᕈᓐᓇᖅᐹ ᑖᒃᑯᐊ ᖃᐅᔨᓴᖅᑎᓪᓗᒋᑦ ᑖᒃᑯᐊ ᐃᓚᓕᐅᕈᑎᓪᓗᒋᑦ ᒥᓂᔅᑕ 

ᓴᓂᕋᔭᖕᒧᑦ ᑕᑯᔭᖅᑐᕐᓗᓂ ᒥᑦᑕᕐᕕᖓ.  

 

ᑖᒃᑯᐊ ᒥᑦᑕᕐᕕᐅᑉ ᐊᔾᔨᒌᓐᖏᑦᑐᑦ ᖁᓛᒎᓕᖕᒧᓪᓗ ᒥᑦᑕᕐᕕᐊ ᑖᒃᑯᐊ ᑕᑯᔭᖅᑐᕐᓗᒍ ᖃᐅᔨᓴᖅᑎᓪᓗᓯ ᑖᓐᓇ 

ᓄᓇᓕᕗᑦ ᑕᑯᔭᖅᑐᖅᑕᐅᓇᔭᖅᐹ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ. ᑖᓐᓇ ᒪᑐᐃᖓᓗᒍ ᖃᐃᖁᔭᐅᓂᕋ, 

ᐄ. ᑕᒪᓐᓇ 25-ᖑᖕᒪᑕ ᓄᓇᓖᑦ ᕿᓂᖅᑐᓕᕆᓂᖅ ᑐᐊᕕᕐᓇᖅᑐᓕᕆᓂᖅ ᓴᓂᕋᔭᒃ ᓄᓇᓖᑦ ᑎᑎᕋᖅᑕᕋ 2022 

ᓯᑕᒪᐃᑦ ᕿᓂᖃᑦᑕᕐᓂᐅᓯᒪᖕᒪᑕ ᑕᐃᑲᓂ ᐊᒻᒪ ᐃᒡᓗᓕᒃ ᑕᓪᓕᒪᐅᑎᓪᓗᒋᑦᑕᐅᖅ ᕿᓂᕐᕕᐅᖃᑦᑕᖅᓯᒪᔪᐃᑦ. ᑖᒃᑯᐊ 

ᑕᑯᓗᒋᑦ ᐳᓛᕈᒪᔭᕋ ᓄᓇᓕᖓ ᑕᒪᓐᓇ ᑐᐊᕕᕐᓇᖅᑐᓕᕆᓂᖅ ᐱᔾᔪᑎᒋᓗᒍ ᓇᓃᓐᓇᔮᕐᒪᖔᓪᓗ 

ᑐᕌᖅᑕᕐᕕᒋᓇᔭᖅᑖ.  

 

ᖃᐅᔨᓴᕐᓂᕆᔭᕗᑦ ᒫᓐᓇ ᑖᔅᓱᒪ ᐱᔾᔪᑎᒋᓗᒍ ᐱᐅᓇᔭᖅᑐᖅ ᑕᐃᑲᓂ ᐅᖃᐅᓯᐅᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᒋᔅᓯ ᐱᕕᖃᕈᓐᓃᕋᑦᑕ ᐅᖃᐅᓯᒃᑯᑦ ᐊᐱᖅᑯᑎᓄᑦ.  

 

ᑲᑎᒪᔾᔪᑎᔅᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᔅᓴᖅ 

11. ᑭᐅᔾᔪᑏᑦ ᑐᒃᓯᕋᐅᑎᓄᑦ ᐊᑎᓕᐅᖅᓯᒪᔪᓄᑦ. ᑲᑎᒪᔾᔪᑎᔅᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᑲᑎᒪᔾᔪᑎᔅᓴᖅ 13. ᑎᑎᕋᖅᓯᒪᔪᓂᒃ ᓴᖅᑭᑎᑦᑎᓂᖅ. 

ᐊᑕᐅᓯᖅ ᓴᖅᑭᑎᒋᐊᓕᒃ ᐅᑉᓗᒥ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 027 - 6(2): ᐅᓂᒃᑳᖅ ᒪᓕᒐᓕᐅᖅᑏᑦ ᐅᐸᒃᓯᒪᓐᖏᓐᓂᒥᓂᖏᓐᓂᒃ ᒪᓕᒐᓕᐅᕐᕕᐅᑉ 

ᑲᑎᒪᓂᖏᓐᓂᒃ ᐊᒻᒪᓗ ᑲᑎᒪᔨᕋᓛᑦ ᒪᓕᒐᓕᐅᖅᑏᓪᓗ ᑲᑎᒪᓂᖏᓐᓂᒃ ᓄᕕᐱᕆ 19, 2021−ᒥᒃ ᒫᑦᓯ 

31, 2022-ᒧᑦ (ᐅᖃᖅᑎ) 

 

ᑖᓐᓇ ᐅᓂᒃᑳᖅ ᑲᑎᒪᔩᑦ ᑕᕝᕙᓃᖃᑦᑕᓐᖏᑦᑐᐃᑦ ᐊᒻᒪ ᑲᑎᒪᔨᕋᓛᑦ ᑖᒃᑯᐊ ᓅᕖᕝᕙ 19, 2021ᒥ ᒫᑦᓯ 31, 

2022-ᒧᑦ.  

 

ᑲᑎᒪᔾᔪᑎᔅᓴᖅ 14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ. ᐃᓕᑕᕆᕙᕋ ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᒪᓕᑭ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 007 - 6(2): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᓇᓗᓇᐃᖅᓯᕗᖓ ᕿᑎᖅᑰᖑᓕᖅᐸᑦ, ᔫᓂ 9, 2022ᒥ, 

ᐱᖁᔨᕗᖔᓛᖅᑐᖓ ᐆᒥᖓ: 

 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ, ᕿᑭᖅᑖᓘᑉ ᓂᒋᐊᓄᑦ, ᒪᓕᓪᓗᒍ ᒪᓕᒐᖅ 3, ᑲᑎᒪᕐᔪᐊᕐᓂᖅ ᐱᔭᕇᖅᑲᑦ 

ᑕᕝᕙᓂ ᑲᑎᒪᓂᕆᔭᖓᓂ ᓄᖅᑲᖓᓂᐊᖅᑯᑦ ᐊᒃᑑᕝᕙ 27, 2022-ᕈᕋᓱᖕᓂᖓᓂ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 16. ᐱᖁᔨᕗᖔᕈᑏᑦ. ᐃᓕᑕᕆᕙᕋ ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᖏᖅᑕᐅᔪᒪᕗᖓ ᐃᓘᓐᓇᖏᓐᓄᑦ ᑲᒪᒋᔪᒪᓪᓗᒍ 

ᐱᖁᔨᕗᖔᓕᐅᕈᑎᒐ ᐅᓪᓗᒥ ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐃᓘᓐᓇᖏᓐᓄᑦ ᐱᖁᔨᖔᕈᑎᒥᓂᒃ ᐅᓪᓗᒥ 

ᑲᒪᒋᔭᐅᖁᓪᓗᓂᐅᒃ. ᐋᒡᒑᖅᑕᐅᕚ? ᐱᑕᖃᓐᖏᒻᒪᑦ ᑲᔪᓯᒋᑦ, ᒥᔅᑕ ᒪᓕᑭ.  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᖅ 007 - 6(2): ᓄᖅᑲᖓᑯᑖᕐᓂᖅ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑏᑦ.  

 

(ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᕿᑭᑦᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᒧᑦ, ᒪᓕᓪᓗᒍ 

ᒪᓕᒐᖅ 3, ᑲᑎᒪᕐᔪᐊᕐᓂᖅ ᐱᔭᕇᖅᑲᑦ ᑕᕝᕙᓂ ᑲᑎᒪᓂᕆᔭᖓᓂ ᓄᖅᑲᖓᓂᐊᖅᑯᑦ ᐊᒃᑐᕝᕙ 27, 2022-

ᕈᕋᓱᓐᓂᖓᓂ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᐃᑦ. ᓅᑕᐅᔪᖅ ᑲᔪᓯᕗᖅ.  

 

ᑲᑎᒪᔾᔪᑎᔅᓴᖅ 17. ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 18. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᓂᒃ. ᑲᑎᒪᔾᔪᑎᔅᓴᖅ 19. ᑲᑎᒪᑐᐃᓐᓇᕐᓂᖅ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 1, 2, 3, 5 ᐊᒻᒪ 6. ᒥᔅᑕ ᓴᕕᑲᑖᖅ ᐃᒃᓯᕙᐅᑕᐅᓗᓂ ᐊᒻᒪ ᐱᔪᓐᓇᐅᑎᒐ 

ᑎᒍᒥᐊᖅᖢᒍ ᒪᓕᒐᖅ 5-6(2) ᑲᑎᒪᔨᕋᓛᑦ ᑲᑎᒪᑐᐃᓐᓇᓂᐊᖅᑯᑦ ᐅᓂᒃᑳᕈᒪᓕᕈᑎᒃ ᑭᓯᐊᓂ.  

 

ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒥ, 20 ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᑯᒍᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:41ᒥ ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:07ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᑐᐃᓐᓇᕐᓂᖅ ᐱᒋᐊᓚᐅᕐᒥᓕ. ᑲᑎᒪᑐᐃᓐᓇᓂᕐᒥ ᒪᓕᒐᒃᓴᖅ 

1, 2, 3, 5 ᐊᒻᒪᓗ 6. ᐱᓕᕆᐊᔅᓴᖃᖅᑐᒍᑦ. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᕿᒥᕐᕈᓂᖃᕐᓗᑕ 2022-23 ᐃᖏᕐᕋᔾᔪᑎᖏᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᐊᓂᒃᑯᑦᑎᒍ, ᐃᒡᓗᓕᕆᔨᕐᔪᐊᒃᑯᑦ ᑲᒪᒋᓚᐅᕐᓗᑎᒍ ᐊᒻᒪ 

ᐱᐊᓂᒻᒥᑉᐸᑦ (ᑐᓵᔨᑎᒎᓕᖅᑐᖅ) ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᖏᖃᑎᒌᑉᐱᑖ ᑲᒪᒋᔭᖃᕐᓂᐊᓂᑦᑎᓐᓂ ᒪᓕᒐᒃᓴᖅ 1?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-2023 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ ᒥᓂᔅᑕ ᐃᖅᑲᓇᐃᔭᖅᑎᖏᓐᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᓐᓇᕐᒪᖔᖅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᓯᒪᓂᐊᕐᖓᑦ, ᒥᓂᔅᑕ ᑯᕌᔅ ᓇᓗᓇᐃᑲᐃᓐᓇᒃᑭ ᐃᖅᑲᓇᐃᔭᖅᑎᑎᑦ 

ᑭᒃᑰᒻᒪᖔᑕ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, ᐃᒃᓯᕙᐅᑖᖅ. ᓴᐅᒥᓐᓂ ᒥᓂᔅᑕᐅᑉ ᑐᖏᓕᖓ ᕼᐊᐃᓐᓄ, ᐊᒻᒪᓗ 

ᑕᓕᖅᐱᓐᓄᑦ, ᑮᓇᐅᔭᓕᕆᔨᒃᑯᑦ ᑐᑭᒧᐊᒃᑎᑦᑎᔨ, ᒥᔅᑕ ᓲᓕᒪᓐ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑕᕝᕙᓃᑉᐳᒍᑦ ᒪᒃᐱᖅᑐᒐᖅ G-10, ᒥᑭᔫᑕᐅᓛᓂᒃ ᖁᕝᕙᓯᓐᓂᓕᓐᓄᑦ 12 

ᐊᐅᓚᑕᐅᓂᖏᓐᓄᑦ. ᐊᐱᖅᑯᑎᔅᓴᖅᑕᖃᖅᑳ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᒥᓂᔅᑕ ᐊᒻᒪ ᐱᓕᕆᔨᑎᑦ ᑐᓐᖓᓱᒋᑦᑎ.  

 

ᐅᓇ ᐊᐱᖅᑯᑎᒋᖅᑳᕈᒪᔭᕋ (ᑐᓵᔨᑎᒍᓕᖅᑐᖅ) ᑖᒃᑯᐊ ᒥᑭᔫᑕᐅᓂᖅᐹᓂ ᖁᕝᕙᓯᓐᓂᓕᓐᓄᑦ 12-ᒧᑦ ᐃᓕᓐᓂᐊᕕᒻᒥ 

ᐊᐅᓚᔾᔪᑎᖏᓐᓄᑦ ᑮᓇᐅᔭᑲᓪᓚᓐᓂ ᑐᓂᔭᐅᓂᐊᖅᑐᑦ ᐊᒥᓱᕈᕆᐊᖅᓯᒪᒻᒪᕆᑦᑐᓂᑦ 2022-23. ᑭᓱᒧᑦ 

ᐊᒥᓱᕈᕆᐊᕈᑎᒋᕙᖏᑦ ᑮᓇᐅᔭᖃᖅᑎᑦᑎᓂᕐᒧᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᐊᒥᓱᕈᕆᐊᕈᑎᖓ 

ᐊᑭᖏᓐᓄᑦ ᓱᕈᓯᖅᑕᐅᑎᓄᑦ ᐊᒻᒪᓗ ᐊᖏᕈᑎᐅᔪᒧᑦ ᐃᖅᑲᓇᐃᔭᖅᑎᓄᑦ. ᖁᐊᓇ, ᐃᒃᓯᕙᐅᑖᖅ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᒥᓂᔅᑖ. (ᑐᓵᔨᑎᒍᑦ) ᑖᒃᑯᐊ G1ᒥ 2022 ᑮᓇᐅᔭᖅᑑᑏᑦ 27.1 ᓱᕈᓯᓛᕐᓂᒃ 

ᐃᓕᓐᓂᐊᕐᕈᑏᑦ ᐊᐅᓪᓛᕈᑎᖏᑦ ᓱᓇᓂᒃ ᐃᓕᓐᓂᕆᓂᐊᖅᐸᑦ ᑖᒃᑯᐊ? ᐱᓕᕆᐊᖃᕐᓂᐊᖅᐸ ᐃᓂᒋᔭᐅᔪᓂᒃ? 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᑲᔪᖅᑏᑦ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ, 

ᑎᑎᕋᖅᑎ, ᓴᓗᒻᒪᖅᓴᐃᔩᑦ, ᑕᒡᕙ. ᖁᐊᓇ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐃᓕᓐᓂᐊᖅᑐᐃᑦ ᓄᑖᑦ 

ᐃᑲᔪᖅᑎᐅᔪᐃᑦ ᐃᓚᓕᐅᖅᑕᐅᓂᐊᖅᑐᐃᑦ ᑐᒡᓕᕆᔭᐅᔪᒥᒃ ᐋᖅᑭᒋᐊᖅᑕᐅᔪᒥᒃ ᓄᑖᑦ 25ᖑᔪᓂᒃ ᐃᓂᒋᔭᐅᔪᓂᒃ 

ᐃᖅᑲᓇᐃᔮᖅᑕᓂᒃ ᖃᑉᓯᐅᕙᑦ ᑖᒃᑯᐊ 2022 ᑮᓇᐅᔭᖅᑑᑎᖏᓐᓂ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐃᑲᔪᖅᑎᐅᔪᐃᑦ ᐃᓕᓐᓂᐊᖅᑎᐅᔪᐃᑦ 

2021-22 42.6 ᐃᓂᒋᔭᐅᔪᐃᑦ, 2022-23 12 ᐃᓅᓯᓕᕆᔩᑦ ᓄᓇᓕᖕᓂ ᐊᒻᒪ 6.85 ᑎᑎᕋᖅᑏᑦ ᐊᒻᒪ 6.25 

ᓴᓗᒻᒪᖅᓴᐃᔩᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᐅᕙᓂ ᐱᓕᕆᐊᒃᓴᓄᑦ ᐸᕐᓇᐅᑎᒥᒃ 119ᒦᑦᑐᖅ 

ᓯᕗᓪᓕᐅᑎᑕᐅᓯᒪᔪᑦ 2022-23 ᓈᓴᐅᑎᓕᒃ 2 (ᑐᓵᔨᑎᒍᑦ) ᓄᓇᓖᑦ ᐱᓕᕆᖃᑎᒋᓗᒋᑦ ᑖᒃᑯᐊ 

ᓂᕆᑎᑦᓯᖃᑦᑕᖅᑐᐃᑦ ᐅᑉᓗᕈᕐᒥᑕᕐᓇᒥᑦᑕᐅᖅ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓕᓐᓂᐊᕐᕖᑦ ᓂᕆᑎᑦᓯᓂᕐᒥᒃ 

ᐊᔾᔨᒌᓐᖏ36ᑐᓂᒃ ᐊᐅᓪᓛᖃᑦᑕᖅᑐᐃᑦ ᐃᖅᑲᓇᐃᔭᖅᑎᐅᔪᓂᒃ ᐅᒡᕙᓘᓐᓃᑦ ᐃᑲᔪᖅᑎᐅᔪᓂᒃ ᓄᓇᓕᖕᓂ ᑖᒃᑯᐊ 

ᐃᓐᓂᐊᕐᕕᖕᒥ ᓂᕆᑎᑦᓯᓂᐅᔪᐃᑦ ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕖᑦ ᐃᑲᔪᖅᑕᐅᖃᑦᑕᖅᑐᐃᑦ ᖃᓄᐃᓕᐅᕈᒪᓂᖏᑦ 

ᒪᓕᒃᖢᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᕈᓐᓇᕋᖕᓂ. (ᑐᓵᔨᑎᒍᑦ) ᑖᒃᑯᐊᓕ ᓴᓇᑦ 

ᓯᕗᓪᓕᐅᑎᑕᐅᕙᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑦᓯᔨᒃᓴᖅᓯᐅᖅᑎᓪᓗᒋᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑦ 

ᐃᓕᓐᓂᐊᖅᑎᑦᓯᓂᕐᒥᓕᐅᑦᑕᕐᓂᕐᒥᒃ ᐊᐱᕆᒃᑲᓐᓂᕈᓐᓇᖅᐸ?  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᐱᖅᑯᑏᑦ ᐊᐱᕆᒃᑲᓐᓂᕈᓐᓇᕈᕕᑦ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ ᑐᐊᕕᓕᕋᑖᕋᒪ. (ᑐᓵᔨᑎᒍᑦ) ᑖᒃᑯᐊ ᓱᓇᐅᕙᑦ ᓯᕗᓪᓕᐅᑎᑕᐅᔪᐃᑦ? 

ᐊᕕᒃᑐᖅᓯᒪᓚᐃᑦ ᐃᓕᓐᓂᐊᖅᑎᑦᓯᔨᑖᒃᑲᓐᓂᕋᓱᖕᓂᕐᒧᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐱᓕᕆᐊᕆᔭᕗᑦ ᓄᕙᖕᓇᕐᔪᐊᕐᒧᑦ 

ᑲᑦᑐᖅᐹᓪᓕᕈᑎᖃᓚᐅᖅᑐᒍᑦ. ᑖᒃᑯᐊ ᑲᑎᖃᑎᖃᕐᓂᐊᖅᑐᒍᑦ ᐱᓕᕆᔪᐃᑦ ᑕᒡᕙᓂ ᐊᕐᕌᒎᔪᒥ 

ᑲᒪᒋᔭᐅᕙᓪᓕᐊᓂᐊᖅᑐᖅ ᑐᕌᒐᖃᕐᓗᑎᒃ ᐃᖅᑲᓇᐃᔭᖅᑎᑦᓯᒃᑲᓐᓂᕈᓐᓇᕐᓂᕐᒥᒃ ᖃᓂᑦᑐᒧᑦ ᕿᑎᐊᓄᑦ ᐊᒻᒪ 

ᐅᖓᓯᒃᑐᒧᑦ ᐃᖅᑲᓇᐃᔭᕈᓐᓇᖁᓪᓗᒋᑦ ᐅᖓᓯᒃᑐᒧᑦ ᐃᖅᑲᓇᐃᔭᕐᓗᑎᒃ.  

 

ᑖᒃᑯᐊᓗ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓱᓕ ᑖᒃᑯᐊ ᐃᑭᐊᖅᑯᑎᒃᑯᑦ ᖃᕆᑕᐅᔭᒃᑯᑦ ᐱᓕᕇᓐᓇᐅᔭᕐᒥᔪᐃᑦ.  

 

2022-23 ᑖᒃᑯᐊ ᓴᖅᑭᑕᐅᕙᓪᓕᐊᔪᐃᑦ ᐊᓯᔾᔨᖅᐸᓪᓕᐊᔪᐃᑦ ᓴᖅᑭᔮᖅᑎᑕᐅᓂᖏᑦ ᐃᖅᑲᓇᐃᔭᕐᓂᕐᒥᒃ 

ᐃᓕᓐᓂᐊᖅᑐᓕᕆᓂᕐᒥᒃ ᑖᒃᑯᐊ ᓄᑖᑦ ᓴᖅᑭᑕᐅᕙᓪᓕᐊᖏᓐᓇᖅᑐᐃᑦ ᑕᒪᒃᑯᐊ ᐱᓕᕆᖃᑎᖃᕆᐊᖃᕐᓂᖅ 

ᓯᓚᑦᑐᖅᓴᕐᕕᖕᒥ ᑖᒃᑯᐊ ᐱᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᒥᓂᔅᑕ. ᐅᓇ ᓯᕗᓪᓕᐅᑎᑕᐅᔪᑦ 2022-23 ᐱᖓᔪᐊᓐᓂᒃ ᒪᒃᐱᒐᓕᒃ 122 

ᒪᒃᐱᖅᑐᒐᖓᓂ. (ᑐᓵᔨᑎᒍᑦ) :ᑖᒃᑯᐊ ᐃᓕᓐᓂᐊᕐᕖᑦ ᑐᑭᓯᐊᓗᑎᒃ ᐅᓂᒃᑳᕐᓂᕐᒥᒃ ᑖᒃᑯᐊ ᑭᓇᒃᑯᑐᐃᓐᓇᐃᑦ 

ᓈᒻᒪᓐᖏᓐᓂᖃᖅᑑᔭᖅᐸᑕ ᓱᕈᓰᑦ ᖁᓄᔪᖕᓂᐊᕐᓂᒃᑯᓪᓘᓐᓃᑦ.”  

 

ᖃᓄᕐᓗ ᐋᓐᓂᖅᑎᖅᑕᐅᓯᒪᔪᐃᑦ ᑲᒪᒋᔭᐅᓂᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᓪᓗ ᐊᐱᖅᑯᑎᒋᔭᕐᓄᑦ. ᓄᓇᕗᒻᒧᑦ 

ᐃᓕᓐᓂᐊᕈᑎᐅᔪᖅ ᕿᑐᕐᖓᕗᑦ ᑲᒪᒋᔭᔅᓴᕆᕙᕗᑦ ᖁᓄᔪᓐᓂᐊᖅᑎᑦᑕᐃᓕᒪᓂᖅ ᓄᓇᕗᒻᒥ. ᑖᓐᓇ 

ᐃᓅᓯᖃᑦᓯᐊᕐᓂᕐᒧᑦ ᐊᖏᕈᑕᐅᓯᒪᔪᖅ. ᑖᓐᓇ ᐅᖃᖃᑎᒌᑉᐸᓪᓕᐊᕈᑎᑦᓴᐅᑕᐅᔪᖅ ᖁᓄᔪᓐᓂᐊᖅᐸᓐᓂᐅᑉ ᒥᑦᓵᓄᑦ 

ᖃᓄᖅ ᓄᖅᑲᖅᑎᑕᐅᔪᓐᓇᕐᒪᖔᑦ.  

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑐᑦ ᐃᖅᑲᓇᐃᔭᖅᑏᑦ ᑖᒃᑯᐊ ᐃᓅᓯᖃᑦᓯᐊᕐᓂᕐᒥᒃ ᑲᒪᒐᔭᖁᓪᓗᒋᑦ 

ᐃᓕᓐᓂᐊᖅᑎᑦᓯᖁᑉᓗᒋᑦ ᐅᑭᐊᒃᓵᖅ 2021 16 ᐃᓕᓐᓂᐊᕐᕖᑦ ᐃᓕᓐᓂᐊᖅᑕᐅᓚᐅᖅᑐᖅ 384 ᐃᖅᑲᓇᐃᔭᖅᑏᑦ 

ᐃᓚᐅᓚᐅᖅᑐᑦ ᐃᓕᓐᓂᐊᖃᑕᐅᓪᓗᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᒥᓂᔅᑕ. (ᑐᓵᔨᑎᒍᑦ) ᑕᒪᓐᓇ ᐃᓕᓐᓂᐊᕐᕕᓐᓂ ᐱᓂᕐᓗᑉᐸᑦᑐᖅ 

ᐱᕙᓪᓕᐊᔪᒃᑯᑦ ᒪᓕᒐᓕᐅᕐᕕᒻᒥ ᐅᖃᐅᓯᐅᖃᑦᑕᖅᓯᒪᓕᕐᒪᑦ. ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᐃᓄᐃᑦ ᐃᓕᓴᐃᔩᒃ 

ᑲᑐᔾᔨᖃᑎᖏᑦ ᐱᓕᕆᕙᓪᓕᐊᕙᑦ ᑕᒪᒃᑯᐊ ᖃᓄᐃᒍᑎᐅᕙᑦᑐᑦ ᐱᓪᓗᒋᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓕᓐᓂᐊᕐᕕᒻᒥ ᐱᓂᕐᓗᓐᓃᑦ ᖃᐅᔨᒪᒐᑦᑎᒍᑦ 

ᐊᔾᔨᒌᓐᖏᑦᑐᓂᒃ ᐅᖃᖅᑕᐅᓲᖑᔪᖅ ᐊᔾᔨᒌᓐᖏᑦᑐᑦ ᐱᓂᕐᓗᓐᓂᐅᕙᑦᑐᑦ ᐱᐅᓯᐅᕙᑦᑐᑦ ᑕᒪᒃᑯᐊ ᐃᑉᐱᒋᔭᒥᒍᑦ 

ᐋᓐᓂᖅᑎᕆᕙᓐᓂᖅ ᑎᒥᒃᑯᓪᓗ ᐊᒻᒪ ᖁᓄᔪᓐᓂᐊᕐᓂᒃᑯᑦ. 

 

ᐱᓕᕆᕝᕕᕗᑦ ᐃᓗᖏᖅᓱᖅᐳᒍᑦ ᐅᖃᐅᓯᕆᖃᑦᑕᕐᓗᒋᑦ ᐱᓂᕐᓗᓐᓂᐅᕙᑦᑐᑦ ᐃᓕᓐᓂᐊᕐᕖᑦ. ᑭᓐᖑᖅᑕᖏᑦ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑏᓪᓗ ᓄᓇᓖᓪᓗ ᐊᖑᒻᒪᖁᑉᓗᑎᒍᑦ. ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ 

ᐅᓂᒃᑳᕈᓯᕐᒥᒃ ᐋᖅᑮᔪᕗᒍᑦ ᓇᓗᓇᐃᖅᑕᐅᓂᖅᓴᐅᖃᑦᑕᓕᖁᑉᓗᒍ ᐅᓂᒃᑳᓕᖓᖑᕙᑦᑐᑦ ᐱᓂᕐᓗᑉᐸᓐᓃᑦ 

ᑲᓐᖑᓇᖅᑐᒃᑰᖓᔪᓪᓗ ᕿᒥᕐᕈᔭᐅᒋᐊᖃᕐᓗᑎᒃ ᐃᓕᓐᓂᐊᕐᕕᓐᓅᖅᑕᐅᓚᐅᓐᖏᓐᓂᖏᓐᓂᒃ. 

 

ᖁᓚᓐᖏᓚᖓ ᐅᖃᐅᓯᐅᓂᖅᓴᐅᖃᑦᑕᓕᕋᑦᑕ ᖃᐅᔨᑦᓯᐊᓂᖅᓴᐅᓕᕋᔭᖅᑐᒍᑦ ᖃᓄᖅ ᐊᓂᑎᒋᒻᒪᖔᑦ ᑕᒪᓐᓇ 

ᐊᒻᒪᓗ ᐊᑐᕆᐊᓕᓐᓂᒃ ᑐᕌᖓᑎᑕᐅᒍᓐᓇᖅᑐᓂᒃ ᐱᓂᕐᓗᑉᐸᓐᓂᖅ ᐱᔾᔪᑎᒋᓪᓗᒍ ᐃᓕᓐᓂᐊᕐᕕᓐᓂ 

ᐱᓂᖅᓴᐅᓕᕋᔭᖅᑐᑦ ᐃᓕᓐᓂᐊᕐᕕᓐᓄᑦ ᐊᒻᒪ ᐃᓕᓴᐃᔨᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᒥᓂᔅᑕ. ᐅᓇ ᓯᕗᓪᓕᐅᑎᑕᐅᔪᓂ 2023-24 ᓯᑕᒫᓃᑦᑐᖅ ᑎᑎᕋᖅᓯᒪᔪᖅ 

ᓇᐅᑦᓯᖅᑐᕐᓂᖅ “ᑕᒪᒃᑯᐊ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᒋᐊᓕᓐᓂᒃ ᐱᑦᓯᐊᖃᑦᑕᖁᓪᓗᒋᑦ.” (ᑐᓵᔨᑎᒎᕈᓐᓃᖅᑐᖅ) 

ᑖᓐᓇ ᐋᖅᑭᒃᓱᖅᓯᒫᓂᒃᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓚᖓ ᐊᐱᖅᑯᑎᐅᑉ ᑐᓴᓐᖏᓐᓇᒃᑯ. ᑕᒪᓐᓇ 

ᓇᐅᑦᓯᖅᑐᕈᓯᐅᕙᑦᑐᒧᑦ ᐱᔭᕇᕈᓐᓇᕈᓂ ᐊᐱᖅᑯᑎᒋᔭᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᑐᓴᖅᓴᐅᓵᓐᖏᓐᓇᕕᑦ ᐃᒃᓯᕙᐅᑕᖅ. ᖃᓄᕉᖅ? 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ ᐊᐱᖅᑯᑎᖕᓂᒃ ᐅᖃᒃᑲᓐᓂᖁᔨᔪᖅ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ, ᒪᒥᐊᓇᖅ, “ᓴᓇᔭᐅᓂᖓ ᐱᓕᒻᒪᒃᓴᕐᓂᖏᓐᓂ ᓇᓃᓕᕐᓂᖏᓐᓄᑦ ᖃᐅᔨᒋᐊᕈᑎ 

ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᑕᒥᓂᒃ ᐱᐊᓂᒃᓯᖃᑦᑕᕐᓂᐊᕐᒪᑕ.” ᑖᓐᓇ ᐋᖅᑭᒃᓱᖅᑕᐅᕙᓪᓕᐊᓕᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑖᓐᓇ ᐃᓕᓴᐅᑎᐅᕙᑦᑐᖅ ᐃᓕᓴᐃᔨᐅᔪᓄᑦ ᐋᖅᑭᒃᓯᒪᓯᒪᓕᕐᒪᖔᑦ. ᒥᓂᔅᑕ ᒍᕉᔅ. 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᓲᓕᒪᓐ ᑯᐅᔪᓐᓇᕈᓂᐅᒃ ᐊᐱᖅᑯᑎᐅᔪᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓲᓕᒪᓐ. 

 

ᓲᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ, ᖁᔭᓐᓇᒦᒡᓗ ᐊᐱᖅᑯᑎᐅᔪᒧᑦ. ᒫᓐᓇᐅᔪᖅ ᐱᓕᕆᖃᑎᒋᑦᓯᐊᖃᑦᑕᖅᑕᕗᑦ 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐋᖅᑭᒃᓯᒪᐅᑎᖃᕐᒪᑕ ᑮᓇᐅᔭᖃᖅᑎᑦᓯᕝᕕᒋᖃᑦᑕᖅᑕᑎᒍᑦ ᐊᖏᕈᑎᑎᒍᑦ. 

ᓇᐅᑦᓯᖅᑐᕈᓰᑦ ᐋᖅᑭᒃᓯᒪᓪᓗᑎᒃ ᐊᕐᕌᒍᑕᒫᑦ ᐅᓂᒃᑳᑦ ᖃᐃᑕᐅᕙᑦᑐᑦ ᑕᒪᒃᑯᐊ 

ᐃᓕᓐᓂᐊᖅᓯᒪᔪᐃᓐᓇᐅᖃᑦᑕᖁᓪᓗᒋᑦ ᐃᓕᓴᐃᔩᑦ ᓄᓇᕗᒻᒥ. ᖁᐊᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᒥᓂᔅᑕ. (ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ ᐊᒃᓱᕈᕈᑎᖃᖅᐸᒻᒪᑕ ᐃᓄᓐᓂᒃ 

ᐃᖅᑲᓇᐃᔭᖅᑎᑦᓯᓂᕐᒧᑦ ᐱᓗᐊᖅᑐᒥᒃ ᐊᑕᐅᓯᐅᓐᖏᑦᑐᒥᒃ ᐅᖃᐅᓯᕐᓂᒃ. ᖃᓄᖅ ᐱᓇᓱᐊᖅᓯᒪᕕᓯ 

ᐱᓇᓱᒃᓯᒪᓕᖅᐱᓯᓗ ᐃᓕᓴᐃᔨᑖᒃᑲᓐᓂᕈᓐᓇᖁᑉᓗᓯ ᐃᓄᒃᑎᑐᑦ ᐃᓕᓴᐃᔪᓐᓇᖅᑐᓂᒃ? (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᓪᓗ ᐊᐱᖅᑯᑎᖕᓄᑦ. 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐃᓕᓐᓂᐊᕐᓇᐅᕙᒌᕋᐃᑉᐸᑦ ᐊᔾᔨᒌᓐᖏᑦᑐᓂᒃ ᑎᑎᕋᓕᒻᒪᔅᓴᓂᕐᒧᑦ ᓲᕐᓗ 

ᐃᓕᓐᓂᐊᕈᑏᑦ ᐅᖃᓕᒫᖃᑦᑕᕐᓗᑎᒃ ᐊᒻᒪᓗ ᐃᓅᓯᓕᕆᓂᕐᒨᖓᔪᓂᒃ ᐅᖃᓕᒫᒐᕐᓂᒃ. ᑕᒪᒃᑯᐊ ᓯᕗᓪᓕᖅᐹᒥᒃ 

ᐃᓕᓐᓂᐊᕈᑕᐅᓕᑕᐃᓐᓇᖅᑐᑦ 2022-23ᒥ ᐊᐃᑉᐹᓂᒃ ᐊᕐᕌᒍᖓᓂ ᐊᑐᓕᖅᑎᑦᓯᓂᕆᔭᑦᑎᓐᓂ ᑲᔪᓯᓂᐊᓕᖅᑐᒍᑦ. 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑭᐅᔭᐃᑦᓯᐊᓪᓚᕆᖃᑦᑕᖅᓯᒪᔪᒍᑦ ᐃᓕᓴᐃᔨᓂᑦ ᑕᒪᒃᑯᐊ ᐱᓪᓗᒋᑦ. ᖁᔭᓐᓇᒦᒃ 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᑎᓚᐅᓐᖏᓐᓂᓐᓂᑦ ᑖᒻᓇ ᐃᓄᑦᑎᑐᑦ ᐃᓕᓴᐃᔨᑖᕋᓱᓐᓂᕐᒧᑦ 

ᐃᓕᓐᓂᐊᕐᓂᐅᖃᑦᑕᖅᑐᖅ ᐃᓕᓐᓂᐊᒌᓕᖅᑎᓪᓗᒋᑦ ᐃᓕᒌᖅᓯᒪᓕᖅᑎᓪᓗᒋᑦ ᐃᓕᓐᓂᐊᖅᑏᑦ? ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᓐᓄᑦ. ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ ᐱᓕᕆᐊᒃᓴᖃᕐᒪᑦ ᓄᑖᒥᒃ ᐅᖃᐅᓯᓕᕆᓂᕐᒧᑦ ᓄᓇᕗᒻᒥ ᐃᓕᓴᐃᔨᓄᑦ 

ᐊᖅᑯᑎᖃᖅᓱᑎᒃ ᑕᒪᒃᑯᐊ ᐊᑕᐅᓯᐅᓐᖏᑦᑐᒥᒃ ᐅᖃᐅᓯᓖᑦ ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᐃᓕᓐᓂᐊᖅᓱᑎᒃ 

ᐊᕐᕌᒎᒃ ᒪᕐᕉᒃ ᓯᕗᓪᓕᖅᐹᖓᒃᓂ ᐱᐊᓂᒃᓯᑐᐊᕋᐃᒍᑎᒃ ᐃᓕᓴᐃᔨᐅᒍᓐᓇᖅᓯᓲᖑᔪᑦ ᒪᕐᕉᓐᓂᒃ ᐅᖃᐅᓰᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᐊᒻᒪ ᑖᓐᓇ (ᑐᓵᔨᑎᒍᑦ) ᐊᖏᓂᖅᐹᖑᖃᑕᐅᒻᒥᔪᖅ 

ᐅᐸᑦᓯᐊᖃᑦᑕᖏᓐᓂᖏᑦ ᐃᓕᓐᓂᐊᖅᑏᑦ. ᖃᓄᖅ ᐱᓇᓱᒃᓯᒪᓕᖅᐱᑕ, ᐱᓇᓱᐊᖅᓯᒪᕕᓯ ᐅᐸᑦᓯᐊᖃᑦᑕᖁᑉᓗᒋᑦ 

ᐃᓕᓐᓂᐊᖅᑏᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐅᐸᑉᐸᑦᑐᓄᑦ 

ᐃᓂᓪᓚᓐᖓᐅᑎᐅᓂᐊᖅᑐᒥᒃ ᐅᑭᐊᒃᓵᖅ ᓴᖅᑭᓛᖅᑐᒥᒃ ᐋᖅᑮᕙᓪᓕᐊᔪᒍᑦ ᐃᓕᓐᓂᐊᕐᕖᑦ ᑲᔪᖏᖅᓴᖅᑕᐅᖁᓪᓗᒋᑦ 

ᐅᓄᖅᓯᒋᐊᖅᐸᓪᓕᐊᒍᑎᒃᓴᖏᓐᓄᑦ ᐅᐸᑉᐸᑦᑐᑦ ᐃᓕᓐᓂᐊᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ. ᑖᓐᓇ ᑐᑭᓯᑦᑎᐊᒃᑲᓐᓂᕈᒪᓪᓗᒍ ᓱᓇᓂᓪᓚᑦᑖᖅ ᐸᕐᓇᐅᑎᖃᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᓐᓂᒃ ᐊᖓᔪᖅᑳᖏᓐᓂᓪᓗ ᐃᓕᓐᓂᐊᕐᕖᑦ ᐱᓕᕆᖃᑎᖃᖅᐸᑦᑐᒍᑦ 

ᐃᓕᓐᓂᐊᕐᕕᒻᒦᑦᓴᐃᓐᓇᖁᓪᓗᒋᑦ ᑲᔪᖏᖅᓴᐅᑎᓂᒃ ᐊᒻᒪᓗ ᐅᓐᓂᖅᓯᐅᖃᑎᒌᖃᑦᑕᖅᓱᑎᒃ ᐱᐅᓯᐅᖃᑦᑕᕈᓐᓇᖅᑐᓂᒃ 

ᐅᐸᑦᓯᐊᖅᐸᓐᓂᖅᓴᓂᒃ ᓄᓇᓕᓐᓂ.  

 

ᑕᒪᒃᑯᐊ ᐃᓚᒋᖃᓯᐅᑎᓯᒪᔪᑦ ᓲᕐᓗ ᐃᓚᒌᓄᑦ ᖃᓄᖅ ᐱᓕᕆᖃᑎᒋᔭᐅᒍᓐᓇᕐᓂᖏᑦ ᖃᓄᕐᓗ 

ᐱᐅᓯᑦᓯᐊᕙᐅᒍᓐᓇᖅᑐᓂᒃ ᐱᓇᓱᐊᕈᑎᖃᕈᓐᓇᖅᓯᖁᓪᓗᒋᑦ ᐃᓕᓐᓂᐊᕐᕕᓐᓂ ᐊᒻᒪ ᐅᖃᐅᓯᕋᑖᕐᒥᔭᕋ 

ᐊᑎᓕᐅᖅᐸᓐᓂᖏᑦ ᐃᓕᓐᓂᐊᕐᕕᒻᒧᑦ ᐅᐸᑉᐸᓐᓂᖅᓴᒧᓪᓗ ᐃᓂᓪᓚᖓᐅᑎᑦᓴᑦ ᐅᖃᐅᓯᖃᖅᑐᑦ ᐅᐸᑉᐸᓐᓂᖏᓐᓄᑦ 

ᐊᑎᓕᐅᖅᐸᓐᓂᖏᓐᓄᑦ ᑖᒃᑯᐊ ᓇᓗᓇᐃᔭᐃᓯᒪᓲᖑᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᐊᑐᕈᓐᓇᖅᑕᖏᑦ.  

 

ᐊᖓᔪᖅᑳᕆᔭᐅᔪᑦ ᑲᔪᖏᖅᓴᖅᑕᐅᖁᓪᓗᒋᑦ ᕿᑐᕐᖓᖓ ᐃᓕᓐᓂᐊᕐᕕᒻᒧᑦ ᐊᑎᓕᐅᖅᓯᒪᖁᓪᓗᒋᑦ ᐊᒻᒪ 

ᐃᓕᓐᓂᐊᕐᕕᒨᑦᓯᐊᑦᑕᖁᓪᓗᒋᑦ. ᐃᓗᓕᖃᐅᖅᑐᑦ ᑖᑉᑯᐊ ᐅᖃᐅᓯᖃᖅᑐᓂᒃ ᐅᐸᖃᑦᑕᑦᓯᐊᕈᑎᑦᓴᒧᑦ 

ᖃᓄᐃᓕᐅᕈᓐᓇᕐᓂᖏᓐᓂᒃ ᓄᕙᔾᔪᐊᕐᓇᖅ 19 ᐱᓚᐅᖅᑎᓪᓗᒍ ᑕᐃᒪᐃᓕᖓᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᑖᓐᓇ ᓇᓗᓇᐃᑦᑎᐊᕈᓐᓇᕐᒪᐅᒃ. (ᑐᓵᔨᑎᒍᑦ) ᓯᕗᓪᓕᐅᔾᔭᐅᔪᑦ ᐃᓚᖓᓐᓂ 2022-23-ᒥ 

ᐃᑲᔪᖅᑕᐅᖁᓪᓗᒋᑦ ᒥᐊᓂᕆ ᓇᐅᑦᓯᖅᑐᑕᐅᖁᓪᓗᒋᑦ ᐃᓕᓐᓂᐊᕐᕕᒻᒥ ᓯᕗᓕᐅᑦᓯᐊᕈᓐᓇᕐᓂᖅ ᐱᐅᓯᐅᕙᑦᑐᑦ 

ᐱᐅᓯᐅᒍᓐᓇᖅᑐᐃᑦ ᓄᓇᕗᒻᒥ. ᓇᓪᓕᐊᒃ ᑕᐃᒪ ᑎᒥ ᑎᒥᖁᑎᑦᓯᓐᓂ ᑲᒪᓂᐊᖅᐸᑦ ᐃᑲᔪᖅᑐᐃᕙᓐᓂᐊᖅᑐᓂᒃ 

ᓇᐅᑦᓯᖅᑐᑉᐸᓐᓂᐊᖅᑐᓂᒃ ᐅᖃᐅᔾᔪᐃᒋᐊᖅᐸᓐᓂᐊᖅᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᓂᐊᕐᓂᐅᕙᑦᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᕼᐊᐃᓐᓄ ᑭᐅᖁᑉᓗᒍ ᑖᑉᓱᒧᖓ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ.  

 

ᕼᐊᐃᓐᓄ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᐊᐱᖅᑯᑎᓐᓄᑦ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 

ᐱᓕᕆᔩᑦ ᐊᕕᑦᑐᖅᓯᒪᖃᑦᑕᕋᓗᐊᕐᒪᑕ ᑭᓯᐊᓂ ᐊᖓᔪᖅᑳᕆᔭᖏᑦ ᑲᑎᑦᑐᐃᓐᓇᐅᖃᑦᑕᕐᒪᑕ ᑕᖅᑭᑕᒫᑦᑎᐊᖅ 

ᑖᒃᑯᐊᓕᒫᑦ EMC-ᖑᓂᕋᖅᑕᐅᔪᑦ ᓯᕗᓕᖅᑏᑦ-ᑐᑭᒧᐊᖅᑎᑦᑎᔩᑦ ᑲᑎᒪᓪᓗᑎᒃ ᐃᓱᒪᓕᐅᕆᒐᔭᖅᑐᐃᑦ. 

 

ᓈᓚᑦᑐᖓ ᓇᓗᕋᑖᕋᒪ. ᐃᓱᒪᓕᐅᕆᖅᑳᖃᑦᑕᖅᑐᐃᑦ ᐊᑕᖏ-ᐊᓗᒃ ᐊᐅᓚᔾᔭᓐᓂᐊᕐᒪᑕ ᐊᑕᐅᓯᑐᐊᑯᓗᒻᒨᓐᖏᑦᑐᖅ 

ᐊᕕᒃᑐᖅᓯᒪᔪᒧᑦ. ᐃᓘᓐᓇᑎᒃ ᐊᐅᓚᔾᔭᓐᓂᐊᕐᒪᑕ ᓂᐊᖁᕆᔭᐅᔪᐃᑦ ᑲᑎᖃᑦᑕᖅᑐᐃᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᑖᓐᓇ ᓇᓗᓇᐃᕈᓐᓇᕐᒥᒐᔅᓯᐅᒃ. (ᑐᓵᔨᑎᒍᑦ) ᐱᓕᕆᕝᕕᐅᑉ 2022-

23 ᐸᕐᓇᐅᑎᑦᓯᓐᓂᒃ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐋᖅᑮᒍᒫᖅᑐᑦ ᐱᐅᓯᐅᓂᐊᖅᑐᓂᒃ ᐃᓯᕈᑎᓂᓪᓗ ᖃᕆᑕᐅᔭᒃᑯᑦ 

ᐊᑐᐃᓐᓇᐅᕙᒌᕐᓂᐊᖅᑐᓂᒃ ᐃᓕᓐᓂᐊᕐᕕᓐᓂ. ᑕᒪᒃᑯᐊ ᖃᕆᑕᐅᔭᓂ ᐊᔪᓐᖏᓐᓂᖃᖅᑐᑦ ᑲᒪᖃᑦᑕᕐᓂᐊᖅᑐᑦ 

ᑲᒪᒋᕙᓪᓗᒋᑦ ᑕᒪᒃᑯᐊ ᐱᓕᕆᐊᒃᓴᐅᔪᑦ ᐅᕝᕙᓗ ᐃᓕᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᑦ 

ᐃᓕᓐᓂᐊᖅᑎᑕᐅᓯᒪᓂᐊᖅᐸᑦ ᑕᒪᒃᑯᐊ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑖᒃᑯᐊ 

ᐱᓇᓲᑎᐅᕙᑦᑐᓂᒃ ᐱᓕᕆᕙᑦᑐᑦ ᑲᒪᔨᐅᓪᓗᐊᑕᓛᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓚᑭ.  

 

ᒪᓚᑭ: ᑖᓐᓇ ᑭᖑᓪᓕᖅᐹᕆᐊᓪᓚᓐᓂᐊᕐᒥᔭᕋ (ᑐᓵᔨᑎᒍᑦ): ᖃᓄᖅ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᕿᒥᕐᕈᓂᖃᓛᖅᐸᑦ 

ᐊᑦᑐᐃᓯᒪᓂᖓᓂᒃ ᓄᕙᔾᔪᐊᕐᓇᖅ 19 ᑲᔪᓯᑦᓯᐊᓚᐅᖅᑎᒋᓂᖏᓐᓂᒃ ᐃᓕᓐᓂᐊᖅᑏᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐋᖅᑮᓯᒪᔪᒍᑦ ᐱᓇᓲᑎᐅᒍᓐᓇᕐᓂᐊᖅᑐᖅ 

ᐃᑲᔪᖅᑐᐃᒍᑎᑦᓴᓄᑦ ᐃᓕᓐᓂᐊᖅᑎᓂᒃ ᐊᖓᔪᖅᑳᕆᔭᐅᔪᓂᓪᓗ ᐅᖓᓯᑦᑐᒃᑯᑦ ᐃᓕᓐᓂᐊᕈᑎᒃ 

ᐃᓕᓐᓂᐊᕐᕕᑦᓴᖏᓐᓄᑦ ᐊᒻᒪ ᐅᐸᐸᓐᓂᓕᒫᖏᓐᓄᑦ ᐃᓕᓐᓂᐊᕐᓇᐅᑎᓪᓗᒍ.  

 

ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐃᓚᒋᓗᒋᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐋᖅᑮᖏᓐᓇᖅᐳᑦ ᖃᓄᖅᑑᕈᑎᑦᓴᑎᓐᓂᒃ 

ᖃᓄᖅᑑᕈᑎᑦᓴᐅᔪᓂᓪᓗ ᖃᓄᐃᓐᖏᑦᓯᐊᓂᖅᓴᒧᑦ ᐊᑦᑕᓇᑦᑕᐃᓕᓂᕐᒧᓪᓗ ᐃᓕᓐᓂᐊᖅᑏᑦ ᐃᓕᓐᓂᐊᖅᑕᒥᓐᓂᒃ 

ᓄᑕᖅᑲᐃᓪᓗ.  

 

ᐊᒻᒪᓗ ᐃᒃᓯᕙᐅᑖᖅ ᐃᓕᓐᓂᐊᕐᕕᕗᑦ ᒫᓐᓇ ᒪᑐᐃᖓᑦᓯᐊᓕᕐᒥᒻᒪᑕ ᐊᐅᓚᓂᖃᓪᓚᑦᑖᓕᖅᓱᑎᓪᓗ ᐃᓗᐃᑦᑐᒥᒃ 

ᓯᕗᓂᑦᑎᓐᓂ ᒪᑐᓯᒪᐅᖃᑦᑕᓚᐅᕐᒪᑕ ᐃᓕᓐᓂᐊᕐᕖᑦ ᐃᓚᖏᑦ ᓄᕙᒡᔪᐊᕐᓇᖅ ᐱᔾᔪᑕᐅᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖅᑕᖃᕈᓐᓃᕐᖓᑦ K-12 ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᔪᒪᓪᓗᖓ ᑕᕝᕙᓂ ᑖᓐᓇ ᐊᐱᖅᑯᑕᐅᖅᑲᐅᔪᖅ ᐃᓗᓕᖅᑕᑲᓐᓂᖓᓂᒃ 

ᐊᐱᖅᑯᑎᖃᕈᒪᔪᖓ ᑕᒪᒃᑯᐊ ᐱᒡᒐᓇᕐᓂᖅᐹᖑᖃᑕᐅᓪᓚᕆᖃᑦᑕᕐᖓᓂᓛᒃ ᓄᓇᓕᓐᓂ ᐃᓕᓐᓂᐊᖅᑏᑦ ᓄᖑᓕᖅ 

ᓄᖑᑉᐸᓪᓕᐊᑐᐃᓐᓇᖃᑦᑕᑎᓪᓗᒋᑦ ᐃᓕᓐᓂᐊᕆᐊᖃᕐᓂᕋᓗᐊᖓ ᑲᑕ ᐊᑉᐸᓯᓪᓚᕆᓕᖅᑎᓪᓗᒍ 

ᐅᐸᖃᑦᑕᕐᓂᕆᕙᑦᑕᖏᑦ.  

ᐱᓗᐊᓐᖑᐊᖅᑰᖅᑐᖅ ᑕᒪᓐᓇ ᓄᕙᓐᓇᕐᔪᐊᕌᓗᒃ ᐊᑑᑎᓚᐅᖅᑎᓪᓗᒍ ᑲᑕᑦᓯᒪᓪᓚᕆᑦᑐᐊᓘᓯᒪᓂᖓ 

ᑭᒡᒐᑐᖅᑕᓐᓂᓪᓕ ᑕᑯᓯᒪᒻᒥᒐᒃᑯᑦ ᐃᓕᓴᐃᔩᑦ ᐃᓕᓐᓂᐊᖅᑎᖁᑎᖃᖃᑦᑕᖏᒻᒪᕆᑦᑐᐃᑦ.  

 

ᐃᒃᓯᕙᐅᑖᖅ, ᐅᖃᐅᓯᕆᒃᑲᓐᓂᕈᑎᒋᓗᐊᕈᒪᔭᕋ ᐅᓇ ᖃᓄᖅ ᖃᓄᖅᑑᖃᑎᖃᒃᑲᓐᓂᖅᑭᓯ ᑲᑎᒪᔨᖏᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐅᕝᕙᓗ ᑕᒪᒃᑯᐊ ᐊᖓᔪᖅᑳᕆᔭᐅᔪᑦ ᓯᕗᓕᖅᑎᕆᔭᐅᔪᑦ ᐃᓕᓐᓂᐊᕕᒻᒥ. ᑖᓐᓇ 

ᑕᑯᒥᓇᓐᖏᒻᒪᑦ.  

 

ᑕᑯᒥᓇᓐᖏᓐᓂᖓ ᐱᔾᔪᑎᒋᓪᓗᒍ ᑕᒪᓐᓇ ᐅᑎᕆᐊᖅᑎᑲᓐᓂᕆᐊᕐᓗᒍ ᐱᐅᓯᑎᒋᐊᒃᑲᓐᓂᕐᓗᒍ 

ᓇᓗᓇᐃᖅᓯᑲᓐᓂᕈᓐᓇᖅᑭᑦ ᑭᓱᒃᑲᓂᕐᓂᒃ ᑲᔪᖏᖅᓴᐃᔾᔪᑎᑲᓐᓂᕐᓂᒃ ᐋᖅᑭᒋᐊᕐᓂᕐᒥᒃ ᑖᑦᓱᒧᖓ 

ᐃᓕᓐᓂᐊᕆᐊᖃᑦᑕᕆᐊᖃᕐᓂᖏᑦ ᓱᕈᓯᓛᑯᓗᐃᑦ ᐃᓚᖏᑦ ᐅᓪᓗᒥᐅᓕᖅᑐᖅ 

ᐃᓕᓐᓂᐊᖅᑎᑕᐅᓐᖏᑦᑎᐊᒻᒪᕆᓪᓚᕆᓕᕐᓂᖏᑦ ᐱᔾᔪᑎᒋᓪᓗᒋᑦ. ᐱᔪᒥᓂᖅᓴᐅᑎᒃᑲᓐᓂᕐᓂᒃ ᐋᖅᑭᒋᐊᕈᑎᒃᓴᓂᒃ 

ᐃᓱᒪᓕᐅᕈᑎᖃᒃᑲᓐᓂᖅᓯᒪᒻᒪᖔᑦᓯ ᑲᑎᒪᔨᖏᓐᓂᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᐊᐱᖅᑯᒻᒧᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖅᐸᑦᑐᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐃᓕᓴᕖᓪᓗ 

ᐊᖓᔪᖅᑳᖏᓐᓂᒃ ᐃᓕᓐᓂᐊᖏᓐᓇᕈᑎᐅᒐᓱᑦᑐᓂᒃ ᑲᔪᖏᖅᓴᐃᔾᔪᑎᓂᒃ ᐃᓕᓐᓂᐊᖏᓐᓇᖁᔨᓪᓗᑎᒃ. ᐊᒻᒪ 

ᐊᐅᓚᑦᑎᐊᖅᑐᐃᑦ ᓴᖅᑭᔮᕆᐊᖅᑎᑕᐅᕙᑦᑐᑎᒃ ᓄᓇᓕᓐᓂ ᐅᐸᑦᑎᐊᖃᑦᑕᕈᑕᐅᖃᑦᑕᖅᑐᓂᒃ ᐊᓯᖏᓐᓂᒃ.  

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᒐᓗᐊᖅᑐᒍᑦ ᖃᐅᔨᒪᑦᑎᐊᕋᓱᑦᑐᑕ ᐃᓕᓴᕕᖁᑎᕗᑦ ᐊᒥᓲᓂᖅᓴᓄᑦ ᐅᐸᑦᑕᐅᖃᑦᑕᕈᓐᓇᖅᓯᓛᕐᖓᑕ. 

ᐃᓅᖃᑎᒌᑦᓯᐊᕐᓂᕐᒧᑦ ᑮᓇᐅᔭᖏᓐᓂᒃ ᑐᓂᐅᖅᑲᐃᖃᑦᑕᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᔨᖏᓐᓄᑦ ᑕᐃᒪᓕ 

ᑕᐃᒃᑯᐊ ᐱᐅᓯᕚᓪᓕᑎᑦᑎᒋᐊᓲᑦ ᓴᖅᑭᔮᕆᐊᖅᑎᑦᑎᓪᓗᑎᒃ ᐅᐸᖃᑦᑕᕐᓂᕐᒥᒃ. ᐱᔾᔪᓯᐊᖅᑎᑦᑎᖃᑦᑕᖅᑐᑎᓪᓗ 

ᐃᓕᓐᓂᐊᕐᓇᖅ ᐃᓱᓕᓕᕋᐃᒻᒪᑦ ᐅᕝᕙᓘᓐᓃᑦ ᑕᖅᑭᑕᒫᑦ ᐱᔾᔪᓯᐊᖅᑎᑦᑎᖃᑦᑕᖅᑐᐃᑦ.  

 

ᐃᓱᒪᖅᓲᑎᒋᔭᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑕᐃᒫᒃ ᐊᑐᕈᒪᔭᐅᒐᐃᒻᒪᑕ ᑮᓇᐅᔭᖏᑦ. ᐊᒻᒪ 

ᐊᓯᖏᓐᓂᑦᑕᐅᖅ ᖃᐅᔨᒐᓱᐊᕈᒪᒻᒥᔪᒍᑦ ᐅᐸᖃᑦᑕᓂᖅᓴᐅᓕᖅᑎᑦᑎᒍᑕᐅᒐᔭᖅᑐᓂᒃ. ᑕᒪᓐᓇ ᑕᖅᑭᓂᒃ 

ᐊᒥᓲᓐᖏᑦᑐᓂᒃ ᐃᖏᕐᕋᓯᖁᓇᓛᖅᑑᒐᓗᐊᖅ ᐃᑲᔪᖅᓰᒍᑎᒋᒃᑲᓐᓂᓛᕋᑦᑎᒍ ᐃᓕᓐᓂᐊᖅᑐᓕᕆᓂᕐᒥᒃ ᐊᒻᒪᑦᑕᐅᖅ 

ᐅᐸᖃᑦᑕᖅᑎᑦᑎᒍᑕᐅᒐᓱᑦᑐᓂᒃ ᐋᖅᑭᑦᑎᑦᓯᒪᔭᑦᑎᓐᓂᒃ ᐃᓕᓴᕕᑦᑎᓐᓄᓂᓛᒃ. ᐃᓕᓐᓂᐊᕐᓇᖅ 

ᐱᒋᐊᒃᑲᓐᓂᓚᐅᓐᖏᓐᓂᖓᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᕐᒨᓚᐅᓐᖏᓂᕐᓂ ᒥᓂᔅᑕ ᐅᖃᐅᔾᔨᒍᓐᓇᖅᑲ ᑲᑎᒪᔨᕋᓛᓂᒃ. ᓄᓇᕗᑦ 

ᐊᕕᑦᑐᖅᓯᒪᓂᖓᓂᒃ ᖃᑦᑎᑦ ᐳᓴᓐᑦᖏᑦ ᐅᐸᑦᑎᐊᖃᑦᑕᖅᓯᒪᕙ ᒫᓐᓇᒧᑦ? ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ ᐅᐸᖃᑦᑕᕐᓂᖏᑦ ᐃᓕᓐᓂᐊᖅᑏᑦ 

ᐊᕕᑦᑐᖅᓯᒪᓂᖏᓐᓂ ᓄᓇᕗᑦ ᕿᑎᕐᒥᐅᑦ 50% ᑭᕙᓪᓕᖅ 64% ᐊᒻᒪ ᕿᑭᖅᑕᓂ 59% ᐅᐸᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᑭᖑᓪᓕᖅ ᑕᐃᒪ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ ᐅᐸᖃᑦᑕᕐᓂᖅ ᐅᖃᐅᓯᕆᒃᑲᓐᓂᕈᒪᒐᒃᑯ ᒥᓂᔅᑕ ᐅᖃᕋᑖᕐᖓᑦ 

59%-ᖑᒻᒪᑕ ᐅᐸᖃᑦᑕᕐᓂᖏᑦ ᕿᑭᖅᑖᓗᒻᒥ. ᓄᕙᓐᓇᕐᔪᐊᖑᓚᐅᖅᑎᓐᓇᒍ ᑕᐃᒪᐃᓐᓂᖅᑲ ᐅᕝᕙᓘᓐᓃᑦ 

ᓄᕙᓐᓇᕐᔪᐊᖅ ᐊᓂᒍᖅᑎᓪᓗᒍ ᑕᐃᒪᐃᑉᐸᑦ? ᐃᓕᓴᔭᖅᑐᒃᑲᓐᓂᓪᓚᕆᓕᖅᑎᓪᓗᒌᑦ ᑕᐃᒪᐃᓕᖓᔫᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᕙᓐᓇᕐᔪᐊᖅ ᑭᖑᓂᐊᒍᑦ. ᐃᓕᓴᕕᒻᒧᑦ 

ᐅᑎᐊᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᒥᓂᔅᑕ. ᑕᐃᒪᓕ 

ᓄᕙᓐᓇᕐᔪᐊᖅᑕᖃᓚᐅᖅᑎᓐᓇᒍ ᐅᐸᖃᑦᑕᕐᓂᖏᑦ ᖁᑦᑎᑦᑐᒥᓃᖅᑲᐃ? ᐊᒻᒪᓗ ᑲᑕᑦᑐᕕᓂᕕᔾᔪᐊᕌᓘᓪᓗᑎᒃ 

ᐊᕕᑦᑐᖅᓯᒪᓂᖏᓐᓂ ᓄᓇᕗᑦ. ᑕᐃᒪᓕ ᑭᖑᓪᓕᕐᒧᑦ ᖃᓄᖅ ᐸᕐᓇᐅᑎᖃᖅᑭᓯ ᐃᓕᓐᓂᐊᖅᑐᓕᕆᓂᖅ 

ᓴᖅᑭᔮᖅᑎᑕᐅᒋᐊᒃᑲᓐᓂᕐᓂᐊᕐᓗᓂ ᓄᕙᓐᓇᕐᔪᐊᖅᑕᖃᕈᓐᓃᑎᓪᓗᒍ ᒪᓕᒐᓕᐅᖅᑎᐅᑉᑕᐅᖅ ᐃᓚᖓᑦ ᐅᖃᕋᑖᕐᒥᒻᒪᑦ 

ᐊᓈᓇᒃᑯᒋᔭᐅᔪᐃᓂᒃᑯᐊ ᐃᓕᓐᓂᐊᕆᐊᖁᔨᖃᑦᑕᖏᒻᒪᑕᒎᖅ ᕿᑐᕐᖓᒥᓂᒃ. ᖃᓄᕐᓕ ᐃᓕᓐᓂᐊᖅᑐᓕᕆᔨᒃᑯᑦ 

ᐸᕐᓇᑉᐸᑦ ᐅᐸᖃᑦᑕᕐᓂᖏᑦ ᖁᕝᕙᖅᑎᒋᐊᕋᓱᓐᓂᐊᕐᓗᒋᑦ ᓄᕙᓐᓇᕐᔪᐊᖅᑕᖃᕈᓐᓃᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᓯᒪᔪᑦ ᓴᓇᓪᓗᑎᒃ 

ᐅᐸᖃᑦᑕᓚᕿᒍᑕᐅᒐᔭᖅᑐᓂᒃ ᑲᑎᑎᖅᓯᒪᔭᑦᑎᓐᓂᒃ. ᑕᐃᓐᓇ ᑕᐃᒪ ᐅᐸᖃᑦᑕᖅᑐᓂᒃ 

ᐱᐅᓯᕚᓪᓕᑎᑦᑎᖁᓇᓛᖅᑑᒐᓗᐊᖅ ᐊᑎᓕᐅᖅᓯᒪᔪᓂᒃ ᐃᓕᓐᓂᐊᖅᑎᓂᒃ. ᐃᓕᓐᓂᐊᖅᑐᓕᕆᔨᒃᑯᑐᐊᖅ 

ᐱᓕᕆᐊᒃᓴᒫᕆᓐᖏᒻᒪᒍ ᐅᓇ ᑲᑐᔾᔭᐅᒻᒪᑦ ᑲᑐᔾᔭᐅᔭᕆᐊᖃᕐᖓᑦ ᓄᓇᓕᑦᑎᓐᓄᑦ, ᐃᓕᓴᕕᑦᑎᓐᓄᑦ, 

ᐊᖓᔪᖅᑳᕆᔭᐅᔪᓄᑦ, ᐃᓕᓐᓂᐊᖅᑎᓄᓪᓗ ᑭᒃᑯᓕᒫᓄᑦ.  

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖃᑦᑕᓲᖑᒻᒪᑕ ᕿᑐᕐᖓᕗᑦ ᐱᕈᖅᓴᔭᐅᕙᒻᒪᑕ ᓄᓇᓕᑦᑎᓐᓄᑦ ᐊᒻᒪᓗ ᐊᒥᓱᐊᓗᓐᓄᑦ 

ᐱᕈᖅᓴᔭᐅᖃᑦᑕᕆᐊᖃᓲᖑᒻᒪᑕ ᐱᕈᖅᓴᑎᐊᕐᓂᐊᖅᑲᑕ. ᑕᐃᒪ ᐃᓕᓴᕕᒻᒨᑎᑦᑎᖃᑦ ᐃᓕᓴᔭᖅᑐᑎᑦᓯᖃᑦᑕᕐᓗᑕ 

ᐃᓕᓐᓂᐊᕆᐊᖃᑦᑕ ᐃᓕᓴᕕᓐᓅᖃᑦᑕᖁᔭᐅᓲᖑᓇᑎᓪᓗ ᐃᓕᓐᓂᐊᕐᓇᐅᑎᓪᓗᒍ. ᑐᓴᖃᑦᑕᖅᓯᒪᒻᒥᔭᕋᑦᑕᐅᖅ 

ᒥᑦᑎᒪᑕᓕᒻᒥ ᓂᐅᕕᕐᕕᕋᓛᓪᓗ ᐃᓕᓴᕕᐅᑉ ᓴᓂᐊᓃᑦᑐᖅ ᐃᓕᓐᓂᐊᕐᓇᐅᑎᓪᓗᒍ ᒪᑐᔭᐅᓯᒪᖃᑦᑕᖅᑐᖅ.  

 

ᑕᐃᒪᐃᑦᑐᖅ ᑕᒪᒃᑯᐊ ᐅᐸᖃᑦᑕᕐᓂᖅ ᐱᓪᓚᕆᐊᓘᒻᒪᑦ ᐱᒻᒪᕆᐊᓘᒻᒪᑦ. ᑖᒃᑯᐊ ᐅᐸᖃᑦᑕᓚᕿᒍᒪᔾᔪᑎᐅᒐᔭᖅᑐᐃᑦ 

ᐋᖅᑭᑦᑎᖅᓯᒪᔭᕗᑦ ᓴᖅᑭᖅᓰᒍᑎᒋᔪᒪᔭᕋᓗᐊᕗᑦ ᑲᔪᖏᖅᓴᐃᔾᔪᑎᔅᓴᑲᓐᓂᐅᕋᔭᖅᑐᓂᒃ ᐅᐸᒍᒪᓂᕐᒧᑦ. ᐊᒻᒪ 

ᓴᖅᑭᕐᓂᕆᓛᖅᑕᖓᓂᒃ ᓂᕆᐅᑦᑎᐊᑐᐃᓐᓇᓂᐊᖅᑐᖓ ᐃᓕᓐᓂᐊᕐᓇᖅ ᐱᒋᐊᒃᑲᓐᓂᓚᐅᓐᖏᓐᓂᖓᓂ ᐅᑭᐅᒃᓵᖅ. 

ᖁᔭᓐᓇᒥᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒫᓐᓇ. (ᑐᓵᔨᑎᒍᑦ) ᐊᐱᕆᓵᑲᐃᓐᓇᕋᒪ ᐊᐱᕆᒃᑲᓐᓂᓚᐅᓐᖏᓐᓂᖓᓂ. ᒥᓂᔅᑕ 

ᐅᖃᐅᓯᖃᐃᓐᓇᕐᖓᑦ ᐅᐸᒍᒪᓚᕿᔾᔪᑎᐅᒐᔭᖅᑐᓂᒡᒎᖅ, ᑭᓱᓂᒃ ᐃᓗᓕᖃᕐᖓᓄᓇ ᐅᖃᐅᓯᕆᖃᑦᑕᖅᑕᐃᑦ ᑕᐃᒪ 

ᐊᓈᓇᒃᑯᒋᔭᐅᔪᐃᑦ ᐃᓕᓴᕕᒻᒨᖅᑲᑕ ᕿᑐᕐᖓᖓ ᐅᐸᖃᑦᑕᖏᑉᐸᓘᓐᓃᑦ ᖃᓄᖅ ᐃᓱᒫᓘᑎᖃᕐᕕᐅᒻᒪᖔᖅ?  

 

ᑕᒪᑐᒧᖓ ᓇᓗᓇᐃᔭᐃᔪᓐᓇᖅᐲᑦ ᐆᒃᑑᑎᓂᒃ ᑲᑎᒪᔨᐅᓗᑕ ᑐᑭᓯᓂᐊᕋᑦᑕ ᓲᕐᓗ ᓴᓇᕐᕈᑎᒃᑯᕕᐅᓂᕋᖅᐸᑦᑕᑦᓯᓐᓂᒃ. 

ᑭᓱᓂᓂᓐᓇ ᐃᓗᓕᖃᕐᒪᖔᖅ ᑲᑎᑎᖅᓯᒪᔭᓯ ᐅᐸᒍᒪᔾᔪᑎᐅᒐᔭᖅᑐᐃᑦ. ᑭᓱᓂᒃ ᐃᓗᓕᖃᕐᒪᖔᑕ? ᖁᔭᓐᓇᒦᒃ. ᒥᔅ 

ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, ᐃᒃᓯᕙᐅᑖᖅ. ᐅᐸᖃᑦᑕᓂᕐᒧᑦ ᑲᔪᖏᖅᓴᐃᔾᔪᑎᑦ 

ᐋᖅᑭᒋᐊᖅᑕᐅᒻᒪᑦ ᒥᓂᔅᑕᐅᑉ ᑐᖏᓕᖓᓄᑦ ᑭᐅᔭᐅᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ.  

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. ᐅᐸᖃᑦᑕᕐᓂᕐᖏᓛᖅ 

ᐅᖃᐅᓯᕆᒐᑦᑎᒍ ᐱᐅᕗᖅ. ᐅᖃᐅᓯᕆᒃᑲᓐᓂᖃᑦᑕᕆᐊᖃᕋᑦᑎᒍ ᖃᐅᑕᒫᑦ. ᐅᖃᐅᓯᕇᓐᓇᐅᔭᕆᐊᖃᕋᑦᑎᒍ. 

 

ᐅᐸᖃᑦᑕᕐᓂᕐᒧᑦ ᐃᓕᓐᓂᐊᓐᓂᐊᕆᐊᖃᕐᓂᕐᒧᓪᓗ ᐊᑎᓕᐅᕐᕖᑦ ᐊᑯᓂᑲᓪᓚᒃ ᐱᓕᕆᐊᖑᓕᖅᑐᖅ. 

ᐅᐸᖃᑦᑕᑎᐊᓐᖏᓐᓂᖅ ᓄᑖᖑᓐᖏᑦᑐᖅ ᓄᓇᕗᒻᒥ. ᓄᓇᕗᒻᒥ ᓄᓇᓕᓕᒫᑦᑎᐊᖏᓐᓂᒃ 

ᐅᐸᑦᑎᐊᖃᑦᑕᓐᖏᑦᑐᑐᖃᐅᒻᒪᑕ. ᐃᓚᖏᑦ ᐊᒥᓲᓂᖅᓴᐅᒐᓗᐊᖅᑐᑎᒃ, ᑭᓯᐊᓂ ᐅᐸᖃᑦᑕᕐᓂᕐᒧᑦ ᓴᓇᕐᕈᑎᐅᔪᖅ 

ᑕᐃᒃᑯᓂᖓ ᐃᖅᑲᓇᐃᔭᖅᑎᑐᐊᖑᓐᖏᑦᑐᓄᑦ ᑎᑎᕋᕐᕕᖏᓐᓂ ᓄᐊᑦᑎᑐᐃᓐᓇᖏᑦᑐᑎᒃ ᓈᓴᐅᑎᖏᓐᓂᒃ 

ᓇᑦᓯᐅᑎᔭᕆᐊᖃᖅᐸᑦᑕᒥᓂᒃ ᑐᕌᖓᓐᖏᒻᒪᑦ.  

 

ᓄᓇᓕᓐᓄᑦ ᐳᓚᕋᖃᑦᑕᖅᓯᒪᒻᒪᑕ. ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏᑦᑕ ᐱᕙᓪᓕᐊᔪᓕᕆᔨᖏᑦ ᐊᒥᓱᑲᓪᓚᓐᓂᒃ 

ᓄᓇᓕᓐᓂᒃ ᐳᓛᕆᐊᖃᑦᑕᖅᓯᒪᔪᐃᑦ ᑲᑎᒪᑎᑦᑎᖃᑦᑕᖅᑐᑎᒃ ᐱᒡᒐᓇᖅᑐᓂᒃ ᓇᓗᓇᐃᖅᑐᐃᑎᑦᑎᓪᓗᑎᒃ ᖃᓄᕐᓗ 

ᐅᐸᖃᑦᑕᓂᖅᓴᐅᒐᔭᕐᒪᖔᑕ ᐋᖅᑭᑦᑎᕆᓪᓗᑎᒃ. ᑖᒃᑯᓇᓂ ᓄᓇᓖᑦ ᐱᖃᑕᐅᓚᐅᖅᑐᐃᑦ ᐅᐸᑦᑕᐅᖃᑦᑕᖅᑐᑎᒃ, 

ᑲᖏᖅᑐᒑᐱᒃ, ᓴᓂᑭᓗᐊᖅ, ᐊᕐᕕᐊᑦ, ᐃᓪᓗᓕᒑᕐᔪᒃ, ᑰᒑᕈᑦ, ᐊᒻᒪᓗ ᐅᖅᓱᖅᑑᖅ. ᑖᒃᑯᐊ ᓄᓇᓖᑦ 

ᐸᕐᓇᐃᖃᑕᐅᓚᐅᖅᑐᑦ.  

 

ᑖᒃᑯᐊ ᐱᓕᕆᔾᔪᑎᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐱᓕᕆᔾᔪᑎᑖᖅᑎᑦᑎᔪᑦ ᐅᖃᐅᓯᐅᔪᓐᓇᖅᑐᑎᒃ 

ᓲᕐᓗ, “ᑕᐃᒪᓕ ᐅᐸᑦᑐᖃᓐᖏᑉᐸᑦ ᓱᕈᓯᓛᒥᒃ ᐃᓕᓐᓂᐊᕐᕕᒻᒧᑦ; ᓱᒋᐊᖃᖅᑭᑕ? ᐅᓪᓗᐃᓐᓇᖅ ᓯᕗᓪᓕᖅᐹᒥᒃ 

ᐅᐸᓐᖏᑉᐸᑦ, ᓱᒋᐊᖃᖅᑭᑕ? ᐅᓪᓘᓐᓂᒃ ᒪᕐᕉᓐᓂᒃ ᐅᐸᓐᖏᑉᐸᑦ ᓱᔭᕆᐊᖃᓕᖅᑭᑕ?”  

 

ᓇᓗᓇᐃᖅᑐᖅᓯᒪᔪᐃᑦ ᑕᐃᒫᒃ ᐃᓕᓴᕕᒃ, ᓱᒐᔭᕐᒪᖔᖅ ᐃᓕᓴᕕᒻᒥ, ᐱᓕᕆᖃᑎᒌᑦᑏᑦ ᓱᒐᔭᓕᖅᑲᑦ? 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓱᒋᐊᖃᕋᔭᖅᑲᑦ? ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᖃᓄᖅ ᐅᖃᐅᔾᔨᑕᖅᑯᑦ 

ᑕᐃᒪᐃᓕᐅᖅᑐᖃᕐᓂᕐᖓᑦ ᐃᑲᔪᖅᓯᕐᓂᐊᕋᑦᑎᒍ. ᑭᐅᒐᓗᐊᖅᑲᕋᖃᐃ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᓇᓗᓇᐃᔭᕋᕕᐅᒃ. ᒥᔅᑕ ᖃᐃᕐᓂᖅ.  

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕙᓪᓕᐊᒐᓱᒻᒪᑕ 

ᐅᐸᖃᑦᑕᕐᓂᖅ ᖁᕝᕙᓯᑦᑎᒐᓱᑦᑐᒍ. ᑕᕝᕘᓇ ᑕᕝᕙ ᓴᖅᑭᔮᕆᐊᖅᑎᒍᓐᓇᖅᑲᕗᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐅᐸᖃᑦᑕᑎᐊᖅᑎᑦᑎᒐᓱᑉᐸᒃᑲᓗᐊᕐᒪᖔᑕ ᐃᓕᓐᓂᐊᖅᑏᓪᓗ ᐃᓕᓐᓂᐊᕆᐊᖅᑎᑕᐅᕙᒃᑲᓗᐊᕐᒪᖔᑕ.  

 

ᐅᐸᖃᑦᑕᕐᓂᖅ ᐅᖃᐅᓯᕆᒃᑲᓂᕐᓗᒍ, ᖃᐅᔨᒍᒪᒻᒥᔪᖓᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ ᓈᓴᐃᕙᒻᒪᖔᑕ ᓱᓕ 

ᐅᐸᖃᑦᑕᕐᓂᐅᔪᓂᒃ %-ᖏᑎᒍᑦ ᐊᐅᓚᒍᑎᔅᓴᖏᓐᓂᒃ ᑮᓇᐅᔭᖅᑖᕈᑎᒋᓛᖅᑕᖏᓐᓂᒃ ᒪᓕᑦᑕᐅᓪᓗᑎᒃ. ᓱᓕ 

ᐱᓕᕆᕝᕕᒃ ᖃᑦᑎᐅᓂᖏᓐᓂᒃ ᐃᓕᓐᓂᐊᖅᑎᖏᓐᓂᒃ ᑕᐃᒪᐃᖃᑦᑕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, ᐃᒃᓯᕙᐅᑖᖅ. ᐋᒡᒐᐃᑦ ᑮᓇᐅᔭᕗᑦ ᒪᓕᑉᐸᑦᑐᐃᑦ ᐊᑎᓕᐅᖅᓯᒪᔪᓂᒃ 

ᐅᐸᓛᕐᓂᐊᕐᓗᑎᒃ ᐃᓕᓐᓂᐊᖅᑎᓂᒃ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑕᐃᓐᓇ ᕿᒪᔅᓯᒪᓕᕋᔅᓯᐅᒃ ᒪᓕᑉᐸᔪᔭᕋᓗᐊᓯ 

ᐊᑎᓕᐅᖅᓯᒪᔪᖔᓂᒃ ᐊᑐᖃᑦᑕᓕᕋᔅᓯ, ᑖᓐᓇ ᐱᐅᓂᖅᓴᐅᕚ? ᒥᓂᔅᑕᐅᓪᓗ ᐅᖃᐅᓯᕆᕋᑖᖅᑕᖓ ᐊᑎᓕᐅᖅᓯᒪᔪᑦ 

ᐃᓕᓐᓂᐊᕆᐊᓛᕐᓗᑎᒃ ᒪᓕᑦᑕᐅᖃᑦᑕᕐᖓᑕ, ᐱᐅᓂᖅᓴᐅᓕᖅᑳ ᐊᓯᔾᔨᖅᓯᒪᓂᕆᔭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, ᐃᒃᓯᕙᐅᑖᖅ. ᑖᒃᑯᐊ ᐃᓗᓕᖅᑐᒻᒪᑦ, ᑐᖏᓕᕋ ᕼᐊᐃᓐᓄ 

ᑭᐅᖁᔭᕋᓗᐊᕋ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ.  

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖃᖅᑎᑕᐅᓂᖏᑦ ᑖᒃᑯᐊ ᐅᐸᖃᑦᑕᓂᕐᒥᒃ 

ᐃᓱᒪᒋᔭᖃᖅᐸᓐᖏᑦᑐᐃᑦ. ᖃᑦᑏᑦ ᐃᓕᓐᓂᐊᖅᑏᑦ ᐅᐸᓐᓂᐊᕐᓗᑎᒃ ᐊᑎᓕᐅᖅᓯᒪᒻᒪᖔᑕ ᒪᓕᑦᑕᐅᓲᑦ 

ᐅᐸᖃᑦᑕᓪᓚᕆᑦᑐᓂᒃ ᓈᓴᐃᑐᐃᓐᓇᖅᑐᑎᒃ ᐱᖃᑦᑕᓐᖏᑦᑐᑦ; ᐃᓕᓐᓂᐊᖅᑏᑦ ᐊᒥᓲᓂᖏᓐᓄᑦ ᒪᓕᑉᐸᑦᑐᑦ.  

 

ᐊᑎᓕᐅᖅᓯᒪᔪᖃᖅᑲᑦ ᐅᐸᖃᑦᑕᓐᖏᒃᑲᓗᐊᖅᑲᓪᓗ ᓈᓴᖅᑕᐅᖃᑕᐅᓲᖅ ᖃᑦᑎᓂᒃ ᐃᓕᓴᐃᔨᖃᕆᐊᖃᕐᓂᐊᕐᒪᖔᑕ 

ᐋᖅᑭᑦᑎᕆᒐᓱᑦᑎᓪᓗᒋᑦ ᓈᓴᖅᑕᐅᔾᔪᑎᒥᓂᖏᑦ. ᐊᒻᒪ ᐃᓚᖏᑦᑕᐅᖅ ᐅᐸᖃᑦᑕᖅᑲᑕ ᑭᖑᕙᓯᓕᖅᓯᒪᔪᑦ 

ᐅᐸᐃᓐᓇᖃᑦᑕᓚᐅᓐᖏᒧᑦ ᐊᖑᒻᒪᑎᓕᖅᑎᑕᐅᔪᓐᓇᖅᑐᑦ, ᐃᓕᑉᐸᓪᓕᐊᓂᖅᓴᐅᒍᓐᓇᕐᖓᑕ. ᐃᑲᔫᑎᖃᐅᖅᑐᖅ 

ᑕᒪᓐᓇ.  

 

ᐃᓚᒋᐊᕐᒥᓗᒍ, ᓇᓗᓇᐃᖅᓯᒪᔪᖃᕐᒥᔪᖅ ᑐᓐᖓᕕᒻᒥᑦ. ᐃᓕᓐᓂᐊᖅᑐᓕᕆᔨᒃᑯᑦ ᓄᐃᓚᐅᖅᓯᒪᒻᒪᑕ 1999-ᒥ 

ᑐᕌᖓᓪᓚᕆᑦᑐᑎᒃ ᓄᓇᕗᒧᑦ, ᑎᒍᓯᑐᐃᓐᓇᓚᐅᖅᓯᒪᒐᑦᑕ ᐃᖅᑲᓇᐃᔮᑦ ᖃᑦᑎᐅᒋᐊᖃᕐᒪᖔᑕ 

ᓇᓗᓇᐃᖅᑐᖅᓯᒪᔪᓂᒃ. ᐃᓕᓴᕕᖃᕈᑦᑕᒎᖅ 400-ᓂᒃ ᐃᓕᓐᓂᐊᖅᑎᖃᕈᑦᑕ ᐃᒪᓐᓇᐅᑎᒋᔪᓂᒃ 

ᐱᓕᕆᔨᑖᕆᐊᖃᓛᕋᑦᑕ ᑕᐃᒪᐃᓕᖓᕙᔪᓐᖏᒃᑲᓗᐊᕐᖓᑕᓕ ᓈᓴᖅᑕᐅᓂᖏᑎᒎᖃᑦᑕᓚᐅᖅᓯᒪᒻᒪᑦ. ᒫᓐᓇ ᓇᑭᑦ 

ᐱᒋᐊᕐᕕᖃᕆᐊᖃᕐᒪᖔᑕ ᓇᓗᓇᐃᖅᑕᐅᓯᒪᓂᐊᓕᖅᑐᐃᑦ ᐊᔾᔨᒌᑎᑕᐅᒋᐊᕐᓗᑎ ᐃᓕᓴᕖᓪᓗ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑭᐅᒻᒪᑦ. ᑕᐃᒪᓕ ᑐᑭᖃᖅᑲ ᑕᒪᓐᓇ 

ᐃᓄᒋᐊᓐᓂᖅᓴᐃᑦ ᓄᓇᓖᑦ ᑕᐃᒃᑯᐊ ᐱᖃᑕᐅᓗᑎᒃ ᐃᖃᓗᐃᑦ, ᑲᖏᖅᓯᓂᖅ, ᐃᖃᓗᒃᑑᑦᑎᐊᕐᓗ, 

ᐱᓂᖅᓴᐅᖃᑦᑕᓂᐊᖅᑳᑦ ᐊᑎᓕᐅᖅᓯᒪᔪᖁᑎᖏᑦ ᐊᒥᓲᓂᖅᓴᐅᖃᑦᑕᓂᐊᕐᖓᑕ? ᖃᓄᕐᓕ ᐋᖅᑭᑎᑦᑕᐅᓯᒪᕙᑦ 

ᑕᐃᒃᑯᓄᖓ ᓄᓇᓕᓐᓄᑦ ᐃᓄᐃᓴᓐᓂᖅᓴᐅᔪᓄᑦ ᖃᑦᑏᓇᐅᓂᖅᓴᓂᒃ ᐊᑎᓕᐅᕐᕕᐅᓯᒪᔪᓄᑦ? ᐊᒃᑐᖅᑕᐅᓂᐊᕆᕚᑦ 

ᑮᓇᐅᔭᖅᑖᕐᓂᕆᖃᑦᑕᖅᑕᖏᑦ? ᑖᓐᓇ ᖃᐅᔨᒍᒪᑦᑕᕋᓗᐊᖅᑲᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᕐᓂᒃ. 

ᓇᐃᓪᓕᑎᕐᓗᒍ ᐋᒡᒐ. ᒪᓕᖃᑦᑕᖅᑕᕗᑦ ᐃᓕᓴᖅᑏᑦ ᐅᓄᕐᓂᖏᑦ ᐃᓕᓴᐃᔨᒧᑦ ᐊᑕᐅᓯᕐᒧᑦ ᐊᒻᒪᓗ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐊᖏᖅᑕᐅᓯᒪᔪᓂᒃ ᑮᓇᐅᔭᓂᒃ ᐊᑐᖃᑦᑕᖅᑐᒍᑦ ᓄᓇᓖᑦ ᐊᑐᓂ ᑮᓇᐅᔭᓕᖅᑕᐅᓪᓗᑎᒃ. ᒫᓐᓇ 

ᐋᖅᑭᓯᒪᔪᑦ ᐊᕐᕌᒍᑕᒫᑦ ᑖᒃᑯᐊ ᐅᓄᕐᓂᖏᑦ ᓇᓗᓇᖃᑦᑕᕐᒪᑕ ᐃᓕᓴᖅᑏᑦ.  

 

ᑕᒪᒃᑯᐊ ᐊᓯᔾᔨᖅᑕᕐᓂᖏᑦ ᐱᔭᕐᓂᖏᑦᑑᑎᐅᓚᐅᖅᑐᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑎᓪᓗ ᐃᒡᓗᖁᑎᖏᓐᓄᑦ. 

ᐃᖅᑲᓇᐃᔭᖅᑎᓕᒫᑦ ᐃᓚᓕᐅᔾᔭᐅᓯᒪᓐᖏᑦᑐᑦ. ᑕᐃᒪᐃᑦᑑᒻᒪᑦ ᐃᓚᖏᑦ ᐃᖅᑲᓇᐃᔭᖅᑎᖃᒃᑲᓐᓂᕆᐊᓖᑦ 

ᓈᒻᒪᖏᑦᑐᓂᒃ ᐱᓚᐅᖅᓯᒪᔪᑦ.  

 

ᐊᔾᔨᒌᓕᖅᑎᑕᐅᔫᒥᖁᓚᐅᖅᑕᕗᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ ᓄᓇᕗᑦ ᐃᓕᓐᓂᐊᕐᕕᓕᒫᖏᓐᓂᒃ. ᐋᖅᑭᒋᐊᖅᓯᒪᔪᑦ 

ᑮᓇᐅᔭᑦ ᕿᒥᕐᕈᓇᑦᑕᐅᓚᐅᖅᓯᒪᔪᑦ ᐅᑭᐅᖅ ᑲᑎᒪᕐᔪᐊᖅᑎᓪᓗᒋᑦ 2020-21-ᒥ.  

 

ᒫᓐᓇ ᐊᕐᕌᒍ ᓯᕗᓪᓕᖅᐹᖓᓐᓂ ᐊᑐᖅᑐᒍᑦ ᐱᖓᓲᑎᓪᓗᒋᑦ, 42-ᖑᕗᑦ ᓄᑖᑦ ᐃᖅᑲᓇᐃᔭᖅᑏᑦ ᐃᑲᔪᖅᑏᑦ 

ᐃᓕᓴᖅᑎᓂᒃ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᕈᒥᓇᖅ ᓇᓗᓇᐃᔭᖅᑕᐅᓯᒪᒻᒪᑦ ᐊᒻᒪᓗ ᑕᐃᒃᑯᐊ 

ᓄᓇᕗᒻᒥ ᓄᓇᓖᑦ 25-ᖑᑎᓪᓗᒋᑦ.  

 

ᒪᒃᐱᖅᑐᒐᖅ 119 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ, ᒥᓂᔅᑕ ᐅᖃᖅᑲᐅᒻᒪᑦ ᐃᖅᑲᓇᐃᔭᖅᑐᓕᕆᓂᖅ ᐱᓪᓗᒍ 

ᐃᓕᓐᓂᐊᕐᕕᓐᓂ ᐃᑲᔪᕈᒪᔪᑦ ᐃᖅᑲᓇᐃᔭᖅᑐᓕᕆᓂᕐᒨᖓᕚ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᐃᑦ ᐋᖅᑭᒋᐊᒃᑲᓐᓂᕈᖕᓂ 

ᑐᑭᓯᓵᓐᖏᓇᑦᑕ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑕ ᖃᐃᕐᓂᖅ ᐊᐱᖅᑯᑏᑦ ᐋᖅᑭᒋᐊᒃᑲᓂᕐᓗᒍ.  

 

ᖃᐃᕐᓂᖅ: ᐄᑦᑎᐊᒻᒪᕆᒃ, ᐃᒃᓯᕙᐅᑖᖅ. ᑕᐃᒪ ᐅᖃᕋᑖᕋᕕᑦ ᑕᒪᓐᓇᒎᖅ ᐃᖅᑲᓇᐃᔭᓕᖅᑎᑕᐅᖃᑦᑕᖅᑐᐃᑦ ᐊᒻᒪ 

ᑕᒪᒃᑯᐊ ᐊᓯᖏᓐᓄᑦ ᐃᓕᓐᓂᐊᕐᕕᐅᑉ ᐃᓗᐊᓂ ᓱᓕ ᐊᓯᐊᓂᒃ ᐃᖅᑲᓇᐃᔭᖅᑎᑕᐅᔪᐃᑦ. ᑕᕝᕙᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᖅᓱᖅᑎᓪᓗᒋᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᐅᑐᒃᑎᓪᓗᒋᑦ ᐃᓄᐃᑦ 

ᐃᖅᑲᓇᐃᔭᓕᖅᑎᑕᐅᓂᖏᓐᓄᑦ, ᑕᒪᓐᓇ ᐊᒃᑑᑎᖃᖅᑕᑲᐅᕚ ᐅᕙᖓ ᐊᐱᖅᑯᑎᒋᖅᑲᐅᔭᖓᓄᑦ ᑖᒃᑯᐊ 

ᐃᓕᓐᓂᐊᖅᑏᑦ ᐊᑎᓕᐅᖅᑕᐅᕙᓪᓕᐊᕙᒃᑎᓪᓗᒋᑦ ᐃᒪᓐᓇ ᐊᒥᓲᑎᒋᔪᐃᑦ.  

 

ᑕᐃᒪᓐᓇ ᐊᑐᖅᑎᓪᓗᓯᐅᒃ ᑖᒃᑯᐊ ᐱᓯᒪᐃᓐᓇᕈᒪᖃᑦᑕᖅᑕᓯ ᑕᒪᒃᑯᐊ ᐊᓯᐊᓂᒃ ᐃᖅᑲᓇᐃᔭᓕᖅᑎᑕᓯ 

ᐃᑲᔪᖅᓱᖅᑕᐅᓗᓯᒎᖅ ᑖᒃᑯᓂᖓ. ᑕᐃᒪᓐᓇ ᐸᕐᓇᔅᓯᒪᕕᓰ ᑕᒪᒃᑯᐊ ᐃᖅᑲᓇᐃᔮᖃᖅᑐᐃᑦ ᐊᓯᐊᓄᓪᓗᓐᓃᑦ 

ᐃᖅᑲᓇᐃᔭᓕᖅᑎᓪᓗᓯᐅᒃ? ᑕᐅᑐᓐᖑᐊᖅᐱᓰ ᑕᒪᒃᑯᐊ ᐃᓕᓐᓂᐊᖅᑐᐃᑦ ᐃᓕᓐᓂᐊᕐᕕᖕᒧᑦ ᐊᑎᓕᐅᖅᑕᐅᓯᒪᔪᐃᑦ? 

ᑕᐃᒪᓐᓇ ᐸᕐᓇᒃᐸᓪᓕᐊᕕᓰ? ᑐᑭᓯᓇᖅᓯᕗᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, ᐃᒃᓯᕙᐅᑖᖅ. ᑕᐃᒪᓐᖓᓕᒫᖅ ᐃᓕᓴᖅᑏᑦ 

ᐊᑎᓕᐅᖅᑕᐅᖃᑦᑕᖁᔭᕗᑦ ᐊᒻᒪᓗ ᐃᓕᓴᖅᑏᑦ ᐊᑎᓕᐅᕆᔭᕆᐊᖃᖅᐳᑦ ᕿᑐᕐᖓᒥᓐᓂᒃ ᐊᕐᕌᒍᖏᑦ ᓈᒻᒪᒃᓯᒑᖓᑕ. 

ᐱᐅᔪᒧᑦ ᒪᑭᒪᑦᑎᐊᕐᓗᑎᒡᓗ ᐃᓅᓯᖃᖁᓪᓗᒋᑦ. ᐊᒃᓱᕈᕐᓗᑎᒡᓗ ᐃᓕᓐᓂᐊᕈᑎᒃᓴᒥᓂᒃ ᐱᒋᐊᕐᓂᖓᓂᒃ 

ᖁᕝᕙᓯᖕᓂᓕᖕᓂᒃ 12-ᒧᑦ ᑎᑭᓪᓗᒍ.  

 

ᐃᓕᓴᖅᑏᑦ ᓄᓇᑦᑎᓐᓂ ᐃᓕᓐᓂᐊᕐᕕᖕᒥ ᐊᑎᓕᐅᖅᑕᐅᖃᑕᐅᓯᒪᑎᓪᓗᒋᑦ ᖁᕕᐊᓱᒃᑐᒍᑦ ᑖᒃᑯᓂᖓ ᓄᑖᓂᒃ 

ᐊᑐᕋᑦᑕ. ᐃᓕᓐᓂᐊᕐᕕᒃᐳᓪᓗ ᐸᖕᒥᐅᓗᐊᖁᓇᒋᑦ ᐃᓕᓐᓂᐊᕐᕖᑦ ᓴᓇᔭᐅᕙᓪᓕᐊᖃᑦᑕᕐᒪᑕ ᓱᕈᓰᑦ ᐅᓄᕐᓂᖏᑦ 

ᒪᓕᒃᑕᐅᓪᓗᑎᒃ. ᓲᕐᓗ ᑕᐃᒪᐃᓕᖅᑲᐅᑎᓪᓗᖓ, ᐅᐸᖃᑦᑕᖁᔨᔪᒍᑦ ᐊᑎᓕᐅᖅᑕᐅᓗᑎᒡᓗ ᐃᓕᓐᓂᐊᕐᕕᑦᑎᓐᓂ. 

ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑐᓴᐅᒪᖃᑎᒌᑦᑎᐊᖅᑰᓐᖏᓐᓇᔅᓯᒃ. ᐊᐱᖅᑯᑎᒥᓂᖃᐃ ᐋᖅᑭᒋᐊᖅᓯᒃᑲᓐᓂᖅᐸᑦ? 

ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᔭᐅᒐᓚᖕᒪᑦ ᑕᕝᕗᖓ ᐃᓱᓕᑲᐃᓐᓇᕐᓗᒍ. ᒫᓐᓇ 

ᕿᒪᑲᐃᓐᓇᕐᓂᐊᕋᒃᑯ ᑖᓐᓇ. ᐊᓯᖏᓐᓂᒃ ᐅᓪᓗᓂᒃ ᐅᖃᐅᓯᕆᒃᑲᓐᓂᕈᓐᓇᕐᓂᐊᕋᒃᑯ.  

 

ᒪᒃᐱᖅᑐᒐᖅ 118-ᒥ ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᑕᓪᓕᒪᖓᑦ ᐋᖅᑭᓐᖑᐊᑯᓗᒃ, ᐃᑲᔪᖅᓱᕐᓗᒋᑦ 

ᐃᖅᑲᓇᐃᔭᖃᑎᒌᑦᑎᐊᖁᓪᓗᒋᑦ ᐃᓕᓐᓂᐊᕐᕖᑦ ᓄᓇᓖᓪᓗ ᐃᑲᔪᖅᓱᕐᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᐃᓕᓐᓂᐊᕈᑎᒃᓴᓂᒃ ᒥᑭᓐᓂᖅᐹᖏᓐᓂᒃ ᖁᕝᕙᓯᖕᓂᓕᖕᓄᑦ 12-ᒧᑦ ᒪᓕᒡᓗᒋᑦ 

ᒥᓂᔅᑕᐅᑉ ᓇᓗᓇᐃᖅᑕᖏᑦ.  

 

ᒥᓂᔅᑕ ᖃᓄᖅ ᑎᓕᐅᕆᖃᑦᑕᕐᓂᐊᕐᒪᑦ ᓄᓇᓕᖕᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᖅᑲᓇᐃᔭᖃᑎᒌᑦᑎᐊᕋᓱᒃᑎᓪᓗᒋᑦ ᐃᓕᓐᓂᐊᕐᕖᑦ ᐊᒻᒪ ᓄᓇᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᖃᑎᖃᓚᐅᓲᑦ ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᓕᖕᓂᒃ ᐊᒻᒪᓗ ᓄᓇᓕᖕᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. ᐅᖃᓪᓚᖃᑎᒋᓚᐅᖃᑦᑕᖅᑕᕗᑦ ᐃᓕᓐᓂᐊᕐᕕᓕᕆᓂᖅ ᐱᔾᔪᑎᒋᓪᓗᒍ 

ᐱᒋᐊᖅᑎᑕᐅᓕᓵᖅᑐᑦ ᐊᒻᒪᓗ ᐱᔭᒃᓴᖅᑖᕆᓯᒪᔭᖏᑦ ᑭᒡᒐᖅᑐᐃᑎᓪᓗᒋᑦ ᓄᓇᓕᖕᓂᒃ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ ᐅᐃᒍᖓ 8, ᓇᓗᓇᐃᔭᐃᓯᒪᕗᖅ ᐃᓕᓐᓂᐊᕈᑎᒃᓴᐃᑦ 

ᐱᓕᕆᐊᓐᖑᖅᑎᑕᐅᓯᒪᔪᑦ ᖃᓄᐃᑦᑑᓇᔭᕐᒪᖔᑦ. ᓲᕐᓗᖃᐃ ᐃᓕᓐᓂᐊᕈᑎᒃᓴᐃᑦ ᓴᖅᑭᑕᐅᓯᒪᖕᒪᑕ ᒥᓂᔅᑕᕆᔭᐅᔪᒧᑦ.  

 

ᐃᓕᓴᕐᕖᑦ ᐊᖏᔪᖅᑳᖏᓐᓄᑦ ᐊᒻᒪᓗ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ ᓇᓪᓕᐊᖕᓂᒃ ᐃᓕᓴᐃᓂᐊᕐᒪᖔᑦ 

ᐃᓕᓐᓂᐊᕐᓇᐅᑉ ᐊᕐᕌᒍᐊᓂ, ᓇᓕᐊᒡᓗ ᐅᖃᐅᓯᖅ ᐊᑐᕐᓗᒍ ᑭᓇᒧᑦ ᐊᒻᒪᓗ ᖃᖓ. ᐱᔭᒃᓴᕈᓘᔭᐃᑦ 

ᑕᒪᒃᑯᐊᖑᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓄᓇᓖᑦ ᐊᒻᒪ ᐃᓕᓴᕐᕕᖕᒥ ᐊᖏᔪᖅᑳᑦ ᑕᐃᑲᓃᖃᑦᑕᕆᕗᑦ 

ᐸᕐᓇᐅᑎᓂᒃ ᑕᒪᒃᑯᓂᖓ ᐱᔭᕇᖅᐸᓪᓕᐊᓂᐊᕐᒪᑕ ᐊᒻᒪᓗ ᓄᓇᓖᑦ ᐃᓗᐊᓂ ᐃᓕᓐᓂᐊᕈᑎᒋᔭᐅᓂᐊᖅᑐᑦ.  

 

ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ ᐊᑐᑯᔨᓯᒪᕗᖅ ᐊᔾᔨᖏᓐᓂᒃ ᐱᑎᑕᐅᓂᐊᖁᓪᓗᒍ 

ᐃᓕᓐᓂᐊᕈᑕᐅᓂᐊᖅᑐᑦ ᐸᕐᓇᐅᑎᖏᑕ ᐊᔾᔨᖏᓐᓂᒃ ᐃᓕᓐᓂᐊᕐᕕᖕᒥ ᑲᑎᒪᔨᖏᑦ ᐊᒻᒪᓗ ᒥᓂᔅᑕᕆᔭᐅᔪᖅ 

ᐊᔪᕐᓇᕈᓐᓃᑐᐊᖅᐸᑦ ᐸᕐᓇᐅᑏᑦ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ ᐱᓕᕆᐊᑦ ᐱᔭᕇᖅᑕᐅᑎᓪᓗᒋᓪᓗ.  

 

ᐅᐱᕐᖔᑕᒫᑦ ᐃᓕᓴᕐᕖᑦ ᐱᔭᕇᖅᓯᒪᔪᓂᒃ ᐋᖅᑭᒃᓯᓯᒪᖃᑦᑕᖅᐳᑦ ᐊᖏᖅᑕᐅᓯᒪᔪᑦ ᐃᓕᓐᓂᐊᕈᑎᒃᓴᐃᑦ ᓄᓇᓕᖕᓂᓗ 

ᐃᓕᓐᓂᐊᕈᑎᓕᐅᓕᐊᕆᐊᔭᐅᓯᒪᔪᑦ ᐊᑐᕐᓗᒋᑦ. ᓄᑖᒥᒃ 21(1) ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᕐᒥ, ᐸᕐᓇᐅᑏᑦ 

ᐱᔭᕇᖅᑕᐅᓯᒪᔭᕆᐊᖃᖅᑐᑦ ᐃᓕᓐᓂᐊᕈᑎᒃᓴᐃᑦ ᓯᑦᑕᕝᕙ 30 ᐃᓱᓕᓚᐅᓐᖏᓐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᒃᑯᐊ ᐅᓂᒃᑲᐅᓯᕆᑦᑎᐊᕋᕕᒋᑦ. 

ᐃᖅᑲᓇᐃᔭᖃᑎᒌᖕᓂᒃ ᐃᓕᓐᓂᐊᖅᑐᓕᕆᔨᒃᑯ ᑲᑎᒪᔨᖏᑦ ᐊᒻᒪᓗ ᓄᓇᓖᑦ. ᑖᒃᑯᐊ ᑐᓴᕈᒥᓇᓵᖅᐳᑦ.  

 

ᐊᐅᓚᑦᑎᓂᖅ ᐅᖃᐅᓯᕆᓂᑦᑎᓐᓂ ᐃᒃᓯᕙᐅᑕᖅ, ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐱᔾᔪᑎᒋᓪᓗᒋᑦ ᒪᒃᐱᖅᑐᒐᖅ 

119-ᒥ, ᖃᓄᕐᖑᓇ ᓯᕗᓪᓕᐅᔾᔭᐅᓯᒪᔪᕐᖑᓈ ᒪᕐᕈᐃᓂᒃ ᐅᖃᐅᓰᖕᓂᒃ ᐊᑐᕐᓗᓂ ᐃᓕᓐᓂᐊᖅᑎᑦᑎᓂᐊᖅᑎᓪᓗᒋᑦ? 

ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓯᓯᒪᕙᑦ ᑕᒪᒃᑯᓂᖓ ᒪᕐᕈᐃᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ 

ᐃᓕᓐᓂᐊᖅᑎᑦᑎᓂᐊᖅᑎᓪᓗᒋᑦ ᐊᒻᒪᓗ ᐃᖅᑲᓇᐃᔭᖅᑎᑕᐅᑎᓪᓗᒋᑦ ᐃᓄᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᖏᓕᕋ ᑭᐅᖁᔭᕋ ᕼᐊᐃᓐᓄ, ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ.  

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎ ᑖᓐᓇ ᐱᔭᕐᓂᖏᑦᑐᖅ ᓄᓇᓖᑦ ᐊᑐᓂᑦ 

ᐊᔾᔨᒌᓐᖏᑦᑐᐃᓐᓇᐅᖃᑦᑕᕐᒪᑕ ᐊᒻᒪᓗ ᓴᓇᕐᕈᑎᖏᑦ ᑕᒪᒃᑯᐊ ᐊᔾᔨᒌᓐᖏᑦᑑᖃᑦᑕᖅᖢᒋᑦ ᒪᕐᕈᐃᓂᒃ ᐅᖃᐅᓰᓐᓂᖅ 

ᐊᑐᕐᓗᓂ ᐃᓕᓴᐃᓂᖅ. ᐃᓕᓴᐃᓂᖅ ᓇᓂᓯᔪᓐᓇᐃᓪᓕᐅᖅᑲᖃᑦᑕᖅᑐᒍᑦ ᒪᕐᕈᐃᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 

ᐃᓕᓐᓂᐊᖅᑎᑦᑎᔪᓐᓇᖅᑐᓂᒃ.  

 

ᐅᖃᓕᒫᕆᐅᖅᓴᖅᑎᑦᑎᔪᖅ ᐅᕝᕙᓘᓐᓃᑦ ᒪᕐᕈᐃᓂᒃ ᐅᖃᐅᓰᓐᓂᒃ ᐊᑐᕈᓐᓇᖅᑐᖅ ᐃᓐᓇᐃᑦ. ᐃᓐᓇᐃᑦ 

ᐃᓄᒃᓯᐅᑎᓕᕆᔨᐅᓂᕋᖅᑕᐅᕙᓚᐅᖅᓯᒪᔪᑦ $1.2-ᒥᓕᐊᓐᓂᒃ ᑮᓇᐅᔭᓂᒃ ᓴᓂᕐᕙᐃᖃᑦᑕᖅᑐᒍᑦ 320-ᓂᒃ ᐃᓐᓇᕐᓂᒃ 

ᐃᓕᓴᐃᔨᖃᖃᑦᑕᕈᓐᓇᕐᓂᐊᕋᑦᑕ ᐃᓕᓐᓂᐊᕐᕕᖕᓂ.  

 

ᐃᓕᓴᐃᔨᓐᖑᕈᓐᓇᖅᑐᓂᒃ ᖃᐅᔨᒪᔭᖃᕈᕕᑦ, ᖁᕕᐊᓈᓗᒃ. ᑕᑉᐸᐅᖓᖅᐸᓪᓕᐊᔪᓐᓇᖅᖢᑎᓪᓗ, ᓇᖕᒥᓂᖅ 

ᐅᖃᐅᓯᕆᔪᓐᓇᖅᑕᕋ. ᐃᓕᓴᐃᔨᐅᓪᓗᓂ ᖁᕕᐊᓇᖅᑐᐊᓗᒃ ᓄᓇᑦᑎᓐᓂ ᐅᖃᐅᓰᑦ ᐅᖃᐅᓯᕐᖓᐅᑏᑦ 

ᐊᑐᕈᓐᓇᕐᓗᒋᑦ.  

ᑐᓐᖓᓱᒃᑎᑦᑎᑦᑎᐊᖅᐳᒍᑦ.  

 

ᑭᓯᐊᓂ ᑐᕌᒐᖃᓪᓚᕆᒃᑲᑦᑕ ᒪᕐᕈᐃᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ ᐃᓕᓴᐃᔨᓂᒃ ᐃᓱᒪᖅᓱᕈᓐᓇᕐᓂᐊᕐᒪᑕ ᑕᐃᒃᑯᐊ 

ᐃᓕᓴᖅᑏᑦ ᐃᓐᓇᕈᕈᑎᒃ ᐊᑐᕈᒥᒋᔭᒥᓂᒡᓗ ᐊᑐᕈᓐᓇᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕈᓪᓗᒍ ᒥᓂᔅᑕᐅᑉ ᑐᖏᓕᖓ. 

ᐃᓕᓐᓂᐊᕐᓂᓕᕆᓂᖅ ᐱᑐᐃᓐᓇᐅᖏᒻᒪᑦ ᐅᕙᖓᓗ ᓲᕐᓗ ᐃᓄᓕᕆᓂᕐᒥᒃ, ᓄᓇᓕᕆᓂᕐᒥᒃ 

ᐊᔪᓛᕆᑦᑎᐊᓚᐅᖅᓯᒪᒐᒃᑯ.  

 

ᐋᒃᑲᐃᓛᒃ, ᐃᒃᓯᕙᐅᑖᖅ ᑕᐃᒪᐃᓕᖅᑲᐅᑎᓪᓗᖓ ᒥᓂᔅᑕᐅᑉ ᑐᖏᓕᐊ ᐃᓅᓯᓕᕆᔨᒃᓴᖅᑖᕈᒪᖕᒪᑕ 230ᓂᒃ 

ᐃᓐᓇᕐᓂᒃ.  

 

ᐄ, ᐊᕕᒃᑐᖅᓯᒪᔪᓂ ᓯᐊᒻᒪᖅᑎᖅᓯᒪᕈᓘᔭᖅᑐᒃᓴᐅᕗᑦ, ᐃᓄᖕᓂᒃ ᐃᖅᑲᓇᐃᔭᖅᑎᒃᓴᖅᓯᐅᓇᓕᕌᖓ. 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᐃᓕᓐᓂᐊᕐᕕᖕᒥ ᐃᓅᓯᓕᕆᔨᓂᒃ ᐲᖅᓯᖔᕐᓗᑎᒃ ᐃᓄᒃᓯᐅᑎᓕᕆᔨᒃᑯᓐᓄᑦ 

ᐃᓇᖏᖅᑕᐅᓂᐊᖅᐹᑦ? ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑯᕌᔅ.  

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᑲᑐᔾᔨᖃᑎᒌᖕᓂᒃᑰᕈᑎᒋᔭᕗᑦ ᑕᒪᓐᓇ ᐃᓐᓇᐃᑦ ᐃᖅᑲᓇᐃᔭᖅᑎᒋᔭᕗᑦ ᐃᓕᓐᓂᐊᕐᕕᖕᓂ ᐊᔾᔨᒌᓐᖏᒃᑐᓂᒃ 

ᐃᖅᑲᓇᐃᔮᖃᐅᕐᒪᑕ ᑮᓇᐅᔭᓕᖅᑕᐅᓯᒪᖃᑦᑕᖅᖢᑎᒡᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᕿᓂᖃᑦᑕᖅᖢᑕᓗ ᐃᓐᓇᕐᓂᒃ 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᕋᔭᖅᑐᓂᒃ. ᐃᓕᓐᓂᐊᕐᕖᑦ ᐊᑐᕈᒫᕐᓂᐊᖅᑐᖁᑎᖃᖅᐳᑦ ᐃᓱᒪᖅᓲᑎᒃᓴᒥᖕᓂᒃ ᐃᓐᓇᕐᒥᒃ 

ᐃᖅᑲᓇᐃᔭᖅᑎᑦᑎᔪᓐᓇᕐᓂᐊᕋᒥᒃ ᐅᕝᕙᓘᓐᓃᑦ ᖃᓄᐃᑦᑐᒥᒃ ᐃᓕᓐᓂᐊᕆᐊᖃᕋᓱᒋᓐᓈᒍᑎᒃ ᑖᔅᓱᒥᖓ ᐃᓐᓇᕐᒥᒃ 

ᑮᓇᐅᔭᖃᕐᒥᔪᑦ ᐃᓱᒪᖅᓲᑎᒋᔭᐅᒍᓐᓇᖅᑐᓂᒃ. ᑕᒪᓐᓇ ᖁᕕᐊᒋᔭᕗᑦ ᐊᒻᒪᓗ ᐃᓕᓐᓂᐊᕐᕕᖕᓄᑦ 

ᖁᕕᐊᒋᔭᐅᖃᑕᐅᖕᒥᔪᑦ ᐃᓐᓇᕐᓂᒃ ᐃᖅᑲᓇᐃᔭᖅᑎᑦᑎᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒥᒋᑦᑎᐊᑦᑕᕋ ᐊᓯᔾᔨᔾᔮᖏᒻᒪᑦ. ᐱᖃᑖᓄᑦ 

ᐊᐱᖅᑯᑎᓐᓅᕐᓗᖓ, ᐃᓕᓐᓂᐊᕐᕕᖕᒥ ᓂᕆᑎᑦᑎᖃᑦᑕᕐᓂᖅ ᐅᖃᐅᓯᐅᐱᓪᓚᖅᑲᐅᔪᖅ. ᓯᕗᓪᓕᐅᑎᑕᐅᔪᓂᒃ 

ᐊᕐᕌᒍᐊᓄᑦ 2022-23 ᒪᒃᐱᒐᖓᓂᒃ 119, ᑐᑭᓯᒃᑲᓐᓂᕈᒪᔪᖓ ᖃᓄᖅ ᐱᐅᓯᕚᓪᓕᕈᑕᐅᓂᐊᖅᑐᑦ ᓄᓇᓕᖕᓂᒃ 

ᐃᑲᔪᖃᑎᒌᒡᓗᑎᒃ, ᑕᒪᓐᓇ ᐱᓪᓗᒍ.  

 

ᑖᒃᑯᐊ ᓄᓇᓖᑦ ᐱᓕᕆᖃᑎᒋᓗᒋᑦ ᒥᓂᔅᑕ ᐊᖏᖅᐹ ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᑦ ᑖᒃᑯᐊ 

ᐃᖅᑲᓇᐃᔮᒃᓴᒥᒃ ᐃᓕᓐᓂᐊᕐᕕᖕᒥ ᓂᕆᑎᑦᑎᖃᑦᑕᖅᑐᐃᑦ ᓄᓇᓕᖕᓂ ᐃᓚᒋᔭᐅᔪᐃᑦ ᐊᑐᓐᖏᖔᕐᓗᒋᑦ? ᑕᒪᓐᓇ 

ᐃᖅᑲᓇᐃᔭᕐᓂᖅ ᓄᓇᓕᕋᓛᕐᒦᖦᖢᓂ ᒥᑭᑦᑑᖕᒪᑦ.  

 

ᑖᓐᓇ ᑐᑭᓯᒃᑲᓐᓂᕈᒪᔭᕋ ᒥᓂᔅᑕᒥᒃ ᐃᖅᑲᓇᐃᔮᖅ ᐃᓂᒃᓴᖓ ᐊᐅᓚᑕᐅᔪᓂᒃ ᐃᓚᐅᓗᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ ᐊᐱᕆᔪᓐᓇᕋᕕᑦ ᓂᕆᑎᑦᑎᖃᑦᑕᖅᑐᑦ ᒥᒃᓵᓄᑦ. 

ᑖᒃᑯᐊ ᕿᒥᕐᕈᒐᑦᑎᒍ ᐃᓕᓐᓂᐊᕐᕖᑦ ᐊᔾᔨᒌᓐᖏᒻᒪᑕ ᐊᐅᓚᓂᕆᔭᖏᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 

ᑮᓇᐅᔭᖃᖅᑎᑕᐅᓪᓗᑎᒃ ᑖᒃᑯᐊ ᐃᒻᒥᓂᒃ ᐊᐅᓪᓛᕈᒪᓂᕆᔭᒥᖕᓂᒃ ᓄᓇᓕᖕᓂ ᐃᖏᕐᕋᔪᓐᓇᖅᑎᑕᐅᓗᑎᒃ.  

 

ᑭᓯᐊᓂᑦᑕᐅᖅ, ᑖᒃᑯᐊ ᑕᒪᕐᒥᒃ ᑕᐃᒪᐃᑦᑐᓕᐅᖏᒻᒪᑕ ᐃᓂᖃᓐᖏᒻᒪᑕᓗ ᐃᓚᖏᑦ ᑖᒃᑯᐊ ᐊᔪᕐᓇᕈᑏᑦ 

ᐱᑕᖃᖅᑎᓪᓗᒋᑦ ᐃᑲᔪᕋᓱᒃᑕᕗᑦ ᑳᖕᓂᒃ ᑲᒪᒋᓇᓱᒡᓗᒍ ᐃᓕᓐᓂᐊᕈᑎᒋᓗᒍᓗ. ᐃᓕᓐᓂᐊᖅᑎᑦᓯᔩᑦ ᐃᓄᐃᓪᓗ 

ᐊᑭᓕᖅᑕᐅᖏᖦᖢᑎᒃ ᐱᓕᕆᔪᐃᑦ ᐃᓕᓐᓂᐊᕐᕕᖕᓂ. ᑖᒃᑯᐊ ᑮᓇᐅᔭᖃᖅᑎᑕᐅᔪᐃᑦ ᐊᓯᑦᑎᓐᓄᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐊᓯᖏᓐᓂᒃ ᓄᓇᓖᑦ. ᐊᓯᖏᓐᓂᒃ ᐃᑲᔪᖃᑦᑕᖅᑐᒃᓴᓂᒃ 

ᓇᓂᓯᖃᑦᑕᕐᒥᔪᐃᑦ. ᓲᕐᓗ ᔪᐊᑕᓐ ᓱᓐᖓᕕᖏᑦ-Jordan’s Principle ᐆᒃᑑᑎᒋᓗᒍ.  

 

ᐃᓕᓐᓂᐊᕐᕕᖕᓂ ᓂᕿᑲᖅᑎᑦᑎᓂᐅᔪᐃᑦ ᓄᓇᓕᖕᓂ ᖃᓄᑐᐃᓐᓇᖅ ᐊᔾᔨᒌᓐᖏᖦᖢᑎᒃ ᐊᐅᓪᓛᕐᒪᑕ ᑮᓇᐅᔭᖏᓪᓗ 

ᒪᓕᒃᖢᒋᑦ. ᑭᓯᐊᓂ ᒪᓕᒐᖃᓐᖏᑦᑐᖅ ᐊᑐᐊᒐᖃᓐᖏᑦᑐᖅ ᐋᖅᑭᒃᓯᒪᔪᖃᓐᖏᑦᑐᖅ ᓂᕆᖃᑦᑕᕐᓂᖏᑦᑕ ᒥᒃᓵᓄᑦ. 

ᑕᒪᓐᓇ ᑲᒪᒋᕙᓪᓕᐊᓇᓱᒃᑕᕗᑦ ᓂᕿᓄᑦ ᐊᑐᐊᒐᕐᒥᒃ ᒪᓕᒃᑯᑦᑕ ᑕᐃᒪᐃᓐᓇᐃᑦᑐᐃᑦ ᐊᔾᔨᒌᓐᖏᑦᑐᐃᑦ 

ᓂᕆᔭᐅᔭᕆᐊᖃᖅᑐᐃᑦ ᑐᓐᖓᕕᒋᓗᒋᑦ.  

 

ᓯᕗᒻᒧᐊᕐᓗᑕ, ᐱᓕᕆᕝᕕᕗᑦ ᐱᓕᕆᖃᑎᖃᕐᓂᐊᖅᑐᒍᑦ ᐱᐅᓛᖑᔪᓂᒃ ᐱᕕᒃᓴᖃᑦᑎᐊᓛᒥᒡᓗ ᑖᒃᑯᐊ 

ᑲᒪᖃᑦᑕᖅᑐᐃᑦ ᓂᕆᑎᑦᑎᓂᕐᒥᒃ ᑲᒪᒋᔭᐅᓂᖏᑦ ᑕᖏᖅᑖᖅᑎᑦᑎᕙᓪᓕᐊᖁᓪᓗᑕ ᐃᓕᓐᓂᐊᖅᑎᕗᑦ 

ᓂᕆᔪᓐᓇᕐᓂᐊᕐᒪᑕ ᐃᓕᓐᓂᐊᕐᕕᓕᒫᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᑲᐃᑎᒋᐊᕐᓗᒍ ᒥᓂᔅᑕ ᑐᑭᓯᓇᑲᐅᑎᒋᖁᓪᓗᑎᑦ ᖃᐅᔨᓇᑲᐅᑎᒋᓂᐊᕐᒪᑦ. 

ᐊᐱᕆᕋᑖᖅᑐᖅ ᐊᖏᕐᒪᖔᖅᐲᑦ ᐃᖅᑲᓇᐃᔭᖅᑏᑦ ᑎᓕᔭᐅᔪᓐᓇᕐᒪᖔᑕ ᐊᐅᓚᑦᑎᖁᓪᓗᒋᑦ, 

ᐊᖏᖁᑐᐃᓐᓇᖅᑲᐅᔮᑎᑦ.  

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᐊᑭᓕᖅᑕᐅᖏᖦᖢᑎᒃ ᑖᒃᑯᐊ ᐱᔪᐃᑦ 

ᓂᕆᑎᑦᑎᖃᕐᑕᕐᓂᖅ ᓯᕗᓪᓕᐅᑎᑕᐅᔪᑦ 2022-23-ᒧᑦ ᑖᒃᑯᐊ ᐃᑲᔪᖅᑐᐃᓂᐊᖅᑐᐃᑦ ᓄᓇᓕᖕᓂ ᐃᓗᐊᓂ 

ᐊᐅᓚᑕᐅᓂᖅᓴᐅᓗᓂ ᓂᕆᑎᑦᑎᖃᑦᑕᕐᓂᖅ.  

 

ᐅᖃᖅᑏ, ᐊᐱᕆᒃᑲᓐᓂᕐᓚᖓ ᑖᒃᑯᐊ ᓯᕗᓪᓕᐅᑎᑕᐅᔪᐃᑦ 2024, ᑎᑭᒻᒪᕆᒡᓗᑎᒃ ᒪᕐᕉᒃ ᐊᕐᕌᒎᖕᓄᒃ, ᒥᓂᔅᑕ 

ᐊᖏᕋᔭᖅᐹ ᑖᓐᓇ ᐃᓂᐅᔪᖅ ᓂᕆᑦᑎᐊᖃᑦᑕᕐᓃᑦ ᑲᒪᒋᔭᐅᓂᖏᓐᓂᒃ ᐱᓪᓗᒋᑦ, ᑕᒪᓐᓇ ᐱᐅᓇᔭᖅᑐᖅ 

ᐊᑐᐃᓐᓇᐅᔪᓂᒃ ᐃᖅᑲᓇᐃᔭᕈᒪᔪᓄᑦ.  

 

ᑕᒡᕙ ᒥᓂᔅᑕ ᓈᒻᒪᒃᓴᕋᔭᖅᐸ ᐊᖏᖃᑎᒋᖕᒪᖔᒍ ᓄᓇᓕᖕᓂᒃ ᐊᐅᓚᑕᐅᓐᖏᓪᓗᓂ. ᑖᓐᓇ ᑭᖑᓪᓕᖅᐹᕆᔭᕋ 

ᐊᐱᖅᑯᑎᒐ. ᖁᔭᓐᓇᒥᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᑕᖃᓐᖏᑦᑐᖅ ᐃᓂᖃᓐᖏᑦᑐᖅ ᐃᖅᑲᓇᐃᔮᒐᒃᓴᖃᓐᖏᑦᑐᖅ. 

ᓂᕿᓕᕆᓂᕐᒧᑦ ᐃᓕᓐᓂᐊᕐᕕᖕᓂ ᑖᒃᑯᐊ ᐃᓕᓐᓂᐊᕐᕖᑦ ᐃᒻᒥᓂᒃ ᑮᓇᐅᔭᖅᑖᕆᖃᑦᑕᖅᑕᖓᑦ ᐊᓯᖏᓐᓂᒃ ᑖᒃᑯᐊ 

ᐊᐅᓪᓛᕈᓐᓇᖁᓪᓗᒋᑦ ᐱᓕᕆᐊᕆᔭᖏᑦ ᐃᓄᖁᑎᖏᓪᓗ ᓂᖅᖠᐅᖃᑦᑕᖅᑐᐃᑦ ᑖᔅᓱᒪ ᐃᓚᒋᔮ ᑮᓇᐅᔭᖅᑐᕐᓂᒃᑯᑦ.  

 

ᑭᓯᐊᓂ ᑖᓐᓇ ᑕᑯᒋᐊᒃᑲᓐᓂᕋᑦᑎᒍ ᐃᓕᓐᓂᐊᕐᕕᖕᓂ ᓂᕆᑎᑦᓯᖃᑦᑕᕐᓂᖅ ᐃᓱᒪᒋᔭᐃᑦ ᐃᓱᒪᒋᖃᑕᐅᓂᕆᔭᕗᑦ 

ᑮᓇᐅᔭᖅᑐᕐᒪᑦ. ᑖᓐᓇ ᐱᐅᓯᕚᓪᓕᕐᓂᐊᕈᑦᑎᒍ ᐱᔨᑦᑎᕋᕐᓂᕆᔭᕗᑦ ᑖᒃᑯᐊᑦᑕᐅᖅ ᐊᒥᒐᕐᒪᑕ 

ᐃᓕᓐᓂᐊᖅᑎᑦᑎᔩᓄᑯᐊ ᐃᒐᔪᐃᑦ, ᐃᓕᓐᓂᐊᖅᑎᑦᑎᔩᓂᑯᐊ ᐅᓪᓛᒃᑯᑦ ᒪᑭᖃᑦᑕᖅᑐᐃᑦ ᐊᑭᓕᖅᑕᐅᖏᖦᖢᑎᒃ. 

ᑖᒃᑯᐊ ᓂᕿᓕᕆᔩᑦ ᐃᓕᓐᓂᐊᕆᐊᖅᑐᐃᑦ ᓂᕆᓯᒪᑦᑎᐊᕈᓐᓇᖁᓪᓗᒋᑦ. ᑖᒃᑯᐊ ᖁᔭᒋᕙᒃᑲ, ᐊᑭᓕᖅᑕᐅᓐᖏᑦᑐᐃᑦ 

ᐃᓕᓐᓂᐊᕐᕕᖕᓂ. ᑖᒃᑯᐊ ᐱᔨᑦᓯᕋᖅᑐᐃᑦ. ᖁᔭᓐᓇᒦᒃ ᐃᑲᔪᖃᑦᑕᕋᑉᓯ ᑖᒃᑯᐊ ᐃᓕᓐᓂᐊᖅᑐᐃᑦ ᐃᓱᒪᒋᓪᓗᒋᑦ 

ᑕᒪᓐᓇ ᖁᔭᓕᑦᑎᐊᖅᐸᑉᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᐃᓯᔪᓐᓇᕈᒃᑯ, ᑐᓴᕈᒪᑐᐃᓐᓇᖅᑲᐅᔪᖅ ᐊᖏᖃᑎᒋᖕᒪᖔᖅᐱᐅᒃ 

ᑭᖑᓪᓕᖅᐹᕆᖅᑲᐅᓪᓗᓂᐅᒡᓗ ᐊᐱᖅᑯᑎᐊ. ᐊᑎᖁᑎᐊᕈᓐᓃᕋᒪ ᒥᑭᓛᓂᒃ 12ᒧᑦ ᐃᓕᓐᓂᐊᖅᑎᓄᑦ 

ᐊᐅᓚᑕᐅᓂᖏᓐᓄᑦ. 

 

ᐊᑕᐅᓯᕐᒥᒃ ᐊᕆᖅᑯᑎᖃᖅᑐᖓ. ᑖᒃᑯᐊ ᐃᓕᓐᓂᐊᕐᓂᖅ ᒪᕐᕉᖕᓂᒃ ᐅᖃᐅᓯᖃᓕᖅᑎᓪᓗᒍ, ᑖᒃᑯᐊ 

ᐃᓕᓐᓂᐊᕌᓂᒃᑐᐃᑦ ᐊᑐᓂ ᐃᓄᒃᑎᑐᑦ ᐅᕝᕙᓘᓐᓃᑦ ᐃᓄᐃᓐᓇᖅᑐᑦ. ᑖᒃᑯᐊ ᐅᖃᐅᓰᑦ ᐊᔪᕈᑎᒃ 

ᐃᓕᓐᓂᐊᕌᓂᒐᔭᖅᐸ? ᒥᓂᔅᑕ ᑯᕌᔅ.  

 

ᐊᖓᔪᖅᑳᑦ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᒪᓕᒐᖅ 7-ᒧᑦ ᑖᓐᓇ ᐱᔾᔪᑎᖃᖅᑐᖅ. 

ᑖᒃᑯᐊ ᐄ, ᐃᓕᓐᓂᐊᕌᓂᒐᔭᖅᑐᐃᑦ ᑕᕝᕙ ᐱᓇᓱᒃᑕᕗᑦ ᑐᒡᓕᕆᔭᕋ ᐅᖃᖅᑲᐅᖕᒪᑦ, ᐅᖃᓪᓚᒍᓐᓇᕐᓗᑎᒃ ᒪᕐᕉᖕᓂᒃ 

ᐅᖃᐅᓰᖕᓂᒃ ᐃᓄᒃᑎᑐᑦ ᐊᒻᒪ ᖃᑉᓗᓈᑎᑐᑦ, ᑕᒪᓐᓇ ᐅᖃᐅᓯᐅᑎᓪᓗᒍ ᓂᕆᐅᒋᑦᑎᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᐅᔭᐅᑦᑎᐊᖏᓐᓇᒪ, ᑭᓯᐊᓂ ᐊᖏᕋᑖᖅᑐᑎᑦ ᐃᓕᓐᓂᐊᕇᖅᓯᒐᔭᖅᑐᑦ, 

ᐊᐱᕆᔪᖓ ᐃᓕᓐᓂᐊᕌᓂᒃᑐᑦ ᒪᕐᕉᖕᓂᒃ ᐅᖃᐅᓯᕐᓂᒃ ᐱᖃᓕᖅᑎᓪᓗᑕ ᐃᓕᓐᓂᐊᖅᑐᖅ ᐊᑐᓂ ᒪᕐᕉᖕᓂᒃ 

ᐅᖃᐅᓯᖃᕐᓗᓂ, ᖃᓪᓗᓈᑎᑐᑦ, ᐃᓄᐃᓐᓇᖅᑐᑦ, ᐅᕝᕙᓘᓐᓃᒃ ᐃᓄᒃᑎᑐᑦ ᖃᓪᓗᓈᑎᑐᓪᓗ ᐱᔭᕇᖅᓯᓂᐊᕈᓂ. 

ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᒡᓕᕐᒪ ᑭᐅᔪᓐᓇᖅᐸᒍ. ᖁᐊᓇ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐱᕕᖃᖅᑎᒃᑲᕕᖓ ᐅᖃᐅᓯᕆᔪᓐᓇᕐᓗᒍ, ᑕᒪᓐᓇ ᐊᔾᔨᒌᓐᖏᑦᑐᐃᑦ 

ᐱᕕᓕᐅᖅᑕᐅᓂᖏᑦ ᐃᓕᓐᓂᐊᕇᕐᓂᐊᕐᓗᓂ ᐊᒻᒪᓗ ᓄᐊᑦᑎᔭᕆᐊᖃᕐᓂᖏᑦ ᓈᓴᐅᑎᓂᒃ 

ᐃᓕᓐᓂᐊᕇᖅᐸᓪᓕᐊᔭᖏᑦ ᒪᓕᒡᓗᒋᑦ ᐃᓕᓐᓂᐊᕐᕕᐊᓗᑦᑎᓐᓂᒃ ᓄᓇᕗᒥ.  

 

ᓄᓇᕗᒻᒥ ᑖᓐᓇ ᐃᓕᓐᓂᐊᖅᑎ ᓄᐊᑦᑎᔭᕆᐊᖃᕐᒪᑦ 100ᓂᒃ ᓄᐊᒐᒃᓴᕆᔭᐅᔪᓂᒃ ᐃᓕᓐᓂᐊᕇᕐᓂᐊᕈᓂ. 

ᐃᓕᓐᓂᐊᕌᓂᒋᐊᖃᖅᑐᐃᑦ 130 ᓄᐊᑕᐅᔭᕆᐊᖃᖅᐸᓚᐅᖅᑐᑦ ᓅᑕᐅᒋᓪᓗᓂ 120ᒧᑦ, ᒫᓐᓇᕋᑖᕐᓕ 100-ᖑᖅᑐᑦ. 

ᑖᒃᑯᐊ 2016-ᒥ 2017-ᒥ ᐊᑐᓕᖅᑎᑕᐅᓚᐅᖅᑐᖅ ᑖᓐᓇ ᑕᑯᒋᐊᖅᑕᐅᖃᑦᑕᖅᑐᖅ ᑕᒪᒃᑯᐊ ᐃᓕᓐᓂᐊᖅᑐᐃᑦ 

ᐃᓕᓐᓂᐊᖅᑎᑦᓯᔾᔪᑕᐅᔪᐃᑦ ᐱᑕᖃᖅᑐᐃᑦ ᔪᓚᐃ 1ᒥ ᑖᒃᑯᐊ ᐱᖓᓱᐃᑦ ᐃᓕᓐᓂᐊᖅᑎᑦᓯᔾᔪᑕᐅᔪᓐᓇᖅᑐᐃᑦ 

ᓂᕈᐊᖅᑕᐅᔪᓐᓇᖅᑐᐃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐃᓕᓐᓂᐊᖅᑎᑦᓯᔾᔪᑎᒋᔭᖓᑦ ᐅᖃᐅᓯᖅ ᓂᕈᐊᖅᑕᐅᓗᓂ.  

 

ᑖᒃᑯᐊ ᐊᔾᔨᒌᓐᖏᔾᔪᑎᒋᔮ ᐃᖃᓗᐃᑦ ᑕᒫᓂ ᑖᒃᑯᐊ ᐃᓄᒃᑎᑑᖅᓯᒪᓐᖏᑐᐃᓐᓇᕆᐊᓖᑦ ᐅᒡᕙᓘᓐᓃᑦ 

ᓄᐊᑦᑎᔭᒃᓴᖅᑖᕆᐊᖃᕈᑎᒃ ᑖᒃᑯᐊ ᐱᔭᕆᐊᖃᕋᔭᖅᑐᐃᑦ. ᐃᓕᓐᓂᐊᖅᑐᓕᕆᔨᐅᓪᓗᑕ ᑖᒃᑯᐊ ᐊᑐᐊᒐᒃᓴᖏᑦ 

ᐱᑕᖃᖅᐸᑦ ᒪᕐᕉᒃ ᐊᕐᕌᒎᒃ ᐱᖓᓱᓪᓘᓐᓃᑦ ᐃᓗᐊᓂ ᖃᑉᓯᓂᒃ ᓄᐊᑦᑎᔭᒃᓴᒥᓂᒃ ᐃᓗᐃᑦᑐᕈᖅᓯᒪᓕᕐᒪᖔᑕ 

ᐃᓕᓐᓂᐊᕌᓂᒐᓱᖕᓂᕐᒧᑦ. 

 

ᒪᒥᐊᑉᐳᖓ ᑐᐊᕕᓗᐊᕐᓂᕈᒪ ᐅᖃᓪᓚᒃᑎᓪᓗᖓ, ᑕᐃᒪᐃᔭᒃᑲᒪ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᓱᕈᓯᓛᕐᓂᒃ ᖁᑦᑎᓛᒦᑦᑐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᓂᕆᕙᒃᑕᖏᑦ 

G10. 193,880,000. ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖃᑖ G11 ᐃᓕᓐᓂᐊᖅᑎᑦᓯᓃᑦ. ᒥᔅᑕ ᕼᐃᑭᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐸᕐᓇᒃᑕᐅᔪᐃᑦ ᐃᓕᓐᓂᐊᖅᑎᑦᓯᔨ ᑲᒪᒋᔭᖃᕐᓂᕐᒥᒃ ᑖᒃᑯᐊ 

ᐃᓕᓐᓂᐊᖅᑎᑦᓯᓂᕐᒥᒃ ᐊᖓᔪᖅᑳᓐᖑᕈᒪᔪᓂᒃ ᑖᒃᑯᐊ ᐃᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᕐᓂᒃ ᓂᕈᐊᖅᖠᕐᓂᖅ 

ᐊᔪᖅᓴᖃᑦᑕᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐊᔪᕐᓇᖃᑦᑕᖅᑐᖅ ᐊᖓᔪᖅᑳᖅᑖᕋᓱᒃᖢᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐊᖓᔪᖅᑳᓐᖑᕈᒪᔪᐃᑦ ᐆᒃᑐᕌᖓᑕ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓃᓐᖔᖅᑐᐃᑦ ᑖᒃᑯᐊ ᕿᓂᖃᑦᑕᖅᑐᐃᑦ ᓂᕈᐊᖅᖠᕋᓱᖕᓂᕐᒥᒃ.  

 

ᑖᒃᑯᐊ ᐃᖅᑲᓇᐃᔭᖅᑐᖅᓯᐅᖅᑎᓪᓗᒋᑦ ᑐᓗᖅᑕᕈᑕᐅᖃᑦᑕᖅᐸᑦ ᓄᓇᓕᖕᓂ ᐃᖅᑲᓇᐃᔭᖅᑐᐃᑦ ᐃᓕᓐᓂᐊᕐᕕᖕᓂ 

ᑖᒃᑯᐊ ᐊᖓᔪᖅᑳᓐᖑᕈᓐᓇᕐᓂᕐᒥᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᒃᑯᐊ ᓂᕈᐊᖅᖠᖅᐸᓪᓕᐊᓂᖅ 

ᐃᖅᑲᓇᐃᔭᖅᑐᓕᕆᓂᖅ ᐃᓕᓐᓂᐊᖅᑎᑦᓯᔨᓂᒃ ᓂᕈᐊᖅᐸᓪᓕᐊᓪᓗᒋᑦ ᑲᑐᔾᔨᖃᑎᒌᖏᑦᑕ ᑕᒪᓐᓇ ᑲᒪᒋᖃᑦᑕᖅᑕᖓᑦ 

ᑖᒃᑯᐊ ᐃᓕᓐᓂᐊᖅᑎᑦᓯᔩᑦ ᐃᓕᓐᓂᐊᕐᕕᖕᒦᑦᑐᐃᑦ ᑐᓗᖅᑕᕈᑎᖃᓐᖏᑦᑐᐃᑦ ᖁᕝᕙᕋᓱᒍᒪᒍᑎᒃ 

ᐊᖓᔪᖅᑳᓐᖑᕋᓱᖕᓂᕐᒥᒃ ᐃᓕᓐᓂᐊᕐᕕᖕᒥᖕᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐸᕐᓇᒃᑕᐅᔪᖅ ᒪᒃᐱᒐᖓᓂ 121 ᐃᓂᓪᓚᒃᑎᕆᓂᕐᒧᑦ 

ᐃᓕᓐᓂᐊᖅᑎᑦᓯᓂᕐᒧᑦ ᑖᒃᑯᐊ ᐃᓕᓐᓂᐊᖅᑎᑦᓯᔾᔪᑕᐅᔪᐃᑦ ᐃᓕᓐᓂᐊᕐᕕᖕᒥ ᐊᐅᓪᓛᕈᐃᔪᐃᑦ ᐊᒻᒪ ᓯᕗᓂᐊᓂ 120 

ᐊᑖᓂ ᑖᒃᑯᐊ ᐋᖅᑭᒃᓯᕙᓪᓕᐊᓗᑎᒃ ᐃᓕᓐᓂᐊᖅᑎᑦᓯᔾᔪᑕᐅᔪᓐᓇᖅᑐᒥᒃ. ᐃᓕᓐᓂᐊᕐᕖᑦ ᓄᓇᕗᑦ 

ᐃᓕᓐᓂᐊᕐᕕᖏᓐᓂᒃ ᑖᒃᑯᐊ ᖃᐅᑕᒫᑦ ᐃᖅᑲᓇᐃᔭᓐᖏᑦᑐᓄᑦ ᒪᑐᐃᖓᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓚᖏᑦ ᐄ, ᑖᒃᑯᐊ ᑐᕌᖓᖃᑦᑕᖅᑐᐃᑦ 

ᑖᒃᑯᓄᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᓄᖅ ᑐᓴᖅᑎᑕᐅᖃᑦᑕᖅᐸᑦ ᑖᒃᑯᐊ ᓄᓇᓕᖕᓂ? ᑕᐅᑐᒃᑳᖓᑉᑕ 

ᐊᒥᓱᑦ ᐃᓕᓐᓂᐊᕐᕖᑦ ᐊᒥᒐᒃᓴᖅᑐᐃᑦ ᐃᓕᓐᓂᐊᖅᑎᑦᓯᓃᑦ ᐃᓕᓐᓂᐊᖅᑎᑕᐅᓕᕐᒥᓗᑎᒃ ᖃᓄᖅ ᐊᒥᒐᖅᑐᐃᑦ 

ᐱᐊᓂᖃᑦᑕᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᑕᖃᐅᖅᑐᖅ ᑐᓴᐅᒪᑎᑦᓯᓂᕐᒧᑦ ᑖᒃᑯᐊ 

ᐃᓕᓐᓂᐊᕐᕖᑦ ᖃᕆᑕᐅᔭᒃᑯᑦ ᑖᒃᑯᐊ ᐅᑉᓗᖃᐅᕐᒥᔪᖅ ᐃᓕᓐᓂᐊᕐᕕᐅᑉ ᐃᓗᐊᓂ ᓇᓗᓇᐃᖅᓯᒪᖃᑦᑕᖅᑐᐃᑦ 

ᐃᓕᓐᓂᐊᖅᑎᑦᓯᔩᑦ ᐃᖅᑲᓇᐃᔭᖅᑎᖏᓪᓗ ᐱᓕᕆᖃᑎᖏᑦ ᐃᓕᓐᓂᐊᖅᑎᑕᐅᔪᓐᓇᖃᑦᑕᖅᑎᓪᓗᒋᑦ 

ᐊᔾᔨᒌᓐᖏᑦᑐᓂᒃ ᑕᒪᓐᓇ ᐃᓕᓐᓂᐊᖅᑎᑦᓯᔾᔪᑕᐅᔪᖅ ᑕᒪᓐᓇ ᐊᔪᓐᖏᓕᖅᐹᓪᓕᕋᓱᖕᓂᕐᒧᑦ ᑖᒃᑯᐊ ᐃᓕᓐᓂᐊᕐᕕᖕᓂ 

ᐃᖅᑲᓇᐃᔭᖅᑐᐃᑦ.  

 

ᖁᕕᐊᓲᑎᒋᕙᒃᑲ ᐅᑉᓗᖃᖅᑎᑕᐅᖃᑦᑕᕐᒪᑕ ᐃᓕᓐᓂᐊᕐᕕᒃᓴᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᑦᑕᐅᖅ ᒪᒃᐱᒐᖓᓂ 121 ᐊᓪᓕᖅᐹᕐᒥ 2022-23 

ᓯᕗᓪᓕᐅᔾᔭᐅᔪᓂᒃ. ᐊᐃᑉᐹᓂᒃ ᑎᑎᕋᖅᓯᒪᔪᖅ “...ᐃᓕᓴᐅᑎᖃᕐᓂᖅ ᐃᓄᓐᓂᒃ ᐃᓕᓴᐃᔪᓂᒃ ᓱᖏᐅᒪᑦᓯᐊᖁᓪᓗᒋᑦ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐃᓄᑦᑎᑑᓕᖓᔪᓄᑦ ᑎᑎᕋᖅᓯᒪᔪᓂᒃ ᖃᓄᕐᓘᓐᓃᑦ ᐃᑲᔪᖅᑐᐃᑦᓯᐊᕐᓂᐊᕐᒪᑕ 

ᐊᑐᓕᖅᑎᑕᐅᓂᖓᓂᒃ ᐃᓕᓴᐅᑏᑦ ᐊᒻᒪ ᐃᓄᑦᑎᑐᑦ ᐃᓕᓴᐃᔩᑦ ᐱᓯᒪᔭᐅᑦᓴᐃᓐᓇᖁᓪᓗᒋᑦ.”  

 

ᐊᐱᖅᑯᑎᒐᓕ ᐃᒃᓯᕙᐅᑕᖅ: ᑕᒪᓐᓇ ᐃᓕᖅᑯᓯᐅᓐᖏᒻᒪᑦ? ᓲᕐᓗ ᐃᓕᓴᐃᔨᐅᒍᕕᑦ ᓲᕐᓗ ᑕᒪᒃᑯᐊ 

ᐊᖑᒻᒪᐃᓐᓇᓱᒐᔭᕋᕕᑦ ᐃᓕᓐᓂᐊᕐᓂᕐᒧᑦ ᐱᕙᓪᓕᐊᔪᑦ ᐃᓕᓴᐅᑏᓪᓗ ᓱᒻᒪᑦ ᑕᐃᒪᓐᓇ ᐊᑐᓕᖅᑎᑦᓯᓴᐃᓐᓇᕐᓂᖅ 

ᑕᐃᒪᐃᓕᖓᑦᓴᐃᓐᓇᕐᓂᐊᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐱᔪᓐᓇᐅᑎᖃᕐᒪᑕ 

ᑎᑎᖅᑲᑎᒍᑦ ᑕᒪᒃᑯᐊ ᑎᑎᕋᖅᓯᒪᔪᑦ ᐱᔪᓐᓇᐅᑏᑦ ᐃᓕᓴᐅᑎᖃᓪᓗᐊᖅᐸᓐᖏᒻᒪᑕ ᐱᓕᒻᒪᑦᓴᐅᑎᓂᓪᓘᓐᓃᑦ. 

ᐃᓕᓴᐅᑎᖃᑦᓯᐊᖁᓪᓗᒋᑦ ᐊᒻᒪᓗ ᑕᒪᒃᑯᐊ ᐃᓕᓴᐅᑏᑦ ᐊᑐᐃᓐᓇᐅᑦᓯᐊᖁᓪᓗᒋᑦ 

ᐅᐸᓗᖓᐃᖅᓯᒪᑦᓯᐊᖃᑦᑕᓂᐊᕐᒪᑕ ᐃᓕᓴᐃᒍᓐᓇᕐᓂᕐᒥᓂᒃ ᐃᓕᓐᓂᐊᕐᕕᒻᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᐅᖃᕐᒪᑦ ᑎᑎᖅᑲᒥᒃ ᐱᔪᓐᓇᐅᑎᒥᒃ 

ᐅᖃᐅᓯᐅᔅᓲᔭᓕᖅᑑᒐᓗᐊᖅ ᐊᕐᕌᒍᕋᓴᐅᓕᖅᑐᓂᒃ. ᐃᓚᖓᓐᓂᓪᓗ ᒪᕐᕉᖅᑲᐃ ᐅᑭᐅᖅ ᐊᓂᒍᖅᐳᑦ ᑕᒪᓐᓇ 

ᓴᒃᑯᑕᐅᒐᔭᕐᓂᖓᓂᒃ ᐱᔪᓐᓇᕐᓂᐅᔪᖅ.  

 

ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᓂᖏᓐᓂᒃ ᑕᑯᔭᕌᖓᑦᑕ ᐃᓕᓴᐃᔨᓂᒃ ᐃᓕᓐᓂᐊᖅᑎᓂᒃ ᐃᑉᐸᑦᓴᖅ 

ᐅᖃᐅᓯᕆᕈᔪᓚᐅᕐᒥᒐᒃᑯ ᖃᓄᖅ ᐱᒻᒪᕆᐅᒻᒪᖔᑦ. ᓈᒻᒪᑦᑐᒥᒃ ᐃᓕᓴᐅᑎᖃᑦᓯᐊᕐᓂᖅ ᐃᓕᓐᓂᐊᖅᑎᓄᑦ ᐱᐅᓛᒥᒃ 

ᑕᑯᔪᒪᒐᑦᑕ. ᐱᐅᓛᒥᒡᓗ ᓴᖅᑭᖁᔨᑉᓗᑕ ᑕᒪᒃᑯᓇᓐᖓᑦ. ᐃᒫᒃ ᒥᑭᒡᓕᑎᑦᓯᓇᓱᓐᖏᑦᑐᖓ ᐱᓇᓱᖕᓂᖏᓐᓂᒃ 

ᐃᓕᓴᐃᔩᑦ ᑭᓯᐊᓂ ᐱᓇᓲᑎᑦᓴᖃᑦᓯᐊᕋᓗᐊᖅᐸ?  

 

ᐊᑲᐅᑦᓴᕋᔭᓐᖏᒻᒥᒐᒪ ᒫᓐᖓᑐᐃᓐᓇᖅ ᑎᒍᓯᓗᖓ ᐃᓕᓴᐃᖁᔨᓗᖓ ᓲᕐᓗ ᐃᓕᓐᓂᐊᖅᑐᓕᕆᓂᕐᒧᑦ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᓯᒪᓂᖅ ᐱᓐᖑᐊᑐᐃᓐᓇᐅᓐᖏᒻᒪᑦ ᐃᓕᓐᓂᐊᓲᖑᒻᒪᑕ ᖃᓄᖅ ᐃᓕᓴᐃᓪᓚᑦᑖᕐᓂᕐᒥᒃ. 

ᑕᐃᒪᓐᓇ ᐱᔪᓐᓇᖅᓯᑎᑦᓯᓂᖅ ᐅᕝᕙᓗ ᐱᕕᖃᓕᖅᑎᑦᓯᓂᖅ ᑕᒪᑐᒧᖓ. ᑭᓱᒥᒃ ᖃᐅᔨᒪᓵᓕᒋᐊᖃᖅᐸ 

ᐃᓕᓐᓂᐊᖅᓯᒪᓵᓕᒋᐊᖃᖅᐸ ᑭᓱᒥᓪᓗ ᐱᑦᓵᓕᓯᒪᒋᐊᖃᖅᐸᑦ ᐃᓕᓴᐃᔨᐅᔪᖅ ᐃᓕᓴᐃᔨᐅᔪᓐᓇᖁᑉᓗᒍ 

ᐃᒪᐃᑦᓯᒪᔭᕆᐊᖃᕐᓂᖓᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ. ᑐᖏᓕᕋ ᕼᐊᐃᓐᓄ ᑭᐅᖁᑉᓗᒍ 

ᐊᐱᖅᑯᒻᒧᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᓪᓗ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. ᓄᓇᕗᑦ ᐃᓛᒃ 

ᐊᔾᔨᐅᓐᖏᑦᑐᒦᒻᒪᑦ. ᐊᔾᔨᐅᓐᖏᑦᑐᒦᒃᑲᑉᑕᐃᓛᒃ. ᐃᓅᒐᒪ ᓄᑕᖅᑲᐅᓪᓗᖓ ᐃᓅᓯᓐᓂ 13ᖑᓚᐅᕐᒪᑕ 

ᐅᖃᐅᓯᖃᑎᒌᑦᓯᐊᓐᖏᑦᑐᑦ ᖃᐅᔨᒪᓕᖅᑐᒋᓪᓗ 7ᖑᔪᑦ.  

 

ᑕᐃᒪ ᐅᖃᐅᓯᖃᖅᐱᑕ ᐱᐅᓕᐊᖃᕋᓱᓐᓂᕐᒥᒃ ᐅᖃᐅᓯᕐᒥᒃ, ᓇᓪᓕᐊᓐᓂᒃ. ᓱᓕᔪᑦᓴᐅᕗᑎᑦ ᑕᑯᓐᓇᕆᐊᖃᕋᑦᑕ 

ᖃᓄᖅ ᑐᑭᖃᖅᑎᒋᐊᖃᕐᒪᖔᑕ ᐃᓕᓐᓂᐊᖅᑕᐅᕙᓐᓂᖏᑦ ᑭᓯᐊᓂ ᑲᑐᔾᔨᖃᑎᒋᓲᕆᔭᕗᑦ ᐱᓕᕆᔨᖁᑎᑦᑎᓐᓂ.  

 

ᐊᒻᒪ ᐃᓕᓐᓂᐊᕐᕕᓕᒫᑦ ᓄᓇᕗᒻᒥ ᐃᓕᓴᐃᔨᖃᖃᑦᑕᖅᓯᒪᒻᒥᒐᑦᑕ ᐃᓕᓴᐃᔨᓂᒃ ᐱᔭᕆᐊᖃᓪᓚᕆᒃᓯᒪᓪᓗᑎᒃ 

ᐃᓕᓐᓂᐊᖅᑎᖁᑎᕗᑦ ᐅᖃᐅᓯᕐᒥᓂᒃ ᐊᓯᐅᔨᓂᐊᓐᖏᒻᒪᑕ ᐊᑐᐃᓐᓇᕐᓂᐊᕐᒪᑕ ᐱᕈᖅᐸᓪᓕᐊᖏᓐᓇᕐᓗᑎᒃ 

ᓄᓇᓕᒥᓂᒃ ᐊᒻᒪᓗ ᐊᖓᔪᖅᑳᕆᓚᐅᖅᑕᒥᑕᑐᑦ ᐱᒃᑯᓇᖅᑐᒥᒃ ᓴᖅᑮᔪᓐᓇᖁᑉᓗᒋᑦᑕᐅᖅ.  

 

ᑭᒃᑯᓕᒫᓄᑦ ᐅᖃᖅᑕᐅᓂᐊᖅᑑᒐᓗᐊᖅ ᐃᒡᓗᓕᕆᓂᕐᒥᒃ ᑭᓱᒥᓪᓗ ᐃᓪᓗᑦᓴᖃᒃᑲᓐᓂᕐᓂᖅ ᐃᓕᓴᐃᔨᑦᑎᓐᓄᑦ 

ᐱᔪᓐᓇᑦᓯᐊᖅᑐᓂᒃ ᑎᒍᓯᒍᓐᓇᖅᓂᐊᖅᐱᓯ ᒫᓐᓇ ᐃᓕᓴᐃᔩᑦ ᓄᓇᕗᒻᒥ ᐃᓚᖏᑦ ᐃᓪᓗᒥᐅᖃᑎᒌᑦᓴᕆᐊᖃᓯᕙᒻᒪᑕ 

ᓲᕐᓗ ᐃᓕᓴᐃᔩᑦ ᓄᓇᓕᔅᓯᓐᓃᑦᑐᑦ. 

 

ᑕᒫᓃᖏᓐᓇᖁᒍᑦᑎᒍᑦ ᐃᒻᒪᖄ ᑕᒫᓂ ᕿᑐᕐᖓᖅᑖᖅᐸᓪᓕᐊᓗᑎᒃ ᐱᒍᒪᒐᔭᖅᑐᑦᓴᐅᔪᑦ ᑭᓯᐊᓂ 

ᐃᓕᓴᐃᔨᐅᖃᑎᒥᓂᑦᑕᐅᖅ ᐊᓯᒥᓂᒃ ᐃᓪᓗᒥᐅᖃᑎᖃᕆᐊᓯᕙᒻᒪᑕ.  

 

ᐄ, ᑐᑭᓯᑦᓯᐊᕋᓗᐊᖅᐸᒋᓪᓗ. ᖁᔭᓐᓇᒦᓪᓗ ᐊᐱᖅᑯᑎᒋᔭᓐᓄᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᒪᑐᒧᖓ ᐅᖃᖅᐸᓪᓕᐊᒐᒪ ᑭᓯᐊᓂ ᓱᖁᓯᓗᐊᖅᑕᐃᓕᓂᖓ 

ᐃᓕᓐᓂᐊᖅᑐᓕᕆᓂᖅ ᐃᑉᐸᒃᓴᖅ ᐅᖃᐅᓯᖃᖃᖅᑎᓪᓗᑕ ᓱᖁᓯᑦᓴᐃᓐᓇᓐᖏᑦᑐᒥᒃ ᐊᔾᔨᒌᔾᔫᒥᔪᒥᒃ 

ᐃᓕᓴᐅᑎᖃᖅᑎᑦᓯᒍᓐᓇᕐᓂᖅ ᓇᓕᐊᓐᓂᑐᐃᓐᓇᖅ ᓄᓇᓕᓐᓂ ᑕᐃᒪᓐᓇᓴᐃᓐᓇᖅ ᑲᔪᓯᑦᓯᐊᕈᑎᒋᔪᓐᓇᖅᑕᓐᓂᒃ 

ᐃᓕᓴᐅᔨᖃᕐᒧᑦ.  

ᑕᕝᕙᓴᐃᓐᓇᕐᓗ. ᕿᑐᕐᖓᒃᑲ ᐃᓕᓐᓂᐊᖅᓯᒪᓂᑰᒻᒥᒻᒪᑕ ᓱᕈᓯᓛᖑᔪᓂᑦ ᐃᓚᖓ ᐱᔭᕇᓛᓕᖅᓱᓂ ᕿᑐᕐᖓᕐᒪ 

ᐊᕐᕌᒍᒋᔭᑦᑎᓐᓂ. ᐃᓚᐅᕝᕕᒋᓯᒪᓪᓗᒋᓪᓗ ᐃᓕᓐᓂᐊᖅᐸᓪᓕᐊᔭᒥᖕᓄᑦ. ᐅᓇ ᐃᓱᒫᓘᑎᒋᖃᑦᑕᖅᓯᒪᔭᕋᓕ ᐊᕐᕌᒍᓂ 

ᐊᓂᒍᖅᑐᓂ ᐊᔾᔨᒌᑦᓴᐃᓐᓇᖅᐸᓐᖏᓐᓂᖏᑦ ᐱᓗᐊᖅᑐᒥᒃ ᐃᓄᒃᑎᑐᑦ ᐃᓕᓴᐅᑏᑦ ᐱᓕᕌᖓᑕ. 

ᐱᕕᖃᑦᓯᐊᖃᑦᑕᖅᓯᒪᒐᓗᐊᖅᓱᑎᒃ ᐃᓕᓴᐃᔩᑦ ᐃᓚᖏᓐᓂᒃ ᐃᓚᐅᑎᑦᓯᐊᖅᐸᑦᓱᑎᒃ ᐃᓕᓴᐃᔩᑦ 

ᐱᓕᕆᖃᑎᖃᑦᑎᐊᖅᐸᑦᑐᑎᒃ ᐃᓕᓐᓂᐊᖅᑐᓂᒃ.  

 

ᐊᓯᐊᒍᓪᓗ ᐃᓕᓐᓂᐊᖅᑏᑦ ᓲᕐᓗ ᐅᖃᐅᓯᕐᒥᒃ ᐃᓕᓐᓂᐊᖅᑐᑎᒃ ᓇᓂᓯᖁᔭᐅᓪᓗᑎᒃ ᐅᕝᕙ ᐃᒫᒃ 

ᐊᒥᐊᕆᑎᑕᐅᑐᐃᓐᓇᖅᖢᑎᒡᓘᓐᓃᑦ. ᑖᓐᓇ ᐊᒃᓱᕈᕈᑎᒋᖃᑦᑕᕋᒃᑯ. ᕿᑐᕐᖓᕗᑦ ᐅᓘᓐᓇᑕ ᐱᐅᓛᒥᒃ ᑕᑯᒍᒪᓲᖑᒐᑦᑕ 

ᐅᕙᒍᑦ ᐊᑐᓚᐅᖅᑕᒥᑕ ᓴᓂᐊᓂ ᐱᐅᓂᖅᓴᐅᓗᑎᒃ. ᐃᓚᖏᓪᓗ ᐄ, ᐃᓕᓴᐃᔩᓪᓗ ᐃᒫᒃ ᐃᓕᓴᐃᒍᓐᓇᓂᕐᒥᒃ 

ᐃᓕᓐᓂᐊᖅᓯᒪᑦᓴᐃᓐᓇᖅᐸᓐᖏᒻᒥᒻᒪᑕ.  

 

ᐃᓚᖏᑦᑕᐅᖅ ᐃᓕᓴᐃᒍᓐᓇᑦᓯᐊᕋᓗᐊᖅᓱᑎᒃ ᑭᓯᐊᓂ ᐱᔭᕆᑐᔪᓂᒃ ᐃᓕᓐᓂᐊᕈᑎᖃᖅᑎᓪᓗᒍ 

ᓱᖁᓯᖅᑕᐃᓕᒪᓂᖃᓗᐊᕆᐊᖃᓐᖏᒻᒪᑦ ᑕᐃᒪᐃᒻᒪᑦ ᐊᔾᔨᒌᓐᖏᓗᐊᓯᕙᓐᓂᖏᑦ ᐃᓕᓐᓂᐊᕐᕖᑦ ᓇᓕᐊᒃ ᐆᒪᓐᖓᑦ 

ᐃᒃᑯᐊ ᓴᓂᐊᓂ ᐊᑦᓱᕈᑎᒋᖃᑦᑕᕋᒃᑯ. ᐃᓚᖏᓪᓗ ᓇᒻᒥᓂᖅ ᐃᓕᓴᐅᑎᓕᐅᓕᖅᓱᑎᒃ ᑖᒃᑯᐊ ᐊᑐᐃᓐᓇᐅᕙᒌᖅᑐᑦ 

ᓈᒫᓂᒋᓐᖏᒻᒪᔾᔪᒃ.  

 

ᓲᕐᓗ ᐊᕗᖓᐅᔾᔨᒋᐊᒃᑲᓐᓂᖅᓱᑎᒃ ᑭᓯᐊᓂ ᑕᒪᕐᒥᒃ ᑕᐃᒪᐃᔾᔮᓐᖏᒻᒥᖕᒪᑕ. ᐃᑉᐸᔅᓴᕐᓗ ᐅᖃᐅᓯᕆᒐᓚᓚᐅᕐᒥᒐᑦᑎᒍᑦ 

ᐃᓕᓐᓂᐊᕈᑎᐅᕙᑦᑐᑦ ᐅᖃᐅᓯᕆᒐᓚᓚᐅᕐᒥᒐᒃᑯ ᐅᖃᓗᐊᓐᖏᑦᑐᖓᓘᓐᓃᑦ ᖃᓄᖅ 

ᐃᓕᓐᓂᐊᒃᑲᓐᓂᕈᓐᓇᓪᓗᐊᕐᓂᖏᑕ ᐃᓕᓴᐃᔩᑦ ᕿᑲᕐᕕᖃᓕᕌᖓᑕ ᐃᓕᓐᓂᐊᖅᑏᑦ ᓲᕐᓗ ᐊᐅᔭᒃᑯᑦ 

ᕿᑲᕐᓇᐅᓂᖓᓂ ᐱᕚᓪᓕᒃᑲᓐᓂᕈᒪᒍᑎᒃ ᐃᓕᓐᓂᐊᖅᑕᒥᓂᒃ.  

 

ᓲᕐᓗ ᐃᓇᑕᐅᖃᑦᑕᕐᓂᐊᕈᑎᒡᓘᓐᓃᑦ ᐃᓕᓴᐃᔨᐅᓕᒪᑦᓴᓂᕐᒧᑦ ᐃᓕᓐᓂᐊᖃᑕᐅᒍᑎᒃ. ᐄ, ᑕᒪᓐᓇ 

ᐊᑦᓱᕈᕈᑎᒌᓐᓇᕋᓗᐊᖅᑕᓯ ᐅᑭᐅᑦ ᓯᑕᒪᐅᔪᖅᑐᑦ ᑕᕝᕙᓃᓕᕋᒪ ᑖᒃᑯᐊᑦᓴᐃᓐᓇᐸᓗᒃ ᐅᖃᐅᓯᖃᐃᓐᓇᕈᔪᒃᑲᑦᑕ. 

 

ᐃᒫᒃ ᑭᓱᒥᒃ ᓱᖅᑯᐃᖅᓯᔾᔪᑎᒥᒃ ᑕᑯᓪᓚᑦᑖᕈᒪᒐᓗᐊᖅᑐᖓ ᐃᓕᓐᓂᐊᖅᑐᓕᕆᒻᒪᕆᒃᑯᑦ ᐊᔾᔨᐅᓐᖏᑦᑐᒥᒃ 

ᐱᓇᓱᒡᔫᒥᓂᐊᖅᑕᖏᓐᓂᒃ ᓯᕗᒧᐊᕈᑎᒋᔪᓐᓇᕐᓂᐊᖅᑕᒥᓂᒃ ᐊᒻᒪ ᑐᕌᖃᕐᔫᒥᒍᓐᓇᕐᓗᑎᒃ.  

 

ᓲᕐᓗ ᖃᑦᓯᑲᓪᓚᐅᑉᐸᑕ ᐃᓕᓴᐃᔩᑦ ᓇᑉᐹᓄᑦ ᑎᑭᓯᒪᔪᑦᓴᐅᓕᕋᓗᐊᖅᑐᒍᑦ ᐃᓕᓴᔨᑦᓴᓂᒃ ᑭᓯᐊᓂ ᓄᖅᑲᑉᐸᓪᓕᐊᔪᑦ 

ᐱᓚᖓᒻᒥᒻᒪᑕ ᐅᑎᓕᖅᑭᑐᐃᓐᓇᓚᖓᔫᔭᖅᖢᑕ.  

 

ᑐᕌᒐᓪᓚᑦᑖᒥᒃ ᑕᑯᔪᒪᓪᓗᖓ ᐊᓚᒡᒐᐃᑦᓯᐊᖅᑐᓂᒃ ᑖᒃᑯᐊ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓯᕗᒧᒍᔾᔨᓇᓱᒃᑕᖏᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐅᖃᖅᑕᓐᓄᑦ ᐅᖃᐅᓯᑎᓪᓗ 

ᐃᓱᒪᒋᓪᓗᒋᑦ ᑕᒪᒃᑯᐊ ᐃᓕᓴᐅᑎᐅᕙᑦᑐᑦ ᐅᖃᐅᓯᕐᒧᑦ ᐃᓕᓴᐃᔨᐅᔪᓄᑦ ᐱᒻᒪᕆᐅᒻᒪᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐅᖃᐅᓯᓕᕆᓂᕐᒥᒃ ᖃᐅᔨᒪᔪᓂᒃ ᐱᓇᓱᖃᑦᑕᕈᓐᓇᖁᓪᓗᑕ ᐱᔭᕆᐊᖃᓪᓚᕆᑦᑎᓪᓗᑕ.  

 

ᐃᓚᒋᐊᒃᑲᓐᓂᑐᐃᓐᓇᕐᓗᒍ ᐃᓗᖏᖅᑑᑎᖃᑦᓯᐊᖅᐳᒍᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᒃᑲᓐᓂᖁᑉᓗᒋᑦ ᐊᖏᕈᑎᓃᑦᑐᖅ 

23 ᒪᓕᓪᓗᒍ. ᐊᒻᒪᓗ ᐃᖅᑲᓇᐃᔭᕐᕕᑎᓐᓂ ᐃᓕᓴᐅᑎᑦ ᐱᓕᕆᐊᒃᓴᖃᕐᒥᔪᑦ “ᓯᕗᒻᒧᐊᖅᐹᓪᓕᕈᑎᒃᓴᖅ” ᐃᓄᐃᑦ 

ᐃᖅᑲᓇᐃᔭᖅᑐᑦ ᐃᓕᓐᓂᐊᑲᓐᓂᕆᐊᕈᓐᓇᖁᓪᓗᒋᑦ 2008ᒥ ᓴᖅᑭᑕᕕᓂᖅᑎᒍᑦ ᐱᕙᓪᓕᐊᒃᑲᓐᓂᕈᓐᓇᖁᓪᓗᒋᓪᓗ 

ᐱᓕᕆᐊᕆᕙᑦᑕᒥᓐᓂᒃ. ᑕᒪᒃᑯᐊ ᐱᓗᐊᖅᑐᒥᒃ ᐃᓕᓴᐃᔨᓄᑦ ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᖏᑦ ᐊᑖᓃᑦᑐᑦ 

ᐃᓕᓐᓂᐊᒃᑲᓐᓂᕈᓐᓇᖃᑦᑕᖁᓪᓗᒋᑦ.  

 

ᐊᕐᕌᒍᕆᔭᑦᑎᓐᓂᓗ ᐱᔭᕆᑐᓚᐅᖅᑑᒐᓗᐊᖅ ᑭᓯᐊᓂ ᐊᑲᐅᓈᓪᓚᕆᓕᕐᒥᒻᒪᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓇᐅᔮᓂ 

ᓇᓂᓯᒍᓐᓇᓚᐅᕐᒥᒐᑉᑕ ᐊᕐᕌᒍᒥ ᐱᒋᐊᕐᓂᕆᓂᐊᖅᑐᖅ ᐱᒋᐊᕐᓂᐅᔪᒥ ᑎᑎᖅᑲᑎᒍᑦ ᐱᔪᓐᓇᖃᔪᒻᒪᑦ ᑎᑎᖅᑲᓂᓪᓗ 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᐃᒍᑎᐅᔪᓂᒃ ᓄᓇᕗᒻᒥ ᐃᓕᓴᐃᔨᐅᓕᒻᒪᒃᓴᓂᕐᒧᑦ ᐃᓚᐅᒍᓐᓇᓛᓕᖅᓱᑎᒃ ᓄᓇᓕᒻᒥᓂᒃ 

ᑲᔪᓯᑎᑕᐅᔪᓐᓇᓛᕐᒪᑦ.  

ᑖᒃᑯᐊᓗ ᐃᓕᓐᓂᐊᖅᑎᖁᑎᕗᑦ ᐃᓕᓴᐃᔨᖁᑎᕗᑦ ᑖᒃᑯᓄᖓ ᐃᓚᐅᔪᓐᓇᕐᓗᑎᒃ.  

 

ᖁᕕᐊᒋᓪᓗᒍᓗ ᓄᓇᕗᒻᒥ ᐃᓕᓴᐃᔨᐅᓕᒻᒪᒃᓴᓂᕐᒧᑦ ᑐᕌᖓᔪᖅ ᓄᓇᓕᒻᒧᑦ ᓯᐊᒻᒪᐸᓪᓕᐊᑐᐃᓐᓇᓚᖓᒻᒪᑦ 

ᑮᓇᐅᔭᖃᖅᑎᑕᐅᓂᖓᓗ ᐱᕚᓪᓕᒃᑲᓐᓂᕈᓐᓇᖁᓪᓗᒋᑦ ᐅᓄᕐᓂᖅᓴᑦ ᓄᓇᓖᑦ ᐃᓚᐅᑎᒍᓐᓇᓕᓛᕐᒪᑕ 

ᐃᓕᓴᐃᔨᐅᓕᒻᒪᒃᓴᓂᕐᒧᑦ ᓄᓇᓕᓐᓂ ᐊᑐᐃᓐᓇᐅᖃᑦᑕᓯᒋᐊᓪᓚᕆᓕᕈᑎᒃ ᓄᓇᓕᐅᑉ 

ᓯᓚᑖᓅᒋᐊᑐᓗᐊᓐᖏᓂᖅᓴᐅᓕᕐᓗᑎᒃ.  

ᒫᓐᓇ ᑕᐃᒪᐃᓕᖓᒻᒪᑦ ᒫᓐᓇ ᓲᕐᓗ ᓄᓇᕗᒻᒥ ᐃᓕᓴᐃᔭᐅᓕᒻᒪᒃᓴᓂᕐᒧᑦ ᐃᓕᓐᓂᐊᕆᐊᕐᕕᐅᕙᑦᑐᖅ.  

 

ᐃᓚᒋᐊᒃᑲᓐᓂᑐᐃᓐᓇᕐᓗᒍᓗ ᐱᓕᕆᐊᒃᓴᓐ ᐃᓕᓴᐃᔨᐅᓕᒻᒪᒃᓴᓂᕐᒧᑦ ᓄᓇᕗᑦ ᓯᓚᑦᑐᓴᕐᕕᖓᓂ 

ᑕᐃᑲᓂᑑᓐᖏᑦᑑᒐᓗᐊᖅ ᐊᑐᖅᑕᐅᓕᕐᓗᓂ ᑭᓯᐊᓂᑦᑕᐅᖅ ᑮᓇᐅᔭᖃᖅᑎᑕᐅᓂᕗᑦᑕᐅᖅ ᒪᓕᑦᑐᒍ 

ᐃᓕᓴᐃᔨᖁᑎᕗᑦ ᐊᑎᓕᐅᖅᓯᒪᔪᑦ ᐃᓚᐅᑎᒍᓐᓇᕐᓗᑎᒃ ᑕᒪᑐᒧᖓ ᐃᓕᓐᓂᐊᕐᓂᐅᕙᑦᑑᑉ ᐃᓗᐊᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᒐᖃᐃ ᐊᐃᑉᐹ ᖃᑦᓯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᕐᕕᓐᓂ ᒫᓐᓇ ᑐᑦᓯᕋᖅᓯᒪ ᓄᖅᑲᖓᑲᐃᓐᓇᕈᒪᓯᒪᕙᑦ ᐃᖅᑲᓇᐃᔮᒥᓐᓂᒃ 

ᐃᓕᓐᓂᐊᕆᐊᕈᒪᓪᓗᑎᒃ ᐃᓕᓴᐃᔨᐅᓕᒻᒪᑦᓴᕐᓂᕐᒧᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ 15-ᖑᔪᑦ ᐃᖅᑲᓇᐃᔭᖅᑎᓂᒃ 

ᐃᓕᓐᓂᐊᐸᓪᓕᐊᖃᑕᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓃᒻᒥᔪᖅ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒃᐱᒐᖅ 20-ᒦᑦᑐᖅ (ᑐᓵᔨᒃᑯᑦ) ᑎᑭᑕᒃᓴᖅ (ᑐᓵᔨᒃᑰᖏᑦᑐᖅ) ᔪᐊᔾ 

ᐅᖃᐅᓯᕆᐱᓪᓚᖅᑲᐅᔭᖓ ᐃᓕᓐᓂᐊᑎᑦᑎᔨᑕᖃᐅᖃᑦᑕᕐᒪᑦ ᓄᓇᓕᖕᓂ ᐊᑯᓂᐊᓗᒃ ᓄᓇᓕᖕᓃᖦᖢᑎᒃ 

ᐃᓄᒃᑎᑐᓪᓘᓐᓃᑦ ᐃᓕᑦᑎᓇᓱᒋᐊᒃᓴᖅ ᐃᓱᒪᔪᓐᓇᖏᑦᑐᓂᒃ, ᑖᓐᓇᖃᐃ ᒪᓕᒋᐊᖃᖅᑐ-ᖑᖅᑎᑕᐅᔪᓐᓇᖅᐳᖅ 

ᑕᕝᕙᓂ ᐃᓕᓐᓂᐊᒃᑲᓐᓂᕈᑎᒃᓴᓄᑦ ᐱᕚᓪᓕᕈᑎᒃᓴᒥᒃ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ ᐃᓕᓐᓂᐊᑦᓴᐃᓐᓇᕆᐊᖃᕐᓗᑎᒃ 

ᐋᖅᑭᒃᓯᒪᔪᖅᑕᖃᓐᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᓕᒋᐊᖃᖅᑐᓐᖑᖅᑎᑦᑐᒥᓇᖅᑐᖅ ᐃᒃᐱᒋᓗᒍ ᐃᓄᐃᑦ ᓄᓇᖓᓐᓃᒻᒪᑕ. 

(ᑐᓵᔨᒃᑯᑦ) ᐃᓕᓐᓂᐊᒃᑲᓐᓂᕆᐊᓖᒃ ᐃᓐᓇᐃᑦ (ᑐᓵᔨᒃᑰᖏᑦᑐᖅ) ᖃᓪᓗᓈᓄᑦ ᐃᓕᓐᓂᐊᖅᑕᐅᔪᓐᓇᖅᑐᒥᒃ 

ᐱᑕᖃᕆᐊᖃᖅᑰᕋᓗᐊᕐᒪᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᖏᓕᕋ ᑭᐅᖁᑉᓗᒍ ᑖᔅᓱᒧᖓ ᐊᐱᖅᑯᒻᒧᑦ ᖁᔭᓐᓇᒦᒃ 

ᐃᒃᓯᕙᐅᑖᖅ.  

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ ᑕᐃᒫᒃ ᐊᒻᒪᓗ ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓄᒃᑎᑐᑦ 

ᐃᓕᓴᔭᐅᔭᕆᐊᖃᖅᑎᓐᓂᐊᕈᑦᑎᒍ ᐃᖅᑲᓇᐃᔭᖅᑎᒃᓴᖅᓯᐅᕐᓂᕗᑦ ᐱᔭᕆᐊᑐᔭᕇᕐᒥᒻᒪᑦ ᒫᓐᓇᐃᓛᒃ.  

 

ᐊᓯᐊᒎᕐᕕᖃᓐᖏᓪᓗᓂ ᐃᓄᒃᑎᑐᑦ ᐃᓕᓐᓂᐊᖅᑎᑕᐅᒋᐊᖃᕐᓂᖅᑲᑕ ᐊᓯᐊᒍᖔᖅ ᑕᒪᓐᓇ 

ᐅᖃᐅᓯᐅᖅᑳᕆᐊᖃᕋᔭᖅᑐᖅ ᐋᒡᒑᖏᒃᑲᓗᐊᖅᑐᖓ ᐊᖏᓐᖏᒃᑲᓗᐊᖅᑐᖓ ᓄᓇᓕᓐᓄᑦ ᐋᖅᑭᑦᑕᐅᒐᔭᖅᑐᖅ. 

ᓄᓇᓖᑦ ᑭᓱᓂᒃ ᐱᒍᒪᒻᒪᖔᑕ ᖃᐅᔨᒋᐊᖃᕋᔭᖅᑐᒍᑦ. ᐃᒫᒃ ᓴᓇᔨ ᐃᖅᑲᓇᐃᔭᕈᓐᓇᖅᑎᑕᐅᖏᑉᐸᑦ ᐅᖃᐅᓯᖅ 

ᐱᔾᔪᑎᒋᓗᒍᓗ, ᑕᒪᔾᔭ ᐃᓱᒪᒋᔭᐅᒋᐊᖃᕋᔭᕐᒥᒻᒪᑕ. ᐅᖃᐅᓯᖅ ᓇᓕᐊᒃ ᐊᑐᖅᑕᐅᓗᓂ 

ᐃᓕᓐᓂᐊᑎᑦᑎᒍᑕᐅᓂᐊᕐᒪᖔᖅ ᐅᖃᐅᓯᐅᖃᑦᑕᕐᓂᐊᖅᑐᖅ.  

 

ᑕᒪᓐᓇ ᐊᒻᒪ ᓄᓇᕗᑦ ᒐᕙᒪᖏᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑕᐃᒪᐃᒋᖃᖅᑳᑦ. ᑖᒃᑯᐊ ᐃᓕᓴᐃᔨᑐᐊᑦ 

ᐃᓄᒃᑎᑐᑦ ᐃᓕᓴᑎᑕᐅᒋᐊᖃᕋᔭᖅᑳᑦ. ᐊᓯᖏᑦ ᑕᐃᒪᐃᒋᐊᖃᕈᑎᒃ ᒪᕐᕉᓕᖅᑲᖓᓕᕋᔭᕐᖓᑦ ᒐᕙᒪᖓᑦ ᓄᓇᕗᑦ. 

ᑭᓯᐊᓂ ᑲᓐᖑᑎᑦᑎᖏᓪᓗᑕ ᖁᕕᐊᓱᓪᓗᑕ, ᓴᖅᑭᔮᕆᐊᖅᑎᑦᑎᔪᓐᓇᖅᑐᒍᑦ ᐃᖅᑲᓇᐃᔭᖅᑎᓕᒫᕗᑦ ᐃᓕᖁᓗᒋᑦ 

ᐃᓄᒃᑎᑐᑦ. ᑲᔪᖏᖅᓴᐃᔾᔪᑎᖃᖃᑦᑕᕐᓗᑕ ᖁᔭᓐᓇᒦᖅᑕᐅᔾᔪᑎᖃᖃᑦᑕᕐᒥᓗᑎᓪᓗ ᐊᔪᓐᖏᑦᑐᐃᑦ ᐃᓄᑦᑎᑐᑦ 

ᐃᓄᐃᓐᓇᖅᑐᓪᓗ. ᐊᒻᒪ ᐃᖅᑲᓇᐃᔮᖏᓐᓂᒃ ᖁᕝᕙᕆᐊᖅᑕᐅᕙᓪᓕᐊᖃᑦᑕᕐᓗᑎᒃ ᐃᓕᓴᖅᑎᑕᐅᓗᑎᒃ. 

ᐃᓄᑦᑐᑦᑕᐅᖅ ᐊᔪᕈᓐᓃᖅᓴᖅᑎᑕᐅᓗᑎᒃ ᑮᓇᐅᔾᔭᓴᖅᑎᑕᐅᓗᑎᒃ $33ᕌᖅᑎᑦᑎᖃᑦᑕᕐᓗᓂ ᐃᑲᕐᕋᒧᑦ 

ᐃᓕᓴᑎᑕᐅᓗᑎᒃ ᐃᓄᑦᑎᑐᑦ.  

 

ᑲᖑᑎᑦᑎᐅᖏᓪᓗᑎᒃ ᐃᑲᔪᖅᓰᒍᓐᓇᖅᑐᒍᑦ ᑕᐃᒪᐃᑦᑐᓂᒃ ᐊᒻᒪᓗ ᖃᐅᔨᖃᑦᑕᖅᓯᒪᒐᑦᑕ ᕿᓚᒥᑯᓗᒃ ᐃᓄᑦᑎᑐᑦ 

ᐃᓚᖏᑦ ᐃᓕᓲᖑᒻᒪᑕ.  

 

ᐃᒃᓯᕙᐅᑕᖅ ᒪ’ᓇ. (ᑐᓵᔨᑎᒍᑦ) ᒪᓕᒐᓕᐅᖅᑎᒨᓚᐅᓐᖏᓂᕐᓂ ᐊᐱᕆᒃᑲᓐᓂᕐᓚᖓ ᐅᖃᕋᑖᕋᕕᑦ ᓄᓇᓖᑦ 

ᐃᓱᒪᖅᓱᕐᓂᕋᕋᑖᕋᕕᒋᑦ ᓄᓇᓖᑦ ᑕᐃᒪᐃᖁᔨᑉᐸᑕ. ᐅᖃᐅᔾᔨᕖᑦ ᐅᕙᑦᑎᓐᓂᒃ ᓄᓇᓕᒃ ᒪᕐᕉᓐᓂᒃ ᐅᖃᐅᓰᓐᓂᒃ 

ᐊᑐᕐᓗᑎᒃ ᐊᓯᐊᒎᕐᕕᖃᓐᖏᓪᓗᒍ ᐃᓕᓴᑎᑦᑎᖁᔨᑉᐸᑕ ᑕᐃᒪᐃᒍᓐᓇᖅᑑᖅ? ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᑕᒪᑐᒥᖓ ᐱᕕᖃᖅᑎᑦᑎᒐᕕᒃ ᓇᓗᓇᐃᔭᕈᓐᓇᕐᓗᒍ. 

ᐃᖅᑲᓇᐃᔮᖅᑖᑎᑦᑎᒐᓱᓐᓂᕗᑦ ᒪᓕᑦᑐᒍᑦ ᐃᖅᑲᓇᐃᔮᓪᓗ ᓴᖅᑭᔮᖅᑎᑕᐅᑎᓪᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓕᐅᖅᑲᐃᖃᑕᐅᒍᓐᓇᖅᑐᑦ ᖃᓄᐃᑦᑑᖁᐅᔭᒻᒪᖔᑕ, ᓇᓗᓇᐃᕐᓗᒍ 

ᐃᖅᑲᓇᐃᔮᖅᑖᑎᑖᕋᓱᐊᖅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᕕᔅᓴᖃᓲᑦ ᓇᓗᓇᐃᖅᓯᓂᕐᒥᒃ 

ᒪᓕᑦᑕᐅᒋᐊᖃᖅᑎᑦᑎᓗᑎᒃ ᐊᑕᐅᓯᐅᓐᖏᑦᑐᒥᒃ ᐱᕕᖃᓲᑦ ᐱᒋᐊᖃᖅᑎᑦᑎᓗᑎᒃ ᓄᓇᕗᒻᒧᑦ ᐃᓄᓐᓄᑐᐊᖅ 

ᑐᕌᖓᑎᑕᐅᓪᓗᓂᓗ. ᖁᔭᓐᓇᒦᒃ ᐅᖃᕈᓐᓇᖅᑎᑕᐅᒐᒪ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᓇᓗᓇᐃᖅᑎᑦᑎᐊᕋᕕᑦ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᑖᓐᓇ ᓇᓗᓇᐃᑦᑎᐊᒃᑲᓐᓂᕋᓱᒡᓗᒍ ᑖᓐᓇ ᐊᐱᖅᑯᑎᒋᔾᔪᑎᒋᓗᐊᖅᑲᐅᕙᕋ ᐃᓚᖏᑦ ᓄᑕᕋᐃᑦ 

ᐊᖓᔪᖅᑳᖃᖃᑦᑕᖏᒻᒪᑕ. ᐊᓈᓇᑦᑎᐊᒃᑯᖏᓐᓂᒃ ᓂᖏᐅᒃᑯᖏᓐᓂᒃ ᐱᖃᑎᖃᖅᖢᑎᒃ ᐃᓕᓐᓂᐊᕈᑎᖓᑕ ᓂᒃᓵᓄᑦ 

ᑲᑎᒪᖃᑎᖃᕆᐊᖅᑐᖃᑦᑕᕐᒪᑕ. ᑖᓐᓇ ᑐᓵᔨᖃᕈᓐᓇᖅᑑᒐᓗᐊᑦ ᑭᓯᐊᓂ ᐅᖃᕈᓐᓇᖅᐸᑕᑦᑕᐅᖅ 

ᑐᑭᓯᕚᓪᓕᖅᑎᖅᑎᔪᓐᓇᕐᒪᑕ ᑖᓐᓇ ᐅᖃᐅᓯᒃᓴᑐᐃᓐᓇᐅᓪᓗᓂ.  

 

ᐅᓇ ᐊᐱᖅᑯᑎᒋᔪᒪᓕᕐᒥᔭᕋ, (ᑐᓵᔨᑎᒍᑦ) ᐊᐱᖅᑯᑎᒋᔪᒪᓕᕐᒥᔭᕋ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᐃᔨᓂᒃ 

ᐃᓕᓴᑎᑦᑎᖃᑦᑕᕐᖓᑕ ᐃᖅᑲᓇᐃᔮᖏᓐᓂᒃ ᖁᕝᕙᕆᐊᖅᑎᑦᑎᓪᓗᑎᒃ ᑳᓐᑐᕌᒃᑯᑎᒍᑦ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦᑎᒍᑦ. ᖃᓄᐃᑦᑐᓂᒃ ᐱᓕᒻᒪᔅᓴᕋᔅᓴᓐᓂᖅ ᐊᔪᕈᓐᓃᖅᓴᕈᑎᑦᓴᓂᒃ ᐊᑐᐃᓐᓇᖃᖅᑎᑦᑎᓛᖅᑭᓯ 2022-

23-ᒥ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᐊᑕᐅᓯᐅᓐᖏᑦᑐᒥᒃ 

ᐱᕕᖃᑦᑎᑦᓯᓲᑦ ᓯᕗᓪᓕᖅᐹᖅ ᐃᖅᑲᓇᐃᔭᖅᓯᓐᓈᑦ ᐊᔪᕆᖅᓲᔾᔭᐅᖃᑦᑕᕐᓂᕐᒥᒃ ᐊᖏᔪᖅᑳᖑᔪᓄᑦ ᐊᒻᒪ 

ᐋᖅᑭᑎᖅᑕᐅᒌᖅᓯᒪᖅᑲᑕ ᐱᓕᕆᖃᑎᒌᑦᑐᓂ ᓴᖅᑭᖅᓯᒪᔪᖃᕐᒥᔪᖅ ᖃᐅᔨᒪᒐᓱᐊᖅᑎᐅᔪᓂᒃ. ᐊᒻᒪ ᖃᐅᔨᑉᐸᑕ 

ᒪᓕᑦᑕᐅᒐᔭᖅᑐᖅ ᐃᓕᓴᔪᒧᑦ. ᐃᖅᑲᓇᐃᔭᖅᑎ ᐊᔪᕈᓐᓃᖅᓴᖅᑕᐅᓂᖏᓐᓂᒃ ᐊᒻᒪ ᐃᓐᓄᐃᒍᑕᐅᖃᑦᑕᕐᓗᑎᒃ 

ᐃᓐᓄᐃᒍᑕᐅᖃᑦᑕᕐᓗᑎᒃ ᐃᓐᓄᑦᑕᐅᓯᒪᓐᖏᑦᑐᓂᒃ ᐃᖅᑲᓇᐃᔮᓂᒃ. ᐊᒻᒪ 2022-23 2024-ᒥ 

ᐱᓕᕆᒋᐊᕈᓐᓇᖅᓯᓛᕐᓗᑎᒃ.  

 

ᕿᒥᕐᕈᓂᖅ ᐃᓕᑉᐹᓪᓕᑎᑦᑎᓂᕐᓗ ᐃᓕᓴᐃᔨᓄᑦ ᐊᖓᔪᖅᑳᓄᓪᓗ ᑕᐃᒪᐃᑦᑐᖁᑎᖃᑦᑕᕆᕗᒍᑦ. ᑖᓐᓇ 

ᐃᓕᑉᐹᓪᓕᖅᑎᑦᑎᔾᔪᑎᕗᑦ ᓄᑖᓄᑦ ᐃᓕᓴᐃᔨᑖᖅᑲᐅᖑᔪᓄᑦ ᐃᓕᓴᕕᒻᒥ ᓯᕗᓕᖅᑎᓄᑦ ᐊᑐᖅᑕᐅᓲᖅ ᐊᐅᔭᑕᒫᑦ. 

ᑕᕝᕙᓂ ᐃᓕᑉᐹᓪᓕᖅᑎᑦᑎᒐᓱᐊᕈᑎᑦᑎᓐᓂ ᓄᓇᕗᒻᒥ ᑖᒃᑯᐊ ᓈᓴᐅᑎᑖᕋᓱᐊᕈᑕᐅᓐᖏᑦᑐᐃᑦ ᖃᕆᓴᐅᔭᒃᑯᑦ 

ᐃᓕᓐᓂᐊᕋᑦᓴᐅᕙᒻᒥᔪᑦ ᐃᓕᖅᑯᓯᕐᒥᒃ ᖃᐅᔨᒪᓂᖅ ᐊᒻᒪ ᖁᐊᖅᓵᖅᓯᒪᔪᓂᒃ ᐃᑲᔪᕐᓂᕐᒥᒃ. ᐃᓄᐃᑦ 

ᖃᐅᔨᒪᔭᑐᖃᖏᓐᓂᓪᓗ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐃᓕᓐᓂᐊᕈᑏᑦ ᐋᖅᑭᒃᑕᐅᓯᒪᔪᐃᑦ ᐊᒻᒪ 

ᐃᓕᑉᐹᓪᓕᖅᑎᑦᑎᒍᑏᑦ ᐊᑕᐅᓯᐊᕋᑎᒃ ᐊᑐᖅᑕᐅᓲᑦ ᐊᐅᔭᒃᑯᑦ. ᑐᕌᖓᓪᓗᑎᒃ ᐃᓕᓐᓂᐊᖅᑎ ᐃᓕᓴᐃᔨᓄᑦ ᐊᒻᒪᓗ 

ᐃᓕᓴᕕᓐᓂ ᐊᐅᓚᑦᑎᔨᐅᔪᓄᑦ.  

 

ᑐᕌᒐᖏᓐᓄᑦ ᑎᑭᐅᑎᒐᓱᑦᑎᓪᓗᒋᑦ ᐃᓕᓴᐃᔨᑖᖅᑲᐅᖑᔪᐃᑦ ᐊᒻᒪ ᐃᓕᓴᕖᑦ ᓯᕗᓕᖅᑎᖏᑦ ᐃᓕᓴᕖᑦ 

ᓯᕗᓕᖅᑎᖏᑕ ᒪᓕᒋᐊᓕᖏᓐᓂᒃ ᐃᓕᓴᐃᔩᓪᓗ ᒪᓕᒋᐊᓕᖏᓐᓂᒃ ᑭᓱᓕᕆᔨᐅᓂᖓ ᒪᓕᑦᑐᒍ ᑭᓱᓂᒃ 

ᐃᓕᓴᐃᔭᐅᓂᖓ ᒪᓕᑦᑐᒍ ᑖᒃᑯᐊ ᑎᑎᕋᕆᐊᕐᖓᐅᑎᖏᓐᓃᒻᒪᑕ ᒫᓐᓇ ᐊᑐᐃᓐᓇᐅᓛᖅᑐᐃᑦ ᐱᔭᕇᖅᑕᐅᓗᑎᓪᓗ 

2022-23 ᐊᕐᕌᒍᖓᓄᑦ.  

 

ᐊᒻᒪ ᑭᖑᓪᓕᖅᐹᒥᒃ ᐅᖃᕐᓗᖓ, ᐃᓕᖅᑯᓯᕐᒥᒃ ᖃᐅᔨᒪᑦᑎᐊᕐᒪᖔᑕ ᐊᒻᒪ ᖁᐊᖅᓵᕐᓇᖅᑐᓕᕆᓂᕐᒥᒃ 

ᐅᖃᓕᒫᓕᕆᓂᕐᒥᓪᓗ ᐊᑐᐃᓐᓇᖃᓛᕐᒥᔪᐃᑦ. ᐃᓕᓴᑎᑕᐅᓕᖅᑲᑕ ᐃᓕᓴᐃᔩᑦ ᑕᕝᕙᓂ ᐊᕐᕌᒍᑎᓐᓂ. ᐊᒻᒪ ᐃᓕᓴᐃᔨ 

ᓂᕈᐊᕈᓐᓇᕐᒥᔪᐃᑦ ᓇᓕᐊᓐᓂᒃ ᐃᓕᓐᓂᐊᖅᑎᑕᐅᒍᒪᓛᕐᒪᖔᕐᒥᓂᒃ ᐃᓕᓐᓂᐊᕐᓇᐅᑎᓪᓗᒍ ᐃᓕᓴᐃᔨᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᑲᐃᑎᒋᐊᕈᒪᔭᕋ ᒥᓂᔅᑕ ᑐᓴᖅᑎᑦᑎᕖᓐᖓᕈᒪᒐᓗᐊᖅᑐᑎᓂᓛᒃ 

ᐱᐅᓂᖅᓴᐅᒐᔭᖅᑐᖅ ᓇᐃᓈᕆᐊᖃᑦᑕᕈᕕᒋᑦ ᑭᐅᔾᔪᑎᑎᑦ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᒃᓴᓄᑦ ᐸᕐᓇᐅᑎᖓ ᒪᑉᐱᒐᖓᓂ 

122 ᐅᖃᐅᓯᖃᕐᖓᑕ ᐃᖅᑲᓇᐃᔭᖅᑎᓂᒃ ᐱᓕᒻᒪᓴᖅᑕᐅᔪᓂ ᖃᐅᔨᖃᑦᑕᕈᓐᓇᕐᓂᐊᕐᖓᑕ ᓱᕈᓯᓛᑦ 

ᐋᓐᓂᑎᖅᑕᐅᖃᑦᑕᖅᑲᑕ ᐱᓯᒪᔭᐅᑦᑎᐊᖃᑦᑕᖏᑉᐸᑕᓘᓐᓃᑦ ᐊᒻᒪᓗ ᖃᓄᖅ ᐅᓂᒃᑳᖅ ᐅᖃᐅᓯᖃᖃᑦᑕᕈᓐᓇᕐᒪᖔᑕ. 

ᖃᓄᐃᑦᑐᓄᑦ ᑎᒥᐅᔪᓄᑦ ᐃᓕᓐᓂᐊᖅᑎᑕᐅᓛᕐᖓᑕ ᑕᒪᑐᒥᖓ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓕᓴᐃᔨᓂᒃ ᐱᕙᓪᓕᐊᑎᑦᑎᓂᐅᑉ ᐊᑖᓃᑦᑐᖅ. 

ᐃᓕᓐᓂᐊᖃᒌᒃᑲᔭᖅᑐᐃᑦ ᐊᑎᓕᒻᒥᒃ “ᓱᕈᓯᕗᑦ ᑲᒪᒋᒋᐊᓕᕗᑦ: ᖁᓄᔪᕐᓂᐊᖅᑕᐅᑦᑕᐃᓕᒪᑎᓪᓗᒋᑦ ᓄᓇᕗᒻᒥ” 

ᐃᓅᓯᕐᒥ ᐃᓴᒃᓯᒪᒌᒃᑯᓐᓄᑦ ᐊᐅᓚᑕᖅ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕐᒥᒐᒪ. ᐃᓕᓴᐃᔨᓂᒃ ᐱᕙᓪᓕᐊᑎᑦᑎᓂᖅ G-11. ᑲᑎᑦᑐᒋᑦ 

ᐊᖏᖅᑕᐅᔭᕆᐊᓖᑦ $11,960,000 ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐅᓚᒍᑎᑦᓴᐃᑦ ᐋᖅᑭᐅᒪᒍᑎᑦᓴᐃᑦ. ᑭᖑᓪᓕᖅᐹᖓᓄᑦ ᒪᑉᐱᒐᓄᑦ G-12. 

ᐃᓕᓐᓂᐊᖅᑐᓕᕆᓂᖅ ᖁᑦᑎᓂᖅᓴᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑎᑎᕋᖅᑲᐅᒐᒪ ᑕᐃᒪ ᐅᕙᓂ ᑭᓱᒧᑦ ᑭᐅᔾᔪᑎᒥᓂᕐᒦᓐᖔᕐᒪᖔᖅ 

ᖃᐅᔨᒪᒻᒥᓇᖓᓗ ᐃᓛ ᐳᐃᒍᕆᓪᓗᖓ ᐊᐱᕆᓂᐊᖅᑲᐅᒻᒪᖔᕐᒪᓪᓗ ᐳᐃᒍᕋᒪ ᐃᓛᓐᓂᒃᑯᑦ ᑎᑎᕋᖅᑕᒥᓂᒃᑲ 

ᐅᖃᓕᒫᕋᑦᓴᐅᖏᒻᒪᑕ.  

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᓄᑦ ᐃᑲᔫᑎᒃᓴᓕᕆᓂᕐᒥᒃ ᖁᓕᐅᒻᒪᑕ ᐃᖅᑲᓇᐃᔮᑦ ᑐᕌᖓᔪᑦ ᖁᓕᐅᓂᕋᖅᑕᐅᒻᒪᑕ ᐃᖅᑲᓇᐃᔮᑦ 

ᖃᑦᑎᑦ ᐃᓄᑦᑕᐅᓯᒪᓕᖅᑲᑦ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᖅᑲᓇᐃᔮᓕᒫᑦ ᐃᓕᓐᓂᐊᖅᑎᓄᑦ 

ᑮᓇᐅᔭᖅᑖᕐᕕᐅᓲᓂᒃ ᐃᖅᑲᓇᐃᔮᑦ ᐱᔭᐅᓯᒪᔪᐃᓐᓇᐅᓕᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᑉᐸᔅᓴᖅ ᐊᐱᖅᑯᑎᖃᓚᐅᕋᒪ ᐅᖃᐅᓯᖃᓚᐅᕋᒪ ᐊᐅᔭᒃᑯᑦ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖃᑦᑕᖅᑐᑦ ᑮᓇᐅᔭᖅᑖᕐᕕᖏᑕ ᐃᓕᓐᓂᐊᖅᑏᑦ ᐊᓪᓚᕝᕕᖓᓂ. ᐊᐱᖅᓱᓚᐅᖅᑎᓪᓗᖑ 

ᖃᐅᔨᒋᐊᖅᑐᔅᓴᐅᓐᓂᕋᕕᑦ. ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑐᖃᖅᑲ ᐃᓕᓐᓂᐊᖅᑏᑦ 

ᑮᓇᐅᔭᖅᑖᕐᕕᒋᓲᖓᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐄ. ᐃᖅᑲᓇᐃᔭᖅᑐᖃᖅᑐᖅ ᐊᐅᔭᒃᑯᑦ 

ᐃᖅᑲᓇᐃᔭᕐᓂᐊᖅᑐᐃᑦ ᐃᓕᓐᓂᐊᖅᑏᑦ ᑮᓇᐅᔭᖅᑖᕐᕕᒋᕙᑦᑕᖓᓐᓂᑦ. ᑕᐃᒃᑯᐊᑦᑕᐅᖅ ᐃᓕᓐᓂᐊᖅᑎᐅᒋᓪᓗᑎᒃ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᑲᔪᖅᓰᓐᓇᓲᕆᒐᒃᑭᒃ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᕈᓐᓇᐅᑏᑦ. ᐊᑦᑐᐊᓂᖃᖅᑲᑕ ᐃᓕᓐᓂᐊᖅᑕᖏᓐᓄᑦ ᐊᒻᒪ ᑕᑯᖃᑦᑕᖅᓯᒪᒐᒪ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᕐᕌᒎᓐᓂᒃ ᒪᕐᕉᓐᓂᒃ ᑖᔅᓱᒥᖓ ᒪᓕᒐᓐᓇᕐᓂᓕᒫᖏᓐᓂᒃ ᒪᓕᒐᓱᐊᖃᑦᑕᖅᓯᒪᒻᒪᑕ. ᐃᓕᓐᓂᐊᖅᑏᑦ ᐃᓛᒃ ᓇᒻᒥᓂᖅ 

ᓂᕈᐊᓲᖑᒻᒥᔫᒐᓗᐊᑦ ᓇᓕᐊᓐᓂᒃ ᐱᓕᕆᕕᒻᒥ ᐃᖅᑲᓇᐃᔭᕈᒪᒻᒪᖔᕐᒥᓂᒃ. ᑖᒃᑯᐊ ᐃᓕᓐᓂᐊᖅᑏᑦ 

ᑮᓇᐅᔭᖅᑖᕐᕕᒋᕙᑦᑕᖏᑦ ᐃᓕᓐᓂᐊᖅᑎᓂᑦ ᐃᓕᓴᐃᔨᕈᕆᐅᖅᓴᔪᓂᓪᓘᓐᓃᑦ ᑕᕝᕙᓂ ᐃᖅᑲᓇᐃᔭᖅᑐᖃᖅᑲ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐃᓕᓐᓂᐊᖅᑏᑦ ᑮᓇᐅᔭᖅᑖᕐᕕ56ᒋᕙᑦᑕᖏᓐᓂᑦ ᓇᐃᓈᖅᓯᒪᔪᓂᒃ ᐅᖃᓗᐊᖅᑕᐃᓕᒪᖃᑦᑕᓂᐊᖅᑯᓯ. 

ᑖᓐᓇ FANS ᖃᐅᔨᒪᔭᐅᒻᒪᑦ ᐊᒥᓱᐊᓗᓐᓄᑦ ᑲᔪᓯᑎᑦᑎᐊᒻᒪᕆᒃᑲᒃᑯ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᑕᐃᒪᐃᒋᐊᖃᕐᓂᖅᑕᖃᓐᖏᑦᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᒪᔪᖓ ᑕᐃᒪᐃᒋᐊᖃᕐᓂᖅᑕᖃᓐᖏᒻᒪᑦ. 

ᖃᐅᔨᒍᒪᑐᐃᓐᓇᕋᑖᖅᑐᖓ ᐊᐅᔭᒃᑯᑦ ᐃᖅᑲᓇᐃᔭᖅᑐᐃᑦ ᐃᓕᓐᓂᐊᕐᕕᒻᒥᓐᖔᕐᒪᖔᑕ 

ᐃᓕᓐᓂᐊᖅᑕᖏᓐᓃᓐᖔᕐᒪᖔᑕ. ᖃᐅᒪᒐᒪ ᐊᒥᓱᑲᓪᓛᓗᐃᑦ ᐱᒐᓱᐊᖃᑦᑕᖅᑐᐃᑦ ᑮᓇᐅᔭᖅᑖᕐᕕᒋᓲᖏᓐᓂᑦ 

ᐊᔾᔨᒌᓐᖏᑦᑐᓂᒃ ᐃᓕᓐᓂᐊᓲᖑᒻᒪᑕ ᓯᓚᑦᑐᓴᕐᕕᓐᓂᓗ ᓯᓚᑦᑐᓴᕐᕕᔾᔪᐊᓂᓗ ᑕᑕᑎᕆᑦᑎᐊᕆᐊᖃᓲᖑᒻᒪᑕ. 

ᑕᑕᑎᕆᐊᓕᓕᒫᖏᓐᓂᒃ ᐊᒻᒪ ᑐᑭᓯᒃᑲᓐᓂᕈᑎᔅᓴᓕᒫᓂᒃ ᑐᓂᒋᐊᓕᖏᓐᓂᒃ ᑐᓂᓯᓲᖑᒻᒪᑦ ᑐᓂᓯᒋᐊᖃᓲᖑᒻᒪᑕ. 

 

ᐱᔭᕆᐊᑐᔪᖅᓯᐅᕈᑕᐅᖃᑦᑕᖅᓯᒪᒻᒪᑦ ᐃᓛᒃ ᑐᓂᒋᐊᓕᖏᓐᓂᒃ ᑐᓂᓯᑦᑕᐅᑎᒋᓐᓂᓐᖏᒐᐃᒻᒪᑕ ᑭᖑᕙᓲᖑᒻᒪᑕ ᐊᒻᒪ 

ᖃᐅᔨᒪᓪᓗᖓ ᐊᐅᔭᒃᑯᑦ ᐃᓕᓐᓂᐊᖅᑏᑦ ᓯᓚᑦᑐᓴᕐᕕᒻᒥ ᐃᖅᑲᓇᐃᔭᖅᑐᐃᓐᓇᐅᓐᖏᒻᒪᑕ. ᐃᓚᖏᑦ ᓱᓕ 

ᖁᑦᑎᓂᖅᓴᒥᒃ ᐃᓕᓴᕕᑐᐃᓐᓇᕐᒥ ᐃᓕᓐᓂᐊᕐᖓᑕ. ᓇᓗᓇᐃᕆᐊᒃᑲᓐᓂᕈᓐᓇᖅᑲᐃᒃ ᒥᓂᔅᑕ ᖃᐅᔨᒪᑉᐸᑦ 

ᐃᓕᓴᐃᔨᕈᕆᐅᖅᓴᓂᕐᒥᒃ ᐃᓕᓴᒻᒪᖔᑕ ᑕᐃᒃᑯᐊ ᐃᖅᑲᓇᐃᔭᑲᐃᓐᓇᖅᑐᑦ ᐊᐅᔭᒃᑯᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᐊᐱᖅᑯᒻᒧᑦ. ᒪᕐᕉᒃ ᐊᐅᔭᒃᑯᑦ ᐃᖅᑲᓇᐃᔭᖅᑑᒃ 

ᐃᓕᓐᓂᐊᖅᑏᒃ. ᐊᐃᑉᐹ ᐃᓕᓴᐃᔨᕈᕆᐅᖅᓴᓂᕐᒥᒃ ᐃᓕᓴᔪᖅ ᐊᒻᒪ ᐊᐃᑉᐹ ᐊᓪᓚᒡᕕᓕᕆᓂᕐᒥᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. ᐊᑎᖁᑎᖃᕈᓐᓃᕋᒪ. ᖁᑦᑎᓂᖅᓴᖅ ᐃᓕᓐᓂᐊᕐᓂᖅ G12 ᑲᑎᑦᑐᒋᑦ 

ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ ᐊᖏᖅᑕᐅᒋᐊᓖᑦ $14,358,000 ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ G3ᒧᑦ. ᑲᑐᓪᓗᒋᑦ ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ ᓂᕈᐊᖅᑕᐅᔭᕆᐊᓖ. 

ᑲᑎᓪᓗᒋᑦ $252,280,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓯ, ᐱᔭᕇᕋᑦᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᐱᕆᒍᒪᔭᕋ ᓇᐃᑦᑐᒥᒃ ᒪᑐᓯᒍᑎᒥᒃ ᐅᖃᐅᓯᔅᓴᖃᕐᒪᖔᑦ. 

  

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᕈᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᑕᕝᕙᓃᖃᑕᐅᒍᓐᓇᖅᓯᒪᒻᒪᑕ ᒪᓕᒐᓕᐅᕐᕕᒻᒥ. ᒥᓂᔅᑕᐅᑉ ᑐᖏᓕᖓ ᕼᐊᐃᓐᓄ ᐊᒻᒪ 

ᑕᓕᖅᐱᓐᓂ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᖓᑦ ᐊᐃᒥ ᓲᓕᒪᓐ ᐊᒻᒪ ᐃᑉᐸᔅᓴᖅ ᐅᕙᓃᓚᐅᕐᒥᔪᖅ ᒥᓂᔅᑕᐅᑉ 

ᑐᖏᓕᖓᑕ ᐃᑲᔪᖅᑎᖓ ᐃᑲᔪᖅᓰᔨ ᒥᓚᓂ ᐋᐸᑦ ᐊᒻᒪ ᐅᕙᓂᑦᑕᐅᖅ ᒥᓂᔅᑕᐅᑉ ᑐᖏᓕᖓ 

ᐃᓕᓐᓂᐊᖅᑐᓕᕆᓂᕐᒥ ᑖᒥ ᐋᔅᐳᐊᓐ ᐅᕙᓃᖃᑕᐅᒻᒥᔪᖅ.  

ᐃᖅᑲᓇᐃᔭᖅᑎᕗᑦ ᐃᐅᕆᐅᓪ ᔅᑖᒃᑕᐃᐅᓪ ᐅᕙᓃᒻᒥᔪᖅ.  

 

ᐊᒻᒪᓗ ᐃᖅᑲᓇᐃᔭᖅᑎᒐᓛᓗᐃᑦ ᑕᑯᔅᓴᐅᓐᖏᑦᑑᒐᓗᐊᑦ ᐅᕙᓃᖃᑕᐅᓐᖏᑦᑐᑦ ᐱᓕᕆᖃᑕᐅᖃᑦᑕᕐᖓᑕ ᖃᐅᑕᒫᑦ 

ᐊᔅᓱᐊᓗᒃ. ᑕᐃᒃᑯᐊ ᐊᑕᖏᑦᑎᐊᕐᓗᒋᑦ ᖁᔭᓕᒍᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓕᓴᕕᓕᒫᓂᓗ ᓄᓇᕗᓕᒫᒥ 

ᖁᔭᓐᓇᒦᒃ ᐃᓕᓐᓂᐊᖅᑐᓕᕆᓂᕐᒧᑦ ᐊᖏᖅᓯᒪᓂᖃᑦᑎᐊᕋᔅᓯ.  

 

ᐅᕙᓂᓗ ᒪᓕᒐᓕᐅᖅᑎᓕᒫᑦ ᖁᔭᓐᓇᒦᒃ. ᐃᓱᒪᔅᓴᖅᓯᐅᕈᑎᖃᕈᓐᓇᖅᓯᒪᒐᔅᓯ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐊᒻᒪ 

ᓯᕗᒧᑦ ᐱᓕᕆᖃᑎᒌᒍᒪᑦᑎᐊᕐᓂᐊᖅᑐᒍᑦ ᐊᑐᕐᓗᒋᑦ ᑮᓇᐅᔭᑦ ᐊᖏᖅᑕᐅᔪᑦ.  

 

ᖁᔭᓐᓇᒦᕈᒪᔭᕗᓪᓗ ᑐᓵᔨᕗᑦ ᑕᕝᕙᓃᒍᓐᓴᕐᖓᑕ ᐅᖃᖃᑎᒌᑦᑎᓪᓗᑕ ᖃᐅᔨᒪᒐᒪ ᐃᓛᓐᓂᒃᑯᑦ 

ᐅᖃᕈᓐᓇᕈᒪᕙᒃᑲᓗᐊᕐᒥᒐᒪᑦᑕᐅᖅ, ᐅᖃᕈᓐᓇᖅᓯᓛᖅᑐᔅᓴᐅᒐᓗᐊᖅᑐᖓ ᖃᖓᑭᐊᖅ ᐃᓄᑦᑎᑐᑦ. ᖁᔭᓐᓇᒦᖑᕗᓯ 

ᐃᓄᑦᑎᑑᕈᓐᓇᖅᑐᓯ ᐊᒻᒪ ᒪᒃᑯᑦᑐᖁᑎᕗᓪᓗ ᐃᓕᓐᓂᐊᕐᓂᖏᑦ ᑲᔪᓯᑦᑎᐊᖁᕙᕗᑦ ᐊᒻᒪ ᖁᔭᓐᓇᒦᒃ ᐃᓕᔅᓯ 

ᓵᖓᓃᒍᓐᓇᖅᑎᑕᐅᒐᒪ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᐃᖅᓱᖅᑎ, ᑖᒃᑯᐊ ᐱᓕᕆᔨᖏᑦ ᐊᓂᑎᓚᐅᕐᒥᒃᑭᑦ. ᒪᓕᒐᓕᐅᖅᑏᑦ 

ᑕᕝᕙᓃᑎᑐᐃᓐᓇᑲᐃᓐᓇᕈᓐᓇᕈᔅᓯ. ᒪᑐᐃᖅᓯᒍᑎᖃᓐᖑᓱᒻᒪᑕ ᒥᓂᔅᑕᕆᔭᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 

ᒥᓂᔅᑕ ᑯᓱᒐᖅ. 

 

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

58 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-2023 - 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᑲᑎᒪᔨᐅᖃᑕᐅᔪᑦ ᒪᓕᒐᓕᐅᕐᕕᖕᒥ. 

ᑕᕝᕙᓃᑉᐳᖓ ᓴᖅᑭᑦᑐᒪᓪᓗᒋᑦ ᑖᒃᑯᐊ 2022-23-ᒥ ᑮᓇᐅᔭᑦ ᐊᑐᖅᑐᒃᓴᑦ ᐊᖏᖅᑕᐅᓯᒪᔪᑦ ᐊᒻᒪ ᐱᓕᕆᐊᒃᓴᓄᑦ 

ᐸᕐᓇᐅᑎᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᑮᓇᐅᔭᑦ ᐊᑐᖅᑐᒃᓴᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒃᑐᐊᓂᖃᖅᐳᑦ ᐅᑯᓄᖓ ᑮᓇᐅᔭᖅᑐᕐᓂᐊᕐᓂᕐᒧᑦ 

ᐅᓄᖅᓯᒋᐊᖅᑕᐅᔪᓄᑦ:  

 

 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔪᑦ 5,955 ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 1,735-ᓂᓪᓗ 

ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓂᒃ. ᑖᒃᑯᐊ ᐊᐅᓚᑦᑎᔨᐅᕙᒃᑐᑦ ᐊᒻᒪ ᖃᐅᔨᒪᔨᐅᕙᒃᖢᑎᒃ ᐊᖏᔪᒻᒪᕆᐊᓗᖕᒥᒃ 

ᐃᒡᓗᓕᕆᓂᕐᒧᑦ ᐱᓕᕆᐊᖃᖅᖢᑎᒃ 320 ᐃᖅᑲᓇᐃᔭᖅᑎᐅᔪᑦ 25-ᓂᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂᒃ ᐊᒻᒪ ᓱᓕ 120 ᐃᖅᑲᓇᐃᔭᖅᑎᐅᒋᓪᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

 ᐅᑭᐅᖓᓂ 2022-23-ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᐅᑎᖃᖅᑐᑦ $237,543,000 ᓄᓇᕗᑦ 

ᒐᕙᒪᒃᑯᖏᓐᓂᒃ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ ᐊᑭᓕᖅᓲᑎᒃᓴᖏᓐᓄᑦ - ᐅᓄᖅᓯᒋᐊᖅᓯᒪᓪᓗᓂ ᑕᒪᓐᓇ 

$18.4 ᒥᓕᐊᓂᒃ 2021-22 ᐅᑭᐅᕆᓚᐅᖅᑕᖓᓂ. ᑖᒃᑯᐊ ᑮᓇᐅᔭᖅᑑᑕᐅᓂᐊᖅᑐᑦ ᐱᖓᓱᐃᓕᖅᑲᔪᑦ 

ᐊᒡᒍᖅᓯᒪᓪᓗᑎᒃ - ᐃᓄᖕᓄᑦ ᐊᑐᖅᑐᐊᒐᒃᓴᑦ ᐃᒡᓗᐃᑦ ᐊᑐᖅᑐᒃᓴᒫᖑᓪᓗᑎᒃ $145 ᒥᓕᐊᓂᒃ, 

ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᑦ ᐊᑐᖅᑐᒃᓴᒫᖑᓪᓗᑎᒃ ᐃᒻᒪᖄ $72 ᒥᓕᐊᓂᒃ ᐊᒻᒪᓗ ᐅᖃᐅᔾᔪᐃᒋᐊᕐᓂᕐᒧᑦ 

ᑎᑎᖅᑲᓕᕆᔭᐅᓂᖏᑕ ᐱᔨᑦᑎᖅᑕᐅᓂᕐᒧᑦ ᐊᑐᖅᑐᒃᓴᐅᒋᓪᓗᑎᒃ $20 ᒥᓕᐊᓂᒃ. 

 ᐃᓄᖕᓄᑦ ᐊᑐᖅᑐᐊᖅᑕᐅᕙᒃᑐᑦ ᐃᒡᓗᐃᑦ ᑲᖐᒋᔭᐅᓪᓗᑎᒃ ᐊᑭᑦᑐᕆᐊᒃᑲᓐᓂᕐᓂᐊᕐᓂᖏᓐᓂᒃ ᐃᒻᒪᖄ $8.2 

ᒥᓕᐊᓂᒃ ᐅᑭᐅᕐᒧᑦ 2022-23-ᒧᑦ. ᐃᒡᓗᓕᕆᔨᕐᔪᐊᒃᑯᑦ ᐃᓚᒋᐊᖅᓯᔪᒃᓴᐅᑕᐅᔪᑦ 256-ᓂᒃ ᓄᑖᓂᒃ ᐃᒡᓗᒃᓴᓂᒃ 

2022-23 ᓄᕐᖑᐊᓄᑦ ᑎᑭᓪᓗᒍ ᐊᒻᒪᓗ ᑕᐃᒪ ᐊᐅᓚᑦᑎᔾᔪᑕᐅᔪᑦ ᐋᖅᑭᐅᒪᐃᓐᓇᕈᑎᖏᓐᓄᓪᓗ 

ᓇᓗᓇᐃᖅᓯᒪᒋᓪᓗᑎᒃ ᑖᑯᓇᓂ ᐊᑐᖅᑐᒃᓴᒫᓂᒃ ᐃᓚᒋᐊᕈᑕᐅᖕᒥᔪᑦᑕᐅᖅ. 

 ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᑦ ᑲᖐᒋᔭᐅᓪᓗᑎᒃ ᐊᑭᑦᑐᕆᐊᒃᑲᓐᓂᕐᓂᐊᕐᓂᖏᓐᓂᒃ ᐃᒻᒪᖄ $8.26 

ᒥᓕᐊᓂᒃ. ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓄᑦ ᐱᔭᒃᓴᖏᑦ ᐅᓄᖅᓯᒋᐊᕐᓂᐊᕐᓂᖏᓐᓄᑦ, 

ᐊᑭᖏᓪᓗᑦᑕᐅᖅ ᐋᖅᑭᐅᒪᔾᔪᑎᖏᓐᓄᑦ ᐊᑭᑦᑐᕆᐊᕐᒥᓗᑎᒃ ᐃᒡᓗᖁᑎᒋᔭᑦᑎᓐᓄᑦ. ᐃᒡᓗᓕᕆᔨᕐᔪᐊᒃᑯᑦ 

ᐃᓚᒋᐊᖅᓯᔪᒪᖕᒪᑕ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᕆᔭᐅᔪᓐᓇᖅᑐᓂᒃ 126-ᓂᒃ ᑖᒃᑯᐊ ᐊᖏᕈᑕᐅᓯᒪᓪᓗᑎᒃ 

ᓂᐅᕕᐊᖑᓂᐊᕐᓂᖏᓐᓂᒃ ᓄᓇᕗᒻᒥ ᐃᒡᓗᓕᐅᖅᑏᑦ ᑯᐊᐳᕇᓴᒃᑯᓐᓂᒃ. ᑐᒃᓯᕋᒃᑲᓐᓂᖅᑐᒍᑦ $4,000,000 

ᐅᑭᐅᖅ 2022-23-ᒥ ᑮᓇᐅᔭᖅᑑᑎᐅᓂᐊᖅᑐᓂᒃ 60-ᓂᒃ 70-ᓄᑦ ᐃᖅᑲᓇᐃᔭᖅᑏᑦ 

ᐊᑐᖅᑐᐊᕈᓐᓇᕋᔭᖅᑕᖏᓐᓂᒃ ᐊᒥᒐᖅᓯᓗᐊᕐᓂᕐᒧᑦ ᐃᑲᔫᑕᐅᓂᐊᕐᓗᑎᒃ ᐃᒡᓗᒃᓴᓄᑦ. 

 ᐅᖃᐅᔾᔨᒋᐊᕐᓂᕐᒧᑦ ᐊᐅᓚᑦᑎᓂᕐᒧᓪᓗ ᐱᔨᑦᑎᕋᖅᑏᑦ ᑐᒃᓯᕋᖅᑐᑦ ᐃᓚᒋᐊᖅᓯᖁᔨᓪᓗᑎᒃ $1,500,000-ᓂᒃ 

ᐊᑭᓕᖅᓱᖅᑕᐅᔭᕆᐊᖃᓕᕐᓂᐊᖅᑐᓄᑦ ᐃᒡᓗᒃᓴᐃᑦ ᐃᓚᒋᐊᕐᓂᖏᓐᓄᑦ ᐆᒻᒪᕈᑎᓄᑦ ᐊᑭᓕᖅᓲᑕᐅᓕᕋᔭᖅᑐᓂᒃ 

ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᕆᓪᓗᓂᒋᑦ ᐃᒡᓗᕐᔪᐊᖁᑎᖏᓐᓄᑦ, ᖃᕆᓴᐅᔭᓕᕆᔾᔪᑎᓄᑦ 

ᑐᖅᑯᐃᕝᕕᒃᓴᖏᓐᓄᓪᓗ, ᖃᕆᓴᐅᔭᓕᕆᓂᕐᒧᑦ ᐱᓕᕆᔾᔪᑏᑦ ᓄᑖᓐᖑᕆᐊᖅᑕᐅᓂᖏᓐᓄᑦ, ᐃᑭᐊᖅᑭᕕᖕᒧᑦ 

ᐊᒻᒪᓗ ᐊᑦᑕᕐᓇᖅᑐᒧᐊᕐᓂᐊᓐᖏᒃᑲᓗᐊᕐᒪᖔᑦ ᖃᕆᓴᐅᔭᓕᕆᓂᕐᒧᑦ ᐱᐅᓯᒋᐊᒃᑲᓐᓂᕈᑎᒃᓴᓂᒃ. 

 ᐃᒡᓗᓕᕆᔨᕐᔪᐊᒃᑯᑦ ᐅᓄᖅᓯᒋᐊᖅᑐᓂᒃ ᑕᑯᓂᐊᕆᕗᑦ ᑮᓇᐅᔭᖅᑖᕆᔭᐅᔭᕆᐊᓕᖕᓂᒃ $414,000-ᓂᒃ 

ᐊᑭᓕᖅᓱᖅᑕᐅᖁᓪᓗᒍ ᐲᖅᓯᕝᕕᐅᓚᐅᖅᑎᓪᓗᒍ ᒥᒃᖠᒋᐊᖅᑕᐅᔪᑦ ᑮᓇᐅᔭᑦ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᔪᓄᑦ 

ᐃᒡᓗᓕᕆᔨᕐᔪᐊᒃᑯᓐᓂᖔᖅᑐᑦ. 

 

ᐃᒃᓯᕙᐅᑕᖅ, ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᖅ ᓯᕗᓪᓕᐅᔾᔭᐅᔪᒪᕗᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐱᖃᖅᑎᑦᑎᕐᔪᐊᖃᑦᑕᖅᐳᑦ ᐃᓚᖓᓂᒃ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᓂᕆᔭᖓᑕ ᑮᓇᐅᔭᖅᑑᑎᖓᓂᒃ. 

ᐱᓕᕆᖃᑦᑕᖅᐳᒍᑦ ᐱᓕᕆᐊᒃᓴᓂᒃ ᓴᖅᑭᑎᑦᑎᓇᓱᒃᖢᑕ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ, ᐱᓕᒻᒪᒃᓴᐃᓂᕐᒧᑦ, 

ᓯᕗᒻᒧᐊᒃᑎᑦᑎᓂᕐᒧᓪᓗ ᐃᓄᖕᓂᒃ. ᐃᒡᓗᓕᕆᔨᕐᔪᐊᒃᑯᑦ ᓱᓕ ᐃᑲᔪᖅᑐᐃᖏᓐᓇᖅᐳᑦ ᐃᓕᓐᓂᐊᖅᑎᑦᑎᔪᓂᒃ, 

ᐃᖅᑲᓇᐃᔭᖅᑎᑦᑎᔪᓂᒃ, ᐊᒻᒪ ᑲᔪᖏᖅᓴᐃᔪᓂᒃ, ᐅᔾᔨᕐᓇᖅᑎᑕᐅᕐᔪᐊᖅᐸᒃᖢᑎᒃ ᐃᑭᐊᖅᑭᕕᒃᑯᑦ 

ᐃᓕᓐᓂᐊᖅᑕᐅᔪᒃᓴᑦ ᒫᓐᓇᒧᑦ ᑎᑭᖦᖢᒍ. ᐊᖓᔪᖅᑳᓄᑦ ᐃᓕᓐᓂᐊᖅᑕᐅᔪᒃᓴᑦ ᐱᕙᓪᓕᐊᑎᑕᐅᔪᒃᓴᓪᓗ 

ᐱᓕᕆᐊᖑᐃᓐᓇᖅᐳᑦ. ᑐᕌᒐᖃᖅᐳᒍᑦ ᓴᖅᑭᑦᑎᔪᒪᓪᓗᑕ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᕙᓪᓕᐊᖏᓐᓇᕐᓂᐊᖅᑐᓂᒃ.  

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ, ᐃᖅᑲᓇᐃᔭᖅᑎᒃᑲᓗ ᐊᑐᓕᖅᑎᑦᑎᕙᓪᓕᐊᖏᓐᓇᖅᑐᒍᑦ ᒐᕙᒪᒃᑯᑦ ᐱᔭᒃᓴᕆᔭᖓᓂᒃ ᐊᒻᒪ 

ᑲᒪᒌᓐᓇᖅᐸᒡᓗᒋᑦ ᓄᓇᕗᒥᐅᓄᑦ ᐱᔭᐅᔭᕆᐊᓖᑦ ᐊᑦᑕᕐᓇᓐᖏᑦᑐᓂᒃ ᐊᑭᑐᓗᐊᓐᖏᑦᑐᓂᒡᓗ ᐃᒡᓗᖃᖅᑎᑦᑎᓂᕐᒥᒃ, 

ᐃᓐᓇᕆᔭᕗᓪᓗ ᐃᑲᔪᕐᓗᑎᒍᑦ. ᐊᕐᕌᒍᒥᒃ 2022-23, ᐱᒻᒪᕆᐅᓂᐊᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᑕᒪᕐᒥᒃ 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᖏᑦ ᑐᑦᑕᕐᕕᓪᓗ, ᐊᒻᒪᓗᑦᑕᐅᖅ, ᒪᓕᒐᓕᐅᕐᕕᖕᒥ ᑲᑎᒪᔨᐅᖃᑕᐅᔪᓄᑦ 

ᐱᑖᖃᑕᐅᓯᒪᓪᓗᐊᑕᖅᑐᓂᒡᓗ ᑲᑐᔾᔨᖃᑎᒌᓂᒃ ᐊᓂᒍᐃᓂᐊᖅᑎᓪᓗᒋᑦ ᑖᒃᑯᓇᓂ ᑕᒪᐃᓐᓄᑦ ᑕᐅᑐᖅᑰᖅᑕᐅᔪᓂᒃ.  

 

ᐃᒃᓯᕙᐅᑕᖅ, ᖁᔭᓐᓇᒦᒃ ᐱᕕᖃᖅᑎᓵᕋᕕᖓ ᓂᕆᐅᑦᑎᐊᖅᐳᖓᓗ ᑐᑭᖃᑦᑎᐊᖅᑐᓂᒃ 

ᐅᖃᒪᔭᖃᑎᒌᒍᓐᓇᓛᕐᓂᑦᑎᓐᓂ.  

ᖁᔭᓐᓇᒦᒃ  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᖅᓯᔾᔪᑎᖃᖅᐸ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖁᕕᐊᓱᒃᑐᖓ ᒪᑐᐃᖅᓯᔾᔪᑎᒃᓴᓂᒃ 

ᓂᓪᓕᐅᑎᖃᕈᓐᓇᕋᒪ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᑦ ᑭᒡᒐᖅᑐᖅᖢᒋᑦ ᕿᒥᕐᕈᑎᓪᓗᒋᑦ 2022-23 

ᐊᑐᕈᒫᕐᓂᐊᖅᑐᓂᒃ ᐊᒻᒪᓗ 22-26 ᐱᓕᕆᐊᖑᓂᐊᖅᑐᑦ ᐸᕐᓇᐅᑎ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᐃᒡᓗᓕᕆᔨᕐᔪᐊᒃᑯᑦ 2022-23 ᐊᐅᓚᔾᔪᑏᑦ ᒪᑭᒪᐅᑎᓄᑦ ᐊᑐᕈᒫᕐᓂᐊᖅᑐᖁᑎᖏᑦ $237,543,000. ᑕᒫᓂ 8.4 

ᐳᓴᓂᒃ ᐃᓚᒃᑲᓐᓂᖅᑐᑦ ᑕᑯᓐᓇᕈᑎᒃᑯᑦ 2021-22 ᐊᑐᕈᒫᕐᓂᐊᖅᑐᑦ ᐃᖅᑲᓇᐃᔮᑦ ᐅᓄᕐᓂᖏᑦ 

ᐃᒡᓗᓕᕆᔨᕐᔪᐊᒃᑯᓐᓂᒃ 123ᖑᓚᐅᖅᑐᑦ 119ᖑᓕᖅᑐᑦ. ᐃᓚᓐᖓᖅᖢᑎᒃ 33.3%ᒥᒃ.  

 

ᒪᓕᒐᓕᐅᖅᑏᑦ ᐊᑕᐅᓯᐅᓐᖏᑦᑐᓂᒃ ᐃᓱᒫᓘᑎᖃᓚᐅᖅᑐᑦ. ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ 

ᓵᖏᓐᓃᑎᓪᓗᒋᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ 2020-21 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒪᓕᒐᕐᔪᐊᖓᑦ ᑐᓐᖓᕕᒋᓪᓗᒍ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ ᓯᑎᐱᕆ 16 2021ᒥ. 

ᐃᒡᓗᓕᕆᔨᕐᔪᐊᒃᑯᑦ 2017-18, 2018-19 ᐊᒻᒪ 2019-20 ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ ᑳᓐᑐᕌᒃᓄᑦ 

ᓂᐅᕕᖅᐸᓪᓕᐊᓂᖏᓐᓄᑦ ᐊᑐᖅᑐᐊᕈᑎᖏᓪᓗ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒫᑦᓯ 16, 2021ᖑᑎᓪᓗᒍ. 

2020-21 ᐊᒻᒪᓗ 2021-22 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓱᓕ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᓐᖏᑦᑐᑦ.  

 

ᐊᒃᑑᐸ 20, 2016ᖑᑎᓪᓗᒍ ᐃᒡᓗᓕᕆᓂᕐᒧᑦ ᐊᐅᓚᔾᔭᐃᔾᔪᑏᑦ - ᐊᑐᓕᖅᑎᑦᑎᕙᓪᓕᐊᓂᖅ ᓄᓇᕗᑦ ᒐᕙᒪᒃᑯᑦ 

ᐸᕐᓇᐅᑎᖏᑦ ᐃᒡᓗᓕᕆᓂᕐᒧᑦ ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᑐᑭᒧᐊᕈᑎ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ. 

60ᓂᒃ ᐊᐅᓚᔾᔭᐃᒃᑯᑎᓂᒃ ᐃᓗᓕᖃᐅᓚᐅᖅᑐᑦ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᐅᖅᖢᑎᒃ ᐃᒡᓗᓕᕆᓂᕐᒧᑦ ᑐᕌᖓᔪᓂᒃ. 

ᑲᑎᒪᔨᕋᓛᑦ ᖃᐅᔨᒪᐃᓐᓇᕐᓂᐊᖅᐳᑦ ᑕᐃᒪᐃᑦᑐᓐᓇᓐᖏᒻᒪᑕ ᐃᒡᓗᓕᕆᔨᕐᔪᐊᒃᑯᑦ ᐃᓘᓐᓈᓗᖏᑦ 

ᐊᑐᓕᖅᑎᑕᐅᔪᓐᓇᓐᖏᒻᒪᑕ ᑕᒪᒃᑯᐊ ᐊᐅᓚᔾᔭᒃᑕᐅᔭᕆᐊᓖᑦ ᐊᒻᒪᓗ ᑲᔪᖏᖅᓴᐃᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔮᒥᓂᒃ ᓯᕗᓪᓕᐅᔾᔭᐅᔪᒃᓴᑦ ᑕᒪᒃᑯᐊ ᐋᖅᑭᒃᓱᕐᓗᓂᒋᑦ. ᐃᒡᓗᐃᑦ ᖃᓄᐃᓕᖓᓕᕐᓂᖏᑦᑕ ᐅᓂᒃᑳᖏᑦ 

2020 ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ ᓯᑎᐱᕆ 29, 2020ᒥ ᓂᕆᐅᒃᐳᒍ ᑲᑎᒪᔨᕋᓛᖑᓪᓗᑕ 

ᓯᕗᓂᒃᓴᑦᑎᓐᓂ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕐᓂᐊᕐᓂᖏᓐᓂᒃ.  

 

ᐄᐳᓪ 13, 2022ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓᓄᑦ ᓄᓇᖃᖅᑳᖅᓯᒪᔪᓕᕆᓂᕐᒧᑦ 

ᓇᓗᓇᐃᖅᓯᓚᐅᖅᓯᒪᔪᑦ 2022ᒥ “ᐃᓕᓯᓂᐊᖅᑐᒡᒎᖅ $300 ᒥᓕᐊᓂᒃ ᓄᓇᖃᖅᑳᖅᓯᒪᔪᓄᑦ ᐊᑐᖅᑐᒃᓴᓂᒃ 

ᐃᒡᓗᓕᕆᓂᕐᒧᑦ.” ᐃᒡᓗᓕᕆᔨᕐᔪᐊᒃᑯᑦ ᐃᓚᒋᔭᐅᖃᑕᐅᓂᐊᖅᑐᑦ ᖃᓄᑎᒋ ᐃᓚᒋᔭᐅᖃᑕᐅᓂᐊᕐᒪᖔᑦ ᓇᓗᓇᖅᑐᖅ. 

2022 ᑮᓇᐅᔭᑦ ᑲᓇᑕᐅᑉ ᒐᕙᒪᒃᑯᖏᑦ ᐅᖃᓚᐅᖅᓯᒪᖕᒥᔪᑦ $60 ᒥᓕᐊᓂᒃ ᑐᓂᔭᐅᓂᐊᖅᑐᒡᒎᖅ ᓄᓇᕗᑦ 

ᒐᕙᒪᒃᑯᓐᓄᑦ ᐊᕐᕌᒎᒃ ᒪᕐᕉᒃ ᐊᒡᒋᖅᑐᓂᒃ ᐃᒡᓗᓕᕆᓂᕐᒧᑦ ᐊᑐᖅᑐᒃᓴᑦ. ᐃᒃᓯᕙᐅᑕᖅ, ᖄᒃᑲᓐᓂᐊᒍᑦ $845 

ᒥᓕᐊᓂᒃ ᐊᑐᐃᓐᓇᕈᖅᑎᑕᐅᓂᐊᕐᒥᔪᑦ 7 ᐊᕐᕌᒍᑦ ᐊᒡᒋᖅᑐᓂ “ᐃᓄᐃᑦ ᓄᓇᓕᖕᓂ ᐃᒡᓗᓕᕆᓂᕐᒧᑦ 

ᐊᑐᕋᔭᖅᑕᖏᑦ.” ᐃᒡᓗᓕᕆᔨᕐᔪᐊᒃᑯᑦ ᖃᓄᑎᒋ ᐃᓚᐅᑎᒋᓂᐊᕐᒪᖔᑦ ᑖᒃᑯᓄᖓ ᑐᕌᖓᔪᑦ ᐃᓄᖕᓄᑦ ᑐᕌᖓᔪᓄᑦ 

ᓇᓗᓇᖅᑐᖅ.  

 

ᐃᒡᓗᓕᕆᔨᕐᔪᐊᒃᑯᑦ 2021-24 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ “ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒡᒎᖅ ᐊᑕᐅᓯᐊᕐᓇᑎᒃ ᑲᑎᒪᖃᑎᖃᖃᑦᑕᖅᓯᒪᔪᑦ ᐊᑭᑭᓐᓂᖅᓴᓂᒃ ᐃᒡᓗᓂᒃ ᐅᖃᐅᓯᖃᖅᖢᑎᒃ 

ᐃᓄᐃᑦ ᓄᓇᖁᑎᖏᓐᓃᓚᖓᔪᓂᒃ.” ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᖅᓯᐅᑏᑦ 2022-26 ᐱᓕᕆᐊᖑᓂᐊᖅᑐᑦ 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

60 

ᐸᕐᓇᐅᑎᖏᑦ ᐅᖃᖅᓯᒪᖕᒥᔪᑦ ᓯᕗᓪᓕᐅᔾᔭᐅᓯᒪᔪᑦ 2022-23 ᐊᕐᕌᒍᐊᓂ ᑐᓐᖓᕕᒃᑯᓐᓂᒃ ᐊᒻᒪ ᐊᕕᒃᑐᖅᓯᒪᔪᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐃᖅᑲᓇᐃᔭᖃᑎᖃᕐᓗᑎᒃ ᓇᐅᒃᑯᑦ ᑲᑐᔾᔨᖃᑎᒌᖕᓂᒃᑰᖃᑎᖃᕈᒪᓂᐊᕐᒪᖔᖏᑦ 

ᐃᒡᓗᒃᑲᓐᓂᕐᓂᒃ ᓴᖅᑭᑦᑎᔪᓐᓇᕐᓂᐊᕐᒪ ᓄᓇᕗᒻᒥ. ᓇᓗᓇᖅᑐᖅ ᖃᓄᖅ ᐃᑲᔪᕐᓂᐊᕐᒪᖔᑦ ᑐᓐᖓᕕᒃᑯᑦ ᐊᒻᒪᓗ 

ᐊᕕᒃᑐᖅᓯᒪᔪᑦ ᐃᓄᐃᑦ ᑲᑎᒪᔨᖏᑦ ᓴᓇᓂᐊᖅᑎᓪᓗᒋᑦ ᓄᑖᓂᒃ ᐃᒡᓗᓂᒃ ᓄᓇᕗᑦ ᐃᓗᐊᓂ.  

 

ᐃᒡᓗᓕᕆᔨᕐᔪᐊᒃᑯᑦ 2021-24 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᖕᒥᔪᑦ “ᓄᑖᑦ 

ᐊᐅᓚᑦᑎᓂᐊᕐᓂᕐᒧᑦ ᐊᖏᕈᑏᑦ ᐊᑎᓕᐅᖅᑕᐅᓚᐅᖅᓯᒪᔪᑦ ᔫᓐ 2020ᒥ ᓇᓗᓇᐃᖅᓯᓪᓗᑎᒃ ᖃᓄᖅ 

ᐃᖅᑲᓇᐃᔭᖃᑎᒌᖕᓂᐊᕐᒪᖔᖏᑦ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᐃᒡᓗᓕᕆᔨᕋᓛᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐸᕐᓇᐅᑎᖏᑦ ᐊᔾᔨᒌᓂᒃ ᐊᐅᓚᑕᐅᔪᓐᓇᖁᓪᓗᒋᑦ ᓄᓇᕗᓕᒫᒥ.” ᐃᒡᓗᓕᕆᔨᕐᔪᐊᒃᑯᑦ 2022-26 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᖕᒥᔪᑦ ᓯᕗᓪᓕᐅᔾᔭᐅᓯᒪᖕᒥᔪᑦ ᓯᕗᓪᓕᐅᔾᔭᐅᓯᒪᔪᑦ 2022-23 

ᐊᕐᕌᒍᐊᓂ ᖃᐅᔨᓴᐃᔾᔪᑎᓂᒃ “ᐱᒋᐊᖅᑎᑦᑎᓗᑎᒃ ᐱᐅᓯᒋᐊᒃᑲᓐᓂᖁᓪᓗᒋᑦ ᑭᒃᑯᑐᐃᓐᓇᐃᑦ ᐊᑐᕈᓐᓇᖅᑕᖏᑦ 

ᓄᓇᕗᒻᒥ ᐃᓚᓕᐅᓪᓗᒍ ᖃᓄᖅ ᐃᒡᓗᑖᖅᑎᑦᑎᖃᑦᑕᕐᒪᖔᑦ ᐋᖅᑭᐅᒪᔾᔪᑎᖏᑦ ᐊᐅᓚᔾᔪᑎᖏᓪᓗ.” ᑲᑎᒪᔨᕋᓛᑦ 

ᓂᕆᐅᒃᐳᑦ ᓄᑖᑦ ᑕᒪᒃᑯᐊ ᓴᖅᑭᑉᐸᓪᓕᐊᔪᑦ ᐅᓂᒃᑲᐅᓯᐅᖃᑦᑕᕐᓂᐊᕐᓂᖏᓐᓂᒃ.  

 

ᔮᓂᐊᕆ 24, 2013ᒥ ᓄᓇᕗᑦ ᒐᕙᒪᒃᑯᑦ ᐊᓯᔾᔨᖅᓯᓚᐅᖅᑐᑦ ᑭᒃᑯᑐᐃᓐᓇᐃᑦ ᐃᒡᓗᖁᑎᖏᑦᑕ ᐊᑐᖅᑐᐊᕈᑎᖏᑦ 

ᐊᑐᓯᒋᐊᖅᓗᑎᒡᓗ ᕕᕗᐊᕆ 1, 2014ᒥ. ᑖᒃᑯᐊ ᐊᑐᖅᑐᐊᕈᑎᖏᑦ ᐲᖅᑕᐅᓚᐅᖅᑐᑦ ᐃᖅᑲᓇᐃᔭᕐᓂᕐᒧᑦ 

ᐃᕿᐊᓱᒍᑎᒋᔭᐅᓕᕐᓂᖓ ᑖᓐᓇ ᐲᖅᑕᐅᓪᓗᓂ. ᔫᓐ 1, 2020ᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᐅᑎᓂᒃ 

ᑕᖅᑲᐅᓐᖓᐃᓚᐅᖅᓯᒪᔪᑦ ᕿᒥᕐᕈᓇᒃᑕᐅᖁᓪᓗᒋᑦ ᑭᒃᑯᑐᐃᓐᓇᐃᑦ ᐊᑐᖅᑐᐊᕈᓐᓇᖅᑕᖏᑦ ᐃᒡᓗᑦ 

ᐊᑭᓕᖅᓲᑎᒋᖃᑦᑕᖅᑕᖏᑦ ᑕᖅᑭᑕᒫᖅᓯᐅᑏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᓯᑎᐱᕆ 16, 2021ᒥ. 

ᐃᓚᖓᑦ ᐊᑐᓕᖁᔭᖅ ᐃᒪᐃᓕᖓᔪᖅ, ᐃᒡᓗᓕᕆᕐᔪᐊᒃᑯᑦ “ᐃᒡᓘᑉ ᐊᑐᖅᑐᐊᕈᑎᖏᑦ ᖃᐅᔨᓴᐃᔾᔪᑎᖏᓪᓗ 

ᐋᖅᑭᒃᑕᐅᓗᑎᒃ.” ᖃᓄᑎᒋ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᓄᖓ ᐊᖏᖃᑎᖃᕐᒪᖔᑕ ᐊᑐᓕᖁᔭᕐᒧᑦ ᓇᓗᓇᖅᑐᖅ.  

 

ᐃᒡᓗᓕᕆᔨᕐᔪᐊᒃᑯᑦ ᒫᓐᓇᕈᓘᓚᐅᖅᑐᖅ ᓄᑖᖑᓛᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᑦ ᐅᖃᖅᓯᒪᔪᑦ 3.3% 

ᐊᑐᖅᑐᐊᖅᑐᑦ $100,000 ᐅᖓᑖᓂ ᑮᓇᐅᔾᔭᒃᓴᕐᓂᖓᓂᒃ ᐊᕐᕌᒍᒥ. ᑲᑎᒪᔨᕋᓛᑦ ᓇᓗᓇᐃᖅᓯᓚᐅᕐᒥᔪᑦ 

ᐃᒡᓗᓕᕆᓂᕐᒧᑦ ᐊᐅᓚᔾᔭᐃᔾᔪᑏᑦ ᓇᓗᓇᐃᖅᓯᓯᒪᖕᒪᑕ ᐃᒻᒪᖄ ᖃᐅᔨᓴᕐᓗᑎᒃ “...ᐋᖅᑭᒃᓯᒪᕙᒌᕐᓗᒋᑦ ᐃᒡᓗᓄᑦ 

ᐊᑐᖅᑐᐊᕈᑏᑦ ᑮᓇᐅᔭᓕᐅᕐᔪᐊᖅᑐᑦ ᑐᕌᒐᕆᓗᒋᑦ ᐱᓗᐊᕐᓗᒋᑦ ᒫᓐᓇ ᐅᓄᓛᓂᒃ ᐊᑭᓕᖅᓱᐃᔪᑦ.” 

 

ᐃᒡᓗᓕᕆᔨᕐᔪᐊᒃᑯᑦ ᓄᑕᐅᓂᖅᐹᑦ ᒪᓕᒐᓕᐅᕕᖕᒧᑦ ᓴᖅᑭᑕᐅᔪᑦ ᐅᓂᒃᑳᑦ ᐅᖃᖅᓯᒪᔪᑦ $41,266,000 ᐃᒡᓗᓂᒃ 

ᑭᒃᑯᑐᐃᓐᓇᐃᑦ ᐃᒡᓗᖁᑎᖏᓐᓄᑦ ᑕᖅᑭᑕᒫᖅᓯᐅᑏᑦ ᐊᑭᓕᐅᑎᒋᖃᑦᑕᖅᑕᖏᑦ ᐊᑭᓕᖅᑕᐅᓪᓗᐊᓚᐅᖅᑐᑦ ᒫᑦᓯ 31, 

2021ᒥ. ᐊᕐᕌᒍᑕᒫᖅᓯᐅᑎ ᐅᓂᒃᑳᑦ ᐅᖃᖅᓯᒪᓚᐅᕐᒥᔪᑦ “91%ᒧᑦ ᑕᒪᑐᒪᓂ 80%ᒦᓚᐅᖅᑎᓪᓗᒍ 2019-20ᒥ.” 

ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᖅᓯᐅᑏᑦ 2022-26 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᖕᒥᔪᑦ 

ᓯᕗᓪᓕᐅᔾᔭᑦ ᐃᓚᖓᑦ 2022-23 ᐊᕐᕌᒍᐊᓂ “ᓇᐅᑦᑎᓱᕐᓗᑎᒃ ᕿᒥᕐᕈᓇᒡᓗᒋᓪᓗ ᖃᓄᖅ ᐊᒃᑐᐃᓂᖃᖃᑦᑕᕐᒪᖔᑦ 

ᐊᑭᓕᖅᓱᐃᔭᐃᑎᑦᑎᓂᕐᒧᑦ ᐊᑐᐊᒐᖅ ᒪᓕᒐᖏᓪᓗ ᐊᑭᓕᒃᓴᐃᑦ ᐃᒡᓗᓕᕆᔨᕋᓛᓂᒃ ᒥᒃᖠᒋᐊᒃᑲᓐᓂᖁᓪᓗᒋᑦ ᐊᒻᒪᓗ 

ᐋᖅᑭᒃᓯᓗᑎᒃ ᐊᑐᓕᖅᑎᑦᑎᓗᑎᒡᓗ ᐃᒡᓗᓕᕆᔨᕋᓛᑦ ᐊᑭᓕᖅᓴᐃᔪᓐᓇᕐᓂᐊᕐᒪᑕ.” ᑲᑎᒪᔨᕋᓛᑦ ᐃᑲᔪᕐᓂᐊᖅᑐᑦ 

ᐃᒡᓗᓕᕆᔨᕋᓛᓂᒃ. 

 

ᓄᓇᕗᑦ ᒐᕙᒪᒃᑯᑦ ᒫᓐᓇ ᐊᑐᖅᑕᖏᑦ ᐃᖅᑲᓇᐃᔭᖅᑎᓄᑦ ᐃᒡᓗᓕᕆᓂᕐᒧᑦ ᐊᑐᐊᒐᖅ ᐊᖏᖅᑕᐅᓚᐅᖅᑐᖅ 2019-

ᒥ ᐃᖅᑲᓇᐃᔭᖅᑐᓕᕆᔨᒃᑯᓐᓃᖦᖢᓂᓗ. ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᖅᓯᐅᑏᑦ 2022-26 ᐱᓕᕆᐊᕆᓂᐊᖅᑕᖏᑦ 

ᐸᕐᓇᐅᑎᖏᑦ ᐅᖃᖅᓯᒪᔪᑦ ᓯᕗᓪᓕᐅᔾᔭᐅᓯᒪᔪᑦ 2022-23-ᒥ ᐃᑲᔪᖅᑐᐃᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕝᕕᐊᓂᒃ ᐱᐅᓯᒃᑲᓐᓂᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐃᒡᓗᖃᖅᑎᑕᐅᓂᖏᑦ. 

ᐃᓚᓕᐅᓪᓗᒋᑦ ᐱᔪᒥᒃᓲᑏᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐃᒡᓗᓕᖏᓐᓃᑦᑐᑦ ᐊᑐᖅᑐᐊᖔᓕᕐᓗᑎᒃ ᐃᒻᒪᖄᓗ 

ᓇᖕᒥᓂᖅᑖᖅᐸᓪᓕᐊᓕᕐᓗᑎᒃ. ᑕᒪᓐᓇ ᕿᒥᕐᕈᓇᒃᑕᐅᓕᕐᓗᑎᑦ ᐃᑲᔫᑎᓂᒃ ᐊᑐᖅᑐᐊᕐᓂᐊᖅᑎᓪᓗᒋᑦ ᑮᓇᐅᔭᒃᑯᕕᖕᒥ 

ᖃᓄᖅ ᐋᖅᑭᒃᓯᒪᓂᐊᕐᒪᖔᑦ ᓇᓗᔪᒍᑦ. 

 

ᑕᕝᕙᐅᕗᑦ ᒪᑐᐃᖅᓯᔾᔪᑎᒃᓴᒃᑲ 2022-23 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪᓗ 2022-26 ᐱᓕᕆᐊᖑᓂᐊᖅᑐᑦ 

ᐸᕐᓇᐅᑏᑦ ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐱᒋᐊᓚᐅᓐᖏᓐᓂᑦᑎᓐᓂ 20 ᒥᓂᑦᓯᒥᒃ 

ᓄᖅᑲᖓᓚᐅᑲᓐᓂᐊᖅᑐᒍᑦ. ᖁᔭᓐᓇᒦᒃ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:02ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:26ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᓘᓐᓇᓯ. ᐅᑎᓚᐅᕐᒥᑕ ᑲᑎᒪᑐᐃᓐᓇᓂᕐᒧᑦ. ᐊᖏᖃᑎᒌᑉᐱᑖ 

ᑕᕝᕙᓃᖃᑎᖃᕈᓐᓇᕐᒪᖔᖅ ᐃᖅᑲᓇᐃᔭᖅᑎᖏᓐᓂᒃ ᐊᐱᖅᓱᖅᑕᐅᕕᒻᒥ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ ᑭᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ ᓇᓗᓇᐃᑲᐃᓐᓇᒃᑭᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓄᑦ ᐃᐊᕋᓐ ᑎᐊᕗᕉ, ᐊᖏᔪᖅᑳ 

ᐊᒻᒪᓗ ᐊᐅᓚᑦᑎᔨᒻᒪᕆᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᓴᐅᒥᓐᓄᑦ, ᓯᑏᕙᓐ ᕼᐆᐃ, ᐊᖏᔪᖅᑳᑉ 

ᑐᖏᓕᖓ ᐊᒻᒪᓗ ᐊᐅᓚᑦᑎᔨ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒪᑐᐃᕇᖅᑲᐅᒐᑦᑕ, ᐊᐱᕆᓂᐊᖅᐸᒃᑲ ᑲᑎᒪᔨᐅᔪᑦ 

ᒪᑐᐃᕈᑎᒧᑦ ᐅᖃᐅᓯᔅᓴᖃᕐᒪᖔᑕ. ᐱᑕᖃᓐᖏᒻᒪᑦ ᖃᐅᔨᒪᔪᐃᓐᓇᐅᓂᐊᕋᔅᓯ, ᑲᔪᓯᓗᑕ M-3ᒧᑦ, 

ᐃᓗᓕᑯᓘᔭᖃᐅᕐᓂᐊᕐᒥᔪᖅ ᐅᐃᒍᖏᓐᓂ ᑐᓄᐊᓂ ᑕᐃᔭᐅᔪᖅ O-IV-2. ᐱᒋᐊᕈᑎᒋᓂᐊᖅᑕᕗᑦ ᐊᖏᔪᖅᑳᒃᑯᕕᒃ 

ᐊᕐᕕᐊᓃᑦᑐᖅ ᑕᕝᕙᓂ ᐃᖃᓗᓐᓂ ᑎᑎᕋᕐᕕᖓᓃᑦᑐᓂ. ᑖᒃᑯᐊ ᕿᓂᕈᓯᐅᒃ ᐱᕕᖃᑦᑎᐊᖅᑐᓯ. ᓇᓗᓇᐃᕈᑎᐊ O-

IV-2. $10,477,000. ᐅᖃᐅᓯᔅᓴᐃᑦ ᐊᐱᖅᑯᑎᒃᓴᐃᑦ? ᒥᔅᑕ ᒪᓕᑭ.  

  

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᑐᓐᖓᓱᒋᑦ ᒥᓂᔅᑕ ᐊᒻᒪ ᐱᓕᕆᔨᑎᑦ.  

 

ᐊᑕᐅᓯᑐᐊᕐᒥᒃ ᐊᐱᖅᑯᑎᖃᕐᓂᐊᖅᑐᖓ ᑕᕝᕙᓂ. (ᑐᓵᔨᑎᒍᑦ) ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᕈᑎᔅᓴᖏᑦ 

2022-23 ᓇᓗᓇᐃᖅᓯᓯᒪᕗᑦ ᐃᖅᑲᓇᐃᔮᑦ ᐊᓪᓚᕝᕕᖓᓂ ᖃᑦᑏᓐᓇᕈᖅᐸᓪᓕᐊᕐᒪᑕ 15.0 ᐃᓗᐊᓂ 2021-22 

ᐊᕐᕌᒍᐊᓂ 11.0-ᒧᑦ, 2022-23ᒥ. ᑭᓱᒥᒃ ᐱᔾᔪᑎᖃᖅᑲᑦ ᖃᑦᑏᓐᓇᕈᕆᐊᖅᓯᒪᓂᖏᑦ ᐃᓂᐅᔪᑦ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᒪᒥᐊᓇ, ᐃᒃᓯᕙᐅᑖᖅ. ᒪᓕᒐᓕᐅᖅᑎᖃᐃ ᓇᓗᓇᐃᖅᓯᒍᓐᓇᖅᑲᑦ 

ᓇᓕᐊᓐᓂᒃ ᐃᓂᐅᔪᓂᒃ ᐅᖃᐅᓯᖃᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᒪᒥᐊᓇᖅ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖃᓕᒫᒃᑲᓂᕐᓂᐊᖅᑲᕋ ᐊᑕᖏᕐᓗᒍ, ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑑᕈᑎᔅᓴᖏᑦ 2022-23 ᓇᓗᓇᐃᖅᓯᓯᒪᕗᑦ ᐃᖅᑲᓇᐃᔮᑦ ᐊᓪᓚᕝᕕᖓᓂ 

ᖃᑦᑏᓐᓇᕈᖅᐸᓪᓕᐊᕐᒪᑕ 15.0, 2021-22 ᐊᕐᕌᒍᐊᓂ 11.0-ᒧᑦ, 2022-23. ᑭᓱᒥᒃ ᐱᔾᔪᑎᖃᖅᑲᑦ 

ᖃᑦᑏᓐᓇᕈᕆᐊᖅᓯᒪᓂᖏᑦ ᐃᓂᐅᔪᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓂᓇᓱᒃᑲᑦᑎᒍ ᑎᑎᕋᖅᓯᒪᓂᕆᔮ 

ᐊᓯᔾᔨᖅᑐᖅ ᑖᓐᓇ ᐊᐱᖅᑯᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓂᒍᓐᓇᖏᔾᔪᑎᒋᔭᕋ ᐊᑭᓕᐅᑎᐅᔪᑦ ᐊᒻᒪᓗ ᐃᑲᔫᑎᐅᔪᑦ ᐊᖓᔪᖅᑳᖃᕐᕕᓐᓂ 

ᐊᓯᔾᔨᓚᐅᖅᓯᒪᓐᖏᒻᒪᑕ ᐊᕐᕌᒎᓯᒪᔪᓂᒃ. ᖃᐅᔨᒪᓐᖏᓚᖓ ᓇᓕᐊᓐᓂᒃ ᑎᑎᕋᖅᓯᒪᔪᒥᒃ ᐅᖃᐅᓯᖃᕐᒪᖔᖅ, 

ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᓇᓗᓕᖅᓯᒪᓂᑦᑎᓐᓄᑦ ᑭᓯᐊᓂ ᓇᓂᒍᓐᓇᓐᖏᓚᕗᑦ ᑕᐃᓐᓇ ᐊᓯᔾᔨᖅᓯᒪᓂᕆᔭᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. ᐊᐱᖅᑯᑎᔅᓴᖃᒃᑲᓂᖅᑮᑦ ᐅᕝᕙᓘᓐᓃᑦ ᓇᓗᓇᐃᕈᓐᓇᖅᑭᐅᒃ 

ᓇᒦᒻᒪᖔᖅ, ᐅᖃᓕᒫᓵᕋᓱᒃᑲᓗᐊᕋᒪᑦᑕᐅᖅ. ᒥᔅᑕ ᒪᓕᑭ ᐊᖓᔪᖅᑳᖃᕐᕖᑦ. $10,477,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ O-3. ᐊᑮᑦᑐᐃᑦ ᐊᑭᓕᖅᑕᐅᓂᖏᑦ. $10,738,000. 

ᐊᐱᖅᑯᑎᔅᓴᖅᑕᖃᖅᐹ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᖃᖅᑎᑦᑎᓂᕆᔭᖓ ᑲᑕᑉᐸᓪᓕᐊᒻᒪᑦ, ᓇᓃᓕᕐᒪᖔᖅ ᑖᒃᑯᐊ ᖃᑯᒍ ᐃᓱᓕᓐᓂᐊᖅᐸᑦ 

ᑮᓇᐅᔭᖃᖅᑎᑦᑎᓂᕆᔭᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᒃᑯᐊ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂ 

ᑮᓇᐅᔭᖃᖅᑎᑦᑎᓂᕆᔭᖓ $19,843,000, 2038-ᒧᑦ 0-ᖑᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 0-ᖑᖅᐸᖅ ᓄᑖᖃᕈᓐᓃᖅᐸᑦ ᑮᓇᐅᔭᕐᒥ, ᖃᓄᖅ 

ᐃᒡᓗᓕᕆᔨᕐᔪᐊᒃᑯᑦ ᐃᒃᐱᒋᓂᐊᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑐᖅᑐᐊᕐᓂᕐᒧᑦ 

ᐃᒃᐱᒋᔭᐅᓗᐊᕋᔭᓐᖏᑦᑑᒐᓗᐊᖅ ᐱᐊᓂᒃᓯᒪᓕᖅᐸ 2038-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐊᑎᖁᑎᖃᕈᓐᓃᕋᒪ. ᑖᒃᑯᐊ ᖃᐅᔨᒪᑎᑦᓯᓂᐊᕈᑦᓯ, ᒥᓂᔅᑕ 

ᐸᕐᓇᒃᑕᐅᔪᐃᑦ ᐃᒡᓗᓕᕆᔨᕐᔪᐊᒃᑯᑦ ᒪᒃᐱᖅᑐᒐᖅ 20, ᐃᓚᒋᐊᕈᑎᖓ 1, ᑮᓇᐅᔭᓕᕆᓂᕐᒧᑦ ᓇᐃᓈᖅᓯᒪᔪᑦ, 

ᓇᓗᓇᐃᖅᓯᒪᔪᖅ 3. ᑕᕝᕙᓂ ᐱᖓᓱᓂᒃ ᐊᕐᕌᒍᓂᒃ ᓂᕆᐅᒋᔭᐅᔪᓂᒃ, ᑖᒃᑯᐊ ᐸᕐᓇᒃᑕᐅᔪᓂ ᐃᖅᑲᓇᐃᔮᑦ 55 

ᐊᒻᒪᓗ 2022-23, 51-ᖑᓕᖅᑐᑎᒃ. ᒥᔅᑕ ᒪᓕᑭᐅᑉ ᑖᓐᓇ ᓇᓂᔮ, ᑖᓐᓇ ᑭᐅᔪᓐᓇᕈᕕᐅᒃ ᐊᑐᐃᓐᓇᐅᓕᕈᕕᑦ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᒋᐊᖃᕐᓂᐊᖅᑕᕋ ᑖᓐᓇ ᑮᓇᐅᔭᐃᑦ 

ᐃᓂᖃᖅᑎᑕᐅᔪᐃᑦ ᐱᑕᖃᕈᓐᓂᕐᒪᑦ. ᑖᓐᓇ ᖃᐅᔨᒋᐊᑦᓯᐊᕆᐊᖃᕐᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᖃᐅᔨᑎᑦᓱᓐᓇᖅᐱᑎᒍᑦ ᐃᒃᓯᕙᐅᑕᑎᒍᑦ ᑮᓇᐅᔭᖅ 

ᐊᓯᔾᔨᖏᑦᑐᖅ ᓈᓴᐅᑎᖓ ᐊᓯᔾᔨᖅᑐᖅ. ᐊᑎᖁᑎᖃᕈᓐᓃᕋᒪ. ᐊᑮᑦᑐᐃᑦ ᐃᒡᓗᓕᕆᔨᕐᔪᐊᒃᑯᓐᓄᑦ. $10,738,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 0-4, ᐊᕕᒃᑐᖅᓯᒪᔪᓂᑦ ᐊᓪᓚᕝᕕᐅᔪᑦ. $9,776,000. 

ᐊᐱᖅᑯᑎᔅᓴᖃᖅᑭᓰ? ᒪᒃᐱᖅᑐᒐᖅ 0-4-4, $9,776,000. ᐊᕕᒃᑐᖅᓯᒪᔪᓂᒃ ᐊᓪᓚᕝᕖᑦ. ᒥᔅᑕ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓃᓇᔭᖅᑰᕐᒪᑦ ᑖᒃᑯᐊ ᐊᖏᕈᑏᑦ ᐃᒡᓗᓕᕆᔨᕋᓛᓪᓗ. 

ᑖᒃᑯᐊ ᐅᖃᐅᓯᐅᑎᓪᓗᒍ ᒪᑐᐃᕈᑎᖏᓐᓂᒃ ᓄᑖᑦ ᐋᖅᑭᔅᓱᒐᐅᓂᐊᖅᑐᐃᑦ. ᑖᒃᑯᐊ ᓄᑖᒥ ᐊᖏᕈᑎᖃᐅᖅᐱᓰ 

ᐃᒡᓗᓕᕆᔨᕋᓛᒃᑯᑦ ᐅᕝᕙᓘᓐᓃᑦ ᑲᒪᒋᔭᐅᕙᓪᓕᐊᔭᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ ᓄᑖᖅ ᐊᖏᕈᑎ 

ᐊᑎᓕᐅᖅᓯᒪᓕᖅᑐᐃᑦ ᐱᐊᓂᒃᓯᒪᔪᐃᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒡᓗᓕᕆᔨᕋᓛᑦ ᐃᓚᖏᑦ ᑲᑐᔾᔨᖃᑎᒌᖏᓪᓗ 

ᐃᒡᓗᓕᕆᓂᕐᒧᑦ, ᖃᑉᓯᑦ ᐃᒡᓗᓕᕆᔩᑦ ᑲᑐᔾᔨᖃᑎᒌᖑᕙᑦ ᓄᓇᓕᓐᓂᑕᖃᐅᕐᒪᖔᑦ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒋᓐᖏᑦᑎᐊᕋᓗᐊᖅᐸᕋ ᑖᓐᓇ 

ᐱᓯᒪᓐᖏᓇᒃᑯ. ᐱᖃᑎᒐ ᑕᕝᕙ 19 ᓂᕈᐊᖅᑕᐅᓯᒪᔪᐃᑦ ᐊᒻᒪᓗ 6 ᑎᒃᑯᐊᖅᑕᐅᓯᒪᔪᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᓐᓂᖃᐅᖅᐹᑦ ᑖᒃᑯᐊ ᐱᓕᕆᐊᖃᑎᒋᓪᓗᒋᑦ 

ᐱᐅᓂᖅᓴᖅ ᐊᔪᕐᓇᓂᖅᓴᖅ ᑖᒃᑯᐊ ᓂᕈᐊᖅᑕᐅᓯᒪᔪᑦ ᐊᒻᒪᓗ ᑎᒃᑯᐊᖅᑕᐅᓯᒪᔪᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᒃ ᐊᓯᔾᔨᖅᓯᒪᓗᐊᓐᖏᑦᑐᐃᑦ ᑖᒃᑯᐊ 

ᑕᐃᒪᓐᓇᐃᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᓗᓇᐃᖅᓯᑲᓐᓂᒍᓐᓇᖅᑲᑦ ᖃᓄᖅ ᐊᔾᔨᒌᓐᖏᓐᓂᖃᖅᐸᑦ 

ᓂᕈᐊᖅᑕᐅᓯᒪᔪᑦ ᐊᒻᒪᓗ ᑎᒃᑯᐊᖅᑕᐅᓯᒪᔪᑦ? ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇ ᓴᐅᒥᓐᓄᑦ, ᒥᔅᑕ ᕼᐆᐃ 

ᐅᓂᒃᑳᕈᓐᓇᖅᐸ ᐊᔾᔨᒌᓐᖏᓐᓂᕆᔭᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐆᐃ.  

 

ᕼᐆᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑐᔾᔨᖃᑎᒌᖑᔪᐃᑦ ᑲᑐᔾᔨᖃᑎᒌᑦ ᒪᓕᒐᖓᓂᒃ 

ᓂᕈᐊᖃᑦᑕᖅᑐᐃᑦ ᑲᑎᒪᔨᖏᓐᓂᒃ. ᑖᒃᑯᐊ ᐃᓚᖏᑦ ᑖᒃᑯᐊ ᓴᓇᔭᐅᔪᐃᑦ ᒪᓕᒐᐅᑉ ᐃᒡᓗᓕᕆᔨᐅᑉ ᒪᓕᒐᖓᑕ 

ᐃᓗᐊᒍᑦ. ᑖᒃᑯᐊ ᐃᒃᓯᕙᐅᑕᖏᓪᓗ ᒥᓂᔅᑕᒧᑦ ᑎᒃᑯᐊᖅᑕᐅᓪᓗᑎᒃ. ᑕᕝᕙ ᐊᔾᔨᒌᓐᖏᔾᔪᑎᒋᔮ ᐊᐅᓪᓛᕐᓂᒃᑯᑦ 

ᖃᐅᑕᒫᑦ ᐊᔾᔨᒌᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᖅᓯᑦᑎᐊᕈᓐᓇᕋᖕᓂ. ᒥᔅᑕ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑐᔾᔨᖃᑎᒌᑦ ᓂᕈᐊᕌᕐᖓᑕ ᑖᒃᑯᐊ ᓄᓇᓕᒻᒥᐅᑕᐃᑦ 

ᐃᓚᐅᔪᒪᓪᓚᕆᖃᑦᑕᖅᑐᐃᑦ ᑎᒃᑯᐊᖅᑕᐅᔪᐃᑦ. ᒥᓂᔅᑕᒧᑦ ᐱᑕᖃᖃᑦᑕᖅᐹ ᑖᒃᑯᐊ ᐊᔾᔨᒌᑉᐹᑦ ᑲᑐᔾᔨᖃᑎᒌᖏᑦ 

ᑎᒃᑯᐊᖅᑕᐅᔭᕌᖓ ᐊᓯᖏᑦ ᐊᑎᓂᒃ ᐱᔭᕌᖓᑦ ᐋᖅᑭᐅᒪᖃᑦᑕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑕᐃᒪᓐᓇᐃᓕᐅᖅᓯᒪᓐᖏᓐᓇᒪ, 

ᑎᒃᑯᐊᖅᓯᓚᐅᓐᖏᓐᓇᒪ ᓱᓕ, ᐃᒡᓗᓕᕆᔩ ᒥᓂᔅᑑᓪᓗᖓ. 

 

ᐅᖃᖃᑎᒋᒡᓗᒋᑦ ᐅᑯᐊ, ᐃᒡᓗᓕᕆᔨᕐᔪᐊᒃᑯᓐᓂ ᐊᑎᖃᐅᖅᑐᖅ ᐱᔪᒪᔪᐃᑦ ᑕᐃᒃᑯᓂᖓ ᑲᑎᒪᔨᐅ ᐃᓂᖏᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᑯᓱᒐᖅ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᒃᑲᓗᐊᕐᒪᖔᖅ ᓇᓗᔪᖓ. ᐄᑉᐳᓘ 22, 

ᐃᓄᓕᕆᔨᑐᖃᒃᑯᑦ ᒥᓂᔅᑐᖓ $300. ᒥᓕᐊᒥᑦ ᓇᓗᓇᐃᖅᓯᓚᐅᕐᒪᑦ ᓄᓇᓖᑦ ᐅᖓᓯᑦᑐᐃᑦ ᖃᓂᒋᔭᐅᔪᐃᑦ ᐊᒻᒪ 

ᓄᓇᓕᕋᓛᖑᓐᓂᖅᓴᐅᔪᐃᑦ, ᑖᒃᑯᐊ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᓚᐅᓂᐊᖃᑕᐅᓂᐊᖅᑐᐃᑦ 

ᐸᕐᓇᑉᐸᒡᓕᐊᑎᒡᓗᒋᑦ ᑳᓇᑕᐅᑉ ᒐᕙᒪᒃᑯᖏᑦ. 

 

ᖃᓄᖅ ᐃᓕᑉᓯᓐᓄᑦ ᐃᓕᑉᓯᓐᓂᒃ ᐊᐱᕆᓯᒪᕙᑦ? ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ, ᑲᑎᒪᓂᕐᒥ ᐅᖃᐅᓯᖃᖅᑲᐅᒐᒪ 

ᓯᕗᒧᓐᓂᕐᒥᒃ.  

 

ᑮᓇᐅᔭᖅᑖᕋᓱᔾᔫᒥᒐᓱᖕᓂᐊᓂᑎᓐᓂᑦ ᑭᒃᑯᓐᓄᑦ ᓴᓇᔭᐅᓂᐊᕋᓗᐊᖅᐸᑦ, ᑭᓯᐊᓂ ᐃᒡᓗᑖᒃᑲᓐᓂᕆᐊᖃᕋᑦᑕ 

ᓄᓇᕗᒻᒥᐅᓂᑦ ᑮᓇᐅᔭᓂᑦ ᐱᒐᓱᓪᓚᕆᓪᓗᑕ ᐱᔪᓐᓇᖅᑕᑎᓐᓂ, ᐃᒡᓗᖃᖅᑎᑕᐅᒃᑲᓐᓂᖁᑉᓗᒋᑦ ᓄᓇᕗᒻᒥᐅᑕᑦ.  

 

ᑖᓐᓇ ᐸᕐᓇᐅᑎᒋᓂᐊᖅᑕᕗᑦ ᐊᔪᐃᓐᓈᕆᓗᒍ ᐃᒡᓗᑖᒐᓱᖕᓂᖅ ᓄᓇᕗᒻᒥᐅᓄᑦ, ᑖᓐᓇ ᐱᒋᐊᕈᑎᒋᓂᐊᖅᑕᕗᑦ 

ᐃᒡᓗᐃᑦ ᐃᓄᖕᓄᑦ ᑐᕌᖓᓪᓚᑦᑖᖏᒃᑲᓗᐊᖅᑎᒡᓗᒋᑦ, ᑭᒃᑯᓄᓪᓘᓐᓃᑦ ᑎᒥᐅᔪᓄᑦ, ᑭᓯᐊᓂ 

ᐱᒐᓱᓪᓚᕆᒋᐊᖃᕐᓂᐊᖅᑐᒍᑦ ᓇᕝᕚᕋᓱᓪᓚᕆᓪᓗᑕ ᑮᓇᐅᔭᓂᑦ.  

 

ᐊᖏᔫᒻᒪᓗ ᓄᓇᕗᑦ ᐃᓄᐃᑦ ᓄᓇᖓᑦ, ᐃᓄᒋᐊᖅᖢᓂᓗ ᐃᓄᖕᓂᑦ. ᐊᕕᑦᑐᖅᓯᒪᔪᑦ ᑲᓇᑕᒥ ᐅᑭᐅᖅᑕᖅᑐᒥᓪᓗ 

ᐊᖏᓂᖅᐹᖑᖃᑕᐅᒻᒪᑦ ᐃᓪᓗᑭᑦᓴᖅᑐᓂᑦ ᓄᓇᖃᖅᑳᖅᑐᓂ ᓄᓇᖃᖅᑳᓐᖏᑦᑐᓂᓪᓗ ᓄᓇᕗᒻᒥ. 

 

ᑕᒪᓐᓇ ᐊᑯᓐᓂᖃᐅᓗᐊᕐᓂᖓ ᑲᓪᓕᔾᔫᒥᖁᒥᓇᓚᖓᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐸᕐᓇᐅᑎᒨᖓᖏᑦᑑᒐᓗᐊᖅ ᑭᓯᐊᓂ $800. 45 ᒥᓕᐊᓐ 

ᑮᓇᐅᔭᐃᑦ ᐃᓄᐃᑦ ᓄᓇᖓᓐᓄᑦ ᐅᑭᐅᓂ 7-ᓄᑦ ᐊᑐᖅᑕᐅᔪᒫᕐᓂᐊᖅᓯᒪᔪᑦ ᐃᓄᐃᑦ ᓄᓇᖁᑎᖏᓐᓂ ᐃᒡᓗᒃᓴᓄᑦ.  

 

ᒥᓂᔅᑐ, ᖃᐅᔨᒪᒍᓂ ᓇᑭᑦ ᑮᓇᐅᔭᐃᑦ ᓇᒧᖓᓂᐊᕐᒪᖔᑕ ᒐᕙᒪᒃᑯᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᑦ, ᐃᓄᐃᑦ 

ᑕᐱᕇᑦ ᑲᓇᑕᒥ ᑕᐃᑯᖔ?  

 

ᐱᒋᐊᓕᓵᕐᓂᖓᓃᑦᑑᒐᓗᐊᖅ ᑭᓯᐊᓂ ᐅᖃᐸᓗᒍᓐᓇᖅᐸᑦ ᑮᓇᐅᔭᐃᑦ ᑖᑉᑯᐊ ᓇᒧᑦ ᑐᕌᖓᑎᑕᐅᓂᐊᕐᒪᖔᑕ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᔾᔪᑎᑐᐊᕆᓯᒪᔭᕗᑦ 

ᑐᕌᖓᓪᓚᑦᑖᓂᐊᖅᑰᖕᒪᑦ ᐃᓄᐃᑦ ᑎᒥᖁᑎᖏᓐᓄᑦ ᑭᓯᐊᓂ ᓇᓕᐊᓐᓅᖓᒐᓗᐊᖅᐸᑦ ᐃᑲᔪᕈᓐᓇᕈᑦᑕ 

ᐃᓚᐅᒍᓐᓇᕈᑦᑕᓗ ᐱᒐᓱᒻᒪᕆᖕᓂᐊᖅᑐᒍᑦ. ᑮᓇᐅᔭᐃᑦ ᓄᓇᕘᒧᑦ ᐃᓯᖅᐸᓪᓕᐊᔪᑦ ᓯᐊᒻᒪᔾᔫᒥᑦᓯᐊᖁᑉᓗᒋᑦ ᐊᒻᒪ 

ᐃᓚᐅᕝᕕᖃᒐᓱᓪᓚᕆᓂᖃᕐᓗᑕ ᐱᕕᖃᓕᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $845 ᒥᓕᐊᓐ ᑮᓇᐅᔭᑦ ᐃᓚᖓᓂᒃ ᒥᓂᔅᑕ ᖃᐅᔨᒪᒻᒪᑦ. $845 

ᒥᓕᐊᓐ ᖃᑦᓯᒃᑭᐊᕐᖓᐃᑦ ᓄᓇᕗᒻᒧᑦ ᑐᕌᖓᑎᑕᐅᓇᔭᓐᖑᐊᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ. ᓇᓗᔪᖓ ᖃᑦᓯᓂᒃ ᐱᒐᔭᓐᖑᐊᕐᒪᖔᑉᑖ 

ᑭᓯᐊᓂ ᓄᓇ ᑕᑯᑉᓗᒍ ᓇᑉᐹᓂᖅᑲᐃ 50-ᐳᓴᓂᒃ ᐱᒐᔭᓐᖑᐊᓪᓗᐊᕋᓗᐊᖅᑐᒍᑦ. ᐃᑲᔪᖅᑐᐃᒐᔭᓐᖑᐊᖅᓱᖓᓗ 

ᑕᒪᑐᒧᖓ ᐱᓇᓱᓪᓗᐊᕋᔭᕈᑉᑕ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᐅᓇᓗ ᑭᖑᓪᓕᖅᐹᕆᓂᐊᖅᐸᕋ ᐊᐱᖅᑯᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᓕᐅᕐᓂᐊᖅᑐᒃᓴᐅᕗᑎᑦ ᑭᓯᐊᓂ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2021-22 ᐸᕐᓇᐅᑎᒥᓐᓂᒃ ᐅᖃᖅᓯᒪᒻᒪᑕ 

ᐃᓄᐃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᖃᑎᖃᖅᓯᒪᓪᓗᑎᒃ ᐊᑕᐅᓯᐊᕋᑎᒃ, ᐊᑭᑐᓗᐊᖏᑦᑐᓂᒃ 

ᐃᒡᓗᓕᐅᖅᐸᓂᕐᒥᒃ ᐃᓄᐃᑦ ᓄᓇᖁᑎᖏᓐᓂ.  

 

ᐊᒻᒪᓗ 2022-26 ᐸᕐᓇᐅᑎᒥᒃ, ᒪᑉᐱᖓᒐᓂ 9, ᓯᕗᓪᓕᐅᔾᔭᐅᔪᑦ ᐃᓚᖓᓂ 2022-23-ᒧᑦ 

ᐱᓕᕆᖃᑎᖃᕐᓂᐊᕐᓗᑎᒃ ᓄᓇᕗᑦ ᑐᓐᖓᕕᒃᑯᓐᓂᒃ, ᐊᕕᑦᑐᓯᒪᔪᓂᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᑲᑐᔾᔨᖃᑎᖃᕋᔭᕈᑎᒃ ᓴᓇᒪᓂᑦᓴᖓᓂᒃ ᓴᓇᓗᑎᓪᓗ ᐃᒡᓗᑦᓴᓂᒃ ᓄᓇᕗᒻᒥ. ᑭᑐᑦ ᑕᐃᒪ ᐊᑐᐃᓐᓇᐅᔪᑦ 

ᐱᓇᓲᑎᐅᕙᑦ, ᑭᑐᑦ ᓄᓇᕗᑦ ᑐᓐᖓᕕᒃᑯᓐᓂᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑭᐅᓂᐊᕈᑉᑯ ᐊᐱᖅᑯᑎᐅᔪᖅ, 

ᐋᒃᑲ.  

ᑕᐃᑯᖓ ᓱᓕ ᑎᑭᓐᖏᓇᑉᑕ ᐅᖃᖃᑎᒌᖕᓂᕆᔭᕗᑦ ᐱᓪᓗᒍ. ᖁᐊᐸᕇᓴᐅᔪ ᑭᑐᒥᒃ/ᑭᓱᒥᒃ ᓴᖅᑮᓯᒪᓪᓚᕆᓐᖏᓇᑦᑕ 

ᐅᖃᖃᑎᒌᓐᓂᑎᓐᓄᑦ ᑭᓯᐊᓂ ᑭᓱ ᐱᓕᕆᐊᒃᓴᐅᕙᑦ, ᐃᒻᒪᖃᓘᓐᓃᑦ ᑖᒃᑯᐊ ᐃᓄᐃᑦ ᑎᒥᖁᑎᖏᑦ ᑭᓱᒥᒃ 

ᒪᓂᒪᑎᑦᓯᓂᐊᖅᐸᑦ, ᑕᒪᑐᒪᓃᓕᑕᐃᓐᓇᕋᑉᑕ. ᐃᓗᓕᑯᓗᖏᓐᓂᒃ ᓱᓕ ᓴᖅᑭᑦᓯᓂᐊᕐᒪᖔᑦᑕ 

ᐅᖃᐅᓯᖃᖅᐸᓕᐊᖏᓇᑦᑕᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᕆᓇᓱᓕᕋᑖᖅᑕᕋᓗᐊᕋ ᑭᓯᐊᓂ ᐊᑭᑐᓗᐊᖏᑦᑐᓂᒃ 

ᐃᒡᓗᖃᖅᑎᑦᓯᓂᖅ ᐃᓄᐃᑦ ᓄᓇᖁᑎᖏᓐᓂᒃ. ᖃᑦᓯᓂᒃ ᓄᓇᓖᑦ ᓄᓇᖁᑎᖃᐅᖅᐸᑦ ᓄᓇᓕᖁᑎᒥᑕ ᐃᓗᐊᓂ? 

ᐃᒡᓗᓕᐅᕈᒥᓇᕐᒪᑦ ᐊᑭᑐᓗᐊᖏᑦᑐᓂᒃ ᓄᓇᓕᒻᒥ ᓯᓚᑖᓂᐅᖏᑦᑐᖅ. ᖃᑦᓯᑦ ᓄᓇᓖᑦ ᐃᓄᖕᓄᑦ, ᐃᓄᐃᑦ 

ᓄᓇᖁᑎᑕᐅᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᑕᕋᓕᒃ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᖓ ᐃᖃᓗᐃᑦ ᑕᐃᒪᐃᑦᑑᒐᓗᐊᖅ ᐊᓯᖏᓪᓕ ᓄᓇᓖᑦ 

ᖃᐅᔨᒪᓐᖏᖦᖢᒋᑦ. ᑖᓐᓇ ᐊᑦᓱᐊᓗᒃ ᑭᒡᓕᖃᕋᔭᕐᒪᑦ ᖃᑦᓯᓂᒃ ᓄᓇᓖᑦ ᐃᑲᔪᖅᑕᐅᓂᖃᕋᔭᕐᒪᖔᑕ, 

ᖃᑦᓰᓐᓇᑯᓘᖅᑰᕐᒪᑕ ᒪᕐᕈᑐᐃᓐᓇᐅᖏᒃᑯᑎᒃ ᐊᑕᐅᓯᑑᖏᒃᑯᓂᓪᓘᓐᓃᑦ ᓄᓇᖁᑎᖃᖅᑐᓂᒃ ᐃᓄᐃᑦ ᓄᓇᓕᐅᑉ 

ᐃᓗᐊᓂ.  

 

ᐅᖃᐅᓯᑦᓴᑐᐃᓐᓇᐅᒐᓗᐊᖅ. ᐊᑏᑐᑦ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᑖᑦᓱᒪᖓᑦ ᑕᐅᑐᓪᓗᐊᕐᓂᐊᓐᖏᓚᑦ 

ᓄᓇᕗᒻᒥᐅᓕᒫᓄᑦ ᐱᔨᑦᓯᕋᓱᑦᑐᒃᓴᐅᒪᑕ ᐃᓚᐃᓐᓇᑯᓗᖏᓐᓂᐅᖏᑦᑐᖅ ᓄᓇᓖᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᑦᓯᐊᖅᑕᕗᑦ ᑕᒪᓐᓇ ᐃᒃᓯᕙᐅᑖᖅ. 

ᓄᓇᕘᒧᑦ ᐃᒡᓗᓕᕆᔨᐅᒐᑉᑕ. ᐱᔪᓐᓇᕐᓂᕗᑦ ᐱᓇᓱᓪᓗᑕ ᐱᓇᓱᓐᓂᐊᖅᐳᒍᑦ ᓄᓇᓕᓕᒫᑦ ᑭᒡᒐᖅᑐᕋᖅᑎᒍ. 

ᐃᓄᐃᑦ ᑎᒥᖁᑎᖏᑦ ᓇᒻᒥᓂᖁᑎᒋᔭᖏᓐᓂᒃ, ᐃᒫᒃ ᐃᓄᐃᑦ ᓄᓇᖁᑎᖓᓃᑦᓴᐃᓐᓇᕆᐊᖃᕋᔭᖏᒻᒪᑦ. ᐃᓄᐃᑦ 

ᓄᓇᖁᑎᖓᓃᑉᐸᑦ, ᐄ, ᑖᒃᑯᐊ ᐃᓄᐃᑦ ᑎᒥᖁᑎᖏᑦ ᐱᓕᕆᖃᑎᒋᓗᒋᑦ ᐱᓂᐊᖅᐳᒍᑦ. ᑭᓯᐊᓂᑦᑕᐅᖅ 

ᐃᒡᓗᖃᖅᑎᑦᓯᒍᒥᓇᕐᓂᐊᖅᑐᖅ ᓄᓇᕘᒥ ᓄᓇᓕᓕᒫᖏᓐᓂᒃ. ᑕᕗᖓᑐᐃᓐᓇᓕᕐᓗᒍ. ᐄ, ᑕᒪᑐᒧᖓ ᐱᒍᒪᔭᑦᑎᓐᓄᑦ 

ᐃᑲᔪᖅᑕᐅᕙᓪᓕᐊᓂᐊᖅᑐᒍᑦ ᑕᕝᕙᖓᑦ ᖁᓚᕐᓇᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᒃᑲᓐᓂᕈᓃᕋᒪ.  

 

ᐊᐱᖅᑯᑎᒃᓴᖄᕐᔪᑐᐃᓐᓇᕋᒪ ᐱᕕᖃᖅᑎᑕᐅᒍᒪ. ᐊᕐᕌᓂ ᑮᓇᐅᔭᖅᑐᕈᑎᒃᓴᑎᓐᓂᒃ $25 ᒥᓕᐊᓐ 

ᐊᖏᖅᑕᐅᓚᐅᖅᓯᒪᒻᒪᑕ. ᑐᕌᖓᓪᓚᑦᑖᖅᑐᒧᑦ ᑭᑐᒧᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐱᔪᒥᒃ 

ᒐᕙᒪᑐᖃᒃᑯᓐᓃᓐᖔᕐᓂᑰᔪᑉᓗᓂ. ᑕᐃᑦᓱᒪᓂ ᐅᖃᐅᓯᐅᑎᓪᓗᒍ ᑮᓇᐅᔭᐃᑦ ᒪᑯᓄᖓ ᐃᓄᖃᕈᓐᓃᕐᓂᑯᓂᑦ, 

ᐃᓐᓄᒃᑕᐅᔪᓐᓇᓯᑯᑉᓗᒋᑦ ᐃᒡᓗᐃᑦ ᐅᖃᐅᓯᐅᓚᐅᖅᓯᒪᒻᒪᑦ. ᐱᕙᓪᓕᐊᓯᒪᓂᖓ ᐅᖃᐅᓯᕆᒐᓛᒍᓐᓇᖅᐱᐅᒃ? ᒥᓂᔅᑐ, 

ᑯᓱᒐᖅ.  

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑐ ᑎᐊᐳᕈ ᑭᐅᔪᓐᓇᐸᒍ 

ᐊᐱᖅᑯᑎᐅᔪᖅ. ᖁᔭᓐᓇᒦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑎᐊᐳᕈ, ᑲᔪᓯᒋᑦ. 

 

ᑎᐊᐳᕈ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ ᐊᐱᖅᑯᑎᒧᑦ. ᐅᖃᐅᓯᖃᖅᑰᖅᑐᖅ $25 ᒥᓕᐊᓐ ᒐᕙᒪᑐᖃᒃᑯᓐᓂᑦ 

ᑮᓇᐅᔭᑦ ᐊᑭᑐᔫᑎᓄᑦ ᑯᐊᐲᓴᓐᑑᓂᕋᖅᑕᐅᓯᒪᔪᑦ ᑮᓇᐅᔭᖅᑕᖃᐅᖃᑦᑕᖅᓯᒪᓂᖓ ᐊᕐᕌᒍᓂᒃ ᐊᓂᒍᖅᑐᓂᒃ 

ᐊᒡᒋᖅᑐᓂᕐᓗᖃᐃ ᐱᑕᖃᒃᑲᓂᕐᓂᐊᕆᓪᓗᒋᓪᓗᓂᓗ.  

 

ᖃᓄᖅᑑᕈᑎᒋᓯᒪᔭᕗᑦ ᐃᒡᓗᖃᖅᑎᑦᓯᓂᖅ ᐱᓪᓗᒍ, ᑕᐅᑐᓪᓗᐊᑕᒻᒪᕆᓂᐊᕋᑉᑎᒍ ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ 

ᓄᑖᓄᑦ ᐱᖁᑎᑦᓴᓄᑦ.  

 

ᐊᒻᒪᓗ ᐅᓄᖅᓯᒋᐊᕈᑎᒃᓴᓄᑦ $25 ᒥᓕᐊᓐ ᑮᓇᐅᔭᐃᑦ. ᐱᒋᐊᕐᓂᖓᓂᖓᓂᖅᑲᐃ ᐃᒡᓘᕙᒌᖅᑐᑦ 

ᐋᖅᑭᒋᐊᕈᑎᑦᓴᓄᑦ ᐃᓚᖏᑦ ᑕᒪᑐᒧᖓ ᑐᕌᖓᓂᐊᖅᑐᒃᓴᐅᕗᑦ ᑭᓯᐊᓂ ᐱᒃᑲᓐᓂᕈᓐᓇᕈᑦᑕ ᒐᕙᒪᑐᖃᒃᑯᓐᓂᒃ 

ᒪᑯᓄᖓ ᓄᑖᒃᑲᓂᕐᓄᑦ ᓴᓇᒋᐊᓕᓐᓄᑦ ᑕᐅᑐᓪᓗᐊᑕᕆᒐᓱᒐᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑎᐊᐳᕈ, ᑭᐅᓂᕆᔭᕐᓄᑦ. ᒥᔅᑐ ᒪᓕᑭᒨᓚᐅᓐᖏᓂᓐᓂ. 

ᐅᑎᕐᕕᒋᒃᑲᓂᕐᓗᒍ, ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓯᒪᕙᑦ ᓇᓕᖏᑦ? ᐃᓱᒫᓘᑕᐅᓯᒪᒻᒥᒪᓪᓗ ᒪᓂᒪᑎᑕᐅᓚᐅᕐᓂᖏᑦ 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑦᑐᕋᐅᑕᐅᒍᓐᓇᕐᓂᖏᑦ. ᓄᑖᓂᒃ ᐱᑕᖃᔾᔮᖏᒻᒪᑦ ᐃᒡᓗᓕᐅᕈᑎᒃᓴᓄᑦ. ᐃᓱᒫᓘᑕᐅᓯᒪᕙᑦ, ᖃᓄᕐᓘᓐᓃᑦ 

ᑮᓇᐅᔭᐃᑦ ᑖᒃᑯᐊ ᐃᒡᓗᐃᑦ ᓇᔪᖅᑕᐅᒍᓐᓇᖏᑦᑐᑦ ᐊᑐᖅᑕᐅᑲᓐᓂᕈᓐᓇᖅᓯᒐᔭᖁᓪᓗᒋᑦ ᓴᓇᔭᐅᒍᑎᒃ? ᒥᔅᑐ 

ᑎᐊᐳᕈ. 

 

ᑎᐊᐳᕈ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᐱᖅᑯᑎᖕᓄᑦ. ᐄᓪᓚᕆᒃ. ᐅᑭᐅᖅ ᑕᖅᑭᑦ 12, 24 ᑕᖅᑭᑦ 

ᐊᒃᓱᕈᖅᓯᒪᒻᒥᒐᑉᑕ. ᓇᕝᕚᕋᓱᖕᓂᖅ ᓴᓇᔪᒃᓴᓂᒃ ᐊᑭᑦᑐᐸᓪᓕᐊᓃᓪᓗ ᐱᓯᒪᓂᖏᓐᓄᑦ, ᐊᑭᑦᑐᐸᓪᓕᐊᓂᖏᓐᓄᓪᓗ 

ᐊᒻᒪ ᓄᕙᔾᔪᐊᕐᓂᖅ ᐱᔾᔪᑕᐅᓗᐊᕐᓂᖓᓄᑦ ᑕᐃᒪᐃᓯᒪᒻᒪᑦ. 

 

ᐃᓚᖏᓪᓗ ᖁᔭᓈᑐᐃᓐᓇᓪᓚᕆᓚᐅᕋᑦᑎᒍ ᓴᓇᒍᒫᕐᓂᐊᓚᐅᖅᑑᒐᓗᐊᑦ, ᐱᔭᕆᑐᓯᒪᒻᒥᒻᒪᑕ 

ᓄᑖᖑᕆᐊᖅᑕᐅᓂᐊᕈᑎᓪᓘᓐᓃᑦ ᐃᒡᓗᐃᑦ ᓱᒃᑯᓯᒪᔪᑦ.  

 

ᓂᕆᐅᒐᓗᐊᖅᑐᒍᑦ ᖃᓄᖅ, ᖃᓄᖅᑑᒋᐊᒃᑲᓐᓂᕈᓐᓇᕈᑕ ᐱᒃᑯᒥᓇᕐᔫᒥᓗᓂ ᐊᑭᑐᓗᐊᖏᔾᔫᒥᓕᕐᓗᓂᓗ 

ᓴᓇᒍᓐᓇᕐᓂᕆᔭᕗᑦ ᓄᑕᐅᓂᖅᓴᐅᔾᔫᒥᒋᐊᕐᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ.  

 

(ᑐᓵᔨᑎᒍᑦ) ᐊᑕᐅᓯᐅᖏᑦᑐᒥᒃ ᐊᐱᖅᑯᑎᒃᓴᖄᕐᔪᑦᓱᖓ. ᐃᒡᓗᓕᕆᓂᕐᒧᑦ ᐅᓂᒃᑳᖅ 2022 ᐃᓪᓗᒧᑦ, ᓯᑦᑕᕙ 29, 

2020 ᐃᓪᓗᒧᑦ ᓴᖅᑭᑕᐅᓚᐅᖅᓯᒪᒻᒪᑦ ᑎᑎᕋᒋᐊᖓᖅᑕᐅᔪᑦ 2022-26ᒧᑦ ᐸᕐᓇᐅᑎᒥᒃ ᐅᖃᖅᓯᒪᒻᒪᓪᓕ 

ᒪᒃᐱᒐᖓᓂᒃ 9, ᓯᕗᓪᓕᐅᔾᔭᐅᔪᑦ ᐃᓚᖓᑦ 2022-23-ᒧᑦ ᓄᑖᖑᕆᐊᖅᑕᐅᓪᓗᑎᒃ ᑐᓴᕋᑦᓴᐃᑦ ᐃᒡᓗᓕᕆᓂᕐᒧᑦ 

ᖃᐅᔨᒪᒍᑎᒋᔭᐅᔪᑦ ᐊᒻᒪᓗ ᐊᑐᓕᖅᑎᑦᓯᕙᓪᓕᐊᓯᓐᓈᕐᓗᑕ ᑲᑐᔾᔨᓗᑕ ᐱᓕᕆᐊᑦᓴᐅᔪᒫᕐᓂᐊᖅᓯᒪᔪᓂᒃ. ᑭᓱᓪᓚᑦᑖᑦ 

ᑎᑎᕋᖅᓯᒪᔫᒥᑉᐸᑦ ᓯᕗᓪᓕᐅᔾᔭᐅᓂᐊᖅᑐᓂᒃ. ᐃᒡᓗᓕᕆᓂᕐᒧᑦ 2022-23 ᐊᕐᕌᒍᖓᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᑐᒧᖓ ᒫᓐᓇ 

ᐱᓕᕆᕙᓪᓕᐊᕗᒍᑦ ᑎᑎᕋᖅᓯᒪᔪᓂᒃ ᑖᒃᑯᓇᓐᖓᑦ ᖁᕕᐊᓱᑦᓯᐊᕋᔭᖅᑐᖓ ᐃᒡᓗ ᑲᒪᒋᓛᕆᐊᒃᓴᖅ ᐅᑭᐊᒃᓵᖅ 

ᐃᒃᓯᕙᒃᑲᓐᓂᓕᕐᒥᒍᑦᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑖ. ᓂᕆᐅᒋᓂᐊᖅᐸᕗᑦ. (ᑐᓵᔨᑎᒍᑦ) ᐃᓪᓗᓕᕆᓂᖅ 

ᖃᓄᐃᓕᖓᓕᕐᒪᖔᖅ ᐅᓂᒃᑳᖅ 2020 ᓯᑏᕝᕙ 29-ᖑᑎᓪᓗᒍ ᓴᖅᑭᖅᑕᐅᓚᐅᖅᓯᒪᒻᒪᑕ ᐅᓂᒃᑳᓕᐊᒥᓃᑦ. ᖃᖓ 

ᑕᐃᒪ ᑭᖑᓪᓕᕐᒥᒃ ᐊᕐᕌᒍᒧᑦ ᐅᓂᒃᑳᓕᐊᒥᓃᑦ ᒪᓕᒐᓕᐅᕐᕕᒻᒨᖅᑕᐅᓛᖅᑲᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᖅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐅᑭᐊᔅᓵᖅ ᐃᔅᓯᕙᓂᖅᑕᖃᓕᖅᑲᑦ 

ᒪᓕᒐᓕᐅᕐᕕᒻᒧᑦ ᓴᖅᑭᓛᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓪᓚᖕᓂᐊᕐᒥᔭᕋ. (ᑐᓵᔨᑎᒎᓕᖅᑐᖅ) ᐃᓪᓗᓕᕆᔨᕐᔪᐊᒃᑯᑦ 

ᑎᑎᕋᕆᐊᓐᖓᐅᑎᖏᑦ 2022-26 ᐱᓕᕆᐊᔅᓴᓄᑦ ᐸᕐᓇᐅᑏᑦ ᓇᓗᓇᐃᖅᓯᒪᒻᒪᑕ ᒪᑉᐱᒐᖓᓂᒃ 8 ᐊᒻᒪ 9, 

ᐃᓚᖓᒡᒎᖅ ᓯᕗᓪᓕᐅᑎᔪᒪᔭᓯ 2022-23-ᒥ. ᑕᒪᓐᓇᐅᒻᒪᑦ ᐃᓪᓗᓂᒃ ᖃᓄᑎᒋ ᐱᒋᐊᕐᒪᖔᑕ ᖃᐅᔨᓴᕐᓂᖅ 

ᑲᑐᔾᔨᖃᑎᖃᕐᓗᑎᒡᒎᖅ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᖏᓐᓂᒃ. ᐊᒻᒪᓗᑦᑕᐅᖅ, ᑭᓱᑐᐃᓐᓇᕐᒧᑦ ᑐᕌᖓᔪᓂᒃ 

ᐃᓪᓗᓕᐅᖅᑏᑦ ᑲᑐᔾᔨᖃᑎᒌᑦ ᐃᑲᔪᖅᓰᓂᐊᕐᖓᑕ ᐱᕙᓪᓕᐊᑎᑕᐅᓂᖓᓂᒃ ᑕᐃᒃᑯᓄᖓ ᐃᓪᓗᓕᐅᕐᓂᕐᒧᑦ 

ᐊᑐᐊᒐᓕᐅᕋᖅᑐᐃᑦ ᐊᖏᕐᕋᑖᖅᐸᓪᓕᐊᔪᓄᑦ ᓇᔪᖅᑕᐅᒍᓐᓇᕋᔭᖅᑐᓂᒃ ᑐᐊᕕᕐᓇᖅᑐᓄᑦ ᕿᒫᕕᓐᓂᒃ, 

ᐊᔪᕈᑎᓕᓐᓂᒃ, ᐊᒻᒪᑦᑕᐅᖅ ᐊᖏᕐᕋᖃᓐᖏᑦᑐᓄᑦ ᐊᒻᒪᓗ ᑕᐃᒃᑯᐊ ᐃᖅᑲᑐᖅᑕᐅᔭᕆᐊᓖᑦ ᐃᓐᓇᑐᖃᐃᓪᓗ 

ᐊᖏᕐᕋᖏᑦ. ᑭᒃᑯᓄᑯᐊ ᑕᐃᒫᒃ ᐃᓪᓗᓕᐅᕐᓂᕐᒧᑦ ᐱᓕᕆᔨᐅᕙᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᖅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐊᖏᔪᑲᓪᓛᓗᒃ ᐱᓕᕆᐊᕗᑦ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᓐᓂ ᐱᓕᕆᖃᑎᖃᖅᑐᑕ ᑖᒃᑯᐊ ᑲᑎᒪᔩᑦ ᐱᓕᕆᖃᑎᒋᓪᓗᑎᒍᑦ ᑕᕝᕙᓂ ᐊᕐᕌᒍᑦᑎᓐᓂᒃ 

ᐱᔭᔅᓴᖏᑦ ᐱᔭᕇᖅᑕᐅᒐᓱᖁᓂᐊᖅᑕᕋᓗᐊᕗᑦ. ᑕᕝᕙᓂ ᐊᕐᕌᒍᑦᑎᓐᓂᒃ ᐱᔭᕇᕈᓐᓇᓂᐊᖅᐸᓪᓚᐃᔭᕗᑦ 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᐊᖏᔪᖅᑳᖃᕐᕖᑦ. ᒪᑉᐱᒐᖓᓂ O-IV-4 $9,776,000. 

ᐊᖏᖅᑭᓯᐅᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ O-IV-5. ᐊᑭᑐᓗᐊᓐᖏᑦᑐᓂᒃ ᐃᓪᓗᖃᖅᑎᑦᑎᒐᓱᓐᓂᖅ ᐊᒻᒪ 

ᐃᓪᓗᓕᕆᔨᒃᑯᑎᒍᑦ ᐃᓪᓗᐃᑦ. ᐊᐱᖅᑯᑎᔅᓴᖃᕐᕕᐅᕚ? ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑎᑎᕋᕆᐊᓐᖓᐅᑎᖏᑦ 2022-26 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᒪᑉᐱᒐᖓᓂᒃ 12-ᖓᓂ. ᐃᓚᖓᒡᒎᖅ ᓯᕗᓪᓕᐅᑎᓂᐊᖅᑕᖓᑦ 2022-

23-ᒥ ᐅᖃᓕᒫᕐᓗᒋᑦ: “ᐱᒋᐊᖅᑎᑦᑎᓗᑎᒃ ᖃᐅᔨᓴᕐᓂᕐᒥᒃ ᖃᓄᖅ ᐋᖅᑭᒋᐊᖅᑕᐅᒍᓐᓇᕋᔭᕐᒪᖔᖅ ᐃᓪᓗᓕᕆᓂᖅ 

ᓄᓇᕗᒻᒥ ᐊᒻᒪ ᕿᒥᕐᕈᔭᐅᓗᑎᒃ ᐃᓪᓗᓂᒃ ᑐᓂᐅᖅᑲᐃᓂᐅᖃᑦᑕᖅᑐᓂᒃ ᒪᓕᑦᑕᐅᓲᓂᒃ ᐊᒻᒪᓗ ᑲᑎᒪᔨᓄᑦ 

ᐊᐅᓚᑕᐅᓂᖏᓐᓂᒃ.”  

 

ᑭᓱᓪᓚᑦᑖᑦ ᐃᓱᒫᓗᓇᖅᑐᐃᑦ ᓇᓗᓇᐃᖅᑕᐅᓯᒪᕙᑦ ᐃᓪᓗᓂᒃ ᑐᓂᐅᖅᑲᐃᓂᔅᓯᓐᓂᒃ ᐊᒻᒪ ᑲᑎᒪᔨᓄᑦ 

ᐊᐅᓚᑕᐅᓂᖏᓐᓂᒃ ᐱᔾᔪᑎᖃᖅᑐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐃᓚᒋᔭᐅᔪᖅ ᐃᓱᒫᓗᓇᔪᔪᓄᑦ 

ᐱᒋᐊᖅᑎᓪᓗᖓ ᒥᓂᔅᑕᕈᕋᒪ ᐃᓪᓗᓕᕆᔨᕐᔪᐊᒃᑯᓐᓄᑦ ᑐᓴᖃᑦᑕᖅᓯᒪᓪᓗᖓ ᐊᒥᓱᓂᒃ ᒪᓕᒐᓕᐅᖅᑎᓂᒃ 

ᓄᓇᓕᓐᓂᓪᓗ, ᑕᐃᒃᑯᐊ ᐃᓪᓗᓂᒃ ᐊᑐᖃᑦᑕᖅᑐᐃᑦ ᓄᓇᕗᓕᒫᒥ ᑐᓴᕐᕕᒋᖃᑦᑕᓲᕆᒐᑦᑎᒍᑦ ᐃᓱᒫᓗᒋᔭᖏᓐᓂᒃ 

ᑲᑎᒪᔩᑦ, ᑲᑎᒪᔨᖏᓐᓂᒃ. ᖃᓂᔅᓴᓗᐊᖃᑦᑕᖅᑐᑎᒃ ᑐᓂᐅᖅᑲᖅᑕᖏᓐᓂᒃ ᐃᓪᓗᓂᒃ, ᐃᓚᖏᓐᓄᑦ 

ᖃᓂᒋᓗᐊᖅᑕᖏᓐᓄᑦ ᑐᓂᐅᖅᑲᐃᓲᖑᒻᒪᑕᒎᖅ. ᐊᓯᐊᒎᕐᕕᖃᓗᐊᓲᖑᒐᓂᓗ ᐃᓛᓐᓂᑦ ᓄᓇᓕᓐᓂ. 

ᑲᑎᒪᔨᓯᐅᕋᓱᐊᖅᑐᓂ ᐃᓪᓗᓕᕆᓂᕐᒧᓂᓛᒃ ᐃᓱᒫᓗᓇᖅᑐᖅᑕᖃᕐᖓᑦ ᓄᓇᓕᒐᓛᓗᓐᓂᒃ ᐃᓚᖏᓪᓗ 

ᐃᓄᒋᐊᓗᐊᖅᑐᑎᒃ. ᐃᓪᓗᓕᕆᔨᒃᑯᑦ ᕿᒥᕐᕈᖃᑦᑕᖁᔭᕗᑦ ᑭᓱᓂᒃ ᐊᐅᓚᑦᑎᑎᐊᖅᑭᑕ? ᑭᓱᓂᒃ ᐊᐅᓚᑦᑎᑲᒻᒪᑉᐱᑕ? 

ᓇᐅᒃᑯᑦ ᐋᖅᑭᒋᐊᕆᒍᓐᓇᖅᑭᑕ? ᑕᐃᒫᒃ ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ. 

 

ᐃᔅᓯᕙᐅᑖᖅ, ᐃᓚᖏᑦ ᕿᒥᕐᕈᐊᕐᓂᐊᖅᑕᕗᑦ ᐅᖃᐅᓯᕆᔭᕗᓂᓛᒃ ᕿᒥᕐᕈᓂᐊᕐᓗᒋᑦ ᒪᑯᐊ ᐃᓪᓗᓕᕆᔨᒃᑯ-

ᖃᕆᐊᖃᖅᑭᑕ ᓱᓕ ᓄᓇᓕᓐᓂ? ᐃᓛᒃ, ᐊᓯᐊᓄᖔᖅ ᐊᓯᐊᓂᖔᖅ ᐋᖅᑭᔅᓯᒍᓐᓇᕋᔭᖅᑭᑕᖃᐃ 

ᐃᓪᓗᓕᕆᔨᒃᑯᑕᖃᓐᖏᖔᕐᓗᑎᒃ? ᑖᓐᓇ ᐃᓱᒪᒋᑐᐃᓐᓇᖅᑕᕗᑦ. ᓄᓇᓕᓐᓂ ᐃᓪᓗᓕᕆᓂᕐᒧᑦ 

ᑲᑎᒪᔨᖃᖅᑎᑦᑎᓂᕐᒥᒃ ᐅᕝᕙᓘᓐᓃᑦ ᓄᓇᕗᒻᒧᑦ ᑐᕌᖓᔪᓂᒃ ᐃᓪᓗᓕᕆᓂᕐᒧᑦ ᑲᑎᒪᔨᖃᖅᑎᑦᑎᓂᕐᒥᒃ 

ᕿᒥᕐᕈᐊᖅᑐᒍᑦ ᐃᓪᓗᓕᕆᔨᕐᔪᐊᒃᑯᓐᓂ. ᐊᒻᒪᓗᑦᑕᐅᖅ, ᑐᓂᐅᖅᑲᐃᓂᖅ ᐃᓪᓗᓂᒃᑕᐅᖅ ᑕᐃᒫᔅᓴᐃᓐᓇᖅ 

ᕿᒥᕐᕈᑎᐊᕐᓂᐊᕐᒥᔭᕗᑦ ᒫᓐᓇ ᐊᑐᐊᖅᑕᐅᖃᑦᑕᖅᑐᐃᑦ. ᓄᓇᓕᓐᓂ ᐃᓚᖏᑦ ᑕᐃᑲᓂ ᖃᑦᑎᓂᒃᑭᐊᖅ ᑕᖅᑭᓂᒃ 

ᐊᕐᕌᒍᓂᓪᓘᓐᓃᑦ ᐅᑕᖅᑭᔪᓅᖃᑕᐅᒍᓐᓇᖅᓯᓲᖑᒻᒪᑕ ᐃᓚᖏᓐᓂᒃ ᓄᓇᓕᓐᓂ. ᐃᓚᖏᓪᓗ 

ᐅᑕᖅᑭᒋᐊᖃᖅᑎᑦᑎᒐᑎᑦ ᓄᓇᓖᑦ.  

ᑕᒪᒃᑯᐊ ᕿᒥᕐᕈᐊᕈᒪᔭᕗᑦ ᓇᐅᒃᑯᑦ ᐋᖅᑭᒋᐊᕈᓐᓇᕋᔭᕐᒪᖔᑦᑎᒍᑦ ᓇᐃᓪᓕᒋᐊᕐᓗᒋᓪᓗ ᐱᔭᕆᐊᑭᓪᓕᑎᕆᐊᕐᓗᒋᑦ. 

ᑖᓐᓇ ᐃᓚᒋᔭᐅᔪᖅ ᐊᒥᓱᓄᑦ ᕿᒥᕐᕈᓂᐊᖅᑕᑎᓐᓄᑦ ᒫᓐᓇᕈᓘᓂᐊᖅᑐᖅ. ᑮᓇᐅᔭᐃᑦ ᐃᓕᐅᖅᑲᑦᑎᐊᕋᓱᓪᓗᒋᑦ 

ᐃᓂᒋᒋᐊᓕᖏᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᒻᒥ ᑎᒦᑦ 

ᒪᓕᒐᖓᓂᒃ ᑮᓇᐅᔭᓕᕆᔾᔪᑎᓂᒃ ᑐᓂᓯᖃᑦᑕᕆᐊᖃᓲᖑᒻᒪᑕ ᑐᓂᓯᕕᒋᒋᐊᖃᓲᖏᓐᓄᑦ. ᓇᓕᐊᒃ ᓄᓇᓕᓐᓂ 

ᐃᓪᓗᓕᕆᔨᒃᑯᖏᑦ ᐊᐅᓚᑦᑎᐊᖅᑲᑦ ᑐᓂᒋᐊᖃᖅᓯᒪᔭᖏᓐᓂᒃ ᑐᓂᓯᑦᑎᐊᖃᑦᑕᖅᓯᒪᕙᑦ? ᐊᒻᒪ ᓇᓕᐊᒃ 

ᐊᐅᓚᑦᑎᐊᓐᖏᓚᑦ? ᐊᒻᒪᓗ ᖃᓄᖅ ᐋᖅᑭᒋᐊᖅᑕᐅᓯᒪᕙ ᑕᒪᓐᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᔭᖃᓐᖏᑦᑐᖓ ᒪᓕᑦᑎᐊᓐᖏᑦᑐᓂᒃ 

ᑭᓯᐊᓂ ᕿᒥᕐᕈᒋᐊᕈᓐᓇᖅᑕᕗᑦ ᑕᒪᓐᓇ ᐅᑎᕐᕕᒋᓛᕐᓗᒍ ᒪᓕᒐᓕᐅᖅᑎ. ᐊᑕᖏᐸᓗᑦᑐᑎᒃ ᒪᓕᑦᑎᐊᖅᑐᐃᑦ. 

ᐃᓚᖏᑦ  

ᖄᖏᐅᑎᓯᒪᔪᕈᓘᒐᓗᐊᑦ ᐱᓇᓱᐊᕈᓯᒐᓚᐅᓐᖏᑦᑐᓂᒃ. ᖃᐅᔨᒍᒃᑭᑦ ᑕᕝᕗᖓ ᐅᖃᐅᓯᕆᒍᓐᓇᑦᑎᐊᓛᖅᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᖅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑎᑎᕋᕆᐊᓐᖓᐅᑎᖏᑦ 2022-26 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᒪᑉᐱᒐᖓᓂ 12-ᖓᓂᒃ ᐃᓚᖓᒡᒎᖅ ᓯᕗᓪᓕᐅᑎᑕᐅᓂᐊᖅᑐᑦ 2022-23 ᐊᕐᕌᒍᖓᓂ 

ᐅᖃᓕᒫᕐᓗᒍ: “ᖃᐅᔨᓴᕐᓗᒋᑦ ᖃᓄᖅ ᐊᑦᑐᐃᖃᑦᑕᕐᒪᖔᑕ ᐊᑭᓕᔅᓴᓂᒃ ᐊᑭᓖᖅᑎᑦᑎᒐᓱᐊᕐᓃᑦ ᐊᒻᒪ 

ᑲᔪᓰᓐᓇᕐᓗᑎᒃ ᐃᓪᓗᓕᕆᔨᒃᑯᑦ ᐊᑭᓕᔅᓴᓂᒃ, ᐊᑭᓕᔅᓴᒻᒦᒍᓐᓃᒐᓱᐊᕐᓂᖏᓐᓂᒃ.”  

 

ᓇᓕᐊᒃ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᓇᓕᐊᓐᓂᒃ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᐊᑭᓕᔅᓴᒦᑉᐸᑦ, 

ᐊᑭᓕᔅᓴᖃᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᓴᖅᑭᖅᑎᑲᐃᓐᓇᕋᒃᑯ ᐅᕙᓂ. 

ᖁᔭᓐᓇᒦᒃ ᐅᑕᖅᑭᑦᑎᐊᕈᓐᓇᕋᔅᓯ. ᓇᓕᐊᖑᒻᒪᖔᖅ ᖃᐅᔨᒐᓱᕋᑖᕋᒪ. ᑖᒃᑯᐊ ᑎᓴᒪᐅᔪᑦ ᐊᑭᓕᔅᓴᒦᑦᑐᐃᑦ 

ᐃᓪᓗᓕᕆᔩᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᔫᓂ 1-ᖑᑎᓪᓗᒍ 2020, ᐃᓪᓗᓕᕆᔨᕐᔪᐊᒃᑯᑦ ᑳᑐᓐᕌᒃᑦ-ᒥ 

ᐱᒐᓱᐊᕋᔅᓴᒥᒃ ᓴᖅᑭᖅᓯᓚᐅᖅᓯᒪᒻᒪᑦ ᕿᒥᕐᕈᒐᔭᖅᑐᓂᒃ ᐃᓪᓗᒨᖅᑕᐅᖃᑦᑕᖅᑐᓂᒃ ᖃᑦᑎᐅᓂᖏᓐᓂᒃ. ᑖᓐᓇ 

ᐅᓂᒃᑳᓕᐊᒥᓂᖅ ᕿᒥᕐᕈᓂᕐᒦᓐᖔᖅᑐᖅ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓚᐅᖅᓯᒪᒻᒪᑦ ᓯᑏᕝᕙ 16, 2021-ᒥ.  

 

ᐃᓚᖓᑦ ᐊᑐᓕᖁᔭᓕᐊᖑᔪᖅ ᐅᓂᒃᑳᓕᐊᒥᓂᕐᓂᒃ ᐃᒪᐃᓕᖓᔪᒻᒪᑦ: “ᐃᓪᓗᓕᕆᔨᕐᔪᐊᒃᑯᒡᒎᖅ 

ᐃᓱᒪᔅᓴᖅᓯᐅᕈᑎᖃᕆᐊᖃᕐᖓᑕ ᐃᓪᓗᐃᑦ ᐃᓛᒃᑯᑦ ᐊᑭᑖᖅᑎᑕᐅᓗᑎᒃ.” ᖃᓄᑎᒋ ᐃᓪᓗᓕᕆᔨᕐᔪᐊᒃᑯᑦ ᓄᓇᕗᒻᒥ 

ᑕᒪᑐᒥᖓ ᐊᑐᓕᖁᔭᓕᐊᒥᓂᕐᒥᒃ ᐊᖏᖃᑎᖃᖅᓯᒪᕙᑦ? ᐊᑭᓕᔅᓴᖃᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᐋᖅᑭᔅᓯᓯᒪᓐᖏᑦᑐᒍᑦ ᖃᓄᖅ 

ᐊᑐᓕᖁᔭᓕᐊᖅ ᑖᓐᓇ ᖃᓄᐃᓕᐅᕈᒪᒻᒪᖔᑦᑎᒍᑦ ᐋᖅᑭᔅᓯᓯᒪᓐᖏᑦᑐᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᖅᐹᖑᓂᐊᓕᖅᑐᖅ ᐊᐱᖅᑯᑎᒐ. ᑭᓱᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᖃᓄᐃᓕᐅᓪᓚᑦᑖᕐᓂᐅᓴᕙᑦ ᑭᐅᒋᐊᕐᓗᑎᒃ ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᐃᓪᓗᒨᖅᑕᐅᖃᑦᑕᖅᑐᐃᑦ ᖃᑦᑎᐅᓂᖏᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᕿᒥᕐᕈᐊᕋᑦᑎᒍᑦ ᓱᓕ 

ᐃᓪᓗᒨᖅᑕᐅᖃᑦᑕᖅᑐᐃᑦ ᖃᑦᑎᐅᓂᖏᑦ. ᖃᓄᖅ ᐊᓯᔾᔨᕈᓐᓇᕐᒪᖔᑦᑎᒍᑦ ᓱᓕ ᐃᓱᒪᔅᓴᖅᓯᐅᕈᑎᒋᔭᕗᑦ ᒫᓐᓇ 

ᑕᒪᓐᓇᓕᒫᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ, ᒥᔅᑕ ᓴᕕᑲᑖᖅ ᑭᖑᓪᓕᐅᓂᐊᓕᕐᒥᔪᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕᐅᑉ ᒪᑐᐃᖅᓯᒍᑎᒋᖅᑲᐅᔭᖏᓐᓅᑲᐃᓐᓇᕈᒪᔪᖓ. 

ᓯᕗᓪᓕᖅᐹᖓᑦ ᒪᑉᐱᒐᖅ, ᑭᖑᓪᓕᖅᐹᖅ ᑐᓐᓂᓐᖑᐊᖅ, “ᐃᓪᓗᓕᕆᔨᒃᑯᑦ ᑮᓇᐅᔭᖏᑦ ... . ᐃᓪᓗᓕᕆᔨᕐᔪᐊᒃᑯᑦ 

ᐃᓚᓯᓂᐊᖅᑐᐃᒡᒎᖅ 256-ᓂᒃ ᐃᓪᓗᓂᒃ ᑮᓇᐅᔭᓕᕆᔾᔪᑏᑦ ᐊᕐᕌᒍᖓ 2022-23 ᐃᓱᓕᑉᐸᑦ.” ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᑲᑎᒪᔨᓄᑦ ᖃᓄᖅ 256-ᓂᒃ ᓄᑖᓂᒃ ᐃᓪᓗᓕᐅᕐᓂᐊᕐᒪᖔᑖ? 62-ᑐᐃᓐᓇᕐᓂᒃ ᑳᓐᑐᕌᒃᑦ-ᓂᒃ 

ᐱᒐᓱᐊᕋᔅᓴᖅᑕᖃᖅᐸᓚᐅᖅᑐᓂᒃ ᐃᓪᓗᓕᐊᕆᔭᔅᓴᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓚᖏᑦ ᐃᓪᓗᐃᑦ ᓴᓇᔭᐅᒻᒪᑕ ᓱᓕ ᐊᕐᕌᓂ 

ᒪᕐᕉᓕᖅᑑᓐᓂᒃ ᐊᕐᕌᒎᓐᓂᒃ ᓴᓇᔭᐅᒻᒪᑕ ᐃᓚᖏᑦ. ᐊᒻᒪ 2022-23 ᑭᖑᓪᓕᐅᓂᐊᖅᑐᖅ ᑮᓇᐅᔭᓕᕆᔾᔪᑎᐅᑉ 

ᐊᕐᕌᒍᖓᓂ ᐊᑐᖅᑕᕗᑦ. ᑕᐃᑲᓂ ᐱᔭᕇᖅᑕᐅᒍᓐᓇᖁᔭᕋᓗᐊᕗᑦ. ᖁᔭᓐᓇᒦᒃ. ᑕᐃᑲᓂᕈᔪᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ ᑲᑎᒪᔨᓂᒃ ᖃᐅᔨᒃᑲᐃᒍᓐᓇᖅᑲ ᖃᑦᑎᑦ ᐊᕐᕌᓂ 

ᓴᓇᔭᒥᓃᑦ ᐱᔭᕇᖅᑕᐅᓂᐊᖅᑲᑦ ᑕᕝᕙᓂ ᐊᕐᕌᒍᑦᑎᓐᓂᒃ? ᐊᒻᒪᓗ, ᐊᕐᕌᒎᓐᓂᒃ ᒪᕐᕉᓐᓂᒃ ᓴᓇᔭᐅᔪᑦ ᑕᕝᕙᓂ 

ᐊᕐᕌᒍᑦᑎᓐᓂᒃ ᓴᓇᔭᐅᓂᐊᖅᑲ? ᐊᒻᒪ, ᐊᕐᕌᒍᓱᓂᒃ ᐱᖓᓱᓂᒃ ᓴᓇᔭᐅᓕᖅᑐᑦ ᖃᖓ ᐱᔭᕇᖅᑕᐅᓂᐊᖅᑲᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ ᑎᐊᕗᕈᓪ-ᒧᑦ ᑖᓐᓇ ᐃᓗᓕᖅᑐᒻᒪᑦ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. ᒥᔅᑕ ᑎᐊᕗᕈᓪ.  

 

ᑎᐊᕗᕈᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᖃᑦᑎᓚᑦᑖᖑᒻᒪᖔᑕ 

ᐊᕐᕌᒍᒥ ᐱᓯᒪᓐᖏᑕᕋᓗᐊᒃᑲ. ᑭᐅᒐᓱᓪᓗᒍ ᐊᐱᖅᑯᑎᖓ ᐊᒥᓱᕈᕆᐊᖅᑎᑦᑎᒐᓱᐊᖅᑐᒍ 

ᑮᓇᐅᔭᖅᑐᕐᓂᕆᕙᑦᑕᑎᓐᓂᒃ 24-ᓂᒃ ᑕᖅᑭᓂᒃ ᐊᓂᒍᖅᑐᖃᖅᑎᓪᓗᒍ ᐃᓚᖏᑦ ᐱᔭᕇᖅᑕᐅᓯᒪᒻᒪᑦ ᐃᓪᓗᐃᑦ. ᐊᒻᒪ 

ᐃᓛᓐᓂᒃᑯᑦ 12-ᓂᒃ 18-ᓄᑦ ᑕᖅᑭᓂᒃ ᐃᓪᓗᓕᐅᕆᐊᖃᓲᖑᒐᑦᑕ.  

ᑕᐃᒪ ᐱᖓᓱᓂᒃ ᐊᕐᕌᒍᓂᒃ ᐊᖏᖅᑕᐅᒐᔭᖅᑐᒥᓃᑦ ᐃᓚᖏᑦ. ᐊᒻᒪ, ᐊᕐᕌᒎᒃ ᒪᕐᕉᒃ ᐊᓂᒍᓕᖅᑑᒃ ᑮᓇᐅᔭᓂᒃ 

ᑐᔅᓯᕋᓚᐅᖅᓯᒪᔪᒍᑦ ᐊᑭᓕᒫᕆᒐᔭᖅᑕᖏᓐᓂᒃ ᐃᓪᓗᐃᑦ ᑲᑉᐱᑎᔭᐅᑎᓪᓗᒋᑦ 2020-21-ᒥ. ᐊᒻᒪ ᐊᕕᑦᑐᕐᓗᒋᑦ 

ᐱᖓᓱᓂᒃ ᐊᕐᕌᒍᓂᒃ ᐱᔭᕇᖅᑕᐅᓯᒪᔪᑦ, ᑕᒫᓂᐸᓗᒃ ᒥᔅᓴᐅᓯᓗᒋᑦ 70-ᒦᐸᓗᑦᑐᐃᑦ. ᐊᕐᕌᒍᖓᓂᒃ ᓯᕗᓂᐊᓂ 70, 

ᐊᒻᒪ ᓯᕗᓂᒃᑲᓐᓂᐊᓂ 150-ᐅᕙᓪᓚᐃᔪᔪᓂᒃᑯᐊ.  

 

ᐊᕐᕌᒎᒃ ᒪᕐᕉᒃ ᐱᖓᓱᑦ ᐊᓂᒍᓕᖅᑐᑦ. ᑕᐃᒪ ᐆᒻᒪᖅᑯᑏᑦ ᐊᑭᖏᑦ ᖁᕝᕙᕆᐊᖅᑕᐅᒍᒪᓂᐊᕐᒥᒻᒪᑕᑦᑕᐅᖅ, 

ᐊᒥᓱᑲᓪᓛᓗᓐᓂᒃ ᐊᑦᑐᖅᓯᓂᐊᖅᑐᑎᒃ. ᑕᐃᒃᑯᐊᓗ ᒪᕐᕉᓐᓄᒃ ᐊᕐᕌᒎᓐᓄᒃ ᓴᓇᔭᐅᓯᒪᔪᐃᑦ 

ᐊᑭᑦᑐᕆᐊᕈᔾᔭᐅᓂᐊᕐᒥᒻᒪᑕᑕᑦᑕᐅᖅ ᐆᒻᒪᖅᑯᑎᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᕐᖑᓇ ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖅ ᐊᑭᓖᒍᓐᓇᓂᖅᑲᑦ 

ᐊᑭᑦᑐᕆᐊᖅᑎᓪᓗᒋᑦ ᐊᐅᓚᒍᑎᖏᑦ ᓄᑖᑦ ᐃᓪᓗᐃᑦ ᐃᑭᑕᐅᕙᓪᓕᐊᔪᐃᑦ ᐃᓚᖏᒡᒎᖅ ᑮᓇᐅᔭᓂᒃ  

ᐊᑐᕈᒫᕐᓂᐊᖅᑐᖁᑎᖃᕐᓂᖏᒻᒪᑕ ᑭᓯᐊᓂ ᐊᐅᓚᒍᑦᓴᓂᒃ ᐋᖅᑭᐅᒪᒍᑎᑦᓴᓂᒃ ᑮᓇᐅᔭᓕᑯᓗᐊᐲᑦ ᑕᐃᑲᓐᖓᑦ 

ᐊᑭᓕᐅᕈᓐᓇᖅᑐᒥᓂᐅᕕᓯ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᒥᔅᑕ ᑕᕗᕈᖔᖃᐃ ᑭᐅᔪᒪᔪᖅ.  

 

ᑕᕗᕈ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐊᐱᕆᒃᑲᓐᓂᕐᒪᑦ ᒪᓕᒐᓕᐅᖅᑎ. ᑕᐃᒃᑯᐊᓕ ᐊᕐᕌᒎᓐᓂᒃ ᒪᕐᕉᓐᓂᒃ 

ᐱᒋᐊᖅᑕᐅᓚᐅᖅᓯᒪᔪᐃᑦ ᒥᔅᓴᐅᓯᔭᐅᒻᒪᑕ ᑕᐃᒃᑯᐊ ᐃᓪᓗᐃᑦ ᖄᖏᐅᑎᓯᒪᓚᐅᖅᓯᒪᒻᒪᑦ ᐱᔭᕇᖅᑕᐅᕕᒋᒋᐊᓕᖏᑦ 

ᐃᓐᓄᑦᑕᐅᓯᒪᕕᒋᒋᐊᖏᓪᓗ ᑕᐃᔅᓱᒪᓂ. ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒋᑦ ᐊᑭᑦᑐᕆᐊᕈᔾᔭᐅᒋᐊᖃᕐᖓᑕᐃᓛᒃ 

ᓴᓇᔭᐅᒍᔮᕐᔪᑦᑐᑎᒃ ᐊᕐᕌᒍᑉ ᐃᓗᐊᓂ ᐱᔭᕇᖅᑕᐅᓂᕐᖓᑕ ᒪᓕᑦᓴᖃᑕᐅᒋᐊᖃᖅᑐᑎᓪᓗ.  

 

ᑮᓇᐅᔭᓂᒃ ᓴᓂᕐᕙᐃᓯᒪᓗᐊᕆᐊᖃᓲᖑᓐᖏᓇᑦᑕ ᐆᒻᒪᖅᑯᖅᑏᑦ ᐊᑭᑦᑐᕆᐊᕐᓂᖏᓐᓄᑦ ᑐᕌᖓᓂᐊᖅᑐᓂᒃ. 

ᑮᓇᐅᔭᓕᒫᕗᑦ ᑕᑯᓐᓈᖅᑐᒋᑦ ᐊᒥᒐᖅᓯᒐᓛᕐᓂᕋᐃᒐᓗᐊᕋᐃᒐᑦᑕ ᐊᕐᕌᒍᓂᒃ ᐃᓚᒋᐊᕈᒪᔾᔪᑎᓂᒃ 

ᑐᑦᓯᕋᐅᑎᓕᐅᖃᑦᑕᕈᓐᓇᖅᓯᒪᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 256 ᓄᑦᑖᑦ ᐃᒡᓗᑦ ᐃᓚᔭᐅᓂᐊᕐᒪᑕ ᑕᒪᑐᒪᓂ ᑕᐃᒃᑯᐊ 

ᐃᓚᒋᔭᐅᖃᑕᐅᕙᑦ 62 ᑳᓐᑐᕌᒃ-ᓴᐅᓚᐅᖅᓯᒪᔫᒐᓗᐊᑦ ᑕᐃᒃᑯᐊ ᐊᒧᔭᐅᓚᐅᖅᑐᑦ, ᑕᐃᒪᐃᓕᖓᕚ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐋᒃᑲ ᑕᕝᕙᓃᖃᑕᐅᓐᖏᑦᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᒪᒃᐱᕐᓗᒍ ᑎᓴᒪᖓ ᒥᓂᔅᑕᐃᑦ ᒪᑐᐃᖅᓯᔾᔪᑎᖏᓐᓂᒃ. ᒥᔅᑕ 

ᕼᐆᐃ ᐊᐱᕆᖅᑲᐅᒐᒃᑯ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᑭᐅᖅᑲᐅᖕᒪᑦ ᐊᒃᑐᐃᓂᖃᔾᔮᖏᑦᑐᕉᖅ. ᑭᓯᐊᓂ 

ᒥᓂᔅᑕᐅᑉ ᒪᑐᐃᖅᓯᔾᔪᑎᖏᓐᓂᒃ ᐅᖃᖅᓯᒪᖕᒪᑦ ᐃᒡᓗᓕᕆᔨᕐᔪᐊᒃᑯᑦ $414,000-ᑲᓐᓂᕐᓂᒃ ᑮᓇᐅᔭᖅᑖᕋᓱᒃᑐᑦ 

ᑮᓇᐅᔭᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓃᓐᖔᖅᑐᑦ ᐱᓚᐅᓐᖏᓐᓂᖏᓐᓂᒃ ᐱᓪᓗᒍ.  

 

ᒥᓂᔅᑕᐅᑉ ᐅᖃᐅᓯᖓ ᐊᒻᒪᓗ ᒥᔅᑕ ᕼᐆᐃᐅᑉ ᐅᖃᐅᓯᕆᖅᑲᐅᔭᖏᑦ ᑖᒃᑯᐊ ᐃᖢᕐᕆᔮᖏᒻᒪᑎᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐆᐃᑉᓕ ᑭᐅᓂᐊᖅᐹ, ᖁᔭᓐᓇᒦᒃ.  

 

ᕼᐄᓕ (ᑐᓵᔨᑎᒍᑦ): ᑐᑭᓯᐅᒪᓂᕋᓕ ᒪᓕᒃᖢᒍ ᐊᒃᑐᐃᓂᖃᓛᕐᓂᐊᖅᑐᖅ ᐊᒃᑐᐃᓂᖃᒐᓛᓐᓂᐊᖅᑐᖅ 

ᐊᑐᕈᒫᕐᓂᐊᖅᑐᖁᑎᑦᑎᓐᓂᒃ ᑲᓇᑕᒥ ᐃᒡᓗᓕᕆᓂᕐᒧᑦ ᑐᑭᒧᐊᕈᑏᑦ ᐋᖅᑭᒃᑕᐅᓯᒪᔪᑦ ᑕᒪᒃᑯᐊ ᑮᓇᐅᔭᖅᑐᕈᑏᑦ 

ᐊᑭᓕᖅᑕᐅᔪᓐᓇᕐᓂᐊᒪᑕ ᐊᑐᕈᒫᕐᓂᐊᖅᑐᑦ ᑮᓇᐅᔭᓕᕆᔨᕗᓂᓐᓇ ᑕᕝᕙᓃᖏᒻᒪᑦ ᐃᓗᓕᑯᓘᔭᖏᓐᓂᒃ 

ᓇᓗᓇᐃᖅᓯᔪᓐᓇᖅᑑᒐᓗᐊᖅ ᖃᓄᐃᒻᒪᑦ ᐃᓪᓗᓕᕆᔨᕐᔪᐊᒃᑯᑦ ᖃᓄᐃᓕᖓᓚᐅᕐᒪᖔᑦ ᑕᐃᒪᓐᖓᓂᒃ 1999-ᒥ 40-

ᓄᑦ ᐊᕐᕌᒍᓄᑦ ᐋᖅᑭᒃᓯᒪᓪᓗᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒃᑯᐊ $443,000 2022-23-ᒧᑐᐊᕐᖑᑯᐊ ᐋᖅᑭᒃᓯᒪᔪᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐄᓕᒨᑦ? ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ ᕼᐄᓕ ᐅᖃᖅᑲᐅᒻᒪᑦ ᐊᒃᑐᐃᓂᖃᓪᓚᕆᔾᔮᖏᑦᑐᕉᖅ 

ᑮᓇᐅᔭᖅ ᐊᑐᕈᒫᕐᓂᐊᖅᑐᑦ 449,000 ᐊᖏᔫᓐᖏᑦᑑᒐᓗᐊᖅ ᑭᓯᐊᓂ ᐄ, ᐊᖏᖃᑎᒋᓪᓗᒍ ᑭᓯᐊᓂᒃᑕᐅᖅ 

ᐅᓄᑲᓪᓚᑦᑐᖅ 414,000 ᐊᒥᓱᑲᓪᓚᐅᒻᒪᑕ ᒥᔅᑕ ᕼᐄᓕ ᐅᖃᖅᑐᖅ ᐊᑦᑐᐃᓂᖃᓪᓚᕆᔾᔮᖏᑦᑐᖅ?  

 

ᑖᓐᓇ 414,000 ᑕᒪᑐᒪ ᐊᕐᕌᒍᒥ. ᑕᐃᒪᓐᓇ ᐅᓄᖅᑎᒋᔪᓂᒃᑕᐅᖅ ᐱᒃᑲᓐᓂᕆᐊᖃᕐᓂᐊᕐᒥᔪᓯ ᐊᕐᕌᒍ ᐃᒻᒪᖄ 

ᐅᓂᒃᑳᑲᐃᓐᓇᕐᓕᐅᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᐅᒪᓂᕋ ᒪᓕᒃᖢᒍ ᐄ ᑖᓐᓇ ᐊᑐᕈᒫᕐᓂᐊᖅᑐᑦ ᑐᒃᓯᕋᐅᑎᖏᓐᓂᒃ 

ᑕᐃᒃᑯᐊ ᑲᓇᑕᒦᓐᖔᖅᑐᑦ ᒥᒃᖠᕚᓪᓕᕐᒪᑕ ᑐᑭᓯᐅᒪᓂᕋ ᒪᓕᒃᖢᒍ ᐄ ᑖᓐᓇ ᐊᑐᕈᒫᕐᓂᐊᖅᑐᑦ ᑐᒃᓯᕋᐅᑎᖏᓐᓂᒃ 

ᑕᐃᒃᑯᐊ ᑲᓇᑕᒦᓐᖔᖅᑐᑦ ᒥᒃᖠᕚᓪᓕᕐᒪᑕ? ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐊᒻᒪᓗ ᑕᐃᒪᐃᓕᖓᓂᐊᖅᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᐅᓯᒃᓴᑐᐃᓐᓇᖅ. $414,000 ᐅᓄᓐᖏᑦᑐᑯᓘᓐᖏᑦᑐᖅ. 

ᐃᒪᐃᓕᔭᕆᐊᖃᖅᑰᖏᒻᒪᑦ ᐊᒃᑐᐃᓂᖃᒐᓛᑐᐃᓐᓇᕐᓂᐊᖅᑐᖅ ᑲᓇᑕᐅᑉ ᐃᒡᓗᓕᕆᔨᕐᔪᐊᒃᑯᓐᓂᒃ 

ᑮᓇᐅᔭᖅᑖᖏᒃᑲᓗᐊᕈᑦᑕ ᑕᒪᒃᑯᓂᖓ ᐊᕐᕌᒍᓂᒃ ᓯᕗᓂᒃᓴᑦᑎᓐᓂᒃ ᐱᒃᑲᓐᓂᕆᐊᖃᕐᓂᐊᕐᒥᔭᕗᑦ ᑖᒃᑯᐊ.  

 

ᐊᑭᓕᒃᓴᐃᑦ $40-ᒥᓕᐊᖏᓐᓃᖅᑰᓕᕐᒪᑕ ᓄᓇᕗᑦ ᐃᓗᐊᓂ. ᐄᓛ? ᐃᓚᖏᑦ ᐊᑭᓕᒃᓴᑐᖃᐅᓗᑎᒃ ᐲᖅᑕᐅᒃᐸᑕ 

ᐊᑭᓕᖅᑕᐅᔾᔮᖏᑦᑐᓂᒃᑯᐊ ᑕᐃᒪᐃᓕᓛᖅᑲᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐅᖃᓵᓚᐅᕐᒪᑦ $52-ᒥᓕᐊᓐᑖᓚᖏᓐᓃᖅᑰᓕᖅᑐᖅ ᑕᐃᒃᑯᐊ 

ᐊᑐᖅᑐᐊᕈᑏᑦ ᐊᑭᓕᒃᓴᐃᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ) ᐄ, ᑕᒫᓂᒐᓚᒃ ᐃᒃᓯᕙᐅᑖᖅ. ᐊᒻᒪᓗ ᐃᒡᓗᓕᕆᔨᐊᓛᑦ 

ᐃᒡᓗᓕᕆᔨᕐᔪᐊᒃᑯᓪᓗ ᑕᐃᒃᑯᓂᖓ ᐊᑭᓖᑎᑦᑎᓇᓱᒃᓯᒪᔪᑦ ᐊᒃᓱᕈᓐᓇᕋᓗᐊᖅᑎᓪᓗᒍ. ᑕᐃᒪᐃᒻᒪᑦ 

ᐅᑎᖅᑎᓐᓇᓱᐃᓐᓇᕐᓂᐊᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᖃᖅᐹᑦ ᓲᕐᓗᖃᐃ 

ᐊᑭᓕᖅᑕᐅᔾᔮᖏᒻᒪᑕᐅᑯᐊ ᐲᓚᐅᕐᓚᕗᑦ ᑕᐃᒪᐃᑦᑐᑦ ᑕᐃᒪᐃᓕᖓᔪᓂᒃ ᐊᑐᐊᒐᖅᑕᖃᖅᑐᒃᓴᐅᒻᒪᑦ 20 ᐊᕐᕌᒍ 

ᐊᒡᒋᖅᑐᓂ ᐊᑭᓖᖐᓐᓇᕐᓂᖅᐸᑦ ᐃᓅᖏᓐᓇᕐᓗᓂ ᐲᖅᑕᐅᓗᓂ ᑭᓯᐊᓂᐅᓇᔭᕐᒪᑦ. ᐊᑭᓕᓐᖏᓪᓗᑏᓚᓐᖏᑦᑐᖓ 

ᐊᑭᓕᒃᓴᐃᕆᐊᓖᑦ ᐃᓄᐃᑦ ᑭᓯᐊᓂ ᐊᕐᕌᒍᑕᒫᑦ ᐊᑭᓕᒃᓴᐃᑦ ᑕᐃᒪᓐᖓᓕᒫᖅ ᐊᑭᑦᑐᖅᐸᓪᓕᐊᔪᑦ.  

 

ᓂᕈᐊᖅᑕᐅᓵᖅᑎᓪᓗᖓ $10-ᒥᓕᐊᖏᓐᓃᖅᐸᓪᓚᐃᓚᐅᖅᓯᒪᔪᑦ ᐹᓂᐊᓘᓕᖅᑐᖅ. ᒥᓂᔅᑕᖃᐃ ᖃᓄᖅ 

ᐃᓱᒪᒋᔭᖃᕐᒪᖔᖅ ᓇᓗᓇᐃᑲᐃᓐᓇᕐᓕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᖃᖅᑐᑦ 

ᐃᒡᓗᓕᕆᔨᐊᓛᓂᒃ ᖃᓄᖅᑑᕈᑎᒋᓗᓂᒡᔪᓪᓗ ᐊᑭᓕᑦᓴᐃᕐᓂᐊᕐᒪᑎᒃ ᑕᐃᒃᑯᐊ ᐊᑐᖅᑐᐊᖅᑐᑦ. $20-ᓘᓐᓃᑦ 

ᑕᖅᑭᑕᒫᑦ ᐃᓕᓯᖃᑦᑕᖅᐸᑕ ᐱᐅᓇᔭᖅᑐᖅ. ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᓕᒫᑦᑎᐊᖅ ᑮᓇᐅᔭᓕᕆᔾᔪᓯᕐᓂᒃ 

ᐊᑐᖃᑦᑕᖅᑐᑦ ᐊᑭᓕᒃᓴᐃᑎᑦᑎᓇᓱᒃᖢᑎᒃ ᐊᒻᒪᓗ ᐊᑐᐊᒐᑦ ᐊᑐᖃᑦᑕᕐᓂᐊᕐᒥᔭᕗᑦ. 

 

ᐲᖅᓯᔭᕆᐊᖃᕐᓂᐊᕈᑦᑕ ᐲᖅᓯᓪᓗᓂ ᐊᑭᓕᒃᓴᓂᒃ ᐃᒪᐃᓕᓲᖑᒻᒪᑕ ᑕᖅᑲᒃᑯᐊ, “ᔫ ᐊᑭᓕᖅᓯᖏᒻᒪᑦ ᐊᑯᓂᐊᓗᒃ 

ᐊᑭᓕᓐᖐᓐᓇᓕᕐᒪᒋᑦ ᐲᖅᑕᐅᕈᓗᒃᑯᓪᓗᓂ.” ᑕᐃᒪᓐᓇ ᐃᓱᒪᓕᐅᑐᐃᓐᓇᕆᐊᕐᒪᑕ ᔫ ᑭᓇᐅᒐᓗᐊᑭᐊᖅ. 

ᖃᓄᖅᑑᕈᑎᒋᓇᓱᐃᓐᓇᐅᔭᖅᑕᕗᑦ ᐊᑭᓕᒃᓴᐃᕐᓂᐊᕐᒪᑎᒃ ᑕᐃᒃᑯᐊ ᐊᑐᖅᑐᐊᖅᑐᑦ. ᐊᒻᒪᓗ ᑮᓇᐅᔭᓕᕆᔾᔪᓰᑦ 

ᐊᑐᐊᒐᖏᑦ ᑕᒪᒃᑯᐊ ᐊᑐᐃᓐᓇᖃᑦᑕᖅᑕᕗᑦ. ᐲᕐᓂᐊᕐᒪᖔᑦᑎᒃᑯᓪᓘᓐᓃᑦ ᐲᔾᔮᖏᒻᒪᒃᑯᑎᒃᑯᓪᓘᓐᓃᑦ 

ᐊᑭᓕᒃᓴᑐᖃᐃᑦ ᐃᒡᓗᓄᑦ ᐊᑐᖅᑐᐊᕈᑏᑦ. ᐅᓄᖅᑐᕐᔪᐊᒻᒪᕆᐊᓘᒻᒪᑕ ᑮᓇᐅᔭᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᓐᓈᖅᑐᑦ ᑕᖅᑲᒃᑯᐊ ᓇᓗᓇᐃᖅᓯᔪᒪᓪᓗᖓ ᐲᖅᑕᐅᔭᕌᖓᓂᒃᑯᐊ 

ᑮᓇᐅᔭᓕᕆᔾᔪᓯᑎᒎᑐᐃᓐᓇᓲᑦ ᖁᔭᓈᖅᑕᐅᓗᑎᒃ-ᓚᓐᖏᑦᑐᑦ. ᓱᓖᓛᒃ ᐊᑭᓖᑎᑦᑎᒐᓱᖃᑦᑕᖅᑐᑦ ᑕᐃᒪᓐᖓᓗ 

ᑮᓇᐅᔭᓕᕆᔾᔪᓰᑦ ᑕᒃᑯᐊ ᒪᓕᑐᐃᓐᓇᖅᖢᒋᑦ ᑕᐃᒪᓐᓇ ᐲᖅᑕᐅᓐᖑᐊᖅᐸᒃᑐᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᔪᐃᓐᓇᐅᓂᐊᕋᑦᑕ ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐊᑕᐅᓯᕐᒥᒃ 

ᒪᕐᕉᖕᓂᒡᓘᓐᓃᑦ ᐱᖓᓱᓂᒡᓘᓐᓃᑦ ᐃᒡᓗᕈᓯᓖᑦ ᐃᒡᓗᑦ ᑕᖅᑭᑕᒫᑦ ᖃᑦᓯᑖᓚᑐᖃᑦᑕᕐᒪᑕ ᐊᑭᓕᒃᓴᑐᖃᐃᑦ ᑕᒪᒃᑯᐊ 

ᐅᓄᖅᓯᕙᓪᓕᐊᑎᓪᓗᒋᑦ ᓇᓗᓇᐃᖅᑕᐅᖁᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᐊᑦᑎᐊᕈᐊᐃᑦ, ᐅᕙᓂ 

ᑎᑎᕋᖅᑕᐅᖃᓯᐅᔾᔭᐅᓯᒪᔫᒐᓗᐊᖅ. ᖁᔭᓐᓇᒦᒃ ᐃᒃᓯᕙᐅᑖᖅ. ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᐃᑦ ᐃᓪᓗᕈᓯᖃᓐᖏᑦᑐᒧᑦ 

$840 ᑕᖅᑭᑕᒫᑦ ᐊᑕᐅᓯᕐᒥᒃ ᐃᓪᓗᕈᓰᑦ $1140 ᒪᕐᕉᓐᓂᒃ $1,466 ᐱᖓᓱᓂᒃ $1,792.00 ᑎᓴᒪᓂᒃ $2118 

ᑕᓪᓕᒪᓄᑦ $2443. ᐅᑯᐊ ᓄᑖᓐᖑᕆᐊᖅᑎᑕᐅᓚᐅᖅᑐᑦ 2018-ᒥ ᓈᓴᐅᑏᑦ ᒪᓕᑦᑕᐅᓪᓗᑎᒃ.  

 

ᖃᕆᓴᐅᔭᒃᑯᑦ ᑖᒃᑯᐊ ᐊᔾᔨᖏᓐᓂᒃ ᐱᔪᒪᒍᑦᓯ ᐊᐅᓪᓚᖅᑎᑦᑎᔪᓐᓇᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᕕᒋᓗᒍ ᑕᐃᒃᑯᐊ ᑳᓐᑐᕌᒃᓴᐃᑦ ᑕᖅᑲᐅᖓᖅᑕᐅᓚᐅᖅᓯᒪᔫᒐᓗᐊᑦ 

ᐊᒧᔭᐅᓚᐅᖅᑐᑦ ᒥᓂᔅᑕ ᐅᖃᖅᑲᐅᖕᒪᑦ ᓇᖕᒥᓂᖃᖅᑐᓂᒃ ᐅᖃᖃᑎᖃᖃᑦᑕᖅᓯᒪᔪᕉᖅ ᑕᖅᑭᓪᓗᐊᖑᑰᖅ 

ᐊᓂᒍᖅᓯᒪᓕᕐᒪᑦ ᖃᓄᐃᓕᖓᓕᕐᒪᖔᖅᑲᐃ ᑕᒪᓐᓇ ᒥᓂᔅᑕᐅᑉ ᓇᓗᓇᐃᑲᐃᓐᓇᕈᓐᓇᖅᐸᐅᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᓪᓚᖃᑎᒌᑦᑎᐊᖅᑐᒍᑦ ᑕᐃᒪᑐᖅ 

ᑕᖏᓕᐊᓐᓄᖕᓂᒃ ᓴᖅᑭᑦᑎᓴᕋᐃᓛᖅᐳᖓ ᐅᖃᓪᓚᖃᑎᒌᑦᑐᒍ ᓱᓕ ᒫᓐᓇᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᓄᑭᐊᖅ ᐅᖃᐅᓯᕆᔪᓐᓇᕐᒪᖔᑦ ᑕᐃᒃᑯᐊ ᓇᖕᒥᓂᓖᑦ 

ᐅᖃᐅᓯᖃᖅᐱᑕ ᓇᖕᒥᓂᐅᐅᔪᓂᒃ ᐊᔾᔨᒌᓐᖏᑦᑐᓂᒃ ᖃᐅᔨᒪᑐᐃᓐᓇᖅᑐᖓ ᑭᒃᑯᓐᓂᒃ ᐋᔩᖃᑎᖃᖅᐱᑦ? ᑭᓇ 

ᑕᐃᒃᑯᐊ ᓇᖕᒥᓂᓖᑦ ᐊᑕᐅᓯᐅᕙ ᒪᕐᕉᒡᓘᓐᓃᑦ ᐱᖓᓱᓪᓘᓐᓃᑦ ᓇᖕᒥᓂᕆᔭᐅᔪᑦ ᐅᕝᕙᓘᓐᓃᑦ ᑕᐃᒃᑯᐊ ᑳᓐᑐᕌᒃ-

ᓵᕐᓂ ᐆᒃᑐᓚᐅᖅᑐᑦ? ᑭᓇᒃᑯᓐᓂᒃ ᐅᖃᓪᓚᖃᑎᖃᖃᑦᑕᕋᕕᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᓪᓚᖃᑎᒋᔭᕗᑦ ᑕᒪᒃᑯᓄᖓ ᑐᕌᖓᔪᓂᒃ ᒫᓐᓇ 

ᓂᓪᓕᐅᑎᒋᔪᓐᓇᖏᑦᑕᒃᑲ ᐃᒻᒪᖄ ᐅᑭᐊᒃᓵᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐅᖃᕐᒪᑦ ᑕᐃᒪ ᐅᑭᐊᒃᓵᖑᖅᐸᒡᒎᖅ ᐅᖃᐅᓯᕆᔪᓐᓇᖅᓯᓂᐊᖅᑰᖅᑕᖏᑦ. 

ᑕᐃᒪᐃᓕᖓᖕᒪᑦ ᐃᒡᓗᓂᒃ ᓴᓇᔪᖃᔮᖏᒻᒪᖅᑲᐃ ᑭᓯᐊᓂ ᑕᒪᑐᒪᓂ ᐊᕐᕌᒍᒥᒃ ᐅᑭᐊᒃᓵᖑᓕᖅᐸᑦ ᐅᒥᐊᕐᔪᐊᕐᓕ 

ᑕᐃᒪ ᐊᓐᖑᑎᓐᖏᓚᒍ. ᒥᓂᔅᑕ ᑕᐃᒪᐃᓕᕕᑦ ᐅᖃᓪᓚᖃᑎᒌᖕᓂᐊᖅᐱᓯ ᐅᑭᐊᒃᓵᖑᕋᓱᖕᓂᖓᓄᑦ ᑕᐃᒪᐃᓕᖓᒃᐸᑦ 

ᑎᑭᓴᐃᔪᓐᓇᖅᓯᔾᔮᖏᑦᑐᒍᑦ ᐊᒻᒪᓗ ᐊᓐᖑᑎᓐᖏᓪᓗᑕ ᐅᒥᐊᕐᔪᐊᖃᕐᓇᕐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᒃᑲ ᑕᐃᒪᐃᓕᓵᓐᖏᑦᑐᖓ. ᐅᒥᐊᕐᔪᐊᖅ ᕿᓚᒥᑯᓗᒃ 

ᒪᐅᓐᖓᖃᑦᑕᖅᑑᒐᓗᐊᖅ ᑭᓯᐊᓂ ᐃᒡᓗᓂᒃ ᐊᑐᐃᓐᓇᖅᑕᖃᕐᓂᐊᖅᑐᒃᓴᐅᔪᖅ ᓄᓇᕗᑦ ᐃᓗᐊᓂ. 

ᐅᖃᐅᓯᕆᓪᓚᕆᒍᓐᓇᖏᓐᓇᒃᑯ ᒫᓐᓇ ᑐᕌᒐᖃᖅᑐᒍᑦ ᐃᒡᓗᓂᒃ ᒪᑭᑦᑎᔪᒪᓪᓗᑕ ᖃᑦᓯᓂᑭᐊᖅ 

ᒪᑭᑦᑎᔪᓐᓇᕐᓂᐊᖅᐱᑕ ᑭᓯᐊᓂ ᐅᖃᕈᓐᓇᖅᓯᒍᒪ ᓂᓪᓕᐅᑎᒋᓛᖅᐸᒃᑲ ᒫᓐᓇ ᓈᒻᒪᓈᖏᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕗᖓᖃᐃ. ᐄ, ᑐᓴᕈᒥᓇᖅᑐᓂᒃ ᑐᓴᓛᕈᒥᓇᖅ 

ᐊᔪᕐᓇᕈᓐᓃᖅᐸᑦ. ᐄ, ᒪᒥᐊᓇᖅᑐᖅᔪᐊᒻᒪᕆᐊᓘᒐᔭᖅᑐᖅ ᐅᒥᐊᕐᔪᐊᕐᒧᑦ ᐊᓐᖑᑎᓐᖏᒃᑯᑦᑕ ᐃᓱᒪᒃᑯᓪᓕ 

ᖃᖓᑕᓲᒃᑰᖅᑎᑕᐅᒃᐸᑕ ᐊᑭᑐᓗᐊᖅᑐᐊᓘᖕᒪᑦ. ᑕᕝᕗᖓᖃᐃ? ᖁᔭᓐᓇᒦᒃ. 

 

ᓴᕕᑲᑖᖅ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᐊᓛᑦ. ᐃᒃᑯᐊ ᓯᕐᓗᐊᓕᐊᕈᒪᓚᐅᖅᓯᒪᔪᑦ ᖃᓄᑭᐊᕐᖏᒃᑯᐊ 

ᐋᖅᑭᒃᑕᐅᓚᐅᖅᓯᒪᔪᑦ ᐊᕐᕌᒎᒃ ᒪᕐᕉᓂᖅᑐᖅᑲᐃ ᐃᓗᐊᓂ, ᓯᕐᓗᐊᓕᐅᕐᓂᕐᓕᖃᐃ ᑕᒪᓐᓇ ᐅᓂᒃᑲᐅᓯᕆᔪᓐᓇᖅᐸᐅᒃ 

ᒥᓂᔅᑕᐅᑉ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐄ, ᐊᑭᑐᔪᖅᑐᕈᑎᒃᓴᓅᖅᑑᒐᓗᐊᑦ ᑭᓯᐊᓂ 

ᐃᒡᓗᓕᕆᔨᐊᓛᑦ ᐊᐅᓚᑕᐅᓂᖏᖕᓅᖓᖕᒪᑦ ᐱᕕᖃᖅᑎᑕᒋᑦ. ᖁᐊᓴ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᑐᑭᓯᒋᐊᓚᐅᕐᓗᖓ ᑭᓯᐊᓂ 

ᐊᐅᓚᔾᔪᑎᓕᕆᔭᖅᑐᖅᓯᒪᑐᐃᓐᓇᑦᑎᐊᕋᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᔭᕆᐊᖃᓕᖅᑐᖅ. ᒫᓐᓇ ᐃᓱᓕᑲᓚᐅᖅᐳᖓ ᐃᓱᒪᒐ 

ᐃᓗᓖᕈᑎᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᕈᒪ ᖃᐅᔨᑎᓐᓂᐊᕋᕕᖓ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᒡᓗᑖᖅᑎᑕᐅᔪᐃᑦ 

ᑐᓂᔭᐅᖃᑦᑕᕐᒪᑕ ᐃᓕᑕᕆᔭᐅᓂᕆᔭᖏᓐᓂᒃ ᖃᓄᐃᑦᑑᓂᖏᓐᓂᒃ ᐃᒡᓗᓕᕆᔨᕋᓛᒃᑯᓐᓄᑦ. ᑖᒃᑯᐊ ᓈᓴᐅᑎᑎᒍᑦ 

ᒪᓕᖃᑦᑕᕐᒪᑕ. ᑖᒃᑯᐊ ᐃᓄᓕᕆᔨᒃᑯᓐᓄᑦ ᑎᑎᖅᑲᒥᒃ ᐱᓯᒪᔭᕌᖓᒥᒃ ᐃᓱᒪᓕᕆᔨᒥᒃ ᐃᓕᓚᐅᖅᑐᖓ ᑎᑎᕋᖅᑕᖏᑦ 

ᓴᓐᖏᓛᖑᖕᒪᑕ ᑎᑎᕋᖅᑕᐅᖃᑦᑕᖅᑐᓂᒃ ᐱᒻᒪᕆᐅᓐᖑᓪᓗᑎᒃ.  

 

ᐊᒻᒪ, ᐆᑦᑐᖅᑐᐃᑦ ᐃᒡᓗᑖᖅᑎᑕᐅᖃᑦᑕᕐᒪᑕ, ᖃᓄᖅ ᑖᒃᑯᐊ ᓈᓴᐅᑎᑎᒎᖅᑐᐃᑦ ᐊᐅᓪᓛᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ, ᓈᓴᐅᑎᑎᒎᖅᑐᑦ ᑕᒪᓐᓇ ᐱᔭᕆᐊᑐᔪᖅ 

ᐊᔾᔨᒌᓐᖏᑦᑐᐃᑦ ᓈᓴᐅᑏᑦ ᐊᑐᖅᑕᐅᔪᐃᑦ ᑐᓂᔭᐅᖃᑦᑕᖅᑐᐃᑦ. ᑖᒃᑯᐊ ᓈᓴᐅᑎᑎᒎᖅᑎᓪᓗᒋᑦ ᐆᒃᑐᖅᑐᐃᑦ 

ᖃᑉᓯᐅᕙᑦ? ᐊᑕᐅᓯᕐᒥᒃ ᑕᓪᓕᒪᓄᑦ. ᖃᑉᓯᓂᒃ ᑐᒃᓯᕋᖅᐱᓰ ᐃᒡᓗᓂᒃ? ᐃᒡᓗ 0-ᒥᒃ ᑖᒃᑯᐊ ᑕᐃᒪᓐᓇ ᐱᔭᕆᐊᑐᔪᐃᑦ 

ᓈᓴᐅᑎᖃᐅᖅᖢᑎᒃ ᐊᑐᓂ. ᑖᒃᑯᐊᓗ ᒪᓕᒃᖢᑎᒃ ᑮᓇᐅᔭᓕᐊᕆᔭᖏᑦ. ᑖᒃᑯᐊ ᑮᓇᐅᔭᓕᐅᕐᓂᕆᔭᐅᔪᐃᑦ ᑖᓐᓇ 

ᓱᓇᒥᒃ ᑐᓴᕈᒪᖕᒪᖔᑦ ᐱᔭᕆᐊᑐᔪᖅ. ᐊᔾᔨᒌᓐᖏᑦᑐᐃᑦ ᓈᓴᐅᑏᑦ ᐊᑐᖅᑕᐅᔪᓐᓇᖅᑐᐃᑦ ᐃᒡᓗᓕᕆᓂᕐᒧᑦ.  

 

ᐱᑕᖃᕐᒥᔪᖅ ᐊᑐᓂ ᐃᓄᐃᑦ ᑎᑎᖅᑲᓂᒃ ᐃᓱᒪᓕᕆᔨᒃᑯᓐᓂ, ᐃᓄᓕᕆᔨᒃᑯᓐᓂ ᐊᒻᒪ ᐋᓐᓂᖅᑎᖅᑎᖅᑕᐅᓯᒪᔪᐃᑦ, 

ᐊᕕᒃᓯᒪᔪᐃᑦ, ᐃᓚᒌᑦ ᒪᕐᕉᖕᓂᒃ ᑮᓇᐅᔭᓕᐅᖅᑐᐃᑦ ᐊᑮᑦᑐᖃᕐᓂᖏᑦ ᐃᒡᓘᑉ ᖃᓄᐃᑦᑑᓂᖓ ᑕᒪᓐᓇ 

ᐃᒡᓗᑖᕋᓱᒃᖢᓂ ᐅᑕᖅᑭᓕᖅᑎᑕᐅᓇᓱᑐᐃᓐᓇᖅᖢᓂ ᐃᒡᓗᒃᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᒡᓗᓕᕆᔨᕐᔪᐊᒃᑯᑦ ᐱᐅᓂᖅᓴᒥᒃ ᐋᖅᑭᒃᓯᔪᓐᓇᖅᐹᑦ 

ᓈᓴᐅᑎᑎᒎᖅᑐᒥᒃ? ᑕᒪᒃᑯᐊ ᐊᒥᓲᓛᖑᔪᐃᑦ ᓈᓴᐅᑎᑎᒍᑦ ᐃᓛᓐᓂᑦ ᐃᒡᓗᑖᖃᑦᑕᓐᖏᒻᒪᑕ. ᑖᒃᑯᐊ 

ᑎᑎᖅᑲᖃᐅᖅᑐᐃᑦ  

ᐃᑲᔫᓯᐊᖓᓐᓄᑦ ᖁᕝᕙᕈᑕᐅᖃᑦᑕᕐᒪᑕ ᓈᓴᐅᑎᑎᒍᑦ ᖁᑦᑎᓛᖑᓕᖅᖢᓂ ᑕᐃᒪᓐᓇ. (ᑐᓵᔨᑎᒎᕈᓐᓃᖅᑐᖅ) ᖃᓄᖅ, 

ᐄ. ᑕᐃᒪᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓄᑕᕋᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓚᒋᔮ. ᑭᐅᔾᔪᑕᐅᔪᐃᑦ 

ᐊᐱᖅᑯᑎᖃᐅᕐᓇᖅᑎᓪᓗᒍ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᑎᓪᓗᒋᑦ ᐋᖅᑭᒋᐊᕈᑎᒃᓴᐅᓇᔭᖅᑐᓂᒃ ᓈᓴᐅᑏᑦ 

ᓈᓴᐅᑎᑎᒎᖅᑎᓪᓗᒋᑦ ᑕᒪᓐᓇ ᐊᔪᕐᓇᓐᖏᓐᓂᖅᓴᐅᓕᖅᓯᒪᔭᕆᐊᖃᕐᒪᑦ. ᑐᑭᓯᐅᒪᔭᒃᑯᑦ ᐊᔾᔨᒌᒃᑎᑦᓯᓂᕐᒥᒃ 

ᐱᓕᕆᐊᕆᔭᐅᓗᓂ.  

 

ᖃᓄᑭᐊᖅ ᐋᖅᑭᒃᓯᒪᔪᖃᕆᐊᖃᖅᑐᖅ. ᑖᒃᑯᐊ ᐊᑕᐅᓯᖅ 2 ᐅᕝᕙᓘᓐᓃᑦ ᐱᖓᓱᑦ ᓇᓃᒻᒪᖔᑕ ᐃᒡᓗ ᐃᓱᒪᒋᓗᒍ 

ᐋᖅᑭᒃᓯᒪᔭᕆᐊᖃᖅᑐᖅ ᓂᕈᐊᖅᖠᕐᓂᕐᒧᑦ. ᑖᒃᑯᐊ ᒫᓐᓇ ᐊᑐᖅᑕᐅᔫᑉ ᐱᐅᕚ? ᓱᓇ ᐱᐅᓐᖏᓛ? ᑖᓐᓇ ᐊᑐᖅᖢᒍ 

ᑖᓐᓇ ᑕᑯᒋᐊᖅᑕᕗᑦ.  

 

ᑭᓯᐊᓂ, ᐊᔾᔨᒌᓕᖅᑎᓐᓇᓱᒃᑕᕗᑦ ᐊᔾᔨᒌᓕᓗᒃᑖᖁᓪᓗᒍ ᑕᒪᒃᑲᐃᓐᓄᑦ. ᐅᖄᓚᕝᕕᐅᓕᖃᑦᑕᖅᑐᖓ ᒥᓂᔅᑕᐅᓪᓗᖓ, 

ᑎᒃᑯᐊᖅᑐᐃᖃᑦᑕᓐᖏᑦᑐᖓ ᑭᓇᒃᑯᑦ ᐃᒡᓗᑖᕐᓂᐊᕐᒪᖔᑕ. ᑖᓐᓇ ᖁᑦᓯᓛᖑᓚᐅᕋᓗᐊᕋᒪ ᓈᓴᐅᑎᓂᒃ ᐃᒡᓗᐃᑦ 

ᑐᓂᔭᐅᓕᕐᒪᑕ ᐃᒡᓗᑖᓚᐅᓐᖏᒻᒪᑕ. ᑕᒪᓐᓇ ᐃᓱᒫᓘᑎᒋᔭᐅᖃᑦᑕᕐᒪᑦ ᐃᒡᓗᒥᒃ ᑐᓂᐅᖅᑲᐃᓂᖅ. ᐃᓚᖏᑦ 

ᐃᒡᓗᑖᕈᓐᓇᐃᓪᓕᔪᐃᑦ ᑎᑎᖅᑲᑖᕈᒪᔪᐃᑦ ᖁᕝᕙᒃᓯᒐᓱᒃᑐᐃᑦ ᓈᓴᐅᑎᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᐄ, ᓈᒻᒪᒃᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖃᑖ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ.  

 

ᒪᑉᐱᒃᑐᒐᖅ 13, 2022-26 ᐸᕐᓇᒃᓯᒪᔭᖏᓐᓂᒃ ᐃᔨᓗᕆᔨᕐᔪᐊᒃᑯᑦ, ᖄᖓᓃᑦᑐᖅ ᐅᖃᖅᓯᒪᖕᒪᑦ “ᐱᖓᓱᓂᒃ 

ᐃᒡᓗᓂᒃ ᐊᑐᖅᑐᐊᖅᑎᐅᔪᓂᒃ ᐃᓕᓐᓂᐊᖅᑎᑦᑎᓗᓂ ᐆᒃᑑᑕᐅᔪᓂᒃ ᓄᓇᓕᖕᓂ ᓄᓇᕗᒻᒥ ᑲᔪᖏᖅᓴᕐᓗᒋᑦ 

ᐃᒡᓗᒥᓂᒃ ᑲᒪᑦᑎᐊᕈᓐᓇᖅᓯᓗᑎᒃ ᐆᒃᑑᑎᑦᑎᐊᕙᐅᓕᕐᓂᐊᕐᒪᑕ ᐃᒡᓗᖃᖅᑎᒃᓴᓄᑦ ᐊᑐᖅᑐᐊᕈᒫᕐᒥᔪᓄᑦ.” 

ᐅᖓᑎᐊᒍᑦ ᐊᕐᕌᒍᓂᒃ ᐅᖃᖅᓯᒪᓪᓗᓂ “3ᒥ 6ᒧᑦ-ᑲᓐᓂᖅ ᐃᓕᓐᓂᐊᖅᑎᑦᑎᓕᕐᓯᓗᑎᒃ...”  

 

ᐊᕐᕌᒍᒃᑯᑦ ᐊᑐᕐᓗᒋᑦ. ᒥᓂᔅᑕ ᐱᑕᖃᕐᓂᐊᕐᒪᖔᖅ ᖃᐅᔨᓴᖅᑕᐅᓂᖃᕐᓂᐊᕐᒪᖔᑦ ᑕᐃᒃᑯᐊ 2023 ᓯᕗᓪᓕᐊᓂ 

ᓴᖅᑭᑕᐅᓐᖏᓐᓂᖓᓂ 2023-24? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᑐᖅᑐᐊᖅᑐᓄᑦ 

ᐃᓕᓐᓂᐊᖅᑎᑦᓯᓂᖅ ᐱᒋᐊᖅᐸᓪᓕᐊᓂᐊᖅᑐᖅ ᐅᑉᓗᒥ ᒥᓂᔅᑕ ᐅᖃᐅᓯᖏᓐᓂᒃ ᓇᓗᓇᐃᖅᑲᐅᔭᕗᑦ.  

 

ᑖᓐᓇ ᐃᓕᓐᓂᐊᖅᑎᑦᓯᔨᓂᒃ ᐃᓕᓐᓂᐊᖅᑎᑦᓯᓂᐊᖅᑐᒍᑦ ᑖᒃᑯᐊ ᐊᑐᖅᑐᐊᖅᑐᐃᑦ ᐃᓕᓐᓂᐊᕈᓐᓇᖁᓪᓗᒋᑦ 

ᐃᒡᓗᖓᑦᑕ ᑮᓇᐅᔭᓕᕆᓂᕐᒥᒃ, ᐃᒡᓗᒥᒃ ᑲᒪᒋᔭᖃᕐᓂᕐᒥᒃ, ᐊᒻᒪ ᐃᒡᓗᓂᒃ ᐊᑐᖅᑐᐊᖅᑐᓂᒃ ᖃᓄᖅ ᐆᒃᑐᕈᒪᔪᓄᑦ 

ᐊᔾᔨᒌᓐᖏᑦᑐᐃᑦ ᐱᑕᖃᐅᖅᑐᖅ. 

 

ᑖᓐᓇ ᑖᒃᑯᐊ ᐃᓕᓐᓂᐊᖅᑎᑉᐸᓪᓕᐊᔭᕗᑦ ᖃᐅᔨᓴᕐᓂᐊᖅᑕᕗᑦ. ᐋᖅᑭᒋᐊᕐᓗᒍ ᓯᕗᒻᒧᐊᒃᑲᓐᓂᓐᖏᓐᓂᑉᑎᒻᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐᓂᒃ ᑭᐅᒐᖕᓂᒃ ᑭᐅᒐᓚᒃᑲᓗᐊᖅᑐᑎᑦ ᑭᓯᐊᓂ, 

ᐅᖃᒃᑲᓐᓂᕐᓚᖓ. ᑖᒃᑯᐊ ᐱᑕᖃᖅᐹ ᑖᒃᑯᓇᓐᖓᑦ ᐃᓕᓐᓂᐊᖅᑎᑦᓯᓂᖃᐅᖅᐹᑦ ᐊᑐᖅᑐᐊᖅᑐᓂᒃ ᐅᕝᕙᓘᓐᓃᑦ 

ᓄᓇᕗᒻᒥ ᐱᑕᖃᖅᐸ ᐅᖃᓕᒫᒐᐃᑦ ᐊᓯᖏᑦ ᐱᑕᖃᐅᖅᐹᑦ ᖃᓄᖅ ᐃᒡᓗᒥᒃ ᑲᒪᑦᓯᐊᕐᓂᕐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᕋᓛᒃᑯᑦ ᑖᒃᑯᐊ ᐱᓯᒪᔪᐃᑦ 

ᐋᖅᑭᒃᓯᒪᕙᒌᖅᑐᓂᒃ ᐊᑐᖅᑐᐊᖅᑐᓂᒃ. ᐃᒻᒪᖄ ᒫᓐᓇ ᐱᐅᒃᑲᓐᓂᕋᔭᖅᑐᖅ ᑕᑭᒃᑲᓐᓂᕐᓗᒍ ᑕᒪᓐᓇ 

ᑐᓴᐅᒪᔾᔪᑎᒃᓴᓂᒃ. ᐊᑐᖅᑐᐊᖅᑐᐃᑦ ᐃᓱᒪᒋᓗᒋᑦ, ᖃᓄᖅ ᐅᖁᐃᑦ ᐲᔭᖅᑕᐅᓂᖏᓐᓂᒃ ᑕᒪᓐᓇ ᐊᑲᐅᓇᔭᖅᑐᖅ 

ᐊᑐᖅᑐᐊᖅᑎᐅᔪᓄᑦ ᐃᒡᓗᐃᑦ ᑲᒪᑦᓯᐊᕐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑮᓇᐅᔭᖅ ᐃᓕᓐᓂᐊᖅᑎᑦᓯᔾᔪᑕᐅᓇᔭᖅᑐᖅ. ᑖᓐᓇ ᖃᓄᖅ 

ᐱᒻᒪᕆᐅᖕᒪᖔᑦ. ᑮᓇᐅᔭᓕᕆᓂᕐᒥᒃ ᐃᒻᒥᓂᒃ ᐊᑮᑦᑐᐃᔭᕐᓗᑎᒃ ᐅᕝᕙᓘᓐᓃᑦ ᐱᑕᖃᕐᒪᖔᑦ ᑮᓇᐅᔭᓂᒃ 

ᐸᕐᓇᐃᓂᕐᒥᒃ ᐃᓕᑉᐸᓪᓕᐊᓗᓂ ᐊᑐᖅᑐᐊᕈᓐᓇᕐᓂᕐᒧᑦ ᑲᑎᖅᓱᐃᓂᕐᒧᑦ ᑮᓇᐅᔭᓂᒃ ᐅᕝᕙᓘᓐᓃᑦ ᐊᑐᖅᑐᐊᕐᓂᕐᒧᑦ 

ᐱᕈᖅᐸᓪᓕᐊᓂᕐᒥᒃ ᐃᒡᓗᒥᒃ ᐊᑐᖅᑐᐊᕈᒪᓂᐊᕐᓗᓂ. ᖃᐅᔨᓴᕐᓗᓂ ᐊᑐᖅᑐᐊᕐᓂᐅᑉ ᒥᒃᓵᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᖏᑦ ᐃᓚᒋᔭᐅᓂᐊᖅᑐᐃᑦ 

ᐱᒻᒪᕆᐊᓘᓗᐊᕋᔭᓐᖏᑦᑐᖅ ᑭᓯᐊᓂ ᐅᓂᒃᑳᕈᓐᓇᕐᓂᐊᖅᑐᖅ ᑮᓇᐅᔭᐃᑦ ᓇᓕᐊᑦ ᓯᕗᓪᓕᐅᔭᕆᐊᖃᕐᒪᖔᑦ ᑖᒃᑯᐊ 

ᐊᑐᖅᑐᐊᕐᓂᕐᒧᑦ ᐊᔪᓐᖏᓕᖅᐸᓪᓕᐊᓂᕐᒥᒃ ᑮᓇᐅᔭᓕᕆᓂᕐᒥᒃ ᖃᐅᔨᒪᓂᐅᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ ᐃᓐᓇᕐᓄᑦ ᐅᕝᕙᓘᓐᓃᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᖅᐸᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᒪᒃᑯᒃᑐᓄᑦ ᑐᕌᖓᔪᓂᒃ ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᐃᒡᓘᑉ 

ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐋᒃᑲ. ᑕᐃᒪᓐᓇᐃᓐᖏᑦᑐᖅ ᐱᔭᕆᐊᑐᓂᐊ ᑖᒃᑯᐊ ᐊᑐᖅᑐᐊᖅᑐᓄᑦ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ, ᐊᕗᖓᑐᐃᓐᓇᖅ ᐃᓱᒪᖅᑰᕋᒪ ᑕᐅᑐᖅᑰᕋᒪ ᖃᓄᖅ 

ᐱᕈᖅᐸᓪᓕᐊᑎᑦᓯᔪᓐᓇᕐᒪᖔᑉᑕ ᐱᕈᖅᑎᕆᓂᕐᒥᒃ ᐃᓄᖕᓂᒃ ᐊᑐᖅᑐᐊᕈᓐᓇᕐᓗᑎᒃ ᓇᖕᒥᓂᖃᓕᕐᓗᑎᒃ ᐃᒡᓗᒥᖕᓂᒃ 

ᐃᓱᒪᒋᓗᒍ, ᐃᓱᒪᒋᔭᕆᐊᖃᖅᑕᕗᑦ ᐊᑐᖅᑐᐊᖅ ᐃᓛᒃ, ᓇᖕᒥᓂᖃᕈᓐᓇᖅᑐᐃᑦ ᐃᒡᓗᓂᒃ ᐃᓕᓐᓂᐊᖅᑎᓪᓗᒋᑦ 

ᑕᐃᒪᓐᓇ ᖃᐅᔨᒪᓂᕐᒥᒃ. ᑖᒃᑯᐊ 10-15 ᐊᕐᕌᒍᐃᑦ ᐊᑐᕈᓐᓇᕋᔭᖅᑕᒥᓂᒃ ᐱᓪᓗᒍ,  

 

ᐅᑎᕐᕕᒋᓗᒍ ᑮᓇᐅᔭᖅ ᐊᑮᑦᑐᕆᔭᐅᔪᐃᑦ ᐊᑐᖅᑐᐊᖅᑐᐃᑦ ᐃᒡᓗᓂᒃ ᑖᒃᑯᐊ ᑭᒡᒐᖅᑐᖅᑕᒃᑲ ᐅᕙᒻᓄᑦ ᖃᐃᓯᒪᔪᐃᑦ  

ᐃᓱᒫᓗᒃᖢᑎᒃ ᐊᖏᕐᕋᖃᓐᖏᑦᑐᐃᑦ ᑖᒃᑯᐊ ᐊᑮᑦᑐᖃᕋᒥᒃ ᐃᒡᓗᓕᕆᔨᒃᑯᓐᓄᑦ ᑕᐃᒪᓐᓇ ᓂᕆᐅᓐᖏᑦᑐᐃᓪᓘᓐᓃᑦ 

ᐅᑕᖅᑯᔪᓄᑦ ᐃᒡᓗᑖᕋᓱᖕᓂᕐᒧᑦ. ᑕᒪᒃᑯᐊ ᐊᑮᑦᑐᕐᒧᑦ ᑎᑭᖃᑦᑕᕋᑦᑕ.  

 

ᐃᓚᒋᓪᓗᒍ ᐊᖏᕐᕋᓕᕆᓂᕐᒥᒃ ᑕᐃᔭᐅᕙᓚᐅᖅᓯᒪᔪᖅ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᐸᓪᓕᐊᑉᓗᑕ ᐊᔾᔨᒌᓐᖏᑦᑐᐃᑦ 

ᐊᖏᕐᕋᒥ ᐊᐅᓚᑦᓯᓂᕐᒥᒃ ᐊᑮᑦᑐᕐᒧᑦ ᑎᑭᖃᑦᑕᓕᕋᑦᑕ ᐊᒻᒪ ᐊᑮᑦᑐᖃᕋᒥᒃ ᐃᒡᓗᓕᕆᔨᒃᑯᓐᓄᑦ ᐃᒡᓗᑖᕐᓂᖅ 

ᐊᔪᓕᖅᑐᐃᑦ. ᐊᓯᐊ ᑭᐊᑭᐊᖅ ᐃᒡᓗᖓᓃᖔᓕᖅᖢᑎᒃ. ᑕᐃᒪᓐᓇ ᖃᑯᒍ ᑕᒪᓐᓇ ᐅᖃᐅᓯᐅᑎᓪᓗᒍ ᐊᑮᑦᑐᐃᑦ, 

ᐊᑮᑦᑐᓂᒃ ᐲᖅᓯᕙᓪᓕᐊᓂᖅ, ᑲᑎᖅᓱᐃᕙᓪᓕᐊᓂᖅ ᐊᑮᑦᑐᓂᒃ.  

 

ᐃᓱᒪᕗᖓ ᑖᒃᑯᐊ ᐊᔾᔨᒌᓕᖅᑎᑕᐅᕙᓪᓕᐊᖕᒪᖔᑕ ᐊᑮᑦᑐᖃᖅᑐᐃᑦ ᐅᑎᖅᐸᓪᓕᐊᔪᓐᓇᕐᓗᑎᒃ ᐃᒡᓗᖃᕐᓂᕐᒧᑦ 

ᐅᑕᖅᑭᔪᓄᑦ ᑕᐃᒪᓐᓇ ᐅᖃᐅᓯᕆᖅᑲᐅᔭᐃᑦ ᒪᓕᒡᓗᒍ $20ᒥᒃ ᐅᖓᑖᓄᑦ ᐊᑭᓖᕌᕐᔪᖃᑦᑕᕐᓗᓂ 

ᐊᑮᑦᑐᐃᔭᖅᐸᓪᓕᐊᓗᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᐃᒪᐃᑦᑐᖃᖃᑦᑕᖅᓯᒪᖕᒥᔪᖅ 

ᐃᒡᓗᓕᕆᔨᒃᑯᓐᓂᒃ ᐊᓂᑎᑕᐅᑉᓗᑎᒃ ᐃᒡᓗᒥ ᐱᔾᔪᑕᐅᓲᖑᒋᓪᓗᑎᒃ ᐊᑭᓕᒃᓴᖃᕐᓂᖓᓄᑦ ᑐᓴᖅᓯᒪᓪᓗᖓᓗ 

ᐊᑭᓕᒃᓴᒥᓄᑦ ᐊᑭᓖᕙᓪᓕᐊᒍᓐᓇᕐᓗᓂ.  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᑎᑕᐅᑉᓗᓂ ᐊᐅᔭᒃᑯᓪᓘᓐᓃᑦ ᐅᑭᐅᒃᑯᓪᓘᓐᓃᑦ ᐱᓕᕆᑎᑕᐅᒃᐸᑦ ᑮᓇᐅᔭᓕᐅᕈᑎᒃᓴᑎᒍᑦ 

ᐊᑭᓕᒃᓴᐃᔭᖅᐸᓪᓕᐊᖁᑉᓗᒍ ᑖᒃᑯᐊᓗ ᐃᒡᓗᓕᕆᔨᒃᑯᑦ ᖃᐅᔨᒐᒥᔾᔪᒃ ᐃᒡᓗᑖᕈᓐᓇᖅᑐᓂᒃ 

ᐊᑎᖃᖃᑕᐅᒍᓐᓇᓕᖅᓱᑎᒃ ᖃᐅᔨᔪᒪᓪᓗᖓᓗ ᐃᓚᖓᓂᒃ ᐅᑎᖅᑎᑕᐅᒍᓐᓇᖅᓯᓯᒪᔪᓂᒃ ᐃᒡᓗᒥᓄᑦ 

ᐊᑭᓕᒃᓴᐃᔭᐃᒍᓐᓇᖅᓯᑐᐊᕌᖓᒥᒃ.  

 

ᑕᐃᒪᐃᑦᑐᖃᖃᑦᑕᓯᒪᔪᖅ ᑕᐃᒪᐃᑦᑐᖃᓲᖑᑉᓗᓂᓗ ᐱᒻᒪᕆᐅᒻᒪᑦᑕᐅᖅ ᐃᒡᓗᖃᖅᑎᑦᓯᖃᑦᑕᕈᓐᓇᕈᑦᑕ ᑭᒃᑯᓐᓂᒃ 

ᐊᔪᖅᓱᑎᒃ ᐱᔮᕆᓐᖏᔅᓱᑎᒃ ᐊᑭᓖᒍᓐᓇᐃᓪᓕᓲᖑᒻᒥᒻᒪᑕ ᐊᑐᖅᑐᐊᕐᓂᕐᒥᓂᒃ ᐃᓱᒪᓕᐅᕆᐊᖃᕐᒥᒐᒥᑦᑕᐅᖅ ᑭᓯᐊᓂ 

ᓂᕆᑎᒋᐊᖃᕋᕕᒋᓪᓘᓐᓃᑦ ᕿᑐᕐᖓᑎᒃ ᐊᑭᓖᓗᒍᓪᓘᓐᓃᑦ ᐃᒡᓗᒧᑦ ᐊᑐᖅᑐᐊᕐᓃᑦ. ᑕᐃᒪᐃᑦᑐᒦᖁᒥᓇᓲᖑᓐᖏᒻᒪᑦ. 

ᐊᓂᑎᑦᓯᒐᓱᒍᒪᑐᐃᓐᓇᕐᓂᖅ ᐱᓐᖏᑦᑐᒍᑦ ᑭᓯᐊᓂ ᐃᒡᓗᒥᒃ ᐃᒡᓗᒦᑦᑐᓐᓇᑦᓴᐃᓐᓇᖁᑉᓗᒋᑦ ᑲᒪᑦᓯᐊᕈᓐᓇᕐᓗᑎᓪᓗ.  

 

ᐃᒡᓗᓕᕆᔩᑦ ᑕᒡᕙ ᐱᔪᓐᓇᕐᓂᕐᒥᒍᑦ ᐱᓇᓱᓲᖑᒻᒥᔪᑦ ᐃᒡᓗᒧᑦ ᐅᑕᖅᑭᔪᓄᑦ ᐃᓚᓕᐅᔾᔭᐅᒍᓐᓇᕐᓗᑎᒃ. ᐃᓛᓐᓂᒃᑯᑦ 

ᐃᑲᔪᒻᒪᕆᒡᓗᒋᑦ ᐊᑭᓕᒃᓴᒥᓂᒃ ᐊᑭᓕᒃᓴᐃᔭᖅᐸᓪᓕᐊᖅᑎᓯᓐᓈᕐᓗᒋᑦ ᑕᒪᒃᑯᐊᓗ ᑲᔪᓯᕙᓪᓕᐊᒃᑲᓐᓂᕈᒥᓇᕋᔭᖅᐳᑦ 

ᐊᑭᓖᑦᓴᒥᓂᒃ ᐊᑭᓕᒃᓴᐃᔭᖅᐸᓪᓕᐊᒍᑎᑦᓴᐅᒍᓐᓇᕋᔭᖅᑐᒥᒃ. ᖁᔭᓐᓇᒥᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕌᔅᑐ. 

 

ᐳᕌᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓱᒪᒋᑐᐃᓐᓇᖅᖢᒍ ᑕᒪᒃᑯᐊ ᐃᒡᓗᒧᑦ ᐃᒡᓗᖃᕐᓂᕐᒨᖓᔪᒧᑦ 

ᐊᑐᐊᒐᖃᐅᖅᐸ ᒪᑯᐊ ᕿᑐᕐᖓᖃᐅᖅᑐᑦ, ᕿᑐᕐᖓᕆᔭᐅᔪᑦ ᐊᓂᑎᑕᐅᖃᑦᑕᖁᓇᒋᑦ ᐃᒡᓗᒥᒃ ᐊᖓᔪᖅᑳᖏᖅᑲᐃ 

ᐃᒻᒪᖄ ᐊᑭᓕᒃᓴᖃᓕᕐᓂᕈᑎᒃ ᑕᐃᒪᓐᓇᓘᓐᓃᑦ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ) ᑐᑭᓯᓗᐊᖅᑐᒃᓴᐅᓐᖏᒃᑲᓗᐊᖅᑐᖓ ᐊᐱᖅᑯᒻᒥᒃ ᑭᓯᐊᓂ ᐃᒡᓗᒥᒃ 

ᐃᓄᑑᔪᓐᓇᓐᖏᒻᒪᑕ ᕿᑐᕐᖓᕆᔭᐅᔪᑦ ᐸᐃᕆᔨᖃᓐᖏᓪᓗᑎᒃ. ᖃᐅᔨᒍᓐᓇᓐᖑᐊᓐᖏᓐᓇᒪ ᐊᖓᔪᖅᑳᖏᑦ 

ᐊᓂᑎᑕᐅᓗᑎᒃ ᕿᑐᕐᖓᐃᑦ ᐃᒡᓗᒦᒍᓐᓇᕐᓗᑎᒃ. ᑐᑭᓯᓐᖏᑕᕋᓗᑭᐊᖅ ᐊᐱᖅᑯᑏᑦ ᑭᓯᐊᓂ ᑭᐅᔾᔪᑎᒐ ᑖᓐᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦ. ᐅᖃᑦᓯᐊᕐᓂᖅᓴᕆᓗᒍ ᐊᐱᖅᑯᑦ. ᐊᑐᐊᒐᖅᑕᖃᐅᖅᐸ ᑕᒪᒃᑯᐊ ᕿᑐᕐᖓᖃᖅᑐᑦ 

ᕿᑐᕐᖓᖃᕈᑎᒃ ᐊᓂᑎᑕᐅᖁᓇᒋᑦ ᓲᕐᓗ ᐊᓂᑎᑕᐅᓂᐊᓐᖏᒻᒪᑕ ᕿᑐᕐᖓᖏᑦ ᐃᒫᒃ ᐃᒡᓗᖃᕐᕕᑦᓴᑑᓯᓲᖑᒻᒪᑦ 

ᐃᒡᓗᓕᕆᔨᒃᑯᓐᓂᒃ ᐃᒡᓗᖃᖅᑎᑕᐅᓂᖅ. ᑖᒃᑯᐊ ᒫᓂᖅᑭᓕᕿᖁᓇᒋᑦ ᐊᖓᔪᖅᑳᕆᔭᐅᔪᑦ ᐊᖓᔪᖅᑳᖏᑦ 

ᐊᑭᓕᖅᑐᐃᒍᓐᓇᐃᓪᓕᒐᒥᒃ ᐃᒡᓗᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐋᒃᑲ, ᐃᒃᓯᕙᐅᑕᖅ. ᐊᑐᐊᒐᖅᑕᖃᔾᔭᓐᖏᓚᖅ ᑕᐃᒪᓐᓇᑎᒋ 

ᓇᓗᓇᐃᕆᔨᒥᒃ ᐅᖃᐅᓯᕆᔭᕐᓄᑦ. ᐊᑐᐊᒐᖅᑕᖃᓐᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑎᕐᕕᒋᑐᐃᓐᓇᕐᓗᒍ ᐅᖃᐅᓯᐅᖅᑲᐅᔪᑦ ᑕᒪᒃᑯᐊ 

ᐅᑕᖅᑭᒋᐊᖃᖅᐸᑦᑐᑦ ᐃᓱᒫᓘᑕᐅᕙᒻᒥᒻᒪᑦ ᓂᕈᐊᖅᑎᖁᑎᒋᔭᓐᓄᑦ ᐊᒥᓱᓄᑦ. ᐊᒻᒪᓗ ᐊᖏᕐᕋᖃᓐᖏᑦᑐᓄᑦ ᐅᖂᑕᖅ 

ᑲᑐᔾᔨᖃᑎᒌᖏᓐᓄᑦ ᑲᒪᕙᑦᑎᓪᓗᖓ ᐊᖑᕐᕋᖓᓐᖏᑦᑐᓂᒃ ᐊᖑᑎᓂᒃ ᐊᒥᓱᓂᒃ ᐊᒥᓱᐊᖅᑎᕐᓗᒋᑦ 

ᐅᖃᐅᑎᔭᐅᕙᓐᖏᖦᖢᑎᒃ ᓇᓃᓕᕐᒪᖔᑕ ᐅᑕᖅᑭᔪᓂᒃ ᐅᑕᖅᑭᔪᑦ ᓇᓕᖅᑲᖏᓐᓂᒃ ᐃᓛᓐᓂᒃᑯᓪᓘᓐᓃᑦ ᐊᑎᖏᑦ 

ᐲᖅᑕᐅᕙᒃᖢᑎᒃ ᐊᑎᓕᐅᓕᖅᑭᓐᓂᖏᓐᓇᒥᒡᓘᕝᕙ ᐅᖃᕐᓂᖏᑦ ᓇᒥᓪᓘᕝᕙ ᐅᑕᖅᑭᔪᓃᖃᑕᐅᒍᒪᓂᕐᒥᓂᒃ. 

ᖃᓄᑭᐊᕐᖓᐊᐃᑦ ᐱᓗᐊᖅᑐᒥᖅᑲᐃ ᐃᖃᓗᓐᓂ ᐃᒡᓗᓕᕆᔨᒃᑯᑦ ᐃᒪᓐᓇᑎᒋ ᐅᖓᓯᑦᑎᓪᓗᒍ ᐃᓚᖏᓐᓄᑦ 

ᓄᓇᖃᖅᑑᔪᓄᑦ ᐊᖏᕐᕋᖃᓐᖏᑦᑐᓄᑦ.  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᕐᕉᖅᑲᐃ ᐱᓇᓱᑉᐸᓪᓕᐊᓯᒪᔪᖃᖅᐸ ᑕᒪᒃᑯᐊ ᐊᑎᓕᐅᖅᓯᒪᔪᑦ ᐃᒡᓗᑖᕈᒪᔪᑦ ᓱᖁᓯᖃᑦᑕᖁᓇᒋᑦ ᓇᒻᒥᓂᖅ 

ᐲᓐᖏᑉᐸᔾᔪᒃ. ᐊᔪᕐᓇᕋᔭᓐᖏᓚᖃᐃ ᑐᓴᖅᑎᑕᐅᑦᓴᐃᓐᓇᕈᓐᓇᕋᔭᕈᑎᒃ ᑕᒪᒃᑯᐊ ᐅᖃᖅᑲᐅᒐᕕᑦ ᐅᐊᑦᓯᐊᖅ ᓱᓕ 

ᐊᑎᖃᖃᑕᐅᔪᓂᒃ ᖁᓪᓕᖅᐹᒦᒃᑲᓗᐊᕈᕕᑦ ᐃᒡᓗᑖᑦᓴᐃᓐᓇᔾᔮᓐᖏᒻᒥᒐᕕᑦ ᑭᓯᐊᓂ ᖃᐅᔨᒪᑎᑕᐅᖃᑦᑕᕈᓐᓇᕈᑎᒃ 

ᓇᓃᓕᕐᒪᖔᑕ ᐃᒡᓗᑖᖅᑐᑦᓴᐃᑦ ᓇᓕᖅᑲᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒡᓗᓕᕆᔩᑦ ᓄᓇᓕᓐᓂ ᐱᓕᕆᓪᓚᕆᓲᖑᒻᒪᑕ 

ᑕᒪᒃᑯᐊ ᐅᑕᖅᑭᔪᑦ ᐱᓪᓗᒋᑦ. ᖃᐅᔨᒪᑉᓗᖓᓗ ᐅᓂᒃᑳᕆᐊᖃᓲᖑᒻᒪᑕ ᑕᖅᑭᑦ ᐊᕐᕕᓂᓖᑦ ᐊᓂᒍᕌᖓᑕ ᐊᒻᒪᓗ 

ᖃᐅᔨᒪᑎᑕᐅᕙᑦᓱᑎᒃ ᐅᑕᖅᑭᔪᓃᒻᒪᑕ ᑕᒪᒃᑯᐊᓗ ᑖᒃᓰᔭᕈᑎᒧᑦ ᓇᓕᖅᑲᐃᑦ ᑮᓇᐅᔾᔭᔅᓴᕆᒍᑎᒋᓯᒪᔭᖏᑦ ᐊᕐᕌᒍᑦ 

ᓯᕗᓂᐊᓂ ᑕᑯᑎᑦᓯᒋᐊᖃᓲᖑᒻᒪᑕ. 

 

ᓇᐅᒃᑯᑦ ᑲᔪᖏᖅᓴᐅᓂᖃᕆᐊᖃᕐᒪᑦ ᐅᑕᖅᑭᓂᕐᒥᓃᓛᕈᑎᒥᒃ ᐃᖃᓗᐃᓪᓕ ᖃᐅᔨᒪᓐᖏᑕᕋᓗᐊᕋ ᑭᓯᐊᓂ 

ᓄᓇᓕᓐᓂ ᑭᐅᖃᑦᑕᕆᐊᖃᓲᖑᒻᒪᑕ ᐅᐱᕐᖔᒃᑯᑦ ᐃᓛᓐᓂᒃᑯᑦ ᐅᑭᐊᒃᓵᒃᑯᓪᓘᓐᓃᑦ ᓱᓕ ᐃᒡᓗᑖᕈᒪᓂᕐᒥᓂᒃ. 

ᓄᓇᓕᒻᒦᒃᑲᒥ ᓱᓕ. ᑕᒪᐃᓐᓄᓕᒫᑦ ᑕᒪᓐᓇ ᑐᕌᖓᔪᖅ ᑖᒃᑯᐊ ᐊᑯᓐᓂᖏᑦ ᐱᕕᖃᕈᓐᓇᓲᖑᒻᒪᑕ ᑖᓐᓇ ᐃᓄᒃ ᓱᓕ 

ᓄᓇᓕᒻᒦᒃᑲᒥ ᐃᒡᓗᑖᕈᒪᑉᐸᑦ ᓱᓕ ᐊᑎᖃᖅᑐᓃᖃᑕᐅᒍᓂᓘᓐᓃᑦ.  

 

ᓱᓕ ᐃᓛᓐᓂᒃᑯᑦ ᐅᑕᖅᑭᔪᑦ ᐊᐅᓪᓚᖅᑐᒥᓂᐅᔾᔫᒥᔪᒥᓂᐅᓲᖑᒻᒪᑕ ᑕᒫᓃᑦᓱᓐᓃᖅᓱᑎᒃ ᑖᒃᑯᐊ ᐅᑕᖅᑭᔪᑦ 

ᖃᐅᔨᒃᑲᐃᑦᓯᐊᖃᑦᑕᑐᑦᓴᐅᒻᒥᒻᒪᑕ ᓱᓕ ᐅᑕᖅᑭᔪᓃᖃᑕᐅᒍᒪᓂᕐᒥᓂᒃ ᑕᐃᒪᓐᓇ ᐱᐅᓯᖃᓪᓗᐊᑐᑦᓴᐅᑕᐅᒻᒪᑕ 

ᑕᐃᒪᐃᓕᖓᔪᐃᓐᓇᐸᓘᖅᑰᖅᑐᑦ ᐃᒡᓗᓕᕆᔨᐅᔪᓕᒫᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓱᒪᓯᐅᕈᒪᕗᖓᓕ ᓄᓇᕗᑦ ᐃᓪᓗᓕᕆᔨᒃᑯᑦ ᓴᖅᑮᓇᔭᖅᐸᑕ 

ᖃᐅᔨᒪᒍᑎᑦᓴᐅᔪᓐᓇᖅᑐᒥ. ᒪᓐᓇ ᐊᑐᖅᑕᐅᓚᑦᑖᖅᑐᒥ ᑕᒪᒃᑯᐊ ᐃᓚᖏᑦ ᖃᓄᐃᑦᑐᒦᑦᑐᑦ ᓄᓇᓖᑦ ᐃᒫᒃ 

ᑐᓴᖅᑎᑎᑦᓴᐃᓐᓇᕆᐊᒋᐊ ᐊᔪᖅᐸᑦᑐᑦ ᖃᓄᐃᑦᑐᒃᑰᕐᓂᕈᑎ ᖁᐊᖅᓵᓇᖅᑐᒦᓚᐅᕐᓂᕈᑎ ᐃᓱᒪᓕᕆᓂᒃᑯᓘᓐᓃᑦ 

ᓇᐅᒃᑯᑦ ᐊᔪᕈᑎᖃᕈᑎ. ᑕᒪᒃᑯᐊ ᖃᓄᐃᑦᑐᒦᑐᐃᓐᓇᕆᐊᖃᕐᓂᖅᐸ ᐃᓱᒪᒋᓗᒋᑦ ᑕᒫᓂ ᐃᖃᓗᓐᓂ ᐅᖂᑕ 

ᐊᖏᕐᕋᖃᙱᑦᑐᒃᑯᕕᒻᒦᒐᔪᓲᖑᒻᒪᑕ ᐊᓯᖏᓐᓂᓘᓐᓃᑦ. ᖃᐅᔨᓯᒪᔭᓐᓂᓪᓕ ᒪᑯᐊ ᒪᑐᐃᖔᓂᖅᓴᒥ 

ᐱᕕᖃᖅᑎᑕᐅᒍᓐᓇᕋᔭᕈᑎ ᐅᕙᓪᓗ ᐱᕕᖃᖅᑎᒃᑲᓐᓂᕈᓐᓇᕋᔭᕈᑦᑎᒍ ᓇᐅᒃᑯᑲᓐᓂᖅ. ᑕᕝᕙᑐᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᕙᒋᑦ ᑕᐃᒪᐃᒍᒥᓇᕋᔭᖅᑑᒐᓗᐊᖅ 

ᑭᓯᐊᓂ ᐃᖅᑲᐅᒪᒋᐊᖃᕐᒥᒐᑦᑎᒍ ᓄᓇᓕᓐᓂ ᐃᓪᓗᓕᕆᔩᑦ ᐃᖅᑲᓇᐃᔭᑭᑦᓴᓲᖑᒻᒥᒻᒪᑕ ᐃᖃᓗᐃᓪᓗ 609-ᖑᔪᑦ 

ᐅᑕᖅᑭᔪᓃᑦᑐᑦ ᐃᓪᓗᔅᓴᒧᑦ.  

 

ᐃᒫᒃ ᖃᐅᔨᒋᐊᖅᑕᐃᓐᓇᕆᒋᐊᖏᑦ ᓱᓕ ᐊᑎᖃᖃᑕᐅᒻᒪᖔᑕᓘᓐᓃᑦ ᐱᔭᑦᓴᖃᓗᐊᕐᒪᑕ. ᐋᒡᒑᕐᓗᑎᐅᒐᓱᙱᑦᑐᑦ 

ᑭᓯᐊᓂ ᑕᒪᒃᑯᐊ ᐊᔅᓱᕈᓐᓇᑐᒃᑰᖅᑐᑦ ᐅᖁᒪᐃᔅᓴᖅᑐᑦ ᒪᑭᑕᒐᓱᐊᒡᒐᖅᑐᑦ ᐅᖃᕆᐊᒥᓪᓗ 

ᐊᔪᕐᓇᐸᓗᖃᑦᑕᖅᑐᔅᓴᐅᕗᖅ. ᑭᓯᐊᓂ ᕿᒥᕐᕈᒐᓱᒍᓐᓇᕋᔭᖅᑐᔅᓴᕆᒐᓗᐊᖅᑕᕗᑦ ᑭᓯᐊᓂᑦᑕᐅᖅ 

ᐃᓕᑕᕆᒋᐊᖃᕐᒥᒐᑦᑎᒍ ᐃᓪᓗᑖᕋᓱᑦᑐᑦ ᑕᖅᑳᓂ ᑕᒫᓂ ᓴᓇᕕᓐᓃᓗᐊᕐᒪᑕ. ᐱᒋᐊᓪᓚᕝᕕᖃᓗᐊᙱᒻᒪᑕ 

ᑐᑭᓯᒐᓱᕝᕕᒋᑦᓴᐃᓐᓇᕆᐊᒥᒃ ᑕᒪᒃᑯᓇᙵᑦ ᑕᒫᓃᒻᒪᖔᑕᓘᓐᓃᑦ ᐃᓪᓗᑖᕈᒪᒻᒪᖔᑕᓘᓐᓃᑦ. ᑭᓯᐊᓂ 

ᐃᓱᒪᔅᓴᖅᓯᐅᕈᑎᔅᓴᐅᒍᓐᓇᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓅᓕᕐᒥᓗᖓ ᐊᐃᑉᐹᓂ ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᒐᓛᒍᒪᑐᐃᓐᓇᖅᑐᒍ ᐊᑭᓕᑦᓴᕆᔭᐅᕙᑦᑐᑦ. ᑭᒡᓕᒥ 

ᐋᖅᑭᓯᓯᒪᔪᖃᖅᐹ ᓲᕐᓗᖃᐃ $6,000−ᒥ ᐊᑭᓕᑦᓴᖃᖅᑐᖃᕈᓂ? ᑖᓐᓇ ᐃᓄᒃ $150-ᓂ ᑕᖅᑭᑕᒫᖅ 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓖᑉᐸᓪᓕᐊᒍᓂ ᑕᖅᑭ 40 ᐊᑭᓕᑉᐸᓕᐊᓚᖓᔭᖓ ᑕᐃᒪᓐᓇᕈᓘᔭᖅ. ᐊᔾᒌᙱᒻᒪᑕ ᐱᓇᓱᐊᕈᓯᐅᒍᓐᓇᖅᑐᑦ 

ᑭᓯᐊᓂ ᖃᑦᓯᐅᓂᖓᓄᑐᐊᖅ ᒪᓕᒋᐊᖃᕐᒥᒻᒪᑦ.  

 

ᑭᒡᓕᓕᐅᖅᓯᒪᔪᖃᖅᐹ ᐅᓇ ᐊᑲᐅᒋᓗᐊᖅᐸᙱᓐᓇᒃᑯ ᐃᑲᔪᕆᐊᖃᕌᖓᒪ ᐃᓄᖁᑎᓐᓂ 

ᐊᑭᓕᑦᓴᓕᐅᓪᓚᕆᑦᑐᕕᓂᐅᕌᖓᒥ ᖁᓪᓕᒃᑯᓐᓅᑉᐸᑦ, ᐅᕝᕙᓘᓐᓃᑦ ᐃᓪᓗᒧᑦ. ᐃᓛᓐᓂᒃᑯᑦ $10,000 ᐅᖓᑖᓂ 

ᐊᑭᓕᑦᓴᖃᕈᓂ ᑮᓇᐅᔭᓕᐅᓗᐊᙱᑎᓪᓗᑎ ᒪᑭᒍᑎᑲᓐᓂᓚᐅᖅᓯᒪᔾᔮᙱᒻᒪᑕ. ᐃᓪᓗᓕᕆᔨᒃᑯᑦ ᑭᓪᓕᓕᐅᕆᓯᒪᕚᑦ 

ᖃᓄᖅ ᐱᒋᐊᕈᑎᒋᔪᓐᓇᖅᑕᒥᓂᒃ ᐊᕗᖓᐅᔨᓗᐊᓚᐅᙱᑎᓪᓗᒋᑦ ᓱᓕ ᐃᒪᐃᑦᑐᒦᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓇᔭᕈᒃᑯ ᐊᐱᖅᑯᑦ, ᐋᒡᒐ ᐱᑕᖃᙱᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒻᒥᖁᔨᕗᖓ ᑕᐃᒪᐃᑦᑐᖃᕆᐊᓕᒃ. ᓲᕐᓗ ᑕᖅᑭᓂ 40-ᓂᑦ 

ᐊᑭᓕᑦᓴᖃᖅᐸᑦ ᐅᑭᐅ ᐱᖓᓱᓄᑦ ᓇᑉᐹᖓᓗ ᐊᑭᓖᓯᒪᙱᓐᓇᒥ. ᐅᑕᖅᑭᔪᑦ ᐊᒥᓱᑦ ᐃᓪᓗᑖᕈᒪᓪᓚᕆᑦᑐᑦ 

ᐊᑭᓕᑦᓴᒥᓂᓪᓗ ᐊᑭᓖᑦᑕᐃᓕᙱᑦᓱᑎᑦ. ᖁᔭᓐᓈᑐᐃᓐᓇᕐᓗᒍ.  

 

ᐅᖃᐅᓯᕆᖅᑲᐅᔭᒪᑦᑕᐅᖅ ᐊᑭᒋᔭᐅᕙᑦᑐᑦ ᐊᑐᖅᑐᐊᕈᑏᑦ ᐊᑭᖏᑦ ᑭᓪᓕᒋᔪᓐᓇᖅᑕᖏᓪᓗ ᐃᓪᓗᒧᑦ ᐊᑕᐅᓯᕐᒧᑦ, 

ᐊᓯᔾᔨᖅᓯᒪᔪᔅᓴᐅᓕᕋᓗᐊᕆᕗᑦ ᑕᐃᑦᓱᒪᓂ $27,000-ᓂᑦ ᐊᕐᕌᒍᑕᒫᑦ ᑮᓇᐅᔾᔭᔅᓴᕆᐊᖃᖅᐸᓂᖏᑦ 

ᐃᓪᓗᖃᕐᓂᐊᕐᓗᓂ ᖃᑦᓯᓚᑦᑖᖑᑉᐸᑕᓘᓐᓃᑦ ᐊᑭᓕᑦᓴᐃᑦ ᓄᐊᑦᑐᕕᓃᑦ. $2,250-ᓂᒃ ᑕᖅᑭᑕᒫᖅ 

ᐊᑭᓕᖅᑐᐃᒐᔭᕐᒪᑦ. ᓱᒻᒪᒃᑭᐊᖅ ᐊᑕᖏᖅᑐᒥ ᐊᑭᓕᑦᑖᖓᓂᒃ ᓇᕝᕚᐸᓐᖏᓚᒍᑦ?  

 

ᐄ, ᖃᑦᓯᓂᒃ ᑭᒡᓕᒋᔭᖃᖅᑑᒐᓗᐊᖅ ᐃᓪᓗᖃᕈᓐᓇᕐᓃᑦ. ᓇᒻᒥᓂᖁᑎᖃᕐᓗᑎᓪᓘᓐᓃᑦ ᒪᑭᑕᑦᓯᐊᓪᓚᕆᓪᓗᑎᒃ 

ᐅᕝᕙᓗ ᐃᓪᓗᓕᕆᔨᒃᑯᓐᓂᒃ ᐃᓪᓗᖁᑎᖃᕐᓗᑎᒃ ᑮᓇᐅᔭᓕᐅᖅᑐᕐᔪᐊᖑᒐᓗᐊᕈᕕᑦ. ᖃᓄᕐᓕ ᐃᓱᒪᖃᕐᕕᒋᕕᐅᒃ 

ᒥᓂᔅᑕᐅᓪᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᓪᓚᕆᒃᑭᒃᑭᑦ. ᑖᓐᓇ 

ᐅᖃᐅᓯᕆᔭᕋᓗᐊᕗᑦ ᐊᒻᒪ ᐱᕙᓪᓕᐊᑎᓕᕈᑦᑎᒍ ᐊᑭᑐᓗᐊᓐᖏᑦᑐᐃᑦ ᐃᓪᓗᐃᑦ ᐊᒻᒪᓗᑦᑕᐅᖅ ᐃᓪᓗᑖᒃᑲᓂᖅᑲᑕ 

ᐃᓪᓗᓕᕆᔩᑦ. ᕿᒥᕐᕈᒋᐊᕈᓐᓇᕋᔭᖅᑕᕗᑦ ᐃᓪᓗᒧᑦ ᐊᑭᓕᖅᓱᖅᑕᐅᖃᑦᑕᖅᑐᖅ ᖁᕝᕙᐸᓪᓕᐊᔪᑎᖏᑦ. 2018-ᒥᓂᑦ 

ᕿᒥᕐᕈᔭᐅᓚᐅᖅᓯᒪᓐᖏᒻᒪᑕ ᕿᒥᕐᕈᐊᓛᖅᑕᕗᑦ ᖃᐅᔨᒐᓱᓪᓗᑕ ᐊᓯᔾᔨᕈᓐᓇᕋᔭᕐᒪᖔᑦᑎᒍ ᑕᐃᒫᒃ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᖅᑕᑎᒍᑦ. ᐊᖏᖃᑎᒋᓪᓚᕆᒃᑲᒃᑯᐃᓛᒃ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕆᐊᒃᑲᓂᕐᒥᓗᑕ. ᐃᓪᓗᓕᕆᔨᒃᑯᓐᓄᑦ ᐃᓪᓗᒨᖅᑕᐅᖃᑦᑕᖅᑐᐃᑦ 

ᖁᕝᕙᐸᓪᓕᐊᒍᑎᖏᓐᓂᒃ ᕿᒥᕐᕈᓂᖅᑕᖃᓚᐅᖅᓯᒪᒻᒪᑦ ᔫᓐ 2020-ᒧᑦ ᕿᒥᕐᕈᐊᖅᑐᓂ ᑳᓐᑐᕌᒃᑯᑦ.  

 

ᒥᓂᔅᑕᒍᖅ ᑲᒪᔨᐅᔪᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᕿᒥᕐᕈᔭᐅᑎᑦᑎᓂᕐᖓᑦ ᐃᒻᒥᒃᑰᖅᑐᓄᑦ ᐃᓪᓗᒧᖅᑕᐅᖃᑦᑕᖅᑐᐃᑦ 

ᖃᑦᑎᐅᓂᖏᓐᓂᒃ. ᐊᐅᓚᑕᐅᓂᖏᓐᓂᓪᓗ ᓇᓗᓕᕈᑕᐅᖃᑦᑕᖅᓯᒪᓂᖏᓐᓂᓪᓗ ᐋᖅᑭᑕᐅᑉᐸᑦᑕ ᓄᓇᕗᒻᒧᑦ 

ᐃᑲᔪᕐᓂᖃᕋᔭᕐᖓᑦ. ᐅᓂᒃᑳᓕᐊᒥᓂᕐᓂᒃ ᑕᑯᒋᐊᔅᓴᖅ ᓱᖅᑯᐃᓱᓐᖏᓐᓇᒪ. ᐅᖃᐅᓯᐅᓚᐅᖅᓯᒪᔫᒐᓗᐊᖅ ᒪᕐᕉᓐᒃᓂ 

ᒪᒃᐱᒑᓐᓂᒃ ᓇᐃᓈᖅᓯᒪᔪᓂᒃ ᐅᓂᒃᑳᓂᒃ ᐱᑕᖃᕐᓂᐊᑕᔪᕗᖅ ᐊᒻᒪᓗ ᐊᑐᓕᖁᔭᖅᑕᖃᕐᓗᓂ. ᖃᐅᔨᒪᒥᓂᕐᓂᓪᓗ 

ᐅᓪᓗᒥ ᐃᓪᓗᒨᖅᑕᐅᖃᑦᑕᖅᑐᓂᒃ ᐅᖃᐅᓯᖃᖅᑐᓂᒃ. ᐊᒻᒪᓗᑦᑕᐅᖅ ᑐᑭᓯᓇᖅᓯᑎᑕᐅᓯᒪᓐᖏᓐᓂᖏᑦᑕᐅᖅ 

ᐃᓪᓗᒨᖅᑕᐅᖃᑦᑕᖅᑐᐃᑦ. ᑕᐃᒪᐃᓕᐅᖅᓯᒪᔪᓂᒃ ᑕᑯᓚᐅᖅᓯᒪᓐᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐆᐃ ᐅᖃᖃᑎᒋᒐᓛᕋᑖᕋᒃᑯ ᒥᔅᑕ 

ᕼᐃᒃᔅ ᓂᓪᓕᐊᑎᓪᓗᒍ, ᑕᐃᓐᓇ ᑎᑎᖅᑲᖅ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᕙᓪᓚᐃᔪᔪᕐᖏᓐᓇ. 

ᖃᐅᖓᓂᐅᕙᓪᓚᐃᔪᖏᓐᓇ ᒪᓕᒐᓕᐅᕐᕕᒨᖅᑕᐅᔪᔪᖅ. ᒪᓕᒐᓕᐅᕐᕕᒨᖅᑕᐅᓂᕐᒪᖔᖅ ᖃᐅᔨᒋᐊᕈᓐᓇᖅᑕᕋ 

ᓴᖅᑭᑕᐅᓂᓐᖏᑉᐸᓘᓐᓃᑦ ᓴᖅᑭᑕᐅᑎᒍᓐᓇᖅᑕᕋ ᐅᕗᖓ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᖃᑎᓐᓄᑦ ᑕᑯᔭᐅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᑐᐃᓐᓇᕆᐊᓕᒃ ᐱᔭᔅᓴᓕᕕᔾᔪᐊᕌᓗᔪᒐᒪ 2020-ᖑᑎᓪᓗᒍ 

ᑕᐃᒪᐃᓕᓚᐅᕐᓗᖓᓕ ᒥᓂᔅᑕ ᖃᓄᐃᔅᓴᖏᑉᐸᑦ. ᑭᓱᑦ ᐱᔭᕆᐊᑭᑦᑐᑦ ᑕᕝᕙᓐᖓᑦ ᐅᓂᒃᑳᒥ ᓴᖅᑭᓂᖅᑲᑦ? 

ᐅᓂᒃᑳᕐᕕᐅᖃᑦᑕᕋᒪ ᓱᓕ ᓄᖅᑲᖅᑐᖃᖃᑦᑕᕐᖓᑦ $400-ᒥ ᐊᑭᑦᑐᕆᐊᖅᑕᐅᓂᕐᖓᑦ ᐃᓪᓗᒨᕆᐊᓕᖓ $200-ᓂᒃ 

ᑮᓇᐅᔭᓕᐅᕐᓂᖅᓴᐅᓕᖅᑎᓪᓗᒋᑦ. ᑕᒪᓐᓇ ᑲᑎᑕᐅᓂᖓ ᓈᒻᒪᒋᓚᐅᖅᓯᒪᓐᖏᓇᒃᑯ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑭᓱᓂᒃ ᓴᖅᑭᖅᑐᖃᕐᓂᕐᒪᖔᖅ ᐅᓂᒃᑳᓕᐊᒥᓂᕐᓃᖔᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᔾᔭ ᑕᐃᒪᐃᑦᑐᓗᐊᓪᓚᕇᑦ 

ᐅᓂᒃᑳᓃᓐᖔᔪᕗᑦ. ᑲᔪᖏᖅᓴᐃᔾᔪᑎᓂᒃ ᓴᖅᑭᖅᓯᒋᐊᖃᖅᑐᒍᑦ ᐱᒍᒪᓕᖅᑎᑦᑎᒍᑕᐅᒐᔭᖅᑐᓂᒃ 

ᐊᑭᓖᓪᓚᕿᔾᔪᑕᐅᒐᔭᖅᑐᓂᒃ ᐃᖅᑲᓇᐃᔭᓐᓇᐃᕈᒪᔾᔪᑎᐅᒐᔭᖅᑐᓂᒃ ᐃᓪᓗᒨᖅᓯᖃᑦᑕᐃᓐᓇᕋᓗᐊᕐᓗᓂ. ᐅᓪᓗᒥ ᓱᓕ 

ᐅᖃᖃᑎᖃᖃᑦᑕᖅᑐᒍᑦ ᐃᖅᑲᓇᐃᔭᑲᐃᓐᓇᕈᒪᔪᖃᖃᑦᑕᓐᖏᑦᑐᖅ ᓱᓕ ᐃᓪᓗᒨᖅᑕᖏᑦ ᐊᑭᑦᑐᕆᐊᑦᑕᐱᐊᕐᖓᑕ. 

ᑕᐃᒫᒃ ᓱᓕ ᓂᓪᓕᐊᖃᑎᖃᖃᑦᑕᖅᑐᒍᑦ. ᐅᓂᒃᑳᓕᐊᒦᓃᑦ ᐱᑐᐊᕈᒃᑯ ᑕᑯᔪᓐᓇᓛᖅᑕᒃᑲ ᑕᐃᒃᑯᐊ ᐃᓗᓕᖏᑦ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᑦᑎᐊᕚᓗᑉᐳᑦ ᒪᓕᒐᓕᐅᕐᕕᒻᒥ 

ᖁᐊᖅᓵᖔᒻᒪᕆᒃᑲᔭᖅᑐᖓ ᒪᓕᒐᓕᐅᕐᕕᒻᒨᖅᑕᒥᓂᐅᓚᐅᖅᓯᒪᓐᓂᖅᑲᑦ ᐅᕙᖓ ᑎᑎᖅᑲᒃᑯᕕᖓᓃᒃᑲᔭᖅᑐᖅᓴᐅᔪᖅ 

ᖃᐅᑉᐸᑦ. ᐊᒻᒪ ᑕᕝᕙᑦᑕᐅᖅ ᑐᔅᓯᕋᐅᑎᑕᖃᓚᐅᖅᓯᒪᒻᒥᒫᑦ ᑐᓴᐅᒪᖃᑎᒌᓐᓂᕐᒧᑦ 

ᐸᕐᓇᐅᑎᓕᐅᖅᑎᐊᕆᐊᖃᕐᓂᕐᒥᒐᔅᓯ. ᑕᑯᓚᐅᖅᓯᒪᔫᔮᖏᑎᐊᕐᒥᒐᒪᑦᑕᐅᖅ ᑐᓴᐅᒪᖃᑎᒌᑦᑐᓕᕆᔾᔪᑎᓐᓂᒃ 

ᓴᖅᑭᖅᑕᐅᔪᓃᑦ. ᓈᓴᐅᑎᓂᒃ ᐱᑎᑦᑎᖃᑦᑕᕈᔅᓯ ᐱᐅᒐᔭᖅᑐᖅ ᑐᑭᓯᖅᑕᐅᑎᒋᔭᕐᓂᖅᑐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᓐᓇ ᐊᑦᑐᐊᓂᖃᑦᑎᐊᕐᒥᔪᖅ 

ᐅᕙᒍᑦ ᐱᓕᕆᐊᕆᔭᖓᓄᑦ, ᐃᓪᓗᓕᕆᔨᕐᔪᐊᒃᑯᑦ ᐱᓕᕆᑦᑎᐊᖅᓯᒪᖏᒻᒪᑕ. ᑐᑭᓯᒃᑲᓐᓂᕈᑎᔅᓴᓂᒃ ᑐᓂᐅᖅᑲᐃᓂᕐᒥᒃ 

ᐊᔾᔨᒌᖏᑦᑐᓂᒃ ᐱᓕᕆᔾᔪᑎᖏᓐᓂᒃ ᐊᑐᐃᓐᓇᐅᔪᓂᒃ, ᐊᑐᐃᓐᓇᐅᔪᓂᒃ ᐊᖏᕐᕋᖃᖅᑎᐅᔪᓄᑦ 

ᐊᑐᖅᑐᐊᖅᑎᐅᔪᓄᓪᓗ, ᐊᓯᖏᓐᓂᓪᓗ. 

ᐄ, ᑕᑯᑦᓴᐅᑎᑦᑎᐊᓂᖅᓴᕆᒋᐊᖃᖅᑕᕗᑦ.  

 

ᑖᒃᑯᐊᓗ ᐃᓕᓐᓂᐊᑎᑦᑎᓂᕆᓂᐊᖅᑕᕗᑦ ᐊᑐᖅᑐᐊᖅᑐᓕᕆᔨᓂᒃ, ᐃᓕᓴᑎᑕᐅᖃᑦᑕᓂᐊᕐᖓᑕ ᐃᓪᓗᑲᑎᑏᑦ, 

ᐊᑐᖅᑐᐊᖅᑏᑦ ᖃᓄᖅ ᐋᖅᑭᐅᒪᑎᑦᑎᒍᓐᓇᕋᔭᕐᒪᖔᑕ, ᖃᓄᕐᓗ ᐅᖁᐃᔭᐃᖃᑦᑕᕈᓐᓇᕐᒪᖔᑕ ᐊᒻᒪᓗ ᒪᑐᖏᑕ 

ᑎᒍᓕᖏᑦ ᓱᕋᒐᐃᑉᐸᑕ ᑎᑭᔫᑎᓂᒃ ᓴᓇᓂᕐᒥᒃ, ᑕᒪᒃᑯᐊ ᓴᖅᑭᐊᕙᓪᓕᐊᓂᕋᑦᑎᒍᑦ ᑐᑭᓯᒃᑲᓐᓂᕈᑎᔅᓴᕈᓘᔭᐃᑦ 

ᑕᐃᒪᐃᓕᖓᔪᐃᑦ. 

 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

82 

ᓇᓗᓇᐃᖅᑐᐃᔪᑦ ᐊᑐᖅᑐᐊᖅᑏᑦ ᑭᓱᓂᒃ ᐱᓕᕆᐊᖃᕆᐊᖃᕐᒪᖔᑕ ᐊᖏᕐᕋᖓᓂ, ᖃᓄᕐᓗ ᐊᐅᓚᑕᐅᒋᐊᖃᕐᒪᖔᖅ 

ᐃᓘᑉ ᐊᓄᕌᕈᑎᖓ ᐃᓗᐊᓂ. ᐅᖃᖅᑳᕈᓐᓇᕐᒪᕆᑦᑐᖓ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᑦᑎᐊᖅᓯᒪᓐᖏᒻᒪᑕ 

ᑐᓴᐅᒪᑎᑦᑎᓪᓗᑎᒃ ᑕᖅᑲᒃᑯᓂᖓ. ᑕᒪᓐᓇ ᐋᖅᑭᒋᐊᕈᒪᓂᐊᖅᑕᕋᓗᐊᕗᑦ, ᐃᓛᒃ 

ᐱᓕᕆᐊᕆᑦᑎᐊᓂᖅᓴᕆᒍᒪᓂᐊᓕᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᔪᖓ ᒥᓂᔅᑐᓗ ᐅᖃᖃᑎᒌᒎᑎᖃᖅᓯᒪᒐᓐᓄᑦ ᑕᒪᒃᑯᓂᖓ.  

ᐱᔭᕆᐊᑭᒃᑲᓗᐊᕐᖓᓂᓛᒃ ᓇᖕᒥᓂᖅ ᓴᓇᒐᓛᖃᑦᑕᓂᕐᒥᑦ, ᐅᑕᖅᑭᑐᐃᓐᓇᖔᖏᓪᓗᓂ.  

 

ᐊᑕᐅᓯᐊᕐᓇᖓ ᐅᕙᓂ ᐅᖃᖃᖅᑕᖅᓯᒪᒻᒥᒐᒪ ᐃᓱᒫᓗᕕᐅᑎᓐᓂᕋᖅᑐᖓ ᓂᐳᐊᕋᔅᓴᐅᓂᕐᓂᒃ, ᐱᐅᖏᓂᖅᓴᒻᒪᕆᓐᓂ 

ᑕᑯᖃᑦᑕᖅᓯᒪᒐᒪ ᐊᖏᕐᕋᕆᔭᐅᔪᓂᒃ, ᐳᓛᕆᐊᖃᑦᑕᔪᔭᓐᓂᒃ. ᐃᒫᒃ ᓱᕋᖅᑎᑎᔅᓯᒪᔪᕕᔾᔪᐊᕌᓘᖃᑦᑕᔪᒻᒪᑕ ᐃᓚᖏᑦ 

ᐊᒻᒪ ᐊᕐᕌᒍᐃᓐᓇᕐᒥᓗ ᑕᐃᒪᐃᒃᑲᔭᖅᑐᒥᓂᐅᔮᔪᒐᑏᒃ, ᐊᕐᕌᖑᓂᖃᐃ ᑕᓪᓕᒪᓂᓪᓘᓐᓃᑦ ᐱᕙᓪᓕᐊᔭᐅᓯᒪᔪᐃᑦ. 

ᐊᕐᕌᒍᑕᒫᕐᓗ ᕿᒥᕐᕈᐊᖃᑦᑕᕆᐊᖃᖅᑐᑎᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᒥᓂᒃ. 

 

ᐊᐱᖅᑯᑎᒐᓕ ᑕᕝᕙ, ᖃᓄᖅ ᑕᐃᒪ ᐅᐊᑦᑎᓂᖃᖃᑦᑕᖅᑲᑦ ᐃᓪᓗᓕᕆᔨᕐᔪᐊᒃᑯᑦ ᓄᓇᓕᓐᓂ ᐃᓪᓗᓕᕆᔨᐅᔪᓂᒃ, 

ᐊᕐᕌᒍᑕᒫᑦ ᖃᐅᔨᓴᖃᑦᑕᕋᓗᐊᕐᒪᖔᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᓕᓐᓂ ᐃᓪᓗᓕᕆᔨᒃᑯᑦ ᐊᒥᐊᓗᓐᓂᒃ 

ᐳᓚᕋᖅᐸᑦᑐᐃᑦ ᐊᖏᕐᕋᕆᔭᐅᔪᓂᒃ ᐅᑭᐊᖓᔅᓵᒃᑯᑦ, ᓴᓇᒋᐊᖅᓯᖃᑦᑕᓕᕋᐃᒻᒪᑕ ᐅᖅᑰᓴᐅᑎᖏᓐᓂᒃ 

ᑕᐃᒪᑦᑐᓕᕆᓕᕋᐃᒻᒪᑕ.  

 

ᐊᒻᒪ ᑕᑯᔭᒥᓂᒃᑕᐅᖅ ᑎᑎᕋᖃᑦᑕᓲᖑᒻᒥᔪᐃᑦ ᓱᕋᔅᓯᒪᔪᓂᒃ ᑕᑯᒐᐃᒻᒪᑕ, ᐊᖏᔪᖅᑳᒥᓄᑦ ᐅᖃᔾᔨᓪᓗᑎᒃ, 

ᐊᖏᔪᖅᑳᖏᓪᓗ ᑕᐃᒪ ᑲᒪᒋᐊᑦᑕᓕᖅᑯᐃᑦ ᐊᑐᖅᑐᐊᖅᑎᒥᒃ. ᑕᑯᖃᑦᑕᖅᓯᒪᔪᖓ ᐃᓪᓗᓂᒃ. ᓯᑭᑑᒥᒃ 

ᓱᕋᐃᔭᐃᒍᓐᓇᖅᑐᓄᑦ ᐃᓪᓗ ᐊᑐᖅᑐᐊᖅᑕᐅᔪᐃᑦ, ᑭᓯᐊᓂ ᑭᔾᔮᖅᓯᒍᓐᓇᕐᒥᓇᑎᒃ ᑭᔾᔮᑐᐃᓐᓇᕈᓗᖕᒥᒃ. 

 

ᐱᒻᒪᕆᐊᓘᓱᒋᔭᕋᐃᓛᒃ, ᐊᑐᖅᑐᐊᖅᑎᕗᑦ ᐱᓕᕆᖃᑎᒋᑦᑎᐊᖃᑦᑕᕈᑦᑎᒍ ᖃᐅᔨᒪᑎᑕᐅᓗᑎᒃ, ᐱᒻᒪᕆᐊᓗᒻᒪᑕ 

ᒐᕙᒪᒃᑯᓐᓄᑦ ᐃᓪᓗᒋᔭᐅᒻᒪᑕ, ᐱᒋᔭᐅᓐᖏᒻᒪᑕ ᐊᑐᖅᑐᐊᖅᑐᓄᑦ. ᑕᒪᓐᓇ ᑐᑭᓯᔭᐅᑎᑦᑎᐊᓂᖅᓴᕆᒋᐊᓕᕗᑦ. 

ᐊᑭᑐᔪᕐᔪᐊᓗᐃᑦ ᐃᓪᓗᐃᑦ ᐋᖅᑭᐅᒪᑎᑕᐅᑦᑎᐊᖃᑦᑕᕆᐊᖃᕋᓗᐊᕐᖓᑕ. ᐃᒫᒃ ᓴᓇᒋᐊᖅᑕᐅᖃᑦᑕᕐᓗᑎᓪᓗ 

ᓴᓗᒪᑎᑕᐅᒐᓱᖃᑦᑕᕐᓗᑎᓪᓗ, ᐱᐅᑎᑕᐅᒐᓱᓪᓗᑎᒃ, ᐅᖁᖃᖏᑦᑎᑕᐅᒐᓱᖏᓪᓗᑎᓪᓗ. 

 

ᐱᓕᕆᐊᕆᑦᑎᐊᓂᖅᓴᕆᒋᐊᓕᕗᑦ, ᐃᓪᓗᓕᕆᔨᒃᑯᓪᓗᑦᑕᐅᖅ ᐃᖅᑲᓇᐃᔭᖅᑎᖏᑦ ᐱᓕᕆᑦᑎᐊᓂᖅᓴᐅᒋᐊᓖᑦ, 

ᐅᓂᒃᑳᖃᑦᑎᐊᓂᖅᓴᐅᖃᑦᑕᕐᓗᑎᒃ ᐊᑐᑲᒻᒪᑦᑐᖃᕋᐃᑉᐸᑦ ᓱᕋᑦᑎᕆᔪᖃᕋᐃᑉᐸᓘᓐᓃᑦ ᐊᑐᖅᑐᐊᑕᒥᓂᒃ. ᐊᒻᒪ 

ᑕᒪᑐᒪᓗ ᐅᐊᑦᑎᔭᐅᓂᖓ ᐅᖃᐅᓯᐅᖃᑦᑕᕐᓗᓂ ᓴᓇᔭᐅᒋᐊᖃᑦᑕᕐᓂᖏᓪᓗ. ᐱᐅᓂᖅᓴᓂᒃ 

ᐋᖅᑭᔅᓯᓯᒪᔪᖅᑕᖃᕆᐊᓕᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᑐᐃᓐᓇᓕᖅᑯᖓᓕ. ᑕᐃᒪ ᑭᖑᓪᓕᕐᒥᒃ ᑕᐃᒪ ᖃᓄᖅ? ᓱᒋᐊᕐᓂᐊᓕᖅᑭᓯ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᐱᓕᕆᐊᕆᔨᖅᑕᕗᑦ ᑭᖑᓪᓕᕐᒥ 

ᐱᒋᐊᕐᓂᖅ. ᐊᑐᖅᑐᐊᖅᑎᓂᒃ ᐃᖅᑲᓇᐃᔭᖃᑎᖃᕐᓗᑕ, ᐃᓕᓴᑎᑕᐅᓗᑎᒃ, ᐃᓕᓴᑎᓪᓗᑎᒍ ᖃᓄᖅ 

ᐋᖅᑭᐅᒪᑎᑦᑎᒍᓐᓇᕐᒪᖔᑕ ᐊᖏᕐᕋᖏᓐᓂᒃ. ᑖᓐᓇ ᑕᕝᕙ ᑭᖑᓪᓕᖅᐹᖅ ᐆᑦᑐᕋᐅᑎᒋᓂᐊᖅᑕᐅᕗᑦ. ᑕᐃᓐᓇ 

ᐆᑦᑐᕋᕐᓂᕆᓂᐊᖅᑕᕗᓂᓛᒃ ᐱᖓᓱᓂᒃ ᐊᕕᑦᑐᖅᓯᒪᓂᐅᔪᓂᒃ, ᐱᒋᐊᖅᑎᓛᖅᑕᕗᑦ ᐊᒻᒪ ᐱᒋᐊᖅᓯᒪᓕᖅᑲᑦ 

ᐃᓕᓴᑎᑦᑎᓛᓕᖅᑯᒍᑦ ᑕᐃᒪ ᐊᑐᖅᑐᐊᖅᑎᓂᒃ ᖃᓄᖅ ᐋᖅᑭᐅᒪᑎᑦᑎᒍᓐᓇᕐᒪᖔᑕ ᐃᓪᓗᒥᓂᒃ. ᐊᒻᒪᑦᑕᐅᖅ 

ᑲᒪᑦᑎᐊᖃᑦᑕᖁᓪᓗᒋᑦ ᐃᓪᓗᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᐅᖃᐅᓯᕇᓐᓇᕈᒪᓐᖏᑕᕋᓗᐊᕋᐃᓛᒃ. ᒪᑯᐊ 

ᓱᕋᑉᐸᓪᓕᐊᔭᐅᓲᖑᒻᒪᑕ ᐊᕐᕌᒍᐃᑦ ᐊᓂᒍᖅᐸᓪᓕᐊᑎᓪᓗᒋᑦ. ᐊᒻᒪ ᐃᓪᓗᓕᕆᔨᕐᔪᐊᑯᓪᓗ ᓄᓇᓕᓐᓂᓗ 

ᐃᓪᓗᓕᕆᔨᒃᑯᖏᑦ ᐸᖅᑭᔨᐅᖏᒻᒪᑕ ᐊᖏᕐᕋᓕᓐᓂᒃ. ᐱᓯᒪᑦᑎᔨᐅᓐᖏᒻᒪᑕ ᐅᐊᑦᑏᓇᖅᑎᐊᓗᑐᐃᓐᓇᐅᖏᒻᒪᑕ. 

ᓴᓇᔭᐅᖃᑦᑕᕆᐊᖃᖏᓂᖅᓴᓪᓚᕆᐅᒐᔭᕋᓗᐊᕐᖓᑕ ᐊᕐᕌᒍᑕᒫᑦ ᕿᒥᕐᕈᐊᕆᐊᖅᑐᖅᑕᐅᕙᑉᐸᑕ ᐃᓪᓗᓕᕆᔨᒃᑯᓐᓄᑦ.  

 

ᐊᑐᖅᑐᐊᖅᑎᓄᑦ ᑕᐃᒪ ᓱᕋᑦᑕᒥᓂᕐᓂᒃ ᑕᑯᖃᑦᑕᖅᓯᒪᒐᒪ ᐃᒐᓛᕐᒥᒃ ᓯᖁᒥᑦᑎᔪᖃᕋᐃᒻᒪᑦ ᑮᓇᐅᔭᕐᒥᓪᓕ ᑕᐃᒪ, 

ᑮᓇᐅᔭᒧᑦ ᑭᓯᐊᓂ ᓴᓇᔭᐅᒐᔭᕆᓪᓗᓃ. ᐃᓪᓗᓕᕆᓂᕐᒧᓪᓗ ᑐᐊᕕᕐᓇᖅᑐᒦᑦᑐᖅᐹᓘᑎᓪᓗᑕ, ᑕᐃᓐᓇᓗ $25. 

ᒥᓕᐊᓐ ᑮᓇᐅᔭᑦ ᓴᓂᕐᕙᑦᑕᐅᔪᔅᓯᒪᔪᖅ ᐃᓄᐃᑦ ᑕᐱᕇᑦ ᑲᓇᑕᒥᒃᑯᑎᒍᑦ, ᓄᓇᕗᑦ ᑐᓐᖓᕕᒃᑯᓘᓐᓃᑦ ᐳᐃᒍᕋᒪ 

ᓇᓕᐊᒃ ᑮᓇᐅᔭᓂᒃ ᐱᓂᐊᔪᒻᒪᖔᖅ ᒐᕙᒪᑐᖃᒃᑯᓐᓂᒃ ᐊᕐᕌᓂ. ᑕᐃᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᔪᑦ ᐊᒻᒪᓗ 

ᐃᓪᓗᓕᕆᔨᕐᔪᐊᑯᓐᓄᑦ ᐊᑐᖅᑕᐅᒍᒪᔪᑦ, ᐃᓪᓗᑯᑎᖏᑦ ᓇᔪᕋᑦᓴᐅᑦᑎᐊᓕᕐᓂᖅᓴᐅᑎᑕᐅᓗᑎᒃ ᐱᐅᓯᒋᐊᖅᑕᐅᓗᑎᒃ. 

ᑲᔪᓐᖏᖅᓴᐃᓪᓚᕆᑦᑐᖓᓕ ᒥᓂᔅᑐᒥᒃ, ᐃᒫᒃ ᐃᓪᓗᓕᐅᖅᑐᖃᓗᐊᖅᑎᓐᓇᒎ ᑕᕝᕙᓂ ᐊᕐᕌᒍᑦᑎᓐᓂ.  

 

ᖃᐅᔨᒪᔪᖓ ᑕᐃᒃᑯᐊ ᑳᓐᑐᕌᖑᕙᓚᐅᖅᑐᐃᑦ ᑲᔪᓰᓐᓇᖅᑑᒐᓗᐊᑦ. ᐅᕙᓐᓄᓪᓕ ᑖᓐᓇ ᐱᐅᔫᔮᕐᖔᑦ, 

ᐃᓪᓗᓕᐅᖅᑐᖃᓗᐊᖅᑎᓐᓇᒍ ᒫᓐᓇ ᑕᕝᕙ ᐱᕕᔅᓴᖃᕋᑦᑕ ᕿᒥᕐᕈᐊᖅᑕᐅᓗᑎᒃ ᐅᕝᕙᓘᓐᓃᑦ ᓱᒃᑲᓕᒋᐊᖅᑕᐅᓗᑎᒃ 

ᓴᓇᒋᐊᖅᑕᐅᓂᖐᑦ. ᒐᕙᒪᑐᖃᒃᑯᓐᓂᒃ ᑮᓇᐅᔭᐃᑦ ᐊᑐᖅᑕᐅᓗᑎᒃ. ᐃᖅᑲᐅᒪᑦᑎᐊᕈᒪ ᑕᐃᒃᑯᐊ ᖃᓄᕈᓘᔭᖅ 

ᐊᑐᕋᔅᓴᐅᒻᒪᑕ ᑮᓇᐅᔭᑦ. ᒥᓂᔅᑐ ᑲᔪᓐᖏᖅᓴᓪᓚᕆᑦᑕᕋ, ᐱᓕᕆᔨᖏᓐᓂᒃ ᑎᓕᐅᕆᖁᓪᓗᒍ. ᐊᑐᖅᑕᐅᕖᓐᖓᖁᓗᒋᑦ 

ᑖᒃᑯᐊ ᐊᑐᖅᑕᐅᒍᓐᓇᕐᓂᓕᒫᖓᒍᑦ ᑮᓇᐅᔭᑦ, ᓴᓇᒋᐊᖅᑐᖃᒃᑲᓐᓂᓕᕐᒥᑉᐸᑦ ᐃᓪᓗᓂᒃ. ᒫᓐᓇ 

ᐃᓪᓗᓕᐅᖅᑐᖃᓐᖏᓐᓂᖓᓂᓗ ᓴᓇᒋᐊᖅᑕᐅᑕᖅᑲᑕ. 

 

ᐃᓱᒫᓘᑎᖃᕐᒥᒐᒪᑦᑕᐅᖅ, ᒥᓂᔅᑕᐅᑉ ᐅᖃᐅᓯᕆᒻᒪᒍ $1000ᕌᖅᑐᒥᒃ ᐊᑕᐅᓯᖅ ᐆᑦᑑᑎ ᐃᓪᓗᓕᐅᕈᓐᓇᓐᖏᓐᓇᑦᑕ. 

ᑕᐃᒪ ᓯᕗᓪᓕᖅᐹᖅ ᑳᓐᑐᕌᖅᑎᒐᓱᐊᖅᑐᖅ ᐊᖏᑦᑕᐅᑎᒋᔪᓐᓇᖏᓐᓇᑦᑎᒍ, ᒥᓂᔅᑑᑉ ᐃᓚᖓ ᐅᖃᐅᓯᕆᓯᒪᓐᖏᒻᒪᒍ. 

ᐃᓪᓗᓕᕆᓂᕐᒧᑦ ᑐᐊᕕᕐᓇᖅᑐᒦᒃᑲᑦᑕ. ᓴᓐᖏᔪᐊᓗᓐᓂᒃ ᑕᕝᕗᖓ ᑐᕌᕈᒪᓯᒪᓂᖃᖅᑐᑕ, ᐊᒥᓱᓂᒃ 

ᐃᓪᓗᓕᐅᖁᔨᒍᒪᓪᓗᑕ.  

ᐊᕐᕌᒍᒥᒃ ᐊᑕᐅᓯᕐᒥᒃ ᑭᖑᕙᕆᐊᕆᓂᖅ ᐱᔭᕆᐊᖅᑐᐃᓪᓚᕆᑦᑑᖅ, ᐃᓪᓗᕆᔨᕐᔪᐊᒃᑯᓐᓄᑦ ᐊᒻᒪ ᒐᕙᒪᒃᑯᓐᓄᑦ 

ᑐᕌᒐᕆᓕᐊᖑᓯᒪᔪᓂᒃ ᑎᑭᐅᑎᒍᒪᒐᓗᐊᖅᑎᓪᓗᑕ. ᑕᐃᒃᑯᐊ ᑐᕌᒐᕆᔪᔭᕗᓂᓛᒃ ᓴᖅᑭᖅᓚᕆᖁᒐᓗᐊᕋᑦᑎᒍ 

ᐃᓪᓗᓕᐅᕕᔾᔪᐊᖅᑐᖃᕐᓗᓂ ᓄᓇᕗᒻᒥ ᒫᓐᓇᑦᑕᐅᑎᒋᐸᓗᒃᑯᑦ. 

 

ᑕᒪᒃᑯᐊᓕ ᑎᑎᕋᐅᔭᖅᑕᐅᓯᒪᓂᖏᑦ ᐱᔾᔪᓯᐊᕈᑕᐅᑉᐸᑕ ᐱᐅᓛᖑᑉᐸᑕᓘᓐᓃᑦ ᐃᓱᒫᓗᒋᓐᖏᑎᐊᖅᑕᒃᑲ, 

ᐆᒻᒪᖅᑯᑎᓂᒃ ᐊᑐᖏᓂᖅᓴᐅᑉᐸᑕ ᐱᐅᔪᖅ. ᐃᑦᑎᕐᕕᐅᕙᓕᐅᖅᑐᖃᑦᑕᖅᑲᑦ ᐊᖏᕐᕋᕆᔭᐅᔫᔮᕈᓐᓇᖅᑐᒥᑦ, 

ᑰᖃᕐᕕᖃᖅᑐᒥᓪᓗ, ᓯᓂᕝᕕᖃᖅᑐᓂᓪᓗ ᑕᐃᒫᒃ ᓴᓇᐅᔭᐅᓵᕈᓐᓇᑕᖅᑲᑕ ᐱᐅᒐᔭᑑᖅ, ᐱᐅᔫᒐᓱᓪᓗᑎᒃ 

ᓴᓇᑦᑎᐊᖅᑎᓴᓗᑎᒃ. 

 

ᑖᒃᑯᐊ ᐅᖃᐅᓯᔅᓴᑐᐃᓐᓇᐅᑲᐃᓐᓇᖅᑐᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᐊᑯᓂᐊᓗᒃ ᓂᓪᓕᐊᕋᑖᕋᒪ, ᑕᒪᒃᑯᐊ 

ᐱᒻᒪᕆᐅᔫᑎᒋᓪᓗᒋᑦ ᐅᖃᐅᓯᕆᒍᒪᕋᑖᕋᒃᑭᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑐᑭᓯᔭᒃᑲ.  

 

ᒪᕐᕉᓐᓂᒃ ᐃᖅᑲᐅᒪᒋᐊᖃᖅᑐᒍᑦ, ᐊᕝᕙᓗᐊᖏᑦ ᐃᓪᓗᖁᑎᕗᑦ 30-ᐅᓗᐊᖅᑐᓂᒃ ᐳᓴᑦᑎᑎᒍᑦ ᐱᑐᖃᐅᓂᖃᕐᖓᑕ 

ᐊᕐᕌᒍᓂᒃ. ᑕᐃᒫᒃ ᑕᕝᕙ ᐱᔭᕆᐊᑐᕗᖅ ᓄᑖᕈᖅᑎᑦᑎᒋᐊᔅᓴᖅ ᐱᑐᕐᑳᓗᓐᓂᒃ ᓴᓇᒋᐊᖃᑦᑕᓕᓂᐊᓗᓐᓂᒃ. 

ᒥᑭᓪᓕᕚᓪᓕᓲᖑᒻᒪᑕ ᐃᓗᐊ.  

ᐊᒻᒪᑦᑕᐅᖅ ᐃᓪᓗᓕᐅᕆᐊᖃᓪᓚᕆᒃᑲᑦᑕ, ᖁᓕᐅᑎᓪᓗᒋᑦ 12-ᖑᑎᓪᓗᒋᑦ ᒪᕐᕉᓐᓂᒃ ᐃᓪᓗᕈᓯᓕᒻᒥᒃ ᐱᐅᖏᒻᒫᑦ. 

ᒪᑯᐊᓗ ᒪᑐᐃᖅᑕᔫᑦ ᓱᕋᑦᑕᐅᖃᑦᑕᖅᑐᐃᑦ ᐱᔮᖅᑯᑕᐅᖏᑦᑐᒥᒃ, 50,000ᖏᖅᓱᖅᑕᐅᓗᑎᒃ 

ᒪᑐᐃᖅᑕᐅᒋᐊᖃᖅᓯᒪᖏᒃᑲᓗᐊᕐᖓᑕ ᖁᓕᓄᑦ ᐃᓄᓐᓄᑦ. ᖁᓕᐅᑉᐸᑖ ᒪᕐᕉᓐᓂᒃ ᐃᓪᓗᕈᓯᓖᓐᓂᒃ ᖁᓕᐅᑉᐸᑕ 

ᓱᕋᖅᑐᖃᖃᑦᑕᕐᓂᐅᓴᑐᐃᓐᓇᓐᖑᓱᑦᑐᖅ ᐃᓪᓗᖓᓂᒃ, ᑕᒪᓐᓇ ᖃᐅᔨᒪᔭᕆᐊᓕᕗᑦ.  

 

ᐊᒥᓱᐊᓗᐃᑦ ᑕᖅᑳᓂ ᑲᒪᑦᑎᐊᕋᓱᓪᓚᕆᑦᑐᐃᑦ ᐃᓪᓗᒥᓂᒃ, ᓴᓗᒪᑎᑦᑎᒐᓱᑦᑐᐃᑦ ᑭᓯᐊᓂᓕ ᐱᕕᖃᖅᑎᓐᓇᒍ 

ᐱᖓᓱᐃᓄᑦ ᐃᓚᒌᓄᑦ ᑲᑎᓐᖓᕕᐅᓗᓂ ᐊᑕᐅᓯᕐᒥᒃ ᐊᓇᕐᕕᖃᕐᓗᑎᒃ ᓱᕋᑦᑐᖃᕐᓂᐅᓴᑐᐃᓐᓇᓂᐊᖅᑐᖅ. ᑖᓐᓇ 

ᐃᖅᑲᐅᒪᐃᓐᓇᕆᐊᖃᖅᑕᕗᑦ, ᐃᖅᑲᐅᒪᐃᓐᓇᖅᑕᕗᓪᓗ.  

 

ᐊᒻᒪ ᖃᐅᔨᒪᒐᒃᑯᐃᓛᒃ ᐊᔅᓱᕈᖅᑐᐊᓘᖃᑦᑕᕐᖓᑕ ᑕᖅᑲᒃᑯᐊ ᑲᒪᒋᑦᑎᐊᕋᓱᑦᑐᑎᒃ ᐊᖏᕐᕋᒥᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᑯᓱᒐᖅ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᓚᐅᑲᒍᒪᔪᖓ, ᐅᑯᐊ ᓇᖕᒥᓂᖅᑖᕈᒪᓂᐊᕐᓗᓂ ᐊᒻᒪ 

ᑐᐊᕕᕐᓇᖅᑎᓪᓗᒍ ᓴᓇᒋᐊᖅᓯᓃᑦ, ᑕᒡᕙᓂ ᑕᕝᕙᓃᖃᑕᐅᖕᒪᑕ. ᑐᓴᐅᒪᔭᐅᑦᑎᐊᕋᓗᐊᖅᐳᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᐃᒃᓯᕙᐅᑖᖅ, ᑕᐃᒃᑯᐊ ᑕᒪᑐᒥᖓ ᐱᓕᕆᐊᖃᕈᒪᔪᑦ ᖃᐅᔨᒋᐊᖃᑦᑕᖅᑐᑦ 

ᐃᒡᓗᓕᕆᔨᒃᑯᓐᓄᑦ, ᐃᒡᓗᓕᕆᔨᐊᕋᓛᒃᑯᖏᓐᓄᑦ ᐃᓛᓐᓂᑦ ᐅᕐᓂᒍᑎᕙᒃᖢᑎᒃ. ᑭᓯᐊᓂ ᐊᕕᒃᑐᖅᓯᒪᔪᓂ 

ᐃᒡᓗᓕᕆᔨᕐᔪᐊᒃᑯᑦ ᑎᑎᕋᕐᕕᖏᑦ ᐅᖃᓗᕐᕕᐅᖃᑦᑕᖅᑐᑦ ᓇᖕᒥᓂᖅᑖᕈᒪᔪᓄᓪᓗ ᐊᒻᒪ ᐃᑲᔫᑎᑖᕈᒪᔪᓄᑦ, ᓲᕐᓗ 

ᐅᖅᓲᓯᕝᕕᖏᑦ ᑯᑐᓕᕐᓂᖅᐸᑕᓘᓐᓃᑦ ᐅᕝᕙᓘᓐᓃᑦ ᐅᖅᑰᓴᐅᑎᖏᑦ ᓈᒻᒪᒍᓐᓃᕌᖓᑕ, ᐃᓚᖏᑦ ᑐᐊᕕᕐᓇᖅᑐᓂᒃ 

ᑮᓇᐅᔭᓂᒃ ᑐᒃᓯᕋᕐᕕᖃᕈᓐᓇᖃᑦᑕᕐᒪᑕ, ᑐᓴᐅᒪᑎᑕᐅᖃᑦᑕᖅᑐᑦ. ᑐᑭᓯᒋᐊᖃᑦᑕᖅᑐᓪᓗ ᐊᒥᓱᑦ, ᑖᒃᑯᓄᖓ 

ᑐᒃᓯᕋᖅᑐᑦ. ᐃᒃᓯᕙᐅᑖᖅ,ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑖᓐᓇ ᓇᓗᓇᐃᒃᑲᓐᓇᕋᖕᓂ. ᐆᒧᖓ ᐊᐱᖅᑯᑎᖃᕈᒪᔪᖓ. 

ᓇᖕᒥᓂᖃᖅᑐᐃᑦ, ᑕᐃᒃᑯᐊ ᓇᖕᒥᓂᓪᓚᑦᑖᖅ ᐱᓕᕆᔭᕆᐊᖃᖅᑎᓪᓗᒋᑦ, ᐊᔪᖅᑕᖏᓐᓂᒃ ᓲᕐᓗ ᐅᖅᑰᓴᐅᑏᑦ 

ᐅᕝᕙᓘᓐᓃᑦ ᐆᓇᖅᑐᓕᐅᕈᑏᑦ ᐊᔪᓕᕐᓂᖅᐸᑕ, ᐊᒥᓱᑦ ᓄᓇᓖᑦ ᓴᓇᔪᓐᓇᖅᑐᒥᒃ ᐸᐃᑉᐹᖁᑎᓕᖕᒥᒃ 

ᐱᑕᖃᐅᓐᖏᒻᒪᑕ, ᑖᒃᑯᐊ ᐃᒡᓗᓕᕆᔨᒥᒃ ᓴᓇᔩᑦ ᐱᑕᖃᐅᖅᑎᓪᓗᒋᑦ.  

 

ᓇᐅᔮᓂᑦ ᐃᑲᔪᖅᑎᒌᑦᑎᐊᖃᑦᑕᕐᓂᖅ ᐱᓪᓗᒍ, ᐊᒃᓱᕈᕐᓇᖅᑐᖃᓗᐊᖃᑦᑕᖏᑦᑐᖅ ᑭᓯᐊᓂ ᐱᑕᖃᐅᖕᒥᖕᒪᑦ 

ᓄᓇᓕᖕᓂᒃ ᑕᒪᒃᑯᓂᖓ ᐊᑐᐃᓐᓇᐅᕝᕕᐅᔪᓐᓇᓐᖏᑦᑐᐃᑦ. ᓄᓇᓕᖕᓂ ᐃᒡᓗᓕᕆᔨᕋᓛᖅᑲᐃ ᑕᒪᒃᑯᓂᖓ 

ᓇᖕᒥᓂᖃᖅᑐᓂᒃ ᐃᑲᔪᖅᑐᐃᒃᑲᓐᓂᕈᓐᓇᖅᐳᑦ, ᓴᓇᔭᕆᐊᖃᓕᖅᐸᑕ ᓴᓇᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᖅᑯᑎᒋᒐᖕᓂᒃ. ᑖᓐᓇ ᓂᒡᓕᐅᑎᒋᔭᐅᒐᔪᑦᑐᖅ. ᑕᒪᓐᓇ 

ᐱᕙᓪᓕᐊᔭᐅᖕᒪᖔᑦ ᖃᐅᔨᔪᒪᔪᖓ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ ᐊᐃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᖃᑦᑕᖅᓯᒪᔪᑦ 

ᐃᒡᓗᓕᕆᔨᒃᑯᑦ. ᑕᐃᒃᑯᐊ ᐃᓚᖏᑦ ᓄᓇᓖᑦ ᒥᑭᓐᓂᒃᓴᐃᓂᓛᑦ ᓱᒡᓗᓕᕆᔨᓂᒡᓗ, ᐅᖁᖅᓴᐅᑎᓕᕆᔨᓂᒃ, 

ᑭᐊᒃᓴᐅᓯᕆᔪᓂᒃ ᐱᖃᑕᓐᖏᑦᑐᑦ ᐃᒡᓗᓕᕆᔨᒃᑯᒃ. ᐃᒡᓗᓕᕆᔨᒃᑯᓐᓄᑦ ᑐᒃᓯᕋᖃᑦᑕᖅᑐᑦ ᑖᒃᑯᐊ ᑭᐊᑦᓴᐅᑎᖏᑦ, 

ᓱᓪᓗᓕᖏᓪᓘᓐᓂᒃ ᓱᓇ ᐋᖅᑭᒋᐊᓕᒃ ᐋᖅᑭᒋᐊᖅᑕᐅᕌᓪᓚᒍᓐᓇᖏᒻᒪᖔᑕ. ᑐᒃᓯᕋᕌᖓᑕ ᐃᑲᔪᖅᑕᐅᖃᑦᑕᖅᑐᑦ. 

ᐃᑲᔪᑕᐅᔪᒪᑐᐃᓐᓇᖃᑦᑕᖅᑐᑦ ᑕᕝᕘᓇ. ᓇᖕᒥᓂᖃᖅᑐᓂᒃ ᓄᖅᑲᖓᑎᑦᑎᓐᖏᓱᖓᕌᖓᑉᑕ ᑕᒪᓐᓇ 

ᑕᐃᒪᓐᓇᐃᑦᑐᒃᑰᖃᑦᑕᖅᑐᖅ. 

ᐃᒃᓯᕙᐅᑖᖅ, ᖃᐅᔨᒪᔭᖃᖅᑐᖓ ᐊᒡᓛᑦ, ᓄᓇᓕᒻᒥ ᑕᐃᓐᓇ ᐅᖅᓲᓯᕝᕕᐊ ᑭᐊᒃᓴᐅᑖᑕ ᐅᖅᓲᓯᕝᕕᐊ ᐃᕐᖓᓕᕐᒪᑦ, 

ᐅᒥᐊᕐᔪᐊᑕᐅᕌᓪᓚᔾᔮᓇᑎᒡᓗ, ᐃᒡᓗᓕᕆᔨᒃᑯᓐᓄᑦ ᐅᕐᓂᒍᑎᑉᓗᑎᒃ, ᐃᒡᓗᓕᕆᔨᓂᒃ ᐅᖅᑰᓴᐅᑎᒧᑦ ᑖᑉᓱᒧᖓ 

ᐅᖅᓲᓯᕝᕕᖕᒥᒃ ᓄᑖᒥᒃ ᑐᓂᔭᐅᑉᓗᑎᒃ. ᑕᐃᑦᓱᒪ ᑎᑭᓴᖅᑕᖓ ᑎᑭᒻᒪᑦ ᐃᒡᓗᓕᕆᔨᒃᑯᑦ ᐱᑐᐃᓐᓇᖔᓕᖅᖢᓂᐅᒃ. 

ᑕᐃᒪᓐᓇ ᐊᔪᕐᓇᖏᒃᑳᖓᑦ ᐱᓕᕆᖃᑎᒌᖃᑦᑕᖅᑐᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᒃᑲᓐᓂᕋᖕᓂ. ᑖᓐᓇ ᓇᖕᒥᓂᖃᖅᑐᐃᑦ 

ᐃᓚᖐᓂᓛᒃ ᐊᒃᓱᕈᓪᓚᑦᑖᓕᖃᑦᑕᕐᒪᑕ ᐱᔭᕆᐊᖃᖅᑎᓪᓗᒋᑦ ᐊᑐᐃᓐᓇᐅᕝᕕᐅᓐᖏᓗᐊᖅᑎᓪᓗᒋᑦ 

ᐃᒡᓗᓕᕆᔨᐊᓛᒃᑯᖃᐃ ᑖᒃᑯᓄ ᓇᖕᒥᓂᖃᖅᑑᔪᓄᑦ ᖃᐅᔨᒋᐊᕐᔫᒥᖃᑦᑕᖅᐸᑕ ᖃᓄᖅ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ 

ᓴᖅᑭᑦᑎᕝᕕᐅᓗᑎᒃ ᐋᖅᑭᓕᒋᐊᓕᖕᓂᒃ ᐱᑕᖃᓗᐊᓐᖏᒃᑲᓗᐊᕐᒪᖔᖅ ᐃᑲᔪᖅᑐᐃᒃᑲᓐᓂᕈᓐᓇᖅᐳᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᖃᐅᔨᒋᐊᕐᓂᐊᖅᐳᒍᑦ ᖃᓄᖅ ᐃᑲᔪᒃᑲᓐᓂᕈᓐᓇᓐᖏᒻᒪᖔᑦᑕ ᑕᒡᕘᓇ. 

ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᑲᒪᒋᓂᐊᕋᔅᓯᐅᒃ. ᐊᐱᖅᑯᑎᒋᓂᐊᖅᑲᐅᔭᕐᒪ 

ᐃᓚᖓᑦ ᐊᓯᐅᖕᒪᑦ. ᐃᖅᑲᕈᓐᓇᐃᓪᓕᒐᒃᑯ ᑕᐃᒫᕌᓪᓚᒃᑐᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᓪᓗᖓ ᑕᒪᒃᑯᐊ ᐊᑭᓕᔅᓴᖃᖅᑐᑎᒃ ᐊᑭᓕᔅᓴᕐᔪᐊᖃᖅᑐᑎᒃ 

ᐃᒻᒪᖃ ᐃᓚᖏᑦ ᐊᒥᓱᓂᒃ ᐊᑭᓕᔅᓴᖃᖅᑐᑎᒃ ᐃᖅᑲᓇᐃᔭᖅᑎᓪᓚᕆᒥᓃᑦ ᐃᓅᒍᓐᓃᖅᑐᒥᓂᐅᑎᓪᓗᒋᑦ 

ᕿᒪᐃᑎᓪᓗᒋᑦ ᑖᓐᓇ ᐊᐃᑉᐸᕆᔭᐅᔪᖅ ᕿᑐᕐᖓᖃᖅᑐᖅ ᐃᕐᖑᑕᖃᐅᖅᑐᓂᓗ ᕿᒪᑦᑕᐅᔪᖅ 

ᐃᖅᑲᓇᐃᔭᖅᑎᐅᖐᓐᓇᓕᒫᕐᓗᓂ ᑖᒃᑯᐊ ᐊᒥᓱᕈᖅᓯᒪᔪᐃᑦ ᑮᓇᐅᔭᓄᒃ ᐊᑭᓕᔅᓴᑐᖃᐃᑦ ᑖᔅᓱᒪ ᕿᒪᑦᑕᐅᓯᒪᔫᑉ 

ᐊᑭᓕᕈᓐᓇᖏᑦᑎᓪᓗᒋᑦ.  

 

ᖃᓄᖅ ᐊᑐᐊᒐᕐᒥᒃ ᒪᓕᒐᕐᒥᓘᓐᓃᑦ ᑕᒪᔅᓱᒥᖓ ᕿᒥᕐᕈᓇᔅᓯᒪᒻᒪᖔᔅᓯ ᑕᑯᓇᑦᑕᐅᓯᒪᒻᒪᖔᖅ? ᐊᐱᖅᑯᑎᒋᕙᕋ 

ᐃᔅᓯᕙᐅᑖᖅ. ᑖᓐᓇ ᓯᕗᓪᓕᖅᐹᒥᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᐊᐱᖅᑯᑖ ᑖᒃᑯᐊ, ᐊᑭᓕᒃᓴᐃᑦ ᑖᒃᑯᓄᖓ ᑭᓯᐊᓂ ᑖᒃᑯᓄᖓ ᑭᓯᐊᓂ 

ᐃᒡᓗᒧᑦ ᐊᑐᖅᑐᐊᖅᑐᒧᑦ ᑐᕌᕋᔭᕐᒪᑕ. ᑕᐃᒻᓇ ᐃᒡᓗᕐᔪᐊᕐᒥᒃ ᐊᑐᖅᑐᐊᖅᑐᖅ ᐊᑎᐊ ᑕᐃᑲᓃᑉᐸᑦ ᐱᑕᖃᕈᓐᓃᖅᐸᑦ 

ᑕᐃᒃᑯᐊ ᐊᑭᓕᒃᓴᖏᑦ ᑕᒡᕙᓂ ᐊᑎᓕᐅᖅᓯᒪᓐᖏᑦᑐᓄᑦ ᐃᒡᓗᒥᒃ ᐊᑐᖅᑐᐊᖅᑐᒨᖅᓯᒪᓐᖏᑦᑐᑦ ᑖᒃᓱᒥᖓ 

ᐊᑭᓕᒃᓴᖅᑖᕋᔭᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕿᓕᖅᑎ.  

 

ᕿᓕᖅᑎ: ᐃᔅᓯᕙᐅᑖᖅ. ᑐᑭᓯᒋᐊᑦᑎᐊᒃᑲᓐᓂᕐᓗᖓ ᑖᓐᓇ ᐊᐃᑉᐸᕆᔭᐅᔪᖅ ᐃᖅᑲᓇᐃᔭᓐᖏᑦᑐᕐᖏᓛᖅ 

ᐊᑭᓕᔅᓴᓂᒃ ᐊᑭᓕᔅᓴᐃᑦ ᑖᒃᑯᐊ ᕿᒪᑦᑕᐅᔪᐃᑦ ᐃᖅᑲᓇᐃᔭᖓᓄᑦ ᑮᓇᐅᔭᓕᐅᑦᑎᐊᖅᑐᒻᒪᕆᐅᓚᐅᖅᑐᒧᑦ ᐃᒻᒪᖃ 

ᐃᓪᓗᒨᖅᑲᐃᖃᑦᑕᑎᓪᓗᒍ $800-ᓂᒃ. ᑕᐃᒃᑯᐊ ᐊᑭᓕᔅᓵᓗᐃᑦ ᑖᔅᓱᒧᖓ ᕿᒪᑦᑕᐅᔪᒧᑦ ᐊᐃᑉᐸᕆᔭᐅᔪᒧᑦ 

ᐊᑎᓕᐅᖃᑎᒋᓯᒪᒐᓗᐊᖅᑲᒍ ᐊᑐᖅᑐᐊᖃᑎᒌᒍᑎᒥᒃ ᑖᒃᑯᐊ ᐃᓱᒪᒋᔪᓐᓇᐃᖅᑕᐅᓲᖑᔫᑦ? ᑕᐃᒫᖑᕋᑖᖅᑲ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᓄᓕᐊᕇᒃ ᐆᒃᑑᑎᒋᒍᑉᑎᒍᑦ ᑖᓐᓇ 

ᑮᓇᐅᔭᓕᐅᕐᓂᖅᓴᖅ ᑮᓇᐅᔭᓕᐅᖅᑐᖅ ᐃᓅᔪᓐᓃᑳᓪᓚᒐᔭᖅᐸᑦ ᑕᐃᒃᑯᐊ ᐃᒡᓗᑦ ᐊᑮᑦᑐᖃᕐᓗᑎᒃ. ᑕᐃᒃᑯᐊ 

ᐊᑮᑦᑐᖏᑦ ᑕᕝᕗᖓ ᓴᓇᓐᖏᑦᑑᒐᓗᐊᒧᑦ ᐊᑎᓕᐅᖃᑕᐅᓯᒪᖕᒪᑦ ᑕᐃᑯᖓ ᐃᓕᓇᔭᖅᑐᑦ. ᑭᓯᐊᓂ ᑮᓇᐅᔭᓕᐊᖓᑦ 

ᓂᒃᓯᓇᔭᕐᒪᑦ ᑮᓇᐅᔭᓕᐅᕈᓐᓃᖅᐸᑕ ᑕᐃᒃᑯᐊ ᐃᒡᓗᖏᓐᓄᑦ ᐊᑐᖅᑐᐊᕈᑎᖏᑦ ᑕᖅᑭᑕᒫᑦ ᐊᑭᓕᕆᐊᓖᑦ 

ᐊᓯᔾᔨᕋᔭᕐᒪᑕ. ᑕᒡᕘᓇ ᑕᐃᒪᓐᓇᐃᓐᓇᔭᖅᑐᖅ ᑭᓯᐊᓂ ᐊᑮᑦᑐᐃᑦ ᐊᑭᓕᒃᓴᐃᑦ ᑖᒃᑯᓄᖓ ᑕᒪᕐᒥᒃ ᐃᓕᔭᐅᓯᒪᔪᑦ 

ᑕᐃᑲᓃᓐᓇᔭᖅᑐᑦ ᓱᓕ ᐊᓯᔾᔨᖅᑕᐅᓐᖏᓐᓂᓗᒃᑖᖓᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᑎᖅ.  

 

ᕿᓕᖅᑎ: ᖁᔭᓐᓇᒦᒃ. ᐄ, ᑐᑭᓯᑦᑎᐊᖅᐳᖓ. ᖁᔭᓐᓇᒦᒃ ᐊᒻᒪᓗ ᐊᐃᑉᐸᖓ ᐊᐱᖅᑯᑎᒋᔪᒪᓕᕐᒥᔭᕋ ᑕᐃᒃᑯᐊ 

ᐅᖃᐅᓯᐅᖅᑲᐅᔪᑦ ᖃᐅᔨᓴᕐᓂᐅᓂᐊᖅᑐᑦ Pilot-ᒥᒃ ᐅᖃᖅᑕᐅᖅᑲᐅᔪᖅ, ᑕᒪᒃᑯᓄᖓ ᐃᓪᓗᓕᕆᔨᓄᑦ ᓄᓇᓕᓐᓂ 

ᑎᓴᒪᐅᓪᓗᑎᒃ ᐊᕕᑦᑐᖅᓯᒪᔪᐃᑦ ᓇᓕᐊᓐᓅᓂᐊᕐᒪᖔᑕ ᓇᓗᓇᐃᖅᓯᓯᒪᓕᕐᒪᖔᔅᓯ, ᓇᓪᓕᐊᒃ ᓄᓇᓕᒃ ᓲᕐᓗ 

ᕿᑭᖅᑖᓗᒻᒥ ᑕᒫᓂ. ᑐᑭᓯᔪᒪᓕᕆᓪᓗᒍ ᖃᓄᖅ ᐱᖓᓱᐃᑦ ᓄᓇᓖᑦ ᓂᕈᐊᖅᑕᐅᓯᒪᓂᐊᖅᑐᐃᑦ ᐅᕝᕙᓗ ᑖᓐᓇ 

ᐱᖓᓱᐃᑦ ᑖᒃᑯᐊ ᕿᑎᕐᒥᐅᑦ, ᕿᑭᖅᑖᓗᒻᒥᐅᑦ ᑕᕝᕗᖓ ᖃᓄᕈᓇ ᓇᓕᐊᓐᓄᑦ ᓇᓗᓇᐃᖅᓯᒪᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᒫᓐᓇ ᑖᑉᑯᐊ ᐱᓕᕆᐊᕆᒐᑉᑎᒍ ᓇᓗᓇᐃᖅᓯᒪᓐᖏᑦᑐᒍᑦ ᓱᓕ ᐅᕙᓂ 

ᓄᓇᓕᖕᓂ ᐋᖅᑭᒃᑕᐅᓯᒪᓂᐊᕐᓂᕆᔭᖏᑦ. ᓇᓗᓇᐃᖅᓯᒪᑐᐃᓐᓇᖅᑐᒍᑦ ᐊᕕᒃᑐᖅᓯᒪᔪᓂ ᐱᖓᓲᓂᐊᕐᓂᕆᔭᖏᓐᓂᒃ. 

ᐅᕙᓃᓐᓂᐊᖅᑑᖅᓯᒪᓐᖏᑦᑐᒍᑦ ᓱᓕ ᑖᒃᑯᐊ ᐱᓕᕆᐊᖑᕙᓪᓕᐊᓕᓵᕐᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ. ᐊᒻᒪᓗ ᐅᓇ (ᑐᓵᔨᑎᒍᑦ) ᑖᓐᓇ ᓇᓗᒌᓐᓇᐅᔭᕋᒃᑯ 

ᑕᐃᔅᓱᒪᓂᖃᐃ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓚᐅᖅᓯᒪᒻᒪᑕ 60-ᓐᖑᕌᖓᕕᑦ ᐊᑭᓕᖅᓱᐃᖃᑦᑕᕈᓐᓃᕋᔭᖅᑐᑎᑦ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᓕᖓᒻᒪᓂᓛᒃ ᐃᓪᓗᒨᖅᑲᐃᒍᓐᓇᐃᓪᓕᖃᑦᑕᖅᑐᐃᑦ ᐃᓪᓗᒨᖅᑲᐃᒍᓐᓇᐃᓪᓕᓪᓗᑎᒃ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖓᓃᑉᐸᑕ 60-ᕈᖅᐸᑕ. ᑖᓐᓇ ᑕᐃᒪᐃᓕᖓᑦᑕᕐᒪᑦ.  

 

ᑕᐃᒪᓕ ᐅᕙᓂᓗ ᐊᔭᐅᖅᑐᐃᕙᒃᑭᓪᓗᓯ ᐊᒻᒪ ᐅᕙᒍᑦ ᓂᓪᓕᖃᑦᑕᖅᓯᒪᒋᓪᓗᑕ ᓇᒻᒥᓂᖅᑖᖁᔨᒐᓱᐊᖅᑐᑕ. 

ᓱᕙᓕᑭᐊᕆᖅᑰᔨᑦᑎᐊᕋᒃᑯᓕ ᑖᓐᓇ 60-ᕈᓛᕐᓂᕋ ᐊᑯᓂᒋᒐᔭ ᐃᒫᒃ ᐆᒃᑑᑎᖃᕈᓐᓇᑦᑎᐊᕋᒪ ᐊᖏᔪᖅᑳᓐᓂᒃ.  

 

ᑖᓐᓇ ᐃᕐᓂᖓ ᐃᓪᓗᒧᑦ ᐊᑭᓕᖅᓱᐃᖏᑦᑎᐊᓕᖅᓱᓂ ᑖᓐᓇ ᓂᖏᐅᖅ ᓇᒻᒥᓂᖃᕋᒥ ᐅᖅᓱᐊᓗᐃᑦ ᑭᓱᓕᒫᑦ 

ᐅᖅᓱᐊᓗᐃᑦ ᐊᑭᓕᖅᑐᖅᓱᓂᒋᑦ. ᑖᓐᓇ ᐆᒃᑑᑎᑦᑎᐊᕙᐅᖅᑰᖅᑐᖅ. ᖃᓄᖅ ᓯᓚᐃ ᐃᓛᒃ ᖃᓄᕐᖑᓇ 

ᐃᓕᓐᓇᖅᑐᖃᒃᑲᓐᓂᕆᐊᖃᓐᖏᒃᑲᓗᐊᖅᐹ ᕿᒥᕐᕈᔭᐅᒃᑲᓐᓂᕆᐊᖃᖅᑑᔮᖅᑑᑎᒋᓪᓗᒍ ᖃᓄᑭᐊᖅ ᓇᐅᒃᑯᒃᑭᐊᖅ 

ᑖᓐᓇ ᓂᓪᓕᐅᑎᒋᑐᐃᓐᓇᖅᑕᕋ.  

 

ᐅᓇᓕ ᐊᔭᐅᖅᑐᐃᔾᔪᑎᒋᔪᒪᒋᓪᓗ ᑕᐃᒪ ᖃᐅᔨᓴᕐᓂᐅᒐᔭᖅᑐᓂᓛᒃ ᑕᐃᒃᑯᓄᖓ ᓄᓇᓕᓐᓄᑦ ᓂᕈᐊᓚᐅᓐᖏᑦᑎᓪᓗᓯ 

ᐃᒻᒪᖄ ᓄᓇᓕᓐᓂ ᐅᓇ ᐃᑲᔪᖅᓯᐅᑎᒐᔭᓐᖑᐊᖅᑑᔮᕈᑎᒋᖃᑦᑕᖅᓯᒪᒻᒥᒐᒃᑯ ᐃᓪᓗᓕᕆᔨᒃᑯᑦ ᐃᓪᓗᖁᑎᖓᓐᓃᑦᑐᓄᑦ 

ᑖᒃᑯᐊ ᐃᓪᓗᓕᕆᔨᒃᑯᑦ ᒪᑐᐃᖓᑎᑦᑎᓗᑎᒃ ᐱᓐᖑᐊᕕᒻᒥ.  

 

ᑕᒪᒃᑯᐊ ᐊᕕᑦᑐᖅᓯᒪᔪᑦ ᐊᓪᓚᕝᕕᓕᕆᔩᑦ, ᓴᓇᔪᓕᕆᔩᑦ, ᐊᑐᖅᑐᐊᖅᑐᓕᕆᔩᑦ ᑕᑯᔅᓴᐅᑎᑦᑎᓪᓗᑎᒃ 

ᓴᓐᖏᓴᐃᒃᑲᓐᓂᕆᐊᕐᓗᑎᒃ ᐊᑐᖅᑐᐊᖅᑎᖁᑎᒥᓂᒃ. (ᑐᓵᔨᑎᒍᑦ) ᑕᒪᒃᑯᐊ ᕿᒥᕐᕈᓇᒃᑕᐅᓗᑎᒃ ᐊᑐᖅᑐᐊᖅᑐᑦ 

ᐊᖏᕈᑎᖏᑦ ᐊᖏᕈᑎᖏᑦ ᑕᐃᒃᑯᐊ ᐊᑎᓕᐅᖅᓯᒪᔭᖏᑦ ᐃᒡᓗᓕᕆᔨᕐᔪᐊᒃᑯᓐᓄᑦ. ᐊᒻᒪᓗ ᕿᒥᕐᕈᓇᒡᓗᒋᑦ 

ᕿᒥᕐᕈᓇᒃᑕᐅᓗᑎᒃ ᐃᓕᓐᓂᐊᖅᑎᑕᐅᓯᓐᓈᕐᓗᑎᓪᓗ ᖃᓄᐃᑦᑐᑦ ᐊᑐᖅᑕᐅᖃᑦᑕᕐᓂᐊᕐᒪᖔᖅ ᐅᒡᕙᓘᓐᓃᑦ ᑖᓐᓇ 

ᐃᒡᓗ ᑕᖅᑲᐅᖓ ᒪᑐᐃᖓᑎᓪᓗᒍ ᐃᓕᓐᓂᐊᕈᑎᒋᔭᐅᓂᐊᕐᒪᑦ ᖃᓄᖅ ᐊᑐᖃᑦᑕᕆᐊᖃᕐᓂᐊᕐᒪᖔᖓ ᓄᓇᓕᓐᓂ 

ᑕᐃᒪᐃᖃᑦᑕᕐᓗᑎᒃ ᐃᒡᓗᓕᕆᐊᔮᑦ ᐊᑐᕐᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ 

ᐱᕕᖃᖅᑎᕋᑖᕋᕕᓐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑏ. ᐅᖃᐅᓯᒃᓴᑦᑎᐊᕙᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓚᒋᐊᕈᑎᒃᓴᖃᓐᖏᑦᑐᖓ ᑭᓯᐊᓂ 

ᐅᖃᐅᓯᑦᑎᐊᕙᒻᒪᕆᐊᓘᖕᒪᑦ ᑖᓐᓇ ᓯᕗᒧᐊᒍᑎᒃᓴᓄᑦ ᐃᓕᖃᓯᐅᑎᓂᐊᖅᐸᕗᑦ ᑕᐃᒪᓐᓇᐃᓕᐅᒃᑲᓐᓂᕆᐊᖃᕋᑉᑕ 

ᓄᓇᓕᖕᓂ. ᐅᖃᐅᓯᒃᓴᑎᑦ ᑐᓴᕈᒥᓇᖅᐳᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒡᓗᓕᕆᓂᕐᒧᑦ $160,189,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᒃᓴᖅᑐᐃᑦ, ᖁᔭᓐᓇᒦᒃ. O-IV-6 ᐃᖅᑲᓇᐃᔭᖅᑐᐃᑦ ᐃᒡᓗᖏᑦ ᐊᐱᖅᑯᑎᒃᓴᐃᑦ. 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᑐᐃᕈᑎᒋᖅᑲᐅᔭᒐᓄᑦ ᐃᒡᓗᓕᕆᔨᕐᔪᐊᒃᑯᑦ 126-ᓂᒃ 

ᐃᓕᓯᔪᒪᖕᒪᑕ.  

 

ᒥᓂᔅᑕ ᐅᓂᒃᑳᕈᓐᓇᖅᐸ ᐊᑐᖅᑐᐊᖅᑕᐅᔪᐃᓄᑯᐊ? ᒐᕙᒪᒃᑯᑦ ᐊᑐᖅᑐᐊᓚᐅᖅᑕᖏᑦ ᐅᕝᕙᓘᓐᓃᑦ ᓄᑖᖑᕙᑦ? 

126-ᓂᒃ ᐃᓚᓂᐊᖅᐱᑕ ᐃᒡᓗᓕᕆᔨᕐᔪᐊᒃᑯᑦ ᐱᒋᓂᐊᓕᖅᑕᖐᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ ᑕᕙᕈ ᑭᐅᔪᓐᓇᖅᐸᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᕙᕉ.  

 

ᑕᕙᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ. 126 ᐃᒡᓗᐃᑦ 

ᐅᖃᐅᓯᐅᔪᐃᑦ ᐃᖅᑲᓇᐃᔭᖅᑏᑦ NCC-ᑯᓐᓄᑦ ᐊᑐᖅᑐᐊᖅᑕᕗᑦ ᓄᓇᕗᑦ ᐊᕕᒻᒪᑦ ᑕᐃᒡᓱᒪᓂ 1999-00ᒥ. ᑖᒃᑯᐊ 

ᐊᑐᖅᑐᐊᓕᓚᐅᖅᑕᕗᑦ ᒐᕙᒪᑐᖃᒃᑯᓐᓂᒃ 20 ᐊᕐᕌᒍᓄᑦ ᑖᒃᑯᓄᖓ ᒐᕙᒪᒃᑯᓐᓄᑦ ᓄᓇᕗᑦ ᑖᓐᓇ ᐃᓱᓕᓚᐅᕐᒪᑦ.  

 

ᑕᐃᓐᓇ ᐊᑐᖅᑐᐊᖅᑕᖅ ᐃᓱᓕᓚᐅᖅᑐᖅ ᐊᓱᐃᓛᒃ ᐃᒡᓗᓕᕆᔨᕐᔪᐊᒃᑯᑦ ᐋᔩᖃᑎᒌᖕᓂᒃᑯᑦ ᑎᒍᓯᓚᐅᖅᑐᑦ 126ᓂᒃ 

ᐃᒡᓗᓂᒃ. ᑮᓇᐅᔭᑎᒎᕐᓇᓂ, ᓅᑕᐅᓚᐅᖅᑐᑦ ᐃᖅᑲᓇᐃᔭᖅᑎᓄᑦ ᐊᑐᖅᑐᐊᖅᑕᐅᔪᓂᒃ ᓄᓇᕗ ᒐᕙᒪᒃᑯᖏᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐅᒪᑦᑎᐊᕈᒪ, ᑖᓐᓇ $4.9-ᒥᓕᐊᓐᒥ ᐊᑐᖅᑐᐊᖏᓐᓂᕐᒥᒃ 

ᒪᑐᐃᖅᓯᒃᑲᓐᓂᓚᐅᖅᑐᖅ. ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅᑕ ᑕᕙᕉ ᑭᐅᔪᓐᓇᕐᒪᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᖏᑦ ᓇᖕᒥᓂᕆᓕᕋᑦᑎᒍ.  

 

ᑕᕝᕙᓂᔅᓴᐃᓐᓇᖅ ᑎᑎᖅᓯᒪᖕᒥᖕᒪ, “... ᐃᓚᒃᑲᓐᓂᖅᑐᑦ ᑕᐃᑲᓂᓗ $4-ᒥᓕᐊᓐ 2022-23 ᑮᓇᐅᔭᑯᑎᐊᓂᒃ 

ᐊᑐᖅᑐᐊᒃᑲᓐᓂᕈᒪᔪᐃᑦ 60-70-ᖑᔪᐃᑦ ᐃᒡᓗᖃᖅᑎᑕᐅᔭᕆᐊᖃᖅᑐᐃᑦ ᐃᑲᔫᑕᐅᖁᓪᓗᒋᑦ.” ᖃᐅᔨᒪᔪᖓ ᒐᕙᒪᒃᑯᑦ 

ᐃᒡᓗᑭᒃᓴᕐᒪᑕ ᐃᖅᑲᓇᐃᔭᖅᑎᓄᑦ.  

 

ᑖᒃᑯᐊ 60-ᒥᑦ 70-ᒧᑦ ᓇᓪᓕᐊᒃ ᓄᓇᓕᓐᓃᓐᓇᔭᖅᐸᑦ ᑖᒃᑯᐊ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐋᒃᑲ, ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑦ ᑖᒃᑯᐊ ᓇᓃᒋᐊᖃᕐᓂᖏᑦ 

ᒪᓕᓪᓗᒋᑦ ᐱᓛᖅᑐᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᑕᖃᓚᐅᖅᐹ ᑐᒃᓯᕋᕈᑕᐅᔪᒥᒃ ᐊᑐᖅᑐᐊᕐᓂᕐᒧᑦ ᐃᖅᑲᓇᐃᔭᖅᑏᑦ 

ᐊᑐᖅᑐᐊᖅᑕᐅᓂᖏᓐᓄᑦ ᑖᒃᑯᐊ 60 ᐃᒡᓗᐃᑦ ᐊᑐᐃᓐᓇᐅᔪᐃᑦ, ᐊᑐᖅᑕᐅᖏᑦᑐᐃᑦ, ᐊᑐᐃᓐᓇᐅᔪᐃᑦ ᒫᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᕙᕉ ᑭᐅᔪᓐᓇᖅᐸᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ. ᒥᔅᑕ ᑕᕙᕉ.  

 

ᑕᕙᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐊᕐᕌᒍᑕᒫᑦ ᕿᓂᖃᑦᑕᖅᑐᒍᑦ ᑭᓇᒃᑯᑐᐃᓐᓇᐃᑦ 

ᐊᑐᐃᓐᓇᐅᔪᖃᕐᒪᖔᑦ ᐃᒡᓗᓂᒃ ᐊᑐᖅᑐᐊᖅᑕᐅᔪᓐᓇᖅᑐᓂᒃ ᒫᓐᓇ ᐊᑐᐃᓐᓇᐅᔪᐃᑦ ᐊᑐᖅᑐᐊᒐᒃᓴᐅᔪᐃᑦ 

ᐅᒡᕙᓘᓐᓃᑦ ᐃᒡᓗᓕᐅᕈᒪᔪᐃᑦ ᐅᕙᑉᑎᓐᓄᑦ ᑕᐃᒪᓐᓇ.  

 

ᑖᓐᓇ ᑮᓇᐅᔭᖅ ᐱᒍᑉᑎᒍ ᑕᐃᒪᓐᓇ ᐱᓕᕆᖃᑎᒋᓂᐊᖅᑕᕗᑦ ᐊᑐᖅᑐᐊᖅᑕᐅᓂᕐᒧᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖏᓐᓄᑦ ᐱᔾᔪᑎᒋᓗᒋᑦ. ᑮᓇᐅᔭᖅ ᐱᒍᑦᑎᒍ ᑕᐃᒪᓐᓇ ᓯᕗᒧᐊᒐᔭᖅᑐᒍᑦ ᑐᒃᓯᕋᒃᑲᓐᓂᕋᔭᕐᒥᔪᒍᑦ 

ᓱᓇᓂᒃ ᐊᑐᐃᓐᓇᐅᔪᖃᕐᒪᖔᑦ 60-70 ᐃᒡᓘᔪᐃᑦ ᐱᓇᓱᐊᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᖅᑲᓇᐃᔭᖅᑐᐃᑦ ᐃᒡᓗᒥᒃ ᐊᒥᒐᕐᒪᑕ ᓄᓇᓕᓕᒫᓂᒃ. ᒥᓂᔅᑕ 

ᐅᖃᖅᑐᖅ ᐊᖏᓂᖅᓴᐅᔪᓃᓐᓂᐊᖅᑐᒃᓴᐅᕗᑦ ᓄᓇᓕᐅᔪᓂ. ᑖᒃᑯᐊ ᓂᕆᐅᖕᓇᖅᑐᐃᑦ 60-70 ᐃᒡᓗᒋᔭᐅᔪᐃᑦ 

ᐱᖓᓱᐃᑦ ᐊᕕᒃᑐᖅᓯᒪᔪᐃᑦ, ᐃᖃᓗᐃᑦ, ᑲᖏᖅᖠᓂᖅ, ᐃᖃᓗᒃᑑᑦᓯᐊᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓱᓇᑐᐃᓐᓇᑦ ᐊᑐᐃᓐᓇᐅᓂᖓ 

ᒪᓕᖕᓂᐊᖅᑐᖅ. ᑕᐃᒃᑯᐊ ᓄᓇᓖᑦ ᑕᐃᔭᑎᒃ ᑭᓯᐊᓂ ᐊᓯᐊᓂᒃ ᐱᑕᖃᖅᐸᑦ ᐊᑐᖅᑐᐊᕐᓂᕐᒥᒃ ᓄᓇᓕᖕᓂ ᑕᐃᒃᑯᐊ 

ᓯᓚᑎᖏᓐᓂ ᕿᓂᖅᑎᓪᓗᑕ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ, ᐱᕕᒃᓴᕗᑦ ᐊᑐᕐᓂᐊᖅᐸᕗᑦ. 

 

ᑐᓐᖓᕕᖃᕐᓂᐊᖅᑐᖅ ᖃᓄᐃᑦᑐᓂᒃ ᑐᓴᖅᑎᑕᐅᖕᒪᖔᑦᑕ ᑕᐃᒃᑯᓇᓂ ᓄᓇᓕᐅᔪᓂᒃ, ᑕᐃᒪᓐᓇ 

ᐅᖃᕈᓐᓇᐸᓗᖕᓂᕈᒪ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᖃᐅᔨᒪᓇᔭᕐᒪᖔᑦ, ᖃᐅᔨᒪᑎᑦᓯᔪᓐᓇᖅᐸ ᑲᑎᒪᔨᐅᔪᓂᒃ 

ᖃᑉᓯᓂᒃ ᐃᖅᑲᓇᐃᔭᖅᑏᑦ ᐃᒡᓗᑖᕆᐊᖃᖅᐸᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᐃᓐᓄᓐᖏᑦᑐᐃᑦ ᐃᒡᓗᖃᓐᖏᒻᒪᑦ. ᒥᓂᔅᑕᖃᐃ ᐃᓱᒪᕗᖅ ᑖᔅᓱᒥᖓ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᓐᓇ ᑎᑎᕋᖅᓯᒪᔪᒥᒃ ᐱᓯᒪᓐᖏᑦᑐᒍᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᑲᑎᒪᔩᑦ ᐱᓕᓯᒪᓕᕈᕕᒋᑦ ᐃᖅᑲᓇᐃᔭᖅᑐᓕᕆᔨᐅᑉ ᒥᓂᔅᑕᖓᓐᓂᒃ 

ᐅᕙᑦᑎᓐᓄᐊᕐᓗᒍ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒃᐱᒐᖅ 18 ᐸᕐᓇᒃᑕᐅᔪᓂ 22-23 ᓯᕗᓪᓕᐅᑕᐅᖃᑕᐅᔪᖅ 

“ᐃᑲᔪᖅᑐᐃᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᖃᑎᒋᓗᒋᑦ ᒐᕙᒪᒃᑯᑦ ᐃᒡᓗᖁᑎᒋᔭᖏᑦ.” ᒥᓂᔅᑕ 

ᐅᖃᐅᓯᖃᕈᓐᓇᖅᐹ ᖃᓄᐃᑦᑐᓂᒃ ᓇᓖᕌᕈᑎᖃᕐᒪᖔᑕ-ᑐᐃᓐᓇᕆᐊᖃᕐᒪᖔᑕ ᐃᓱᒪᒋᔭᒥᓂᒃ ᐋᖅᑭᒋᐊᖁᓪᓗᒍ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᐃᓐᓇᖅᑐᐃᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᓯᖏᓐᓂᒡᓗ ᐱᓕᕆᕝᕕᐅᔪᓂᒃ ᑕᒪᒃᑯᐊ ᐊᒥᒐᖅᓯᖅᑐᐃᑦ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂᒃ ᓇᓗᓇᐃᔭᐃᓪᓗᑲᓗ ᐃᓯᖅᑕᐅᔭᕆᐊᓖᑦ ᓴᓂᕐᕙᒃᑕᐅᓗᑎᒃ ᓯᕗᓪᓕᐅᑕᐅᓯᒪᓗᑎᒃ 

ᓲᕐᓗ ᐃᒡᓗᑖᕆᐊᖃᓪᓚᕆᖕᓂᖓᓄᑦ ᑐᐊᕕᕐᓇᖅᑐᒥᒃ ᓲᕐᓗᓗ ᐋᓐᓂᐊᕐᓂᖅᑕᖃᖅᐸᑦ ᐃᑲᔪᕆᐊᖃᕐᓂᖏᑦ 

ᐃᓱᒪᒋᔭᐅᓗᑎᒃ. 

 

ᐱᓕᕆᕝᕕᕗᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᑕᑯᓇᒡᓗᑎᒡᓗ ᓄᑖᓐᖑᖅᑎᑕᐅᔭᕆᐊᓕᖕᓂᒃ ᑕᐃᒪᐃᑕᐅᔭᕆᐊᖃᖅᐸᑕ. 

ᐃᓗᓕᑯᓗᖏᓐᓅᔾᔮᖏᑦᑐᖓ ᑭᓯᐊᓂ ᓴᓂᕐᕙᒃᑕᐅᔭᕆᐊᖃᕐᓂᖏᓐᓄᑦ, ᐊᓯᖏᓐᓂᖅᑲᐃ ᐃᓱᒪᓇᒧᒍᓐᓇᕐᒥᔪᒍᑦ. 

ᐆᒃᑐᕐᓗᖓ ᐃᖅᑲᓇᐃᔮᓂᒃ ᓴᓂᕐᕙᐅᔪᓐᓇᕆᕕᑖ ᑕᐃᒃᑯᐊᓗ ᓴᓂᕐᕙᒃᑕᐅᓯᓛᓂᒃᑐᑦ, ᑕᐃᒪᓐᓇᐸᓗᒃ. 

 

 ᐊᔾᔨᐅᖏᑦᑐᕈᓘᔭᐅᖕᒪᑕ ᐃᓱᒪᒋᔭᕗᑦ, ᑖᒃᑯᐊ ᕿᒥᕐᕈᔭᐅᔪᓐᓇᖅᑐᐃᑦ ᐃᒡᓗᓕᕆᓂᖅ ᐃᖅᑲᓇᐃᔭᖅᑎᓄᑦ 

ᑲᔪᓯᑦᑎᐊᕐᓗᒍ ᐱᐅᓛᖑᔪᒥ ᑐᐊᕕᕐᓇᓛᖑᔪᓂ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓄᓕᕆᔨᒃᑯᓐᓄᑦ ᐃᒡᓗᐃᑦ ᐊᒻᒪ ᒐᕙᒪᒃᑯᑦ ᐃᒡᓗᐃᑦ ᐊᒥᒐᕐᒪᑕ.  

 

ᑕᒪᓐᓇ ᖃᓄᖅ ᓇᓗᓇᐃᖅᓯᖃᑦᑕᖅᐱᓯ ᖃᓄᖅ ᐃᓱᒪᓕᐅᕌᖓᑉᓯ ᑮᓇᐅᔭᐃᑦ ᐃᒡᓗᐃᑦ. ᐃᓄᓕᕆᔨᒃᑯᑦ ᐃᒡᓗᐃᑦ. 

ᐄ, ᐊᐱᖅᑯᑦ ᐱᓂᐊᖅᐸᕋ ᑭᓯᐊᓂ ᒥᓂᔅᑕ ᖃᐅᔨᒪᓐᖏᑉᐸᑦ ᑐᑭᓯᐊᒪᓐᓇᖅᑐᖅ ᐋᖅᑭᐅᒪᔪᒃᓴᐅᓂᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᐊ ᐱᕕᖃᖅᑎᓐᓂᐊᕋᒃᑯ ᐃᓄᖕᓄᑦ ᑐᓴᐅᒪᔭᐅᔪᒥᓇᕐᓂᖓᓄᑦ ᒥᓂᔅᑕᐅᓪᓗ 

ᑲᐅᔨᒪᑲᐅᑎᒋᖏᒃᑯᓂᐅᒃ, ᑕᐃᒪᐃᒐᔪᖕᓂᖓᓂᒃ ᓇᓗᓇᐃᕈᑎᑕᖃᐸᓗᒃᓴᐅᔪᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᔭᕆᐊᑐᓂᖅᓴᐅᔪᖅ ᒥᔅᑕ ᑕᕗᕈ 

ᐅᓂᒃᑳᕋᓱᒍᓐᓇᖅᐸᑦ ᑐᑭᓯᐊᓐᓇᖅᑐᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᓕᐊᓇᐃᖏᕙᕋ ᑭᐅᔪᒪᓂᖅᑕᖃᑲᐅᑎᒋᖕᒪᑦ. ᒥᔅᑕ ᑕᕗᕈ. 

 

ᑕᕗᕈ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒪᓕᐸᓕᐅᖅᑎ ᐊᐱᕆᖕᒪᑦ. ᑖᒃᑯᐊ ᐸᕐᓇᒃᑕᐅᔪᑦ 

ᑮᓇᐅᔭᖅᑐᖅᑐᐃᑦ ᐊᔾᔨᒋᓂᐊᕐᒥᔮ ᑖᒃᑯᐊ ᐱᔭᐅᔭᕆᐊᖃᕐᓂᕆᔭᖏᑦ ᒪᓕᒡᓗᒋᑦ.  

 

ᐅᕙᒍᓪᓕ ᐃᒡᓗᓕᕆᔨᕐᔪᐊᖑᓪᓗᑕ, ᐃᖅᑲᓇᐃᔭᖅᑏᑦ ᐃᒡᓗᑖᕆᐊᖃᕐᓂᖏᑦ ᒪᓕᒡᓗᒋᑦ 6,000ᓂᒃ ᐃᒡᓗᖃᕋᑦᑕ 

3,000ᓗ ᐅᑕᖅᑭᔪᐃᑦ. ᐅᑕᖅᑭᔪᐃᑦ ᐊᒥᓱᒻᒪᕆᐊᓗᐃᑦ.  

ᐊᕐᕌᒍᑕᒫᑦ ᐸᕐᓇᒃᑳᖓᑦᑕ ᑮᓇᐅᔭᐃᑦ ᓱᓇᑐᐃᓐᓇᖅ ᐃᒡᓗᓕᕆᓂᕐᒧᑦ ᑖᓐᓇ ᐊᑐᖃᑦᑕᖅᑕᕗᑦ ᑕᒡᕙ 

ᐃᓄᓕᕆᔨᒃᑯᓐᓄᑦ ᐃᒡᓗᖃᖅᑎᑦᓯᓂᐅᔪᐃᑦ ᐊᒻᒪ ᐊᒃᓱᕉᑎᒋᖃᑦᑕᖅᑕᕗᑦ ᐃᓄᖕᓄᑦ ᐃᒡᓗᒃᓴᓄᑦ 

ᑕᐅᑐᒃᑲᓗᐊᕆᓪᓗᑎᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᒡᓗᑖᕆᖃᕐᓂᖏᑦ, ᐋᖅᑭᒃᓯᒪᓪᓚᑦᑖᓐᖏᒃᑲᓗᐊᖅᖢᓂ 

ᑭᓯᐊᓂ ᐃᓱᒪᕉᖅᖢᑕ ᐊᑭᑐᔪᐃᑦ ᖃᑉᓯᐅᓇᔭᕐᒪᖔᑕ ᐃᖅᑲᓇᐃᔭᖅᑏᑦ $6-10 ᒥᓕᐊᓐᓂᒃ ᓄᓇᓕᐅᔪᓄᑦ 

ᐃᒡᓗᒃᓴᓂᒃ, ᓴᓇᓇᓱᒃᑎᓪᓗᑕ ᐊᑭᖃᕐᓂᐊᖅᑐᒥᒃ $50 ᒥᓕᐊᓂᒃ.  

 

ᑲᔪᓯᕙᓪᓕᐊᑎᓪᓗᑕ, ᐱᕕᖃᖅᑎᑕᐅᓂᖏᑦ ᑮᓇᐅᔭᑎᒍᑦ ᖃᔅᓯᑦ ᐃᓄᖕᓅᖓᓂᐅᖅᐸᑦ ᐅᕝᕙᓘᓐᓃᒃ ᐃᖅᑲᓇᐃᔭᖅᑎᑦ 

ᐃᒡᓗᒃᓴᖏᑦ. ᐅᑎᕐᕕᒋᓂᐊᖅᐸᕋ ᓈᓴᐅᑎᑎᒍᑦ ᑭᓯᐊᓂ ᒫᓐᓇᐅᔪᖅ ᓇᓗᓇᕐᓇᓂᓗ, ᐃᓄᑐᐃᓐᓇᕐᓄᑦ 

ᐃᒡᑖᑎᑦᑎᔭᕆᐊᖃᕐᓂᖅ.  

 

ᐃᓱᒪᒋᓪᓗᖓᑦᑕᐅᖅ, ᒐᕙᒪᒃᑯᑦ ᐊᖏᖅᓯᒪᓂᖏᑦ 1,000ᓂᒃ ᐃᒡᓗᓕᐅᕐᓂᐊᕐᓂᕋᖅᑎᓪᓗᒋᑦ ᑕᒪᓐᓇ ᐱᒻᒪᕆᐅᔪᖅ 

ᓂᕈᐊᖅᑕᐅᓯᒪᑎᓪᓗᓯ. ᑖᒃᑯᐊ ᐅᔾᔨᕆᔭᕆᐊᖃᖅᑕᕗᑦ ᑖᒃᑯᐊ ᐃᒡᓗᐃᑦ ᐊᑭᓗᖕᓂᖅᓴᐃᑦ ᐊᑐᖅᑐᐊᕐᓂᕐᒧᓪᓗ 

ᐊᑭᑐᓗᐊᓐᖏᑦᑐᐃᑦ ᐃᖅᑲᓇᐃᔭᖅᑎᓄᑦ ᒪᑐᐃᖓᔪᐃᑦ ᐊᒻᒪ ᐊᓯᖏᓐᓄᑦᑕᐅᖅ ᐊᑐᖅᑐᐊᕈᒪᔪᐃᑦ 

ᐊᑐᖅᑐᐊᕈᓐᓇᖅᑐᐃᑦ. ᑕᒪᒃᑯᐊ ᐊᑐᐃᓐᓇᕈᖅᑎᓐᓇᓱᒃᑲᑉᑎᒍᑦ ᐃᒡᓗᖃᖅᑎᑦᓯᓂᖅ ᐊᑐᖅᑐᐊᕐᓂᕐᒧᑦ ᓄᓇᓕᖕᓂ 

ᐋᖅᑭᒃᓯᒪᓂᕆᔮ ᓄᓇᕗᑦ ᒐᕙᒪᒃᑯᓐᓄᑦ.  

 

ᐃᖅᑲᓇᐃᔭᖅᑎᖏᑦ ᐱᔾᔪᑎᒋᓗᒋᑦ ᐊᒥᒐᕐᒪᑕ ᐊᑐᖅᑐᐊᕐᕕᒃᓴᐃᔪᑦ, ᐱᓕᕆᔪᓐᓇᖅᑐᐃᑦ ᑖᒃᑯᐊ 1800 

ᐃᖅᑲᓇᐃᔭᖅᑏᑦ ᑕᒡᕙ ᐱᓕᕆᐊᕆᔭᕗᑦ. ᐃᒡᓗᑖᒃᑲᓐᓂᕆᐊᖃᖅᑐᒍᑦ ᑕᒪᓐᓇ ᐃᖅᑲᓇᐃᔭᖅᑏᑦ ᐃᒡᓗᖏᑦ 

ᐊᒥᓱᓐᖑᖅᐸᓪᓕᐊᓗᒋᑦ ᑕᒪᒃᑯᐊ ᐊᒥᓱᓐᖑᕋᔭᖅᐸᑕ ᐃᒡᓗᖃᕐᕕᒃᓴᒥᒃ ᓂᕈᐊᕈᓐᓇᕐᓂᖅᓴᐅᓗᑎᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ ᐊᑎᖁᑎᓐᓂᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐆᒥᖓ ᑐᑭᓯᖅᑳᕐᓗᖓ, (ᑐᓵᔨᑎᒍᑦ) ᑖᒃᑯᐊ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 

ᐃᖅᑲᓇᐃᔭᖅᑎᐊ ᒪᓕᒡᓗᒍ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᒐᒪ ᒥᓂᔅᑕᐅᑉ ᐱᓯᒪᒐᔭᕐᒪᖔᒋᑦ ᓈᓴᐅᑎᖏᑦ. 

ᑭᐅᓯᔪᖃᓚᐅᖅᑑᒐᓗᐊᖅ ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓇᓱᐊᕈᓯᐅᓚᐅᖅᑐᒥ, ᓈᓴᐅᑎᖃᓕᖅᐱᑦ, 

ᐅᖃᐅᓯᕆᔪᓐᓇᓕᖅᐱᒌᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᑕᖃᖅᑐᖅ ᐃᒡᓗᖃᕆᐊᖃᖅᑐᐃᑦ 300 

ᐋᖅᑭᒃᑕᐅᔭᕆᐊᓖᑦ. ᐃᓄᖃᓐᖏᑦᑐᐃᑦ ᓯᓚᑖᒎᕐᓗᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᐄ. ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᑭᐅᔪᓐᓇᕋᖕᓂ. ᑕᐃᓐᓇ ᒥᓂᔅᑕ ᓴᕙᑲᑖᑉ 

ᐅᖃᐅᓯᕆᐱᓪᓚᖅᑲᐅᔭᖓ ᐊᕕᒃᑐᖅᓯᒪᔪᓄᑦ, ᑖᓐᓇ ᓄᓇᕗᒻᒥᐅᑦ ᑕᒪᕐᒥᖔᖅ ᐱᔭᕆᐊᖃᕋᓗᐊᕐᒪᑕ ᐊᕕᒃᑐᖅᓯᒪᔪᓂ 

ᐊᖏᓂᖅᓴᐃᓐᓇᐅᓐᖏᑦᑐᐃᑦ. ᑖᓐᓇ ᐃᒃᐱᒋᔭᐊᒃᑲᓐᓂᓪᓗᐊᕆᐊᖃᖅᑐᖅ ᓄᓇᓖᑦ ᑕᒪᕐᒥᒃ ᐱᑎᒋᐊᕐᓗᒋᑦ. ᑖᒃᑯᐊ 

ᐊᖏᓂᖅᓴᐃᓐᓇᐅᓐᖏᑦᑐᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄᓛᒃ ᑕᐃᒪ ᐅᖃᖅᑲᐅᕗᖓ ᑕᐃᒃᑯᐊ ᐃᒡᓗᒥᒃ ᐊᑐᒐᒃᓴᐃᑦ ᐊᑐᖅᑐᐊᒐᒃᓴᐃᑦ 

ᐱᓕᕆᔨᐅᔪᓄᑦ ᐊᒥᓲᓂᖅᓴᐃᑦ ᑖᒃᑯᓇᓂ ᐊᕕᒃᑐᖅᓯᒪᔪᓂ ᓄᓇᓕᒡᔪᐊᓃᒻᒪᑕ ᕿᓂᖅᑕᐅᔪᑦ ᑭᓯᐊᓂ 

ᐊᑐᖅᑐᐊᒐᒃᓴᖅᑕᖃᖅᐸᑦ ᓄᓇᓕᖕᓂ ᒥᑭᓐᓂᖅᓴᐅᔪᓂ ᐊᒻᒪ ᕿᓂᖅᐸᑕ ᒐᕙᒪᒃᑯᑦ ᐃᒡᓗᒃᓴᒥᒃ ᐱᓕᕆᔨᖏᓐᓄᑦ 

ᐊᑐᖅᑐᐊᒐᒃᓴᐅᓇᔭᖅᑐᒥᒃ ᐊᑐᐃᓐᓇᕐᒥᒃ ᓄᓇᓕᖕᓂ ᒥᑭᓐᓂᖅᓴᐅᔪᓂ ᑕᐃᒃᑯᓂᖓᑦᑕᐅᖅ ᐱᓇᓱᖃᑕᐅᓂᐊᖅᑐᒍᑦ 

ᐃᒃᓯᕙᐅᑕᖅ. ᑖᒃᑯᐊ ᓄᓇᓖᑦ ᒥᑭᓐᓂᖅᓴᐃᑦ ᒐᕙᒪᒃᑯᓐᓄᑦ ᐊᑐᖅᑐᐊᒐᒃᓴᓂᒃ ᐃᒡᓗᑕᖃᕐᓂᖅᐸᑕ ᑕᐃᒃᑯᐊ 

ᐱᓇᓱᒐᔭᕐᒥᔭᕗᑦᑕᐅᖅ. ᐃᒃᓯᕙᐅᑕᖅ ᖁᔭᓐᓇᒦᒃ. 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ. ᐊᒻᒪ ᐅᓇ ᐊᐱᖅᑯᑎᒋᔪᒪᓕᕐᒥᔭᕋ ᖃᓄᖅ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᐅᔪᐃᑦ ᑖᒃᑯᐊ 

ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐸᐅᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᒃᑯᐊ ᐱᓕᕆᐊᕆᕙᓪᓕᐊᔭᕗᑦ ᐊᔾᔨᒌᓐᖏᑦᑐᑦ 

ᐃᑲᔫᑎᐅᓇᔭᖅᑐᑦ ᐃᓗᓕᖃᕐᒪᑕ ᐃᒡᓗᓂᒃ ᓇᑉᐸᐃᓂᖅ, ᓴᓇᓂᖅ, ᑖᒃᑯᓂᖓ ᓇᖕᒥᓂᖅᑖᕆᔭᐅᕙᓪᓕᐊᓇᔭᖅᑐᓄᑦ 

ᑕᐃᒃᑯᓄᖓ ᐃᒡᓗᓂᒃ ᐊᑐᖅᑐᐊᖅᑐᓄᑦ ᐊᑭᑐᓗᐊᓐᖏᑦᑐᓂᒃ ᐃᒡᓗᓕᕆᓂᖅ, ᓲᕐᓗ ᐃᒡᓗᕐᔪᐊᓕᐅᕋᔭᕈᑉᑕ ᐊᑕᔪᓂᒃ 

ᐃᒻᒪᖄ ᐊᕐᕕᓂᓕᐅᒃᐸᑕ ᑖᒃᑯᐊᓗ ᑐᓂᔾᔪᑎᒋᔪᓐᓇᕋᔭᕋᑦᑎᒍᑦ ᑖᒃᑯᓄᖓ ᓇᔪᖅᖠᖅᑐᓄᑦ 

ᓂᐅᕕᐊᕆᕙᓪᓕᐊᓗᓂᔾᔪᒃ ᓇᖕᒥᓂᖅᑖᕆᕙᓪᓕᐊᓕᕐᓗᓂᔾᔪᒡᓗ ᑕᒪᓐᓇ ᓯᕗᓪᓕᕐᒥᒃ ᑕᒡᕙᓂ ᐅᑭᐅᓂᒃ ᖃᐃᔪᓂᒃ 

ᐱᓕᕆᐊᕆᔭᕗᑦ.  

 

ᐃᑲᔪᕐᓂᖃᕐᓂᐊᖅᑐᖅ ᐊᖏᔪᒥᒃ ᑕᐃᒃᑯᐊ ᓲᕐᓗ ᒐᕙᒪᒃᑯᓐᓂ ᐱᓕᕆᔪᑦ ᒐᕙᒪᒃᑯᓐᓂ ᐃᒡᓗᖁᑎᖏᓐᓃᑦᑐᓐᓃᕋᔭᕐᒪᑕ 

ᐊᒻᒪ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᑦᑐᓐᓃᕐᓗᑎᒃ ᐃᒡᓗᕐᔪᐊᓂ ᓇᑉᐸᐃᔪᓐᓇᕈᑦᑕ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ 

ᐱᓕᕆᔨᓄᑦ ᑐᕌᕐᓗᑎᒃ. ᑕᐃᒃᑯᐊ ᐊᑐᖅᑐᐊᖅᓯᓐᓈᑦ ᓇᖕᒥᓂᖅᑖᕆᕙᓪᓕᐊᓗᓂᔾᔪᒡᓗ ᑕᐃᒪᓐᓇᐃᑦᑐᓂᒃ 

ᐅᖃᐅᓯᖃᖅᐳᒍᑦ. 

 

ᐊᒻᒪ ᐃᒡᓗᕐᔪᐊᑦ ᑕᒪᒃᑯᐊ ᓴᓇᔭᐅᕙᓪᓕᐊᔪᑦ ᐊᑐᖅᑐᐊᒐᒃᓴᐅᓗᑎᒃ ᐃᒡᓗᓕᕆᔨᒃᑯᓐᓄᑦ, ᐃᓄᖕᓄᑦ ᐊᒻᒪ ᐃᓚᖏᑦ 

ᐊᑐᒐᒃᓴᐅᓗᑎᒃ ᑖᒃᑯᓄᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ. ᐊᔾᔨᒌᓐᖏᑦᑑᖕᒪᑕ ᐱᓕᕆᐊᖑᖃᑦᑕᖅᑐᐃᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᑲᔫᑎᑕᖃᐅᖅᖢᓂᓗ ᑕᒪᒃᑯᓄᖓ ᓇᖕᒥᓂᖅᑖᕈᒪᔪᓄᑦ. ᐃᑲᔪᕈᓐᓇᖃᑦᑕᖅᖢᑕ 

ᑮᓇᐅᔭᒃᑯᕕᖕᒧᑦ ᐃᑲᔫᑎᐅᓂᐊᖅᑐᓂᒃ ᐊᑭᓖᕙᒌᖅᓯᒪᔭᕆᐊᖃᖃᑦᑕᕐᒪᑕ ᐊᑐᖅᑐᐊᕐᓂᐊᕐᓗᑎᒃ ᑕᐃᑰᓇ 

ᐃᑲᔪᖃᑦᑕᕐᒥᔪᒍᑦ. ᑖᒃᑯᐊ ᑕᒪᑐᒥᖓ ᕿᒥᕐᕈᔪᒪᔪᑦ ᐅᖃᖃᑎᖃᑐᐃᓐᓇᕆᐊᖃᖅᑐᑦ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᔨᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᑭᐅᔪᓐᓇᕋᖕᓂ. (ᑐᓵᔨᑎᒍᑦ) ᒫᓐᓇ ᒐᕙᒪᒃᑯᑦ 

ᐊᑐᐊᒐᖁᑎᒋᔭᖓᑦ ᐄᐱᕆ 2019 ᑖᓐᓇ ᐊᑖᓃᒻᒪᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑖᓃᒻᒪᑦ ᐃᒡᓗᓕᕆᔨᕐᔪᐊᒃᑯᓪᓗ 

2022-26ᒥ ᐸᕐᓇᐅᑎᖏᓐᓂ ᐅᖃᖅᓯᒪᔪᖃᖅᓱᓂᓗ ᓱᕗᓪᓕᐅᔾᔭᐅᔪᑦ ᐃᓚᖓᓂᒃ 2022-23ᒥ ᐃᑲᔪᖅᑐᐃᖁᑉᓗᒋᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᕚᓪᓕᕈᓐᓇᕐᓂᐊᕐᒪᑕ ᐃᒡᓗᖃᖅᑎᑦᓯᒍᓐᓇᕐᓂᕐᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐱᕕᖃᖅᑎᑕᐅᒍᓐᓇᓕᕐᓗᑎᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐊᑭᑐᓗᐊᓐᖏᔾᔫᒥᔪᒥᒃ ᐊᑭᓕᖅᑐᐃᕙᓪᓕᐊᓕᕈᓐᓇᕐᓗᑎᒃ  

 

ᖃᓄᑎᒋ ᑕᒪᓐᓇ ᓄᐃᑎᑦᑎᓂᐊᖅᐸ ᐊᑭᓕᑦᓵᓕᕈᑎᒋᔪᓐᓇᖅᑕᒥᖕᓂᒃ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᓪᓛᒃ ᑕᒡᕙ ᓂᑉᓕᐅᒋᓚᓵᖅᐸᕋ ᑖᒃᑯᐊ ᐱᓕᕆᐊᕆᔭᑦᑕ ᐃᓗᐊᓂ 

ᓴᓇᔪᓐᓇᖅᓯᔪᒪᒐᑦᑕ ᓴᓇᔪᒪᒐᓗᐊᕋᑦᑕᐃᓛᒃ ᐃᒡᓗᓂᒃ. ᑖᒃᑯᐊ ᓇᑉᐸᖅᑕᐅᒃᐸᑕ ᑖᒃᑯᓄᖓ ᓇᖕᒥᓂᖅᑖᕈᒪᔪᓄᑦ 

ᐊᑭᓕᖅᑐᐃᕙᓪᓕᐊᓗᑎᒡᓗ ᓇᖕᒥᓂᖅᑖᕆᕙᓪᓕᐊᓗᓂᔾᔪᒡᓗ ᐱᓕᕆᔪᒪᓇᔭᖅᑐᓂᒃ ᑐᕌᒐᖃᕐᓂᐊᖅᑐᒍᑦ. ᑖᒃᑯᐊ 

ᑕᑯᔭᐊᖅᑳᕆᐊᕋᔭᖅᑐᑦ ᒐᕙᒪᒃᑯᓐᓄᑦ ᐱᓕᕆᔪᑦ ᓄᓇᓕᖕᓂ ᐊᒻᒪ ᐊᓯᖏᓐᓄᑦ ᑕᐃᒃᑯᐊ ᒐᕙᒪᓄᑦ 

ᐱᓕᕆᓐᖏ91ᑑᒐᓗᐊᓄᑦ ᓇᖕᒥᓂᖅᑖᖅᐸᓪᓕᐊᔪᒪᔪᑦ ᐊᑭᓕᖅᑐᖅᐸᓪᓕᐊᔪᑦ ᑖᓐᓇ ᐃᒡᓗ ᑕᐃᒪᓐᓇᐃᑦᑐᒥᒃ 

ᐱᓕᕆᐊᖃᕈᒪᔪᒍᑦ. ᑖᒃᑯᓇᓂ ᓄᓇᓕᖕᓂ ᐊᑐᐃᓐᓇᐅᓐᖏᑦᑐᓂ ᑭᓯᐊᓂ ᓄᓇᕗᒻᒥ ᑕᐃᒃᑯᐊ ᑕᐃᒪᓐᓇᐃᑦᑐᒥᒃ 

ᑕᑯᔪᒪᔪᑦ. ᑖᓐᓇ ᑕᒡᕙ ᐊᖅᑯᑦ ᐊᑐᖅᐸᓪᓕᐊᔭᕗᑦ ᐅᖃᐅᓯᖃᖅᑎᓪᓗᑕ ᐃᒡᓗᓂᒃ ᓴᓇᔭᕆᐊᖃᕐᓂᕆᔭᕗᑦ.  

 

3,000 ᐅᖓᑖᓂ ᐃᒡᓗᑭᒃᓴᕋᑦᑕ. ᑕᒪᕐᒥᓗᒃᑖᖅ ᐃᒡᓗᓕᕆᔨᕐᔪᐊᒃᑯᓐᓄᑦ, ᐃᒡᓗᓕᕆᔨᕋᓛᓄᑦ 

ᑐᓂᔾᔪᑎᒋᔪᒪᓗᒋᐅᓐᖏᑦᑐᖅ ᑭᓯᐊᓂ ᐃᓚᖏᑦᑕᐅᖅ ᓇᖕᒥᓂᖅᑖᕐᓂᐅᔭᕆᐊᖃᖅᖢᑎᒃ ᐃᓚᖏᓪᓗ 

ᐊᑭᑐᓗᐊᓐᖏᑦᑐᓂᒃ ᐃᒡᓗᖃᕐᓂᒃᑰᕐᓗᑎᒃ ᓇᖕᒥᓂᖅᑖᕆᔭᐅᓇᔭᖅᖢᑎᒃ. ᑕᒡᕘᓇ ᑕᒪᒃᑯᐊ ᐱᓕᕆᐊᕆᕙᓪᓕᐊᔭᕗᑦ 

ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᒥᓂᔅᑕ. (ᑐᓵᔨᑎᒍᑦ) ᐃᒡᓗᓕᕆᔨᕐᔪᐊᒃᑯᑦ 2022-26ᒥ ᐸᕐᓇᐅᑎᖏᓐᓄᑦ 

ᐃᖃᖅᓯᒪᖕᒪᑦ ᒪᒃᐱᒐᖓᓂ 18 ᓯᕗᓪᓕᐅᔾᔭᐅᔪᑦ ᐃᓚᖓᑦ. 2022-23ᒧᑦ “ᐃᑲᔪᖅᑐᐃᓗᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᕿᒥᕐᕈᒍᓐᓇᕐᓗᑎᒃ ᓇᓖᕌᕈᑎᑦᓴᓂᒃ ᐱᕚᓪᓕᕈᑎᑦᓴᐅᓂᐊᕐᓗᑎᒃ ᒐᕙᒪᒃᑯᑦ 

ᐃᒡᓗᖃᖅᑎᑦᓯᕙᓐᓂᖏᓐᓂᒃ ᐃᖅᑲᓇᐃᔭᖅᑎᖁᑎᒥᓄᑦ.” ᑭᓱᓂᒃ ᓇᓖᕌᕈᑎᑦᓴᓂᒃ ᐃᓱᒪᔅᓴᖅᓯᐅᕐᒪᑕ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐊᔾᔨᒌᓐᖏᑦᑐᓂᒃ 

ᐃᓱᒪᒃᓴᖅᓯᐅᖃᑎᒌᒍᑎᖃᕐᓂᐊᖅᑐᒍᑦ ᖃᓄᖅ ᑕᒪᓐᓇ ᐱᕚᓪᓕᕈᑎᒋᔪᓐᓇᓐᖏᒻᒪᖔᑉᑎᒍᑦ ᑕᒪᓐᓇ ᓱᓕ 

ᐱᓕᕆᐊᕆᔭᑦᑕ ᐃᓗᐊᓃᒻᒪᑦ ᐅᑯᓂᖓ ᒫᓐᓇ ᐅᖃᐅᓯᖃᓕᖅᑐᒎᕈᓐᓇᓐᖏᔾᔪᑎᒋᔭᕋ ᑭᓯᐊᓂ ᑕᒪᑐᒪ ᒥᒃᓵᓄᑦ 

ᐅᖃᖃᑎᒌᒃᑐᒍᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᕙᒍᓪᓗ ᖃᓄᖅ ᑕᒪᓐᓇ ᐃᒡᓘᑉ ᒥᒃᓵᓄᑦ 

ᐱᓕᕆᖃᑎᒌᒃᑲᓐᓂᕈᓐᓇᓐᖏᒻᒪᖔᑦᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑐᖁᑎᓐᓃᒻᒥᔪᖅ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑕ. ᑐᓐᖓᓱᒋᑦ ᐃᖅᑲᓇᐃᔭᖅᑎᑎᓪᓗ.  

 

ᐸᕐᓇᐅᑎ ᑕᑯᑉᓗᒍ ᐊᐅᓚᔾᔪᑎᓅᖓᔪᖅ ᑖᒃᑯᐊ ᑯᐊᐸᕇᓴᒃᑯᑦ ᑕᐅᑐᒃᑕᖓ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᓯᓂᐅᔪᒧᑦ ᓄᓇᓕᐅᔪᓂ. ᑖᒃᑯᐊ ᖃᓄᖅ ᒐᕙᒪᒃᑯᑦ ᐃᖅᑲᓇᐃᔭᖅᑐᑦ ᐃᓄᓕᒫᓄᑦ 

ᐃᒡᓗᖃᖅᑎᑦᓯᒍᑎᐅᕙᑦᑐᓂᒃ ᑕᐃᒪᐃᑦᑐᒦᑦᑐᑦ ᐅᖃᖅᑲᐅᖕᒪᑦ ᐊᑭᑐᓗᐊᓐᖏᔾᔫᒥᔪᓂᒃ ᐃᒡᓗᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓇᔭᖅᐸᐅᒃ ᐅᕝᕙᓗ ᓄᓇᓕᖕᓂ ᐃᒡᓗᓕᕆᔨᐅᔪᑦ ᓇᖕᒥᓂᖃᕐᓂᐊᕐᓂᖅ 

ᐅᖃᐅᓯᐅᑎᓪᓗᒍ ᐃᖅᑲᓇᐃᔭᖅᑎᐅᔪᖅ ᒐᕙᒪᒃᑯᓐᓄᑦ ᐱᓕᕆᔨᐅᒍᓂ ᐸᕐᓇᐅᑎᖃᖅᐸ ᓇᖕᒥᓂᖅᑖᖅᐸᓪᓕᐊᓂᕐᒧᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓂᓐᖔᖅᑎᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᖃᖅᑰᖅᑐᖅ ᐊᑐᖅᑐᐊᖅᑐᑦ ᓂᐅᕕᐊᕆᕙᓪᓕᐊᓯᓐᓛᕐᓗᒍ ᑖᓐᓇ ᐃᒡᓗ. 

ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᓐᓇ ᐅᖃᐅᓯᕆᔭᐃᑦ ᐃᓚᖏᑦ 

ᐅᖃᐅᓯᕆᐱᓪᓚᖅᑲᐅᔭᕋᓗᐊᒃᑲ ᑭᓯᐊᓂ ᐄ, ᑖᒃᑯᐊ ᐅᖃᕈᑎᔪᓐᓇᓐᖏᓐᓇᒃᑭᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᓄᐃᓕᐅᕐᓂᐊᕐᒪᖔᑕ ᑖᒃᑯᐊ ᐃᖅᑲᓇᐃᔭᖅᑐᑦ ᒥᒃᓵᓄᑦ ᐊᒻᒪ ᐃᒡᓗᐃᑦ ᒥᒃᓵᓄᑦ.  

 

ᑭᓯᐊᓂ ᐅᖃᕈᓐᓇᖅᑐᖓ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᔪᒍᑦ ᑖᒃᑯᓂᖓ ᐃᒡᓗᓂᒃ ᓴᓇᔭᕆᐊᒃᓴᖅ ᑖᒃᑯᓄᖓ 

ᐃᖅᑲᓇᐃᔭᖅᑐᓄᑦ, ᓇᖕᒥᓂᖅᑖᕈᒪᔪᓄᑦ ᓂᐅᕕᐊᖑᕙᓪᓕᐊᔪᓐᓇᕐᓗᑎᒃ. ᐊᒻᒪ ᐱᖃᑖᓂᒃᑕᐅᖅ ᐅᖃᐅᓯᖃᖅᑐᒍᑦ 

ᑕᐃᑉᓱᒪᓂ ᐅᖃᐅᓯᐅᕙᓚᐅᑑᒐᓗᐊᖅ ᓄᖅᑲᐅᑕᐅᔫᔭᓚᐅᖅᓯᒪᖕᒪᑦ ᐃᒡᓗᓕᕆᔨᒃᑯᑦ ᓇᖕᒥᓂᕆᔭᖏᑦ ᐃᒡᓗᐃᑦ 

ᐃᓚᖏᑦ ᓄᓇᓕᖕᓂ ᓂᐅᕕᕈᒪᖃᑦᑕᕐᒪᑕ ᐃᒡᓗᓕᕆᔨᒃᑯᑦ ᐃᒡᓗᖁᑎᓪᓚᑦᑖᕆᔭᖏᓐᓂᒃ. ᑕᒪᓐᓇ 

ᐅᖃᐅᓯᕆᒃᑲᓐᓂᓕᖅᑕᕗᑦ, ᕿᒥᕐᕈᓕᖅᑕᕗᑦ ᖃᓄᖅ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᓇᖕᒥᓂᖅᑖᕆᔭᐅᔪᓐᓇᓐᖏᒻᒪᖔᑕ ᑖᒃᑯᓄᖓ ᓇᖕᒥᓂᖅᑖᕈᓐᓇᖅᑐᓄᑦ ᓂᐅᕕᖅᑕᐅᓪᓚᑦᑖᕐᓗᑎᒃ 

ᐊᑭᓕᖅᑐᖅᑕᐅᕙᓪᓕᐊᓗᑎᒡᓗ ᑖᒻᓇᑦᑕᐅᖅ ᐅᖃᐅᓯᕆᖃᓯᐅᑎᓕᖅᑕᕗᑦ, ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᒪᓐᓇ ᑕᑯᒥᓇᕐᓂᐊᖅᑑᒐᓗᐊᖅ ᑕᒪᒃᑯᓄᖓ ᒐᕙᒪᒃᑯᓐᓄᑦ 

ᑐᖅᑲᖅᑕᕐᕕᖃᓐᖏᑦᑐᓄᑦ ᑖᒃᑯᐊ ᑭᒡᒐᖅᑐᖅᑖᒃᑲᒃ ᓄᓇᓖᒃ ᐱᖃᑖ ᑐᖅᑲᖅᑕᕐᕕᐅᓐᖏᖦᖢᓂ ᐱᖃᑖ ᒐᕙᒪᒃᑯᓐᓄᑦ 

ᑐᖅᑲᖅᑕᕐᕕᐅᓪᓗᓂ. ᐃᒡᓗᓕᒃ ᑐᖅᑲᖅᑕᕐᕕᐅᓪᓗᓂ, ᓴᓂᕋᔭᒃ ᑐᖅᑲᖅᑕᕐᕕᐅᓐᖏᖦᓗᓂ.  

 

ᑕᒪᒃᑯᓄᖓᓕ ᒐᕙᒪᒃᑯᓐᓄᑦ ᑐᖅᑲᖅᑕᕐᕕᐅᓐᖏᑦᑐᓄᑦ ᐃᖅᑲᓇᐃᔭᖅᑎᐅᔪᐃᑦ ᒐᕙᒪᒃᑯᓐᓂ ᐃᒡᓗᓕᕆᔨᒃᑯᓐᓂᒃ 

ᐊᑐᖅᑐᐊᖅᑐᐃᑦ ᑕᑯᓐᖑᐊᕈᑦᑎᒍ ᒐᕙᒪᒃᑯᑦ ᐃᒡᓗᖁᑎᐊᓃᒃᑐᐃᑦ ᐊᑭᑭᓐᓂᖅᓴᒥᒃ ᐊᑭᓕᖅᓱᐃᔪᒃᓴᐅᖕᒪᑕ ᐅᑯᐊ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᒡᓗᓕᕆᔨᒃᑯᓐᓂᒃ ᐊᑐᖅᑐᐊᖅᑐᐃᑦ ᐊᑭᑐᓂᖅᓴᑦ. ᖃᓄᖅ ᑖᒃᑯᐊ 

ᐊᑭᓕᖅᓱᐃᓂᕆᔭᖏᑦ ᒐᕙᒪᒃᑯᓐᓄᑦ ᐊᔾᔨᒌᓕᖅᑎᑕᐅᓯᒪᕚᑦ ᐅᕝᕙᓘᓐᓃᑦ ᑕᐃᒪᓐᓇ ᐅᓇ ᐃᒡᓗᓕᕆᔨᒃᑯᓐᓂᒃ 

ᐊᑐᖅᑐᐊᕐᒪᑦ ᐊᑭᑐᓂᖅᓴᒥᒃ ᐊᑭᓕᖅᓱᐃᓂᐊᖅᐳᖅ. ᐅᓇ ᒐᕙᒪᒃᑯᑦ ᐃᒡᓗᖁᑎᐊᓃᑦᑐᖅ ᐋᖅᑭᒃᓯᒪᑲᐅᑎᒋᔪᒥᒃ 

ᑮᓇᐅᔭᓕᐊᖓᓘᓐᓃᑦ ᑕᐅᑐᒡᓗᒍ ᐅᕝᕙᓘᓐᓃᑦ ᐋᖅᑭ ᖃᓄᕐᓕ ᑕᒪᓐᓇ ᐸᕐᓇᒃᓯᒪᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᖅᑲᐅᔭᐃᑦ ᐅᖃᐅᓯᕆᔭᐃᑦ ᑖᒃᑯᐊ ᐃᒡᓗᐃᑦ 

ᓴᓇᔪᒪᔭᕗᑦ ᐅᖃᐅᓯᕆᖅᑲᐅᔭᒃᑲ ᓇᖕᒥᓂᖅᑖᕆᔭᐅᕙᓪᓕᐊᓗᑎᒡᓗ ᑐᖅᑲᖅᑕᕐᕕᐅᓐᖏᑦᑐᓄᑦᑕᐅᖅ ᑐᕌᕐᓂᐊᖅᑐᑦ. 

ᓄᓇᕗᒻᒥᐅᑕᓗᒃᑖᑦ ᓄᓇᖏᓐᓄᑦ ᑕᒪᐃᓐᓇᐃᓐᓄᑦ ᓴᓇᔭᐅᓂᐊᖅᑐᑦ. ᑖᒃᑯᐊ ᐱᔪᒪᓂᖏᑦ ᒪᓕᒡᓗᒋᑦ. 

ᐱᓂᐊᕐᓂᖅᑕᖃᖅᐸᑦ ᓴᓂᕋᔭᖕᒥ ᐱᔪᒪᓂᖅᑕᖃᖅᐸᑦ ᓇᖕᒥᓂᖅᑖᕆᓇᔭᖅᑕᒥᓂᒃ ᓴᓇᔭᐅᖁᔨᓗᑎᒃ ᑕᒪᒃᑯᓂᖓ 

ᐊᑭᑐᓗᐊᖏᑦᑐᑦ ᐃᒡᓗᐃᑦ ᑕᐃᑯᖓᑦᑕᐅᖅ ᐱᓇᔭᖅᑐᒍᑦ. ᓄᓇᓕᕐᔪᐊᖏᓐᓇᕐᓄᑦ ᑕᒪᓐᓇ ᑐᕌᓐᖏᑦᑐᕐᖓᐃᑦ. 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᓐᓇᕐᓄᓪᓗ ᑐᕌᕐᓇᓂ. ᑭᑐᒥᐊᑦ ᓇᖕᒥᓂᖃᓕᕈᒪᔪᑦ ᑖᒃᑯᓄᖓ ᓄᓇᕗᒥᐅᑕᓗᒃᑖᓄᑦ.  

 

ᑖᓐᓇ ᑐᑭᓯᔭᐅᑦᓯᐊᓚᐅᖅᑳᕐᓗᓂ ᑐᑭᓯᓇᑦᓯᐊᖁᑐᐃᓐᓇᖅᑕᕋ ᑕᒡᕘᓇ. ᓄᓇᓕᕐᔪᐊᖏᓐᓇᕐᓅᖏᑦᑐᖅ, ᐃᓚᖏᑦ 

ᓇᖕᒥᓂᖃᖅᑐᑦ ᑮᓇᐅᔭᒃᓴᔪᑦ ᒐᕙᒪᒃᑯᑦ ᓯᓚᑖᓂᑦᑕᐅᖅ ᓇᖕᒥᓂᖅᑖᕈᒪᒐᓗᐊᕐᒥᒻᒪᑕ ᑕᒡᕘᓇ ᐃᒡᓗᐃᑦ 

ᐊᑭᑐᓗᐊᖏᑦᑐᒃ-ᑯᑦ ᑕᐃᑰᓇ ᑎᒍᓯᔪᓐᓇᕋᔭᕐᒪᑕ. ᓇᓂ ᓄᓇᓕᖕᓃᖦᖤᕋᓗᐊᕈᑎᒃ. ᑖᒃᑯᐊᓕ ᑮᓇᐅᔭᓕᐅᖑᔪᑦ 

ᐊᔾᔨᒌᖃᑦᑕᖏᒻᒪᑕ ᐊᑭᓕᖅᑐᐃᔪᑦ ᑖᒃᑯᐊ ᐃᒡᓗᓕᕆᔨᒃᑯᓐᓄᑦ ᐃᒡᓗᖁᑎᖏᓐᓃᒃᑐᑦ ᐋᖅᑭᒃᓯᒪᖕᒪᑕ ᑮᓇᐅᔭᓕᐊᖏᑦ 

ᖃᓄᖅ ᑮᓇᐅᔭᓕᐅᖅᑎᒋᖕᒪᖔᑕ ᖃᓄᐃᑦᑐᒥᒃ ᐃᒡᓗᒦᒻᒪᖔᑕ ᑕᒪᒃᑯᓂᖓ ᒪᓕᒃᖢᑎᒃ ᐊᑭᓕᖅᑐᐃᓲᖑᒻᒪᑕ.  

 

ᑕᐃᒃᑯᐊᓕ ᒐᕙᒪᒃᑯᑦ ᐃᒡᓗᖁᑎᖏᓐᓃᑦᑐᑦ ᐋᖅᑭᒃᓯᒪᔪᓂᒃ ᐊᑭᓕᖅᑐᐃᓲᖑᒻᒪᑕ. ᐃᒪᓐᓇᐃᑦᑐᒥᒃᑰᕕᑦ ᐃᒪᓐᓇ 

ᐊᑭᓕᖅᑐᐃᔪᑎᑦ. ᒪᕐᕉᖕᓂᒃ ᐃᒡᓗᑕᖃᖅᐳᖅ, ᐱᖓᓱᓂᒃ ᐃᒡᓗᑕᖃᖅᐸ ᐊᔾᔨᒌᓐᖏᑦᑐᑦ ᑕᒪᒃᑯᐊ ᐊᑭᖏᑦ 

ᐊᔾᔨᒌᖃᑦᑕᖏᒻᒪᑕ ᑕᐃᒪᓐᓇᓕ ᐋᖅᑭᒃᓯᒪᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ ᑭᖑᓪᓕᖅᐹᖅ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᖅᑐᖓ ᑕᐃᒃᑯᐊ ᐱᖁᔭᕋᓛᕐᒥᑉᐸᓪᓗᑭᐊᖅ ᐃᒡᓗᓕᕆᔨᒃᑯᓐᓄᑦ, 

$80,000 ᐅᖓᑖᓄᑦ ᑮᓇᐅᔭᓕᐅᖅᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑖᓄᑦ ᐃᓯᕈᓐᓇᖏᒻᒪᑕ ᖃᐅᔨᓚᐅᖅᓯᒪᓪᓗᖓᓗ 

ᒪᒃᑯᒃᑐᖅ ᐃᓕᓐᓂᐊᕇᖅᑐᖅ ᓯᓚᒃᑐᖅᓴᕐᕕᖕᒥᓗ ᐃᓕᓐᓂᐊᕇᕐᒪᑦ ᐃᖅᑲᓇᐃᔮᖅᑖᖅᑐᖅ $80,000 ᐅᖓᑖᓄᑦ 

ᑮᓇᐅᔭᓕᐅᕐᒪᑦ ᐃᒡᓗᓕᕆᔨᒃᑯᑦ ᐃᓯᖅᑎᑕᐅᔪᓐᓇᖏᖦᖢᓂ. ᓇᖕᒥᓂᖅᑖᕋᓱᖕᓂᕐᒧᑦ ᐃᓱᒪᒃᓴᖅᓯᐅᕐᓂᕐᒥᒃ 

ᖃᐃᑦᑎᔭᐅᓪᓗᓂ.  

 

ᑕᐃᔅᓱᒪᓂ ᒪᒃᑯᒃᑲᓐᓂᖅᖢᖓ ᐃᒡᓗᓕᕆᔨᒃᑯᑦ ᐃᒡᓗᖁᑖᓂᒃ ᐃᒡᓗᖃᓚᐅᖅᓯᒪᓐᖏᑦᑎᐊᖅᖢᖓ 

ᐃᒡᓗᑖᕋᓱᐊᓚᐅᖅᓯᒪᒐᒪ ᓇᖕᒥᓂᖅ ᐃᒡᓗᓕᕆᔨᕐᔪᐊᒃᑯᑎᒍᑦ ᐅᖃᐅᔾᔭᐅᓚᐅᖅᓯᒪᒐᒪ, ᐃᒡᓗᓕᕆᔨᒃᑯᒡᒎᖅ 

ᐃᒡᓗᖁᑖᓂᒃ ᐃᒡᓗᖃᓚᐅᖅᓯᒪᓐᖏᓐᓇᒪ ᐃᑲᔪᖅᑕᐅᔪᓐᓇᖏᑦᑐᖓ ᓇᖕᒥᓂᕐᒧᑦ. ᑕᐃᒪᐃᑉᐸ ᓱᓕ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄᖑᔪᖅᑕᖃᖅᑐᖅ ᑕᐃᒃᑯᐊ ᑮᓇᐅᔭᓕᐊᖏᑦ ᑕᐃᒃᑯᐊ ᐋᖅᑭᒃᓯᒪᔪᒧᑦ 

ᑐᖓᐅᑦᑎᓯᒪᔭᕆᐊᖃᖅᑐᑦ ᑕᐃᒃᑯᓄᖓ ᑐᖓᐅᑦᓯᓯᒪᓚᐅᕐᓗᑎᒃ ᐃᑎᖅᓯᒪᓕᖅᐸᑕ ᐃᒡᓗᓕᕆᔨᒃᑯᑦ ᐃᒡᓗᖁᑖᓄᑦ 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᑮᓇᐅᔭᖏᑦ ᖁᕝᕙᖅᐸᑕ ᑕᐃᑲᓐᖓᑦ ᐊᑭᓕᖅᑐᐃᓂᖏᑦ ᐊᑭᓯᔾᔨᖅᑕᐅᖃᑦᑕᖅᑐᑦ ᐊᒻᒪ 

ᐱᓕᕆᓇᓱᓕᖃᑦᑕᖅᑐᑦ ᐊᓯᖓᓄᑦ ᐃᒡᓗᒧᑦ ᐃᑎᕆᐊᒃᓴᖏᑦ ᑭᓯᐊᓂ ᑕᐃᒪᐃᓐᓇᐃᑦᑑᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓄᑕᕋᖅ.  

 

ᓄᑕᕋᖅ: ᑖᓐᓇ ᐊᐃᑉᐸᖓ ᑭᐅᔭᐃᑦ. ᖁᔭᓐᓇᒦᒃ $80,000 ᑖᓐᓇ ᐊᐃᑉᐸᖓ ᐃᒡᓗᓕᕆᔨᒃᑯᓐᓂ 

ᐃᒡᓗᖃᓚᐅᖅᓯᒪᓐᖏᑦᑐᖅ ᑮᓇᐅᔭᓕᐅᑦᑎᐊᕈᓂ ᐃᑲᔪᖅᑕᐅᔪᓐᓇᖅᐸ ᐃᒡᓗᓕᕆᔨᕐᔪᐊᒃᑯᓐᓄᑦ ᓇᖕᒥᓂᕐᒧᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐃᑲᔪᖅᑕᐅᖃᑦᑕᖅᑐᑦ ᐃᑲᔪᖅᑕᐅᔪᓐᓇᖃᑦᑕᖅᑐᑦ 

ᑕᐃᒃᑯᐊ ᑐᒃᓯᕋᐅᑎᑕᖃᕐᒥᒻᒪᑦ ᓇᖕᒥᓂᖅ ᐃᒡᓗᕐᔪᐊᓕᐅᕈᒪᔪᓄᑦ ᐃᑲᔫᑎᓂᒃ ᑮᓇᐅᔭᒃᑯᕕᖕᒧᑦ ᐊᑭᓖᕙᒌᕐᓗᓂ 

ᐊᖏᖃᑎᒌᒍᑎᒃᑯᑦ-ᑕᖃᖅᖢᓂ ᑕᐃᑰᓇ ᐃᑲᔪᖅᑕᐅᒍᓐᓇᖃᖅᑐᑦ ᐊᒻᒪ ᒫᓐᓇ ᕿᒥᕐᕈᔭᕗᑦ ᑕᒪᒃᑯᐊ ᖃᓄᖅ 

ᐃᒡᓗᕐᔪᐊᑦ ᓲᕐᓗ ᐅᖃᖅᑲᐅᒐᒪ ᕿᒥᕐᕈᓕᕋᑉᑎᒍᑦ ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᓂᐅᕕᐊᖑᔪᓐᓇᖃᑦᑕᕋᔭᓐᖏᒻᒪᖔᑕ ᑕᐃᑰᓇ ᐃᑎᖅᑐᖃᕈᓐᓇᕋᔭᕐᒥᔪᑦᑕᐅᖅ ᓂᐅᕕᕈᒪᔪᖅᑕᖃᓕᕋᔭᕐᓂᖅᐸᑦ 

ᐃᒡᓗᒥᒃ. ᑕᒪᓐᓇᓕ ᓂᐅᕕᖅᑕᐅᔪᓐᓇᕋᔭᕐᓂᖏᑦ ᐃᒡᓗᐃᑦ ᒫᓐᓇ ᐅᖃᐅᓯᕆᕙᓪᓕᐊᓕᕋᑉᑎᒍᑦ ᑕᖅᑭᓂᒃ ᖃᐃᔪᓂᒃ 

ᑕᒪᓐᓇ ᓇᓗᓇᕈᓐᓃᑲᓐᓂᕐᓂᐊᖅᑐᖅ ᐊᐅᓚᓐᓇᔭᕐᓂᕆᔭᖓ. ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓄᑕᕋᖅ. 

 

ᓄᑕᕋᖅ: ᐊᐃᑉᐸᖓᑦᑕᐅᖅ ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑕᐅᓂᖏᑦ... ᐃᒡᓗᑭᒃᓴᖅᑐᒍᑦ ᖃᐅᔨᒪᔪᖓᐅᒐᓗᐊᖅ 

ᐃᓛᓐᓂᒃᑯᑦ ᑭᓯᑐᐃᓐᓇᐃᑦ ᓈᒻᒪᓈᖃᑦᑕᖏᒻᒪᑕ ᐃᓅᓯᑦᑎᓐᓂ. ᓲᕐᓗ ᐃᖅᑲᓇᐃᔭᖅᑐᖅ ᓄᓇᓕᖕᓂ ᐃᓛᒃ ᖃᓄᖅ 

ᓄᓇᖃᕐᓗᓂ ᐃᒡᓗ ᐃᖅᑲᓇᐃᔮᒥᓄᑦ ᒐᕙᒪᒃᑯᓐᓄᑦ ᓄᖅᑲᕐᓂᖅᐸᑦ ᐃᒡᓗᖃᓚᐅᕋᓗᐊᕐᓗᓂ ᒐᕙᒪᒃᑯᑦ ᐃᒡᓗᖁᑖᓂᒃ.  

ᑐᐊᕕᕐᓇᖅᑐᒃᑯᑦ ᐃᒡᓗᑖᕈᓐᓇᖅᐹ ᓄᓇᓕᐅᔪᓂᒃ ᐃᒡᓗᖃᖅᑎᑕᐅᓂᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᓐᓇ ᐊᑕᐅᓰᒋᖦᖢᓂ ᓴᖅᑭᓯᒪᓕᕐᒪᑦ ᐊᓂᑎᑦᓯᑐᐃᓐᓇᕈᒪᓐᓇᖃᑦᑕᖏᒻᒪᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᓚᐅᖅᑐᖅ ᐊᑯᓂᐊᓗᒃ ᒐᕙᒪᒃᑯᑦ ᐃᒡᓗᖁᑖᓃᓪᓗᓂ ᐃᖅᑲᓇᐃᔭᕈᓐᓃᕋᔭᖅᐸᑦ ᓄᖅᑲᕐᕕᐊ 

ᓇᓪᓕᖅᐸᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᓴᓇᔪᒪᒍᓐᓃᖅᐸᑦ, ᓯᓚᒧᑦ ᐊᓂᑦᑎᑐᐃᓐᓇᕐᓇᖏᒻᒥᒻᒪᑦ. 

ᐱᓕᕆᖃᑎᒋᖃᑦᑕᖅᑕᕗᑦ ᑖᒃᑯᐊ ᓄᓇᓕᖕᓂ ᐃᒡᓗᓕᕆᔨᒃᑯᑦ ᕿᒥᕐᕈᓇᓱᒃᖢᑕ ᖃᓄᖅ ᐋᖅᑭᒐᔭᕐᒪᖔᑦ. 

ᐊᔾᔨᒌᓐᖏᑦᑐᓂᒃ ᐋᖅᑭᒍᓯᖃᖃᑦᑕᖅᑐᖅ ᐃᒻᒪᖄ ᐊᑐᐃᓐᓇᖅᑕᖃᕋᔭᓕᖅᐸᑦ ᐊᑐᐃᓐᓇᖅᑕᖄᓪᓚᖕᓂᖅᐸᑦ ᑕᐃᑯᖓ 

ᐃᑎᖅᑎᑕᐅᔪᓐᓇᖃᖅᑕᖅᖢᑎᒃ ᐅᑉᕙᓘᓐᓃᑦ ᐃᓚᖏᑦ ᓇᓗᓇᐃᖅᓯᕙᒌᖃᑦᑕᕐᒪᑕ, ᐃᖕᓇ ᐅᑭᐅᖅ ᑎᑭᑉᐸᑦ 

ᐊᓂᔭᕆᐊᖃᕈᒫᕋᒪ ᐃᒡᓗᑖᕋᓱᒃᐸᒌᓕᖅᑐᖓ ᐃᒡᓗᓕᕆᔨᒃᑯᓐᓄᑦ.  

 

ᑕᐃᒪᐃᓐᓇᐃᖃᖅᑐᑦ ᐃᓚᖏᑦ ᐊᒻᒪ ᐃᓛᓐᓂᑦ ᖃᑯᑎᒃᑰᒐᓗᐊᖅ ᐃᒡᓗᓕᕆᔨᕐᔪᐊᒃᑯᑦ ᐊᓯᔾᔩᖃᑦᑕᖅᓯᒪᔪᑦ ᐃᒡᓗᒥᒃ 

ᑖᒻᓇ ᐃᒡᓗᓕᕆᔨᒃᑯᑦ ᓄᓇᕗᑦ ᐃᓛᒃ, ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑖ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᒧᑦ 

ᐊᑐᖅᑐᐊᖅᑕᐅᔪᖅ ᐃᓛᓐᓂᑦ ᒧᒥᒃᑎᑕᐅᔪᓐᓇᖃᑦᑕᕐᒥᖕᒪᑦ ᐃᒡᓗᓕᕆᔨᒃᑯᓐᓄᑦ ᑐᓂᔭᐅᓕᕐᓗᓂ ᑖᓐᓇ 

ᓅᑦᑕᕆᐊᖃᕈᓐᓃᕐᓗᓂ ᐃᒡᓗᕐᔪᐊᖅ ᑭᓯᐊᓂ ᑎᒍᒥᐊᖅᑕᐅᖔᓕᕐᓗᓂ ᐃᒡᓗᓕᕆᔨᑯᓐᓄᑦ.  

 

ᐊᔾᔨᒌᓐᖏᑦᑐᓂᒃ ᐊᑐᖃᑦᑕᖅᑐᒍᑦ ᐊᓂᑎᑦᓯᑐᐃᓐᓇᕐᓂᖅ ᐊᔪᕐᓇᖃᑦᑕᕐᒪᑦ ᐱᓗᐊᖅᑐᒥᒃ ᐅᑭᐅᒃᑯᑦ 

ᓇᒧᓐᖓᕐᕕᒃᓴᖅᑕᖃᓐᖏᖦᖢᓂ ᖃᑕᓐᖑᑎᖏᓐᓄᓪᓗ ᓄᒃᑎᕐᓂᐊᖅᐸᑦ ᑕᐃᒃᑯᐊᓗ ᑕᑖᓂᐊᓕᒃᑐᓯᐅᖃᑦᑕᕐᒪᑦ. 

ᕿᓂᖃᑦᑕᖅᑐᒍᑦ ᐃᒃᓯᕙᐅᑖᖅ ᐱᐅᓂᖅᐹᖑᓇᓱᒃᑐᒥᒃ ᑖᒃᑯᓄᖓ ᑕᒡᕘᓇ ᐊᒃᓱᕈᕐᓇᖅᑐᒃᑰᖁᔨᓐᓇᓐᖏᒻᒪᑦ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓄᑕᕋᖅ.  

ᓄᑕᕋᖅ: ᐃᒃᓯᕙᐅᑖᖅ, ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ ᐅᖃᕐᓗᖓ ᐅᖃᐅᓯᑐᐃᓐᓇᐅᓂᐊᖅᑰᖅᑐᖅ. ᐃᓛᒃ 

ᐅᖃᐅᓯᑐᐃᓐᓇᐅᓂᐊᖅᑐᖅ. ᑕᐃᒃᑯᐊ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᓄᖅᑲᐅᓯᖅᐸᓪᓕᐊᔪᑦ ᒐᕙᒪᒃᑯᑦ 

ᐃᒡᓗᖁᑖᓃᑦᑐᑦ ᖃᐅᔨᒪᑎᖃᑦᑕᕐᓚᕗᑦ ᐃᒡᓗᓕᕆᔨᒃᑯᓐᓄᑦ ᐃᒡᓗᑖᕈᑎᒃᓴᒥᒃ ᑎᑎᕋᕆᐊᓕᖕᓂᒃ 

ᑎᑎᕋᖅᐸᒌᖃᑦᑕᖁᓗᑎᒍ ᐃᓗᐊᓐᖏᑦᑐᒧᑦ ᑎᑭᐅᑎᖃᑦᑕᕐᓂᐊᖏᒻᒪᑕ ᑖᔅᓱᒥᖓ ᐅᖃᕈᒪᑐᐃᓐᓇᖅᑐᖓ. ᖁᔭᓐᓇᒦᒃ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓐᖔᔫᔮᕐᖓᑦ. ᑕᐃᒪᐃᓐᓂᐊᑐᒃᓴᐅᕗᖅ. ᑭᖑᓪᓕᖅᐹᖅ. ᐊᐱᕆᒍᓐᓇᖅᑎᑕᐅᒍᒪ 

ᐊᐱᖅᑯᑕᐅᖅᑲᐅᖕᒥᖕᒪᑦ 126-ᓂᒃ ᓂᐅᕕᖅᑐᖃᕐᖓᑦ ᐊᑐᐃᓐᓇᕈᐃᔪᖃᕐᓂᓐᖓᑦ $4.9-ᒥᓕᐊᓐᓂᒃ 

ᐊᑐᖅᑐᐊᕈᑎᒃᓴᓂᒃ. ᐊᒻᒪ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᕆᓪᓗᑎᒃ ᖄᖓᒍᒃᑲᓐᓂᖅ $4-ᒥᓕᐊᓐᓂᒃ. ᒥᓂᔅᑕ ᐃᓱᒪᕚ 

ᓈᒻᒪᖕᓂᐊᖅᐸ ᓈᒻᒪᖕᓂᐊᖅᑐᒋᕙᐃᑦ ᐊᑐᖅᑐᐊᕋᒃᓴᐃᑦ ᐃᓪᓗᐃᑦ ᑖᒃᑯᓄᖓ ᐃᓚᒋᐊᖅᑕᐅᔪᓄᑦ ᑮᓇᐅᔭᓄᑦ? 

ᖁᔭᓐᓇᒦᒃ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ. ᖁᔭᓐᓇᒦᒃ ᐅᑕᖅᑭᑦᑎᐊᕈᓐᓇᑲᐃᓐᓇᕋᑦᓯ. ᐄ, 

ᐊᖏᑐᐃᓐᓇᕈᓐᓇᖅᑕᕋ. ᑭᓯᐊᓂ ᖃᐅᔨᒪᒋᐊᖃᕐᒥᔪᒍᑦ ᓄᑖᕈᕆᐊᖅᑎᑦᓯᖃᑦᑕᓲᖑᖕᒥᒐᑦᑕ ᐊᑐᖅᑐᐊᕈᑎᓂᒃ. 

ᐊᑐᖅᑐᐊᕈᑏᑦ ᓄᑖᕈᖅᑎᓕᕋᐃᒐᑦᑎᒍ ᑕᕝᕘᓇ ᖁᕝᕙᕆᐊᖅᓯᓲᖑᔪᒍᑦ ᐊᑮᑦ ᐃᓪᓗᒨᖅᑕᐅᒋᐊᓕᓐᓂᒃ. ᑮᓇᐅᔭᖅ 

ᑕᒪᑐᒧᖓ ᐊᑐᖅᑕᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᑐᓗᐊᓐᖏᑦᑐᐃᑦ ᐃᓪᓗᐃᑦ, ᐃᖅᑲᓇᐃᔭᖅᑏᑦ $71,892,000 ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. M-3-ᒨᓕᕐᒥᒋᔅᓯ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑲᑎᓪᓗᒋᑦ 

ᓂᕈᐊᖅᑕᐅᔭᕆᐊᓖᑦ $237,543,000 ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ ᐱᔭᕇᕋᑦᑎᒍ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᑐᓯᔾᔪᑎᓂᒃ ᐅᖃᐅᓯᔅᓴᖃᕈᕕᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓗᑯᑖᕌᓘᒻᒪᑦ-ᖃᐅᒻᒪᑦ ᐃᔅᓯᕙᐅᑖᖅ. ᖁᔭᓐᓇᒦᒃ ᓂᓪᓕᐊᕕᐅᖃᑦᑕᕋᑖᕋᒪ ᑕᐃᒫᒃ 

ᐅᕙᓂ. ᐃᖅᑲᓇᐃᔭᖃᑎᒍᒪᑦᑎᐊᕆᔅᓯ ᖃᐅᔨᒪᑎᖃᑦᑕᕐᓂᐊᖅᑲᓯ ᐃᖏᕐᕋᕙᓪᓕᐊᓂᑦᑎᓐᓂ ᐊᒻᒪᑦᑕᐅᖅ ᐃᔅᓯᕙᐅᑖᖅ 

ᐅᖃᐅᑎᒋᕙᒋᑦ ᐅᑎᕐᕕᒋᓛᖅᑲᒋᑦ ᐅᑎᕐᕕᒋᓂᐊᕐᓂᕋᖅᑲᐅᒐᒃᑭᑦ. ᑭᐅᔾᔪᑎᔅᓴᖃᓕᕈᒪ ᐃᔅᓯᕙᐅᑕᕐᒨᓛᖅᑕᒃᑲ ᐊᒻᒪ 

ᐱᒍᓐᓇᖅᓯᑐᐊᕈᑦᑕ ᑕᐃᒪᐃᓛᖅᑐᖓ.  

 

ᖁᔭᓐᓇᒦᒃ ᐱᕕᖃᖅᑎᖅᑲᐅᒐᔅᓯ ᐊᒻᒪ ᐃᒡᓗᓕᕆᔨᕐᔪᐊᒃᑯᓕᒫᑦ, ᐃᒡᓗᓕᕆᔨᒃᑯᓕᒫᑦ ᖁᔭᓐᓇᒦᖅᑲᒃᑲ 

ᐃᖅᑲᓇᐃᔭᖅᑎᖏᑦ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᕼᐆᓕ ᒥᔅᑕ ᑕᕙᕈᓗ. ᐃᖅᓱᖅᑏ ᐊᓂᑎᑲᐃᓐᓇᓚᐅᕐᒥᒃᑭᑦ 

ᐃᖅᑲᓇᐃᔭᖅᑎᖏᑦ. ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓂᒃᑳᖁᔨᓕᖅᑐᖓ, ᐅᓂᒃᑳᕈᒪᓕᖅᑐᖓ. ᐱᖁᔨᕗᖔᕈᑎᑕᕐᖓᑦ 

ᐅᓂᒃᑳᕈᒪᓕᖅᑐᖅ ᐱᕙᓪᓕᐊᓯᒪᔪᓂᒃ ᐊᐃᕙᐅᑎᒋᔭᔅᓴᐅᒐᓂᓗ ᐊᖏᖅᑐᐃᑦ. ᐱᖁᔨᕗᖔᕈᑎ ᑲᔪᓯᕗᖅ 

ᓂᑯᕕᓐᖑᓱᓕᖅᑯᖓ ᐅᖃᖅᑎᒧᑦ ᐱᕙᓪᓕᐊᓂᕆᓯᒪᔭᕗᑦ ᐅᓂᒃᑳᕆᓗᒋᑦ. ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑲᑎᒪᔨᖁᑎᑎᑦ ᐃᓱᒪᑦᓴᖅᓯᐅᕈᑎᖃᕋᑖᕐᖓᑕ ᒪᓕᒐᒃᓴᖅ 1 

ᐱᕙᓪᓕᐊᓂᕆᓯᒪᔭᒥᓂᒃ ᐅᖃᕈᒪᔪᐃᑦ. ᐅᖃᖅᑏ, ᓅᑦᑎᒋᐊᖅᐳᖓ... ᒪᒥᐊᓇᖅ.  

 

>>ᐃᒡᓚᖅᑐᑦ 

 

ᐃᔅᓯᕚᖏᓐᓇᕋᑖᕋᒪ ᒪᒥᐊᓪᓚᕆᑉᐳᖓ ᐅᖃᖅᑏ. ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᓂᐅᑉ ᐅᓂᒃᑳᖏᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᓪᓗᑯᑖᒑᓘᕋᑖᕐᖓᓂᓛᒃ. ᐱᖁᔨᕗᖔᕈᑎᑕᖃᕐᖓᑦ ᐊᐃᑉᐱᖅᑕᐅᕚ? ᒥᔅ ᖁᐊᓴ. 

ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ? ᓂᕈᐊᖅ. ᓈᒻᒪᓴᖅᑐᐃᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔾᔪᑎᔅᓴᑦ ᔫᓂ 8ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 



ᐊᐃᑉᐱᖅ, ᔫᓂ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 5 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᒪᓕᓪᓗᒍ ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎᑎᒍᑦ 5-6(2) ᐅᓇ 

ᑲᑎᒪᕐᔪᐊᕐᕕᒃ ᓄᖅᑲᖓᓂᐊᓕᕐᒥᔪᖅ ᐱᖓᑦᑎᕈᕋᓱᐊᕐᓂᖓᓂ ᔫᓐ 8, 10-ᒨᖅᑲᑦ ᐅᓪᓛᒃᑯᑦ ᐱᒋᐊᓛᕐᓗᑎᒃ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 21:06ᒧᐊᖅᑎᓪᓗᒍ 

 

 



 

 

 


